
ನಮ್ಮ ಗ್ರಾಮಗಳು ಅಂದು ಇಂದು: ನಿಮ್ಮೊಂದಿಗೆ
ಮಾನವನ ಇತಿಹಾಸದಲ್ಲಿ ಕ್ರಾಂತಿಕಾರಕ ಬದಲಾವಣೆಗಳು ತ್ವರಿತಗತಿಯಲ್ಲಿ ಸಾಗುತ್ತಿವೆ. ಹೀಗೆ ವಿದ್ಯುದ್ವೇಗದಲ್ಲಿ ಸಾಮಾಜಿಕ ಬದಲಾವಣೆಗಳಾಗುತ್ತಿರುವಷ್ಟು ಹಿಂದೆ ಯಾವ ಯುಗದಲ್ಲಿಯೂ ಇರಲಿಲ್ಲವೆನ್ನಬಹುದು. ಈ ಬದಲಾವಣೆಗಳ ನೈಜತೆಯನ್ನು ಅರಿತು ಸೂಕ್ತ ಪರಿಹಾರ ಕ್ರಮಗಳನ್ನು ಕೈಗೊಳ್ಳಲು ಕಾತರತೆಯನ್ನು ವ್ಯಕ್ತಪಡಿಸದಿರುವುದು, ಏನೂ ಅರಿಯದಂತಿರುವುದು ಹಾಗೂ ಭವಿಷ್ಯದಲ್ಲಿ ಏನು ಸಂಭವಿಸುತ್ತದೆ ಎಂಬ ಬಗ್ಗೆ ಅರಿಯದಿರುವುದು ನಮ್ಮ ತಟಸ್ಥ ಮನೋಭಾವವನ್ನು ಸೂಚಿಸುತ್ತದೆ. ಏಕೆಂದರೆ ಇಂದಂತು ಕಂಪ್ಯೂಟರ್ ಯುಗ. ಕಂಪ್ಯೂಟರ್ ಗಳು ಮಾನವನ ವ್ಯವಹಾರಗಳನ್ನು ನಿರ್ವಹಿಸುತ್ತಿವೆ ಯಲ್ಲದೆ ಪ್ರಮುಖ ನಿರ್ಧಾರಗಳನ್ನು ಕೈಗೊಳ್ಳುವಲ್ಲಿ ಸಹಾಯಕವಾಗುತ್ತಿವೆ. ಇಂಥ ದಿನಗಳಲ್ಲಿ ಭಾರತದ ಬೆನ್ನೆಲುಬೆಂದು ಕರೆಸಿಕೊಂಡಿರುವ ನಮ್ಮ ಗ್ರಾಮಗಳು ಇಂದಿನ ಜಾಗತೀಕರಣ, ನಗರೀಕರಣ, ಖಾಸಗೀಕರಣ, ಕಂಪ್ಯೂಟರೀಕರಣ ಇತ್ಯಾದಿ ಕಾರಣಗಳ ಧಾಳಿಯಲ್ಲಿ ಯಾವ ದಿಕ್ಕಿನಲ್ಲಿ. ಮುನ್ನಡೆಯುತ್ತಿವೆ ಹಾಗೂ ಹಿನ್ನೆಡೆಯುತ್ತಿವೆ, ನಮ್ಮ ಗ್ರಾಮಗಳು ಇಂದು ಯಾವ ಅತಂತ್ರ ಸ್ಥಿತಿಯಲ್ಲಿವೇ ಎಂಬ ಸಮಸ್ಯೆ ಅಧ್ಯಯನ ಇಂದು ಹೆಚ್ಚಾಗಿ ನಡೆಯಬೇಕಾಗಿದೆ.
ನಮ್ಮ ರಾಷ್ಟ್ರದಲ್ಲಿ ಸುಮಾರು ೬೬,೯೦೦೦ ಗ್ರಾಮಗಳಿವೆ. ಈ ಗ್ರಾಮಗಳಲ್ಲಿ ದೇಶದ ಜನಸಂಖ್ಯೆಯ ಶೇಕಡ ೭೫ ರಷ್ಟು ಜನ ವಾಸವಾಗಿದ್ದಾರೆ. ಇವರೆಲ್ಲರ ಜೀವನದ ಪ್ರಮುಖ ಆಧಾರವೆಂದರೆ ಕೃಷಿ. ಪಾಶ್ಚಿಮಾತ್ಯರ ದೃಷ್ಟಿಯಿಂದ ಈ ಗ್ರಾಮಗಳಲ್ಲಿ ವಾಸವಾಗಿರುವ ಜನತೆಯ ಬದುಕನ್ನು ನಿರೀಕ್ಷಿಸಿದಾಗ ಭಾರತವು ಕಡು ದಾರಿದ್ರ್ಯದಿಂದಲೂ ತಮ್ಮನ್ನೆ ತಾವು ಪೋಷಿಸಿಕೊಳ್ಳಲಾಗದ ಜನತೆಯಿಂದಲೂ ತುಂಬಿದ ದೇಶವೆಂದು ಗೋಚರವಾಗುವುದು ಹೀಗೆ ಬಡತನ, ಕೊರತೆಯ ಬಾಳು ಗ್ರಾಮೀಣ ಜನರನ್ನು ಆವರಿಸಿದ್ದರೂ ಈ ಜನತೆ ದೇಶದ ಬೆನ್ನೆಲುಬಾಗಿಯೇ ಉಳಿದಿದ್ದಾರೆ ಎಂಬುವುದೇ ಸೋಜಿಗದ ಸಂಗತಿ.
ಭಾರತಕ್ಕೆ ಸ್ವಾತಂತ್ರ್ಯ ದೊರೆತ ಆನಂತರ ಭಾರತೀಯರ, ಮುಖ್ಯವಾಗಿ ಗ್ರಾಮೀಣ ಪ್ರದೇಶಗಳ ಉದ್ದಾರಕ್ಕೆಂದು ನಮ್ಮ ಪ್ರಜಾಪ್ರಭುತ್ವ ಮಾದರಿಯ ಸರ್ಕಾರವು ಪಂಚವಾರ್ಷಿಕ ಯೋಜನೆಗಳನ್ನು ಕೈಗೊಂಡಿತು. ಪ್ರಾರಂಭದಲ್ಲಿ ಸರ್ಕಾರದ ಈ ಯೋಜನೆಗಳು ನಮ್ಮ ಗ್ರಾಮೀಣ ಜನರ ಬದುಕಿನಲ್ಲಿ ಕ್ರಾಂತಿಯನ್ನು ಸಾಧಿಸುವುದಕ್ಕೆ ಬರುತ್ತದೆ ಎಂದು ತಿಳಿಯಲಾಗಿತ್ತು. ಒಂದನೇ ಪಂಚವಾರ್ಷಿಕ ಯೋಜನೆಯಲ್ಲಿ ಈ ಬಗೆಯಲ್ಲಿ ಪ್ರಗತಿ ಕಂಡಿತ್ತಾದರೂ ನಂತರ ಅದರ ಪ್ರಗತಿ ಸ್ಥಗಿತಗೊಂಡಿತು. ಇಂದು ೧೦ನೇ ಪಂಚವಾರ್ಷಿಕ ಯೋಜನೆಯ ಪ್ರಗತಿಯಲ್ಲಿದ್ದರೂ ಸಹ ನಮ್ಮ ಗ್ರಾಮಗಳ ಸ್ಥಿತಿಗತಿ ಹೇಳತೀರಲಾಗಿದೆ. ಪ್ರತಿಯೊಬ್ಬ ಮನುಷ್ಯನಿಗೂ ಪ್ರಾಥಮಿಕವಾಗಿ ಬೇಕಾಗುವ ಸೌಕರ್ಯಗಳಂತೆ ಪ್ರತಿಯೊಂದು ಗ್ರಾಮಕ್ಕೂ ಪ್ರಾಥಮಿಕವಾಗಿ ಬೇಕಾಗಿರುವ ರಸ್ತೆ ಸೌಕರ್ಯ, ಬಸ್ಸಿನ ವ್ಯವಸ್ಥೆ, ವಿದ್ಯುತ್ ಸಂಪರ್ಕ, ಪ್ರಾಥಮಿಕ ಶಿಕ್ಷಣದ ಕೊರತೆ, ಕುಡಿಯುವ ನೀರಿನ ತೊಂದರೆ, ಪ್ರಾಥಮಿಕ ಆರೋಗ್ಯದ ಸಮಸ್ಯೆ ಹೇಳತೀರಲಾಗಿದೆ. ಜಾಗತೀಕರಣ ಹಾಗೂ ಖಾಸಗೀಕರಣದಿಂದಾಗಿ ಗ್ರಾಮೀಣ ಜನರ ಮುಖ್ಯ ಕಸುಬುಗಳು ಮಾಯವಾಗಿ ಅವರ ಬದುಕು ನೀರಿನಿಂದ ಮೇಲೆ ತೆಗೆದ ಮೀನಿನಂತಾಗಿದೆ. ಇಂದಿಗೂ ನಮ್ಮ ಕೃಷಿಯು ಮಳೆಯೊಂದಿಗೆ ಕಣ್ಣುಮಚ್ಚಾಲೆ ಆಟವಾಡುವುದಾಗಿದೆ. ಬೃಹತ್ ನೀರಾವರಿ ಯೋಜನೆಗಳು ಇದ್ದರೂ ಸಹ ಸಕಾಲದಲ್ಲಿ ಮಳೆಯಾಗದೆ ನೀರಿನ ಕೊರತೆ ಉಲ್ಬಣಗೊಳ್ಳುತ್ತಿದೆ, ರೈತರು ದಿನಂಪ್ರತಿ ಆತ್ಮಹತ್ಯೆಗೆ ಶರಣಾಗುತ್ತಿದ್ದಾರೆ ಇವೆಲ್ಲವುದಕ್ಕೂ ಸೂಕ್ತ ಕಾರಣ ಹಾಗೂ ಪರಿಹಾರ ಕಂಡುಹಿಡಿಯುವಲ್ಲಿ ಸರ್ಕಾರಗಳು ಎಷ್ಟೆ ಪ್ರಯತ್ನ ಪಡುತ್ತಿದ್ದರೂ ಸಹ ಆಪ್ರಯತ್ನಗಳು ವಿಫಲವಾಗುತ್ತಿವೆ. ರೈತರು ಮಾನಸಿಕವಾಗಿ ಸ್ಥಿರತೆಯನ್ನು ಕಳೆದುಕೊಳ್ಳುತ್ತಿದ್ದಾರೆ.
ನಮ್ಮ ಘನ ಸರ್ಕಾರಗಳು ಗ್ರಾಮೀಣ ಪ್ರದೇಶದ ಅಭಿವೃದ್ದಿಗಾಗಿ ಅನೇಕ ಯೋಜನೆಗಳನ್ನು ನಿರ್ಮಿಸಿ ಅವುಗಳ ಮೂಲಕ ಗ್ರಾಮೀಣ ಪ್ರದೇಶವನ್ನು ಪ್ರಗತಿ ಸಾಧಿಸುವತ್ತ ಕೊಂಡೊಯ್ಯಲು ಪ್ರಯತ್ನಿಸುತ್ತಿವೆ. ಅತಿಯಾದ ಜನಸಂಖ್ಯೆಯ ಒತ್ತಡದಿಂದಾಗಿ ಹಾಗೂ ಸರ್ಕಾರದ ಯೋಜನೆಗಳನ್ನು ಗ್ರಾಮೀಣ ಪ್ರದೇಶದ ಜನತೆಯು ತಿಳಿಯದಷ್ಟು, ಅಜ್ಞಾನಿಗಳಾಗಿರುವುದರಿಂದಾಗಿ, ಕೆಲವೇ ಕೆಲವು ಜನರಿಗೆ ಮಾತ್ರ ಅವು ದೊರಕುವಂತಾಗಿದೆ, ಏಕೆಂದರೆ ಮೊದಲೆ ತಿಳಿಸಿರುವ ಹಾಗೆ ನಮ್ಮ ಗ್ರಾಮಗಳ ಕಲ್ಯಾಣಕ್ಕೆಂದು ಸರ್ಕಾರವು ಅನೇಕ ಯೋಜನೆಗಳನ್ನು ಕೈಗೊಂಡಿದೆಯಷ್ಟೆ. ಈ ಯೋಜನೆಗಳನ್ನು ನಿರೂಪಿಸುವ ಮೊದಲು ಕಾರ್ಯರೂಪದಲ್ಲಿ ಜಾರಿಗೆ ತರುವ ಮುನ್ನ ಗ್ರಾಮೀಣ ಪ್ರದೇಶದ ಬದುಕಿನ ಬಗೆಗೆ ವಿವರಗಳನ್ನು ಸಂಪಾದಿಸುವ ಅವಶ್ಯಕತೆಯಿದೆ. ರೈತನ ಆರ್ಥಿಕ, ಸಾಮಾಜಿಕ, ಸಾಂಸ್ಕೃತಿಕ ಜೀವನದ ಬಗ್ಗೆ ನಿರ್ದಿಷ್ಟವಾದ ವಿವರಗಳಿಲ್ಲದೆ ಹೋದಲ್ಲಿ ನಾವು ತಪ್ಪು ಗ್ರಹಿಕೆಯ ಮೇಲೆ ಯೋಜನೆಗಳನ್ನು ರಚಿಸಿ ನಾಳೆ ಅವುಗಳ ಸೋಲನ್ನು ಒಪ್ಪಿಕ್ಕೊಳ್ಳುವ ಸಂಭವವಿದೆ. ಉದಾಹರಣೆಗೆ ನಮ್ಮ ಗ್ರಾಮೀಣರು ವರ್ಷದುದ್ದಕ್ಕೂ ಸಾಲಗಾರರಾಗಿ ಅದರಲ್ಲಿಯೂ ದಲಿತವರ್ಗವೆಂದು ಕರೆಸಿಕೊಂಡವರ ಸ್ಥಿತಿಯಂತು ಹೇಳತೀರದಾಗಿದೆ. ಈ ಸಾಲವನ್ನು ಏತಕ್ಕಾಗಿ ಮಾಡುತ್ತಾರೆ? ಅದರಲ್ಲಿ ಅವರು ಕೃಷಿಯಿಂದ ಸಂಪಾದಿಸುವ ಹಣದ ಪ್ರಮಾಣವೆಷ್ಟು? ಇಂತಿವೆ ಮೊದಲಾದ ಪ್ರಶ್ನೆಗಳಿಗೆ ಉತ್ತರವನ್ನು ಕಂಡುಕೊಳ್ಳದೆ ಅವರ ಕೊರತೆಯ ಜೀವನವೊಂದರ ಕಾರಣವನ್ನಾಧರಿಸಿ ಸರ್ಕಾರವು ಸಾಲ (ಅಲ್ಪಾವಧಿ ಸಾಲ, ಮಧ್ಯಮಾವಧಿ ಸಾಲ, ದೀರ್ಘಾವಧಿ) ಕೊಟ್ಟರೆ ಆ ಹಣವನ್ನು ಆತನು ನಿರ್ದೇಶಿತ ಉದ್ದೇಶಕ್ಕೆ ಬಳಸುತ್ತಾನೆಂದು ಹೇಳುವುದು ಹೇಗೆ? ಗ್ರಾಮೀಣ ಪ್ರದೇಶದ ರೈತನು ಸಣ್ಣವನೇ ಇರಲಿ, ದೊಡ್ಡವನೇ ಇರಲಿ, ದಲಿತನೇ ಇರಲಿ, ಸವರ್ಣಿಯನೇ ಇರಲಿ ಸಾಲವನ್ನು ಮಾಡಿದರೆ ಅದನ್ನು ಭೂಮಿಯ ಸಾಗುವಳಿಗಾಗಿಯೇ ಮಾಡಿರಬೇಕೆಂದು ಗ್ರಹಿಸುವುದು ತಪ್ಪಾಗುತ್ತದೆ. ಏಕೆಂದರೆ ಅವರು ಬೆಳೆದು ಬಂದಿರುವ ಬದುಕಿನ ರಚನೆ ಬಹು ಜಟಿಲವಾಗಿದೆ. ತಾವುಗಳು ವಾಸಿಸುತ್ತಿರುವ ಜಗತ್ತಿನಲ್ಲಿ ಸಮಾಜದ ಜೀವನದ ಪ್ರತೀಕವಾಗಿ ಅವರು ಬಾಳಿಬೆಳೆದಿದ್ದಾರೆ. ಈ ಸಮಾಜ ಜೀವನದ ವಿವಿಧ ಕ್ಷೇತ್ರಗಳು ಒಂದಕ್ಕೊಂದು ಜೇಡರಬಲೆಯಂತೆ ತಳಕು ಹಾಕಿಕೊಂಡಿದೆ. ಮದುವೆ, ದೇವತಾಕಾರ್ಯ, ಕೌಟುಂಬಿಕ ಕಲಹ, ಸಾವುನೋವು ಮುಂತಾದ ಸಾಮಾಜಿಕ ಸಂಸ್ಥೆಗಳು ಒಂದನ್ನೊಂದು ಹಾಸು ಹೊಕ್ಕಾಗಿ ಹೆಣೆದುಕೊಂಡು ವ್ಯಕ್ತಿ ಜೀವನದ ಮೇಲೆ ನಮ್ಮ ನಿಚ್ಚಳವಾದ ಪ್ರಭಾವವನ್ನು ಪ್ರಾರಂಭದಿಂದಲೇ ಮೂಡಿಸುವವು. ಆದರೆ ಈ ಪ್ರಭಾವಕ್ಕೆ ವಿರುದ್ಧವಾಗಿ ಬೆಳೆಯುವವರು ಅಪವಾದವಾಗುತ್ತಾರೆ. ಅಂದರೆ ಗ್ರಾಮೀಣ ಪ್ರದೇಶದ ರೈತನು ಸಾಲಗಾರನಾಗಿ ಬೆಳೆದಿದ್ದರೆ, ಅವನು ತನ್ನ ದುಡಿಮೆಯ ಫಲವನ್ನು ಮಗಳ ಮಗನ ಮದುವೆಗಾಗಿ, ಧಾರ್ಮಿಕ ಕಾರ್ಯಗಳಿಗಾಗಿ, ವರದಕ್ಷಿಣೆಗಾಗಿ, ಮಕ್ಕಳ ವಿದ್ಯಾಭ್ಯಾಸಕ್ಕಾಗಿ ವಿನಿಯೋಗಿಸಿರಬಹುದು. ಹಾಗೆಯೇ ಕೃಷಿಯ ಸಲುವಾಗಿ ಅವರ ಅಭಿವೃದ್ಧಿಗೆಂದು ಸರ್ಕಾರವು ಸಾಲರೂಪದಲ್ಲಿ ಕೊಟ್ಟ ಹಣವನ್ನು ಆತನು ತಂದೆ ಮಾಡಿದ ಸಾಲವನ್ನು ತೀರಿಸುವುದಕ್ಕಾಗಿ ಅವರ ತಾಯಿಗೆ ಕೊಟ್ಟ ವಚನವನ್ನು ಪಾಲಿಸುವುದಕ್ಕಾಗಿ ವಿನಿಯೋಗಿಸಿರಬಹುದು. ಇಲ್ಲಿ ಹೇಳಬೇಕಾಗಿರುವ ಮಾತೆಂದರೆ; ಗ್ರಾಮಗಳ ಸಾಮಾಜಿಕ ಜೀವನದ ವಿವಿಧ ಕ್ಷೇತ್ರಗಳು ಒಂದರಲ್ಲೊಂದು ಸೇರಿಕೊಂಡಿರುತ್ತವೆ. ಈ ಜೀವನದ ಅಭಿವೃದ್ದಿಗಾಗಿ ನಾವು ರೂಪಿಸುವ ಯೋಜನೆಗಳು ಒಟ್ಟು ಜೀವನದ ಸಮಗ್ರ ಪರಿಚಯದ ಆಧಾರದ ಮೇಲೆ ರೂಪಿತವಾಗಬೇಕೆಂಬುವುದಾಗಿದೆ.
ಭಾರತದ ಗ್ರಾಮೀಣರು ಜಗತ್ತಿನ ಇತರ ಗ್ರಾಮೀಣರಂತೆಯೇ, ಸಂಪ್ರದಾಯ ಶೀಲರಾಗಿದ್ದಾರೆ. ಆದರೆ ಇವರು ಪ್ರಗತಿಯ ಜೊತೆಜೊತೆಗೆಯೇ ನಡೆಯುವವರಾಗಿದ್ದಾರೆನ್ನಬಹುದು. ಅವರ ಕೃಷಿ ಚಟುವಟಿಕೆಗಳು ಹಾಗೂ ಆರ್ಥಿಕ ವ್ಯವಸ್ಥೆಗಳು ಅವರು ಬೆಳೆದು ಬಂದಿರುವ ಸಾಮಾಜಿಕ ಕಟ್ಟುನಿಟ್ಟುಗಳಿಗೆ ಒಳಗಾಗಿವೆ. ಪರಂಪರಾಗತವಾಗಿ ಬಂದ ಆ ಪಧ್ದತಿ ಅವರಿಗಿರುವ ದುಃಸ್ಥಿತಿಯಲ್ಲಿ ರಕ್ಷಣೆಯನ್ನು, ಬದುಕುವ ಆಸೆಯನ್ನು ನೀಡಿದೆ. ಈ ರಕ್ಷಣೆ ಮತ್ತು ಆಶೋತ್ತರಗಳನ್ನು ಇದ್ದಕ್ಕಿದ್ದಂತೆ ತೀವ್ರವಾಗಿ ಪ್ರತಿಭಟಿಸುತ್ತಾ ಬಂದ ಸುಧಾರಣೆಗಳು ಯಾಂತ್ರೀಕೃತ ಜೀವನ, ನೂತನ ಕೃಷಿ ಪದ್ದತಿ ಮುಂತಾದವುಗಳು ಅವರನ್ನು ಸಂದೇಹಕ್ಕೀಡು ಮಾಡಲಿಲ್ಲವೆನ್ನಲು ಸಾಧ್ಯವೆ? ಹತ್ತಿರದ ಪಟ್ಟಣದ ಯಾಂತ್ರೀಕೃತ ಉದ್ಯಮಗಳು ಅವರ ಅವಿಭಕ್ತ ಕುಟುಂಬ ರಚನೆಯಲ್ಲಿ ತುಡಿತಗಳನ್ನುಂಟು ಮಾಡಿ ಮನೆಯ ಯುವಕ ಯುವತಿಯರು ಮೆಲ್ಲಮೆಲ್ಲನೆ ನಗರಗಳಿಗೆ ಸಾಗಿರುವುದನ್ನು-ಸಾಗುತ್ತಿರುವುದನ್ನು ಗ್ರಾಮದ ಹಿರಿಯರು ನೋಡುತ್ತಿದ್ದಾರೆ. ಬೃಹತ್ ಹಾಗೂ ಮಧ್ಯಮ ನೀರಾವರಿ ಯೋಜನೆ, ಬೃಹತ್ ಕೈಗಾರಿಕೆಗಳು, ಜಾಗತೀಕರಣ, ಖಾಸಗೀಕರಣ ಮುಂತಾದವುಗಳು ಗ್ರಾಮದ ಬಡವರನ್ನು ಹಾಗೂ ಅಸ್ಫೃಶ್ಯರನ್ನು ಇದ್ದ ಹಾಗೆಯೇ ಉಳಿಸಿಕೊಂಡಿದೆ. ಆದರೆ ಶ್ರೀಮಂತರನ್ನು ಇನ್ನೂ ಶ್ರೀಮಂತರನ್ನಾಗಿ ಮಾಡಿ ಅವರ ನಡುವಿನ ನಾಳೆಯ ಸಂಬಂಧಕ್ಕೆ ವ್ಯತ್ಯಯ ತಂದುದನ್ನು ಅವರು ಅನುಭವಿಸಿದ್ದಾರೆ. ಇಂದಿನ ಸಾರಿಗೆಸಂಪರ್ಕದ ಸೌಕರ್ಯದಿಂದಾಗಿ ಬ್ರಾಹ್ಮಣ-ಶೂದ್ರ-ಹೊಲೆಮಾದಿಗರೆನ್ನದೆ ಎಲ್ಲರೂ ಸರಿಸಮನಾಗಿ ಕುಳಿತು ಪ್ರವಾಸ ಮಾಡುವ ಸಂದರ್ಭವನ್ನು ಮನಗಂಡಿದ್ದಾರೆ. ಮಾರುಕಟ್ಟೆಯ ಸಲುವಾಗಿ ಕೃಷಿಯ ಉತ್ಪಾದನೆಯಲ್ಲಿ ತೊಡಗಿದ ರೈತ ಮಧ್ಯವರ್ತಿಗಳ ಸಂಬಂಧ ಕುಂಠಿತವಾದುದನ್ನು ನಿರೀಕ್ಷಿಸಿದ್ದಾರೆ. ಇವೆಲ್ಲವೂ ಹಳ್ಳಿಯ ನಾಳೆಯ ಜೀವನಕ್ಕೆ ಧಕ್ಕೆಯನ್ನುಂಟು ಮಾಡಿ ಇದ್ದ ಶಾಂತಿಯನ್ನು ಕದಡಿದುದನ್ನು ಮನಗಂಡು ಯಾಂತ್ರಿಕ ಜೀವನವನ್ನು, ನಗರೀಕರಣವನ್ನು, ಜಾಗತೀಕರಣವನ್ನು ವಿರೋಧಿಸುವ ದಿಕ್ಕಿನಲ್ಲಿ ನಮ್ಮ ಗ್ರಾಮಗಳನ್ನು ರಕ್ಷಿಸಬೇಕಾಗಿದೆ.
ಜಾತಿ ಶ್ರೇಣಿಯಲ್ಲಿ ಕೆಳಗಿನ ಹಂತದಲ್ಲಿರುವ ಜನರು, ಮುಖ್ಯವಾಗಿ ಹೊಲೆಯರು, ಮಾದಿಗರು, ಜಾಡಮಾಲಿಗಳು ಇಂದಿನ ಶಿಕ್ಷಣದ ಯೋಜನೆಗಳ ಫಲಾನುಭವದ ಲಾಭವನ್ನು ಪಡೆದು ಶೈಕ್ಷಣಿಕವಾಗಿ ಮುಂದೆ ಬರುತ್ತಿದ್ದಾರೆ, ಗ್ರಾಮ ಪಂಚಾಯಿತಿ, ತಾಲೂಕು ಪಂಚಾಯಿತಿ, ಜಿಲ್ಲಾ ಪಂಚಾಯ್ತಿ ಶಾಸನ ಸಭೆ, ಲೋಕಸಭೆ, ರಾಜ್ಯಸಭೆ, ಸರ್ಕಾರಿ ಉದ್ಯೋಗಗಳಲ್ಲಿ ಹಿಂದುಳಿದವರೆಂಬ ಹೆಸರಿನಲ್ಲಿ ಪ್ರಾತಿನಿಧ್ಯವನ್ನು ಪಡೆದು ಅಭಿವೃದ್ದಿಯ ಪಥದಲ್ಲಿ ಮುನ್ನಡೆಯುತ್ತಿದ್ದಾರೆ. ಪಟ್ಟಣದ ರಸ್ತೆಗಳನ್ನು ತಮ್ಮ ಹಳ್ಳಿಯ ಎಡಬಲದಲ್ಲಿಯೇ ಕಾಣದ ಜನತೆ ಈಗ ತಮ್ಮ ಗ್ರಾಮಗಳಿಗೆ ಬರುವ ಬಸ್ಸುಗಳಲ್ಲಿ ಕುಳಿತು ಪಟ್ಟಣ ಸಂಪರ್ಕವನ್ನು ಹೆಚ್ಚುಹೆಚ್ಚಾಗಿ ಪಡೆದು ಜಾಗತಿಕ ಗ್ರಾಮಗಳನ್ನಾಗಿ ಪರಿವರ್ತಿಸಿಕೊಳ್ಳುತ್ತಿದ್ದಾರೆ. ಇಂಥ ಸನ್ನಿವೇಶದ ಕುರಿತೇ ಈ ಕೃತಿ ನಮ್ಮ ಗ್ರಾಮಗಳು ಅಂದು ಇಂದು ಎಂಬ ಶೀರ್ಷಿಕೆಯನ್ನೊತ್ತು ಕೆಲವು ಗ್ರಾಮೀಣ ಪ್ರದೇಶದ ಸಮಸ್ಯೆಗಳನ್ನು ಹಾಗೂ ಪರಿಹಾರದ ಕ್ರಮಗಳನ್ನು ಚರ್ಚಿಸುತ್ತದೆ.
ಈ ಕೃತಿಯನ್ನು ಪ್ರಕಟಿಸಲು ಒಪ್ಪಿಗೆ ಸೂಚಿಸದ ಮಾನ್ಯ ಕುಲಪತಿಗಳಾದ ಪ್ರೊ. ಲಕ್ಕಪ್ಪಗೌಡರಿಗೂ, ಮಾನ್ಯ ಕುಲಸಚಿವರಾದ ಪ್ರೊ. ಕೆ. ವಿ. ನಾರಾಯಣ, ಅಧ್ಯಯನಾಂಗದ ನಿರ್ದೇಶಕರಾದ ಪ್ರೊ. ಕರೀಗೌಡ ಬೀಚನಹಳ್ಳಿ, ಹಾಗೂ ಪ್ರಸಾರಾಂಗದ ನಿರ್ದೇಶಕರಾದ ಪ್ರೊ. ಹಿ. ಚಿ. ಬೋರಲಿಂಗಯ್ಯನವರಿಗೆ ಕೃತಜ್ಞನಾಗಿರುತ್ತೇನೆ.
ಈ ಕೃತಿಯ ಹಸ್ತಪ್ರತಿಯನ್ನು ಪರಿಶೀಲಿಸಿ ಕೆಲವು ಸೂಚನೆಗಳನ್ನು ನೀಡಿ ಪ್ರಕಟಣೆಗೆ ಸೂಚಿಸಿದ ಕರ್ನಾಟಕ ವಿಶ್ವವಿದ್ಯಾನಿಲಯದ ಚರಿತ್ರೆ ವಿಭಾಗದ ಮುಖ್ಯಸ್ಥರಾದ ಡಾ. ಸಿಂದಗಿ ರಾಜಶೇಖರ್ ರವರಿಗೆ ಕೃತಜ್ಞನಾಗಿರುತ್ತೇನೆ. ನನ್ನ ಸಂಶೋಧನಾ ಕಾರ್ಯದಲ್ಲಿ ಅನೇಕ ಸಲಹೆಗಳನ್ನು ನೀಡಿ ಸಹಕರಿಸುತ್ತಿರುವ ವಿಭಾಗದ ಸಹೋದ್ಯೋಗಿ ಮಿತ್ರರಿಗೆ ಕೃತಜ್ಞನಾಗಿರುತ್ತೇನೆ. ನನ್ನ ಶೈಕ್ಷಣಿಕ ಬದುಕಿಗೆ ಆಸರೆಯಾಗಿರುವ ತಂದೆ, ತಾಯಿ ಹಾಗೂ ಹೆಂಡತಿ ಬಿ. ಎ. ನಾಗವೇಣಿ, ಮಗಳು ಸ್ಪೂರ್ತಿಗೆ ಅಭಾರಿಯಾಗಿರುತ್ತೇನೆ.
ಪುಸ್ತಕ ಪ್ರಕಟಣೆಗೆ ಸಹಕರಿಸಿದ ಗೆಳೆಯ ಸುಜ್ಞಾನಮೂರ್ತಿ, ಕೆ. ಎಲ್. ರಾಜಶೇಖರ್, ಕೆ. ಕೆ. ಮಕಾಳಿ ಹಾಗೂ ಅಕ್ಷರ ಸಂಯೋಜಿಸಿದ ವೈ. ಎಂ. ಶರಣಬಸವ ಅವರಿಗೆ ಆಭಾರಿಯಾಗಿರುತ್ತೇನೆ.
– ಎನ್. ಚಿನ್ನಸ್ವಾಮಿ ಸೋಸಲೆ
ನಮ್ಮ ಗ್ರಾಮಗಳು ಅಂದು ಇಂದು: ಕನ್ನಡ ಪ್ರಜ್ಞೆಯನ್ನು ವಿಶ್ವಪ್ರಜ್ಞೆಯಾಗಿಸುವತ್ತ
ಸಾವಿರಾರು ವರ್ಷಗಳ ಸುದೀರ್ಘ ಮತ್ತು ಉಜ್ವಲ ಸಾಂಸ್ಕೃತಿಕ ಪರಂಪರೆಯನ್ನು ಹೊಂದಿರುವ ಕರ್ನಾಟಕದ ಆಧುನಿಕ ಇತಿಹಾಸದಲ್ಲಿ ಕರ್ನಾಟಕದ ಏಕೀಕರಣ ಒಂದು ಐತಿಹಾಸಿಕವೂ ಮತ್ತು ಮಹತ್ವಪೂರ್ಣವೂ ಆದ ವಿಶಿಷ್ಟ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆ ಮತ್ತೊಂದು ಮಹತ್ವದ ಐತಿಹಾಸಿಕ ಘಟನೆ ಕರ್ನಾಟಕದ ಇತರೆ ವಿಶ್ವವಿದ್ಯಾಲಯಗಳು ಕೇವಲ ಕೆಲವು ಜಿಲ್ಲೆಗಳಿಗೆ ಮಾತ್ರ ಪರಿಮಿತಗೊಂಡಿದ್ದರೆ ಕನ್ನಡ ವಿಶ್ವವಿದ್ಯಾಲಯದ ವ್ಯಾಪ್ತಿ ಅಖಂಡ ಕರ್ನಾಟಕ ಮಾತ್ರವಲ್ಲದೆ ಕನ್ನಡಿಗ ಮತ್ತು ಕನ್ನಡ ಸಂಸ್ಕೃತಿ ನೆಲೆಸಿರುವ ಎಲ್ಲ ದೇಶ ಮತ್ತು ವಿದೇಶಗಳನ್ನೂ ಒಳಗೊಂಡಿದೆ. ಈ ಕಾರಣದಿಂದ ನಮ್ಮ ವಿಶ್ವವಿದ್ಯಾಲಯದ ದಾರಿ ಮತ್ತು ಗುರಿ ಎರಡೂ ವಿಭಿನ್ನವೂ ಮತ್ತು ವೈಶಿಷ್ಟ್ಯಪೂರ್ಣವೂ ಆಗಿವೆ.
ಕನ್ನಡ ವಿಶ್ವವಿದ್ಯಾಲಯ ಕನ್ನಡ ನಾಡು, ನುಡಿ, ಸಂಸ್ಕೃತಿ ಮತ್ತು ಜನಜೀವನದ ಸರ್ವಮುಖಗಳ ವಿಶಿಷ್ಟವಾದ ಅಂತರಂಗ ಮತ್ತು ಬಹಿರಂಗ ಸಂಪತ್ತನ್ನು ಕುರಿತು ಅಧ್ಯಯನ ಮಾಡುವ, ಸಂಶೋಧಿಸುವ ಮತ್ತು ಅದರ ಅಧ್ಯಯನದ ಫಲಿತಗಳನ್ನು ಜಗತ್ತಿನಾದ್ಯಂತ ಪ್ರಸಾರ ಮಾಡಿ ಕರ್ನಾಟಕದ ಬಗೆಗಿನ ಅರಿವನ್ನು ಜನ ಸಮುದಾಯದಲ್ಲಿ ವಿಸ್ತರಿಸುವ ಹಾಗೂ ಅನಂತಮುಖಿಯಾದ ವಿಶ್ವಜ್ಞಾನವನ್ನು ಕನ್ನಡ ಜ್ಞಾನವನ್ನಾಗಿ ಪರಿವರ್ತಿಸಿ ಅದು ಕನ್ನಡಿಗರೆಲ್ಲರಿಗೆ ದಕ್ಕುವಂತೆ ಮಾಡುವ ಮೂಲಭೂತ ಆಶಯದ ಪ್ರತಿನಿಧಿಯಾಗಿ ಸ್ಥಾಪಿತಗೊಂಡಿದೆ. ಬೋಧನೆಗಿಂತ ಸಂಶೋಧನೆ, ಸೃಷ್ಟಿಗಿಂತ ವಿಶ್ವಂಭರ ದೃಷ್ಟಿ ಶಿಥಿಲ ವಿವರಣೆಗಿಂತ ಅತುಳ ಸಾಧ್ಯತೆಗಳನ್ನೊಳಗೊಂಡ ಅನನ್ಯ ಅಭಿವ್ಯಕ್ತಿ, ನಾಡಿನ ಕೋಟಿ ಕೋಟಿ ಶ್ರೀಸಾಮಾನ್ಯರ ವಿವಿಧ ಪ್ರತಿಭಾಶಕ್ತಿ ಮತ್ತು ಸಾಮರ್ಥ್ಯಗಳ ಸಧ್ಬಳಕೆಯ ಮೂಲಕ ಅವರ ಅಂತಃಪ್ರಜ್ಞೆಯನ್ನು ಎಚ್ಚರಿಸುವ, ವಿಕಸಿಸುವ ಶ್ರದ್ಧಾನ್ವಿತ ಕಾಯಕ ಇದರ ದಾರಿಯಾಗಿದೆ.
ಕನ್ನಡ ನಾಡನ್ನು ಕನ್ನಡ ವಿಶ್ವವಿದ್ಯಾಲಯದಲ್ಲಿ ನೋಡು, ಕನ್ನಡ ವಿಶ್ವವಿದ್ಯಾಲಯವನ್ನು ನೋಡಿದಲ್ಲದೆ ಕನ್ನಡ ನಾಡಿನ ಯಾತ್ರೆ ಸಂಪೂರ್ಣವಾಗದು, ಸಾರ್ಥಕವಾಗದು ಎಂಬಂತೆ ರೂಪುಗೊಳ್ಳುತ್ತಿರುವ ಮತ್ತು ರೂಪುಗೊಳ್ಳಬೇಕಾದ ಮಹಾ ಸಂಸ್ಥೆ ಇದು. ಕನ್ನಡಪ್ರಜ್ಞೆ ತನ್ನ ಸತ್ವ ಮತ್ತು ಸತ್ವದೊಡನೆ ವಿಶ್ವಪ್ರಜ್ಞೆಯಾಗಿ ಅರಳಿ ನಳನಳಿಸಬೇಕು; ವಿಶ್ವಪ್ರಜ್ಞೆ ಕನ್ನಡ ದೇಶೀ ಪ್ರಜ್ಞೆಯೊಳಗೆ ಪ್ರವೇಶಿಸಿ, ಪ್ರವಹಿಸಿ, ಸಮನ್ವಯಗೊಂಡು, ಸಂಲಗ್ನಗೊಂಡು, ಸಮರಸಗೊಂಡು ಸಾಕ್ಷಾತ್ಕಾರಗೊಳ್ಳಬೇಕು ಎಂಬುದೇ ಇದರ ಗುರಿ. ಈ ಗುರಿಯ ಮೂಲಕ ಕನ್ನಡ ಕರ್ನಾಟಕತ್ವದ ಉಸಿರಾಗಿ, ವಿಶ್ವಪ್ರಜ್ಞೆಯ ಹಸಿರಾಗಿ, ಕನ್ನಡಮಾನವ ವಿಶ್ವ ಮಾನವನಾಗಿ ಬೆಳೆಯಲು ಸಾಧನವಾಗಬೇಕು. ಕನ್ನಡಿಗರೆಲ್ಲರ ಸಾಮೂಹಿಕ ಶ್ರಮ ಮತ್ತು ಪ್ರತಿಭೆಗಳ ಸಮಷ್ಟಿ ಪ್ರಕ್ರಿಯೆಯಿಂದ ಬೆಳಕಿನ ಈ ಮಹಾಪಥವನ್ನು ಕ್ರಮಿಸುವುದು ನಮ್ಮ ವಿಶ್ವವಿದ್ಯಾಲಯದ ಮಹತ್ತರ ಆಶಯ.
ನಾಗಾಲೋಟದಿಂದ ಕ್ರಮಿಸುತ್ತಿರುವ ಜಗತ್ತಿನ ವ್ಯಾಪಕ ಜ್ಞಾನ, ತಂತ್ರಜ್ಞಾನ ಮತ್ತು ವಿಜ್ಞಾನಗಳ ಶೋಧನೆ ಮತ್ತು ಚಿಂತನೆಗಳನ್ನು ಕನ್ನಡದಲ್ಲಿ ಸತ್ವಪೂರ್ಣವಾಗಿ ದಾಖಲಿಸಿ ಕನ್ನಡ ಓದುಗರ ಜ್ಞಾನವನ್ನು ವಿಸ್ತರಿಸಿ ಅವರಲ್ಲಿ ಪುಸ್ತಕ ಸಂಸ್ಕೃತಿಯನ್ನು ಪ್ರಸರಿಸುವ ವಿಶೇಷ ಹೊಣೆಯನ್ನು ಹೊತ್ತು ನಮ್ಮ ವಿಶ್ವವಿದ್ಯಾಲಯದ ಪ್ರಸಾರಾಂಗ ಅಸ್ತಿತ್ವಕ್ಕೆ ಬಂದಿದೆ. ಶ್ರವ್ಯ, ದ್ರಶ್ಯ ಮತ್ತು ವಾಚನ ಸಾಮಗ್ರಿಗಳ ಸಮರ್ಪಕ ಉತ್ಪಾದನೆ ಮತ್ತು ವಿತರಣಾ ಪ್ರಕ್ರಿಯೆಗಳ ಮೂಲಕ ಇದು ಈ ಗುರಿಯನ್ನು ತಲುಪಲು ಶಕ್ತಿ ಮೀರಿ ಪ್ರಯತ್ನಿಸುತ್ತಿದೆ. ಈಗಾಗಲೇ ೬೦೦ಕೂ ಹೆಚ್ಚು ವೈವಿಧ್ಯಮಯ ಮತ್ತು ವೈಶಿಷ್ಟ್ಯಮಯ ಕೃತಿಗಳ ಮೂಲಕ ಕನ್ನಡ ಗ್ರಂಥಲೋಕದ ಅಂತರಂಗ ಮತ್ತು ಬಹಿರಂಗ ಸೌಂದರ್ಯಗಳನ್ನು ಉಜ್ವಲಿಸಿರುವ ಇದು ತನ್ನ ಮುಂದಿನ ಗುರಿಯ ಕಡೆಗೆ ಆಶಾದಾಯಕವಾಗಿ ಚಲಿಸುತ್ತಿವೆ.
ಭಾರತ ಪ್ರಧಾನವಾಗಿ ಒಂದು ಗ್ರಾಮ ಪ್ರಪಂಚ. ನಮ್ಮ ಇಂದಿನ ಎಲ್ಲ ಭಾಷೆ, ಸಾಹಿತ್ಯ, ಸಂಸ್ಕೃತಿ, ಇತಿಹಾಸಗಳ ಬೇರುಗಳು ಗ್ರಾಮ ಪ್ರತಿಭೆ, ಗ್ರಾಮ ಚಿಂತನೆ ಮತ್ತು ಗ್ರಾಮ ತಂತ್ರಜ್ಞಾನಗಳ ಮೂಲಬೇರುಗಳಿಂದ ಚಿಗುರೊಡೆದಿವೆ ಎಂಬುದನ್ನು ಮರೆಯುವಂತಿಲ್ಲ. ದುರಾಸೆಗಳಿಗೆ ಒಳಗಾಗದೆ ಸೀಮಿತ ಚೌಕಟ್ಟಿನಲ್ಲಿ ತಮ್ಮ ದೈನಂದಿನ ಬದುಕು ಹಸನಾಗಬೇಕು, ಅನ್ಯ ವಿದ್ವೇಷ ದೂರವಾಗಬೇಕು, ಶ್ರಮ, ಸಹನೆ, ಸಹಕಾರ, ಪ್ರೀತಿ, ವಿಶ್ವಾಸಗಳ ತಳಹದಿಯ ಆಲೋಚನೆಯ ಮೇಲೆ ಗ್ರಾಮ ಸಮಾಜ ಬೆಳೆಯಬೇಕು ಎಂಬ ಮೂಲ ಆಶಯಗಳು ಈ ಗ್ರಾಮ ಸಮಾಜದ ತಳಹದಿಯಾಗಿವೆ. ಆದ್ದರಿಂದಲೇ ದ್ವೇಷಕ್ಕಿಂತ ಪ್ರೇಮ, ಆಲಸ್ಯಕ್ಕಿಂತ ಅವಿರತ ಕರ್ಮಯೋಗ, ಸಂಕುಚಿತ ದೃಷ್ಟಿಕೋನಕ್ಕಿಂತ ಲೋಕ ಮಂಗಳಕರವಾದ ವಿಶಾಲವಾದ ಜೀವನ ದೃಷ್ಟಿ ಅವರದಾಗಿತ್ತು. ಈ ಕಾರಣದಿಂದಾಗಿಯೇ ಗ್ರಾಮದ ಒಬ್ಬ ವ್ಯಕ್ತಿ ಕುಟುಂಬದ ವ್ಯಕ್ತಿಯಂತೆಯೇ ಸಮಗ್ರ ಗ್ರಾಮದ ಕರುಳ ಕುಡಿಯಾಗುತ್ತಿದ್ದು, ಅವನ ನೋವು, ನಲಿವುಗಳಲ್ಲಿ ಇಡೀ ಗ್ರಾಮ ಸಮಾಜ ಭಾಗಿಯಾಗಿ ಸ್ಪಂದಿಸುತ್ತಿತ್ತು. ತಮ್ಮ ಪರಿಸರವನ್ನು ಆರೋಗ್ಯಪೂರ್ಣವಾಗಿ, ಚೊಕ್ಕಟವಾಗಿ ಅನ್ಯರಿಗೆ ಅಸಹ್ಯ ಉಂಟಾಗದ ರೀತಿಯಲ್ಲಿ ಮತ್ತು ನೋಡಿದವರಿಗೆ ಮನಸ್ಸು ಅರಳುವ ವಿನ್ಯಾಸದಲ್ಲಿ ಗ್ರಾಮ ಸಮಾಜವನ್ನು ಮತ್ತು ಪರಿಸರವನ್ನು ಕಟ್ಟುತ್ತಿದ್ದರು. ಕೌಟುಂಬಿಕ ಪರಿಸರವೆಂತೋ ಇಡೀ ಗ್ರಾಮದ ಮತ್ತು ಸಮಾಜದ ಪರಿಸರವೆಲ್ಲ ನ್ಯಾಯ ನಿಷ್ಟುರತೆ,ಆಳವಾದ ಪ್ರೀತಿಪೂರ್ಣ ಚಿಂತನೆ ಮತ್ತು ಸಹಕಾರ ಪ್ರಜ್ಞೆಗಳ ಆಧಾರದ ಮೇಲೆ ಬೆಳೆದು ನಳನಳಿಸುತ್ತಿತ್ತು. ಕುಟುಂಬದ ಮತ್ತು ಸಮಾಜದ ಸರ್ವರೂ ಪ್ರೀತಿ, ವಾತ್ಸಲ್ಯ ಮತ್ತು ಸಹಕಾರಗಳಿಂದ ಬಾಳುವುದಕ್ಕೆ ಅನುಕೂಲವಾದ ಸರಳ ನೈತಿಕ ಮತ್ತು ಜೀವನ ನಿಯಮಗಳು ರೂಪುಗೊಂಡಿದ್ದವು. ದೊಡ್ಡವರಿರಲಿ, ಚಿಕ್ಕವರಿರಲಿ ಈ ನ್ಯಾಯ ನಿಷ್ಠುರದ ಮತ್ತು ಸತ್ಯಪ್ರಿಯತೆ ಹಾಗೂ ದೈವ ಪ್ರೀತಿಯ ಚೌಕಟ್ಟಿನಲ್ಲಿ ಅವರೆಲ್ಲರೂ ಅನ್ಯ ಸ್ವಾತಂತ್ರ್ಯವನ್ನು ಧಿಕ್ಕರಿಸದೆ ತಮ್ಮ ಸ್ವಾತಂತ್ರ್ಯವನ್ನು ಮೆರೆಯಬಹುದಾಗಿತ್ತು ಮತ್ತು ಸಂತೋಷವನ್ನು ಪಡೆಯಬಹುದಾಗಿತ್ತು. ಬರಬರುತ್ತ ಮನುಷ್ಯನಲ್ಲಿ ಸ್ವಾರ್ಥ ಮನೋಧರ್ಮಗಳು ಬೆಳೆದು ವಿಕೃತ ರೂಪಗಳನ್ನು ಪಡೆಯುತ್ತಾ ಹೋದಂತೆಲ್ಲ ಸಹಕಾರದ ಸೌಧ ಕುಸಿದು ನೀತಿಯ ನೆಲೆಗಟ್ಟು ನೆಲಸಮವಾಗಿ ಪ್ರೀತಿ, ವಿಶ್ವಾಸ, ಪರಾನುಕಂಪಗಳ ಸಮಾಧಿಯಾಗ ತೊಡಗಿದಾಗ ಜೀವನದ ಸುಖ, ಸಂತೋಷಗಳು ಆವಿಯಾಗಿ ಪ್ರಾಕೃತಿಕ ಮಾತ್ರವಲ್ಲದೆ ಸ್ವಯಂಕೃತ ಅಪರಾಧದ ಸಂಕಷ್ಟಗಳ ಮುಳ್ಳುಗಾಡಿನಲ್ಲಿ ಗ್ರಾಮೀಣ ಜನ ಸಿಕ್ಕಿಕೊಂಡರು. ಅವರು ಕಲಿಯುವ ವಿದ್ಯೆ, ಮಾಡುವ ಕ್ರಿಯೆ, ನಡೆಸುವ ಚಿಂತನೆಗಳ ವಿನ್ಯಾಸ ಮತ್ತು ವಲಯಗಳು ಮಾರ್ಪಾಟಾಗುತ್ತಾ ಬಂದವು. ಮನುಷ್ಯ ಜೀವನದ ಕಲ್ಯಾಣಕ್ಕೆ ಕಾರಕವಾಗಬಹುದಾಗಿದ್ದ ಆಧುನಿಕ ನಾಗರಿಕತೆ ಮತ್ತು ಅದರ ಸೌಲಭ್ಯಗಳು ಮನಸ್ಸಿನ ಮತ್ತು ಜೀವನದ ಭೂಮಿಗಳಲ್ಲಿ ಬಿರುಕುಂಟಾಗುವಂತೆ ಮಾಡತೊಡಗಿದವು. ಸಮಾಜ ಸುಧಾರಕರು ಏನೆಲ್ಲ ತತ್ವ ಸಿದ್ದಾಂತಗಳನ್ನು ಹೇಳಿದರೂ, ಕುಟುಂಬ, ಸಮಾಜ, ಸಮೃದ್ಧ ವಾತ್ಸಲ್ಯದ ತಳಹದಿಯ ಜೀವನ ದೃಷ್ಟಿಗಳು ಪಂಗರಪಟ್ಟಾಗಿ ಹೋದವು. ಸ್ವತಂತ್ರ ಕರ್ಮಜೀವಿಗಳಾಗಿದ್ದ ಹಾಗೂ ಧರ್ಮ ದೃಷ್ಟಿಯುಳ್ಳವರಾಗಿದ್ದ ಗ್ರಾಮೀಣ ಜನ ಪ್ರತಿಯೊಂದಕ್ಕೂ ಸರ್ಕಾರದ, ಸಂಸ್ಥೆಗಳ ಮತ್ತು ಅನ್ಯರ ಸಹಾಯವನ್ನು ಬೇಡುತ್ತಾ ಪರಾವಲಂಬಿಗಳಾಗ ತೊಡಗಿದರು. ಈ ಪರಿಣಾಮವಾಗಿ ಶ್ರಮಜೀವನ ಮತ್ತು ಸಂಘ ಜೀವನಗಳು ಮಣ್ಣು ಮುಕ್ಕತೊಡಗಿದವು. ಇದು ನಾಗರಿಕತೆ ಮತ್ತು ಬೌದ್ದಿಕತೆ ತಂದುಕೊಟ್ಟ ವಿಷಮ ಫಲ ಎಂಬುದು ಕ್ರೂರ ವ್ಯಂಗ್ಯವೇ ಆಗಿದೆ.
ಮೇಲಿನ ಹಿನ್ನೆಲೆಯಲ್ಲಿ ಕರ್ನಾಟಕದ ಪ್ರಾಚೀನ ಗ್ರಾಮ ಜೀವನಕ್ಕೂ ವರ್ತಮಾನದ ಗ್ರಾಮ ಜೀವನಕ್ಕೂ ಇರುವ ಸಾಮ್ಯತೆ ಮತ್ತು ವ್ಯತ್ಯಾಸಗಳನ್ನು; ಅವುಗಳ ಸ್ವರೂಪ ಮತ್ತು ಉದ್ದೇಶಗಳನ್ನು, ದೃಷ್ಟಿ, ದ್ಯೇಯಗಳನ್ನು ತೌಲನಿಕವಾಗಿ ಅಭ್ಯಾಸ ಮಾಡುವ ಮೂಲಕ ನಾವು ಕಳೆದುಕೊಂಡಿರುವ ಜೀವನ ಶಾಂತಿ ಯಾವುದು ಎಂಬುದು ಮನದಟ್ಟಾಗುತ್ತದೆ. ಡಾ. ಎನ್. ಚಿನ್ನಸ್ವಾಮಿ ಸೋಸಲೆ ಅವರು ಈ ಎರಡು ಕಾಲಮಾನಗಳಲ್ಲಿ ಗ್ರಾಮ ಜೀವನದಲ್ಲಿ ಆಗುತ್ತಿರುವ ಏರುಪೇರುಗಳನ್ನು ಮತ್ತು ಅದರ ಕಾರಣಗಳನ್ನು ತೌಲನಿಕವಾಗಿ ಈ ಕೃತಿಯಲ್ಲಿ ಶೋಧಿಸಲು ಪ್ರಾಮಾಣಿಕವಾಗಿ ಪ್ರಯತ್ನಿಸಿದ್ದಾರೆ. ಅವರ ಸೂಕ್ಷ್ಮವೂ ಆಳವೂ ಆದ ಸಂಶೋಧನಾ ಪ್ರಜ್ಞೆ, ನಿಷ್ಪಕ್ಷಪಾತ ಕ್ಷೇತ್ರಕಾರ್ಯಕ್ಕೆ ಅಗತ್ಯವಾದ ಮಾನಸಿಕ ಸಮತೋಲನ ದೃಷ್ಟಿ. ಗ್ರಾಮ ಜೀವನದ ಪ್ರೀತಿಯಂತೆಯೇ ಅದರ ಪ್ರಕೃತ ಪರಿಸ್ಥಿತಿಗಳ ವ್ಯೆರುಧ್ಯವನ್ನು ಕುರಿತಾದ ಚಿಂತನ ಕ್ರಮದಲ್ಲಿನ ಅನಾಕ್ರೋಶಭರಿತವಾದ – ಆದರೆ ಕೆಲಮಟ್ಟಿಗೆ ಭಾವುಕವೂ ಆದ- ಮಾಹಿತಿ ಸಂಗ್ರಹ ಮತ್ತು ವಿಶ್ಲೇಷಣೆಗಳು ಇಲ್ಲಿ ಸಹಜತೆಯ ನೆಲೆಯಲ್ಲಿ ಮೂಡಿಬಂದಿವೆ. ಸ್ವತಃ ಗ್ರಾಮ ಪರಿಸರದಲ್ಲಿ ಮತ್ತು ಶತ ಶತಮಾನಗಳಿಂದ ಶೋಷಣೆ, ಆಕ್ರಮಣಗಳ ದಾರುಣ ಪರಿಸರದಲ್ಲಿ ಬೆಳೆದು ಅದರ ನೋವನ್ನು ಉಂಡು ಪರಿತಪಿಸಿದ ಈ ಲೇಖಕ ಅವುಗಳ ವಾಸ್ತವಾಂಶಗಳನ್ನು ದಟ್ಟವಾಗಿ ಮತ್ತು ಪ್ರಾಮಾಣಿಕವಾಗಿ ಇಲ್ಲಿ ನಿರೂಪಿಸಲು ಪ್ರಯತ್ನಿಸಿದ್ದಾರೆ. ಈ ಕೃತಿಯ ಸರಳವಾದ ಭಾಷೆ, ಅಕ್ಲಿಷ್ಟವಾದ ನಿರೂಪಣೆ, ಹಾಳತವಾದ ಮಾಹಿತಿ ಜೋಡಣೆ ಮತ್ತು ಹರಿತವಾದ ನಿಷ್ಠುರ ವಿಶ್ಲೇಷಣೆಗಳು ಓದುಗರ ಮನ ಸೆಳೆಯುತ್ತವೆ. ಗ್ರಾಮ ಜೀವನದ ಸ್ವಸ್ವರೂಪ ದರ್ಶನ ಮಾಡಿಸುವ ಇಂತಹ ಕೃತಿಯನ್ನು ಪರಿಶ್ರಮ ಮತ್ತು ಪ್ರಾಮಾಣಿಕತೆಗಳಿಂದ ರಚಿಸಿರುವ ಡಾ. ಎನ್. ಚಿನ್ನಸ್ವಾಮಿ ಸೋಸಲೆ ಅವರಿಗೆ ಹಾರ್ದಿಕ ಅಭಿನಂದನೆಗಳು ಸಲ್ಲುತ್ತವೆ. ಅವರ ಮುಂದಿನ ಬರಹಗಳು ಇನ್ನಷ್ಟ್ಟು, ದಟ್ಟವಾದ ಆಧಾರಗಳನ್ನು ಮತ್ತು ಗಾಢವಾದ ವ್ಯೆಶಿಷ್ಟ್ಯ ಪೂರ್ಣ ಚಿಂತನೆಗಳನ್ನು ಒಳಗೊಂಡು ಪರಿಪುಷ್ಟಗೊಳ್ಳಲಿ ಎಂದು ಆಶಿಸುತ್ತೇನೆ.
ಡಾ. ಎಚ್. ಜೆ. ಲಕ್ಕಪ್ಪಗೌಡ
ಕುಲಪತಿಯವರು
ನಮ್ಮ ಗ್ರಾಮಗಳು ಅಂದು ಇಂದು: ೧. ಪ್ರಸ್ತಾವನೆ
ಋಗ್ವೇದ, ಮಹಾಭಾರತ, ಮನುಸೃತಿ ಮತ್ತಿತರ ಕಡೆ ಗ್ರಾಮಗಳ ಪ್ರಸ್ತಾಪ ಬಂದಿದೆ. ಆದರೂ ಅವುಗಳು ನಮಗೆ ತಿಳಿಸುವ ಸಂಗತಿಗಳು ತೀರ ಕಡಿಮೆ. ಏಕೆಂದರೆ ಅವು ಮುಖ್ಯವಾಗಿ ಧಾರ್ಮಿಕ ಗ್ರಂಥಗಳು. ಸಮಾಜ ರಚನೆಯ ಮೇಲಿನ ಜಿಜ್ಞಾಸೆಗೆ ಅಲ್ಲಿ ಪ್ರಾಧಾನ್ಯವಿರುವುದು ಕಂಡು ಬರುವುದಿಲ್ಲ. ಗ್ರಾಮಗಳ ಬಗ್ಗೆ ಸಾಕಷ್ಟು ವಿಸ್ತೃತವಾದ ವರ್ಣನೆಯನ್ನು ನಾವು ಪ್ರಥಮ ಬಾರಿಗೆ ನೋಡುವುದು ಕೌಟಿಲ್ಯನ ಅರ್ಥಶಾಸ್ತ್ರದಲ್ಲಿ. ಈ ಕೃತಿಯು ಕ್ರಿ. ಪೂ. ಮೂರನೇ ಅಥವಾ ನಾಲ್ಕನೆಯ ಶತಮಾನಕ್ಕೆ ಸೇರಿದ್ದೆಂದು ವಿದ್ವಾಂಸರು ಅಭಿಪ್ರಾಯ ಪಡುತ್ತಾರೆ.
ಅರ್ಥಶಾಸ್ತ್ರದಲ್ಲಿ ಜನಸಂಖ್ಯೆಯ ಗಾತ್ರ ಹಾಗೂ ಭೂಸ್ವಾಮ್ಯವನ್ನು ಆಧಾರವನ್ನಾಗಿಟ್ಟುಕ್ಕೊಂಡು ಗ್ರಾಮಗಳನ್ನು ವಿವಿಧ ರೀತಿಯಲ್ಲಿ ವರ್ಗೀಕರಿಸಲಾಗಿದೆ. ಹಾಗೆಯೇ ಗ್ರಾಮದ ಮುಖ್ಯಸ್ಥನಿಂದ ಪ್ರಾರಂಭವಾಗಿ ರಾಜ್ಯದ ಮುಖ್ಯಸ್ಥನಾದ ರಾಜನವರೆವಿಗೆ ವಿವಿಧ ಅಧಿಕಾರಿಗಳ ಬಗೆಗೂ ವಿವರಣೆ ದೊರೆಯುತ್ತವೆ. ಹಾಗೆಯೇ ಹೊಸ ಗ್ರಾಮಗಳನ್ನು ಸ್ಥಾಪಿಸುವ ಬಗ್ಗೆ ಸಲಹೆ ಸೂಚನೆಗಳನ್ನು ನೀಡಿರುವುದು ಕಂಡು ಬರುತ್ತದೆ. ಇದರ ನಂತರ ಇದುವರೆಗೂ ದೊರೆತಿರುವ ಅನೇಕ ಸಾಹಿತ್ಯಾಧಾರಗಳಲ್ಲಿ ಹಾಗೂ ಶಾಸನಾಧಾರಗಳಲ್ಲಿ ಗ್ರಾಮಗಳ ಉಲ್ಲೇಖವಿರುವುದು ಹೆಚ್ಚಾಗಿ ಕಾಣಬಹುದಾಗಿದೆ. ಹಾಗೆಯೇ ನಮ್ಮ ನಾಡನ್ನು ಆಳಿದಂತಹ ರಾಜವಂಶಗಳ ಕಾಲದಲ್ಲಿ ಗ್ರಾಮೀಣ ಪ್ರದೇಶದ ಅಭಿವೃದ್ಧಿ ಹಾಗೂ ಹೊಸ ಹೊಸ ಗ್ರಾಮಗಳನ್ನು ಸ್ಥಾಪನೆ ಮಾಡಿ ಅವುಗಳ ಅಭಿವೃದ್ಧಿಗೆ ಎಲ್ಲಾ ಕ್ಷೇತ್ರಗಳಲ್ಲಿಯೂ ಶ್ರಮಿಸಿರುವುದನ್ನು ನಾವು ಚರಿತ್ರೆಯಿಂದ ತಿಳಿಯಬಹುದಾಗಿದೆ.
ಕರ್ನಾಟಕದಲ್ಲಿ ೧೯೫೦-೧೯೬೦ರ ದಶಕದಲ್ಲಿ ಗ್ರಾಮಾಧ್ಯಯನಗಳೆಂದು ಶೀರ್ಷಿಕೆಯನ್ನೊತ್ತ ಹಲವು ಪ್ರಬಂಧಗಳು, ಗ್ರಂಥಗಳೂ ಸಮಾಜಶಾಸ್ತ್ರದ ಬೆಳೆಯುತ್ತಿರುವ ಸಾಹಿತ್ಯರಾಶಿಗೆ ಬಂದು ಸೇರಿದವು. ಈ ಕ್ಷೇತ್ರಕ್ಕೆ ಸಮಾಜಶಾಸ್ತ್ರಜ್ಞರು ಮಾತ್ರವಲ್ಲದೆ ಸಾಮಾಜಿಕ ಮಾನವಶಾಸ್ತ್ರಜ್ಞರು ಹಾಗೂ ಅರ್ಥಶಾಸ್ತ್ರಜ್ಞರು, ರಾಜಕೀಯಶಾಸ್ತ್ರಜ್ಞರು, ಇತಿಹಾಸಶಾಸ್ತ್ರಜ್ಞರು ಕೂಡಾ ಇಂಥ ಸಾಹಿತ್ಯವನ್ನು ನಿರ್ಮಿಸಿ ಶ್ರೀಮಂತಗೊಳಿಸಲು ಮುಂದಾದರು. ಆದರೆ ೧೯೫೯ರ ನಂತರ ಗ್ರಾಮಾಧ್ಯಯನವೆಂಬ ಅಧ್ಯಯನದ ಪ್ರಕಾರಗಳಿಗೆ ನಿಶ್ಚಿತ ಸ್ವರೂಪ ಹಾಗೂ ಸ್ಥಾನಮಾನ ಪ್ರಾಪ್ತವಾಯಿತೆಂದು ಕೆಲವು ಸಮಾಜಶಾಸ್ತ್ರಜ್ಞರು ಅಭಿಪ್ರಾಯ ಪಡುವುದುಂಟು. ಅಂದಿನಿಂದ ಇಂದಿನವರೆಗೆ ಸಣ್ಣ ದೊಡ್ಡ ರೂಪದ ನೂರಾರು ಅಧ್ಯಯನಗಳು ನಡೆದಿವೆ.
ಊರುಗಳ ಅಧ್ಯಯನ ಅಥವಾ ಗ್ರಾಮಾಧ್ಯಯಗಳೆಂದರೇನು? ಎಂಬ ಪ್ರಶ್ನೆಗೆ ಪ್ರಸಿದ್ಧ ಸಮಾಜ ಶಾಸ್ತ್ರಜ್ಞರಾಗಿದ್ದಂತಹ ಹೆರಾಲ್ಡ್ ಮನ್ ಎಂಬುವರ ಮಾತಿನಲ್ಲಿ ಹೇಳುವುದಾದರೆ, ಗ್ರಾಮಾಧ್ಯಯನಗಳೆಂದರೆ ಗ್ರಾಮೀಣ ಬದುಕು ಹಾಗೂ ಗ್ರಾಮೀಣ ಸ್ಥಿತಿ-ಗತಿಗಳ ಹತ್ತಿರದ ನೋಟಗಳು. ಈ ಹೇಳಿಕೆ ಗಮನಿಸಿದರೆ ಸಾಮಾನ್ಯವಾಗಿ ಇದಕ್ಕಿಂತ ಹೆಚ್ಚಿನ ವ್ಯಾಖ್ಯೆ ಬೇಕಾಗಿಲ್ಲವೆನ್ನಬಹುದು. ಕರ್ನಾಟಕದಲ್ಲಿ ಗ್ರಾಮಾಧ್ಯಯನಗಳು ಪ್ರಚಲಿತವಾಗುತ್ತಿದ್ದ ಸ್ವಲ್ಪ ಮೊದಲು ಭಾರತದಲ್ಲಿಯೂ ಸಮಾಜವಿಜ್ಞಾನಿಗಳು “ಜನಾಂಗೀಯ ಅಧ್ಯಯನಗಳು” ಎಂಬ ಅಧ್ಯಯನಗಳನ್ನು ಕೈಗೊಂಡಿದ್ದರು. ವಿದೇಶಗಳಲ್ಲಿ ರಾಬರ್ಟ್ ರೆಡ್ ಫೀಲ್ಡ್ ರ ಟೆಪೊಜ್ಞಾನ, “ಎ ಮಿಕ್ಸಿಕನ್ ವಿಲೇಜ್” (ಟೆಪೊಜ್ಞಾನ್ ಒಂದು ಮಿಕ್ಸಿಕನ್ ಗ್ರಾಮ), ಥಾಮಸ್ ಮತ್ತು ಜ್ನಾನೇಕಯವರ ದಿ ಪೋಲಿಸ್ ಪ್ರೆಸಂಟ್ ಇನ್ ಯುರೋಪ್ ಆಂಡ್ ಅಮೆರಿಕಾ, (ಯುರೋಪ್ ಮತ್ತು ಅಮೆರಿಕೆಯಲ್ಲಿ ಪೋಲಿಸ್ ರೈತ), ಅಲ್ವಿನ್ ಲೀಸ್ ರವರ ಲೈಡ್ ಇನ್ ಎ ವ್ಯಾಲ್ಯು ಕಂಟ್ರಿ ಸ್ಯಾಡ್ (ವ್ಯಾಲಿ ಹಳ್ಳಿಗಾಡಿನಲ್ಲಿ ಜನಜೀವನ), ಅಂಡ್ ದಂಪತಿಗಳು ಬರೆದಿರುವ “ಮಿಡ್ಲ್ ಟೌನ್’ ಮತ್ತು ವಿಂಡ್ಯಾಟೌನ್ ಇನ್ ಟ್ರಾನ್ಸಿಶನ್ (ಸ್ಥಿತ್ಯಂತರದಲ್ಲಿ ಮಿಡ್ಲ್ ಟೌನ್), ಆಸ್ಕರ್ ಲಿವಿರ್ ರವರ “ಲೈಫ್ ಇನ್ ಎ ಮೆಕ್ಸಿಕನ್ ವಿಲೇಜ್” ಟಿಪೊಜ್ಞಾನ ರೀಸ್ಟಡೀಸ್ (ಮೆಕ್ಸಿಕಾಸ್ ಗ್ರಾಮವೊಂದರಲ್ಲಿ ಜನಜೀವನ; ಟೆಪೊಜ್ಞಾನಿನ ಮರು ಅಧ್ಯಯನ)
[1]ಎಂಬ ಪ್ರಸಿದ್ಧ ಅಧ್ಯಯನಗಳು ಆಗಿನ ಕಾಲದ ಗ್ರಾಮೀಣ ಅಧ್ಯಯನದ ಪ್ರಮುಖ ವಿದೇಶಿ ಕೃತಿಗಾಗಿದ್ದವು. ಇವು ಇಂದಿಗೂ ಸಹ ಹಲವು ರೀತಿಯಲ್ಲಿ ಸಂಶೋಧನಾ ಕೃತಿಗಳಾಗಿ ಉಳಿದಿವೆ.
ಕರ್ನಾಟಕದಲ್ಲಿ ಸಮುದಾಯ ಅಧ್ಯಯನಗಳಿಗೂ ಗ್ರಾಮಾಧ್ಯಯನಗಳಿಗೂ ಒಂದು ಮುಖ್ಯವಾದಂತಹ ಭೇದವಿದೆ. ಕರ್ನಾಟಕದಲ್ಲಿ ಗ್ರಾಮ ಸಮುದಾಯಗಳ ವೈಜ್ಞಾನಿಕ ಅಧ್ಯಯನದ ಪ್ರಾರಂಭವು ಹೆನ್ರಿಮೆಯ್ನರವರು ಬರೆದಂತಹ ಅಯಾನ್ಸಿಯಂಟ್ ಲಾ(೧೮೬೧), “ವಿಲೇಜ್ ಕಮ್ಯುನಿಟೀಸ್ ಇನ್ ದಿ ಈಸ್ಟ್ ಅಂಡ್ ವೇಸ್ಟ್(೧೮೭೬), ಮತ್ತು ದಿ ಅಲಿಗ ಹಿಸ್ಟರಿ ಆಫ್ ಇನ್ಸ್ ಟಿನ್ಯೂಷನ್ಸ್” (೧೮೮೦)[2] ಎಂಬ ಗ್ರಂಥಗಳು ಪ್ರಕಟಣೆಯಾದಾಗಿನಿಂದವೆನ್ನಬಹುದು ಮೇಲೆ ಉಲ್ಲೇಖಿಸಿರುವ ಮೊದಲನೆಯ ಮತ್ತು ಕೊನೆಯ ಕೃತಿಗಳು ಜಗತ್ತಿನಾದ್ಯಾಂತ ಗ್ರಾಮ ಸಮಾಜದ ವಿಕಾಸದ ಬಗ್ಗೆ ನೀಡುವ ಸಿದ್ಧಾಂತಗಳನ್ಮು ಒಳಗೊಂಡಿವೆ. ಈ ಕೃತಿಗಳಲ್ಲಿ ಅಲ್ಲಲ್ಲಿ ಕರ್ನಾಟಕದ ಸಮುದಾಯಗಳ ಬಗ್ಗೆಯೂ ಉಲ್ಲೇಖವಿರುವುದು ಕಂಡು ಬರುತ್ತದೆ. “ದಿ ಇಂಡಿಯನ್ ವಿಲೇಜ್ ಕಮ್ಯುನಿಟಿ” ಎಂಬ ಗ್ರಂಥವನ್ನು ಪ್ರಕಟಿಸಿದರು[3]. ಈ ಗ್ರಂಥದಲ್ಲಿ ಭಾರತದ ಗ್ರಾಮೀಣ ಸಮಾಜದ ಎಲ್ಲ ಸಂಕೀರ್ಣತೆಯನ್ನು ಸಶಕ್ತವಾಗಿ ಗ್ರಹಿಸಲಾಗಿದೆ.
ಜಗತ್ತಿನ ಇತರ ಭಾಗಗಳಲ್ಲಿ ಗ್ರಾಮಗಳು ವಿಕಾಸ ಹೊಂದಿದ ಬಗೆಯಲ್ಲಿಯೇ ಭಾರತದಲ್ಲಿಯೂ ಗ್ರಾಮಗಳು ವಿಕಾಸ ಹೊಂದಿದವು ಎಂದು ಹೆನ್ಸಿಮೇಯ್ಸ್ ಅಭಿಪ್ರಾಯ ಪಟ್ಟರೆ, ಇದರ ವಿರುದ್ಧ ಅಭಿಪ್ರಾಯವನ್ನು ಬಾಡೆನ್ ಪಾವೆಲ್ ರವರು ವ್ಯಕ್ತಪಡಿಸಿದ್ದಾರೆ. ಅವರ ಪ್ರಕಾರ ರೈತವಾರಿ ಗ್ರಾಮಗಳು ಭಾರತದ ಮೂಲ ಗ್ರಾಮಗಳು. ಸಂಯುಕ್ತ ಗ್ರಾಮಗಳು ಆರ್ಯರ ಆಗಮನದ ನಂತರವೇ ಹುಟ್ಟಿಕೊಂಡವು. ಆರ್ಯರಲ್ಲಿ ಪೂರ್ವಪಿತೃಗಳ ಬಗ್ಗೆ ಬಲವಾದ ನಂಬಿಕೆಯಿದ್ದರಿಂದ ಗ್ರಾಮಗಳ ರಚನೆಯ ಮೇಲೆ ಅದು ಪ್ರಭಾವ ಬೀರಿತು. ಗ್ರಾಮಗಳು ಪಿತೃಪ್ರಧಾನ ಸಂಯುಕ್ತ ಕುಟುಂಬದ ಮಾದರಿಯಲ್ಲಿ ಬದಲಾವಣೆ ಹೊಂದಿದವು. ಬಾಡೆನ್ ಪಾವೆಲ್ ರವರು ಈ ವಾದಕ್ಕೆ ಸಾಕ್ಷಿಯಾಗಿ ಸಂಯುಕ್ತ ಗ್ರಾಮಗಳು ಆರ್ಯರ ಪ್ರಭಾವ ಮಧ್ಯವರ್ತಕ ಶ್ರೇಣಿಯ ಉತ್ತರ ಭಾಗದಲ್ಲಿ ಹೆಚ್ಚಾಗಿದ್ದು ದ್ರಾವಿಡರ ಪ್ರಾಬಲ್ಯವಿರುವ ದಕ್ಷಿಣ ಭಾರತದಲ್ಲಿ ರೈತವಾರಿ ಗ್ರಾಮಗಳು ಹೆಚ್ಚಾಗಿರುವುದನ್ನು ಎತ್ತಿ ತೋರಿಸುತ್ತಾರೆ[4]. ಈ ವಿವಾದವು ಮೊದಲು ಗ್ರಾಮೀಣ ಸಮಾಜದ ಅಧ್ಯಯನ ಕೈಗೊಂಡ ವಿದ್ವಾಂಸರಿಗೆ ಕುತೂಹಲಕರವಾದಂತಹ ಬೆಳವಣಿಗೆಯಾಗಿದ್ದಿತ್ತು.
ಗಾಂಧೀಜಿಯವರು ರಾಷ್ಟ್ರೀಯ ಸ್ವಾತಂತ್ರ್ಯ, ಆಂದೋಲನಕ್ಕೆ ಕರೆಕೊಟ್ಟಾಗ ಓಗೊಟ್ಟು ಬಂದ ಅವರ ಅನುಯಾಯಿಗಳಲ್ಲಿ ವಿದ್ಯಾರ್ಥಿಗಳು ಮತ್ತು ಸಹೋದ್ಯೋಗಿಗಳು ಇದ್ದರು. ಗಾಂಧೀಜಿಯವರು ಅವರಿಗೆ ಗ್ರಾಮೀಣ ಸಮಾಜದ ಅಧ್ಯಯನ ಮತ್ತು ಅಲ್ಲಿನ ಸಮಸ್ಯೆಗಳ ಜೊತೆಗೆ ಪರಿಹಾರಕವಾದ ಸೂಚನೆ ನೀಡುವಂತಹ ಅಧ್ಯಯನ ಮಾಡಲು ತಿಳಿಸಿದರು. ಇದೇ ಸಂದರ್ಭದಲ್ಲಿ ಅವರು ಸರ್ವೋದಯ ಕಾರ್ಯಕ್ರಮವನ್ನು ಸಹ ರೂಢಿಸಿದರು. ಇವುಗಳೊಂದಿಗೆ ಭಾರತದಲ್ಲಿ ಜೊತೆಗೆ ಕರ್ನಾಟಕದಲ್ಲಿಯೂ ಅನೇಕರಿಗೆ “ಗ್ರಾಮಾಧ್ಯಯನದ” ಬಗ್ಗೆ ಅಧ್ಯಯನ ಕೈಗೊಳ್ಳಲು ಪ್ರೇರಣೆ ನೀಡಿತು. “ವಿಲೇಜ್ ಗವರ್ನಮೆಂಟ್ ಇನ್ ಬ್ರಿಟಿಶ್ ಇಂಡಿಯ” ಮತ್ತು “ಲೋಕಲ್ ಗವರ್ನಮೆಂಟ್ ಇನ್ ಏನ್ಸಿಯಂಟ್ ಇಂಡಿಯಾ” ಗಳಲ್ಲದೆ ಅನೇಕ ಕೃತಿಗಳು ಈ ಅವಧಿಯಲ್ಲಿ ಪ್ರಕಟಗೊಂಡವು. ಇವು ಗ್ರಾಮ ಅಧ್ಯಯನದಲ್ಲಿ ಆಸಕ್ತಿ ಮೂಡಿಸಲು ಸಹಕಾರಿಯಾದವು. ಸ್ವಾತಂತ್ರ್ಯನಂತರ ಗ್ರಾಮಗಳ ಅಧ್ಯಯನಕ್ಕೆ ಹೆಚ್ಚಿನ ಗಮನ ನೀಡಲಾಯಿತು. ದೇಶೀಯ ಸಂಶೋಧಕರೊಂದಿಗೆ ವಿದೇಶೀಯ ಅದರಲ್ಲಿಯೂ ಅಮೆರಿಕಾದ ಸಂಶೋಧಕರು ಅನೇಕ ಗ್ರಾಮಗಳು ಸಮುದಾಯಗಳ ಬಗ್ಗೆ ಸಂಶೋಧನಾ ಯೋಜನೆಗಳನ್ನು ಕೈಗೊಳ್ಳತೊಡಗಿದರು. ಈ ಸಂಶೋಧಕರು ಒಂದು ಕೆಲವು ಹಳ್ಳಿಗಳ ಗುಂಪನ್ನು ಆರಿಸಿಕೊಂಡು ಹಲವಾರು ವರ್ಷಗಳ ಕಾಲ ಅಲ್ಲಿಯೇ ನೆಲಸಿ ಆಯಾ ಗ್ರಾಮಗಳ ಸಮಗ್ರ ಅಧ್ಯಯನ ಮಾಡತೊಡಗಿದರು. ಈ ರೀತಿಯ ಅಧ್ಯಯನಗಳು ಗ್ರಾಮ ಸಮಾಜದ ವ್ಯವಸ್ಥಿತವಾದ, ವೈಜ್ಞಾನಿಕ ಚಿಂತನೆಗೆ ಸಹಕಾರಿಯಾದವುಗಳಾಗಿವೆ. ದಕ್ಷಿಣ ಕರ್ನಾಟಕದ (ಹಳೆ ಮೈಸೂರು ಪ್ರಾಂತ್ಯದ ಗ್ರಾಮಗಳಲ್ಲಿ) ಗ್ರಾಮೀಣ ಬದುಕಿನ ಚಿತ್ರವನ್ನು ನೀಡಿರುವ ಅಬ್ಬಿಬ್ ದುಬಾಯ್ ರವರ “ದಿ ಹಿಂದೂ ಮ್ಯಾನರ್ ಅಂಡ್ ಕಸ್ಟಮ್ಸ್” ಕೃತಿಯು ಈ ದೃಷ್ಟಿಯಲ್ಲಿ ಉತ್ತಮ ಸಂಶೋಧನಾಕೃತಿಯಾಗಿ ಹೊರಹೊಮ್ಮಿದೆ.
ಹಿಂದೆ ಚರ್ಚಿಸಲು ಬಯಸಿರುವಂತೆಯೇ ೨೦ನೇ ಶತಮಾನದ ಮೊದಲಿಗೆ ಪ್ರಾರಂಭವಾದ ಗ್ರಾಮಾಧ್ಯಯನಗಳು ಭಾರತದ ಬಡತನವನ್ನು ತಿಳಿಯಲು ಮಾಡಿದ ಪ್ರಯತ್ನದಂತಿದ್ದವು. ಎಚ್. ಎಚ್. ಮಾನೆ ಮತ್ತು ಎನ್. ವಿ. ಕಂಟೀಕರ ರವರ “ಲ್ಯಾಂಡ್ ಆಂಡ್ ಲೇಬರ್ ಇನ್ ಎ ಡೆಕನ್ ವಿಲೇಜ್” (ದಖ್ಖನಿನ ಗ್ರಾಮವೊಂದರಲ್ಲಿ ಭೂಮಿ ಮತ್ತು ಶ್ರಮ) ಎಂಬ ಗ್ರಂಥ, ೧೯೧೮ರಲ್ಲಿ ಪ್ರಕಟವಾದ ಗಿಲ್ಬಟ್ ಸ್ಲೇಟರನ “ಇಕಾನಮಿಕ್ ಕಂಡಿಷನ್ಸ್ ಆಫ್ ಸಮ್ ಆಫ್ ದಿ ಸೌಥ್ ಇಂಡಿಯನ್ ವಿಲೇಜಸ್” (ದಕ್ಷಿಣ ಭಾರತದ ಕೆಲವು ಹಳ್ಳಿಗಳ ಆರ್ಥಿಕ ಸ್ಥಿತಿಗತಿಗಳು) ಎಂಬ ಕೃತಿ, ೧೯೨೫ ರಲ್ಲಿ ಎಂ. ಎಲ್. ಡಾರ್ಲಿಂಗ್ ರವರ “ದಿ ಪಂಜಾಬ್ ಪೆಸಂಟ್ ಇನ್ ಪ್ರಾಸ್ಪೆಂಟ್ ಅಂಡ್ ಡೆಟ್” (ಸಮೃದ್ಧಿ ಮತ್ತು ಸಾಲದಲ್ಲಿ ಪಂಜಾಬಿನ ರೈತ) ಇವು ಪ್ರಮುಖವಾದ ಕೃತಿಗಳು. ಈ ಕೃತಿಗಳು ಅಂದಿನ ರೈತರು “ಸಾಲದಲ್ಲಿ ಹುಟ್ಟಿ; ಸಾಲದಲ್ಲಿ ಬದುಕಿ, ಸಾಲದಲ್ಲಿ ಸಾಯುವ” ಬವಣೆಯನ್ನು ವರ್ಣಿಸಿದವು. ಈ ದೃಷ್ಟಿಯಲ್ಲಿ ಇವು ಇಂದಿಗೂ ಸಹ ಪ್ರಸ್ತುತವಾಗಿವೆ. ದಕ್ಷಿಣ ಭಾರತದ ಗ್ರಾಮಗಳ ಬಗೆಗೆ ಥಾಮಸ್, ಮತ್ತು ರಾಮಕೃಷ್ಣನ್ ರವರನ್ನು ಇಲ್ಲಿ ಸ್ಮರಿಸಬೇಕು. ಇವರುಗಳು ಹಿಡುವಳಿಯ ಗಾತ್ರ, ಭೂಮಿಯ ಬಳಕೆ, ಬೆಳೆವಿನ್ಯಾಸ, ಜಾತಿಗಳ ಏಣಿಶ್ರೇಣಿ, ರೈತರ ಉತ್ಪನ್ನ, ಆದಾಯ, ವಿದ್ಯಾಭ್ಯಾಸ ವೆಚ್ಚ, ಉಳಿತಾಯ, ಸಾಲ, ಆಸ್ತಿ, ಜಾನುವಾರು ಸಂಪತ್ತುಗಳನ್ನೆಲ್ಲಾ ಅಳೆದು ಬಿಡಿಬಿಡಿಯಾಗಿ ಸಾಮಾನ್ಯ ಪ್ರಜೆಗೂ ತಿಳಿಯುವ ಹಾಗೆ ಹೇಳಲು ಪ್ರಯತ್ನಿಸಿದರು. ಒಂದು ದೃಷ್ಟಿಯಲ್ಲಿ ಇವರ ಗ್ರಂಥಗಳನ್ನು “ಗ್ರಾಮೀಣ ಪಾರ್ಶ್ವ ನೋಟಗಳು”[5] ಎನ್ನಬಹುದಾಗಿದೆ. ಇವರುಗಳು ತಿಂಗಳುಗಳ ಕಾಲ ಗ್ರಾಮೀಣ ಪ್ರದೇಶದಲ್ಲಿಯೂ ಕಣ್ಣಾರೆ ನೋಡಿ ಪಾಲ್ಗೊಂಡು ಹೇಳುವ ಗ್ರಾಮೀಣ ಬದುಕಿನ ಸತ್ಯ ಕಥೆಗಳೆಂದು ವರ್ಣಿಸುವುದು ಸೂಕ್ತವಾದೀತು.
ಕರ್ನಾಟಕ ಗ್ರಾಮೀಣ ಬದುಕನ್ನು ತಮ್ಮ ಬರವಣಿಗೆಯಲ್ಲಿ ಶ್ರೀಮಂತಗೊಳಿಸಿದ ಎಂ. ಎನ್. ಶ್ರೀನಿವಾಸ್ ರವರು ಅಂತರ ರಾಷ್ಟ್ರೀಯ ಖ್ಯಾತಿ ಪಡೆದ ಸಮಾಜಶಾಸ್ತ್ರಜ್ಞರು, ಇವರು “ದಿ ರಿಮೆಂಬರ್ಡ್ ವಿಲೇಜ್” ಎಂಬ ಪ್ರಸಿದ್ಧ ಗ್ರಂಥ ಬರೆದಿದ್ದಾರೆ. ೧೯೫೫ರಲ್ಲಿ ಮೆಕಿಮ್ ಮ್ಯಾರಿಯಟ್ ಸಂಪಾದಿಸಿದ “ವಿಲೇಜ್ ಇಂಡಿಯಾ” ಕ್ಕೆ ಅವರು ಬರೆದ “ಮೈಸೂರು ಗ್ರಾಮವೊಂದರ ಸಾಮಾಜಿಕ ವ್ಯವಸ್ಥೆ” (ದಿ ಸೋಷಿಯಲ್ ಸಿಸ್ಟಮ್ ಆಫ್ ಎ ಮೈಸೂರ್ ವಿಲೇಜ್) ಎಂಬ ಲೇಖನ ಹಾಗೂ ಶ್ರೀನಿವಾಸರೇ ಸಂಪಾದಿಸಿದ “ಇಂಡಿಯಾಸ್ ವಿಲೇಜಸ್” ಕೃತಿಗಳು ಗ್ರಾಮ ಜೀವನದ ಅಧ್ಯಯನಕ್ಕೆ ಸಹಕಾರಿಯಾಗಿದೆ.
ನಮ್ಮ ದೇಶ ಮುಖ್ಯವಾಗಿ ಹಳ್ಳಿಗಳ ದೇಶ, ಇದನ್ನು ನೇಗಿಲಯೋಗಿಗಳ ತೌರುಮನೆಯಂದು ರಾಷ್ಟ್ರಕವಿ ಕುವೆಂಪು ವರ್ಣಿಸಿರುವುದನ್ನು ಕಾಣಬಹುದು. ಕುವೆಂಪುರವರ ತಮ್ಮ ಪ್ರಸಿದ್ಧ ಕವನವಾದ “ನೇಗಿಲಯೋಗಿ” ಯಲ್ಲಿ ಯೋಗಿಯು ತನ್ನ ಯೋಗಾಭ್ಯಾಸವನ್ನು ಎಷ್ಟೇ ತೊಂದರೆ ಬಂದರೂ ಬಿಡದೆ ಹೇಗೆ ಸಾಧಿಸುವನೋ, ಅದೇ ರೀತಿಯಾಗಿ ನಮ್ಮ ರೈತನು ಎಷ್ಟೇ ಕಷ್ಟಗಳಾದರೂ ಹಿಂಜರಿಯದೆ ಬೇಸಾಯವನ್ನೇ ನಂಬಿ ತನ್ನ ಬಾಳಿನ ಸಾಧನೆ ಮಾಡುತ್ತಿದ್ದಾನೆ. ಇದು ಇಂದಿಗೂ ಸಹ ಅನೇಕ ಆಧುನಿಕತೆಯ ಪ್ರವೇಶದ ನಡುವೆಯೂ ತನ್ನ ವಿಶಿಷ್ಟವಾದಂತಹ ವಿಶಾಲ ಅರ್ಥವನ್ನು ಹೊಂದಿ ಮುನ್ನಡೆಯುತ್ತಿದೆ. ಕುವೆಂಪುರವರ ಮಾತಿನಲ್ಲಿಯೇ ಹೇಳುವುದಾದರೆ
ಫಲವನು ಬಯಸದ ಸೇವೆಯೆ ಪೂಜೆಯು
ಕರ್ಮವೆ ಇಹಪರ ಸಾಧನವು
ಕಷ್ಟದೊಳನ್ನವ ದುಡಿವನೆ ತ್ಯಾಗಿ
ಸೃಷ್ಟಿ ನಿಯಮದೊಳವನೇ ಭೋಗಿ
 
ಲೋಕದೊಳೇನೇ ನಡೆಯುತಲಿರಲಿ
ತನ್ನೀ ಕಾರ್ಯವ ಬಿಡನೆಂದೂ
ರಾಜ್ಯಗಳುದಿಸಲಿ ರಾಜ್ಯಗಳಳಿಯಲಿ
ಹಾರಲಿ ಗದ್ದುಗೆ ಮಕುಟಗಳು
ಮುತ್ತಿಗೆ ಹಾಕಲಿ ಸೈನಿಕರೆಲ್ಲ
ಬಿತ್ತುಳುವುದನ ಬಿಡುವುದೆ ಇಲ್ಲ.
ಈ ಮಾತು ನಿಜಕ್ಕೂ ನಮ್ಮ ರೈತರ ದುಡಿಮೆಯ ಪ್ರಮಾಣಿಕ ಸಂಕೇತದ ಅರ್ಥವನ್ನು ಸೂಚಿಸುತ್ತದೆ.
ಹಳ್ಳಿ ಅಳಿದರೆ ಭಾರತವೂ ಅಳಿಯುತ್ತದೆ ಎಂದರು ಗಾಂಧೀಜಿ. ಆದರೆ ಈ ೫೪ ವರ್ಷಗಳು ಬೃಹತ್ ಯೋಜನಾ ಪಯಣದಲ್ಲಿ ನಮ್ಮ ಐದು ಮುಕ್ಕಾಲು ಲಕ್ಷ ಹಳ್ಳಿಗಳು ನಶಿಸುತ್ತಲೇ ಇವೆ. ಸಣ್ಣಪುಟ್ಟವಾಗಿದ್ದಂತಹ ನಗರ ಪ್ರದೇಶಗಳು ಮಹಾನಗರಗಳಾಗಿ ಬೆಳೆದು ನಿಂತಿವೆ. ನಮ್ಮ ಜನಸಂಖ್ಯೆಯು ಮಿತಿಯೇ ಇಲ್ಲದ ರೀತಿಯಲ್ಲಿ ಬೆಳೆಯುತ್ತಿವೆ. ಉತ್ಪಾದನೆಯಲ್ಲಿ ಒಂದಕ್ಕೆ ಆರರಷ್ಟು ಹೆಚ್ಚಿದೆ. ಬಡತನದ ರೇಖೆಯಿಂದ ಕೆಳಗಿರುವ ಜನಸಂಖ್ಯೆಯೂ ಒಂದಕ್ಕೆ ನಾಲ್ಕರಷ್ಟು ಹೆಚ್ಚಿದೆ. ಅಕ್ಷರಸ್ಥರ ಸಂಖ್ಯೆ ಹೆಚ್ಚಾಗುತ್ತಿರುವ ಹಾಗೂ ಅದಕ್ಕಿಂತಲೂ ಹೆಚ್ಚಿನ ಪ್ರಮಾಣದಲ್ಲಿ ಅನಕ್ಷರಸ್ಥರ ಸಂಖ್ಯೆಯೂ ಬೃಹದಾಕಾರವಾಗಿಯೇ ಬೆಳೆಯುತ್ತಿರುವುದು ಕಾಣಬಹುದು. ವ್ಯವಸಾಯದ ಭೂಮಿ ಹೆಚ್ಚಾಗಿದೆ, ಮಳೆಯನ್ನೇ ನಂಬಿದ್ದಂತಹ ಪ್ರದೇಶಗಳಿಗೆ ಅಣೆಕಟ್ಟುಗಳ ಮೂಲಕ ನೀರಾವರಿ ವ್ಯವಸ್ಥೆಯನ್ನು ಜಾರಿಗೆ ತಂದಿದ್ದರೂ ಸಹ ಉಣ್ಣಲು ಅನ್ನ ಎಲ್ಲರಿಗೂ ಸಮನಾಗಿ ದೊರಕದು. ಬಟ್ಟೆಯ ಉತ್ಪಾದನೆ ನಾಲ್ಕು ಪಟ್ಟು ಹೆಚ್ಚಿದೆ. ಆದರೆ ೧೯೫೫-೫೬ರಲ್ಲಿ ವರ್ಷಕ್ಕೆ ಪ್ರತಿಯೊಬ್ಬ, ಪ್ರಜೆಗೆ ೧೪.೪ ಮೀಟರ್ ಬಟ್ಟೆ, ಬಳಕೆ ಇದ್ದರೆ, ೧೯೮೧- ೧೯೮೨ ರಲ್ಲಿ ೧೦.೭ ಮೀಟರ್ ಗಳಿಗೆ ಇಳಿಯಿತು. ನಂತರ ೧೯೯೧-೯೨ ರಲ್ಲಿ ೦.೯೩ ಮೀಟರ್ ಗಳಿಗೆ ಇಳಿದಿದೆ. ಇದರ ಅರ್ಥ ಒಟ್ಟು ಭಾರತದ ಜನ ಸಂಖ್ಯೆಯಲ್ಲಿ ೪೦ ಕೋಟಿ ಜನರ ಜೀವನ ದುರ್ಭರವಾಗಿದೆನ್ನಬಹುದು. ಅರೆ ಲೂಟಿ, ಅರೆ ನಗ್ನತೆ, ಅರಕ್ಷಿತ ಜೀವನ ಅವರ ಪಾಲಿಗೆ ನಿತ್ಯಶಾಪವಾಗಿ ಪರಿಣಮಿಸಿದೆ. ಈ ಮೇಲಿನೆಲ್ಲ ಶೋಷಣೆಗಳಿಗೆ ಬಲಿಯಾದವರೆಲ್ಲರೂ ಮುಕ್ಕಾಲು ಭಾಗ ಗ್ರಾಮಸ್ಥರುಗಳೇ. ಅವರಲ್ಲಿಯೂ ಬಹುಭಾಗ ರೈತರು ಹಾಗೂ ಕೂಲಿಕಾರ್ಮಿಕರು. ವ್ಯವಸಾಯಾಧಾರಿತ ಜೀವನ ತಿರುಗುತ್ತಿರುವ ಈ ಜನ ಹಳ್ಳಿಗಳಲ್ಲಿ ಜೀವಿಸುತ್ತಿದ್ದಾರೆ. ಅದಕ್ಕನುಗುಣವಾದ ಆರ್ಥಿಕ ಸಾಮಾಜಿಕ ಮತ್ತು ಶೈಕ್ಷಣಿಕ ಪ್ರಗತಿಗೆ ಶ್ರಮಿಸುತ್ತಿರುವ ಸರ್ಕಾರಗಳು ಪ್ರಗತಿ ಪಡೆದಿದ್ದೇವೆಂದು ಅಂದುಕೊಂಡರೂ ಸಹ ಅಂತರಾಳದಲ್ಲಿ ಸ್ವಲ್ಪವೂ ಪ್ರಗತಿ ಕಾಣದೆ ಉಳಿದಿವೆ. ಗ್ರಾಮೀಣ ಪ್ರದೇಶದ ಆರ್ಥಿಕ ಸಂಪತ್ತೆಲ್ಲವೂ ದಾರಿತಪ್ಪಿವೆ. ನಗರಾಭಿಮುಖವಾಗಿರುವ ಅವುಗಳ ಹಿತಾಸಕ್ತಿಗಳು ಹೆಚ್ಚು, ಹೆಚ್ಚಾಗಿ ಶೋಷಣೆಗೆ ಬಲಿಯಾಗುತ್ತಿವೆ. ಅಷ್ಟೆ ಅಲ್ಲದೇ ಉತ್ಪಾದಿತ ಆದಾಯವೆಲ್ಲವೂ ಬ್ರಾಹ್ಮಣ ಹಾಗೂ ಶ್ರೀಮಂತ ಬ್ರಾಹ್ಮಣೇತರರು ಹಾಗೂ ಅಲ್ಪಸಂಖ್ಯಾತರೆಂದು ಕರೆಸಿಕೊಳ್ಳುವ ಅನ್ಯ ಕೋಮುಗಳ ಹಿಡಿತಕ್ಕೆ ಸಿಕ್ಕಿವೆ. ಜಾಗತೀಕರಣ, ಕೈಗಾರೀಕರಣ, ನಗರೀಕರಣ, ಆಧುನಿಕ ವ್ಯಾಪಾರೀಕರಣ, ಖಾಸಗೀಕರಣಗಳಿಂದಾಗಿ ಹಳ್ಳಿಹಳ್ಳಿಗಳಲ್ಲಿ ನೆಮ್ಮದಿ ಸಂಪೂರ್ಣವಾಗಿ ನಶಿಸಿ ಹೋಗುತ್ತಿದೆ. ಅತೃಪ್ತಿ, ಅಭದ್ರತೆ, ಅಶಾಂತಿಗಳಿಗೆ ತುತ್ತಾಗಿರುವ ಅಸಂಖ್ಯಾತ ದೇಶಬಾಂಧವರು ಅದರಲ್ಲಿಯೂ ಗ್ರಾಮೀಣ ಪ್ರದೇಶದ ದಲಿತ ವರ್ಗ ಹಾಗೂ ಮಹಿಳೆಯರು ತಮ್ಮ ಭವಿಷ್ಯವನ್ನು ಕುರಿತು ಆಳವಾಗಿ ಯೋಚಿಸುತ್ತಿದ್ದಾರೆ. ಇವುಗಳ ನಿವಾರಣೆಗೆ ಸರ್ಕಾರ ಅಥವಾ ಅಧೀನ ಸಂಘ ಸಂಸ್ಥೆಗಳು ನೂರಾರು ಯೋಜನೆಗಳನ್ನು ನಿರ್ಮಿಸಿಕೊಂಡು ಇವುಗಳ ನಿವಾರಣೆಗೆ ಶ್ರಮಿಸುತ್ತಾ ಬಂದಿದ್ದರೂ ಸಹ ತೃಪ್ತಿಕರವಾದಂತಹ ಫಲ ಸಿಗುವಂತೆ ಕಾಣುತ್ತಿಲ್ಲ. ಇದಕ್ಕೆ ನಮ್ಮ ರಾಷ್ಟ್ರದ ಸಾಮಾಜಿಕ ರಚನೆಯೂ ಮೂಲ ಕಾರಣವಾಗಿದೆನ್ನಬಹುದು.
ಕಳೆದ ಶತಮಾನದ ಪ್ರಾರಂಭದಲ್ಲಿಯೇ ಸ್ವಾಮಿ ವಿವೇಕಾನಂದರು ಈ ರಾಷ್ಟ್ರದ ಮಹಾಚೇತನವನ್ನು ಬಡಿದೆಬ್ಬಿಸಲು ಅಜೇಯ ವಾಣಿಯಿಂದ ನಿರ್ಭಯವಾಗಿ ನುಡಿದಿದ್ದರು: “ಎದ್ದೇಳಿ, ಎಚ್ಚರಗೊಳ್ಳಿ, ಗುರಿ ಮುಟ್ಟುವ ತನಕ ಮುನ್ನಡೆಯಿರಿ! ಮತ್ತೊಮ್ಮೆ ಎದೆಗಾರಿಕೆಯಿಂದ ಎದ್ದು ನಿಲ್ಲಿ! ತ್ಯಾಗಕ್ಕೆ ಸಿದ್ಧರಾಗಿ! ತ್ಯಾಗವಿಲ್ಲದೆ ಯಾವುದನ್ನು ಸಾಧಿಸಲಾರಿರಿ. ಅಲ್ಪ ಸ್ವಾರ್ಥವನ್ನು ಮೆಟ್ಟಿ ನಿಲ್ಲದೆ ಯಾರಿಗೂ ಉಪಕಾರಿಯಾಗಲು ಸಾಧ್ಯವಿಲ್ಲ. ರಾಷ್ಟ್ರ ಮುಳುಗಿ ಹೋಗುತ್ತಿದೆ. ಅಸಂಖ್ಯ ಕೋಟಿ ಜನತೆಯ ಶಾಪ ನಮ್ಮ ತಲೆಯ ಮೇಲೆ ದಟ್ಟವಾಗಿದೆ. ಬಾಯಾರಿಕೆಯಿಂದ ಸಾಯುತ್ತಿರುವ ಅಸಂಖ್ಯಾತ ಬಾಂಧವರಿಗೆ ಬಚ್ಚಲು ನೀರನ್ನು ನೀಡಿ ಯಥೇಚ್ಚವಾಗಿ ಹರಿಯುತ್ತಿರುವ ನದಿನೀರಿನಿಂದ ವಂಚಿಸಿದ್ದೇವೆ. ವೈಜ್ಞಾನಿಕವಾಗಿ ನಾವೆಲ್ಲ ಒಂದೇ, ಒಬ್ಬನೇ ದೇವನ ಸಂಜಾತರು ಎಂದು ಬೋಧಿಸುತ್ತಾ ಕಿರಿಯಂಶವನ್ನೂ ಆಚಾರದಲ್ಲಿ ಅನುಷ್ಟಾನ ಮಾಡದೆ ಅಗಾಧ ಸಂಖ್ಯೆಯ ವಂಚಕವೃತ್ತಿ ಅತ್ಯಂತ ದಾರುಣವಾಗಿ ಬೆಳೆದಿದೆ. ನಮಗಿಂದು ಬೇಕಾಗಿರುವುದು ಸ್ಫಟಿಕ ಸದೃಶವಾದ ಶೀಲ. ಸತ್ತರೂ ಬಿಡಲಾರೆ ಎನ್ನುವ ನೈತಿಕಶೀಲ, ಭಾರತ ಬದುಕಲು ನಿಸ್ಸೀಮ ಬಲಿದಾನಕ್ಕೂ ಸಿದ್ದರಿರುವ ವೀರ ಜನಾಂಗ”[6] ಎಂದು ವಿವೇಕಾನಂದರು ಅಂದಿನ ಯುವಕರಿಗೆ ಅಮೃತ ವಾಣಿಯ ಮೂಲಕ ರಾಷ್ಟ್ರದ ಪ್ರಗತಿಗೆ ಕರೆಕೊಟ್ಟರು. ಇದು ಇಂದಿಗೂ ಮುಂದೆಂದಿಗೂ ಪ್ರಸ್ತುತವೆಂದೆನ್ನಿಸಿಕೊಂಡಿದೆ.
ಕನ್ನಡ ನಾಡು ಒಂದು ಬೃಹತ್ ಶ್ರೀಮಂತ ನಾಡು. ಅತ್ಯಂತ ಹೆಚ್ಚಿನ ಪ್ರಾಕೃತಿಕ ಸಂಪತ್ತನ್ನು, ಮಾನವ ಶಕ್ತಿಯನ್ನೂ ಪಡೆದ ಅದ್ವಿತೀಯ ರಾಜ್ಯ. ಆದರೂ ಅದು ಅತ್ಯಂತ, ದಾರುಣ ಜೀವನ ಸಮಸ್ಯೆಗಳನ್ನು ಈಗ ಎದುರಿಸುತ್ತಿದೆ. ಇವೆಲ್ಲವನ್ನೂ ಒಟ್ಟು ಗೂಡಿಸಿ ಅವರ ಜೊತೆಯಲ್ಲಿ ಭಾರತ ದೇಶದ ರಾಷ್ಟ್ರೀಯ, ದಾರ್ಶನಿಕ ಮತ್ತು ಆತ್ಮ ಶಕ್ತಿಗಳ ಮಹಾ ಪರಂಪರೆ ಹಾಗೂ ಆಧುನಿಕ ಜ್ಞಾನಭಂಡಾರದ ತಂತ್ರಜ್ಞಾನವನ್ನು ಜೋಡಿಸಿ ನೋಡಿದಾಗ ಬಹುಶಃ ಕರ್ನಾಟಕದ ಚಿತ್ರ ಸ್ಪಷ್ಟವಾಗಬಹುದೇನೋ. ಸಮಸ್ತ ಶಕ್ತಿ ವಿಶೇಷಗಳನ್ನೂ ಈ ನಾಡು ಅನ್ವೇಷಿಸಿ ಅರಗಿಸಿಕೊಳ್ಳುತ್ತಲೇ ಇದೆ. ಆದ್ದರಿಂದಲೇ ನಮ್ಮ ಜನತೆಯ ಅಂತಸತ್ವಗಳಲ್ಲಿ ಭರವಸೆ ಉಕ್ಕುತ್ತದೆ. ಅವರ ಆತ್ಮ ವಿಶ್ವಾಸದಲ್ಲಿ ನಂಬಿಕೆಯಿದೆ. ಈ ಪುಣ್ಯಭೂಮಿ ನಿರಾಶೆ ಅಥವಾ ನಿಸ್ಸಹಾಯಕತೆಗಳಿಂದ ನಲುಗಿ ಹೋಗುತ್ತದೆ ಎಂದು ನಾನು ನಂಬಲಾರೆ ಎಂದಿದ್ದಾರೆ ಈ ನಾಡು ಕಂಡ ಪ್ರಸಿದ್ಧ ರಾಜರಾದಂತಹ ಮೈಸೂರಿನ ನಾಲ್ವಡಿ ಕೃಷ್ಣರಾಜ ಒಡೆಯರ್ ರವರು. ಮೈಸೂರು ವಿಶ್ವ ವಿದ್ಯಾಲಯದ ಮೊದಲ ಘಟಿಕೋತ್ಸವ ಭಾಷಣದಲ್ಲಿ ಆಡಿದ ಮಾತುಗಳು. ಅವು ಅಂದು ಹಾಗೂ ಇಂದಿಗೂ ಸಹ ಪ್ರಸ್ತುತವೆನ್ನಬಹುದಾಗಿದೆ. “ನಮ್ಮ ನಾಡು ನೂರಕ್ಕೆ ೭೦ ರಷ್ಟು ವ್ಯವಸಾಯಿಕ ದೇಶ. ಗ್ರಾಮಗಳೇ ಇಲ್ಲಿಯ ಐಶ್ವರ್ಯದ ಆಧಾರ, ರೈತನೇ ಗ್ರಾಮಗಳ ಮತ್ತು ರಾಷ್ಟ್ರದ ತಳಹದಿ. ಅವನ ಸಂಪತ್ತೇ ದೇಶದ ಸಂಪತ್ತು. ಅವನ ಭಾಗ್ಯವೇ ದೇಶದ ಭಾಗ್ಯ. ಅವನ ಉದ್ಧಾರವೇ ದೇಶೋದ್ಧಾರ, ಇಂಥ ರೈತನಲ್ಲಿ ಸುಖ, ಸಂಪತ್ತು ಸಮೃದ್ಧಿಯಾಗಿದ್ದರೆ ದೇಶದಲ್ಲಿ ನೆಲವೂ ಬಲವೂ ಸಂಪತ್ತೂ ಪ್ರವಾಹಬಂದ ನದಿಯಂತೆ ಉಕ್ಕಿ ಉಕ್ಕಿ ಹರಿಯುತ್ತದೆ” ಎಂದು ನಮ್ಮ ಗ್ರಾಮೀಣ ಪ್ರದೇಶದ ಮಹತ್ವ ಹಾಗೂ ರೈತರ ಮೌಲ್ಯವನ್ನು ಮನಗೊಂಡಿದ್ದರು.
ಕೃಷಿಕನೇ ರಾಷ್ಟ್ರದ ಬೆನ್ನೆಲಬು. ಅವನೇ ಅದರ ಅಡಿಗಲ್ಲೂ ಕೂಡ. ಇವರನ್ನು ಮುಖ್ಯವಾಗಿ ಭದ್ರಪಡಿಸಬೇಕು. ಇಂದಂತು ಎಲ್ಲಾ ರಾಷ್ತ್ರಗಳು ರೈತನ ಉದ್ಧಾರದ ಬಗ್ಗೆ ಹೆಚ್ಚಿನ ಶ್ರದ್ದೆ ವಹಿಸುತ್ತಿರುವುದು ಕಂಡುಬರುತ್ತಿದೆ. ನಮ್ಮ ರಾಷ್ಟ್ರದಲ್ಲಂತೂ ಇದಕ್ಕೆ ಮೊದಲ ಆದ್ಯತೆ ನೀಡಿರುವುದು ಮೇಲ್ನೋಟಕ್ಕೆ ಕಂಡುಬರುತ್ತದೆ. ಇಷ್ಟಾದರೂ ಅವನ ಸ್ಥಿತಿ ಉತ್ತಮಗೊಂಡಿಲ್ಲ. ಅವನ ವಿದ್ಯಾಬುದ್ದಿಗಳು ಉತ್ತಮಗೊಳ್ಳುತ್ತಿಲ್ಲ. ಅವನು ಬೆಳೆಯುವ ಬೆಳೆ ಹುಲಸುತ್ತಿಲ್ಲ. ಅವನಲ್ಲಿ ನಿಶಕ್ತಿ, ಅಜ್ಞಾನ, ಅಂಧಶ್ರದ್ಧೆ ಹೆಚ್ಚುತ್ತಿವೆ. ಏಕಾಗ್ರತೆ, ಜಾಗರೂಕತೆ, ಪ್ರಾಮಾಣಿಕತೆ ಮಾಯವಾಗುತ್ತಿದೆ. ಇದರ ಜೊತೆಗೆ ಬಡತನ, ಆಹಾರದ ಕೊರತೆ, ಪ್ರಾಥಮಿಕ ಆರೋಗ್ಯದ ಕೊರತೆಗಳಂತವು ಇವರನ್ನು ದ್ವಂಸ ಮಾಡುತ್ತಿವೆ. ಪ್ರಪಂಚದ ಅಭಿವೃದ್ಧಿ ರಾಷ್ತ್ರಗಳಿಗೆ ಹೋಲಿಸಿಕೊಂಡು ನಮ್ಮ ರಾಷ್ಟ್ರವೂ ಕೂಡ ಅಭಿವೃದ್ಧಿ ಹೊಂದುತ್ತಿರುವ ರಾಷ್ತ್ರವೆಂದು ಹೇಳಿಕೊಳ್ಳುತ್ತಿದ್ದೇವೆ. ದೇಶದ ಬೇರೊಂದು ರಾಜ್ಯಗಳಿಗೆ ತಾಳೆ ಹಾಕಿ ನೋಡಿದಾಗ ನಮ್ಮ ಕರ್ನಾಟಕ ಆಧುನಿಕವಾಗಿ ಶರವೇಗದಲ್ಲಿ ಮುನ್ನಡೆಯುತ್ತಿದೆ ಎಂದು ನಮಗೆ ಮೇಲ್ನೋಟಕ್ಕೆ ಗೋಚರಿಸುತ್ತದೆ. ಆದರೆ ಯಾವ ದೃಷ್ಟಿಯಿಂದ ನೋಡಿದರೂ ಪ್ರಪಂಚದ ಯಾವೊಂದು ದೇಶಕ್ಕಿಂತ ನಮ್ಮ ದೇಶವ ಮುಂದುವರಿದ ರಾಷ್ಟ್ರವೆಂದು ಹೇಳಲಾಗದು. ಇಲ್ಲಿ ಬಡತನ ಹೆಚ್ಚುತ್ತಿದೆ. ಜನತೆಯಲ್ಲಿ ಅಕ್ಷರ ಜ್ಞಾನ ಹೊಂದಬೇಕಾದ ಸಂಖ್ಯೆ ಹೆಚ್ಚಾಗಿದೆ. ಗ್ರಾಮೀಣ ಜನತೆಯ ಮೂಲಾಧಾರವಾಗಿದ್ದಂತಹ ಗೃಹ ಕೈಗಾರಿಕೆಗಳು ಮಾಯವಾಗಿದೆ. ವ್ಯಾಪಾರದ ಹದಗೆಟ್ಟ ನೀತಿಯಿಂದಾಗಿ ರೈತನು ಬೆಳೆದ ಬೆಳೆಗೆ ಸರಿಯಾದ ಬೆಲೆ ಸಿಗುತ್ತಿಲ್ಲ. ಗ್ರಾಮ ಗ್ರಾಮಗಳಲ್ಲಿ, ಜನತೆ ಜನತೆಗಳಲ್ಲಿ ಅಸಹಕಾರ, ಅಸಹನೆ ಹೆಚ್ಚಾಗುತ್ತಿದೆ. ಒಟ್ಟಾರೆ ಹೇಳುವುದಾದರೆ ನಮ್ಮ ಗ್ರಾಮೀಣ ಜನತೆಯಲ್ಲಿ ಆಧುನಿಕತೆಯ ದಾಳಿಯಿಂದ ಜಾಗತೀಕರಣದ ಪ್ರಭಾವದಿಂದ ನಮ್ಮ ಗ್ರಾಮ, ನಮ್ಮ ಮನೆ, ನಮ್ಮ ಸಮಾಜ ಹಾಗೂ ನಮ್ಮ ಬಂಧು-ಬಾಂಧವರಲ್ಲಿ ಸ್ವದೇಶಿ ಮನೋಭಾವನೆಯು ಕಡಿಮೆಯಾಗುತ್ತಿದೆ ಎಂದೆನಿಸುತ್ತದೆ.
ನಮ್ಮ ರಾಜ್ಯದ (ದೇಶವೂ ಸಹ) ಇಂದು ಅನೇಕ ಆರ್ಥಿಕ ತೊಂದರೆಗಳನ್ನು ಎದುರಿಸುತ್ತಿದೆ. ಇದನ್ನು ಸರಿದೂಗಿಸಲು ಸರ್ಕಾರಗಳು ವಿಧವಿಧವಾದ ಕಷ್ಟ ನಿವಾರಣೋಪಾಯಗಳನ್ನು ಕಂಡು ಹಿಡಿದು ಕಾರ್ಯರೂಪಕ್ಕೆ ತರುತ್ತಿವೆ. ಆದರೆ ಆ ನಿವಾರಣೋಪಾಯಗಳು ಅನೇಕ ಕಾರಣಗಳಿಂದ ಕುಂಠಿತಗೊಳ್ಳುತ್ತಿರುವುದೂ ನಮ್ಮ ಕಣ್ ಮುಂದೆ ಕಂಡು ಬರುತ್ತಿವೆ. ಸರ್ಕಾರಕ್ಕಾಗಲಿ, ಖಾಸಗಿಯವರಾಗಲಿ ಗ್ರಾಮೀಣಾಭಿವೃದ್ಧಿಯ ಉಪಾಯಗಳನ್ನು ಹಂಚಿಕೆ ಮಾಡುವಾಗ, ಬಡತನ ಬೇಗೆಯಿಂದ ನರಳುತ್ತಿರುವ ಸಾಮಾನ್ಯ ರೈತರ ಸ್ಥಿತಿಯನ್ನು ಗಮನಿಸಬೇಕು. ಅವರ ಪರಿಸ್ಥಿತಿಯನ್ನು ಹಠಾತ್ತನೆ ಉತ್ತಮ ಪಡಿಸುವುದಕ್ಕಾಗುವುದಿಲ್ಲ. ಅಥವಾ ಸರ್ಕಾರದ ಒಂದೆರಡು ಪರಿಹಾರೋಪಾಯಗಳನ್ನು ಆಚರಣೆಯಲ್ಲಿ ತರುವುದರಿಂದ ಸರಿಪಡಿಸಿದಂತೆ ಕಂಡು ಬರುವುದಿಲ್ಲ. ಅವರ ಮೂಲ ಕಸುಬಾಗಿರುವಂತಹ ವ್ಯವಸಾಯದ ವಿಧಾನದಲ್ಲಿಯೂ ಶಿಕ್ಷಣದ ಕ್ರಮದಲ್ಲಿಯೂ, ಪ್ರಮುಖವಾಗಿ ಗೃಹ ಕೈಗಾರಿಕಾ ನೀತಿಯಲ್ಲಿ ಹಾಗೂ ಸಹಕಾರ, ವ್ಯಾಪಾರ, ಸಾಮಾಜಿಕ ಸ್ಥಿತಿಗತಿ ಮುಂತಾದ ಕ್ಷೇತ್ರಗಳಲ್ಲಿಯೂ ಆರ್ಥಿಕ ಹಾಗೂ ಸಾಮಾಜಿಕ ಅಭಿವೃದ್ಧಿಯ ಯೋಜನಾ ಕ್ರಮವು ಆಚರಣೆಯಲ್ಲಿ ಬರಬೇಕು. ಪಂಚವಾರ್ಷಿಕ ಯೋಜನೆಯ ಮಾದರಿಯಲ್ಲಿ ಈ ಕಾರ್ಯಕ್ರಮಗಳನ್ನು ಜಾರಿಗೆ ತರಬೇಕು. ಹಾಗೂ ಪ್ರತಿಯೊಂದು ವರ್ಷವೂ ಜಾರಿಗೊಂಡ ಪರಿಣಾಮವನ್ನು ಅರಿಯಲು ಪರಿಶೀಲನೆ ನಡೆಸಬೇಕು.
ಮೇಲೆ ವಿವರಿಸಿರುವ ಪ್ರತಿಯೊಂದು ವಿಷಯವನ್ನು ಸೀಮಿತವಾದ ಚೌಕಟ್ಟಿನೊಳಗೆ ಚರ್ಚಿಸಿ ನಮ್ಮ ಗ್ರಾಮೀಣ ಜನತೆಗೆ ಅರ್ಥವಾಗುವಂತೆ ಈ ಪುಸ್ತಕವನ್ನು ರಚಿಸಲಾಗಿದೆ ನಮ್ಮ ಇಂದಿನ ಗ್ರಾಮಗಳ ಸ್ಥಿತಿಗಳನ್ನು ಕುರಿತು ಇಲ್ಲಿ ಚರ್ಚಿಸ ಬಯಸಿದ್ದೇನೆ. ನಾಡಿನ ಬೆನ್ನೆಲುಬಾಗಿರುವ ರೈತರ ಏಳಿಗೆಗಾಗಿ ಕೆಲವು ಪ್ರಗತಿಪರವಾದಂತಹ ಅಂಶಗಳನ್ನು ಸೂಚಿಸಿ ಅವುಗಳ ಪರಿಹಾರೋಪಾಯಗಳ ಕಡೆಗೆ ಗಮನ ಹರಿಸಲಾಗಿದೆ. ವಿದ್ಯಾವಂತರೂ, ಗ್ರಾಮಾಭಿಮಾನಿಗಳೂ, ಪಂಚಾಯಿತಿಗಳು, ಗ್ರಾಮ ಪುನರುದ್ಧಾರ ಕಾರ್ಯಗಳಲ್ಲಿ ಆಸಕ್ತಿ ವಹಿಸಿರುವ ಪ್ರತಿಯೊಬ್ಬರಿಗೂ ಕೆಲವು ಮೂಲಭೂತ ಮಾಹಿತಿಯನ್ನು ಈ ಕಿರು ಪುಸ್ತಕ ನೀಡುತ್ತದೆಂದು ಹೇಳಬಹುದು. ಕನ್ನಡ ಕಣ್ವರೆನಿಸಿಕೊಂಡಿರುವ ಬಿ. ಎಂ. ಶ್ರೀಯವರು ಜನವಾಣಿ ಬೇರು; “ಕವಿವಾಣಿ ಹೂವು” ಎಂಬ ಅಮೂಲ್ಯವಾದ ಮಾತನಾಡಿದ್ದರು. ಅದನ್ನೇ ಅನುಕರಿಸುವುದಾದರೆ ಗ್ರಾಮಿಣ ಜೀವನವೇ ಬೇರು.” ನಗರಜೀವನ ಹೂವು” ಎಂದು ಅರ್ಥೈಸಿಕೊಂಡು ಜೀವನ ನಡೆಸಿದರೆ ಸಾರ್ವಕಾಲಿಕ ಸತ್ಯವೂ ಆಗಬಲ್ಲದು.

ನಮ್ಮ ಗ್ರಾಮಗಳು ಅಂದು ಇಂದು: ೨. ಗ್ರಾಮದ ಹಿಂದಿನ ಸ್ಥಿತಿಗತಿ
ಚರಿತ್ರೆಯ ಆರಂಭಿಕ ಹಂತದಲ್ಲಿ ಮಾನವನಿಗೆ ಆಹಾರ ಸಂಗ್ರಹಣೆ ಮಾಡುವುದೇ ಪ್ರಥಮ ಕರ್ತವ್ಯವಾಗಿದೆ. ಮಾನವರ ಚರಿತ್ರೆಯನ್ನು ಅಧ್ಯಯನ ಮಾಡಿದರೆ, ಅವರಿಗೆ ಪ್ರಾಣಿಗಳಂತೆ ಆಹಾರವನ್ನು ಒದಗಿಸಿಕೊಳ್ಳುವುದೇ ಪ್ರಥಮ ಕರ್ತವ್ಯವಾಗಿತ್ತು. ಜೊತೆಗೆ ಕಾಲಕ್ಕೆ ತಕ್ಕಂತೆ ಬದಲಾಗುತ್ತಿದ್ದರಿಂದ ಹವಾಮಾನದಿಂದ ಉಂಟಾಗುತ್ತಿದ್ದ ತೊಂದರೆಗಳಿಂದ ತಪ್ಪಿಸಿಕೊಳ್ಳುವುದು ಅಂದಿನ ಮಾನವನ ಮುಖ್ಯ ಆರ್ಥಿಕ ಪ್ರಶ್ನೆಯಾಗಿ ಪರಿಣಮಿಸಿತ್ತು. ಅಂದಿನ ಕಾಲದ ಅನಾಗರಿಕ ಮನುಷ್ಯನು ಹಣ್ಣು ಹಂಪಲುಗಳನ್ನು ತಿಂದು, ಎಲೆ ಚರ್ಮಗಳನ್ನು ಹೊದ್ದುಕೊಂಡು ಗುಂಪಿನಲ್ಲಿ ವಾಸಮಾಡುತ್ತಿದ್ದನು. ತದನಂತರ ಅವನು ಆಹಾರಕ್ಕಾಗಿ ಬೇಟೆಯಾಡುವುದು, ಮೀನು ಹಿಡಿಯುವುದು ಮುಂತಾದ ಕೆಲಸಗಳನ್ನು ಕೈಗೊಂಡು ವಲಸೆ ಜೀವನವನ್ನು ನಡೆಸಲು ಪ್ರಾರಂಭಿಸಿದನು. ಕಾಲ ಬದಲಾದಂತೆ ಒಂದೇ ಸ್ಥಳದಲ್ಲಿ ನಿಂತು ಸಾಧುಪ್ರಾಣಿಗಳನ್ನು ಸಲಹಿದನು. ಅವುಗಳನ್ನು ಉಪಯೋಗಿಸಿಕೊಂಡು ಆಹಾರದ ಉತ್ಪಾದನೆಯಲ್ಲಿ ತೊಡಗಿದನು. ಸಾಕು ಪ್ರಾಣಿಗಳನ್ನು ಸಾಕುತ್ತಿರುವ ಕಾಲದಲ್ಲಿಯೇ ಆಹಾರಕ್ಕೆ ಆವಶ್ಯಕವಾದ ದವಸ-ಧಾನ್ಯಗಳನ್ನು ಭೂಮಿಯಲ್ಲಿ ಬೆಳೆಯಲಾರಂಭಿಸಿದನು. ಮನುಷ್ಯನ ಜೀವನದ ರೀತಿ ನೀತಿಗಳು ಬದಲಾವಣೆಯಾದ ಹಾಗೆಲ್ಲಾ ಅವನ ಜನಾಂಗವು ಬೆಳೆಯಿತು. ನಾಗರಿಕತೆಯು ಬೆಳೆದಂತೆಲ್ಲ ಆರ್ಥಿಕ ವಿಧಾನಗಳು ಬೆಳೆಯುತ್ತಾ ವಿಸ್ತಾರವಾದ ರೂಪ ಪಡೆದುಕೊಂಡವು.
ಮಾನವನ ಜೀವನಕ್ಕೆ ಅವಶ್ಯಕವಾಗಿ ಬೇಕಾಗಿರುವ ಆರ್ಥಿಕ ಅಂಶಗಳನ್ನು ಎರಡು ಭಾಗಗಳಾಗಿ ವಿಂಗಡಿಸಿ ಅಧ್ಯಯನ ಮಾಡಬಹುದು. ಅವುಗಳೆಂದರೆ (ಅ) ವೈಯಕ್ತಿಕ (ಆ) ಸಾಮಾಜಿಕ. ಈ ಎರಡು ಆರ್ಥಿಕ ಅಂಶಗಳು ಮನುಷ್ಯನ ಜೀವನದಲ್ಲಿ ಬಹುಕಾಲದವರೆಗೆ ಪ್ರಭಾವ ಬೀರಿದ ಸಾಧನಗಳಾಗಿವೆ.
ಸಂಪೂರ್ಣ ಅಧಿಕಾರ ತನ್ನಲ್ಲಿಯೇ ಕೇಂದ್ರೀಕೃತವಾಗಿರಬೇಕೆಂಬ ಹಂಬಲ, ಬೇರೆಯವರಿಗಿಂತ ಪ್ರತಿಯೊಂದು ಕ್ಷೇತ್ರದಲ್ಲಿಯೂ ತಾನೇ ಅಧಿಕ ಲಾಭ ಪಡೆಯಬೇಕೆಂಬ ಆಸೆ. ಪೈಪೋಟಿ ಇರುವ ಕಡೆ ವಿರೋಧಿಯನ್ನು ನಿರ್ದಾಕ್ಷಿಣ್ಯವಾಗಿ ಧ್ವಂಸ ಮಾಡುವಂತಹ ಕಾರ್ಯ. ಕೆಲಸಗಾರ, ಕೂಲಿಗಾರರ, ಯೋಗಕ್ಷೇಮದ ಕಡೆ ಅಲಕ್ಷತೆ ತೋರಿಸುವುದು. ಇವೇ ಮುಂತಾದವುಗಳು ವೈಯಕ್ತಿಕ ಕ್ಷೇತ್ರದ ಪ್ರಮುಖ ಲಕ್ಷಣಗಳಾಗಿವೆನ್ನಬಹುದು. ಹಾಗೆಯೇ ಸಾಮಾಜಿಕ ಕ್ಷೇತ್ರದ ಲಕ್ಷಣಗಳನ್ನು ಗಮನಿಸುವುದಾದರೆ ಪ್ರಜೆಗಳನ್ನೆಲ್ಲ ಸಮನಾಗಿ ಕಾಣುವುದು, ಬಡವರ ಮತ್ತು ಬಲಹೀನರ ರಕ್ಷಣೆಗೆ ಶ್ರಮಿಸುವುದು, ತಾವು ತೊಡಗಿಸಿಕೊಡಿರುವ ವೃತ್ತಿಯಲ್ಲಿ ಬಂದಂತಹ ಆದಾಯದಲ್ಲಿ ಪರರೊಂದಿಗೆ ಸೇರಿ ವಿಭಜನೆ ಮಾಡಿಕೊಳ್ಳುವುದು. ಪ್ರಮುಖವಾಗಿ ಸಾಮಾಜಿಕ ನೆಲೆಗಟ್ಟಿನಲ್ಲಿ ವ್ಯಕ್ತಿ ಸ್ವಾತಂತ್ರ್ಯಕ್ಕೆ ಹೆಚ್ಚಿನ ಅವಕಾಶ ಕಲ್ಪಿಸುವುದು-ಸಾಮಾಜಿಕ ಅಂಶದ ಪ್ರಮುಖ ಲಕ್ಷಣಗಳಾಗಿರುತ್ತದೆ. ಈ ಪ್ರತಿಯೊಂದು ಲಕ್ಷಣವು ಒಂದಲ್ಲಾ ಒಂದು ರೀತಿಯಲ್ಲಿ ಸಮಾಜದ ಆರ್ಥಿಕ ಜೀವನದ ಮೇಲೆ ಪ್ರಮುಖ ಪ್ರಭಾವವನ್ನು ಬೀರದೆ ಇರಲಾರದು.
ಹಳ್ಳಿಗಳಲ್ಲೆ ಹುಟ್ಟಿ, ಬೆಳೆದು, ಜೀವನ ನಡೆಸುತ್ತಿರುವ ಜನಗಳಿಗೆ ಪಟ್ಟಣದಲ್ಲಿರುವವರು ಬಂದು ತಿಳಿವಳಿಕೆ ಹೇಳುವುದರ ಔಚಿತ್ಯವಾದರು ಏನು, ಎಂಬ ಸಂಶಯ ತಕ್ಷಣವೇ ಕೆಲವರಿಗೆ ಮೂಡಬಹುದು. ಅದರಲ್ಲಿಯೂ ಗ್ರಾಮೀಣ ಪ್ರದೇಶದ ವ್ಯಕ್ತಿಗೆ ಅವರ ಯೋಜನೆ, ಚಿಂತನೆ ಹಾಗೂ ಪಟ್ಟಣದವರು ನೀಡುವ ಸಲಹೆಗಳು ಮೊದಮೊದಲು ಒಪ್ಪಿಕೊಳ್ಳುವುದು ಕಷ್ಟದ ಕೆಲಸವೇ ಆಗಿತ್ತು. ಆದರೆ ನಂತರ ಆಟದ ಸೊಬಗು ಆಟವಾಡುವವರಿಗಿಂತ ನೋಡುವವರಿಗೆ ಚೆನ್ನಾಗಿ ತಿಳಿಯುತ್ತದೆ ಎಂಬಂತೆ ಗ್ರಾಮದ ಸೊಬಗು ಆ ಪ್ರದೇಶದ ಜೀವನದ ಕುಂದುಕೊರತೆಗಳು ಹೊರಗಿನಿಂದ ನೋಡುವವರಿಗೆ ಒಂದು ರೀತಿಯಲ್ಲಿ ಎದ್ದು ಕಾಣುತ್ತದೆ. ಅಲ್ಲದೆ ನಾನು ನಾನು ನನ್ನ ಪಿಹೆಚ್. ಡಿ. ಪದವಿಗಾಗಿ “ಮೈಸೂರು” ಸಂಸ್ಥಾನದಲ್ಲಿ ಗ್ರಾಮೀಣಾಭಿವೃದ್ಧಿಯ ಒಂದು ಸಮೀಕ್ಷೆ (೧೮೮೧ ರಿಂದ ೧೯೪೦) ಎಂಬ ವಿಷಯದಲ್ಲಿ ಅಧ್ಯಯನವನ್ನು ಕೈಗೊಂಡಾಗ ಗ್ರಾಮೀಣ ಪ್ರದೇಶದ ಆರ್ಥಿಕ, ಸಾಮಾಜಿಕ, ಶೈಕ್ಷಣಿಕ ಸ್ಥಿತಿಯ ವಿವರಗಳನ್ನು ಪರಿಶೀಲಿಸುವ ಸುಯೋಗವು ದೊರೆತಿತ್ತು. ಹಾಗೆಯೇ ಅನೇಕ ಗ್ರಾಮಗಳಲ್ಲಿ ಗ್ರಾಮೀಣಾಭಿವೃದ್ಧಿಗೆ ಸಂಬಂಧಿಸಿದಂತೆ ಅನೇಕ ವಿಷಯಗಳಡಿಯಲ್ಲಿ ಉಪನ್ಯಾಸ ನೀಡುವ ಸುಸಂಧಿಯೂ ಒದಗಿ ಬಂದಿತ್ತು. ಈ ಹಂತದಲ್ಲಿ ಇದರ ಬಗ್ಗೆ ಬರೆಯಬೇಕೆಂಬ ಆಸೆ ಮೂಡಿತ್ತೆನ್ನಬಹುದು.
ಪ್ರಸ್ಥಾವನೆಯಲ್ಲಿ ಕುವೆಂಪುರವರ ನೇಗಿಲಯೋಗಿ ಕಾವ್ಯವನ್ನು ಉಲ್ಲೇಖಿಸಿರುವ ಹಾಗೆ ನಮ್ಮ ಹಳ್ಳಿಗಳು ನೇಗಿಲಯೋಗಿಗಳ ತೌರುಮನೆಯಾಗಿದೆ, ಏಕೆಂದರೆ ಯಾವ ರೀತಿ ಯೋಗಿಯು ತನ್ನ ಯೋಗಾಭ್ಯಾಸವನ್ನು ಎಷ್ಟು, ತೊಂದರೆ ಬಂದರೂ ಕೈ ಬಿಡದೆ ಸಾಧಿಸುವನೋ, ಅದೇ ರೀತಿಯಾಗಿ ನಮ್ಮ ರೈತರು ಎಷ್ಟೇ ಕಷ್ಟಗಳಾದರೂ ಹಿಂಜರಿಯದೆ ಬೇಸಾಯವನ್ನೇ ನಂಬಿ ತನ್ನ ಬಾಳಿನ ಸಾಧನೆ ಮಾಡಿಕೊಳ್ಳುತ್ತಿದ್ದನೆನ್ನಬಹುದು. ಇತ್ತೀಚಿನ ನಗರೀಕರಣ. ಜಾಗತೀಕರಣ, ಖಾಸಗೀಕರಣ, ಹಾಗೂ ಆಧುನೀಕರಣಗಳ ಬಿರುಗಾಳಿಗೆ ಸಿಲುಕಿದ ಜನತೆ ಅದರಲ್ಲಿಯೂ ನಗರದ ಜನರೇ “ಹಳ್ಳಿಗಳಿಗೆ ಹಿಂತಿರುಗಿ” ಎಂಬ ಉಪದೇಶವನ್ನು ಸಾರಿ ಸಾರಿ ಹೇಳುತ್ತಿರುವುದು ಕಂಡುಬರುತ್ತದೆ. ನಮ್ಮ ರಾಷ್ಟದಲ್ಲಿ ಶೇಕಡ ೭೦ಕ್ಕಿಂತ ಹೆಚ್ಚಾಗಿ ಇಂದಿಗೂ ಸಹ ಜನರು ಹಳ್ಳಿಗಳಲ್ಲಿ ವಾಸಿಸುತ್ತಿದ್ದಾರೆ. ಅವರು ತಮ್ಮ ಜೀವನೋಪಯೋಗಕ್ಕೆ ಪ್ರಮುಖವಾಗಿ ಬೇಸಾಯವನ್ನೇ ನಂಬಿಕೊಂಡಿದ್ದಾರೆ. ನಮ್ಮ ರಾಜ್ಯದ ಪರಿಮಿತಿಯಲ್ಲಿಯೆ ಅಧ್ಯಯನ ಮಾಡುವುದಾದರೆ ರಾಷ್ಟ್ರದಷ್ಟೆ ಪ್ರಮಾಣದ ಜನತೆ ಹಳ್ಳಿಯಲ್ಲಿ ವಾಸಿಸುತ್ತಿರುವುದು ಕಂಡುಬರುತ್ತದೆ. ೨೦೦೧ರ ಜನಗಣತಿಯ ವರದಿಗಳ ಪ್ರಕಾರ ನಮ್ಮ ರಾಜ್ಯದಲ್ಲಿ ೫೬,೬೮೨ ಗ್ರಾಮಗಳಿವೆ. ಇವುಗಳಲ್ಲಿ ೨೭೦೬೬ ರೆವಿನ್ಯೊ ಗ್ರಾಮಗಳಾಗಿಯೂ ೨೯,೬೧೬ ಸಣ್ಣ ಹಳ್ಳಿಗಳಾಗಿಯೂ ಕಂಡುಬರುತ್ತವೆ. ಒಟ್ಟು ಜನಸಂಖ್ಯೆ ೫೨೭ ಲಕ್ಷ. ಇದರಲ್ಲಿ ೮೪ ಲಕ್ಷ ಗ್ರಾಮೀಣ ಪ್ರದೇಶದಲ್ಲಿ ವಾಸಿಸುತ್ತಿದ್ದಾರೆ. ಶೇಕಡಾ ೬೬ ರಷ್ಟು, ಜನರು ಗ್ರಾಮೀಣ ಪ್ರದೇಶದಲ್ಲಿಯೇ ವಾಸಿಸುತ್ತಿದ್ದಾರೆ. ಆದ್ದರಿಂದ ಈಗಲೂ ಸಹ ನಮ್ಮ ರಾಷ್ಟ್ರವಾಗಲಿ ಆಥವಾ ನಮ್ಮ ರಾಜ್ಯವಾಗಲಿ ಅಭಿವೃದ್ಧಿ ಹೊಂದಬೇಕಾದರೆ ಗ್ರಾಮಗಳ ಸ್ಥಿತಿ ಮೊದಲು ಉತ್ತಮವಾಗಬೇಕು. ಗ್ರಾಮಗಳೇ ನಮ್ಮ ದೇಶದ ಬೆನ್ನು ಮೂಳೆಯಿದ್ದ ಹಾಗೆ ಎಂದು ದೇಶದ ಹಿರಿಯರು ಹಾಗೂ ಮಹಾತ್ಮರೆನಿಸಿಕೊಂಡವರೆಲ್ಲರೂ ಹೇಳಿದ್ದಾರೆ, ಇಂತಹ ಮಹತ್ವವಿರುವ ನಮ್ಮ ಗ್ರಾಮಗಳು ಇಂದು ಯಾವ ದಿಕ್ಕಿನಲ್ಲಿ ಮುನ್ನಡೆಯುತ್ತಿವೆ. ಹಾಗೂ ಅದರ ಸ್ಥಿತಿಗತಿ ಬಗ್ಗೆ ಹೆಚ್ಚು ಮಾತುಗಳಿಂದ ಇಲ್ಲಿ ವರ್ಣಿಸಬೇಕಾಗಿಲ್ಲವೇನೋ.
ಹಿಂದಿನ ಕಾಲದಲ್ಲಿದ್ದ ಹಳ್ಳಿಗಳ ಅಚ್ಚುಕಟ್ಟನ್ನು ತಿಳಿಯಬೇಕಾದದ್ದು ಇಲ್ಲಿ ಅವಶ್ಯಕ. ಏಕೆಂದರೆ ಇಂದಿನ ಗ್ರಾಮಗಳ ಅಭಿವೃದ್ಧಿಯ ವಿಷಯವನ್ನು ಚೆನ್ನಾಗಿ ತಿಳಿಯಬೇಕಾದರೆ ನಾವು ಇತಿಹಾಸವನ್ನು ಮರೆಯಬಾರದು. ಈ ಹಂತದಲ್ಲಿ “ಹಿಂದಿನ ಇತಿಹಾಸವು ಮುಂದಿನ ಏಳಿಗೆಗೆ ತಳಹದಿ” ಎಂಬ ಹಿರಿಯರ ವಾಣಿ ನಿಜವೆನ್ನಿಸುತ್ತದೆ. ಇದೇ ಸಂದರ್ಭದಲ್ಲಿ ಡಾ. ಬಿ. ಆರ್. ಅಂಬೇಡ್ಕರ್ ರವರು ಜನತೆಗೆ ನೀಡಿರುವ “ಇತಿಹಾಸವನ್ನು ಮರೆತವರು ಇತಿಹಾಸವನ್ನು ನಿರ್ಮಿಸಲಾರರು” ಎಂಬ ನುಡಿ ಮುತ್ತು ಸಹ ಸರ್ವಕಾಲಕ್ಕೂ ಪ್ರಸ್ತುತವೆನ್ನಿಸದೆ ಇರಲಾರದು.
ರಾಜ್ಯದ ಹಿಂದಿನ ಹಳ್ಳಿಗಳನ್ನು ಸರ್ ಚಾರ್ಲಸ್ ಮೆಟ್ ಕಾಫ್ ಎಂಬ ವಿದ್ವಾಂಸರೊಬ್ಬರು ಪ್ರತಿಯೊಂದು ಹಳ್ಳಿಯೂ ಸ್ವಸಂಪೂರ್ಣತೆಯನ್ನು ಪಡೆದ ಒಂದು ಪುಟ್ಟ ಪ್ರಜಾಪ್ರಭುತ್ವವೆಂದು ಹೇಳಿರುವುದು ಕಂಡು ಬರುತ್ತದೆ. ಇತಿಹಾಸದಲ್ಲಿ ನಮ್ಮ ರಾಜ್ಯದ ಅನೇಕ ಪ್ರದೇಶಗಳನ್ನು ಅನೇಕ ರಾಜರು ಆಳಿದರು: ಅಳಿದರು. ಚಕ್ರಾಧಿಪತ್ಯಗಳು ಏರಿದುವು, ಉರುಳಿದವು. ಪರದೇಶದವರು ದಾಳಿ ನಡೆಸಿ ದೋಚಿಕೊಂಡು ಹೋದರು, ಆದರೂ ನಮ್ಮ ಗ್ರಾಮಗಳು ನಶಿಸಿ ಹೋಗದೆ ತಮ್ಮ ಮಿತಿಯಲ್ಲಿಯೇ ಬೆಳೆಯುತ್ತಲೇ ಇದ್ದವು. “ರಾಯರಿಗೆ ರಾಜ್ಯವಾದರೆರಾಗಿ ಬೀಸುವುದು ತಪ್ಪೀತೆ” ಎಂಬ ಗಾದೆಯಂತೆ ಆಳರಸರಿಗೆ ತಾವು ಕೊಡುವ ಕಂದಾಯವನ್ನು ಕೊಟ್ಟರಾಯ್ತು. ನಮಗೂ ಹೊರಗಿನ ಪ್ರಪಂಚಕ್ಕೂ ಯಾವ ಸಂಬಂಧವೂ ಇಲ್ಲವೆಂದು ಗ್ರಾಮದ ಜನರು ಅಂದು ತಿಳಿದರು. ಒಂದು ರೀತಿಯಲ್ಲಿ ಇವುಗಳು ಸಂಪೂರ್ಣವಾಗಿ “ನಗರದ ಪ್ರಭುತ್ವ” ಗಳಂತೆ ಇದ್ದವೆನ್ನಬಹುದು. ಅಂದು ನಮ್ಮ ಗ್ರಾಮಗಳಲ್ಲಿ ಜನರು ಕೈಗೊಂಡಿರುವ ಪ್ರಮುಖ ವ್ಯಕ್ತಿಯ ಆಧಾರದ ಮೇಲೆ ಸಮರ್ಪಕವಾದೊಂದು ವ್ಯವಸ್ಥೆ ಇದ್ದಿತ್ತು, ಹಳ್ಳಿಯವರು ಹೊರಗಿನವರ ಸಹಾಯವನ್ನು ನಿರೀಕ್ಷಿಸದೆ ತಮ್ಮ ಜೀವನಕ್ಕೆ ಬೇಕಾದ ಸಾಧನ ಸೌಕರ್ಯಗಳನ್ನೆಲ್ಲ ತಾವೇ ಕಲ್ಪಿಸಿಕೊಳ್ಳುತ್ತಿದ್ದರು. ಪ್ರತಿಯೊಬ್ಬ ರೈತನೂ ತನಗೆ ಬೇಕಾದ ಆಹಾರ ಪದಾರ್ಥಗಳೊಂದಿಗೆ, ಉಡುಗೆಗೆ ಬೇಕಾದ ಹತ್ತಿ, ದೀಪಕ್ಕೆಬೇಕಾಗುತ್ತಿದ್ದಂತಹ ಎಣ್ಣೆ, ಜಾನುವಾರುಗಳಿಗೆ ಬೇಕಾಗುತ್ತಿದ್ದಂತಹ ಆಹಾರ, ನೀರು ಮುಂತಾದ ಹಲವು ಅವಶ್ಯಕ ಪದಾರ್ಥಗಳೆಲ್ಲವನ್ನು ಸ್ವಪ್ರಯತ್ನದಿಂದಲೇ ಹೊಂದಿಸಿಕೊಳ್ಳುತ್ತಿದ್ದನು. ಇದರ ಜೊತೆಗೆ ಹಿಂದಿನ ಗ್ರಾಮೀಣ ಜನರು ಇಂದಿನ ರೀತಿಯಲ್ಲಿ ಕಾಲವನ್ನು ವ್ಯರ್ಥವಾಗಿ ಕಳೆಯದೆ ವಿರಾಮ ಕಾಲದಲ್ಲಿ ಉಪಯೋಗವಾಗುವಂತಹ ಅನೇಕ ಕೈಕಸುಬುಗಳನ್ನು ಇಟ್ಟುಕೊಂಡು ವರ್ಷಪೂರ್ತಿ ಉದ್ಯೋಗಪರರಾಗಿದ್ದರು. ಅಷ್ಟೆ ಅಲ್ಲದೆ ಪ್ರತಿಯೊಂದು ಗ್ರಾಮದಲ್ಲಿಯೂ ಸಹ ಗ್ರಾಮಗಳಿಗೆ ಅಂಗವಾಗಿ “ಬಾರಾಬಲೂತಿ” ಎನ್ನುವ ಕೆಲಸಗಾರರಿದ್ದರು (ಸ್ವಯಂ ಸೇವಕರುಗಳು). ತಮ್ಮ ಕೆಲಸವನ್ನು ತಾವೇ ಮಾಡಿಕೊಳ್ಳುವುದು ದೊಡ್ಡ ಕರ್ತವ್ಯ; ಕಷ್ಟಪಟ್ಟು ದುಡಿಯುವುದು ಎಂದಿಗೂ ಅಪಮಾನವಲ್ಲ ಎಂಬುದನ್ನು ಅಂದಿನ ಗ್ರಾಮೀಣರು ಚೆನ್ನಾಗಿ ಮನನ ಮಾಡಿಕೊಂಡಿದ್ದರು. ತಾನು ಮಾಡುವುದು ಉತ್ತಮ ಆಳು ಮಾಡುವುದು ಹಾಳು, “ಕೈ ಕೆಸರಾದರೆ ಬಾಯಿ ಮೊಸರು” ಎಂಬ ನಾಣ್ಣುಡಿಗಳು ಸಾರಿ ಸಾರಿ ಹೇಳುವ ಅರ್ಥ ಇದೇ ಆಗುತ್ತದೆ.
ಸಾಮಾನ್ಯವಾಗಿ ಅಂದು ಪ್ರತಿಯೊಬ್ಬ ಗ್ರಾಮಸ್ಥರೂ ಸಹ ಗ್ರಾಮದ ಕೆಲಸಕ್ಕೆ ಕೈ ಜೋಡಿಸುತ್ತಿದ್ದರು. ತಮ್ಮ ಮನೆಯ ಕೆಲಸವೆಂಬಂತೆ ಉತ್ಸಾಹಶಾಲಿಗಳಾಗಿ ವಿಶೇಷ ಅಭಿಮಾನದಿಂದ ದುಡಿಯುತ್ತಿದ್ದರು. ಇದಕ್ಕೆ ಸಾಕ್ಷಿ ಎಂಬಂತೆ ಪ್ರತಿಯೊಂದು ಗ್ರಾಮಗಳಲ್ಲಿಯೂ ಹಾಗೂ ಗ್ರಾಮ-ಗ್ರಾಮಗಳ ಮಧ್ಯೆ ಸಿಗುವಂತಹ ಕೆರೆ, ಕುಂಟೆ, ಬಾವಿ, ತೋಪು, ದೇವಾಲಯಗಳು ಇದಕ್ಕೆ ನಿದರ್ಶನವೆನ್ನಬಹುದಾಗಿದೆ. (ಆದರೆ ಇಂದು ಸ್ವತಹ ಜನರಿಂದ ನಿರ್ಮಾಣವಾದಂತಹ ಒಂದೇ ಒಂದು ಕೆರೆ, ಕುಂಟೆ, ಬಾವಿ, ತೋಪು ಸಹ ದೊರಕದಾಗಿದೆ). ಅಂದಿನ ಜನತೆಗೆ ಹಳ್ಳಿಗಳೇ ದಿಲ್ಲಿಗಳಾಗಿದ್ದವು. ಅವುಗಳ ಸೌಂದರ್ಯವೇ ಅವರ ಸೌಂದರ್ಯವಾಗಿತ್ತೆನ್ನಬಹುದು. ಅಂದಿನ ಜನತೆ ದೇವರ ಮೇಲೆ ಇಟ್ಟುಕೊಂಡಿದ್ದಂತಹ ಸುಂದರವಾದ ಸೌಂದರ್ಯದ ಪ್ರೀತಿಯ ಭಕ್ತಿಯು ದೇವರನ್ನು ನಿರ್ಮಲನು, ಶಾಂತನು, ಸುಂದರನು, ಕರುಣಾಮಯಿಯೆಂದು ತಿಳಿಯಲಾಗಿತ್ತು. ಆ ದೇವರನ್ನು ಧ್ಯಾನ ಮಾಡಬೇಕಾದರೆ ನಿರ್ಮಲವಾದ, ಸುಂದರವಾದ, ಶಾಂತವಾದಂತಹ ವಾತಾವರಣವಿರಬೇಕೇಂದು ನದಿ ತೀರ, ರಮ್ಯವಾದ ವನ, ಚಿತ್ತಾಕರ್ಷಕವಾದಂತಹ ಬೆಟ್ಟಗಳ ಮೇಲ್ಭಾಗದಲ್ಲಿ ದೇವಸ್ಥಾನಗಳನ್ನು ನಿರ್ಮಿಸಿದ್ದನು. ಇದನ್ನು ನಾವು ಇಂದಿಗೂ ಹೆಚ್ಚಿನ ಪ್ರಮಾಣದಲ್ಲಿ ನೋಡುತ್ತಿದ್ದೇವೆ. ಅದೇ ರೀತಿಯಲ್ಲಿ ಅವುಗಳಿಗೆ “ಆಧುನಿಕ” ವಾದ ಭಕ್ತಿಭಾವದಿಂದ ಪೂಜಿಸಿಕೊಂಡು ಸಹ ಬರುತ್ತಿದ್ದೇವೆ. ನಮ್ಮ ನಾಡಿನ ಪ್ರಸಿದ್ದ ಕವಿಗಳಾದಂತಹ ರನ್ನ, ಜನ್ನ. ಪೊನ್ನ, ಪಂಪ, ರಾಘವಾಂಕ, ಹರಿಹರ, ದಾಸರುಗಳು, ವಚನಕಾರರು, ಆಧುನಿಕ ಕಾಲದ ಬೇಂದ್ರೆ, ಕುವೆಂಪು, ಕೆ. ಎಸ್. ಎನ್. ಮುಂತಾದ ನೂರಾರು ಕವಿಗಳು ನಮ್ಮ ನಾಡಿನ ಗ್ರಾಮಗಳ ವರ್ಣನೆಯನ್ನು ತೃಪ್ತಿಯಾಗುವಷ್ಟೆ ತಮ್ಮ ಕೃತಿಗಳಲ್ಲಿ ಕೃಷಿ ಮಾಡಿದ್ದಾರೆ. ಅವರುಗಳು ವರ್ಣಿಸಿರುವ ಸಂಪಿಗೆ, ಮಲ್ಲಿಗೆ, ಜಾಜಿ ಮುಂತಾದ ಹೂಗಿಡಗಳು, ನಿಂಬೆ, ಮಾವು, ಹಲಸು ಮುಂತಾದ ಫಲ ವೃಕ್ಷಗಳು ಅಂದು ಹಳ್ಳಿಗಳಲ್ಲಿ ತುಂಬಿರುತ್ತಿತ್ತೆಂದು ಅವುಗಳನ್ನು ಓದಲು ಪ್ರಾರಂಭಿಸಿದರೆ ಕಂಡು ಬರುತ್ತದೆ. ಆದರೆ ಇಂದಿನ ಗ್ರಾಮಗಳ ವ್ಯವಸ್ಥೆಯೇ ಬೇರೆಯಾಗಿದೆ. ಇಂದೆಲ್ಲಾ ಬರೀ “ಪಾರ್ಥೇನಿಯಂ” ಗಿಡಗಳ ಸಂಸ್ಕೃತಿ ನಮ್ಮ ಕಣ್ಣಿಗೆ ಬೀಳುತ್ತದೆ. ಹಿಂದೆ ಹಳ್ಳಿಯಲ್ಲಿ ಯಾಜಮಾನ್ಯ ಸಂಸ್ಕೃತಿಯು ಬೇರುಬಿಟ್ಟಿತ್ತು. ದಣಿ ಸಂಸ್ಕೃತಿಯು ತಾಂಡವಾಡುತಲಿತ್ತು. ಇವರುಗಳು ತಮ್ಮ ತಮ್ಮ ಹಳ್ಳಿಗಳನ್ನು ತಮ್ಮ ಹದ್ದುಬಸ್ತಿನಲ್ಲಿಟ್ಟುಕೊಂಡು ಅನೇಕ ಸಂಪ್ರದಾಯಬದ್ಧರಾಗಿದ್ದರು. ಊರಿನ ವ್ಯಾಜ್ಯ ವ್ಯವಹಾರಗಳನ್ನು ಊರಿನ ಹಿರಿಯರು ಪಂಚಾಯಿತಿಯಿಂದ ತೀರ್ಮಾನಿಸುತ್ತಿದ್ದರು. ಈಗಿನಂತೆ ಕೋರ್ಟುಗಳಿರಲಿಲ್ಲ. ಜನರು ತಾವು ಗುರ್ತಿಸಿಕೊಂಡಿರುವ ಕೈಕಸಬುಗಳನ್ನೆ ತಮ್ಮ ಜಾತಿಯ ಮೂಲಕಸಬುಗಳನ್ನಾಗಿ ಪರಿವರ್ತಿಸಿಕೊಂಡು ತಮ್ಮ ತಮ್ಮ ಜೀವನದಲ್ಲಿ ಒಂದು ರೀತಿಯ ಕ್ರಮ, ಶಿಸ್ತು ಮತ್ತು ಸಂತೋಷವನ್ನು ಅನುಭವಿಸುತ್ತಿದ್ದರು. ಇಷ್ಟರಿಂದ ಮಾತ್ರಕ್ಕೆ ಅಂದಿನ ಜನರೆಲ್ಲರೂ ಶ್ರೀಮಂತರಾಗಿದ್ದರೆಂದಾಗಲಿ ಅಥವಾ ಸಾಮಾಜಿಕವಾದಂತಹ ಅಸಮಾಧಾನವಿರಲಿಲ್ಲವೆಂದೇನಲ್ಲ. ಆದರೆ ಜನರಲ್ಲಿ ಸಮಾಧಾನ ತೃಪ್ತಿಗಳಿದ್ದುದರಿಂದ ಈಗಿನಂತೆ ನಿರುತ್ಸಾಹಕ್ಕೆ ಎಡೆಯಿರಲಿಲ್ಲವೆನ್ನಬಹುದು. ಇದಕ್ಕೆ ನಿದರ್ಶನವೆಂದರೆ ಅಂದು ಗ್ರಾಮೀಣ ಪ್ರದೇಶದಲ್ಲಿ ಉದಯಿಸಿದ್ದಂತಹ ಗಾನ, ಲಾವಣಿ, ಸುಗ್ಗಿ ಕುಣಿತ, ಬಯಲಾಟಗಳು, ಸೋಬಾನೆ ಪದಗಳು, ದೇವರ ಕುರಿತ ಜಾನಪದ ಗೀತೆಗಳು, ಮುಂತಾದವು ಇಲ್ಲಿ ಇಂದಿಗೂ ನಾವು ಕೇಳುವುದಕ್ಕೆ ಹಾಗೂ ಅವುಗಳ ಮೌಲ್ಯವನ್ನು ತಿಳಿಯುವುದಕ್ಕೆ ಅವಕಾಶವೆನ್ನಬಹುದು.
ನಮ್ಮ ಗ್ರಾಮಗಳು ಅಂದು ಇಂದು: ೩. ಗ್ರಾಮದ ಇಂದಿನ ಸ್ಥಿತಿಗತಿ
ನಮ್ಮ ಗ್ರಾಮಗಳ ಇಂದಿನ ಸ್ಥಿತಿಯಂತು ತುಂಬಾ ಚಿಂತಾಜನಕವಾಗಿದೆ. ಸಾಮಾಜಿಕ ರೀತಿಯಲ್ಲಿಯೂ ಮತ್ತು ಆರ್ಥಿಕ ಅಂಶಗಳಿಂದಲೂ ಒಂದು ರೀತಿಯ ಸ್ವಯಂಪೂರ್ಣತೆಯಿಂದ ಕೂಡಿಕೊಂಡು ಪುಟ್ಟಪುಟ್ಟ ಪ್ರಜಾಪ್ರಭುತ್ವಗಳೆನಿಸಿಕೊಂಡಿದ್ದಂತಹ ಗ್ರಾಮಗಳು ಈಗ ಏನಾಗುತ್ತಿವೆ ಎಂಬುದಕ್ಕಿಂತ ಏನಾಗಿದೆ? ಯಾವ ಸ್ಥಿತಿಯಲ್ಲಿವೆ ಎಂಬುವುದನ್ನು ಪರಿಶೀಲಿಸುವುದು ಅವಶ್ಯಕವೆನ್ನಿಸುತ್ತದೆ.
ಶತಶತಮಾನಗಳಿಂದ ತಾವೇ ಭ್ರಮಿಸಿಕೊಂಡಿದ್ದಂತಹ ಸಮಾಜದ ಶ್ರೇಷ್ಠತೆ ಹಾಗೂ ಸಂಸ್ಕೃತಿಯ ಸಂರಕ್ಷಕರೆಂದು ತಿಳಿದು ಸಾಮಾಜಿಕವಾಗಿ ಹಾಗೂ ಮಿಕ್ಕ ಕ್ಷೇತ್ರಗಳಲ್ಲಿಯೂ ಸುರಕ್ಷಿತವಾಗಿಯೇ ಬಾಳಿದಂತಹ ಬ್ರಾಹ್ಮಣರು ಇಂದು ತಮ್ಮ ಜವಾಬ್ದಾರಿಯುತವಾದಂತಹ ಪ್ರಮುಖ ಸ್ಥಾನಗಳನ್ನು ಕಳೆದುಕೊಂಡು ಗ್ರಾಮದ ತಮ್ಮ ಒಡನಾಡಿಗಳಿಂದ ಬೇರೆಯಾಗುತ್ತಿದ್ದಾರೆ. ಒಂದು ಕಾಲದಲ್ಲಿ, ಬ್ರಾಹ್ಮಣರ ದೃಷ್ಟಿಯಲ್ಲಿ ಗ್ರಾಮವೆಂದರೆ ತಮ್ಮವರೇ ಇರುವಂತಹ ಅಗ್ರಹಾರವೊಂದೇ. ಅಗ್ರಹಾರದ ಹೊರಗಿನ ಭಾಗವನ್ನು ಅವರು ಲೆಕ್ಕಕ್ಕೆ ತೆಗೆದುಕೊಳ್ಳುತ್ತಿರಲಿಲ್ಲ. ಹೊರಗಿನವರು ಅಲ್ಲಿ ಯಾರನ್ನಾದ್ರು “ನಿಮ್ಮೂರಲ್ಲಿ ಮನೆಗಳು ಎಷ್ಟು ಇವೆ ? ಎಂದು ಕೇಳಿದರೆ ತಕ್ಷಣ ಅವರು ಸುಮಾರು ನೂರು ಎನ್ನುತ್ತಿದ್ದರು. ಏಕೆಂದರೆ ಗ್ರಾಮದಲ್ಲಿ ವಾಸಿಸುತ್ತಿದ್ದಂತಹ ಬೇರೆ ಜನಾಂಗದವರು ಕೇರಿಗಳಲ್ಲಿ ಇದ್ದರೂ ಇವು ಅಂದು ಊರುಗಳಾಗಿ ಪರಿಗಣಿಸಲಾಗಿರಲಿಲ್ಲ. ಊರು ಎಂದರೆ ಕೇವಲ ಅಗ್ರಹಾರ ಮಾತ್ರವೆಂದು ನಂಬಿದ್ದರು.*
[1]ಇಂದು ಅವರು ಸಂಪೂರ್ಣವಾಗಿ ಪರೋಪಜೀವಿಯಾಗಿ ಜೀವಿಸುತ್ತಿದ್ದಾರೆ. ಕ್ಷತ್ರಿಯರು, ವೈಶ್ಯರು ಹಾಗೂ ಶೂದ್ರರೂ ಕೂಡ ತಮ್ಮ ತಮ್ಮ ಮುಖ್ಯ ವೃತ್ತಿಯನ್ನು ಸಂಪೂರ್ಣವಾಗಿ ಕೈಬಿಟ್ಟು ಸರ್ಕಾರದ ಸೇವಾವೃತ್ತಿಯಲ್ಲಿ ತೊಡಗಿಕೊಂಡು ಸ್ವಪ್ರತಿಷ್ಟೆಯಿಂದ ಜೀವನ ನಡೆಸಲು ಪ್ರಾರಂಭಿಸಿದ ನಂತರ ಸಮಾಜದ, ಗ್ರಾಮ, ರಾಜ್ಯದ, ರಾಷ್ಟ್ರದ ಹಿತದಿಂದ ದುಡಿಯುವುದನ್ನು ಬಿಟ್ಟರೆನ್ನಬಹುದು, ಇದು ಒಂದಲ್ಲಾ ಒಂದು ರೀತಿಯಲ್ಲಿ ದೇಶದ ಆರ್ಥಿಕ ಹೀನತೆಗೆ ಹಾಗೂ ಸಾಮಾಜಿಕ ಹಾಗೂ ರಾಜಕೀಯ ಅಭದ್ರತೆಗೆ ಕಾರಣವಾಯಿತೇನೋ ಅನ್ನಿಸುತ್ತದೆ.
ನಮ್ಮ ಗ್ರಾಮಗಳ ಈಗಿನ ಸ್ಥಿತಿ ತುಂಬಾ ಶೋಚನೀಯವಾಗಿದೆ. ಪ್ರತಿಯೊಂದು ಗ್ರಾಮವು ಬಡತನದ ತೌರುಮನೆಯಾಗಿದೆ. ಜನರಲ್ಲಿ ನಿರುತ್ಸಾಹ, ಅಸೂಯೆ, ನಿರುದ್ಯೋಗ-ಕೊಲೆ-ಸುಲಿಗೆ ದರೋಡೆ-ಅನೈತಿಕ ವ್ಯವಸ್ಥೆ ತಾಂಡವಾಡುತ್ತಿದೆ. ಹಾಗೆಯೇ ಹಿರಿಯರ ಬಗ್ಗೆ ಅಗೌರವ – ನಮ್ಮ ಊರು ನಮ್ಮ ಜನ, ನಮ್ಮ ಸಂಸ್ಕೃತಿ ನಮ್ಮ ನಾಡು ಎಂಬುವಂತಹ ಮಾತಿನಿಂದ ತುಂಬ ದೂರ ಸರಿಯುತ್ತಿದ್ದಾರೆ. ಇತ್ತೀಚಿನ ಸಮೀಕ್ಷೆಯ ಪ್ರಕಾರ ಸಾಮಾಜಿಕವಾಗಿ ಉತ್ತಮರೆಂದು ಶತಮಾನದಿಂದ ಕರೆದುಕೊಂಡು ಬಂದವರೆಲ್ಲರು ತಮ್ಮ ಊರುಗಳನ್ನು ತೊರೆದು ಪಟ್ಟಣದ ಖಾಯಂ ವಾಸಿಗಳಾಗಿ ಪರಿವರ್ತನೆಗೊಂಡಿದ್ದಾರೆ. ಆ ನಂತರ ಗ್ರಾಮದಲ್ಲಿ ಉಳಿದವರು ಕೆಳವರ್ಗದ ಜನರೇ ಹೆಚ್ಚು. (ದಲಿತ ವರ್ಗವೆನ್ನಬಹುದು) ಈ ಜನರು ಬೆಳಗಿನಿಂದ ಸಾಯಂಕಾಲದವರೆಗೆ ದುಡಿದರೂ ಸಹ ಅವರಿಗೆ ಹೊಟ್ಟೆತುಂಬ ಆಹಾರವಿಲ್ಲ. ಉಡಲು ಮೈತುಂಬ ಬಟ್ಟೆ ಇಲ್ಲ. ಅಭಿವೃದ್ಧಿ ಹೊಂದುತ್ತಿರುವ ಹೊಂದಿರುವ ರಾಷ್ಟ್ರವೆಂದು ನಮ್ಮಷ್ಟಕ್ಕೆ ನಾವೇ ಹೆಮ್ಮೆಯಿಂದ ಹೇಳಿಕೊಳ್ಳುತ್ತಿದ್ದರೂ ಎಲ್ಲೊ ಒಂದು ದೃಷ್ಟಿಯಲ್ಲಿ ಪ್ರಪಂಚದ ಬಡರಾಷ್ಟ್ರಗಳಲ್ಲಿ ಭಾರತ ಮೊದಲನೆ ಸಾಲಿನಲ್ಲಿ ನಿಲ್ಲುವುದೋ ಏನೋ ಎಂಬ ಸಂಶಯ ಮೂಡದಿರಲಾರದು. ಗ್ರಾಮೀಣ ಪ್ರದೇಶದ ವಿದ್ಯಾವಂತರು, ದೃಢಕಾಯ ಯುವಕರು, ಸುಸಂಸ್ಕೃತ ಆದಂತಹ ಹಳ್ಳಿಯ ಯುವಕರು ಹಳ್ಳಿಯನ್ನು ಬಿಟ್ಟು ಪಟ್ಟಣ ಸೇರುತ್ತಿದ್ದಾರೆ. (ಇಲ್ಲಿ ಗ್ರಾಮಗಳನ್ನು ತೊರೆದವರೆಂದರೆ) ಸಂಪೂರ್ಣವಾಗಿ ತಮ್ಮ ಗ್ರಾಮವನ್ನು ಮರೆತವರು ಮಾತ್ರ.) ಇಂದಿನ ಆಧುನಿಕತೆಯ ಭರಾಟೆಯಲ್ಲಿ ಸಿಲುಕಿಕೊಂಡು ತಾವು ಹುಟ್ಟಿದೂರಿನ ಸಂಪ್ರದಾಯಗಳನ್ನು ಸಂಪೂರ್ಣವಾಗಿ ಮರೆಯುತ್ತಿದ್ದಾರೆ. ಅವರಲ್ಲಿ ಉತ್ಸಾಹ, ಶಕ್ತಿ ಎಲ್ಲವೂ ಕುಗ್ಗುತ್ತಿವೆ. ಇವುಗಳ ಜೊತೆಗೆ ನಗರೀಕರಣದಿಂದ ಹಾಗೂ ಆಧುನಿಕರಣದಿಂದ ಏನೆಲ್ಲಾ ಮುಂದೆ ಬರುತ್ತಿದ್ದರೂ ಬಿಡನೆಂದು ಅವರ ಜೊತೆಗೆ ಅಂಟು ಜಾಡ್ಯವಾಗಿ ಅಂಟಿಕೊಂಡಿರುವಂತಹ ಅವಿದ್ಯೆ -ಅಜ್ಞಾನ – ಬಡತನಗಳು ಆವರಿಸಿಕೊಂಡಿವೆ.
ನಮ್ಮ ಇಂದಿನ ಗ್ರಾಮಗಳ (ಎಲ್ಲೋ ಅಲ್ಲಿ ಇಲ್ಲಿ ಕೆಲವು ಗ್ರಾಮಗಳು ಮಾದರಿ ಗ್ರಾಮಗಳೆನ್ನಿಸಿಕೊಂಡಿರಬಹುದು. ಅದು ಸರ್ಕಾರದವರ ದೃಷ್ಟಿಯಲ್ಲಿ ಮಾತ್ರವೆಂದು ನಿಸ್ಸಂದೇಹವಾಗಿ ಹೇಳಬಹುದೇನೋ.) ಸ್ಥಿತಿಯಂತೂ ದಿನೇ ದಿನೇ ಶೋಚನೀಯವಾಗುತ್ತಿದೆ. ಒಂದು ಕಡೆ ರೈತರು ಹೊರಲಾರದ ಸಾಲದ ಭಾರದಿಂದಾಗಿ ಆತ್ಮಹತ್ಯೆಗೆ ಮೊರೆ ಹೋಗುತ್ತಿದ್ದಾರೆ ಇನ್ನೊಂದು ಕಡೆ ಎಷ್ಟು ದುಡಿದರೂ ಊಟ ಬಟ್ಟೆ ಸಾಕಾಗದ ವರಮಾನ: ಮಗದೊಂದು ಕಡೆ ತಾವು ಕಷ್ಟಪಟ್ಟು ಬೆಳೆದ ದವಸಧಾನ್ಯಗಳು ಮಧ್ಯಸ್ಥಗಾರರಿಂದ ಕಬಳಿಕೆಯಾಗುತ್ತಿವೆ. ಸರ್ಕಾರವು ಸಂವಿಧಾನದ ಆಧಾರದ ಮೇಲೆ ಸಾಮಾಜಿಕ ನ್ಯಾಯಕ್ಕಾಗಿ ಸಂಘರ್ಷ ಇಲ್ಲದೆ ಸೂರ್ಯ ಮುಳುಗಲಾರ- ಉದಯಿಸಲಾರ ಎನ್ನುವಷ್ಟರ ಮಟ್ಟಿಗೆ ನಮ್ಮ ಗ್ರಾಮಗಳ ಸಾಮಾಜಿಕ ಸ್ಥಿತಿಯು ದುರ್ಬಲವಾಗುತ್ತಿದೆ. ಈ ಕಾರಣಗಳಷ್ಟೆ, ಅಲ್ಲದೆ ನಮ್ಮ ಜನಗಳು ಸೋಮಾರಿಗಳಾಗಿ (ವರ್ಷದಲ್ಲಿ ಆರು ತಿಂಗಳು) ವ್ಯರ್ಥ ಕಾಲಕ್ಷೇಪ ಮಾಡುತ್ತಿರುವುದು ಕಂಡು ಬರುತ್ತದೆ. “ಕುಂತ್ಕತಿನ್ನುವವನಿಗೆ ಬೆಟ್ಟದಷ್ಟು, ಇದ್ರೂ ಸಾಲ್ದು” ಎಂಬಂತೆ ಇಂದಿನ ಗ್ರಾಮೀಣ ಪ್ರದೇಶದ ಯುವಕರು ಒಗ್ಗಟ್ಟಿನಿಂದ ಕೆಲಸ ಮಾಡದೆ ದ್ವೇಷಾಸೂಯೆಗಳಿಗೆ ಬಲಿಯಾಗುತ್ತಿದ್ದಾರೆ. ತಮ್ಮದಲ್ಲದ ವ್ಯಾಜ್ಯ- ವ್ಯವಹಾರಗಳಲ್ಲಿ ನಿರತರವಾಗಿ ಕಷ್ಟಪಡುತ್ತಿದ್ದಾರೆ. ಹಿಂದೆ ಶಿಸ್ತುಬದ್ಧವಾಗಿದ್ದಂತಹ ಜನಸಮೂಹಕ್ಕೆ ಕಾನೂನುಗಳು ಹೆಚ್ಚಾದಂತೆಲ್ಲಾ ಅವುಗಳಿಂದ ಮುಕ್ತರಾಗಲು ಸುಳ್ಳು, ಮೋಸಗಳು ದಗಲಬಾಜಿತನಗಳು, ಹೆಚ್ಚಾಗತೊಡಗಿವೆ. ಹಿಂದೆ ಇದ್ದಂತಹ ಶಿಸ್ತು ಸಂಪೂರ್ಣವಾಗಿ ಮಾಯವಾಗಿದೆ. ಪ್ರಜಾಪ್ರಭುತ್ವದ ಸರ್ಕಾರ ಪ್ರಜೆಗಳಿಗೆ ಅಧಿಕಾರ ನೀಡುವ ನಿಟ್ಟಿನಲ್ಲಿ ಜಾರಿಗೆ ತಂದಂತಹ ಗ್ರಾಮ ಪಂಚಾಯಿತಿ ಚುನಾವಣೆಗಳು ಗ್ರಾಮ ಗ್ರಾಮಗಳಲ್ಲಿ ಅನಾಯಕತ್ವವೇರ್ಪಟ್ಟು ಒಂದು ರೀತಿಯಲ್ಲಿ ತುಂಬಿದ ಕೆರೆ ಹೊಡೆದು ಹೋದಂತಾಗಿದೆ. ಊರುಗಳ ಏಳಿಗೆಯಲ್ಲಿಯೂ, ಸೊಬಗಿನಲ್ಲಿಯೂ ಅಭಿಮಾನವಿಟ್ಟಿದ್ದಂತಹ ಜನಗಳು ಈಗ ತಮ್ಮ ಗ್ರಾಮಗಳ ವಿಷಯದಲ್ಲಿ ಕೇವಲ ಉಪೇಕ್ಷೆಯನ್ನು ತೋರಿಸುತ್ತಿದ್ದಾರೆ. “ಕೆಟ್ಟು ಪಟ್ಟಣ ಸೇರು” ಎಂಬ ತತ್ವವನ್ನು ಚಾಚುತಪ್ಪದೆ ಅನುಸರಿಸಿ ಗ್ರಾಮೀಣ ಯುವಕರು ನಗರಗಳಿಗೆ ವಲಸೆ ಹೋಗುತ್ತಿದ್ದಾರೆ. ಹಿಂದೆ ಇದ್ದಂತಹ ಗ್ರಾಮೀಣ ಜನರ ಸ್ವಯಂಪೂರ್ಣತೆಯು ಸಂಪೂರ್ಣ ಮಾಯವಾಗಿ ಜನರು ತಮಗೆ ಬೇಕಾದ ಪ್ರತಿಯೊಂದು ಪದಾರ್ಥಕ್ಕೂ ಇತರರಿಗಾಗಿ ಕೈಕಾಯುವ ಪರಿಸ್ಥಿತಿ ಕಂಡು ಬರುತ್ತಿದೆ.
“ನಮ್ಮ ಗ್ರಾಮಗಳಲ್ಲಿ ಕೈಗಾರಿಕೆ, ವ್ಯವಸಾಯ, ಸಾಮಾಜಿಕ ಅಧೋಗತಿಗೆ ನಮ್ಮಲ್ಲಿರುವ ಹೆಚ್ಚಿನ ಸಂಖ್ಯೆಯ ಅನಕ್ಷರಸ್ಥರ ಕಾರಣ” ಎಂದು ವಿಶ್ವೇಶ್ವರಯ್ಯನವರು ಹೇಳಿದ್ದಾರೆ. ಏಕೆಂದರೆ ಇಂದಿಗೂ ಸಹ ಈ ಮೇಲಿನ ಮಾತು ಪ್ರಸ್ತುತವೆನ್ನಿಸುತ್ತದೆ. ನಮ್ಮ ಗ್ರಾಮಗಳ ಹೀನಸ್ಥಿತಿಗೆ ಅಲ್ಲಿಯ ಜನರಲ್ಲಿ ಆವರಿಸಿಕೊಂಡಿರುವ ಅಜ್ಞಾನವೇ ಮುಖ್ಯಕಾರಣ. ಮುಂದೆಯೂ ಎಲ್ಲಿಯವರೆಗೆ ಹಳ್ಳಿಗಳಲ್ಲಿ ನಿರಕ್ಷರಸ್ಥರುಗಳು ಹೆಚ್ಚಾಗಿರುವರೋ, ಎಲ್ಲಿಯವರೆಗೆ ಗ್ರಾಮಗಳಲ್ಲಿ ಅವಿದ್ಯೆ, ಅಹಂಕಾರ, ಅನಾರೋಗ್ಯ, ಅರಾಜಕತೆ ಮುಂತಾದವುಗಳು ಎಡೆಬಿಡದೆ ಕಾಡುತ್ತವೆಯೋ ಅಲ್ಲಿಯವರೆವಿಗೂ ಅವರಲ್ಲಿ ಸ್ವಾವಲಂಬನೆಯಾಗಿರುವ ಶಕ್ತಿಯಾಗಲಿ ಅಥವಾ ತಿಳುವಳಿಕೆಯ ಎಚ್ಚರಿಕೆಯಾಗಲಿ ಮೂಡಲು ಸಾಧ್ಯವಿಲ್ಲವೆನ್ನಬಹುದು. ಗ್ರಾಮೀಣ ಪ್ರದೇಶದಲ್ಲಿ ಇಂದು ಸಿಗುತ್ತಿರುವ ಪ್ರಾಥಮಿಕ ಶಿಕ್ಷಣವಾಗಲಿ ಅಥವಾ ಉನ್ನತ ಶಿಕ್ಷಣವಾಗಲಿ ದೇಶದ ಏಳ್ಗೆಗಾಗಿ ಅನುಕೂಲಕರವಾದ ದೃಷ್ಟಿಯಿಲ್ಲವನ್ನಬಹುದು, ವಿದ್ಯಾಪ್ರಚಾರದ ಹೆಸರಿನಲ್ಲಿ ಪ್ರತಿವರ್ಷ ನೂರಾರು ಯೋಜನೆಯನ್ನು ಸರ್ಕಾರ ನಿರ್ಮಿಸಿಕೊಂಡು ಹಣವನ್ನು ನೀರಿನಂತೆ ಖರ್ಚು ಮಾಡುತ್ತಿದ್ದರೂ ಸಹ ಅದೆಲ್ಲವು ಒಂದು ದೃಷ್ಟಿಯಲ್ಲಿ ಹರಿಯುವ ನದಿಯಲ್ಲಿ ಹುಣಸೆ ಹಣ್ಣನ್ನು ತೀಡಿದಂತಾಗಿದೆ. ಇದರಿಂದಾಗಿ ಕೆಲವು ಗ್ರಾಮದ ಮಧ್ಯಮ ವರ್ಗದ ಜನರು ತಮ್ಮ ಮಕ್ಕಳನ್ನು ಉತ್ತಮ ವಿದ್ಯಾಭ್ಯಾಸಕ್ಕಾಗಿ ಗ್ರಾಮಗಳಿಂದ ಪಟ್ಟಣದ ಕಡೆಗೆ ಸೇರಿಸುತ್ತಿದ್ದಾರೆ. ಇನ್ನೂ ಬಡಜನರು ಮಿತಿಮೀರಿದ ಜನಸಂಖ್ಯೆ ಒತ್ತಡಕ್ಕೆ ಬಲಿಯಾಗಿ ತಮ್ಮ ಮಕ್ಕಳ ವಿದ್ಯಾಭ್ಯಾಸಕ್ಕೆ ಸ್ವಲ್ಪವೂ ಗಮನಕೊಡುತ್ತಿಲ್ಲ. ಗ್ರಾಮೀಣ ಉಪಾಧ್ಯಾಯರುಗಳಿಗೆ ಸರಿಯಾದ ಶಿಕ್ಷಣದ ಕೊರತೆ, ಪಾಠ ಪ್ರವಚನಾದಿಗಳಿಗೆ ಪಠ್ಯ ಪುಸ್ತಕದ ಕೊರತೆ, ಶಾಲಾಕೊಠಡಿಗಳ ಕೊರತೆ ಹೀಗೆ ಪಟ್ಟಿಮಾಡುತ್ತಾ ಹೋದಂತೆ ಕೊರತೆಯ ಸರಮಾಲೆಯೇ ಇಂದು ನಮ್ಮ ಗ್ರಾಮಗಳಲ್ಲಿ ಕಂಡು ಬರುತ್ತದೆ. ಆಧುನಿಕ ಮೈಸೂರಿನ ಶಿಲ್ಪಿ, ನಾಲ್ವಡಿ ಕೃಷ್ಣರಾಜ ಓಡೆಯರ್ ರವರು ಒಮ್ಮೆ”ಹಳ್ಳಿ, ಹಳ್ಳಿಯ ಪಾಠಶಾಲೆ, ಹಳ್ಳಿಯ ಶಿಕ್ಷಕ” ಈ ಮೂರು ನಮ್ಮ ಸಂಸ್ಕೃತಿಯ ಮತ್ತು ದೇಶಾಭಿವೃದ್ದಿಯ ಆಧಾರ ಸ್ಥಂಭಗಳೆಂದು ನುಡಿದಿದ್ದಾರೆ, ಅಂದು ಅವರಾಡಿದ ಈ ಮಾತು ವರ್ತಮಾನಕ್ಕೂ ಹಾಗೂ ಭವಿಷ್ಯತ್ತಿಗೂ ಪ್ರಸ್ತುತವೆನಿಸದೆ ಇರಲಾರದು.
ಇಂದಿನ ನಮ್ಮ ಗ್ರಾಮಗಳ ದುಃಸ್ಥಿತಿಗೆ ಅನೇಕ ಕಾರಣಗಳುಂಟು. ಈ ಹಂತದಲ್ಲಿ ನಾವು ಗಮನಿಸಬಹುದಾದಂತಹ ಮೊದಲನೆ ಕಾರಣ ಬ್ರಿಟೀಷರ ಆಳ್ವಿಕೆಯ ಕಾಲ. (ವಸಾಹತುಶಾಹಿ ಆಳ್ವಿಕೆಯ ಕಾಲ) ಬ್ರಿಟೀಷರ ಆಳ್ವಿಕೆಯ ಕಾಲದಿಂದ ನಮ್ಮ ಗ್ರಾಮಗಳ ಇಳಿಮೆ ಪ್ರಾರಂಭವಾಯಿತು, ಏಕೆಂದರೆ ಅವರು ನಗರಗಳನ್ನು ಆಧುನಿಕ ಮಾದರಿಯಲ್ಲಿ ಅಭಿವೃದ್ಧಿ ಪಡಿಸಿದಂತೆಲ್ಲಾ ಶತಶತಮಾನಗಳಿಂದ ಹಳ್ಳಿಯನ್ನೇ ಡೆಲ್ಲಿ ಎಂದು ನಂಬಿದ್ದಂತಹ ನಮ್ಮವರು ಪಟ್ಟಣಗಳ ಮೋಹಕ್ಕೆ ಬಿದ್ದು ತಮ್ಮ ಗ್ರಾಮಗಳನ್ನು ತ್ಯಜಿಸಲಾರಂಭಿಸಿದರು. ಅದರಲ್ಲಿಯೂ ಮುಖ್ಯವಾಗಿ ಇಂಗ್ಲೀಷ್ ಶಿಕ್ಷಣದ ಪ್ರಭಾವ,. ಇಂಗ್ಲೀಷ್ ವಿದ್ಯಾಭ್ಯಾಸ ಮಾಡಿದಂತಹ ಯುವಕ ಯುವತಿಯರು ತಮ್ಮ ಹಿಂದಿನ ಸಂಸ್ಕೃತಿ, ಆಚಾರ, ವಿಚಾರಗಳನ್ನೂ ಉಪೇಕ್ಷೆ ಮಾಡಿ ತಮ್ಮ ತವರು ಗ್ರಾಮವನ್ನು, ಅಲ್ಲಿ ತಾವು ಕಳೆದ ಬಾಲ್ಯದ ಸುವರ್ಣದಂತಹ ಸಮಯವನ್ನು ಸಂಪೂರ್ಣವಾಗಿ ಮರೆತು ಆಲಕ್ಷಿಸಿದರು. ಗೃಹ ಕೈಗಾರಿಕೆಯ ಸ್ಥಳಕ್ಕೆ ಯಂತ್ರಗಳು ಬಂದು ತಮ್ಮ ಜೀವನಾಧಾರವನ್ನಾಗಿ ನಂಬಿಕೊಂಡಿದ್ದಂತಹ ಗೃಹ ಕೈಗಾರಿಕಾ ಕಸಬುದಾರರ ಸ್ಥಿತಿ ಶೋಚನೀಯವಾಯಿತು. ಅವರೂ ಸಹ ತಮ್ಮ ಜೀವನಕ್ಕಾಗಿ ಗ್ರಾಮ ತ್ಯಜಿಸುವ ಸ್ಥಿತಿ ಬಂದೊದಗಿತು ಬ್ರಿಟಿಷರ ಆಳ್ವಿಕೆಯ ಪದ್ದತಿಯಿಂದ ಸರ್ಕಾರದ ಆಡಳಿತದಲ್ಲಿ ಕೇಂದ್ರೀಕೃತ ವ್ಯವಸ್ಥೆ ಏರ್ಪಟ್ಟಿತು. ಹಾಗೂ ಇಂದು ನಮ್ಮ ಪ್ರಜಾಪ್ರಭುತ್ವ ಮಾದರಿಯ ಸರ್ಕಾರಗಳಿಂದಾಗಿ ಗ್ರಾಮೀಣ ಪ್ರಜೆಗಳು ತಮ್ಮ ಕೆಲಸವನ್ನು ತಾವು ಮಾಡಿಕೊಳ್ಳಬೇಕೆಂಬುದನ್ನು ಮರೆತರು. ಎಲ್ಲವನ್ನು ಸರ್ಕಾರದವರೇ ಮಾಡಬೇಕೆನ್ನುವ ತಪ್ಪು ಭಾವನೆಯು ಜನಗಳ ಮನಸ್ಸಿನಲ್ಲಿ ಹೆಚ್ಚುಹೆಚ್ಚಾಗಿ ಬೇರೂರ ತೊಡಗಿತು. ನಿಮ್ಮ ಮನೆಯ ಮುಂದಿನ ಚರಂಡಿ, ಬೀದಿಗಳನ್ನು, ಶುಚಿಯಾಗಿಟ್ಟು ಕೊಳ್ಳಿರಿ ಎಂದು ಹೇಳಿದರೆ ಸರ್ಕಾರದವರು ಕೂಲಿಗಳನ್ನಿಟ್ಟು ಗುಡಿಸಲಿ ಎಂಬ ಉತ್ತರ ಬರುವ ಅಭಿಪ್ರಾಯ. ತಮ್ಮ ಕೆಲಸವನ್ನು ತಮ್ಮ ಸುತ್ತಮುತ್ತಲ್ಲ ಪರಿಸರವನ್ನು ತಾವೇ ಶುದ್ದವಾಗಿಟ್ಟುಕೊಳ್ಳಬೇಕೆಂಬ ತತ್ವವನ್ನು ಅರಿತು ಜೀವಿಸುವ ಹೊರತು ಯಾರೂ ಏಳಿಗೆ ಹೊಂದಲಾರರು. ಕೇವಲ ದಾರಿ ತೋರಿಸಬಲ್ಲ ಸರ್ಕಾರದೊಡನೆ ಸಹಕರಿಸಿ ಮುನ್ನಡೆಯಬೇಕಾದದ್ದು ಪ್ರಜೆಗಳ ಕರ್ತವ್ಯ. ಇತ್ತೀಚೆಗೆ ನಮ್ಮ ಸರ್ಕಾರಗಳು (ಕೇಂದ್ರ ಸರ್ಕಾರವಿರಲಿ ಅಥವಾ ರಾಜ್ಯ ಸರ್ಕಾರಗಳೇ ಇರಲಿ) ಕೈಗೊಳ್ಳುತ್ತಿರುವ ಗ್ರಾಮಾಭಿವೃದ್ದಿ ಕಾರ್ಯಗಳು ಪ್ರಶಂಸನೀಯವಾದುವುಗಳಾಗಿವೆ. ಗ್ರಾಮೀಣ ಜನತೆ ಇವುಗಳ ಉಪಯೋಗವನ್ನು ಹೆಚ್ಚು ಹೆಚ್ಚಾಗಿ ಉಪಯೋಗಿಸಿಕೊಂಡು ತಾವು ಹಾಗೂ ತಮ್ಮ ಗ್ರಾಮವನ್ನು ಅಭಿವೃದ್ಧಿಯತ್ತ ಕೊಂಡೊಯ್ಯಬೇಕು. ಈ ಹಂತದಲ್ಲಿ ಗ್ರಾಮಗಳು ಹೆಚ್ಚು ಹೆಚ್ಚಾಗಿ ಅಭಿವೃದ್ಧಿ ಹೊಂದಲು ಪ್ರಜೆಗಳು, ಸರ್ಕಾರಗಳು ಒಗ್ಗಟ್ಟಾಗಿ ಸೇರಿ ಒಮ್ಮನಸ್ಸಿನಿಂದ ದುಡಿಯಬೇಕು.
ಇಂದು ನಮ್ಮ ಗ್ರಾಮೀಣ ಪ್ರದೇಶದಲ್ಲಿ ಜನರು ನೆಮ್ಮದಿಯಿಲ್ಲದೆ ಅನೇಕ ಹಳೆಯ ಹಾಗೂ ಹೊಸ ಹೊಸ ರೋಗರುಜಿನಗಳಿಂದ ನರಳುತ್ತಿದ್ದಾರೆ. ಇದಕ್ಕೆ ಸರಳವಾದ ಕಾರಣವೆಂದರೆ ಗ್ರಾಮಗಳಲ್ಲಿ ಬದಲಾದಂತಹ ವ್ಯವಸಾಯ ಪದ್ಧತಿ. ವ್ಯವಸಾಯಕ್ಕೂ ಜನಗಳ ಆರೋಗ್ಯಕ್ಕೂ ಅವರ ಆರ್ಥಿಕಾಭಿವೃದ್ಧಿಗೂ ತುಂಬ ಹತ್ತಿರವಾದ ಸಂಬಂಧ ಇರುವುದೆಂದು ನಿಸ್ಸಂದೇಹವಾಗಿ ಹೇಳಬಹುದು. ಇಂದಿನ ವ್ಯವಸಾಯ ಕೇವಲ ರಾಸಾಯನಿಕ ಗೊಬ್ಬರ, ಕ್ರೀಮಿನಾಶಕ ಔಷಧಿಗಳ ತಳಹದಿಯ ಮೇಲೆಯೇ ನಿಂತಿದೆ. ಕೊಟ್ಟಿಗೆ ಗೊಬ್ಬರದ ಹೆಸರೇ ಇಲ್ಲದಂತಾಗಿದೆ. ಹೆಚ್ಚು ಹೆಚ್ಚು ರಾಸಾಯನಿಕ ವಸ್ತುಗಳನ್ನು ಬಳಸಿ ಅಧಿಕ ಹಿಳುವರಿಯನ್ನು ಪಡೆಯಬೇಕೆಂಬ ಆಸೆ ರೈತರಲ್ಲಿ ಮನೆ ಮಾಡಿರುವುದರ ಜೊತೆಗೆ, ಆರೋಗ್ಯದ ರಕ್ಷಣೆಗೆ ಮನಸ್ಸು ನೀಡದಿರುವುದು ಅಷ್ಟೆ ಪ್ರಮಾಣದಲ್ಲಿ ಕಂಡು ಬರುತ್ತದೆ. ಇಂದು ಆರೋಗ್ಯ ಇಲಾಖೆಯವರ ಸಮೀಕ್ಷೆಯ ಪ್ರಕಾರ ನಮ್ಮ ಆಯಸ್ಸು ಕೇವಲ ೫೦ ವರ್ಷಗಳೆಂದು ಅಂದಾಜು ಮಾಡಲಾಗಿದೆ. ಒಂದು ವರ್ಷಕ್ಕೆ ಒಂದು ಸಾವಿರ ಜನರಿಗೆ ಸುಮಾರು ೩೮ ಜನರು ಸಾಯುವರೆಂದೂ, ೩೫ ಜನರು ಹುಟ್ಟುವರೆಂದೊ ತಿಳಿದುಬರುತ್ತದೆ. ಈ ರೀತಿಯ ಜನನ ಮರಣಗಳೆರಡರ ಸಂಖ್ಯೆಯನ್ನೂ ಇತರ ದೇಶಗಳ ಸಂಖ್ಯೆಯೊಡನೆ ಹೋಲಿಸಿ ನೋಡಿದರೆ, ನಮ್ಮ ರಾಷ್ಟ್ರಕ್ಕೆ ಪ್ರಥಮ ಸ್ಥಾನವೇ ದೊರೆಯಬಹುದು. ಪೌಷ್ಟಿಕ ಆಹಾರದ ಕೊರತೆ, ಪ್ರಾಥಮಿಕ ಆರೋಗ್ಯದ ಕೊರತೆಯಿಂದ ಗ್ರಾಮೀಣ ಪ್ರದೇಶದಲ್ಲಿ ಮಕ್ಕಳ ಸಾವಿನ ಸಂಖ್ಯೆ ಮಿತಿಮೀರುತ್ತಿದೆ. ಇದಕ್ಕೆ ಪ್ರಮುಖ ಕಾರಣ ಬಡತನದ ಜೊತೆಗೆ ಮಕ್ಕಳ ಪೋಷಣೆಯ ವಿಷಯದಲ್ಲಿ ಹೆಚ್ಚಾಗಿ ಅಜ್ಞಾನ ಅವರಿಸಿಕೊಂಡಿರುವುದು. ಹಾಗೆಯೇ ಅನಾರೋಗ್ಯವಾಗುತ್ತಿರುವಂತಹ ವಾಸಸ್ಥಳ (ಸ್ಲಮ್) ಮುಂತಾದವುಗಳು ರೋಗಗಳನ್ನು ಹೆಚ್ಚಿಸುವುದಲ್ಲದೆ ಸಮಾಜದ ಅಧೋಗತಿಗೆ ಕಾರಣವಾಗುತ್ತದೆ. ಇಂದೂ ಗ್ರಾಮೀಣ ಪ್ರದೇಶದ ಜನರಲ್ಲಿ ಉತ್ಸಾಹವೆಂಬುವುದೇ ಇಲ್ಲದಾಗಿದೆ. ಗ್ರಾಮಗ್ರಾಮಗಳಲ್ಲಿ ಬರಗಾಲವೆಂಬ ಭೂತ ಬಂದೊದಗುತ್ತದೆ. ನಮ್ಮ ದೇಶದಿಂದಲೇ ಮರೆಯಾದವೆಂದು ತಿಳಿದಿದ್ದಂತಹ ಮಾರಿಗಳಾದಂತಹ ಮಲೇರಿಯ, ಪ್ಲೇಗು, ವಾಂತಿಭೇದಿ, ಕ್ಷಯ-ಸಕ್ಕರೆ ರೋಗ ಹಾಗೂ ಆಧುನಿಕವಾಗಿರುವ ಏಡ್ಸ್ ಮುಂತಾದ ರೋಗಗಳು ನೆಮ್ಮದಿಯಿಂದ ಜೀವಿಸುತ್ತಿದ್ದಂತಹ ಗ್ರಾಮೀಣ ಜನರನ್ನು ಜೀವಂತ ಮರಣದೆಡೆಗೆ ಕೊಂಡೊಯುತ್ತಿವೆ. ದೇಶದ ಜನಸಂಖ್ಯೆಯಂತು ಜಾಮಿತಿಯ ಪ್ರಮಾಣದಲ್ಲಿ ಹೆಚ್ಚುತ್ತಿದೆ. ಆದರೆ ಅದೇ ಜನರು ತೆಗೆದುಕೊಳ್ಳುತ್ತಿರುವ ಆಹಾರ ಅದೇ ಪ್ರಮಾಣದಲ್ಲಿ ಹೆಚ್ಚುತ್ತಿಲ್ಲ. (ಜನಸಂಖ್ಯೆ ೨,೬,೧೦,೨೨, ೨೮, ೩೬ ರೀತಿಯಲ್ಲಿ ಹೆಚ್ಚುತ್ತಿದ್ದರೆ, ಆಹಾರದ ಉತ್ಪಾದನೆ ೧, ೨, ೩, ೪, ೫, ೬ ರೀತಿಯಲ್ಲಿ ಹೆಚ್ಚುತ್ತಿದೆ ಇದನ್ನೇ ಅರ್ಥಶಾಸ್ತ್ರದಲ್ಲಿ ಜಾಮಿತಿಯ ಪ್ರಮಾಣ ಎಂದು ಕರಯಲಾಗುತ್ತದೆ), ಗ್ರಾಮೀಣ ಪ್ರದೇಶದ ಜನತೆಗೆ ಜೀವಿಸಲು ಅವಶ್ಯಕವಾದಂತಹ ಆಹಾರದ ಕೊರತೆಯೇ ಎದ್ದು ಕಾಣುವಾಗ ಇನ್ನೂ ದೇಹ ಪೋಷಣಿಗೆ ಅವಶ್ಯಕವಾಗಿರುವಂತಹ ಹಾಲು, ಮೊಸರು, ಬೆಣ್ಣೆ, ತರಕಾರಿ, ಹಣ್ಣು ಮೊಟ್ಟೆ, ಮುಂತಾದವುಗಳು ದೊರೆಯುವುದಾದರೂ ಹೇಗೆ ಸಾಧ್ಯ? ಇವುಗಳ ಜೊತೆಗೆ ಇಂದು ಗ್ರಾಮಗಳೆಂದರೆ ನಮ್ಮ ಕಣ್ ಮುಂದೆ ಅವಿಚ್ಛಿನ್ನವಾಗಿ ಬಂದೊದಗುವ ದೃಶ್ಯ, ಕೊಳಕು ನೀರಿನ ಗುಂಡಿಗಳು, ಗೊಬ್ಬರದ ತಿಪ್ಪೆ ಗುಂಡಿಗಳು, ಹೇಸಿಗೆಯ ಜಾಗ, ಹದಗೆಟ್ಟ ಚರಂಡಿ, ಗಾಳಿ ಬೆಳಕಿನಿಂದ ವಂಚಿತವಾಗಿರುವ ಇಕ್ಕಟ್ಟಿನ ಮನೆಗಳು. ಅವುಗಳೆಲ್ಲವೂ ಒಂದೊಂದು ರೀತಿಯಲ್ಲಿ ಹಳ್ಳಿಯ ಆರೋಗ್ಯವನ್ನು ಕೆಡಿಸಿ, ಜನರನ್ನು ರೋಗದ ಬಾಗಿಲಿಗೆ ನೂಕುತ್ತಿವೆ. ಇವುಗಳ ಸ್ವಚ್ಚತೆಯ ಬಗ್ಗೆ ಸರ್ಕಾರ ಹಾಗೂ ಖಾಸಗಿ ಸಂಘ ಸಂಸ್ಥೆಯವರು ಗ್ರಾಮ ಗ್ರಾಮಗಳಲ್ಲಿ ಜ್ಞಾನ ಪ್ರಸಾರವನೇನೋ ಮಾಡುತ್ತಿವೆ. ಆದರೆ ಇದು ಸಾಲದು, ಶತಶತಮಾನಗಳಿಂದ ಅಜ್ಞಾನದಲ್ಲಿಯೇ ಮುಳುಗಿ ಆ ಕೊಳಕು-ನೀರಿನಲ್ಲಿಯೇ ಪವಿತ್ರ ಸ್ನಾನ ಮಾಡುತ್ತಿರುವ ಅಜ್ಞಾನಿಗಳಿಗೆ ವರ್ಷಕ್ಕೊಂದು ಸಾರಿ ಕಾರ್ಯಕ್ರಮಗಳ ಮೂಲಕ ಬಾಯಿ ಮಾತಿಗೆ ಹೇಳಿ ಬಂದರೆ ಸಾಲದಾಗಿದೆ. ಅವರಲ್ಲಿ ಈ ವಿಧವಾದ ತೊಂದರೆಗಳು ಪರಿಹಾರವಾಗಬೇಕಾದರೆ ಅಮೂಲ್ಯವಾದ ಜ್ಞಾನ (ಶಿಕ್ಷಣ)ವು ಕಿರಿಯರು-ಹಿರಿಯರೆನ್ನದೆ ನಿರಂತರವಾಗಿ ಎಲ್ಲರಲ್ಲೂ ಪ್ರಚಾರವಾಗಬೇಕು. ಅವರಿಗೆ ತಮ್ಮ ಗ್ರಾಮದ ಪರಿಸರ, ಇರುವುದರಲ್ಲಿಯೇ ಶುದ್ಧವಾಗಿರುವಂತಹ ತಿಳುವಳಿಕೆ ಮೂಡಿಸಿ ಅವರುಗಳು ತಮ್ಮ ದೇಹ, ಮನೆ, ಮನಸ್ಸನ್ನು ಶುಚಿತ್ವದ ಕಡೆ ಕೊಂಡೊಯ್ಯುವ ತಿಳುವಳಿಕೆಯನ್ನು ಹೆಚ್ಚು ಹೆಚ್ಚಾಗಿ ತಿಳಿಸಬೇಕಾಗಿದೆ.
ಇಂದು ನಮ್ಮ ಗ್ರಾಮಗಳ ಹೀನಸ್ಥಿತಿಗೆ ಅಲ್ಲಿಯ ಯುವ ಕೆಲಸಗಾರರು ತಮ್ಮ ಪಿತ್ರಾರ್ಜಿತವಾಗಿ ಬೆಳೆದು ಬಂದಿದ್ದ ಕುಶಲತೆಯನ್ನು ಬಿಡುತ್ತಿರುವುದು ಹಾಗೂ ವಂಶಪಾರಂಪರ್ಯವಾಗಿ ಬೆಳೆದು ಬಂದಂತಹ ಕೈಗಾರಿಕಾ ಕಸಬುಗಳನ್ನು ಸಂಪೂರ್ಣವಾಗಿ ಕೈಬಿಡುತ್ತಿರುವುದಾಗಿದೆ. ಇದಕ್ಕೆ ಪ್ರಮುಖ ಕಾರಣ ಪಾಶ್ಚಾತ್ಯ ದೇಶಗಳ ವಿಪರೀತ ಸಂಪರ್ಕ. ಇದನ್ನೇ ನಾವು ಇಂದು ಜಾಗತೀಕರಣ ಎಂದು ಕರೆಯುತ್ತಿರುವುದು. ಇದರಿಂದಾಗಿ ವ್ಯಾಪಾರವೆಲ್ಲಾ ವಿದೇಶಿಯರ ಪೈಪೋಟಿಗೆ ಮೀಸಲಾಯಿತು. ಯಾಂತ್ರಿಕೃತ ವಸ್ತುಗಳ ತಯಾರಿಕೆಯಿಂದ ಗ್ರಾಮೀಣ ಕೈಗಾರಿಕೆಗಳೆಲ್ಲಾ ಒಂದೊಂದಾಗಿ ಹಾಳಾಗುತ್ತಾ ಬಂದವು. ಗ್ರಾಮೀಣ ಕುಶಲ ಕರ್ಮಿಗಳು ಹಗಲಿರುಳು ದುಡಿದರೂ ಅವರ ನಿತ್ಯಜೀವನಕ್ಕೆ ಸಾಕಾಗುವಷ್ಟು ಹಣವು ಸಹ ದೊರಕದ ಸ್ಥಿತಿ ಬಂದೊದಗಿತು. ಸರ್ಕಾರಗಳು ಪಂಚವಾರ್ಷಿಕ ಯೋಜನೆಗಳನ್ನು ಜಾರಿಗೆ ತಂದು ಗ್ರಾಮೀಣ ಪ್ರದೇಶದ ಕೈಗಾರಿಕೆಗಳ ಅಭಿವೃದ್ದಿಗೆ, (ಗೃಹ ಕೈಗಾರಿಕೆಗಳ ಉಳಿವಿಗಾಗಿ) ಅವುಗಳ ಉಳಿವಿಗಾಗಿ ಶ್ರಮಿಸುತ್ತಿದ್ದರೂ ಯಂತ್ರ ಸಲಕರಣೆಯಿಂದ ತಯಾರಾಗುತ್ತಿರುವಂತಹ ದೇಶಿ ಹಾಗೂ ವಿದೇಶಿ ಪದಾರ್ಥಗಳ ಪೈಪೋಟಿಯಿಂದ ಇಲ್ಲಿಯ ಸಣ್ಣ ಕೈಗಾರಿಕೆಗಳು ತಲೆ ಎತ್ತಿ ನಿಲ್ಲಲೂ ಸಾಧ್ಯವಾಗುತ್ತಿಲ್ಲ. ಕಂಗಾಲಾದಂತಹ ಈ ಜನರು ತಮ್ಮ ಜೀವನೋಪಯೋಗಕ್ಕಾಗಿ ತಮ್ಮದಲ್ಲದ ವ್ಯವಸಾಯವನ್ನು ಅವಲಂಬಿಸಿಕೊಂಡು ಬದುಕುವಂತಾಗಿದೆ. ಇದರಿಂದ ಭೂಮಿಯ ವಿಸ್ತೀರ್ಣವೂ ಸಹ ಚಿಕ್ಕದಾಗಿ ಕೃಷಿಯ ಉತ್ಪನ್ನ ಕುಂಠಿತಗೊಳ್ಳುತ್ತಿದೆ.
ಒಟ್ಟಿನಲ್ಲಿ ನಮ್ಮ ಹಳ್ಳಿಗಳು ಇಂದು ತುಂಬ ಶೋಚನೀಯವಾದಂತಹ ಸ್ಥಿತಿಯಲ್ಲಿವೆ. ಅವುಗಳ ಬಡತನ ವರ್ಣನಾತೀತವಾಗುತ್ತಿದೆ. ಸಾಲದ ಹೊರೆಯು ಆತ್ಮಹತ್ಯೆಯವರೆಗೆ ಕೊಂಡೊಯುತ್ತಿದೆ. ಅವರ ವರಮಾನವು ಕಡಿಮೆಯಾಗುತ್ತಿದೆ. ಹೀಗಿದ್ದರೂ ಸರ್ಕಾರಗಳ ಅನೇಕ ಕಾನೂನು ಕಟ್ಟಳೆಗಳಿಂದ, ಗ್ರಾಮೀಣ ಪ್ರದೇಶದ ಜನರಿಗೆ ಅದರಲ್ಲಿಯೂ ದಲಿತ ಜನರ ಉದ್ದಾರಕ್ಕಾಗಿ ವಿಶೇಷ ಕಾರ್ಯಕ್ರಮಗಳನ್ನು ರೂಪಿಸಿಕೊಂಡು ಅವರನ್ನು ಸಾಮಾಜಿಕವಾಗಿ, ಆರ್ಥಿಕವಾಗಿ, ಶೈಕ್ಷಣಿಕವಾಗಿ, ರಾಜಕೀಯವಾಗಿ ಮೇಲೆತ್ತಲು ಶ್ರಮಿಸುತ್ತಿವೆನ್ನಬಹುದು. ಈ ಸೌಲಭ್ಯಗಳನ್ನು ನಾನು ಮೊದಲೇ ಪ್ರಸ್ಥಾಪಿಸಿರುವ ಹಾಗೆ ಸರಿಯಾದ ಮಾರ್ಗದಲ್ಲಿ ಉಪಯೋಗಿಸಿಕೊಳ್ಳಬೇಕು. “ಸಾವಿರ ತಂದರೆ ಸಂಜೇಗೆಲಾಯ” ಎಂಬ ಗಾದೆ ಮಾತಿನಂತೆ ಆಗಬಾರದು.
ಭಾರತಕ್ಕೆ ಸ್ವಾತಂತ್ರ್ಯ ಬಂದ ನಂತರ ಗ್ರಾಮೀಣ ಪ್ರದೇಶದ ಪುನರುದ್ಧಾರದ ವಿಷಯವು ಎಲ್ಲೆಲ್ಲೂ ಕಂಡುಬಂದಿತ್ತು. ಗಾಂಧೀಜಿಯಿಂದ ಪ್ರಾರಂಭವಾಗಿ ಗ್ರಾಮದ ಸಣ್ಣಪುಟ್ಟ ಸಂಘ ಸಂಸ್ಥೆಯ ಮುಖಂಡರವರೆಗೆ, ಆರ್ಥಶಾಸ್ತ್ರಜ್ಞರುಗಳು, ರಾಜಕಾರಣಿಗಳು, ವಿದ್ಯಾವಂತರು, ಮೇಧಾವಿಗಳೆಲ್ಲರೂ ಗ್ರಾಮೋದ್ಧಾರದ ವಿಷಯದಲ್ಲಿ ಹೆಚ್ಚು ಆಸಕ್ತಿ ವಹಿಸಿ ಅವುಗಳ ಅಭಿವೃದ್ಧಿಗೆ ಕೆಲವು ಕಾರ್ಯಕ್ರಮಗಳನ್ನು ಕೈಗೊಂಡಿರುವುದನ್ನು ಕಾಣಬಹುದಾಗಿದೆ. ಉದಾಹರಣೆಗೆ: ಕೇಂದ್ರ ಹಾಗೂ ರಾಜ್ಯ ಸರ್ಕಾರಗಳು ಸ್ವಾತಂತ್ರ್ಯ ನಂತರ ಗ್ರಾಮೋದ್ಧಾರಕ್ಕಾಗಿ ಕೈಗೊಂಡಂತಹ ಪ್ರಮುಖ ಕಾರ್ಯಕ್ರಮಗಳೆಂದರೆ ಸಾಮಾನ್ಯ ಶಿಕ್ಷಣದ ಪ್ರಗತಿಗೊಳಿಸುವುದರ ಜೊತೆಗೆ ವಯಸ್ಕರ ಶಿಕ್ಷಣಕ್ಕೆ ಹೆಚ್ಚು ಒತ್ತು ನೀಡುತ್ತಾ ಬರುತ್ತಿರುವುದು, ವೈದ್ಯಕೀಯ ಮತ್ತು ಜನಾರೋಗ್ಯದ ಕಡೆ ಗಮನ, ಕ್ರೀಡೆ ಮತ್ತು ಯುವಜನ ಸೇವೆಯ ಅಭಿವೃದ್ಧಿ, ಭಾರತೀಯ ವೈದ್ಯ ಪದ್ಧತಿಯನ್ನು ಅಭಿವೃದ್ಧಿಪಡಿಸಿ ಈ ಪದ್ಧತಿಯಲ್ಲಿ ಪರಿಣಿತಿ ಪಡೆದಿದ್ದಂತಹ ಜನಾಂಗದ ಅಭಿವೃದ್ಧಿಗೆ ಶ್ರಮಿಸುತ್ತಿರುವುದು. ಪ್ರಮುಖವಾಗಿ ಮಿತಿಮೀರಿ ಬೆಳೆಯುತ್ತಿರುವ ಜನಸಂಖ್ಯೆಯ ನಿಯಂತ್ರಣಕ್ಕಾಗಿ ಕುಟುಂಬ ಕಲ್ಯಾಣ ಯೋಜನೆಯನ್ನು ಗ್ರಾಮಗಳಲ್ಲಿ ಜಾರಿಗೆ ತಂದು, ಅದರ ಮೂಲಕ ಜನತೆಗೆ ಅರಿವು ಮೂಡಿಸಿ ಬಡತನ ನಿವಾರಣೆಗೆ ಶ್ರಮಿಸುವ ಉದ್ದೇಶ, ಮೂಲಭೂತ ಸೌಕರ್ಯಗಳಾಗಿರುವ ಕುಡಿಯುವ ನೀರು ಹಾಗೂ ನೈರ್ಮಲ್ಯಕ್ಕೆ ಹೆಚ್ಚಿನ ಒತ್ತು ನೀಡುತ್ತಿರುವುದನ್ನು ಗಮನಿಸಬಹುದಾಗಿದೆ.
ಗ್ರಾಮೀಣ ಪ್ರದೇಶದ ಬಡವರ್ಗದ ಜನರಿಗೆ ಅದರಲ್ಲಿಯೂ ದಲಿತ ಸಮಾಜದವರ ಅಭಿವೃದ್ಧಿಗಾಗಿ “ಸಮಾಜಕಲ್ಯಾಣ” ಯೋಜನೆಯನ್ನು ನಿರ್ಮಿಸಿ ಅದರ ಮೂಲಕ ನೂರಾರು ಯೋಜನೆಗಳನ್ನು ಹಮ್ಮಿಕೊಂಡು ಅವುಗಳ ಅಭಿವೃದ್ದಿಗೆ ನಿರಂತರವಾಗಿ ಕೆಲಸ ಮಾಡುತ್ತಿವೆ. ಶತಮಾನಗಳಿಂದಲೂ ಅಸ್ಪೃಶ್ಯರಾಗಿಯೇ ಇರುವಂತಹ ಮಹಿಳೆಯರ ಕಲ್ಯಾಣಕ್ಕಾಗಿ ಅನೇಕ ಅಭಿವೃದ್ಧಿ ಯೋಜನೆಗಳನ್ನು ನಿರ್ಮಿಸಿ ಅವರುಗಳ ಕಲ್ಯಾಣಕ್ಕಾಗಿ ಪ್ರತ್ಯೇಕ ಸಚಿವಾಲಯವನ್ನೆ ತೆರೆದು ಶ್ರಮಿಸುತ್ತಿವೆ. ಗ್ರಾಮೀಣ ಪ್ರದೇಶದ ಮಕ್ಕಳಿಗೆ ಪೌಷ್ಠಿಕ ಆಹಾರದ ಕೊರತೆ ಇದ್ದೆ ಇರುತ್ತದೆ. ಇಂತಹ ಸಮಯದಲ್ಲಿ ಪ್ರಾಥಮಿಕ ಶಾಲೆಯಲ್ಲಿ ಮಧ್ಯಾಹ್ನದ ಊಟದ ವ್ಯವಸ್ಥೆಯನ್ನು ಜಾರಿಗೆ ತಂದು ಪೌಷ್ಠಿಕ ಆಹಾರದ ಕೊರತೆಯನ್ನು ನೀಗಿಸುವ ಕೆಲಸ ನಡೆಯುತ್ತಿದೆ. ಗ್ರಾಮೀಣ ಪ್ರದೇಶದ ಮೂಲ ಕಸುಬಾಗಿರುವಂತಹ ವ್ಯವಸಾಯ, ತೋಟಗಾರಿಕೆ, ಪಶುಸಂಗೋಪನೆ, ಮೀನುಗಾರಿಕೆ, ಅರಣ್ಯ, ಗೃಹಕೈಗಾರಿಕೆ ಮುಂತಾದ ಕ್ಷೇತ್ರಗಳ ಅಭಿವೃದ್ಧಿಗಾಗಿ ಸರ್ಕಾರದ ಗ್ರಾಮೀಣ ಅಭಿವೃದ್ಧಿ ಕಾರ್ಯಕ್ರಮಗಳು ಮುಕ್ತ ಮನಸ್ಸಿನಿಂದ ದುಡಿಯುತ್ತಿವೆ. ವ್ಯವಸಾಯಕ್ಕೆ ನದಿಗಳಿಗೆ ಅಡ್ಡಲಾಗಿ ಬೃಹತ್ ಅಣೆಕಟ್ಟೆಗಳನ್ನು ನಿರ್ಮಿಸಿ ಕಾಲುವೆಯ ಮೂಲಕ ನೀರೊದಗಿಸಿ ಹೆಚ್ಚು ಹೆಚ್ಚು ವಾಣಿಜ್ಯ ಬೆಳೆಗಳನ್ನು ಬೆಳೆದು ರೈತರು ತಮ್ಮ ಜೀವನ ಮಟ್ಟವನ್ನು ಹೆಚ್ಚಿಸಿಕೊಳ್ಳಲು ನೆರವಾಗುತ್ತಿವೆ. ಗ್ರಾಮೀಣ ರಸ್ತೆ ನಿರ್ಮಾಣ, ಸಾರಿಗೆ ವ್ಯವಸ್ಥೆ, ವಿಜ್ಞಾನ ಮತ್ತು ತಂತ್ರಜ್ಞಾನ ಹಾಗೂ ಲೋಕೋಪಯೋಗಿ ಕಾಮಗಾರಿಗಳು ಕೇಂದ್ರ ಹಾಗೂ ರಾಜ್ಯ ಸರ್ಕಾರಗಳ ನೆರವಿನಿಂದ ಎಡೆಬಿಡದೆ ನಡೆಯುತ್ತಿವೆ. ಇದಕ್ಕೆ ವಿಶ್ವಬ್ಯಾಂಕ್ ನಿಂದ ಆರ್ಥಿಕ ನೆರವು ಅಪಾರವಾಗಿ ದೊರಕುತಲೂ ಇದೆ. ಆದರೆ ಈ ಮೇಲಿನ ಎಲ್ಲಾ ಗ್ರಾಮಾಭಿವೃದ್ಧಿ ಯೋಜನೆಗಳು ಸಕಾಲದಲ್ಲಿ ಜಾರಿಗೆ ಬಂದರೂ ಅಧಿಕಾರಿಗಳ ಹಾಗೂ ಮಧ್ಯಸ್ಥಿಕರ ಮೋಸದ ಬಲೆಗೆ ಸಿಲಿಕಿ ಕುಂಠಿತಗೊಂಡಿರುವುದಕ್ಕೂ ಸಾಕ್ಷಿಗಳಿವೆ. ನಮ್ಮ ಉನ್ನತ ರಾಜಕಾರಣಿಗಳು, ಅಧಿಕಾರಿಗಳು ಗ್ರಾಮೀಣ ಪ್ರದೇಶದ ಅಭಿವೃದ್ಧಿಯ ಯೋಜನೆಯನ್ನು ಯಾವ ಮೂಲಾಜಿಗೂ ಬೆಲೆ ಕೊಡದೆ ಕಾರ್ಯರೂಪಕ್ಕೆ ತರುವಂತಾಗಬೇಕು ಹಾಗೂ ಲಂಚ ಮೋಸದಲ್ಲಿ ಕೆಲಸ ಮಾಡುವವಾರಿಗೆ ಕಠಿಣ ಕ್ರಮವನ್ನು ತೆಗೆದುಕೊಳ್ಳಬೇಕಾಗುತ್ತದೆ. (ಈ ಹಂತದಲ್ಲಿ ಕರ್ನಾಟಕ ಸರ್ಕಾರ ಲೋಕಾಯುಕ್ತ ಇಲಾಖೆಗೆ ಹೆಚ್ಚಿನ ಅಧಿಕಾರ ನೀಡಬೇಕಾಗುತ್ತದೆ.)
ರಾಷ್ಟ್ರಕ್ಕೆ ಸ್ವಾತಂತ್ರ್ಯ ಬಂದ ಪ್ರಾರಂಭದಲ್ಲಿ ಕೇಂದ್ರ ಹಾಗೂ ರಾಜ್ಯ ಸರ್ಕಾರದವರು ಕೈಗೊಂಡ, ಕೈಗೊಳ್ಳುತ್ತಿರುವ ಕಾರ್ಯಕ್ರಮಗಳ ಪೈಕಿ ಗ್ರಾಮ ಪುನರುಜ್ಜೀವನಕ್ಕೆ ಸಂಬಂಧಪಟ್ಟ, ಅಭಿವೃದ್ಧಿ ಕಾರ್ಯಕ್ರಮಗಳಿಗಿಂತ ಹೆಚ್ಚು ಪ್ರಮುಖ್ಯವಾದುದು ಇಲ್ಲವೆಂದೆ ಹೇಳಬಹುದು. ಸರಿಯಾಗಿ ಈ ಯೋಜನಗಳನ್ನು ಬಳಸಿಕೊಂಡರೆ ನಿಜವಾಗಿಯೂ ಮತ್ತು ಶಾಶ್ವತವಾಗಿಯೂ ಗ್ರಾಮೀಣ ಪ್ರದೇಶದ ಪರಿಸ್ಥಿತಿಯನ್ನು ಉತ್ತಮಗೊಳಿಸುವಂಥವು ಆಗಿವೆ.



[1] ಭಾರತೀಯ ಗ್ರಾಮ ಡಾ. ವೆಂ. ನಾಗೇಶ. ಪುಟ ೧೯
ನಮ್ಮ ಗ್ರಾಮಗಳು ಅಂದು ಇಂದು: ೪. ಕೃಷಿ ಮತ್ತು ಗ್ರಾಮಗಳು
ಯಾವುದೇ ರೀತಿಯ ಸರ್ಕಾರದ ಪ್ರಮುಖ ಉದ್ದೇಶ ಜನತೆಯ ಹಾಗೂ ರಾಷ್ಟ್ರದ ಹಿತ ಸಾಧನೆಯಾಗಿರುತ್ತದೆ. ಸರ್ಕಾರದ ನೆರವಿಲ್ಲದೆ ಯಾವುದೇ ಕ್ಷೇತ್ರದಲ್ಲಿ ಮುಂದುವರಿಯುವುದು ಕಷ್ಟ ಸಾಧ್ಯವೇ. ಅದು ರಾಜ್ಯ ಪ್ರಭುತ್ವವೇ ಇರಲಿ ಅಥವಾ ಪ್ರಜಾಪ್ರಭುತ್ವ ಮಾದರಿಯ ಸರ್ಕಾರವೇ ಆಗಿರಲಿ. ಈ ಹಂತದಲ್ಲಿ ಕೃಷಿ ಕ್ಷೇತ್ರವೇನೂ ಹೊರತಾದುದಲ್ಲ. ಭಾರತದ ಇತಿಹಾಸವನ್ನು ಒಮ್ಮೆ ಮೆಲುಕು ಹಾಕಿದರೆ ಅದರಲ್ಲಿಯೂ ಕರ್ನಾಟಕದ ಚರಿತ್ರೆಯನ್ನೊಮ್ಮೆ ನೋಡಿದರೆ ಅಂದಿನಿಂದಲೂ ಪ್ರತಿಯೊಂದು ಸಾಮ್ರಾಜ್ಯ, ಸಂಸ್ಥಾನದ ಸರ್ಕಾರಗಳು ಕೃಷಿಯನ್ನು ತಮ್ಮ ಬಂಡವಾಳವಾಗಿಸಿಕೊಂಡು. ಅದರ ಅಭಿವೃದ್ಧಿಯಲ್ಲಿ ಹೆಚ್ಚು ಆಸಕ್ತಿ ವಹಿಸುತ್ತಾ ಬಂದಿರುವುದನ್ನು ಕಾಣಬಹುದು, ಇದಕ್ಕೆ ಸಾಕ್ಷಿ ಎಂಬಂತೆ ಇಂದು ನಾಡಿನಾದ್ಯಾಂತ ಹರಡಿಕೊಂಡಿರುವ ಕೆರೆಗಳು, ತೊರೆಗಳು, ನದಿಗಳಿಗೆ ಅಡ್ಡಲಾಗಿ ಕಟ್ಟಿರುವ ಅಣೆಕಟ್ಟುಗಳು ಮೂಕಸಾಕ್ಷಿಯಾಗಿ ಅಂದಿನ ಸಾಂಸ್ಕೃತಿಕ ಬದುಕಿನ ಬೆಳಕನ್ನು ಚೆಲ್ಲುತ್ತ ಇಂದಿಗೂ ಜೀವಂತವಾಗಿವೆ. ಜವಾಹರ್ ಲಾಲ್ ನೆಹರುರವರು ಹೇಳಿದ ಹಾಗೆ ಇವುಗಳನ್ನೇ ನಾವು ಆಧುನಿಕ ಯುಗದ ದೇವಾಲಯಗಳೆನ್ನಬಹುದು.
ಕೃಷಿ ಕ್ಷೇತ್ರದಲ್ಲಿ ಸರ್ಕಾರದ ಪ್ರವೇಶ ಅತ್ಯಂತ ಮುಖ್ಯ ಹಾಗೂ ಅವಶ್ಯವೆಂದು ಹಿಂದೆ ಹಾಗೂ ಇಂದು ನಂಬಲಾಗಿದೆ. ಇಂದಿನ ಸರ್ಕಾರದ ವ್ಯವಸಾಯಿಕ ಕಾರ್ಯಕ್ಷೇತ್ರವು ವಿಶಾಲವಾಗಿ ಬೆಳೆಯುತ್ತಿದೆ. ಇಂದಿನ ನಮ್ಮ ಪ್ರಜಾಪ್ರಭುತ್ವ ಮಾದರಿಯ ಸರ್ಕಾರವು ಪ್ರಜೆಗಳ ಕಲ್ಯಾಣವೇ ಸರ್ಕಾರದ ಮುಖ್ಯ ಗುರಿ ಎಂಬ ತತ್ವದ ಆಧಾರದ ಮೇಲೆ ಆಳ್ವಿಕೆ ನಡೆಸುತ್ತಿದೆ. ಜನತೆಯ ಹಿತಸಾಧನೆಗೆ (ಆರ್ಥಿಕ, ಶೈಕ್ಷಣಿಕ, ಸಾಮಾಜಿಕ) ಕೃಷಿಯನ್ನು ಅಭಿವೃದ್ಧಿ ಪಡಿಸುವುದು ಒಂದು ಉತ್ತಮ ಮಾರ್ಗವೆಂದು ತಿಳಿದು ಭಾರತವಲ್ಲದೆ ವಿಶ್ವದ ಬಹುತೇಕ ದೇಶಗಳು ಇಂದು ಕೃಷಿಯತ್ತ ಹೆಚ್ಚು ಹೆಚ್ಚು ಗಮನಹರಿಸಿವೆ.
ಭಾರತದ ಕೃಷಿ ಕ್ಷೇತ್ರದಲ್ಲಿ ಸರ್ಕಾರದ ಪ್ರವೇಶ ಅಗತ್ಯ ಎನ್ನುವುದಕ್ಕೆ ನಾವು ಹಲವಾರು ಕಾರಣಗಳನ್ನು ಗುರ್ತಿಸಬಹುದು.
೧. ವಿಶ್ವದಲ್ಲಿಯೇ ಜನಸಂಖ್ಯೆಯಲ್ಲಿ ಮೊದಲ ಸ್ಥಾನಕ್ಕೇರಲು ತುದಿಗಾಲಲ್ಲಿ ನಿಂತಿರುವ ಭಾರತದಂತಹ ರಾಷ್ಟ್ರದಲ್ಲಿ ಕೃಷಿ ಸಾಮಾನ್ಯವಾಗಿ ಸಣ್ಣ ಗಾತ್ರದ ಉದ್ಯಮವಾಗಿದ್ದು ಬೃಹತ್ ಗಾತ್ರದ ಉದ್ಯಮಕ್ಕೆ ಒದಗಿ ಬರುವ ಹಲವಾರು ಸೌಲಭ್ಯಗಳನ್ನು ಸಣ್ಣ ರೈತ ಸಂಘಟಿಸಿಕೊಳ್ಳಲಾರದ ಸ್ಥಿತಿಯಲ್ಲಿ ಇರುವುದು ಸಹಜವೇ. ಬೃಹತ್ ಗಾತ್ರದ ಮಧ್ಯವರ್ತಿಗಳೊಂದಿಗೆ ಚೌಕಾಸಿ ಮಾಡಿ ನ್ಯಾಯಯುತವಾದ ಬೆಲೆಯನ್ನು ಪಡೆದು ಉತ್ತಮ ಆದಾಯ ಮಾಡುವ ಸಾಮರ್ಥ್ಯವೂ ಸಣ್ಣ ರೈತನಿಗಿರುವುದಿಲ್ಲ. ಈ ದೃಷ್ಟಿಯಿಂದ ಸರ್ಕಾರದ ಮಧ್ಯ ಪ್ರವೇಶ ಅಗತ್ಯವೆನಿಸುತ್ತದೆ.
೨. ಕೃಷಿ ಕಾರ್ಯಕ್ರಮ ಮುಖ್ಯವಾಗಿ ನೆಲವನ್ನೇ ಅವಲಂಬಿಸಿದೆ. ಇದರಿಂದಾಗಿ ಭೂ ಹಿಡುವಳಿ ಹಾಗೂ ಉತ್ತರಾಧಿಕಾರದ ಕಾನೂನುಗಳು ಕೃಷಿಗೆ ಅತ್ಯಂತ ಮುಖ್ಯವೆನಿಸಿವೆ. ಸರ್ಕಾರದ ಇವೆರಡನ್ನೂ ನಿರ್ಣಯಿಸಲು ಜವಾಬ್ದಾರಿಯ ಸ್ಥಾನ ವಹಿಸಬೇಕಾಗುತ್ತದೆ.
೩. ಸಾಮಾನ್ಯವಾಗಿ ಕೃಷಿ ಒಂದು ಕೆಳಸ್ಥರದ ಮಾದರಿಯ ಕೈಗಾರಿಕೆ ಎಂದೆನಿಸಿದೆ. ಅದರ ಅಭಿವೃದ್ಧಿಗೆ ಬೇಕಾದ ಬಂಡವಾಳ ಮತ್ತು ಇತರ ಉತ್ಪಾದನಾಂಶಗಳು ಸುಲಭವಾಗಿ ಕೈಗೊಳ್ಳಬೇಕಾಗುವುದಿಲ್ಲ. ಇಂತಹ ಸಂದರ್ಭದಲ್ಲಿ ಸರ್ಕಾರ ಮಧ್ಯೆ ಪ್ರವೇಶಿಸಿ ಸೂಕ್ತ ಕ್ರಮ ಕೈಗೊಳ್ಳಬೇಕಾದ ಅವಶ್ಯಕತೆ ಇರುತ್ತದೆ.
೪. ಅಲ್ಪಾವಧಿಯಲ್ಲಿ ಕೃಷಿ ಉತ್ಪನ್ನಗಳ ಬೇಡಿಕೆಯಲ್ಲಿ ಏರಿಳಿತಗಳುಂಟಾದಾಗ, ಅದಕ್ಕೆ ತಕ್ಕಂತೆ ಉತ್ಪನ್ನಗಳ ಪೂರೈಕೆಯಲ್ಲಿ ವ್ಯತ್ಯಾಸ ಕಂಡು ಬರುವುದಿಲ್ಲ. ಆದ್ದರಿಂದ ಬೆಲೆಗಳೂ ಲಾಭಗಳೂ ಅಸ್ತವ್ಯಸ್ತಗೊಂಡು ರೈತ, ಗ್ರಾಹಕ ಅಥವಾ ಕೈಗಾರಿಕೆಗಳ ಮೇಲೆ ದುಷ್ಪರಿಣಾಮ ಉಂಟಾಗುತ್ತದೆ. ಇದನ್ನು ತಡೆಗಟ್ಟಿ ಸಮತೋಲನವನ್ನು ಕಾಪಾಡಲು ಸರ್ಕಾರದ ಮಧ್ಯೆ ಪ್ರವೇಶಿಕೆಯ ಅವಶ್ಯಕತೆ ಎದ್ದು ಕಾಣುತ್ತದೆ.
೫. ಕೊನೆಯದಾಗಿ ಪ್ರಮುಖವಾಗಿ ಹೇಳುವುದಾದರೆ ರಾಜಕೀಯ ಹಾಗೂ ಸಾಮಾಜಿಕ ಕಾರಣಗಳಿಂದಲೂ ಸರ್ಕಾರಗಳು ಕೃಷಿಯಲ್ಲಿ ಆಸಕ್ತಿ ವಹಿಸುವುದುಂಟು.
ಸರ್ಕಾರಗಳು ಇನ್ನೂ ಅನೇಕ ಬಗೆಯಲ್ಲಿ ಕೃಷಿಕ್ಷೇತ್ರದಲ್ಲಿ ಹಾಗೂ ಕೃಷಿಯ ಉತ್ಪಾದನಾ ಕಾರ್ಯದಲ್ಲಿ ಪ್ರವೇಶಿಸಬಹುದಾಗಿದೆ. ಬೃಹತ್ ನೀರಾವರಿ, ಚರಂಡಿ ವ್ಯವಸ್ಥೆ, ಇಂತಹ ಕಾರ್ಯಗಳಲ್ಲೂ ಸರ್ಕಾರದ ಪ್ರವೇಶಿಕೆ ಅವಶ್ಯಕವೆನ್ನಿಸುತ್ತದೆ. ಅಲ್ಲದೆ ಪಶುಗಳಿಗೂ ಅಥವಾ ಫಸಲಿಗೂ ಸಾಂಕ್ರಾಮಿಕ ರೋಗ ತಗುಲಿದಾಗ ಅದರ ನಿವಾರಣೆಗೆ ಸಾರ್ವತ್ರಿಕವಾಗಿ ಕ್ರಮ ಕೈಗೊಳ್ಳಬೇಕಾಗುತ್ತದೆ. ಇದು ಕೃಷಿಯ ಹಾಗೂ ಕೃಷಿಕನ ದಕ್ಷತೆಯನ್ನು ಹೆಚ್ಚಿಸುವ ಉದ್ದೇಶದಿಂದ ಇಂತಹ ಕ್ರಮಗಳನ್ನು ಎಲ್ಲಾ ಗ್ರಾಮೀಣ ಪ್ರದೇಶದ ಪ್ರಜೆಗಳೂ ಅನುಸರಿಸಬೇಕಾಗುತ್ತದೆ. ಇಂಥಹ ಕಾರ್ಯಗಳನ್ನು ಜಾರಿಗೆ ತರುವುದು ಕೇವಲ ಸರ್ಕಾರಗಳಿಂದ ಮಾತ್ರ ಸಾಧ್ಯ. ಆರ್ಥಿಕವಾಗಿ ಬಹಳ ದುರ್ಬಲರಾಗಿರುವಂತಹ ಬಡರೈತರಿಗೆ ಆಧುನಿಕ ಕೃಷಿ ಉಪಕರಣಗಳನ್ನು, ರಾಸಾಯನಿಕ ಗೊಬ್ಬರಗಳನ್ನು ಕೊಳ್ಳಲು ಶಕ್ತರಾಗಿರುವುದಿಲ್ಲವೆಂಬ ಕಾರಣಕ್ಕಾಗಿ ಸರ್ಕಾರ ಮಧ್ಯ ಪ್ರವೇಶಿಸಿ ಇವುಗಳನ್ನು ಸ್ವತಃ ಸರ್ಕಾರವೇ ಕೊಂಡುಕೊಂಡು ಅನೇಕ ಸೌಲಭ್ಯದ ಸಬ್ಸಿಡಿ ಯೋಜನೆಯ ಅಡಿಯಲ್ಲಿ ರೈತರಿಗೆ ಒದಗಿಸುವ ಏರ್ಪಾಡು ಇಂದು ನಡೆಯುತ್ತಿದೆ.
ಭಾರತ ದೇಶದಲ್ಲಿಯೇ ಶರವೇಗದಲ್ಲಿ ಮುನ್ನಡೆಯುತ್ತಿರುವ ನಮ್ಮ ಕರ್ನಾಟಕ ರಾಜ್ಯದಲ್ಲಿ ಸರ್ಕಾರ ಕೃಷಿ ಕ್ಷೇತ್ರಕ್ಕೆ ಹೆಚ್ಚಿನ ನೆರವನ್ನು ನೀಡುತ್ತಿದೆ. ಇಂದಿನ ನೂರಾರು ಕೃಷಿ ಸಂಬಂಧಿಸಿದ ಸಮಸ್ಯೆಯಲ್ಲಿ ಸರ್ಕಾರದ ಮಧ್ಯ ಪ್ರವೇಶ ಅತ್ಯಂತ ಅವಶ್ಯಕವೆನಿಸುತ್ತದೆ. ಇದಕ್ಕೆ ಪ್ರಮುಖವಾಗಿ ಗುರುತಿಸಬಹುದಾದ ಕಾರಣಗಳೆಂದರೆ.
೧. ನಮ್ಮ ಕೃಷಿ ಪ್ರಕೃತಿಯ ಕೈಗೊಂಬೆಯಾಗಿದ್ದು, ಅದು ಮಳೆಯೊಂದಿಗೆ ನಿರಂತರವಾಗಿ ಜೂಜಾಟ ನಡೆಸಬೇಕಾಗುತ್ತದೆ. ಇಂತಹ ಪ್ರಕೃತಿಯ ಪ್ರಕೋಪದಿಂದ ಉಂಟಾಗುವ ಅಸ್ಥಿರತೆ, ಆಘಾತಗಳನ್ನು ಕೃಷಿ ಅಪಾರವಾಗಿ ಎದುರಿಸಬೇಕಾಗುತ್ತದೆ.
೨. ನಮ್ಮ ರಾಜ್ಯದಲ್ಲಿ ಕೃಷಿಯು ಇಂದಿಗೂ ಸಹ ಹಿಂದುಳಿದ ಕೈಗಾರಿಕೆ ಎನ್ನಿಸಿಕೊಂಡಿದೆ. ಇಲ್ಲಿಯ ಕೃಷಿ ಉತ್ಪಾದನ ವ್ಯವಸ್ಥೆಯಲ್ಲಿ ಸರ್ಕಾರ ಮಾತ್ರವೇ ಸ್ಥಿರತೆಯನ್ನು ತರಬಲ್ಲದೆನ್ನಬಹುದು.
೩. ಇಂದು ನಮ್ಮ ರಾಜ್ಯ ಭಾರತ ದೇಶದಲ್ಲಿಯೇ ಆಧುನಿಕವಾಗಿ, ತಂತ್ರಜ್ಞಾನದಲ್ಲಿ, ನಗರೀಕರಣದಲ್ಲಿ ಮುನ್ನಡೆಯುತ್ತಿದ್ದರೂ ಜನಸಂಖ್ಯೆಯ ಆಧಾರದ ಪ್ರಕಾರ ಕೃಷಿಯನ್ನು ಅವಲಂಬಿಸಿರುವವರ ಪ್ರಮಾಣ ಅತ್ಯಂತ ಹೆಚ್ಚಾಗಿದೆ. ಕೃಷಿಯ ಮೇಲಿನ ಒತ್ತಡವನ್ನು ಕಡಿಮೆ ಮಾಡಬೇಕಾದರೆ ಹೆಚ್ಚುವರಿಯಾಗುವ ಕೃಷಿ ಕಾರ್ಮಿಕರನ್ನು ಇತರ ಉದ್ಯೋಗಗಳಲ್ಲಿ ನೆಲೆಗೊಳಿಸಬೇಕಾಗುತ್ತದೆ. ಇಂತಹ ಸಂದರ್ಭದಲ್ಲಿ ಸರ್ಕಾರದ ಪ್ರವೇಶ ಅತ್ಯಂತ ಅವಶ್ಯಕತೆ ಎನ್ನಿಸುತ್ತದೆ.
೪. ಇಂದಂತು ರಾಜ್ಯದಲ್ಲಿ ರೈತರ ಸಂಘಟನೆ, ಹಾಗೂ ರೈತರ ಮೂಲಭೂತ ಸೌಕರ್ಯಗಳನ್ನು ನಿವಾರಿಸುವಲ್ಲಿ ಸರ್ಕಾರಗಳು ತುಂಬ ಅಸಮರ್ಪಕವೆನಿಸಿ ಕೊಳ್ಳುತ್ತಿವೆ ಯೇನೋ. ಹಾಗೆಯೇ ಕೃಷಿ ಸಂಘಟನೆ ಮತ್ತು ಕೃಷಿ ವ್ಯವಸ್ಥೆ ತುಂಬ ಅಸಮರ್ಪಕವೆನ್ನಿಸುತ್ತಿವೆ. ಜಮೀನಿನ ಹಿಡುವಳಿ, ಗೇಣಿಪದ್ಧತಿ, ಮಾರಾಟ ಮುಂತಾದುದನ್ನು ಸರಿಪಡಿಸಲು ಸರ್ಕಾರ ಮುಂದೆ ಬರಬೇಕಾಗುತ್ತದೆ. ಇದರ ಜೊತೆಗೆ ಮಧ್ಯವರ್ತಿಗಳು, ಸಾಲಿಗರು, ಮಾರುಕಟ್ಟೆಯ ಏರಿಳಿತಗಳು ನಮ್ಮ ರಾಷ್ಟ್ರಕ್ಕೆ, ರಾಜ್ಯಕ್ಕೆ ಸರ್ಕಾರದ ಪ್ರವೇಶ ಅತ್ಯಂತ ಅವಶ್ಯಕವೆಂಬುವಂತೆ ಮಾಡಿದೆ. ಭಾರತ ಇಂದು ಎಷ್ಟೆಲ್ಲ ತಂತ್ರಜ್ಞಾನದಲ್ಲಿ ಮುಂದುವರೆದಿರುವುದೆಂದು ಹೇಳಿಕೊಳ್ಳುತ್ತಿದ್ದರೂ, ನಮ್ಮ ರೈತರು ಹೆಚ್ಚಿನ ಪ್ರಮಾಣದಲ್ಲಿ ಅಜ್ಞಾನಿ, ಅನಕ್ಷರಸ್ಥರಾಗಿಯೆ ಉಳಿದಿರುವುದು ಕಂಡುಬರುತ್ತದೆ. “ಅಪ್ಪ ಹಾಕಿದ ಆಲದ ಮರಕ್ಕೆ ನೇತಾಕಿಕೊಂಡು ಸಾಯುವುದು” ಎಂಬ ನಾಣ್ಣುಡಿಯಂತೆ ಅವರಿಗೆ ಆಧುನಿಕ ಕೃಷಿ ವಿಧಾನದ ಬಗ್ಗೆ ಎಷ್ಟೇ ತಿಳುವಳಿಕೆ ನೀಡಿದರೂ ಅವರು ಇದನ್ನು ಅನುಸರಿಸುತ್ತಿಲ್ಲ. ಇನ್ನೂ ಮಾರುಕಟ್ಟೆಯ ವ್ಯವಹಾರದಲ್ಲಂತು ಇವರು ಅಮಾಯಕರೆ. ಇಂಥಹ ದೃಷ್ಟಿಯಿಂದ ಭಾರತದ ಕೃಷಿಯಲ್ಲಿ ಸರಕಾರದ ಪಾತ್ರ ಅತಿ ಮಹತ್ವದ್ದಾಗಿರುತ್ತದೆ.
ಸರ್ಕಾರ ಎಷ್ಟೇ ಅಭಿವೃದ್ದಿ ಯೋಜನೆಗಳನ್ನು ಕಾರ್ಯರೂಪಕ್ಕೆ ತಂದರೂ ಸಹ ಅವುಗಳಲ್ಲಿ ರೈತರಿಗೆ ಸಂಪೂರ್ಣ ನಂಬಿಕೆ ಬರಬೇಕು. ಹಾಗೂ ಆ ಯೋಜನೆಗಳು ರೈತರ ಕೈಗೆ ಸಿಗುವಂತಾಗಬೇಕು, ಜನರು ಆ ಯೋಜನೆಯನ್ನು ತಮ್ಮ ಕೃಷಿ ಪದ್ಧತಿಯಲ್ಲಿ ಸಂಪೂರ್ಣವಾಗಿ ಅಳವಡಿಸಿಕೊಳ್ಳಬೇಕು. ಈ ಕಾರ್ಯಕ್ಕೆ ರೈತರ ಸಹಕಾರ ಅತ್ಯಂತ ಅಮೂಲ್ಯವಾದದು. ರೈತರಿಗೆ ಈ ಯೋಜನೆಗಳಲ್ಲಿ ನಂಬಿಕೆ ಬರದ ಹೊರತು ಕೃಷಿಯ ಅಭಿವೃದ್ಧಿ ಸಾಧ್ಯವಿಲ್ಲವೆಂದೆ ಹೇಳಬಹುದು. ಮಿಶ್ರಬೇಸಾಯ, ಹೊಸತಳಿಗಳ ಮತ್ತು ರಾಸಾಯನಿಕ ಗೊಬ್ಬರಗಳ ಬಳಕೆ, ಸುಧಾರಿತ ಬೇಸಾಯದ ವಿಧಾನ, ಕ್ರಿಮಿನಾಶಕ ವಸ್ತುಗಳ ಬಳಕೆಯ ವಿಧಾನ ಮುಂತಾದವುಗಳಲ್ಲಿ ರೈತರಿಗೆ ಅಚಲವಾದಂತಹ ನಂಬಿಕೆ ಮೂಡಿಸಬೇಕಾಗುತ್ತದೆ. ಈ ಮೇಲಿನ ಎಲ್ಲಾ ಕಾರ್ಯಗಳನ್ನು ಗ್ರಾಮೀಣ ಪ್ರದೇಶದ ಜನರಿಗೆ ತಲುಪಿಸಲು ಹಾಗೂ ತಲುಪಿಸಬೇಕಾದದ್ದು ಸರ್ಕಾರಗಳ ಹೊಣೆ. ಇದು ಸರ್ಕಾರಗಳಿಂದ ಮಾತ್ರ ಸಾಧ್ಯವೆಂದು ಹೇಳಬಹುದು. ಈ ಕೆಲಸದಲ್ಲಿ ನೂರಾರು ಸ್ವಯಂ ಸಂಸ್ಥೆಗಳು ಕಾರ್ಯಮಗ್ನರಾಗಿದ್ದರೂ ಸಹ ಅವು ಅನೇಕ ತೊಂದರೆಯನ್ನು ಎದುರಿಸಬೇಕಾಗುತ್ತದೆ. ಅದರಿಂದಾಗಿ ಈ ಕೆಲಸವು ಸರ್ಕಾರಕ್ಕೆ ಹೆಚ್ಚು ಹತ್ತಿರವಾದದ್ದೆನ್ನಬಹುದು
ಸ್ವಾತಂತ್ರ್ಯಪೂರ್ವ ಕೃಷಿ
ಮೊದಲೇ ತಿಳಿಸಿರುವಂತೆ ಅಂದು ಕೃಷಿ ಮಳೆಯನ್ನು ಅವಲಂಬಿಸಿತ್ತು. ಹೀಗೆ ಅಲ್ಪ ಸ್ವಲ್ಪ ಮಳೆಯಿಂದ ಬೆಳೆಬೆಳೆದು ಕೈಗೆ ಸಿಗುವ ಸಮಯದಲ್ಲಿಯೂ ಅದು ಕ್ರಿಮಿಕೀಟಗಳಿಗೆ, ಪ್ರಾಣಿಗಳಿಗೆ ಬಲಿಯಾಗುತ್ತಿರುವ ಸಂಭವವೇ ಹೆಚ್ಚಾಗಿರುತ್ತಿತ್ತು. ಒಟ್ಟಾರೆಯಾಗಿ ಸ್ವಾತಂತ್ರ್ಯಪೂರ್ವದಲ್ಲಿ ಕೃಷಿ ಅಷ್ಟೇನೂ ಲಾಭದಾಯಕವಾಗಿರಲಿಲ್ಲ, ಹೀಗೆಂದು ರೈತರು ತಮ್ಮ ಜೀವನದ ಏಕೈಕ ಆಧಾರವಾಗಿದ್ದ ಕೃಷಿಯನ್ನು ಕೈಬಿಡುವಂತೆಯೂ ಇರಲಿಲ್ಲ. ಅಂದು ತಾಂಡವಾಡುತ್ತಿದ್ದ ಉಳಿಗಮಾನ್ಯ ಪದ್ಧತಿಯಿಂದ ಹಳ್ಳಿಯಲ್ಲಿ ಮೇಲ್ ಜಾತಿ ಎಂದು ಸ್ವಘೋಷಿಸಿಕೊಂಡು ಸಾಹುಕಾರರಾಗಿ ಮೆರೆಯುತ್ತಿದ್ದವರ ಬಳಿಯಲ್ಲಿ ಹೆಚ್ಚಿನ ಬಡ್ಡಿಗೆ ಹಣವನ್ನು ಸಾಲವಾಗಿ ತಂದು, ಅದನ್ನು ಕೃಷಿಗೆ ಹಾಕಿ ಬೆಳೆಯಲ್ಲಿ ನಷ್ಟ ಸಂಭವಿಸಿದಾಗ ಜಮೀನನ್ನೆ ಕಳೆದುಕೊಂಡಂತಹ ಉದಾಹರಣೆಗೆ ನಮ್ಮ ಚರಿತ್ರೆಯಲ್ಲಿ ಕೊರತೆಯೇನಿಲ್ಲ.
ಸ್ವಾತಂತ್ರ್ಯಪೂರ್ವದಲ್ಲಿ ನಮ್ಮ ರಾಜ್ಯದ ರೈತನ ಸರಾಸರಿ ಆದಾಯ ವರ್ಷಕ್ಕೆ ೧೫೦ ರೂಪಾಯಿಗಳು, ಅದರಲ್ಲಿ ಅರ್ಧಭಾಗವನ್ನುಭೂಮಿಯ ಒಡೆಯನಿಗೆ ಗೇಣಿಯ ರೂಪದಲ್ಲಿ ಒಪ್ಪಿಸಬೇಕಾಗಿತ್ತು. ಇನ್ನೂ ಬಡ್ಡಿಗಾಗಿ ೧೦ ರೂಪಾಉಯಿಗಳಾದರೆ ಇತರೆ ತೆರಿಗೆಯ ರೂಪದಲ್ಲಿ ೫ ರೂಪಾಯಿಗಳು ವೆಚ್ಚವಾಗುತ್ತಿತ್ತು. ರೈತರಿಗೆ ಉಳಿಯುತ್ತಿದ್ದುದು ತಲಾ ೬೦ ರೂಪಾಯಿಗಳು ಮಾತ್ರ. ಅಂದರೆ ತಿಂಗಳಿಗೆ ಕೇವಲ ೫ ರೂಪಾಯಿಗಳು. ಈ ಹಣದ ಮೊತ್ತವನ್ನು ಜ್ಞಾಪಿಸಿಕೊಂಡರೇ ಅವರ ದಾರುಣ ಜೀವನ್ ಸ್ಥಿತಿ ಹೇಗಿತ್ತೆಂಬುವುದು ಪ್ರತಿಯೊಬ್ಬರ ಕಣ್-ಮುಂದೆ ತಕ್ಷಣವೆ ಸುಳಿದಾಡುತ್ತದೆ. ಇಂಥಹ ಪರಿಸ್ಥಿತಿಯಲ್ಲಿ ಬಡ ಕೂಲಿಕಾರ್ಮಿಕರು, ರೈತರು ಗ್ರಾಮದಲ್ಲಿದ್ದ ಸಾಹುಕಾರರ ಬಳಿಗೆ ಸಾಲಕ್ಕಾಗಿ ಹೋಗದೆ ಬೇರೆ ಮಾರ್ಗವೇ ಇರುತ್ತಿರಲಿಲ್ಲ. ಮೊದಲೆ ತಿಳಿಸಿರುವ ಹಾಗೆ ಸಾಲದ ಶೂಲಕ್ಕೆ ಸಿಕ್ಕಿದ ಅವರು ಕ್ರಮೇಣ ಸಾಲವನ್ನು ತೀರಿಸಲಾಗದೆ, ಜೀವನೋಪಾಯಕ್ಕಾಗಿ ಇದ್ದ ಚೋಟುದ್ದ ಭೂಮಿಯನ್ನು ಸಾಹುಕಾರರ ವಶಕ್ಕೆ ಒಪ್ಪಿಸಿ, ಅದೂ ಸಾಲದೆ ಹೋದರೆ, ಸಾಯುವವರೆಗೂ ಅವರ ಬಳಿ ಜೀತದ ಆಳುಗಳಾಗಿ ದುಡಿಯಬೇಕಾಗಿತ್ತು. ಇಂತಹ ಹೀನ ಪರಿಸ್ಥಿತಿಯಲ್ಲಿಯೂ ಸಹ ಮೈಸೂರು ಸಂಸ್ಥಾನವನ್ನು ಹೊರತುಪಡಿಸಿ, ಬ್ರಿಟೀಷ್ ಸರ್ಕಾರವಾಗಲಿ ಅಥವಾ ಇತರೆ ಸಾಮಂತ ಸಂಸ್ಥೆಗಳಾಗಲಿ ಯಾವುದೇ ಸುಧಾರಣೆ ತರುವ ಕ್ರಮವನ್ನು ಕೈಗೊಳ್ಳಲಿಲ್ಲ. (ಈ ಹಂತದಲ್ಲಿ ಮೈಸೂರಿನ ನಾಲ್ವಡಿ ಕೃಷ್ಣರಾಜ ಒಡೆಯರ್ ಮಹರಾಜರು ಅನೇಕ ಸುಧಾರಣ ಕ್ರಮವನ್ನು ಕೈಗೊಂಡು ಅಮರರಾಗಿದ್ದಾರೆ). ಆದರೆ ೧೯ನೇ ಶತಮಾನದ ಕೊನೆಯಲ್ಲಿ ರಾಜ್ಯದಲ್ಲಿ ಅನೇಕ ದಿನಗಳವರೆಗೆ ಕ್ಷಾಮ ಕಾಣಿಸಿಕೊಂಡಿತು. ಇಂಥಹ ಸಮಯದಲ್ಲಿ ಸರ್ಕಾರ ಕೃಷಿಯನ್ನು ಉತ್ತಮಪಡಿಸುವ ಕಡೆಗೆ ಸ್ವಲ್ಪ ಪ್ರಮಾಣದಲ್ಲಿ ಗಮನವನ್ನು ಹರಿಸಿತ್ತೆಂದು ಹೇಳಬಹುದಾಗಿದೆ.
ರಾಷ್ಟ್ರವು (ಕೇಂದ್ರ ಸರ್ಕಾರ) ೧೮೮೦,೧೮೯೮ ಮತ್ತು ೧೯೦೧ರ ಕ್ಷಾಮದ ಪರಿಶೀಲನೆ, ಸಾವು-ನೋವುಗಳ ಪರಿಶೀಲನೆ, ತಾತ್ಕಾಲಿಕ ಪರಿಹಾರದ ಮಾರ್ಗದರ್ಶನಕ್ಕಾಗಿ ರಚಿಸಿದಂತಹ ಆಯೋಗಗಳು ನೀಡಿದಂತಹ ವರದಿಯು ಕೃಷಿಯನ್ನು ಸುಧಾರಿಸಲು ಅನೇಕ ಸಲಹೆಗಳನ್ನು ನೀಡಿದವೆನ್ನಬಹುದು. ಇದರ ಫಲವೇ ೧೮೮೪ರಲ್ಲಿ ಕೃಷಿಯನ್ನು ಅಭಿವೃದ್ಧಿ ಪಡಿಸಲು ಕೇಂದ್ರ ಸರ್ಕಾರ ಸ್ಥಾಪಿಸಿದ ಕೃಷಿ ಇಲಾಖೆ. ೧೮೮೯ರಲ್ಲಿ ರಾಯಲ್ ಅಗ್ರಿಕಲ್ಚರಲ್ ಆಯೋಗ ಒಂದು ಮಹತ್ವದ ವರದಿಯನ್ನು ಸರ್ಕಾರಕ್ಕೆ ಸಲ್ಲಿಸಿ ಕೃಷಿಗೆ ಸಂಬಂಧಿಸಿದಂತೆ ವೈಜ್ಞಾನಿಕ ಸಂಶೋಧನೆಯ ಅವಶ್ಯಕತೆಗೆ ಹೆಚ್ಚಿನ ಪ್ರಾಮುಖ್ಯತೆ ನೀಡಿತು. ಇವುಗಳೆಲ್ಲದರ ಆಧಾರದ ಮೇಲೆ ಕೇಂದ್ರ ಸರ್ಕಾರ ಕೃಷಿ ಇನ್ಸ್ ಪೆಕ್ಟರ್ ಜನರಲ್ ಗಳನ್ನು, ಕೀಟ ವಿಜ್ಞಾನಿಗಳನ್ನು ನೇಮಕ ಮಾಡಿ ಕೃಷಿ ಕಾರ್ಯಗಳು ಆದಷ್ಟು ಪ್ರಮಾಣದಲ್ಲಿ ಸಮರ್ಪಕವಾಗಿ ನಡೆಯಲು ಮೇಲ್ವಿಚಾರಣೆ ವಹಿಸುವಂತೆ ಆದೇಶ ನೀಡಿತು. *
[1]
ಮೈಸೂರು ಸಂಸ್ಥಾನದಲ್ಲಿ ೧೮೯೭ರಲ್ಲಿ ಕೃಷಿ ಇಲಾಖೆ ಪ್ರಾರಂಭವಾಯಿತು. ೧೯೦೩ರಲಿ ಪುಣೆಯಲ್ಲಿ ಕೃಷಿ ಸಂಶೋಧನಾಲಯವನ್ನು ಸ್ಥಾಪಿಸಲಾಯಿತು. ಮುಂದುವರೆದು ಸರ್ಕಾರವು ರೈತರು ಸುವ್ಯಸ್ಥಿತ ರೀತಿಯಲ್ಲಿ ಕೃಷಿಯನ್ನು ಕೈಗೊಳ್ಳಲು ಮುಖ್ಯವಾಗಿ ಅಡ್ಡಿಯಾಗಿ ಪರಿಣಮಿಸಿದ್ದ ಹಣಕಾಸಿನ ಸಮಸ್ಯೆಯನ್ನು ನಿವಾರಿಸಲು ೧೯೦೪ರಲ್ಲಿ ಸರ್ಕಾರ ಸಾಲ ಸಂಘಗಳು ಕಾಯಿದೆಯನ್ನು ಜಾರಿಗೆ ತಂದಿತು. ಅದೇ ವರ್ಷ ಸಹಕಾರ ಸಂಸ್ಥೆಗಳು ಭಾರತದಲ್ಲಿ ತಲೆ ಎತ್ತಲಾರಂಭಿಸಿದವು ೧೯೦೫ರಲ್ಲಿ ಕೇಂದ್ರ ಸರ್ಕಾರ ಹಾಗೂ ರಾಜ್ಯ ಸರ್ಕಾರಗಳ ಕೃಷಿ ಇಲಾಖೆಗಳು ವಿಸ್ತರಿಸಲ್ಪಟ್ಟವು. ರಾಯಲ್ ಕಮೀಷನ್ ವರದಿ ನಂತರ ೧೯೩೦ರಲ್ಲಿ ಅಖಿಲ ಭಾರತ ಕೃಷಿ ಮಂಡಳಿ ಸ್ಥಾಪಿಸಲ್ಪಟ್ಟಿತು. ಈ ಮಂಡಳಿಯು ಕೃಷಿಗೆ ಸಂಬಂಧಿಸಿದ ವಿಷಯಗಳ ಬಗ್ಗೆ ಹೊಸ ವಿಧಾನಗಳನ್ನು ಕಾರ್ಯರೂಪಕ್ಕೆ ತರಲು ಸಂಶೋಧನೆ ಹಾಗೂ ಅಧ್ಯಯನಗಳಿಗೆ ಸಾಕಷ್ಟು ಪ್ರಾಮುಖ್ಯತೆ ಕೊಟ್ಟಿತು. ಈ ದಿಕ್ಕಿನಲ್ಲಿ ಸರ್ಕಾರ ಮುನ್ನಡೆದು ಮುಂದೆ ಪೂನಾ, ಕಾನ್ಪುರ, ನಾಗಪುರ, ಕೊಯಮತ್ತೂರುಗಳಲ್ಲಿ ಕೃಷಿ ಕಾಲೇಜುಗಳನ್ನು ಸ್ಥಾಪಿಸಿತು.
೧೯೧೯ರಲ್ಲಿ ಸ್ಥಳೀಯ ಪರಿಸ್ಥಿಗೆ ತಕ್ಕಂತೆ ಕೃಷಿ ಕ್ಷೇತ್ರದಲ್ಲಿ ಸುಧಾರಣೆ ತರಲು ರಾಜ್ಯ ಸರ್ಕಾರಗಳಿಗೆ ಸ್ವಾತಂತ್ರ್ಯ ದೊರೆಯಿತು. ಅಂದಿನಿಂದ ಕೃಷಿಯನ್ನು ಅಭಿವೃದ್ಧಿ ಪಡಿಸುವಲ್ಲಿ ರಾಜ್ಯ ಸರ್ಕಾರಗಳ ಪಾತ್ರ ಹಿರಿದಾಯಿತು. ಇವುಗಳ ಸತತ ಪ್ರಯತ್ನದಿಂದಾಗಿ ಕೃಷಿಯ ಕಾರ್ಯಗಳು ಸಮರ್ಪಕವಾಗಿ ನಡೆದು ಕೃಷಿ ಕೈಗಾರಿಕೆಗಳಿಗೆ ಕಚ್ಚಾ ಸಾಮಗ್ರಿಗಳು ಒದಗುವಂತಾಯಿತು. ಆದರೆ ಈ ಸಮಯದಲ್ಲಿ (೧೯೨೯) ರಲ್ಲಿ ವಿಶ್ವದಲ್ಲೆಲ್ಲಾ ಆರ್ಥಿಕ ಮುಗ್ಗಟ್ಟು ತಲೆದೋರಿತು. ಭಾರತವು ಇದರಿಂದ ಹೊರತಾಗಿರಲಿಲ್ಲ. ಆರ್ಥಿಕ ಮುಗ್ಗಟ್ಟಿನಿಂದಾಗಿ ಕೃಷಿ ಬೆಲೆಗಳು ಕುಸಿದವು ಇದರಿಂದ ಕೃಷಿಯನ್ನೇ ನಂಬಿ ಜೀವನ ನಡೆಸುತ್ತಿದ್ದ ರೈತರ ಶ್ರಮಕ್ಕೆ ತಕ್ಕ ಪ್ರತಿಫಲ ದೊರೆಯದೆ ಕೃಷಿಯನ್ನು ಮುಂದುವರೆಸುವಲ್ಲಿ ನಿರುತ್ಸಾಹಿಗಳಾದರು. ಇಂದಿನಂತೆಯೇ ಅಂದು ಕೂಡಾ ಅನೇಕ ರೈತರು ಸಾಲದ ಋಣದಿಂದ ಮುಕ್ತರಾಗಲು ತಮ್ಮ ಜಮೀನುಗಳನ್ನು ಕಳೆದುಕೊಂಡು ನಿರ್ಗತಿಕರಾದರು. ಭೂರಹಿತ ರೈತರ ಸಂಖ್ಯೆ ಹೆಚ್ಚಾಯಿತು. ಊಟಕ್ಕಾಗಿ ಕೆಲಸಗಳನ್ನು ಹುಡುಕಿಕೊಂಡು ಪಟ್ಟಣಗಳಿಗೆ ವಲಸೆ ಹೋಗಲಾರಂಭಿಸಿದರು. ಇಂಥಹ ಪರಿಸ್ಥಿತಿಯಲ್ಲಿಯೂ ಸರ್ಕಾರ ಕೃಷಿ ಉತ್ಪನ್ನಗಳ ಬೆಲೆಗಳಲ್ಲಿ ಸ್ಥಿರತೆಯನ್ನು ತಂದು ರೈತರ ಸ್ಥಿತಿಯನ್ನು ಸುಧಾರಿಸಲು ಕ್ರಮಕೈಗೊಳ್ಳಲಿಲ್ಲ. ಇಂಥಹ ಸಮಯದಲ್ಲಿಯೇ ರಿಸರ್ವ್ ಬ್ಯಾಂಕ್ ಎಂಬುವುದು ೧೯೩೫ ರಲ್ಲಿ ಕೇಂದ್ರ ಬ್ಯಾಕೆಂಬ ಹೆಸರಿನಿಂದ ಸ್ಥಾಪಿಸಲ್ಪಟ್ಟಿತು. ಇದರ ಮುಖ್ಯ ಅಂಗವಾಗಿ ಕೃಷಿ ಸಾಲ ಇಲಾಖೆಯನ್ನು ಪ್ರಾರಂಭಿಸಲಾಯಿತು. ರೈತರಿಗೆ ಅಗತ್ಯವಾದಂತಹ ಸಾಲವನ್ನು ಒದಗಿಸಿ ಅವರು ಕೃಷಿ ಕಾರ್ಯಗಳನ್ನು ಸಮರ್ಪಕವಾಗಿ ನಿರ್ವಹಿಸುವಂತೆ ಮಾಡುವುದು ಈ ಇಲಾಖೆಯ ಮುಖ್ಯ ಕೆಲಸವಾಗಿತ್ತು. ಇಂದಿಗೂ ಈ ಕೃಷಿ ಇಲಾಖೆಯು ಭಾರತದ ಕೃಷಿ ಅಭಿವೃದ್ಧಿಗೆ ಅನೇಕ ಬಗೆಯಲ್ಲಿ ಸೇವೆ ಸಲ್ಲಿಸುತ್ತಿದೆ. ೧೯೩೯ -೪೫ರ ಅವಧಿಯಲ್ಲಿ ಸಂಭವಿಸಿದ ದ್ವಿತೀಯ ಮಹಾಯುದ್ಧವು ಭಾರತದ ಕೃಷಿಗೆ ಒಂದು ವರವಾಗಿ ಪರಿಣಮಿಸಿತೆಂದರೆ ತಪ್ಪಾಗದು. ಏಕೆಂದರೆ ಯುದ್ಧದ ಅವಧಿಯಲ್ಲಿ ಕೃಷಿ ಉತ್ಪನ್ನಗಳ ಬೆಲೆಗಳು ಏರಲಾರಂಬಿಸಿದವು. ಇದರಿಂದಾಗಿ ಆರ್ಥಿಕ ಮುಗ್ಗಟ್ಟಿನಿಂದ ಕುಂಠಿತಗೊಂಡಿದ್ದ ಕೃಷಿಗೆ ಚೇತನ ದೊರೆಯುವಂತಾಯಿತು. ಆದಾಗ್ಯೂ ಸಹ ದಾಖಲೆಗಳನ್ನು ಪರಿಶೀಲಿಸಿದಾಗ ಯುದ್ಧದ ಅವಧಿಯಲ್ಲಿ ಸರಕಾರದ ಬೆಲೆ ನಿಯಂತ್ರಣ ಮತ್ತು ಪಡಿತರ ವ್ಯವಸ್ಥೆ ಸಮರ್ಪಕವಾಗಿರಲಿಲ್ಲವೆಂದು ಹೇಳಬಹುದು.
ಸ್ವಾತಂತ್ರ್ಯಪೂರ್ವದಲ್ಲಿ ಭಾರತದ ಕೃಷಿಗೆ ಬಡಿದ ಮತ್ತೊಂದು ಬರ ಸಿಡಿಲೆಂದರೆ ೧೯೩೫ ರಲ್ಲಿ ಬರ್ಮಾ (ಇಂದಿನ ಮೇಹನ್ ಮಾರ್) ಭಾರತದಿಂದ ಪ್ರತ್ಯೇಕಿಸಲ್ಪಟ್ಟಿದ್ದು. ಹೆಚ್ಚಿನ ಫಲವತ್ತಾದ ಭತ್ತ ಬೆಳೆಯುವ ಪ್ರದೇಶಗಳು ಬರ್ಮಾಕ್ಕೆ ಸೇರಿದ್ದರಿಂದ ಆಹಾರ ಧಾನ್ಯಗಳ ಕೊರತೆಯನ್ನು ರಾಷ್ಟ್ರ ಎದುರಿಸಬೇಕಾಯಿತು ಭಾರತದ ಅವಿಭಾಜ್ಯ ಅಂಗವಾಗಿದ್ದ ಬರ್ಮಾ ತನ್ನ ತವರು ಮನೆಗೆ ವಿದೇಶಿ ನೆಲೆಯಲ್ಲಿ ನಿಂತು ಅಕ್ಕಿ ರಫ್ತು ಮಾಡಿತ್ತು. ಆದರೆ ಇದು ಹೆಚ್ಚು ದಿನ ಮುಂದುವರಿಯಲಿಲ್ಲ. ಕಾರಣ ೧೯೪೨ ರಲ್ಲಿ ಸಂಭವಿಸಿದ ಮತೀಯ ಕಲಹ ಇದಕ್ಕೆ ಕಾರಣವಾಗಿತ್ತು. ಇಷ್ಟು ಸಾಲದೆಂಬಂತೆ ೧೯೪೨ರ ವರ್ಷ ಇಡೀ ಬಂಗಾಳದಾದ್ಯಾಂತ ಮಹಾಕ್ಷಾಮ ತಲೆದೋರಿತು ನಂತರ ಭಾರತದ ಕೃಷಿಯ ಮೇಲೆ ಹಾಗೂ ಕೃಷಿ ಆಧಾರಿತ ಕೈಗಾರಿಕೆಗಳ ಮೇಲೆ ಬಿದ್ದ ಭಾರಿ ಹೊಡೆತವೆಂದರೆ ೧೯೪೭ ರಲ್ಲಿ ದೇಶ ವಿಭಜನೆಯ ಘಟನೆ. ಈ ಅವಧಿಯಲ್ಲಿ ಪಾಕಿಸ್ತಾನ ಹಾಗೂ ಭಾರತಗಳು ವಿಭಜನೆ ಹೊಂದಿದವು. ಫಲವತ್ತಾದ ಪ್ರದೇಶಗಳು ನಮ್ಮ ಕೈಬಿಟ್ಟು ತೀವ್ರವಾದ ಆಹಾರದ ಅಭಾವ ದೇಶದಲ್ಲಿ ತಲೆದೋರಿತು. ಮುಖ್ಯವಾಗಿ ಭಾರತದಲ್ಲಿ ಕೃಷಿ ಆಧಾರಿತವಾದ ಕೈಗಾರಿಕಗಳು (ಉದಾಹರಣೆಗೆ: ಎಣ್ಣೆ ಕೈಗಾರಿಕೆ, ಬಟ್ಟೆ ಕೈಗಾರಿಕೆ, ಸಕ್ಕರೆ ಕೈಗಾರಿಕೆ, ಸೆಣಬಿನ ಕೈಗಾರಿಕೆ ಇತ್ಯಾದಿ) ಭಾರತದಲ್ಲಿಯೇ ಉಳಿದರೆ ಇವುಗಳಿಗೆ ಕಚ್ಚಾವಸ್ತುಗಳನ್ನು ಒದಗಿಸುತ್ತಿದ್ದಂತಹ ಫಲವತ್ತಾದ ಕೃಷಿ ಭೂಮಿಯು ಪಾಕಿಸ್ತಾನಕ್ಕೆ ಸೇರಿತು. ಇದು ಸುಮಾರು ವರ್ಷಗಳವರೆಗೆ ಭಾರತದ ಅರ್ಥ ವ್ಯವಸ್ಥೆ ಹಾಗೂ ಸಾಮಾಜಿಕ ವ್ಯವಸ್ಥೆಯ ಮೇಲೆ ಪರಿಣಾಮ ಬೀರಿತ್ತೆನ್ನಬಹುದು. ಹೀಗೆ ಸ್ವಾತಂತ್ರ್ಯ ಪೂರ್ವದಲ್ಲಿ ಬ್ರಿಟಿಶರ ಆಡಳಿತದಲ್ಲಿ ಭಾರತದ ಕೃಷಿ ದುಸ್ಥಿತಿಯಲ್ಲಿ ಮುಳುಗಿತ್ತೆನ್ನಬಹುದು.
ಸ್ವಾತಂತ್ರ್ಯ ನಂತರ ಕೃಷಿ
೧೯೪೭, ಆಗಸ್ಟ್ ೧೫ ರಂದು ಭಾರತ ಬ್ರಿಟಿಶರ ದಾಸ್ಯದಿಂದ ಮುಕ್ತಿ ಹೊಂದಿ ಸ್ವಾತಂತ್ರ್ಯದ ಜಯಮಾಲೆ ಧರಿಸಿತು. ಶತಮಾನದ ಗುಲಾಮಗಿರಿಯ ಕಪಿಮುಷ್ಠಿಯಿಂದ ಪಾರಾಗಿ ಸ್ವರಾಜ್ಯಗಳಿಸಿದ ಸಂದರ್ಭದಲ್ಲಿ ಭಾರತದ ಕೃಷಿಯ ಪರಿಸ್ಥಿತಿ ಏನೇನೂ ಸುಖಕರವಾಗಿರಲಿಲ್ಲ. ಈ ಸಮಯದಲ್ಲಿ ನಮ್ಮ ದೇಶದ ಮುಂದೆ ಲೆಕ್ಕವಿಲ್ಲದಷ್ಟು ಸಮಸ್ಯೆಗಳು, ಬೃಹದಾಕಾರವಾಗಿ ಬೆಳೆದು ನಿಂತಿದ್ದವು. ಇತರ ದೇಶಗಳೊಡನೆ ಹೋಲಿಸಿದಾಗ ಭಾರತವು ಎಲ್ಲಾ ಕ್ಷೇತ್ರದಲ್ಲಿಯೂ ತೀರಾ ಹಿಂದುಳಿದಿತ್ತು. ನೀರಿಗಾಗಿ ಬಾಯಾರಿ ಬಿರುಕು ಬಿಟ್ಟ ಗದ್ದೆಗಳು, ಹಸಿದ ಹೊಟ್ಟೆಯಲ್ಲಿ, ಗೋಳುಗರಿಯುತ್ತಿದ್ದ ಲಕ್ಷಾಂತರ ಜನರು, ಜಾತಿ ವ್ಯವಸ್ಥೆಯ ಕಟ್ಟುಪಾಡಿನಿಂದಾಗಿ ನಾಯಿ, ಹಂದಿಗಳಿಗಿಂತಲೂ ಕೀಳಾಗಿ ಜೀವಿಸುತ್ತಿದ್ದಂತಹ ಕೋಟ್ಯಾಂತರ ದಲಿತ ಜನರಗೋಳು, ಹರಕು ಮುರುಕು ಉಪಕರಣಗಳಿಂದ ತುಂಬಿದ ಹಳೆಯ ಕಾರ್ಖಾನೆಗಳು, ಬಡತನ, ಆಜ್ಞಾನ ಮೂಢನಂಬಿಕೆ, ಪೌಷ್ಟಿಕ ಆಹಾರದ ಕೊರತೆಯಿಂದ ಹಾಗೂ ಬರ, ಕ್ಷಾಮ, ಭೀಕರ ಬಿರುಗಾಳಿಗೆ ತುತ್ತಾಗಿ ಗ್ರಾಮೀಣ ಜನತೆಯ ಬದುಕು ನಮ್ಮ ದೇಶಕ್ಕೆ ಸ್ವಾತಂತ್ರ್ಯ ಲಭಿಸಿದಾಗ ಎಲ್ಲೆಲ್ಲೂ ಕಂಡು ಬರುತ್ತಿದ್ದ ಹೃದಯಂಗಮವಾದ ಕರುಣಾಪೂರಿತ ದೃಶ್ಯಗಳಾಗಿತ್ತೆಂದು ಅನೇಕ ಆಧಾರಗಳಿಂದ ತಿಳಿದು ಬರುತ್ತದೆ. ಇಷ್ಟೆ ಅಲ್ಲದೆ ಲಕ್ಷಾಂತರ ಗ್ರಾಮೀಣ ಜನರು ಅನ್ಯಾಯವಾದ ಭೂಪದ್ಧತಿಯಿಂದ ವಿಪರೀತ ಕಷ್ಟಕೊಳ್ಳಗಾಗಿದ್ದರು. ಮೊದಲೇ ತಿಳಿಸಿರುವ ಹಾಗೆ ಬಡತನದ ತಾಂಡವ ನೃತ್ಯ ಎಲ್ಲೆಲ್ಲೂ ಪಾಶವೀ ಕೃತ್ಯಗಳನ್ನು ನಡೆಸಿತ್ತು. ಕೈಗಾರಿಕೆಗಳು ಬೆರಳೆಣಿಸುವಷ್ಟಿದ್ದವು. ಕಚ್ಚಾ ವಸ್ತುಗಳು ಕೊರತೆಯಿಂದಾಗ ಅವೂ ಸಹ ಹೀನ ಸ್ಥಿತಿಯಲ್ಲಿದ್ದವು. ಇಂತಹ ವಿಷಮ ಪರಿಸ್ಥಿತಿಯಲ್ಲಿ ಸರ್ಕಾರಕ್ಕೆ ಯೋಜನಾಬದ್ಧ ಅಭಿವೃದ್ಧಿಯನ್ನು ಕೈಗೊಳ್ಳುವುದೊಂದೇ ಹಿತವಾದ ಮಾರ್ಗವಾಗಿ ತೋರಿತ್ತೆನ್ನಬಹುದು. ಈ ಹಂತದಲ್ಲಿ ದೇಶವು ರಾಜಕೀಯ ಸ್ವಾತಂತ್ರ್ಯಗಳಿಸಿ ಮುಂದೆ ೧೯೫೦ ರಲ್ಲಿ ಆರ್ಥಿಕ ಸ್ವಾತಂತ್ರ್ಯ ಗಳಿಸಲು ಪಂಚವಾರ್ಷಿಕ ಯೋಜನೆಯ ಪಥದಲ್ಲಿ ಕಾಲಿಟ್ಟಿತು. (ಈ ಪಂಚವಾರ್ಷಿಕ ಯೋಜನೆಯನ್ನುಮೊದಲೆ ಪ್ರಪಂಚದಲ್ಲಿ ಜಾರಿಗೆ ತಂದ ರಾಷ್ಟ್ರವೆಂದರೆ ರಷ್ಯ. ಭಾರತದ ಪ್ರಥಮ ಪ್ರಧಾನಿ ಪಂಡಿತ್ ನೆಹರೂರವರು ಈ ಮಹತ್ವದ ಯೋಜನೆಯನ್ನು ಭಾರತದಲ್ಲಿ ಜಾರಿಗೆ ತಂದರು. ಭಾರತದ ಪಂಚವಾರ್ಷಿಕ ಯೋಜನೆಗಳ ಜನಕ ನೆಹರೂ ಎಂದು ಕರೆಯಲಾಗಿದೆ). ಭಾರತ ಹಳ್ಳಿಗಳ ರಾಷ್ಟ್ರವಾಗಿದ್ದರಿಂದ ಹಾಗೂ ಅಂದು ಭಾರತದ ಆರ್ಥಿಕತೆಯು ಗ್ರಾಮೀಣ ಪ್ರದೇಶದ ಮೇಲೆಯೇ ಅವಲಂಭಿತವಾಗಿದ್ದರಿಂದ, ಗ್ರಾಮೀಣ ಮೂಲ ಕಸುಬಾಗಿದ್ದ ಕೃಷಿಯಲ್ಲಿ ಅಧಿಕ ಉತ್ಪಾದನೆ ಪಡೆದು ಆಹಾರದಲ್ಲಿ ಸ್ವಾವಲಂಬಿಗಳಾಗಲು ಪ್ರಥಮ ಪಂಚವಾರ್ಷಿಕ ಯೋಜನೆಯಲ್ಲಿ (೧೯೫೧-೧೯೫೨) ಹೆಚ್ಚಿನ ಆದ್ಯತೆ ನೀಡಲಾಯಿತು. ಅಲ್ಲಿಂದ ಭಾರತದ ಕೃಷಿಯಲ್ಲಿ ಹೊಸ ತಿರುವು ಮೂಡಲಾರಂಭಿಸಿತು. ಏಕೆಂದರೆ ಕೃಷಿಯು ಭಾರತದ ಅರ್ಥ ವ್ಯವಸ್ಥೆಯಲ್ಲಿ ನಿರ್ಣಾಯಕ ಪಾತ್ರವನ್ನು ವಹಿಸಿತು. ಸುಮಾರು ಶೇಕಡ ೭೦% ರಷ್ಟು ಜನರು ಕೃಷಿಯನ್ನೇ ಅವಲಂಬಿಸಿದ್ದು. ಅದರಲ್ಲಿ ಶೇಕಡ ೯೦% ರಷ್ಟು ಜನರು ಗ್ರಾಮೀಣ ಪ್ರದೇಶಗಳಲ್ಲಿ ವಾಸಿಸುತ್ತಿದ್ದಾರೆ. ಆದ ಕಾರಣ ಭಾರತ ದೇಶವು ಕೃಷಿ ಪ್ರಧಾನವಾದ ರಾಷ್ಟ್ರವಾಗಿದೆ. ನಮ್ಮ ದೇಶದ ಗ್ರಾಮೀಣ ಆರ್ಥಿಕ ಅಭಿವೃದ್ಧಿಯು ಕೃಷಿಯ ಮೇಲೆಯೇ ಅವಲಂಬಿಸಿರುವುದರಿಂದ ಕೃಷಿ ಅಥವಾ ಒಕ್ಕಲುತನವು “ಭಾರತದ ಅರ್ಥವ್ಯವಸ್ಥೆ”ಯ ಬೆನ್ನೆಲುಬಾಗಿದೆ ಎಂದು ಕರೆದುಕೊಳ್ಳುತ್ತೇವೆ. ನಮ್ಮ ರಾಷ್ಟೀಯ ವರಮಾನದ ೬೦% ರಷ್ಟು ಕೃಷಿಯ ಮೂಲದಿಂದಲೇ ಬರುತ್ತಿದೆ.
ನಮ್ಮ ದೇಶದ ಅರ್ಥವ್ಯವಸ್ಥೆಯಲ್ಲಿ ಕೃಷಿಯ ಮಹತ್ವವನ್ನು ತಿಳಿಯಬಹುದು.
೧. ಆಹಾರದ ಮೂಲ : ಕೃಷಿಯು ಜನರಿಗೆ ಮುಖ್ಯವಾಗಿ ಬೇಕಾಗುವ ಆಹಾರ ಮತ್ತು ಜಾನುವಾರುಗಳಿಗೆ ಬೇಕಾಗುವ ಮೇವನ್ಮು ಒದಗಿಸುತ್ತದೆ. ಆಹಾರ ಧಾನ್ಯಗಳ ಜೊತೆಗೆ ಎಣ್ಣೆಕಾಳುಗಳು, ದ್ವಿದಳ ಧಾನ್ಯಗಳು, ಕಾಯಿಪಲ್ಲೆ, ಹಣ್ಣು- ಹಂಪಲು ಇತ್ಯಾದಿಗಳನ್ನು ಪೂರೈಸುತ್ತದೆ. ನಮ್ಮ ಇಂದಿನ ರೈತರು ಕೃಷಿ ಕ್ಷೇತ್ರದಲ್ಲಿ ಹಲವಾರು ತಾಂತ್ರಿಕ ಬದಲಾವಣೆಗಳನ್ನು ಅಳವಡಿಸಿರುವುದರಿಂದ ಹಾಗೂ ತಮಗೆ ಬೇಕಾಗುವ ಆಹಾರ ಧಾನ್ಯಗಳನ್ನು ಬೆಳೆದು ಆಹಾರದ ಸ್ವಾಲಂಬನೆಯನ್ನು ಸಾಧಿಸುತ್ತಾ ದಾಪುಗಾಲಿಡುತ್ತಿದ್ದಾರೆ. ಆದರೆ ಬಹುಮುಖ್ಯವಾದ ಸಲಹೆ ಎಂದರೆ ಜಾಮಿತಿಯ ಪ್ರಮಾಣದಲ್ಲಿ ಬೆಳೆಯುತ್ತಿರುವ ಜನಸಂಖ್ಯೆಯನ್ನು ಸಾರ್ವಜನಿಕರು ಹತೋಟಿಗೆ ತರುವುದನ್ನು ಮಾಡಿದರೆ ಮಾತ್ರ ಆಹಾರ ಧಾನ್ಯಗಳ ಕೊರತೆಯುಂಟಾಗುವ ಸಾಧ್ಯತೆಗಳಿರುವುದಿಲ್ಲ.
೨. ಗೃಹ ಕೈಗಾರಿಕೆ ಹಾಗೂ ಬೃಹತ್ ಕೈಗಾರಿಕೆಗಳ ಏಳ್ಗೆ: ಕೃಷಿಯ ಕೈಗಾರಿಕೆಗಳಿಗೆ ಮತ್ತು ಕಾರ್ಖಾನೆಗಳಿಗೆ ಅವಶ್ಯವಿರುವ ಕಚ್ಚಾ ಸರಕುಗಳನ್ನು ಪೂರೈಸಿ ಉತ್ಪಾದನಾ ಸಾಮರ್ಥ್ಯವನ್ನು ಹೆಚ್ಚಿಸುತ್ತದೆ. ಉದಾಹರಣೆಗೆ : ಹತ್ತಿ ಬಟ್ಟೆ ಕೈಗಾರಿಕೆಗೆ ಹತ್ತಿಯನ್ನು, ಕಬ್ಬನ್ನು ಸಕ್ಕರೆ ಕೈಗಾರಿಕೆಗಳಿಗೂ, ಗೋಣಿಚೀಲ ತಯಾರಿಸುವ ಕಾರ್ಖಾನೆಗಳಿಗೆ ಸೆಣಬನ್ನು, ಎಣ್ಣೆ ಕೈಗಾರಿಕೆಗೆ ಎಣ್ಣೆ ಬೀಜಗಳನ್ನು ಹಾಗೂ ಇನ್ನಿತರ ಕೃಷಿ ಆಧಾರಿತ ಪರಿಷ್ಕರಣೆ ಕಾರ್ಖಾನೆಗಳಿಗೂ ಕೃಷಿಯ ಅನೇಕ ಕಚ್ಚಾ ಸಾಮಗ್ರಿಗಳನ್ನು ಒದಗಿಸುತ್ತದೆ.
೩. ರಾಜ್ಯ ಹಾಗೂ ರಾಷ್ಟ್ರದ ವರಮಾನದ ಮೂಲ : ಕೃಷಿಯು ನಮ್ಮ ದೇಶದಲ್ಲಿ ರಾಷ್ಟ್ರಿಯ ವರಮಾನದ ಮೂಲವಾಗಿದೆ. ನಮ್ಮ ದೇಶದ ಒಟ್ಟು ವರಮಾನದಲ್ಲಿ ಕನಿಷ್ಟ ಒಂದು ಮೂರಂಶದಷ್ಟು ವರಮಾನವು ಕೃಷಿಯಿಂದಲೇ ಬರುತ್ತಿರುತ್ತದೆ. ಆದರೆ ಮುಂದುವರಿದ ರಾಷ್ಟ್ರಗಳಲ್ಲಿ ತಮ್ಮ ದೇಶದ ವರಮಾನಕ್ಕೆ ಕೃಷಿಯ ಕೊಡುಗೆ ಅತಿ ಕಡಿಮೆ ಇರುವುದನ್ನು ನಾವು ಗಮನಿಸಬೇಕಾಗುತ್ತದೆ. ಉದಾಹರಣೆಗೆ -ಅಮೇರಿಕದಲ್ಲಿ ಶೇಕಡ ೩ ರಷ್ಟು, ಇಂಗ್ಲೆಂಡಿನಲ್ಲಿ ಶೇಕಡ ೨ ರಷ್ಟು ಮಾತ್ರ ಇರುತ್ತದೆ. ಇದರಿಂದ ಬಹು ಬೇಗನೇ ಅಧಿಕ ಆದಾಯ ನೀಡುತ್ತಿರುವ ಕೈಗಾರಿಕೆ ಮತ್ತು ಸೇವಾವಲಯವನ್ನು ನಮ್ಮ ದೇಶದ ಜನರು ಕಡೆಗಣಿಸಿದ್ದಾರೆಂಬುದು ತಿಳಿದು ಬರುತ್ತದೆ.
೪. ನಿರುದ್ಯೋಗ ನಿರ್ವಹಣೆಗೆ ಮೂಲ : ಕೃಷಿಯು ನಮ್ಮ ದೇಶದ ಅದರಲ್ಲಿಯೂ ಗ್ರಾಮೀಣ ಭಾಗದ ಜನರಿಗೆ ವರ್ಷವಿಡೀ ಉದ್ಯೋಗವನ್ನು ಒದಗಿಸುತ್ತದೆ. ನಮ್ಮ ದೇಶದ ಸುಮಾರು ೭೦% ರಷ್ಟು ಜನರು ಒಕ್ಕಲುತನವನ್ನೇ ಅವಲಂಭಿಸಿದ್ದಾರೆ. ಮುಂದುವರಿದ ರಾಷ್ಟ್ರಗಳಿಗೆ ಇದರ ಮೇಲಿನ ಅವಲಂಬನೆಯು ತೀರ ಕಡಿಮೆಯಾಗಿರುತ್ತದೆ. ಉದಾಹರಣೆಗೆ ಇಂಗ್ಲೆಂಡ್ ನಲ್ಲಿ ಶೇಕಡ ೨%, ಅಮೆರಿಕದಲ್ಲಿ ಶೇಕಡ ೨% ಕೆನಡಾದಲ್ಲಿ ಶೇಕಡ ೫% ರಷ್ಟು, ಆಸ್ಟ್ರೇಲಿಯ ಮತ್ತು ಜಪಾನ್ ನಲ್ಲಿ ಅನುಕ್ರಮವಾಗಿ ಶೇಕಡ ೮ ಮತ್ತು ೧೨ ರಷ್ಟು ಜನರು ಮಾತ್ರ ಕೃಷಿಯ ಮೇಲೆ ಅವಲಂಬಿಸಿದ್ದಾರೆ. ಇಲ್ಲಿ ಅತ್ಯಂತ ಹೆಚ್ಚಿನ ಜನರು ತ್ವರಿತಗತಿಯಲ್ಲಿ ಆದಾಯ ತರುವ ಕೈಗಾರಿಕೆ ಮತ್ತು ಸೇವಾವಲಯಗಳಲ್ಲಿ ನಿರತರಾಗಿ ತಮ್ಮ ದೇಶದ ರಾಷ್ಟ್ರಾದಾಯಕ್ಕೆ ಅತ್ಯಂತ ಹೆಚ್ಚಿನದಾದ ವರಮಾನವನ್ನು ನೀಡುತ್ತಿರುವುದನ್ನು ಗಮನಿಸಬಹುದು. ನಮ್ಮ ದೇಶದ ಕೃಷಿಕರು ಅದರಲ್ಲೂ ಗ್ರಾಮೀಣ ಭಾಗದಲ್ಲಿನ ಕೃಷಿಕರು ತಮ್ಮ ವೃತ್ತಿಯ ಆಯ್ಕೆಯನ್ನು ಕೃಷಿಯಿಂದ ಕೈಗಾರಿಕೆ ಅಥವಾ ಸೇವಾ ವಲಯಗಳಿಗೆ ಬದಲಾಯಿಸಿಕೊಂಡರೆ ಗ್ರಾಮೀಣ ಅರ್ಥವ್ಯವಸ್ಥೆಯಲ್ಲಿ ಬದಲಾವಣೆ ತಂದು ಕೃಷಿಕರು ಮತ್ತು ಇಡೀ ರಾಷ್ಟ್ರದ ವ್ಯವಸ್ಥೆಯ ಬೆಳವಣಿಗೆಯ ದಿಕ್ಕನ್ನೆ ಬದಲಾಯಿಸಬಹುದಾಗಿದೆ. ಪ್ರಜ್ಞಾವಂತ ಕೃಷಿ ಕುಟುಂಬಗಳು ಇಂತಹ ಬದಲಾವಣೆಗೆ ಹಿಂದು-ಮುಂದು ನೋಡದೇ ಮುಂದಿನ ತಮ್ಮ ಮಕ್ಕಳನ್ನು ಕೃಷಿಯ ಚಟುವಟಿಕೆ ಬದಲು ಕೈಗಾರಿಕೆ ಅಥವಾ ಸೇವಾ ವಲಯಗಳಲ್ಲಿ ತೊಡಗಿಸುವ ಮಹತ್ವವಾದ ನಿರ್ಧಾರವನ್ನು ಕೈಗೊಳ್ಳಬೇಕಾಗಿದೆ. ಹಾಗಾದರೆ ಮಾತ್ರ ನಮ್ಮ ದೇಶದ ಅರ್ಥವ್ಯವಸ್ಥೆಯನ್ನು ಸುಲಭವಾಗಿ ಪುನರ್ ರೂಪಿಸಿ ಜನಾ ಜೀವನ ಮಟ್ಟದಲ್ಲಿ ಬದಲಾವಣೆ ತರಬಹುದು.
೫. ವಾಣೆಜ್ಯ ವ್ಯಾಪಾರದ ಮೂಲಕೇಂದ್ರ : ಕೃಷಿಯು ನಮ್ಮ ದೇಶದ ವಾಣಿಜ್ಯ ವ್ಯಾಪಾರದ ಪ್ರಮುಖ ಮೂಲವಾಗಿದೆ. ನಮ್ಮ ದೇಶದ ವಾಣಿಜ್ಯ ವ್ಯಾಪಾರದಲ್ಲಿ ಸುಮಾರು ಅರ್ಧದಷ್ಟು ಸರಕುಗಳು ಕೃಷಿ ಅಥವಾ ಕೃಷಿ ಆಧಾರಿತ ವಸ್ತುಗಳಾಗಿವೆ. ಉದಾಹರಣೆಗೆ ಚಹಾ, ಕಾಫಿ, ತಂಬಾಕು, ಎಣ್ಣೆ ಬೀಜಗಳು, ಸೆಣಬು, ಸಕ್ಕರೆ, ಗೋಡಂಬಿ, ಸಾಂಬಾರು ಪದಾರ್ಥಗಳು ಮುಂತಾದವುಗಳನ್ನು ಹೆಸರಿಸಬಹುದು. ಇಂದು ಅತ್ಯಂತ ಹೆಚ್ಚಿನ ಪ್ರಮಾಣದಲ್ಲಿ ವಾಣಿಜ್ಯ ಬೆಳೆಗಳನ್ನು ಬೆಳೆದು ವಿದೇಶಗಳಿಗೆ ರಪ್ತು ಮಾಡಿ ವಿದೇಶಿ ವಿನಿಮಯವನ್ನು ಗಳಿಸುತ್ತಿದ್ದೇವೆ. ಇದಕ್ಕೆ ಪ್ರತಿಯಾಗಿ ವಿದೇಶಗಳಿಂದ ನಮ್ಮ ದೇಶದ ಆರ್ಥಿಕ ಅಭಿವೃದ್ಧಿಗೆ ಬೇಕಾಗುವ ಯಂತ್ರೋಪಕರಣಗಳು, ಕೈಗಾರಿಕೆಯ ಬಿಡಿಭಾಗಗಳು ಹಾಗೂ ತಾಂತ್ರಿಕ ಪರಿಣಿತರನ್ನು ಆಮದು ಮಾಡಿಕೊಳ್ಳುತ್ತಿದ್ದೇವೆ.
೬. ರಾಷ್ಟ್ರೀಯ ಸೇವೆಗೆ ಆಧಾರ: ವ್ಯವಸಾಯವು ನಮ್ಮ ದೇಶದ ಅರ್ಥ ವ್ಯವಸ್ಥೆಯ ತೃತೀಯ ವಲಯ ಅಥವಾ ಸೇವಾವಲಯದಲ್ಲಿ ಬರುವ ವ್ಯಾಪಾರ, ವಾಣಿಜ್ಯ, ಸಾರಿಗೆ, ಸಂಪರ್ಕ, ಬ್ಯಾಂಕು, ವಿಮಾ ಸಂಸ್ಥೆಗಳ ಸರ್ವತೋಮುಖ ಅಭಿವೃದ್ಧಿಗೆ ಆಧಾರಸ್ತಂಭವಾಗಿದೆ. ನಮ್ಮ ದೇಶದ ಸಮೃದ್ಧಿಯು ಕೃಷಿಯ ಅಭಿವೃದ್ಧಿಯಲ್ಲಿಯೇ ಇರುತ್ತದೆ. ಕೃಷಿಯು ಕುಂಠಿತವಾದರೆ ನಮ್ಮ ದೇಶದ ಅರ್ಥವ್ಯವಸ್ಥೆಯೇ ಕುಂಟಿತಗೊಳ್ಳುತ್ತದೆ. ಸೇವಾವಲಯವೂ ಕುಂಠಿತವಾಗುವುದರಲ್ಲಿ ಆಶ್ಚರ್ಯವೆನ್ನಿಸದಿರದು.
೭. ಸರ್ಕಾರದ ಆದಾಯದ ಮೂಲ : ಕೃಷಿಯು ನಮ್ಮ ದೇಶದ ಬಹುತೇಕ ಜನರ ಮುಖ್ಯ ಉದ್ಯೋಗವಾಗಿರುವುದರಿಂದ ನಮ್ಮ ದೇಶದ ಒಂದು ಮೂರಂಶಕ್ಕಿಂತ ಅಧಿಕ ರಾಷ್ಟ್ರೀಯ ಆದಾಯವನ್ನು ಇದರಿಂದಲೇ ಬರುತ್ತಿದೆ. ಕೃಷಿಕರು ಸಮೃದ್ಧಿಯಿಂದಿದ್ದರೆ, ಸರ್ಕಾರಕ್ಕೆ ಕೊಡಬೇಕಾಗುವ ಭೂಕಂದಾಯ, ಶುಲ್ಕ, ದಂಡ, ಕೃಷಿ ಆಧಾರಿತ ಉದ್ದಿಮೆಗಳಿಂದ ಬರಬೇಕಾಗುವ ಅಬಕಾರಿ ಸುಂಕ, ಮಾರಾಟ ತೆರಿಗೆ, ಆಯಾತ, ನಿರ್ಯಾತಸುಂಕ ಇತ್ಯಾದಿಗಳು ರಾಷ್ಟ್ರೀಯ ಬೊಕ್ಕಸಕ್ಕೆ ಬರುವುದರಿಂದ ಒಕ್ಕಲುತನ ಸರ್ಕಾರಕ್ಕೆ ಒಂದು ಪ್ರಮುಖ ಆದಾಯದ ಮೂಲವಾಗಿ ರೂಪಗೊಂಡಿದೆ ಎನ್ನಬಹುದು. ಒಟ್ಟಾರೆ ಕೃಷಿಯ ಮಹತ್ವವನ್ನು ಈ ಕೆಳಗಿನ ಚಿತ್ರದಲ್ಲಿ ನೋಡಬಹುದಾಗಿದೆ.
ವ್ಯವಸಾಯ*[2]
	ಆಹಾರ
	ರಾಷ್ಟ್ರೀಯ ಆದಾಯ
	ಕೈಗಾರಿಕೆಯ ಪ್ರಗತಿ
	ವಿದೇಶಿ ವಿನಿಮಯದಲ್ಲಿ ಪ್ರಗತಿ
	ಉತ್ತಮ ಜೀವನಾಧಾರ
	ಉದ್ಯೋಗ
	ಉತ್ತಮ ವ್ಯಾಪಾರ ಮತ್ತು ವಾಣಿಜ್ಯ
	ಗ್ರಾಮೀಣಾಭಿವೃದ್ಧಿ


ಭಾರತದ ಕೃಷಿಯಲ್ಲಿನ ಸಮಸ್ಯೆಗಳು
ನಮ್ಮ ದೇಶ ಹಾಗೂ ರಾಜ್ಯಗಳು ಏನೆಲ್ಲಾ ಆಧುನಿಕ ತಂತ್ರಜ್ಞಾನದಲ್ಲಿ ಅಭಿವೃದ್ಧಿ ಹೊಂದುತ್ತಿದ್ದರೂ ಸಹ ಈ ದೇಶದ ಜನರ ಬೆನ್ನೆಲುಬಾಗಿರುವ ಕೃಷಿಯಲ್ಲಿ ಅಭಿವೃದ್ಧಿ ಸಾಧಿಸಲು ಸಾಧ್ಯವಾಗುತ್ತಿಲ್ಲ. ಇದಕ್ಕೆ ನೂರಾರು ಕಾರಣಗಳನ್ನು ನೀಡಬಹುದು. ಬಹುತೇಕ ಕೃಷಿಕರೂ ಸಹ ಆರ್ಥಿಕವಾಗಿ ಹಿಂದುಳಿದಿದ್ದಾರೆ. ಇದರಲ್ಲಿ ದಲಿತರ ಪಾಲು ನಾಲ್ಕನೇ ಮೂರರಷ್ಟು ಎನ್ನಬಹುದು. ಇದಕ್ಕೆ ನಮ್ಮ ದೇಶದ ಕೃಷಿ ವಲಯದಲ್ಲಿರುವ ಸಮಸ್ಯೆಗಳೇ ಮುಖ್ಯ ಕಾರಣಗಳಾಗಿವೆ. ನಮ್ಮ ಕೃಷಿ ಸಮಸ್ಯೆಗಳನ್ನು ಸ್ವಾತಂತ್ರ್ಯಪೂರ್ವ ಹಾಗೂ ಸ್ವಾತಂತ್ರ್ಯನಂತರ ಸಮಸ್ಯೆಗಳೆಂದು ವಿಂಗಡಿಸಿಕೊಂಡು ಅಧ್ಯಯನ ಮಾಡಬಹುದು. ಅವುಗಳಲ್ಲಿ ಮುಖ್ಯವಾದವುಗಳೆಂದರೆ.
೧. ಅಂದಿನ ಕೃಷಿ ಸಮಸ್ಯೆಗಳು (ಸ್ವಾತಂತ್ರ್ಯ ಪೂರ್ವದ ಕಾಲ): ಕೃಷಿಗಾರಿಕೆ ಎಂದಾಕ್ಷಣ ಅದನ್ನು ನಾವು ಹಳ್ಳಿಗಳಿಗೆ ತಕ್ಷಣ ಹೊಲಿಸುವುದು ಸಹಜ. ಜನರ ಇರುವಿಕೆಯನ್ನು ಪ್ರಮುಖವಾಗಿ ಎರಡು ವಿಧವಾಗಿ ವಿಂಗಡಿಸಬಹುದು. ಹಳ್ಳಿಗಳಲ್ಲಿ ವಾಸಿಸುವವರನ್ನು ಗ್ರಾಮೀಣವಾಸಿಗಳೆಂದು ಮತ್ತು ಪಟ್ಟಣಗಳಲ್ಲಿ ವಾಸಿಸುವವರನ್ನು ನಗರವಾಸಿಗಳೆಂದು ಕರೆಯಲಾಗುತ್ತದೆ. ಹಾಗಾದರೆ ಹಳ್ಳಿಯ ಜನರು ಅಥವಾ ಗ್ರಾಮೀಣ ಜನರು ಎಂದರೆ ಯಾರು? ಎಂಬ ಪ್ರಶ್ನೆ ತಟ್ಟನೆ ಮೂಡುತ್ತದೆ. ಆಧುನಿಕ ಜ್ಞಾನ, ವೈಜಾನಿಕ ಮನೋಭಾವ, ವಿಶೇಷ ದೃಷ್ಟಿಕೋನ, ಸಾಮಾನ್ಯ ಜೀವನದ ಸೌಕರ್ಯಗಳಲ್ಲಿದೆ. ಪ್ರಗತಿ ಇಲ್ಲದ, ಉದಾತ್ತ ಜೀವನ ಸಾಗಿಸುವವರೆಲ್ಲರೂ ಹಳ್ಳಿಗರೆ. ಹಳ್ಳಿಗಳಲ್ಲಿ ಇಂತಹ ಜನರೇ ವಿಶೇಷವಾಗಿರುವುದರಿಂದ ಹಳ್ಳಿಗರೆಂಬ ಹೆಸರು ಕೊಡಲಾಗಿದೆ. ಒಕ್ಕಲುತನ ಮತ್ತು ಅದರ ಸಹಾಯಕ, ಪೂರಕ ವೃತ್ತಿಗಳನ್ನು ಅವಲಂಬಿಸಿದ ಜನ ಹೆಚ್ಚಾಗಿ ಹಳ್ಳಿಗಳಲ್ಲಿಯೇ ವಾಸವಾಗಿದ್ದು ಹೊರಗಿನ ಜಗತ್ತಿನ ಗಾಳಿ, ಬೆಳಕಿಗೆ ದೂರವಾಗಿ ನರಕ ಜೀವನ ಸಾಗಿಸುತ್ತಿರುವವರನ್ನು ಹಳ್ಳಿಗರೆಂದು ಪರಿಗಣಿಸಲಾಗಿದೆ. ಹೀಗೆ ಗ್ರಾಮೀಣ ಪ್ರದೇಶಗಳಲ್ಲಿ ವಾಸಿಸುತ್ತಿರುವ ಬಹುತೇಕ ನಮ್ಮ ಹಳ್ಳಿಗಳಲ್ಲಿ ಒಕ್ಕಲುತನದ ಜನರು ಅನೇಕ ಸಮಸ್ಯೆಗಳನ್ನು ಎದುರಿಸುತ್ತಿದ್ದು, ಅವುಗಳನ್ನು ಅಧ್ಯಯನದ ದೃಷ್ಟಿಯಿಂದ ಎರಡು ರೀತಿಯಾಗಿ ವಿಂಗಡಿಸಬಹುದು. ಒಂದನೆಯದಾಗಿ ಪ್ರಾಚೀನ ಭಾರತದ ಕೃಷಿ ಹಾಗೂ ಕೃಷಿಯ ಸಮಸ್ಯೆಗಳು ಮತ್ತು ಎರಡನೆಯದಾಗಿ ಆಧುನಿಕ ಕೃಷಿ ಹಾಗೂ ಕೃಷಿಯ ಸಮಸ್ಯೆಗಳು.
ಪ್ರಾಚೀನ ಕಾಲದ ಕೃಷಿಯ ಸಮಸ್ಯೆಗಳು
ಅಂದಿನ ಕೃಷಿಯನ್ನು ನಾವು ಸಾಮಾನ್ಯವಾಗಿ (ಸ್ವಾತಂತ್ರ್ಯ ಪೂರ್ವದಲ್ಲಿ) ಬ್ರಿಟೀಶ್ ರವರ ಅಥವಾ ವಸಾಹತು ಕಾಲದಲ್ಲಿನ ಕೃಷಿ ಪದ್ಧತಿ ಎಂದು ಕರೆದುಕೊಳ್ಳುತ್ತೇವೆ. ಭಾರತದ ಪ್ರಾಚೀನ ಇತಿಹಾಸದ ಪುಟಗಳಲ್ಲಿ, ವೇದ, ಪುರಾಣ, ಮಹಾಕಾವ್ಯಗಳಲ್ಲಿ ಭಾರತವು ಚಿನ್ನದ ಹೊಗೆಯಾಡುವ ರಾಷ್ಟ್ರವೆಂದರೂ ಸಹ (ಅಂದು ಭಾರತದ ಕೃಷಿಯಲ್ಲಿ ಸಮಸ್ಯೆಗಳಿರಲಿಲ್ಲ ಎಂದೇನಲ್ಲ) ಸುಮಾರು ೨೦೦ ಅಥವಾ ೩೦೦ ವರ್ಷಗಳಲ್ಲಿ ವಸಹಾತುಶಾಹಿ ಆಡಳಿತದ ಅವಧಿಯಲ್ಲಿ ಹತ್ತು ಹಲವಾರು ಸಮಸ್ಯೆಗಳನ್ನು ಎದುರಿಸುವಂತಾಯಿತು.
ಅವುಗಳೆಂದರೆ
೧. ಸಂಪತ್ತಿನ ಲೂಟಿ
೨. ಅಭಿವೃದ್ದಿಗೆ ಪ್ರಚೋದನೆ ಇಲ್ಲದಿರುವಿಕೆ.
೩. ಭೂ ಒಡೆಯರಿಗೆ ಹೆಚ್ಚಿನ ಪ್ರಾಶಸ್ರ್ಯ.
೪. ಹೆಚ್ಚಿನ ತೆರಿಗೆ
೫. ಬೆಳೆಗಳ ಬದಲಾವಣೆ ಇಲ್ಲ.
೬. ಬಡತನ, ಅಜ್ಞಾನ, ಮೂಡನಂಬಿಕೆ ಇತ್ಯಾದಿ.
೧೯೪೭ಕ್ಕೂ ಹಿಂದೇ ವಿದೇಶಿಯವರು ನಮ್ಮ ರಾಷ್ಟ್ರವನ್ನು ಆಳ್ವಿಕೆ ಮಾಡುತ್ತಿದ್ದರಿಂದ ಅವರು ತಮ್ಮ ವೈಯಕ್ತಿಕ ಲಾಭಕ್ಕಾಗಿ ಮಾತ್ರ ಕೃಷಿಯನ್ನು ಉಪಯೋಗಿಸಿಕೊಂಡರೆನ್ನಬಹುದು. ನಮ್ಮನಾಳುತ್ತಿದ್ದಂತಹ ಬ್ರಿಟಿಶರು ಭಾರತದಿಂದ ಸಾಕಷ್ಟು ಸಂಪತ್ತನ್ನು ದೋಚಿಕೊಂಡು ಹೋದರೆನ್ನಬಹುದು. ಇದು ಅವರ ಪ್ರಮುಖ ಉದ್ದೇಶವಾಗಿತ್ತೆಂದೇ ಹೇಳಬಹುದು. ಇದು ಭಾರತದ ಕೃಷಿಯ ಮೇಲೆ ಅಗಾಧವಾದ ಪರಿಣಾಮವನ್ನು ಬೀರಿತೆನ್ನಬಹುದು. ಪ್ರಮುಖವಾಗಿ ರೈತರು ಬೆಳೆದಂತಹ ವಸ್ತುಗಳು ಲೇವಿ (Levy) ಮೂಲಕ ಬ್ರಿಟಿಶರಿಂದ ಕಿತ್ತುಕೊಳ್ಳಲ್ಪಡುತ್ತಿದ್ದವು. ನಾವು ಉತ್ತಿ, ಬಿತ್ತಿ ಬೆಳೆದ ಕಾಳಿನ ಮೇಲೆ ನಮಗೆ ಸಂಪೂರ್ಣ ಸ್ವಾತಂತ್ರ್ಯವನ್ನು ಅವರು ಬಿಟ್ಟಿಕೊಡುತ್ತಿರಲಿಲ್ಲ. ಇದರಿಂದಾಗಿ ಭಾರತದ ಒಕ್ಕಲಿಗರ ಆಶಾ ಮನೋಭಾವನೆಯ ಮೇಲೆ ಅಪಾರವಾದ ಪ್ರತಿ ಕೂಲದ ವಾತಾವರಣ ಉಂಟಾಗುತ್ತಿತ್ತು ಎನ್ನಬಹುದು.
ಇಷ್ಟೆ ಅಲ್ಲದೆ ಅಂದಿನ ಕೃಷಿಯು ಪ್ರಮುಖವಾಗಿ ಮಳೆಯ ನೀರನ್ನೇ ಅವಲಂಬಿತವಾಗಿರುತ್ತಿತ್ತು. ಆಧುನಿಕ ಹಾಗೂ ವೈಜ್ಞಾನಿಕ ಸಾಧನೆಗಳ ಬಳಕೆಯ ಪರಿಚಯವೇ ಇಲ್ಲದಾಗಿತ್ತು. ಒಂದರ್ಥದಲ್ಲಿ ಇದು ಬ್ರಿಟಿಶರಿಗೆ ಬೇಡವಾಗಿತ್ತನ್ನಬಹುದು. ಯಾಕೆಂದರೆ ಅವರು ಭಾರತವನ್ನು ಯಾವಾಗಲೂ ತಮ್ಮ ದೇಶದಲ್ಲಿ ತಯಾರಾದ ಸಿದ್ಧ ವಸ್ತುಗಳ ಮಾರುಕಟ್ಟೆಯನ್ನಾಗಿಸಿ ಕೊಳ್ಳಬೇಕಾಗಿತ್ತೇ ವಿನಹ ಅವರನ್ನು ಸ್ವಾವಲಂಬಿಗಳನ್ನಾಗಿ ನಿರ್ಮಿಸುವುದು ಬೇಡವಾಗಿತ್ತು. ಭಾರತದಲ್ಲಿದ್ದಂತಹ ಉಳಿಗಮಾನ್ಯ ವ್ಯವಸ್ಥೆ ಅಥವಾ ಭೂಮಿಯ ಒಡೆತನ ಬ್ರಿಟಿಶರಿಗೆ ವರದಾನವಾಗಿತ್ತು. ಇದರಿಂದ ಅವರಿಗೆ ಕೇಂದ್ರೀಕೃತ ರೂಪದಲ್ಲಿ ಕಂದಾಯದ ವಸೂಲಿ ಬಹಳ ಸುಲಭವಾಗುತ್ತಿತ್ತು. ಕಂದಾಯ ವಸೂಲಿಗೆ ಕೆಲ ಭೂ ಮಾಲಿಕರನ್ನೇ ನೇಮಿಸಿ ಅವರಿಗೆ ವಿಶೇಷ ಸವಲತ್ತು ಮತ್ತು ಮಾನ್ಯತೆಯನ್ನು ಕೊಡಲಾಗುತ್ತಿತ್ತು. ಇವರು ಹಳ್ಳಿ ಹಾಗೂ ಗ್ರಾಮಗಳಲ್ಲಿ ಸರ್ವಾಧಿಕಾರಿಗಳಾಗಿ ತಮಗಿಷ್ಟ ಬಂದಂತೆ ಕಾನೂನನ್ನು ಸೃಷ್ಟಿಸಿಕೊಂಡು ದಬ್ಬಾಳಿಕೆಯಿಂದ ಮೆರೆಯುತ್ತಿದ್ದರು. ಇವರ ದರ್ಪದಲ್ಲಿ ಅಸ್ಪೃಶ್ಯರು ಹಾಗೂ ದಲಿತರ ಸ್ಥಿತಿಯ ಶೋಚನೀಯವಾಗಿತ್ತೆಂದು ಪ್ರತ್ಯೇಕವಾಗಿ ಹೇಳುವುದು ಬೇಡವೆನಿಸುತ್ತದೆ. ಇವರು ತಮ್ಮತಮ್ಮ ಅಧಿಕಾರದ ಆಸೆ ಆಮಿಷಗಳಿಗೆ ಬ್ರಿಟೀಶರಿಗಿಂತಲೂ ಕ್ರೂರವಾಗಿ ತಮ್ಮ ಜನತೆಯನ್ನೇ ಸುಲಿಗೆ ಮಾಡುತ್ತಿದ್ದರು. ರೈತರು ಬೆಳೆದ ಆಹಾರದ ಮೇಲೆ ಪೂರ್ತಿ ಹಕ್ಕು ಇರುತ್ತಿರಲಿಲ್ಲ. ಮೊದಲನೆ ಪಾಲುಗಾರ ಬ್ರಿಟೀಶ್ ಅಧಿಕಾರಿಗಳಾಗುತ್ತಿದ್ದರು. ಇದನ್ನೇ ನಾವು ಸ್ವಾತಂತ್ರ್ಯ ನಂತರ ಸ್ವಲ್ಪ ವರ್ಷ ಲೇವಿ ಎಂದು ಕರೆಯುತ್ತಿದ್ದದ್ದು. ಭಾರತೀಯ ಲೇವಿ ಪದ್ಧತಿಯ ಸ್ವಲ್ಪವಾದರೂ ಹಣ ಕೊಡುತ್ತಿತ್ತು. ಆದರೆ ಬ್ರಿಟಿಶರು ಲೇವಿಯನ್ನು ಕಂದಾಯದ ರೂಪದಲ್ಲಿ ಒಂದೇ ಸಮನೆ ಹೀರುತ್ತಿದ್ದರು. ಕೆಲವೊಮ್ಮೆ ಲೇವಿಯು ರೈತನಿಗೆ ಅತೀವ ನೋವು ಉಂಟು ಮಾಡುತ್ತಿತ್ತು. (ಮಳೆ ಸರಿಯಾಗಿ ಸಕಾಲದಲ್ಲಿ ಬೀಳದೆ ಬೆಳೆಯು ನಿರೀಕ್ಷಿಸಿದಷ್ಟು ಸಿಗದಿದ್ದಾಗ ಸಿಕ್ಕ ಬೆಳೆಯನ್ನೇ ಲೇವಿ ನೀಡಿ ವರ್ಷಪೂರ್ತಿ ಗೌಡರ ಮನೆಯಲ್ಲಿ ಜೀತದಾಳಾಗಿ ಕೆಲಸ ಮಾಡಿರುವ ನಿದರ್ಶನಗಳು ನೂರಾರು ಉದಾಹರಿಸಬಹುದು).
ಮೇಲಿನ ಎಲ್ಲ ಕಾರಣಗಳು ಬ್ರಿಟೀಶ್ ಆಳ್ವಿಕೆಯಿಂದಾದರೆ ಇದರೆ ಜೊತೆಗೆ ನೈಸರ್ಗಿಕ ಅನಾನುಕೂಲತೆಗಳಾದ ಬರಗಾಲ, ಕ್ಷಾಮ, ರೋಗರುಜಿನ, ಬೆಳೆನಾಶಕ, ಕೀಟಗಳ ಅಟ್ಟಹಾಸ, ಅತಿವೃಷ್ಟಿಯಿಂದ ಬೆಳೆಗಳ ಹಾನಿ ಮುಂತಾದವುಗಳು ಕೂಡ ಗ್ರಾಮೀಣ ಪ್ರದೇಶದ ಕೃಷಿಯ ಸಮಸ್ಯೆಗಳಾಗಿದ್ದವು. ಇವು ಇಂದೇನೊ ಮುಕ್ತವಾಗಿಲ್ಲ. ಏಕೆಂದರೆ ಕಾಲ ಆಧುನಿಕತೆಯ ಕಡೆಗೆ ಹೋಗುತ್ತಿದ್ದಂತೆ ಆಧುನಿಕವಾದಂತಹ ಸಮಸ್ಯೆಗಳು ತನ್ನದೆಯಾದ ರೀತಿಯಲ್ಲಿ ಕಂಗೊಳಿಸಿ ನಾಟ್ಯವಾಡುತ್ತಿವೆ. ಈ ದೃಷ್ಟಿಯಿಂದ ನಾವು ಆಧುನಿಕ ಕೃಷಿಯ ಸಮಸ್ಯೆಗಳನ್ನು ಗಮನಿಸಬಹುದು.
ಸಾಮಾನ್ಯವಾಗಿ ನಾವು ಆಧುನಿಕ ಗ್ರಾಮೀಣ ಪ್ರದೇಶದಲ್ಲಿನ ಕೃಷಿಯ ಸಮಸ್ಯೆಗಳನ್ನು ಸ್ವಾತಂತ್ರ್ಯನಂತರದ ಸಮಸ್ಯೆಗಳೆಂದು ಭಾವಿಸುತ್ತೇವೆ. ದೇಶಕ್ಕೆ ಸ್ವಾತಂತ್ರ್ಯ ಬಂದು ಐದುವರೆ ದಶಕಗಳು ದಾಟುತ್ತಿದ್ದರೂಸಹ ನಾವು ನಮ್ಮ ಗ್ರಾಮೀಣ ಪ್ರದೇಶದಲ್ಲಿನ ಕೃಷಿಯ ಸಮಸ್ಯೆಗಳನ್ನು ಬಗೆಹರಿಸುವಲ್ಲಿ ಒಂದಲ್ಲ ಒಂದು ದೃಷ್ಟಿಯಿಂದ ಸಂಪೂರ್ಣವಾಗಿ ವಿಫಲರಾಗಿದ್ದೇವೆ. ಪ್ರಮುಖವಾಗಿ ಇಂದಿನ ಕೃಷಿಲ್ಯ ಸಮಸ್ಯೆಯನ್ನು ನಾವು ನೈಸರ್ಗಿಕ, ಆರ್ಥಿಕ ಮತ್ತು ಸಾಮಾಜಿಕ ಕಾರಣಗಳನ್ನು ಕೊಟ್ಟು ಚರ್ಚಿಸಬಹುದು.
೧. ನೈಸರ್ಗಿಕ ಕಾರಣಗಳು
	ಮಳೆಯ ಅನಿಶ್ಚಿತತೆ
	ಹಿಮಪಾತ ಮತ್ತು ಆಣೆಕಲ್ಲು            ಮಳೆ
	ಕ್ರಿಮಿಕೀಟಗಳು
	ವನ್ಯಮೃಗಗಳಿಂದ
ಬೆಳೆ ನಾಶ
	ಅರಣ್ಯ ನಾಶ


ನಮಗೆಲ್ಲ ತಿಳಿದಿರುವ ಹಾಗೆ ಮತ್ತು ಭಾರತದ ಚರಿತ್ರೆಯುದ್ದಕ್ಕೂ ಗಮನಿಸುವುದು ನಮ್ಮ ಕೃಷಿಯು ಹೆಚ್ಚಾಗಿ ನಿಸರ್ಗವನ್ನೆ ಅವಲಂಬಿಸಿದೆ ಎಂಬುವುದನ್ನು. ಏಕೆಂದರೆ ಭಾರತದಲ್ಲಿ ಎಷ್ಟೇ ಜೀವ ನದಿಗಳಿದ್ದರೂ ಅವು ತುಂಬಿ ಹರಿಯಬೇಕಾದರೆ ಮಳೆಯನ್ನೇ ಅವಲಂಬಿಸಿದೆ. ದಕ್ಷಿಣ ಭಾರತ ನದಿಗಳು ಮಳೆಯನ್ನೇ ನಂಬಿಕೊಂಡು ಹರಿಯುತ್ತಿವೆ. ಉತ್ತರ ಭಾರತದ ನದಿಗಳು ಕೆಲವು ಕಾರಣಗಳಿಂದ ಇದರಿಂದ ವಿನಾಯಿತಿ ಪಡೆಯಬಹುದು. ಉತ್ತರ ಭಾರತದ ನದಿಗಳು ಮಳೆಗಾಲದಲ್ಲಿ ಮಳೆಯಿಂದಲೂ, ಬೇಸಿಗೆಯ ಕಾಲದಲ್ಲಿ ಹಿಮಾಲಯದಿಂದ ಬಿಸಿಲಿಗೆ ಕರಗುವ ಮಂಜಿನಿಂದಲೂ ಸಾಮಾನ್ಯವಾಗಿ ವರ್ಷಪೂರ್ತಿ ತುಂಬಿ ಹರಿಯುತ್ತವೆ. ಆದರೆ ಒಟ್ಟಾರೆ ಭಾರತದ ಕೃಷಿಯ ಮಳೆಯನ್ನೆ ಮುಖ್ಯವಾಗಿ ಅವಲಂಬಿಸಿದೆ. ಭಾರತದಲ್ಲಿ ಬೀಳುವ ಮಳೆಯು ಪ್ರಮುಖವಾಗಿ ಅನಿಶ್ಚಿತತೆ ಮತ್ತು ಅಕಾಲಿಕ ರೀತಿಯ ಮುಖ್ಯ ಲಕ್ಷಣಗಳನ್ನು ಹೊಂದಿವೆ. ಭಾರತದಲ್ಲಿ ಸಾಮಾನ್ಯವಾಗಿ ಜೂನ್ ನಿಂದ ಸೆಪ್ಟೆಂಬರ್ ವರೆಗೆ ಅಂದರೆ ವರ್ಷದ ನಾಲ್ಕು ತಿಂಗಳು ಮಾತ್ರ ಮಳೆ ಬೀಳುತ್ತದೆ. ಉಳಿದ ತಿಂಗಳು ಮಳೆ ಇರುವುದಿಲ್ಲ. ಇದಕ್ಕಾಗಿ ನದಿಗಳಿಗೆ ಅಡ್ಡಲಾಗಿ ಅಣೆಕಟ್ಟೆಗಳನ್ನು ನಿರ್ಮಿಸಿ ಕೃಷಿಗೆ ಅನುಕೂಲವಾಗುವ ರೀತಿಯಲ್ಲಿ ನೀರನ್ನು ಉಪಯೋಗಿಸಿಕೊಳ್ಳಲಾಗುತ್ತಿದೆ. ಇದೂ ತೃಪ್ತಿಕರವಾಗಿಲ್ಲ. ಎಷ್ಟೊ ಪ್ರದೇಶದಲ್ಲಿ ನೀರು ಹರಿದು ಸಮುದ್ರದ ಪಾಲಾಗುತ್ತಿದೆ. ಅಷ್ಟೆ ಅಲ್ಲ ಕೆಲವು ಸಲ ಭೂಮಿಯ ಮೇಲ್ಗಡೆ ಇರುವಂತಹ ಫಲವತ್ತಾದ ಅಂಶವನ್ನು ರಭಸದ ಮಳೆಯು ಹಾಗೂ ನದಿಯ ಪ್ರವಾಹವು ಹಾಳು ಮಾಡುವುದುಂಟು. ಹಾಗೆಯೇ ಒಮ್ಮೊಮ್ಮೆ ಮಳೆ ಬಾರದೆ ಕ್ಷಾಮ ಸಂಭವಿಸಿ ಬೆಳೆಗಳು ನಾಶವಾಗಬಹುದು ಅಥವಾ ಸುಟ್ಟು ಹೋಗಬಹುದು. ಒಟ್ಟಾರೆ ಗಮನಿಸುವುದಾದರೆ ಇಂದು ನಾವು ಏನೆಲ್ಲಾ ಆಧುನಿಕತೆಯಲ್ಲಿ ಮುಂಚೂಣಿಯಲ್ಲಿದ್ದರೂ ಸಹ ನಮ್ಮ ಕೃಷಿ ಪದ್ಧತಿ ಮಾತ್ರ ಅನಿಶ್ಚಿತ ವಾತಾವರಣದಿಂದ ಕೂಡಿದೆ. ಇದಕ್ಕಾಗಿಯೇ ಹಿಂದಿನಿಂದ ಇಂದಿನವರೆವಿಗೂ ನಾವು “ಭಾರತದ ಕೃಷಿಯು ಮಳೆಯೊಡನೆ ಆಡುವ ಜೂಜಾಟ” ಎಂದು ಕರೆದುಕೊಂಡು ಬಂದಿರುವುದು. ಕೆಲವು ಸಮಯದಲ್ಲಿ ಮಳೆಯು ತನ್ನ ಉಗ್ರ ನರ್ತನವನ್ನು ಪ್ರದರ್ಶಿಸಿ ಬೆಳೆದ ಬೆಳೆಯನ್ನು ನಾಶ ಮಾಡುವುದುಂಟು. ಇದಕ್ಕೆ ಹೆಚ್ಚಾಗಿ ತೋಟಗಾರಿಕೆಯ ಬೆಳೆಗಳಾಗಿರುವಂತಹ ಕಾಫಿ, ಟೀ, ಏಲಕ್ಕಿ, ಹಣ್ಣು ಹಂಪಲು, ತರಕಾರಿ ಗಳು ಹೆಚ್ಚಾಗಿ ಬಲಿಯಾಗುತ್ತವೆನ್ನಬಹುದು.
ಸಾಮಾನ್ಯವಾಗಿ ನಾವು ಇಂದಿಗೂ ನಮ್ಮ ದಿನನಿತ್ಯದ ಸುದ್ದಿಪತ್ರಿಕೆಗಳನ್ನು ನೋಡಿದರೆ ಆನೆಗಳಿಂದ ಬೆಳೆನಾಶ, ಕಾಡುಹಂದಿ, ಇಲಿ ಹೆಗ್ಗಣಗಳಿಂದ ಬೆಳೆ ನಾಶವೆಂಬ ಸುದ್ದಿಯನ್ನು ಕಾಣುತ್ತೇವೆ. ಅದಲ್ಲದೆ ಭಾರತದ ಆಭಿವೃದ್ಧಿಯು ರಾಷ್ಟ್ರದ ಬೃಹತ್ ಪ್ರಮಾಣದ ಬೆಳೆಗಳ ನಾಶ. ಇಲಿ ಮತ್ತು ಹೆಗ್ಗಣಗಳಿಂದಲೇ ನಡೆಯುತ್ತಿದೆ ಎಂದು ಸಮೀಕ್ಷೆಯೊಂದು ತಿಳಿಸುತ್ತದೆ. ಇದರಿಂದಾಗಿ ಕೃಷಿಯ ಉತ್ಪಾದನೆಯು ಕಡಿಮೆ ಆದಾಯವನ್ನು ಗಳಿಸುತ್ತದೆ ಎನ್ನಬಹುದು. ಅಷ್ಟೆ ಅಲ್ಲದೆ ಇಂದಿನ ನಮ್ಮಭಾರತ ದೇಶದ ವಿಸ್ತಾರಕ್ಕೆ ತಕ್ಕಂತೆ ಕನಿಷ್ಟ ಶೇಕಡಾ ೩೩% ರಷ್ಟು ಭೂ ಪ್ರದೇಶ ಅರಣ್ಯಗಳಿಂದ ಕೂಡಿರಬೇಕಾಗಿತ್ತು. ಆದರೆ ನಾವು ಇಂದು ಬೃಹತ್ ಕೈಗಾಗಿಕೆಗಳ ಸ್ಥಾಪನೆಗಾಗಿ, ವಸತಿ ಮತ್ತು ಬೃಹತ್ ನೀರಾವಾರಿ ಯೋಜನೆಗಳಿಗಾಗಿ ಬಹುತೇಕ ಅರಣ್ಯಗಳನ್ನುಕಡಿದು ಬಯಲು ಪ್ರದೇಶ ಮಾಡುತ್ತಿದ್ದೇವೆ. ಖನಿಜ ಸಂಪತ್ತಿನ ಬಳಕೆಗಾಗಿ ಅರಣ್ಯ ಸಂಪತ್ತನ್ನು ನಮ್ಮ ಕೈತಪ್ಪಿಸಿಕೊಳ್ಳುತ್ತಿದ್ದೇವೆ. ಇದು ಹೀಗೆ ವುಂದುವರೆದರೆ ನಮ್ಮಮುಂದಿನ ಪೀಳಿಗೆಗೆ ನಾವು ದ್ರೋಹ ಮಾಡಿದಂತೆಯೇ ಸರಿ.
೨. ಆರ್ಥಿಕ ಮತ್ತು ತಾಂತ್ರಿಕ ಕಾರಣಗಳು
	ಸಣ್ಣ ಮತ್ತು ಹರಿದು ಹಂಚಿದ ಭೂ ಹಿಡುವಳಿಗಳೂ
	ನೀರಾವರಿ ಸೌಲಭ್ಯದ ಕೊರತೆ
	ಹಣದ ಕೊರತೆ
	ಗ್ರಾಮೀಣ ಋಣ ಭಾರ
	ಪುರಾತನ ಮತ್ತು ಅವೈಜ್ಞಾನಿಕ ಒಕ್ಕಲುತನ
	ಕೃಷಿ ಶಿಕ್ಷಣದ ಅಭಾವ

	ಜೀವ ಪದ್ಧತಿ
	ಕಂದಾಯ ಮತ್ತು ಸಾಲದ ಭಾರ
	ಉತ್ತಮ ರಸಗೊಬ್ಬರ ಅಥವಾ ಸಾವಯವ ಗೊಬ್ಬರದ ಕೊರತೆ
	ಬೆಳೆಯ ರೋಗಗಳು
	ಉತ್ತಮ ಮತ್ತು ಪರಿಷ್ಕೃತ ಬೀಜಗಳ ಅಭಾವ
	

	ಸಾರಿಗೆ ಸೌಕರ್ಯದ ಅಭಾವ
	ಕೃಷಿ ಮಾರುಕಟ್ಟೆ ಸಮಸ್ಯೆ
	ಕೃಷಿ ದಾಸ್ತಾನು ಸಮಸ್ಯೆ


 
ನಮ್ಮ ದೇಶದ ಕೃಷಿಯ ಅವಶ್ಯಕತೆಯಿರುವುದಕ್ಕಿಂತಲೂ ಹೆಚ್ಚಿನ ಜನರು ಅವಲಂಬಿಸಿರುವುದು ಕಂಡು ಬರುತ್ತದೆ. ಪ್ರತಿಶತ ೭೦ ರಷ್ಟು ಜನರು ಕೃಷಿಯನ್ನೇ ತಮ್ಮ ಜೀವಾಳವೆಂದು ಭಾವಿಸಿರುವುದು ಇಂದಿನ ಆಧುನಿಕ ದಿನಗಳಲ್ಲಿಯೂ ಕಂಡು ಬರುತ್ತದೆ. ಖಿನ್ನತೆಯಿಂದ ಕೃಷಿಯ ಇಳುವರಿಯ ಮೇಲೆ ಅನೇಕ ದುಷ್ಪರಿಣಾಮಗಳುಂಟಾಗಿ ಉತ್ಪಾದನೆ ಕಡಿಮೆಯಾಗಿದೆ. ಇದರಿಂದಾಗಿ ಕೃಷಿಯ ಆದಾಯ ಕಡಿಮೆಯಾಗಿ ಬಡತನದ ವಿಷಮ ಚಕ್ರಕ್ಕೆ ಕಾರಣವಾಗಿದೆ ಎನ್ನಬಹುದು. ನಮ್ಮ ದೇಶದ ಪ್ರತಿಶತ ೩೩ ರಷ್ಟು ಕೃಷಿಕರು ಅತೀ ಸಣ್ಣ ಅಥವಾ ಭೂರಹಿತ ಕೃಷಿ ಕಾರ್ಮಿಕರಾಗಿದ್ದಾರೆ. ಹಲವು ಸಂದರ್ಭ ಗೇಣಿದಾರರಾಗಿರುವುದರಿಂದ ಅವರು ಹೆಚ್ಚು ಆಸಕ್ತಿ ವಹಿಸಿ ಇನ್ನೊಬ್ಬರ ಭೂಮಿಯಲ್ಲಿ ದುಡಿಯುವುದಿಲ್ಲ. ಅನೇಕ ರೈತರ ಭೂಮಿ ಸಣ್ಣ-ಸಣ್ಣ ತುಂಡುಗಳಿರುವುದರಿಂದ ಆಧುನಿಕ ಬೇಸಾಯ ಪದ್ಧತಿಯನ್ನೇ ಅನುಸರಿಸಲು ಸಾಧ್ಯವಾಗುವುದಿಲ್ಲ. ಇದರಿಂದಾಗಿ ಪುರಾತನ ವ್ಯವಸಾಯ ಪದ್ಧತಿಯನ್ನೇ ಅವಲಂಬಿಸಿ ಕೃಷಿ ಮಾಡಿದ ಭೂಮಿಯಲ್ಲಿ ಉತ್ತಮ ಇಳುವರಿ ಪಡೆಯಲು ಸಾಧ್ಯವಾಗುವುದಿಲ್ಲ. ನಮ್ಮ ದೇಶದ ಕೃಷಿಯ ಇಳುವರಿಯು ಅತ್ಯಂತ ಕಡಿಮೆ ಇರುತ್ತದೆ ಎಂದು ಹೇಳುವುದಕ್ಕೆ ಕಾರಣಗಳೆಂದರೆ ನಮ್ಮ ಕೃಷಿ ಕಾರ್ಮಿಕರ ದಕ್ಷತೆಯ ಅಭಾವ, ಬಂಡವಾಳದ ಕೊರತೆ ಮತ್ತು ಪೂರಕ ಕೃಷಿ ವಸ್ತುಗಳ ಕಡಿಮೆ ಗುಣ ಮಟ್ಟ ಇತ್ಯಾದಿಗಳು ಕಾರಣವಾಗಿರುತ್ತವೆ. ಭಾರತದಲ್ಲಿಯೇ ಆಗಲಿ ಅಥವಾ ನಮ್ಮ ರಾಜ್ಯದಲ್ಲಿಯೇ ಇರಲಿ ಕೃಷಿಯು ಉತ್ತಮವಾಗಬೇಕಾದರೆ ಅದಕ್ಕೆಸಾಕಷ್ಟು ನೀರಿನ ಪೂರೈಕೆಯಾಗಬೇಕು. ಆದರೆ ಭಾರತದಲ್ಲಿ ಸಾಗುವಳಿಯಾಗುತ್ತಿರುವ ಭೂಮಿಯಲ್ಲಿ (೨೩೦ ದಶಲಕ್ಷ ಹೆಕ್ಟೇರ್) ಕೇವಲ ೩೪% ರಷ್ಟು ಮಾತ್ರ ನೀರಾವರಿ ಸೌಲಭ್ಯ ಪಡೆದಿರುವುದು ಅಂಕಿ ಅಂಶಗಳಿಂದ ತಿಳಿದು ಬರುತ್ತದೆ. ನೀರಾವರಿ ಆಧರಿಸಿ ಕೃಷಿಯನ್ನು ಕೈಗೊಂಡರೆ ಎರಡರಿಂದ ಮೂರು ಪಟ್ಟು ಆಹಾರದ ಉತ್ಪಾದನೆಯನ್ನು ಹೆಚ್ಚಿಸಬಹುದಾಗಿದೆ. ಆದರೆ ಭಾರತದಲ್ಲಿ ಮುಕ್ಕಾಲು ಭಾಗ ಕೃಷಿಯು ಮಳೆಯನ್ನೇ ಅವಲಂಬಿಸಿದೆ. ಇಂಥ ಕಡೆ ಉತ್ತಮ ಫಸಲನ್ನು ನೀರಿಕ್ಷಿಸುವುದು ಕಷ್ಟಕರವೇ ಸರಿ, ಅಷ್ಟೆ ಅಲ್ಲದೆ ನಮ್ಮ ಕೃಷಿಯು ಸಹ ಪ್ರತಿಯೊಂದು ಉದ್ಯಮಕ್ಕೂ ಇರುವ ಹಾಗೆ ಹಣದ ಸಮಸ್ಯೆಯನ್ನು ಎದುರಿಸುತ್ತಿದೆ. ಸಾಮಾನ್ಯವಾಗಿ ಇತ್ತೀಚಿಗಿನ ಭೂ ಹಿಡುವಳಿಯಿಂದಾಗಿ ಕೃಷಿಕರು ಕಡು ಬಡವರಾಗಿರುವುದು ಕಂಡು ಬರುತ್ತದೆ. ತಮ್ಮ ಭೂಮಿಯ ವ್ಯವಸಾಯಕ್ಕೆ ಬೇಕಾಗುವ ಹಣವನ್ನು ತಾವೇ ಒದಗಿಸಿಕೊಳ್ಳಲಾರದ ಸ್ಥಿತಿಯಲ್ಲಿರುವುದು ಕಂಡುಬರುತ್ತದೆ. ಆಷ್ಟೇ ಅಲ್ಲದೆ ಇಂದಿನ ಆಧುನಿಕ ಕೃಷಿ ಪದ್ಧತಿಯ ತುಂಬಾ ವೆಚ್ಚದಾಯಕವಾಗಿದೆ. ಆದ್ದರಿಂದ ರೈತರು (ಅದರಲ್ಲಿಯೂ ದಲಿತ ಹಾಗೂ ಅಸ್ಪೃಶ್ಯ ರೈತರು) ಗ್ರಾಮೀಣ ವಲಯದಲ್ಲಿ ಸಾಹುಕಾರರಿಂದ ಮಿತಿಮೀರಿದ ಬಡ್ಡಿಯ ಮೇಲೆ ಸಾಲ ಪಡೆಯುತ್ತಾರೆ. ಇದರಿಂದಾಗಿ ಸಾಲವನ್ನು ತೀರಿಸಲು ತಮ್ಮ ವರ್ಷದ ಫಸಲನ್ನೇ ಮಾರಿ, ವರ್ಷಪೂರ್ತಿ ಕೂಲಿ ಮಾಡಿ ಜೀವನ ನಡೆಸುವ ಪ್ರಸಂಗ ಹೆಚ್ಚಾಗಿ ಕಂಡು ಬರುತ್ತದೆ. ಇಷ್ಟೆ ಅಲ್ಲದೆ ಗ್ರಾಮೀಣ ಜನರು ಅನಾವಶ್ಯಕವಾಗಿ ಮದುವೆ, ಮುಂಜಿ, ಆರತಿ, ಉಪನಯನ, ಪ್ರಸ್ಥ, ವರೋಪಚಾರ, ವರದಕ್ಷಿಣೆ, ಹಬ್ಬ, ಹರಿದಿನ, ಪೂಜೆ, ಉತ್ಸವ, ಜಾತ್ರೆ ಮುಂತಾದ ಕಾರ್ಯಗಳಿಗೆ ಹಣವನ್ನು ದುಂದು ವೆಚ್ಚ ಮಾಡಿ ಬಡ್ಡಿದಾರರ, ಮಾರ್ವಾಡಿಗಳ ಮತ್ತು ಗ್ರಾಮೀಣ ಜಮೀನುದಾರರ ಋಣದಲ್ಲಿ ತಮಗೆ ತಿಳಿಯದ ರೀತಿಯಲ್ಲಿ ಬಂಧಿತರಾಗಿರುತ್ತಾರೆ, ಈ ಸಂದರ್ಭದಲ್ಲಿಯೇ ನಮ್ಮ ಭಾರತೀಯ ಕೃಷಿಕರನ್ನು “ಸಾಲದಲ್ಲಿ ಜನಿಸಿ, ಸಾಲದಲ್ಲಿಯೇ ಬೆಳೆದು, ಸಾಲದಲ್ಲಿಯೇ ಸತ್ತು ತನ್ನ ಉತ್ತರಾಧಿಕಾರಿಗಳಿಗೆ ಸಾಲವನ್ನೇ ಆಸ್ತಿಯಾಗಿ ನೀಡುತ್ತಾನೆ” ಎನ್ನುವ ಮಾತು ಪ್ರಚಲಿತವಾಗಿದೆ ಎನ್ನಬಹುದು.
ಇಂದಿಗೂ ನಮ್ಮ ಗ್ರಾಮೀಣ ಪ್ರದೇಶದ ರೈತರು ಅಪ್ಪ ನೆಟ್ಟ ಆಲದ ಮರಕ್ಕೆ ನೇತಾಕಿಕೊಳ್ಳುತ್ತಿದ್ದಾರೆ, ಏಕೆಂದರೆ ನಮ್ಮ ಕೃಷಿಕರು ಪುರಾತನ ಕೃಷಿ ಪದ್ಧತಿಯಾದ ಮರದ ನೇಗಿಲು ಹಾಗೂ ಎತ್ತಿನ ಬಂಡಿಗಳನ್ನೇ ಬಳಸುತ್ತಿರುವುದು. ನಮ್ಮ ರೈತರು ತೀರ ಬಡತನದಲ್ಲಿರುವುದರಿಂದ ತಾತ ಮುತ್ತಾತರಿಂದ ಉಪಯೋಗಿಸಲ್ಪಟ್ಟು ಹಳೆಯ ಸಲಕರಣೆಗಳನ್ನೇ ಬೇಸಾಯಕ್ಕಾಗಿ ಉಪಯೋಗಿಸುತ್ತಿದ್ದಾರೆ. ಇನ್ನೂ ಕೆಲವು ಸಂಪ್ರದಾಯ ಕೃಷಿಯಲ್ಲಿ ರಸಗೊಬ್ಬರವನ್ನು ಉಪಯೋಗಿಸಲು ಹಿಂಜರಿಯುತ್ತಾರೆ. ಆಧುನಿಕ ಉಪಕರಣಗಳಾದಂತಹ ಟ್ರಾಕ್ಟರ್, ಟಿಲ್ಲರ್, ಕ್ರೆಷರ್ ಮತ್ತು ಹಾರ್ವಸ್ಟರ್ ಇತ್ಯಾದಿಗಳ ಬಳಕೆ ಅಪರೂಪವಾಗಿದೆ. ಇಂಥಹ ಸೌರ್ಕಯಗಳು ಕೇವಲ ಸೀಮಿತ ಕೃಷಿಕರಿಗೆ ಅಂದರೆ ಹೆಚ್ಚಿನ ಪ್ರಮಾಣದ ಭೂಮಿಯನ್ನು ಹೊಂದಿರುವ ಜಮೀನುದಾರರಿಗೆ ಲಭ್ಯವಾಗುತ್ತಿದೆ. ಆದ್ದರಿಂದಾಗಿ ಬೇಸಾಯದ ಉತ್ಪತ್ತಿಯು ಕಡಿಮೆಯಾಗುತ್ತಿವೆ ಎನ್ನಬಹುದು. ಮತ್ತೊಂದು ಮುಖ್ಯವಾದ ಸಮಸ್ಯೆ ಎಂದರೆ ನಮ್ಮ ದೇಶದ ರೈತರಿಗೆ ಶಿಕ್ಷಣದ ಅಭಾವ. ನಮ್ಮ ರಾಷ್ಟ್ರದ ಜನರು ಯಾವ ಕ್ಷೇತ್ರದಲ್ಲಿ ಹೆಚ್ಚು ಅವಲಂಬಿತರಾಗಿದ್ದಾರೆ ಎಂಬುದನ್ನು ಅರಿತುಕೊಂಡು ಅದನ್ನು ಅಭಿವೃದ್ಧಿ ಪಡಿಸುವ ರೀತಿಯಲ್ಲಿ ಶಿಕ್ಷಣ ಮುಂದುವರಿಯುತ್ತಿಲ್ಲ. ಇಂದು ಕೃಷಿಯೇ ಸುಮಾರು ೭೦% ರಷ್ಟು ಜನರ ಮುಖ್ಯ ಕಸುಬಾಗಿದ್ದರೂ ಅವರ ಬಗ್ಗೆ ಶಿಕ್ಷಣ ಕೊಡುವ ಸಂಸ್ಥೆಗಳು ಬಹಳ ಕಡಿಮೆ. (ಉದಾಹರಣೆಗೆ; ನಮ್ಮ ರಾಜ್ಯದಲ್ಲಿಯೇ ತೆಗೆದುಕೊಳ್ಳಿ, ರಾಜ್ಯದ ಜನತೆಯು ಸುಮಾರು ೭೫% ರಷ್ಟು ಕೃಷಿಯನ್ನೇ ಆಧರಿಸಿದ್ದರೂ ಈ ಕೃಷಿಯನ್ನು ಅಧ್ಯಯನ ಮಾಡುವ ವಿಶ್ವವಿದ್ಯಾನಿಲಯಗಳು ಇರುವುದು ಎರಡೇ ಎರಡು (ಬೆಂಗಳೂರಿನ GKVK ಹಾಗೂ ಧಾರವಾಡ ಕೃಷಿ ವಿಶ್ವವಿದ್ಯಾಲಯ). ಆದರೆ ಸಾಮಾಜಿಕ ಅಧ್ಯಯನಕ್ಕಾಗಿ ಹನ್ನೊಂದು ವಿಶ್ವವಿದ್ಯಾನಿಲಯಗಳು ಕೆಲಸ ಮಾಡುತ್ತಿವೆ. ಜಪಾನ್ ನಂತಹ ಪುಟ್ಟ ರಾಷ್ಟ್ರ ತನ್ನ ರಾಷ್ಟ್ರಿಯ ಆದಾಯವನ್ನು ಹೆಚ್ಚಾಗಿ ಕೈಗಾರಿಕೆಯಿಂದ ಪಡೆದರೂ ಅಲ್ಲಿ ಕೃಷಿ ವಿಶ್ವವಿದ್ಯಾಲಯ ಮತ್ತು ಮಹಾವಿದ್ಯಾಲಯಗಲು ನೂರಾರಿವೆ. ಇಂದು ಗ್ರಾಮೀಣ ಪ್ರದೇಶದ ನಿರುದ್ಯೋಗಿಗಳನ್ನು ಗುರ್ತಿಸಿ ಅವರಿಗೆ ಕೋಳಿ ಸಾಕಾಣಿಕೆ, ಕುರಿ ಸಾಕಾಣಿಕೆ ಮತ್ತು ಮೀನು ಸಾಕಾಣಿಕೆ ಬಗ್ಗೆ ಅರಿವು ಮೂಡಿಸಿ, ತರಬೇತಿ ನೀಡಿ ಈ ಹಂತದಲ್ಲಿ ಅವರಲ್ಲಿ ಮುನ್ನಡೆಸಿದರೆ ಸ್ವಲ್ಪ ಪ್ರಮಾಣದ ಸಮಸ್ಯೆಗೆ ಪರಿಹಾರ ಸಿಗಬಹುದು.
ಇಷ್ಟೆಲ್ಲಾ ನಾವು ಪ್ರಗತಿಪರವಾಗಿ ಚಿಂತಿಸಿದರೂ ಸಹ ನಮ್ಮ ಕೃಷಿಕರು ಉಪಯೋಗಿಸುವ ಗೊಬ್ಬರವು ಅತ್ಯಂತ ಕೆಳಮಟ್ಟದ್ದಾಗಿದೆ. ಉತ್ತಮವಾದ ರಾಸಾಯನಿಕ ಗೊಬ್ಬರದ ಬೆಲೆಗಳು ಹೆಚ್ಚಾಗಿರುವುದರಿಂದ ಸಾಮಾನ್ಯ ರೈತರಿಗೆ ರಾಸಾಯನಿಕ ಗೊಬ್ಬರವನ್ನು ಕೊಳ್ಳಲಾಗುತ್ತಿಲ್ಲ. ಅಷ್ಟೇ ಅಲ್ಲದೆ ಜನರು ತಮ್ಮ ಜೀವನಾವಶ್ಯಕತೆಗಾಗಿ ಸಾಕುತ್ತಿರುವ ಎತ್ತು. ಕೋಣ, ಎಮ್ಮೆ, ಹಸು ಕರುಗಳ ಸಗಣಿಯನ್ನು ಹೆಚ್ಚಿನ ಪ್ರಮಾಣದಲ್ಲಿ ಬೆರಣಿ ಮಾಡಿ ಇಂಧನವಾಗಿ ಬಳಸಿಕೊಳ್ಳುತ್ತಾರೆ. ಇದರಿಂದಾಗಿ ಸಾವಯವ ಗೊಬ್ಬರವೂ ತನ್ನ ಮೌಲ್ಯವನ್ನು ಕಳೆದುಕೊಳ್ಳುವ ಸ್ಥಿತಿಯನ್ನು ತಲುಪಿದೆ. ಇದರಿಂದಾಗಿ ಕಷ್ಟಪಟ್ಟು ಬೆಳೆದ ಬೆಳೆಯನ್ನು ಸಹ ಸಕಾಲಕ್ಕೆ ತಗಲುವ ರೋಗಗಳಿಂದ ಸಂರಕ್ಷಿಸಲು ಅವನಿಗೆ ಸಾಧ್ಯವಾಗುತ್ತಿಲ್ಲ. ನಮ್ಮ ರಾಷ್ಟ್ರದಲ್ಲಿ ಕೃಷಿ ಕೈಗೊಂಡಿರುವ ಪ್ರದೇಶಕ್ಕೆ ಹೋಲಿಸಿದರೆ ಕ್ರಿಮಿನಾಶಕ ಮತ್ತು ಬೆಳೆಗಳನ್ನು ವೃದ್ಧಿಪಡಿಸುವ ಔಷಧಿಯ ಉತ್ಪಾದನೆ ಹಾಗೂ ಬಳಕೆ ಕಡಿಮೆ ಪ್ರಮಾಣದಲ್ಲಿದೆ. ಇದರಿಂದಾಗಿ ಬೆಳೆ ನಾಶ ಹೊಂದಿ ರೈತನು ಸಾಲ ಹಾಗೂ ಇನ್ನಿತರ ಸಮಸ್ಯೆಗಳಿಗೆ ಪರಿಹಾರ ಕಾಣದೆ “ಆತ್ಮಹತ್ಯೆ” ಯಂತಹ. ಅಪರಾಧ ಕೃತ್ಯಕ್ಕೆ ತಲೆಬಾಗುತ್ತಿದ್ದಾನೆ ಇದು ಹೆಚ್ಚಾಗಿ ಉತ್ತರ ಕರ್ನಾಟಕ ಪ್ರದೇಶದಲ್ಲಿ ಕಂಡುಬರುತ್ತಿದೆ.
೩. ಸಾಮಾಜಿಕ ಕಾರಣಗಳು

ಮೇಲಿನ ಹಲವಾರು ಕಾರಣಗಳ ಜೊತೆಗೆ ಇಂದು ನಮ್ಮ ಗ್ರಾಮಗಳಲ್ಲಿ ಕೃಷಿಯ ಇಳುವರಿ ಕಡಿಮೆಯಾಗಲು ಸಾಮಾಜಿಕ ಅಂಶಗಳೂ ಬಹುಮಟ್ಟಿಗೆ ಕಾರಣವಾಗಿರುತ್ತವೆ. ನಮ್ಮ ರೈತರು ಹೆಚ್ಚಾಗಿ ಅನಕ್ಷರಸ್ಥರೂ, ಸಂಪ್ರದಾಯ ಶರಣರೂ ಆಗಿರುವುದರಿಂದ ಕೃಷಿಕತನವು ಕೇವಲ ತಮ್ಮ ಉಪ ಜೀವನದ ವೃತ್ತಿ ಎಂದು ತಿಳಿದಿದ್ದಾರೆಯೇ ವಿನಃ ಅದನ್ನೊಂದು ಕೈಗಾರಿಕೆ ಅಥವಾ ಸೇವಾವಲಯವೆಂದು ತಿಳಿದುಕೊಂಡಿಲ್ಲ. ಈ ರೀತಿಯ ನಿರಾಶಾವಾದಿ ವಿಚಾರವುಳ್ಳ ಹೆಚ್ಚಿನ ನಮ್ಮ ರೈತರು ತಮ್ಮ ಉತ್ಪಾದನೆಯಲ್ಲಿ ಉತ್ತಮ ಫಲ ನಿರೀಕ್ಷಿಸುವಲ್ಲಿ ಸಫಲರಾಗುವುದಿಲ್ಲ. ಈ ದೃಷ್ಟಿಯಿಂದ ಕೃಷಿಯ ಉತ್ಪಾದನೆಯು ಇಳಿಮುಖವಾಗಲು ಕೇವಲ ನೈಸರ್ಗಿಕ ಮತ್ತು ತಾಂತ್ರಿಕ, ಆರ್ಥಿಕ ಕಾರಣಗಳಷ್ಟೇ ಅಲ್ಲದೆ ಸಾಮಾಜಿಕ ಕಾರಣಗಳು ಇವೆ. ಅವುಗಳನ್ನು ವಿಸ್ತರಿಸುವುದಾದರೆ, ಸಮಾಜಶಾಸ್ತ್ರಜ್ಞ ಹಾಗೂ ಅರ್ಥಶಾಸ್ತ್ರಜ್ಞರು ಹೇಳುವಂತೆ ನಮ್ಮ ಬೇಸಾಯವು ಹಿಂದುಳಿಯಲು ನಮ್ಮ ಕೃಷಿಕರ ಕುರುಡು ನಂಬಿಕೆ ಹಾಗೂ ಅವರ ದೈವ ಅಧೀನ ಪ್ರವೃತ್ತಿಯೇ ಕಾರಣವಾಗಿದೆ ಎಂಬ ಮಾತನ್ನು ಹೇಳುತ್ತಾರೆ. ನಮ್ಮ ಕೃಷಿಕರಲ್ಲಿ ಅನೇಕ ಮೂಢನಂಬಿಕೆಗಳು ಮನೆ ಮಾಡಿದೆ. ಅವರು ಕೃಷಿಯನ್ನು ಆರ್ಥಿಕವಾಗಿ ಲಾಭಕರ ಉದ್ಯಮವೆಂದು ಪರಿಗಣಿಸಿಲ್ಲ. ಅನಗತ್ಯವಾದ ಹಬ್ಬ ಹರಿದಿನ, ಪೂಜೆ, ಪುರಸ್ಕಾರ, ಮದುವೆ ಇತ್ಯಾದಿಗಳಿಗೆ ಹಣವನ್ನು ಸಾಲ ಮಾಡಿಯಾದರೂ ದುಂದು ವೆಚ್ಚ ಮಾಡುವಷ್ಟು ಕೃಷಿಗೆ ಮಾಡುವುದಿಲ್ಲ. ನಮ್ಮ ಕೆಟ್ಟ ಆಚಾರ ಸಂಪ್ರದಾಯಗಳು ಇಂದಿನ ಯುವ ರೈತರನ್ನೂ ಸಹ ಸೋಮಾರಿಯಾಗಿಸಿವೆ. ಆಷ್ಟೆ ಅಲ್ಲದೆ ಜಾತಿಯ ಸಂಪ್ರದಾಯಗಳು ಮತ್ತು ಧಾರ್ಮಿಕ ಸಂಪ್ರದಾಯಗಳು ರೈತರಿಗೆ ಹೊರೆಯಾಗಿವೆ ಮತ್ತು ಕೃಷಿಯು ಹಿಂದುಳಿಯುತ್ತಿರುವುದಕ್ಕೆ ಕಾರಣವಾಗಿವೆ ಎನ್ನಬಹುದು. ಇಷ್ಟೆ ಅಲ್ಲದೆ ನಮ್ಮ ಕೃಷಿಕರು ಬಹುತೇಕ ಅನಕ್ಷರಸ್ಥರಾಗಿರುವುದರಿಂದ ಹೊಸ ಹೊಸ ಬದಲಾವಣೆಗೆ ಅವರು ಸಿದ್ಧರಾಗುತ್ತಿಲ್ಲ. ಬಹುತೇಕ ರೈತರು ಅಜ್ಞಾನಿಗಳಾಗಿದ್ದು ಆಧುನಿಕ ಕೃಷಿ ಪದ್ಧತಿಗಳನ್ನು ಸಂಪೂರ್ಣವಾಗಿ ವಿರೋಧಿಸುತ್ತಾರೆ. ಕೃಷಿಯನ್ನು ಇವರು ನಮ್ಮ ತಲತಲಾಂತರದಿಂದ ಬಂದಿರುವ ಪಿತ್ರಾರ್ಜಿತ ಎಂದು ಭಕ್ತಿಯಿಂದ ನಡೆಸಿಕೊಂಡು ಬರುತ್ತಿರುವರೇ ಹೊರತು. ಇದೊಂದು ವಾಣಿಜ್ಯ ಕಸುಬೆಂದು ಉತ್ಸಾಹದಿಂದ ನಡೆಸಿರುವುದು ಕಂಡು ಬರುವುದೇ ಇಲ್ಲ. ಇನ್ನು ಕೊನೆಯವಾಗಿ ಜಾತಿ ವ್ಯವಸ್ಥೆ. ಕೆಲವು ಜಾತಿಯವರು ಕೃಷಿ ಮಾಡುವುದೇ ಮಹಾ ಅಪರಾಧವೆಂದು ತಿಳಿದು ಹೊಲಗಳಲ್ಲಿ ದುಡಿಯುವುದು ತಮ್ಮ ಅಂತಸ್ಥಿಗೆ ಕೀಳು ಎಂದು ಭಾವಿಸಿ ತಮಗೆ ತಾವೇ ದ್ರೋಹ ಮಾಡಿಕೊಂಡಿರುವುದಕ್ಕೆ ಅನೇಕ ನಿದರ್ಶನಗಳಿವೆ. ಈ ರೀತಿಯಾಗಿ ಕೃಷಿಯು ಹಿಂದುಳಿಯಲು ಕಾರಣವಾಗುತ್ತಿದೆ.
ಸುಧಾರಣಾತ್ಮಕ ಕ್ರಮಗಳು
ಕೃಷಿ ಸುಧಾರಿಸಲು ಉಪಾಯಗಳು: ಭಾರತದ ಕೃಷಿಯಲ್ಲಿ ಸುಧಾರಣೆ ತರುವುದೆಂದರೆ ಪ್ರತಿ ಎಕರೆಗೆ ಬರುವ ಇಳುವರಿಯನ್ನು ಹೆಚ್ಚಿಸುವುದಾಗಿದೆ. ಇದಕ್ಕೆ ಮೇಲಿನ ಹಲವಾರು ಅಂಶಗಳು ಕಾರಣವಾಗಿರುವುದನ್ನು ನಾವು ಕಂಡುಕೊಂಡಿದ್ದೇವೆ. ಕೃಷಿಯ ಇಳುವರಿಯನ್ನು ಹೆಚ್ಚಿಸಬೇಕಾದರೆ. ಮೇಲಿನ ಎಲ್ಲಾ ಕಾರಣಗಳಿಗೆ ಪರಿಹಾರೋಪಾಯಗಳನ್ನು ಕಂಡುಕೊಳ್ಳಬೇಕಾಗಿದೆ. ಅಂತಹ ಪರಿಹಾರೋಪಾಗಳೆಂದರೆ ೧. ನೀರಾವರಿ ಸೌಕರ್ಯದ ವಿಸ್ತರಣೆ. ೨. ಸುಧಾರಿಸಿದ ಸಾಗುವಳಿ, ೩. ಒಕ್ಕಲುತನದ ಮೇಲಿನ ಒತ್ತಡವನ್ನು ಕಡಿಮೆ ಮಾಡುವುದು. ೪. ಸಾಲ ಸೌಲಭ್ಯಗಳ ವಿಸ್ತರಣೆ, ೫. ಮಾರಾಟ ಸೌಲಭ್ಯಗಳ ವಿಸ್ತರಣೆ. ೬. ಹಿಡುವಳಿಗಳನ್ನು ಒಂದುಗೂಡಿಸುವುದು ೭. ರೈತರಿಗೆ ತರಬೇತಿ ಮತ್ತು ಶಿಕ್ಷಣವನ್ನು ನೀಡುವುದು ೮. ಭೂ ಸುಧಾರಣಾ ಕ್ರಮವನ್ನು ತ್ವರಿತಗೊಳಿಸುವುದು ಇತ್ಯಾದಿಗಳಾಗಿರುತ್ತವೆ.
ಭೂ ಸುಧಾರಣೆ ಕ್ರಮಗಳು: ಭಾರತ ದೇಶವು ಕೃಷಿ ಪ್ರಧಾನವಾದ ರಾಷ್ಟ್ರವೆಂದು ಈ ತನಕ ನೋಡಿದೆವು. ನಮ್ಮ ಕೃಷಿಕರ ಸಮಸ್ಯೆಗಳು ಅನೇಕ ಇವೆ. ಅವುಗಳಲ್ಲಿ ಭೂ ಒಡೆಯರ ಮತ್ತು ಗೇಣಿದಾರರ ಸಮಸ್ಯೆಗಳು ಪ್ರಮುಖವಾದವುಗಳಾಗಿವೆ. ರೈತರ ಆರ್ಥಿಕ ಮತ್ತು ಸಾಮಾಜಿಕ ಸುಧಾರಣೆಗೆ ಈ ಎರಡು ಸಮಸ್ಯೆಗಳ ನಿವಾರಣೆ ಅತ್ಯವಶ್ಯಕವಾಗಿರುತ್ತದೆ. ಸ್ವತಂತ್ರ್ಯ ಬರುವುದಕ್ಕೆ ಪೂರ್ವದಲ್ಲಿ ಮೂರು ವಿಧವಾದ ಭೂ-ಹಿಡುವಳಿ ಪದ್ಧತಿಗಳಿದ್ದವು ಅವುಗಳೆಂದರೆ
೧. ರೈತವಾರಿ ಪದ್ಧತಿ (Land Tenure)
2. ಮಹಲ್ವಾರಿ ಪದ್ಧತಿ (mahalwari system)
೩. ಜಮೀನ್ದಾರಿ ಪದ್ಧತಿ (Zamindari System
೧. ರೈತವಾರಿ ಪದ್ಧತಿ: ರೈತವಾರಿ ಪದ್ಧತಿ ಎಂದರೆ ಉಳುವವನೇ ಭಾಮಿಯ ಒಡೆಯನಾಗಿದ್ದು, ಅವನೇ ನೇರವಾಗಿ ಸರಕಾರಕ್ಕೆ ಭೂ ಕಂದಾಯವನ್ನು ಕೊಡುತ್ತಿದ್ದನು. ಯಾರು ಸರ್ಕಾರಕ್ಕೆ ಭೂ ಕಂದಾಯವನ್ನು ಕಟ್ಟುತ್ತಾರೋ ಅವರೇ ಭೂಮಿಯ ಒಡೆಯರು. ಅವನು ಭೂಮಿಯನ್ನು ಅಡವಿಡಬಹುದು, ಗೇಣಿಗೆ ಕೊಡಬಹುದು, ಮಾರಾಟ ಮಾಡಬಹುದು; ಇಂತಹ ಪದ್ಧತಿ ನಮ್ಮ ದೇಶದ ಕರ್ನಾಟಕ, ಮಹಾರಾಷ್ಟ್ರ, ಗುಜರಾತ್, ಆಂಧ್ರ ಪ್ರದೇಶ, ಅಸ್ಸಾಂ ಮತ್ತು ತಮಿಳುನಾಡು ರಾಜ್ಯಗಳಲ್ಲಿ ರೂಢಿಯಲ್ಲಿತ್ತು. ಇದೇ ಪದ್ಧತಿಯನ್ನು ಭಾರತದ ಇತರ ಭಾಗಗಳಿಗೂ ವಿಸ್ತರಿಸುವ ಕ್ರಮವನ್ನು ಕೈಗೊಳ್ಳಲಾಯಿತು.
೨. ಮಹಲ್ವಾರಿ ಪದ್ಧತಿ: “ಮಹಲ” ಎಂದರೆ ಒಂದು ಹಳ್ಳಿಯ ಘಟಕವಾಗಿದ್ದು, ಹಳ್ಳಿಯ ಎಲ್ಲಾ ರೈತರು ಸಾಮೂಹಿಕವಾಗಿ ಸರಕಾರಕ್ಕೆ ನೇರವಾಗಿ ಭೂ ಕಂದಾಯವನ್ನು ಕೊಡುತ್ತಿದ್ದರು. ಸಾಮೂಹಿಕವಾಗಿ ಅಥವಾ ವೈಯಕ್ತಿಕವಾಗಿ ಸರ್ಕಾರಕ್ಕೆ ಭಾಕಂದಾಯವನ್ನು ಕೊಡಲು ಹಕ್ಕುಳ್ಳವರಾಗಿದ್ದರು. ಗ್ರಾಮದ ಎಲ್ಲಾ ರೈತರು ಭೂಮಿಯ ಒಡೆತನವನ್ನು ಹೊಂದಿದ್ದರು. ಸರ್ಕಾರ ಕಾಲಕಾಲಕ್ಕೆ ನಿಗದಿಪಡಿಸಿದ ಭೂಕಂದಾಯವನು ಕೊಡುತ್ತಿದ್ದರು. ಇಂತಹ ಪದ್ಧತಿಯು ಪಂಜಾಬ್ ಮತ್ತು ಉತ್ತರ ಪ್ರದೇಶ ರಾಜ್ಯಗಳಲ್ಲಿ ರೂಢಿಯಲ್ಲಿದ್ದಿತು. ಪಂಜಾಜಿನಲ್ಲಿ ಭೂ ಒಡೆಯರೇ ಸಾಗುವಳಿ ಮಾಡಿದರೆ. ಉತ್ತರ ಪ್ರದೇಶದಲ್ಲಿ ಗೇಣಿದಾರರೂ ಸಾಗುವಳಿ ಮಾಡುತ್ತಿದ್ದರು.
೩. ಜಮೀನ್ದಾರಿ ಪದ್ದತಿ: ಬ್ರಿಟೀಷ್ ಸರ್ಕಾರ ಈ ಪದ್ಧತಿಯನ್ನು ಜಾರಿಗೆ ತಂದಿತು. ಬ್ರಿಟೀಷರು ಭೂ-ಕಂದಾಯವನ್ನು ವಸೂಲಿ ಮಾಡಲು ಕೆಲವು ಪ್ರತಿನಿಧಿಗಳನ್ನು ನೇಮಿಸಿದರು. ಈ ಪ್ರತಿನಿಧಿಗಳು ಭೂ ಕಂದಾಯ ವಸೂಲಿ ಮಾಡುತ್ತಿದ್ದುದರಿಂದ ಕಾಲ ಕ್ರಮೇಣ ಅವರೇ ಭೂಮಿಯ ಒಡೆಯರೆಂದು ಪರಿಗಣಿಸಲಾಯಿತು. ಇವರು ಗ್ರಾಮೀಣ ಪ್ರದೇಶಗಳಲ್ಲಿರುವ್ ಜಮೀನುಗಳ ಒಡೆತನವನ್ನು ಪಡೆಯುವಂತಾದರು. ಇವರಿಗೆ ಜಮೀನ್ದಾರರೆಂದು ಕರೆಯಲಾಯಿತು. ಇವರಿಗೆ ಬ್ರಿಟೀಷ್ ಸರ್ಕಾರ ಹಲವಾರು ಸೌಲಭ್ಯಗಳನ್ನು (ಭೂ ಒಡೆತನ, ಸಾಗುವಳಿ ಪದ್ಧತಿ ಮತ್ತು ಸುಧಾರಣೆ) ನೀಡಲಾಯಿತು, ಜಮೀನ್ದಾರಿ ಪದ್ಧತಿಯಲ್ಲಿ ಜಮೀನ್ದಾರರು ಭೂಮಿಯ ಒಡೆಯನಾಗಿದ್ದು ಅವನು ಸರ್ಕಾರಕ್ಕೆ ಕೊಡಬೇಕಾದ ಭೂ ಕಂದಾಯಕ್ಕೆ ಸಂಪೂರ್ಣ ಹೊಣೆಗಾರನಾಗಿದ್ದನು. ಭೂಮಿಯ ಸಾಗುವಳಿ ಮಾಡುವ ಕೃಷಿ ಕಾರ್ಮಿಕರು ಪ್ರತಿವರ್ಷ ಜಮೀನ್ದಾರರು ನಿಗದಿ ಮಾಡಿದ ಗೇಣಿಯನ್ನು ಕೊಡಬೇಕಾಗುತ್ತಿತ್ತು. ಗೇಣಿಯ ಮೊತ್ತದಲ್ಲಿ ಜಮೀನ್ದಾರನು ಕೆಲಭಾಗವನ್ನು ಭೂ ಕಂದಾಯಕೊಟ್ಟು ಉಳಿದ ಭಾಗವನ್ನು ತನ್ನ ಆದಾಯವೆಂದು ಇಟ್ಟುಕೊಳ್ಳುತ್ತಿದ್ದನು. ಸರ್ಕಾರ ಮತ್ತು ಗೇಣಿದಾರನ ನಡುವೆ ಜಮೀನ್ದಾರನು ಮಧ್ಯವರ್ತಿಯಾಗಿದ್ದನು. ಸರ್ಕಾರ ಮತ್ತು ಗೇಣಿದಾರ ಅಥವಾ ಸಾಗುವಳಿದಾರನ ನಡುವೆ ಯಾವುದೇ ನೇರವಾದ ಸಂಬಂಧ ಇರುತ್ತಿರಲಿಲ್ಲ. ಇಂತಹ ಪದ್ಧತಿ ಪಶ್ಚಿಮ ಬಂಗಾಳ, ಬಿಹಾರ ಮತ್ತು ಒರಿಸ್ಸಾ ರಾಜ್ಯಗಳಲ್ಲಿ, ಮದ್ರಾಸ್, ಅಸ್ಸಾಂ ಮತ್ತು ಉತ್ತರ ಪ್ರದೇಶದ ಕೆಲವು ಭಾಗಗಳಲ್ಲಿ ರೂಢಿಯಲ್ಲಿತ್ತು.
ಗೇಣಿ ಪದ್ಧತಿಯ ಸಮಸ್ಯೆಗಳು:
ಗೇಣಿ ಪದ್ಧತಿಯೆಂದರೆ ಜಮೀನಿನ ಮಾಲಿಕನು ತನ್ನ ಜಮೀನನ್ನು ಸಾಗುವಳಿ ಮಾಡಲು ಕೃಷಿಕಾರ್ಮಿಕನಿಗೆ ವಾರ್ಷಿಕ ಗೇಣಿಯ ಕರಾರಿನ ಮೇಲೆ ಕೊಡುವ ಪದ್ಧತಿಗೆ ಗೇಣಿ ಪದ್ಧತಿ ಎನ್ನುತ್ತೇವೆ. ಗೇಣಿ ಪದ್ಧತಿಯಲ್ಲಿ ಎರಡು ವಿಧಗಳಿವೆ ಅವುಗಳೆಂದರೆ.
೧. ಹಕ್ಕುದಾರ ಗೇಣಿದಾರರು (Occupancy Tenants)
೨. ಹಕ್ಕುರಹಿತ ಗೇಣಿದಾರರು (Non-occupancy Tenants)
ಹಕ್ಕುದಾರ ಗೇಣಿದಾರನು ಎಂದರೆ ಗೇಣಿದಾರನು ಜಮೀನ್ದಾರನ ಜಮೀನಿನ ಮೇಲೆ ಸಾಗುವಳಿ ಶಾಶ್ವತ ಹಕ್ಕನ್ನು ಹೊಂದಿರುತ್ತಾನೆ. ಗೇಣಿದಾರನನ್ನು ಸಾಗುವಳಿಯಿಂದ ಬಿಡಿಸಲಿಕ್ಕಾಗದು. ಏಕೆಂದರೆ ಶಾಶ್ವತ ಹಕ್ಕುದಾರನಿರುವುದರಿಂದ ನಿರ್ದಿಷ್ಟಪಡಿಸಿದ ಗೇಣಿಯನ್ನು ಪ್ರತಿವರ್ಷ ಕೊಡುತ್ತಾನೆ. ಹಕ್ಕು ರಹಿತ ಗೇಣಿದಾರನೆಂದರೆ ಗೇಣಿದಾರನು ಜಮೀನಿನ ಮೇಲೆ ಸಾಗುವಳಿಯ ಶಾಶ್ವತ ಹಕ್ಕನ್ನು ಹೊಂದಿರುವುದಿಲ್ಲ. ಜಮೀನಿನ ಮಾಲಿಕನು ತನಗೆ ಬೇಡವೆನಿಸಿದಾಗ ಗೇಣಿದಾರನನ್ನು ತೆಗೆದು ಹಾಕಬಹುದು. ಗೇಣಿದಾರನು ಜಮೀನಿನ ಒಡೆಯನಿಗೆ ಕೊಡುವ ಗೇಣಿಯೂ ಪ್ರತಿ ವರ್ಷ ಹೆಚ್ಚಾಗುತ್ತಾ ಹೋಗಬಹುದು. ಇಂತಹ ಗೇಣಿ ಪದ್ಧತಿ ದೇಶದಾದ್ಯಂತ ಶೇಕಡ ೯೦ ರಷ್ಟು ರೂಢಿಯಲ್ಲಿರುತ್ತದೆ.
ಗೇಣಿ ಪದ್ಧತಿಯ ಸಮಸ್ಯೆಗಳು:
ಜಮೀನ್ದಾರಿ ಪದ್ಧತಿ ನಿರ್ಮಾಲನೆಯಾದರೂ ಗೇಣಿ ಪದ್ಧತಿ ಮಾತ್ರ ಬಳಕೆಯಲ್ಲಿರುತ್ತದೆ. ಆದರೆ ಈ ಪದ್ಧತಿಯಲ್ಲಿ ಗೇಣಿದಾರರು ಅನೇಕ ಸಮಸ್ಯೆಗಳನ್ನು ಎದುರಿಸುತ್ತಿದ್ದಾರೆ. ಅವುಗಳೆಂದರೆ.
೧. ಗೇಣಿಯ ಏರಿಕೆ: ಜಮೀನಿನ ಒಡೆಯರು ತಮ್ಮ ಭೂಮಿಗೆ ತಗೆದುಕೊಳ್ಳುವ ಗೇಣಿಯನ್ನು ಪ್ರತಿವರ್ಷ ತಮ್ಮ ಮನಸ್ಸಿಗೆ ಬಂದಂತೆ ಏರಿಸುವುದು ಒಂದು ಪ್ರಮುಖ ಸಮಸ್ಯೆಯಾಗಿದೆ. ಇದರಿಂದ ಗೇಣಿದಾರರ ಆರ್ಥಿಕ ಪರಿಸ್ಥಿತಿಯ ಮೇಲೆ ಅನೇಕ ರೀತಿಯ ದುಷ್ಪರಿಣಾಮವುಂಟಾಗಿ ಬಡತನದ ಬೇಗೆಯಲ್ಲಿ ಬೆಂದು ಹೋಗುವಂತಹ ಪರಿಸ್ಥಿತಿ ಉಂಟಾಯಿತು.
೨. ಗೇಣಿದಾರರ ಬದಲಾವಣೆ: ಗೇಣಿದಾರರನ್ನು ಜಮೀನ್ದಾರರು ತಮ್ಮ ಇಷ್ಟದ ಪ್ರಕಾರ ನಿರ್ಧರಿಸುತ್ತಿದ್ದರು. ಗೇಣಿದಾರನಿಗೆ ಭೂಮಾಲಿಕರು ಸಾಗುವಳಿ ಕೊಡುವ ಭೂಮಿಯನ್ನು ಯಾವಾಗ ಕಸಿದುಕೊಳ್ಳುವರೋ ಎನ್ನುವ ಭಯ ಅವನನ್ನು ಕಾಡುತ್ತಿತ್ತು. ಇಂತಹ ಅನಿಶ್ಚಿತ ಪರಿಸ್ಥಿತಿಯಲ್ಲಿ ಆಧುನಿಕ ಬೇಸಾಯ ಪದ್ಧತಿಯನ್ನು ಅಳವಡಿಸಿ ಸಾಗುವಳಿ ಮಾಡಿ ತನ್ನ ಹಣಕಾಸಿನ ಪರಿಸ್ಥಿತಿಯನ್ನು ಸುಧಾರಿಸಿಕೊಳ್ಳುವ ಗೊಡವೆಗೆ ಗೇಣಿದಾರನು ಕೈ ಹಾಕುತ್ತಿರಲಿಲ್ಲ.
೩. ಸಾಲದ ಬಾಧೆ: ಅತ್ಯಧಿಕ ಪ್ರಮಾಣದ ಗೇಣಿಯನ್ನು ಮಾಲಿಕರಿಗೆ ಕೊಡುತ್ತಿರುವುದರಿಂದ ಗೇಣಿದಾರನು ಯಾವ ಲಾಭವನ್ನೂ ಪಡೆಯುತ್ತಿರಲಿಲ್ಲ. ಕೃಷಿ ಇಳುವರಿಯೂ ಕಡಿಮೆ ಇರುವುದರಿಂದ ಸಾಲದ ಬಾಧೆಯಲ್ಲಿಯೇ ಇರಬೇಕಾಗಿದ್ದಿತು. ಈ ಸಮಸ್ಯೆಗಳನ್ನು ನಿವಾರಿಸಲು ಸರ್ಕಾರ ಭೂ ಸುಧಾರಣ ಕ್ರಮಗಳನ್ನು ಕೈಗೊಂಡಿತು.
ಭೂ ಸುಧಾರಣ– ಕ್ರಮದ ಉದ್ದೇಶಗಳು
ಸರ್ಕಾರದ ಭೂ ಸುಧಾರಣಾ ಕ್ರಮದ ಉದ್ದೇಶಗಳು ಕೆಳಗಿನಂತಿವೆ:
೧. ಜಮೀನ್ದಾರಿ ಮತ್ತು ಮಹಲ್ವಾರಿ ಪದ್ಧತಿಯನು ನಿರ್ಮೂಲನೆ ಮಾಡುವುದು.
೨. ಗೇಣಿ ಪದ್ಧತಿಯ ದೋಷವನ್ನು ನಿವಾರಿಸಿ ಕೃಷಿ ಕಾರ್ಮಿಕರಿಗೆ ನ್ಯಾಯ ದೊರಕಿಸಿಕೊಡುವುದು.
೩. ಭೂ-ಹಿಡುವಳಿಯ ಕನಿಷ್ಟ ಮತ್ತು ಗರಿಷ್ಟ ಮಿತಿಯನ್ನು ನಿಗದಿಪಡಿಸುವುದು.
೪. ಚಿಕ್ಕ ಹಿಡುವಳಿಗಳನ್ನು ಒಂದುಗೂಡಿಸುವುದು.
೫. ಉಳುವವನೇ ಭೂಮಿಯ ಒಡೆಯನೆಂದು ಸಾರುವುದು
೬. ಸಹಕಾರಿ ಬೇಸಾಯಕ್ಕೆ ಉತ್ತೇಜನ ನೀಡುವುದು.
ಸರ್ಕಾರ ಕೈಗೊಂಡ ಭೂ ಸುಧಾರಣಾ ಕ್ರಮಗಳು
ಸರ್ಕಾರ ಈ ಕೆಳಗಿನ ಭೂಸುಧಾರಣಾ ಕ್ರಮಗಳನ್ನು ಕೈಗೊಂಡಿದೆ.
೧. ಮಧ್ಯವರ್ತಿಯ ನಿರ್ಮೂಲನೆ: ಭೂಮಿ ಮತ್ತು ಗೇಣಿದಾರನ ಮಧ್ಯೆ ಜಮೀನ್ದಾರನು ಇರುತ್ತಿದ್ದನು. ಇಂತಹ ಜಮೀನ್ದಾರಿ ಪದ್ಧತಿಯಲ್ಲಿ ಗೇಣಿದಾರನು ಸುಲಿಗೆಗೆ ಒಳಗಾಗುತ್ತಿದ್ದನು. ಆದಕಾರಣ ಸರ್ಕಾರ ಇಂತಹ ಪದ್ಧತಿಯನ್ನು ನಿರ್ಮೂಲನೆ ಮಾಡುವ ಉದ್ದೇಶವನ್ನಿಟ್ಟುಕೊಳ್ಳಲಾಯಿತು. ಮೇಲಾಗಿ ಬಹುತೇಕ ರಾಜ್ಯ ಸರ್ಕಾರಗಳು ಈ ಬಗ್ಗೆ ಶಾಸನ ತಂದು ಜಮೀನ್ದಾರಿ ಪದ್ಧತಿಯನ್ನು ನಿರ್ಮೂಲನೆ ಮಾಡಿದವು. ಇದರಿಂದ ಜಮೀನ್ದಾರನ ಜಮೀನುಗಳೆಲ್ಲವೂ ಸರ್ಕಾರದ ವಶವಾಯಿತು. ಸರ್ಕಾರ ಇಂತಹ ಜಮೀನುಗಳನ್ನು ೩೦ ದಶಲಕ್ಷ ಭೂ ರಹಿತರಿಗೆ ಹಂಚಿತು. ಮೊದಲು ಗೇಣಿದಾರರಾಗಿದ್ದ ಈ ರೈತರು ಭೂ ಒಡೆಯರಾದರು, ರೈತರು ಮತ್ತು ಸರ್ಕಾರದ ನಡುವೆ ನೇರ ಸಂಪರ್ಕವುಂಟಾಯಿತು. ಸರ್ಕಾರದ ಈ ಕ್ರಮದಿಂದ ಗೇಣಿದಾರರೇ ನೇರವಾಗಿ ಸರ್ಕಾರಕ್ಕೆ ಭೂ ಕಂದಾಯ ಕಟ್ಟುವುದರಿಂದ ಜಮೀನಿನ ಮೇಲೆ ಸಂಪೂರ್ಣ ಹತೋಟಿ ಇಟ್ಟುಕೊಳ್ಳುವುದು ಅವರಿಗೆ ಸಾಧ್ಯವಾಯಿತು. ಜಮೀನ್ದಾರರಿಗೆ ಸರ್ಕಾರ ಹಣದ ರೂಪದಲ್ಲಿ ಮತ್ತು ಸರ್ಕಾರಿ ಸಾಲ ಪತ್ರಗಳ ರೂಪದಲ್ಲಿ ಪರಿಹಾರವನ್ನು ಕೊಡಲಾಯಿತು. ಇದಲ್ಲದೆ ೧೦ ದಶಲಕ್ಷ ಎಕರೆಯಷ್ಟು ಸಾಗುವಳಿ ಬಾರದೇ ಇರುವ ಭೂಮಿಯನ್ನು ಭೂ ರಹಿತ ಕೃಷಿ ಕಾರ್ಮಿಕರಿಗೆ ಹಂಚಿ ಸಾಗುವಳಿ ವ್ಯಾಪ್ತಿಯನ್ನು ವಿಸ್ತರಿಸಲಾಯಿರು. ಕೆಲವೊಂದು ಭಾಗದಲ್ಲಿ ಅರಣ್ಯ ಬೆಳೆಸಲು ಕ್ರಮಕೈಗೊಳ್ಳಲಾಯಿತು. ಇಂತಹ ಕೆಳ ಭೂಮಿಯ ಭಾಗವನ್ನು ಗ್ರಾಮ ಪಂಚಾಯಿತಿಗಳ ಆಡಳಿತಕ್ಕೆ ಒಪ್ಪಿಸಲಾಯಿತು. ಸರ್ಕಾರ ಜಾರಿಗೆ ತಂದ ಭೂ ಸುಧಾರಣೆಯು ಮೂರು ಪ್ರಮುಖ ಗುರಿಗಳನ್ನು ಹೊಂದಿರುತ್ತವೆ. ಅವುಗಳೆಂದರೆ ೧. ಗೇಣಿಯ ದರದ ನಿರ್ಧಾರ, ೨. ಗೇಣಿಯ ಹಕ್ಕಿನ ಭದ್ರತೆ, ೩. ಹಿಡುವಳಿ ಒಡೆತನದ ಹಕ್ಕು ಪ್ರಮುಖವಾಗಿದೆ.
೧. ಗೇಣಿ ದರದ ನಿರ್ಧಾರ: ಗೇಣಿದಾರನು ಭೂ ಮಾಲಿಕನಿಗೆ ಪ್ರತಿವರ್ಷ ಕೊಡಬೇಕಾದ ಗೇಣಿಯ ಗರಿಷ್ಠ ದರವನ್ನು ರಾಜ್ಯ ಸರ್ಕಾರಗಳು ಶಾಸನದ ಮೂಲಕ ನಿಗದಿಪಡಿಸಿವೆ. ಭೂ ಮಾಲಿಕರು ತಮ್ಮ ಮನಬಂದಂತೆ ಗೇಣಿ ನಿರ್ಧಾರ ಮಾಡುವಂತಿಲ್ಲ. ಗೇಣಿಯ ದರ ಬೇರೆ ಬೇರೆ ರಾಜ್ಯಗಳಲ್ಲಿ ಬೇರೆ ಬೇರೆಯಾಗಿರುವುದಲ್ಲದೆ ಒಂದೇ ರಾಜ್ಯದ ವಿವಿಧ ಭಾಗಗಳಲ್ಲಿಯೂ ಬೇರೆ ಬೇರೆಯಾಗಿರುವುದೊಂದು ವೈಶಿಷ್ಟ್ಯವಾಗಿರುತ್ತದೆ. ಗೇಣಿಯನ್ನು ಭೂಮಿಯ ಫಲವತ್ತತೆ, ನೀರಾವರಿ ಸೌಕರ್ಯ ಇತ್ಯಾದಿಗಳ ಆಧಾರದ ಮೇಲೆ ನಿಗದಿ ಪಡಿಸಲಾಗುತ್ತಿದೆ. ಭೂಮಾಲಿಕನು ಸರ್ಕಾರ ನಿಗದಿಪಡಿಸಿದ ಗೇಣಿಯನ್ನು ತೆಗೆದುಕೊಳ್ಳಬೇಕಾಗುತ್ತದೆ. ಇದರಿಂದ ಗೇಣಿದಾರನ ಸಾಗುವಳಿಗೆ ಯಾವುದೇ ಅನಿಶ್ಚಿತತೆಯುಂಟಾಗುವುದಿಲ್ಲ.
೨. ಗೇಣಿ ಹಕ್ಕಿನ ಭದ್ರತೆ: ಗೇಣಿದಾರನು ಸರ್ಕಾರ ನಿಗದಿಪಡಿಸಿದ, ಗೇಣಿಯನ್ನು ಭೂಮಾಲಿಕನಿಗೆ ಕೊಡುವ ತನಕ ಭೂ ಮಾಲಿಕನು ಗೇಣಿದಾರನನ್ನು ಬಿಡಿಸುವ ಹಾಗಿಲ್ಲ. ಗೇಣಿದಾರನು ಆಕಸ್ಮಿಕವಾಗಿ ಕಾನೂನಿನ ಪ್ರಕಾರ ತಪ್ಪು ಮಾಡಿದಲ್ಲಿ ಮಾತ್ರ ಅವನನ್ನು ಭೂಮಿಯಿಂದ ಹೊರಹಾಕಬಹುದು, ಗೇಣಿ ಹಕ್ಕಿನ ನಿಯಮಗಳಿಗೆ ಸಂಬಂಧಿಸಿದಂತೆ ಬೇರೆ ಬೇರೆ ರಾಜ್ಯಗಳಲ್ಲಿ ಬೇರೆ ಬೇರೆ ಶಾಸನಗಳಿರುವುದುಂಟು.
೩. ಹಿಡುವಳಿಯ ಒಡೆತನದ ಹಕ್ಕು: ಸರ್ಕಾರ ಗೇಣಿದಾರನ ಅಥವಾ ಕೃಷಿ ಕಾರ್ಮಿಕರ ಹಿತರಕ್ಷಣೆಗೋಸ್ಕರ “ಉಳುವವನೆ ಭೂಮಿಯ ಒಡೆಯನೆಂಬ” ತತ್ವದ ಆಧಾರದ ಮೇಲೆ ಅವತ ಹಿತ ರಕ್ಷಣೆ ಮಾಡುವಲ್ಲಿ ನಿರಂತರವಾಗಿ ಶ್ರಮಿಸುತ್ತದೆ. ಕೆಲವೂಂದು ಭೂಮಿಯನ್ನು ಭೂಮಾಲಿಕನಿಗೆ ಬಿಟ್ಟುಕೊಟ್ಟು ಉಳಿದ ಭೂಮಿಯ ಒಡೆತನವನ್ನು ಗೇಣಿದಾರರಿಗೆ ಕೊಡಲು ಕ್ರಮವನ್ನು ಕೈಗೊಳ್ಳಲಾಗಿದೆ. ಭೂಮಿಯನ್ನು ಕಳೆದುಕೊಂಡ ಭೂಮಾಲಿಕನಿಗೆ ಪರಿಹಾರ ಮತ್ತು ಭೂ ಮಾಲಿಕರಿಗೆ ಪರಿಹಾರ ನೀಡಲು ವಿವಿಧ ರಾಜ್ಯಗಳಲ್ಲಿ ವಿವಿಧ ನಿಯಮಗಳು ಇರುತ್ತವೆ.
ಕೃಷಿ ಹಣಕಾಸು
ಕೃಷಿ ವಲಯ ನಮ್ಮ ದೇಶದ ಅರ್ಥವ್ಯವಸ್ಥೆಯಲ್ಲಿ ಮಹತ್ವದ ಪಾತ್ರ ವಹಿಸಿರುತ್ತದೆ. ಬಹುತೇಕ ಕೃಷಿ ಹಿಡುವಳಿಗಳು ಚಿಕ್ಕ ಅತೀ ಚಿಕ್ಕದಾಗಿರುವುದರಿಂದ ನಮ್ಮ ದೇಶದ ಕೃಷಿಕರು ತಾಂತ್ರಿಕ ಮತ್ತು ಹಣಕಾಸಿನ ಸಮಸ್ಯೆಗಳನ್ನು ಎದುರಿಸುತ್ತಿದ್ದಾರೆ. ಇದಕ್ಕೆ ಕಡಿಮೆ ಕೃಷಿಕರು ಉತ್ಪಾದನೆ ಮತ್ತು ಬಡತನದ ವಿಷಮ ಚಕ್ರ ನೇರವಾಗಿ ಕಾರಣಗಳಾಗಿವೆ. ಇಂತಹ ಹಿನ್ನೆಲೆಯಲ್ಲಿ ಕೃಷಿ ಹಣಕಾಸು ಕೃಷಿಯಲ್ಲಿನ ಸಮಸ್ಯೆಗಳ ನಿವಾರಣೆಗೆ ಅತಿ ಅವಶ್ಯಕವಾಗಿದೆ. ಕೃಷಿಕರಿಗೆ ಬೀಜ, ಗೊಬ್ಬರ, ಕ್ರಿಮೀನಾಶಕ, ಟ್ರಾಕ್ಟರ್, ದಿನನಿತ್ಯದ ಕೃಷಿ ಚಟುವಟಿಕೆಗಳಿಗೆ ಮತ್ತಿತರ ಶಾಶ್ವತ ಸೊತ್ತಿನ ನಿರ್ಮಾಣಕ್ಕೆ ಹಣಕಾಸು ಅತ್ಯಾವಶ್ಯಕವಾಗಿರುತ್ತದೆ. ಈ ಎಲ್ಲಾ ಉದ್ದೇಶಗಳಿಗೆ ಬೇಕಾಗುವ ಕೃಷಿ ಹಣಕಾಸನ್ನು ನಾವು ಮೂರು ವಿಧವಾಗಿ ವಿಂಗಡಿಸಬಹುದು.
ಅ. ಅಲ್ಪಾವದಿ ಸಾಲ
ಆ. ಮಧ್ಯಮಾವಧಿ ಸಾಲ
ಇ. ದೀರ್ಘಾವಧಿ ಸಾಲ
ಅ. ಅಲ್ಪಾವಧಿ ಸಾಲ: ಅಲ್ಪಾವಧಿ ಸಾಲದ ಅವಧಿ ೬ ತಿಂಗಳಿನಿಂದ ೧೨ ತಿಂಗಳವರೆಗಿನ ಸಾಲಗಳಾಗಿರುತ್ತದೆ. ರೈತರು ಬೀಜ, ಗೊಬ್ಬರ, ಕ್ರಿಮಿನಾಶಕ ಮತ್ತಿತರ ದಿನನಿತ್ಯದ ಕೃಷಿ ಚಟುವಟಿಕೆಗಳಿಗೆ ಸಾಲವನ್ನು ತೆಗೆದುಕೊಳ್ಳುವರು. ಕೃಷಿ ಹುಟ್ಟುವಳಿ ಬಂದ ನಂತರ ಮಾರಾಟ ಮಾಡಿ ಇಂತಹ ಸಾಲವನ್ನು ಮರುಪಾವತಿ ಮಾಡುತ್ತಾರೆ.
ಆ. ಮಧ್ಯಮಾವಧಿ ಸಾಲ: ಮಧ್ಯಮಾವಧಿ ಸಾಲದ ಅವಧಿ ೧೨ ತಿಂಗಳಿಗಿಂತ ಹೆಚ್ಚು ೫ ವರ್ಷಗಳಿಗಿಂತ ಕಡಿಮೆ ಅವಧಿ ಸಾಲಗಳಾಗಿವೆ. ಇಂತಹ ಸಾಲವನ್ನು ರೈತರು ಜಾನುವಾರು, ಕೃಷಿ ಸಲಕರಣೆ, ಜಮೀನಿನ ಸುಧಾರಣೆ ಮಾಡಲು ಮಧ್ಯಮಾವಧಿ ಸಾಲಗಣನ್ನು ತೆಗೆದುಕೊಳ್ಳುತ್ತಾರೆ.
ಇ. ದೀರ್ಘಾವಧಿ ಸಾಲ: ದೀರ್ಘಾವಧಿ ಸಾಲ ೫ ವರ್ಷಗಳಿಗಿಂತ ಹೆಚ್ಚಿನ ಅವಧಿಯ ಸಾಲಗಳಾಗಿವೆ. ಇಂತಹ ಸಾಲವನ್ನು ರೈತರು ಟ್ರ್ಯಾಕ್ಟರ್ ಮುಂತಾದ ಯಂತೋಪಕರಣಗಳನ್ನು ಕೊಳ್ಳಲು, ಜಮೀನು ಕೊಳ್ಳಲು, ಸಾಲ ಮರುಪಾವತಿ ಮಾಡಲಿಕ್ಕೆ, ಬಾವಿ ತೋಡಿಸಲು ಮತ್ತಿತರ ಶಾಶ್ವತ ಕೃಷಿ ಚಟುವಟಿಕೆಗೆಳಿಗೆ ದೀರ್ಘಾವಧಿ ಸಾಲಗಳ ಬೇಡಿಕೆ ಉದ್ಭವಿಸುತ್ತದೆ.
ಕೃಷಿ ಸಾಲದ ದಿಕ್ಕಿನಲ್ಲಿ ಕೃಷಿ ಬದಲಾವಣೆ
ನಮ್ಮ ದೇಶದ ಕೃಷಿ ವಲಯದಲ್ಲಿನ ಸಾಲದ ಪರಿಸ್ಥಿತಿಯನ್ನು ಅವಲೋಕಿಸಿದರೆ ೧೯೫೧ ರಿಂದ ೧೯೮೧ರ್ ಮೂರು ದಶಕಗಳಲ್ಲಾದ ಹಲವಾರು ಬದಲಾವಣೆಗಳನ್ನು ಕಾಣಬಹುದು. ಕೃಷಿಗೆ ಒದಗಿಸುವ ಸಾಲಗಳನ್ನು ನಾವು ಸಾಂಸ್ಥಿಕ ಮತ್ತು ಸಾಂಸ್ಥಿಕೇತರ ಸಾಲಗಳೆಂದು ವರ್ಗೀಕರಿಸುತ್ತೇವೆ. ಸಾಂಸ್ಥಿಕ ಸಾಲ ನೀಡುವ ಸಂಸ್ಥೆಗಳೆಂದರೆ ವಾಣಿಜ್ಯ ಬ್ಯಾಂಕುಗಳು, ಸಹಕಾರಿ ಬ್ಯಾಂಕುಗಳು ಅಥವಾ ಸಂಸ್ಥೆಗಳು ಮತ್ತು ಸರ್ಕಾರಗಳಾಗಿವೆ. ಸಾಂಸ್ಥಿಕೇತರ ಸಾಲ ನೀಡುವ ಸಂಸ್ಥೆಗಳೆಂದರೆ ಸಾಲ ಕೊಡುವ ಸಾಹುಕಾರರು, ಕೃಷಿ ಲೇವಾದೇವಿದಾರರು, ಬಂಧುಗಳು ಮತ್ತು ಸ್ನೇಹಿತರು, ವ್ಯಾಪಾರಿಗಳು, ಜಮೀನ್ದಾರರು ಮತ್ತಿತರರು ಇರುತ್ತಾರೆ. ಭಾರತ ಸರ್ಕಾರ ಕೃಷಿಕರಿಗೆ ಸಾಕಷ್ಟು ಸಾಲದ ಸೌಲಭ್ಯಗಳನ್ನು ಸಾಂಸ್ಥಿಕ ಸಾಲ ನೀಡುವ ಸಂಸ್ಥೆಗಳಿಂದ ಒದಗಿಸುವ ಉದ್ದೇಶದಿಂದ ಹಲವಾರು ಜರೂರು ಕ್ರಮಗಳನ್ನು ಯೋಜನಾವಧಿಯಲ್ಲಿ ಕೈಗೊಂಡಿದೆ. ಸಾಂಸ್ಥಿಕೇತರ ಸಂಸ್ಥೆಗಳು ಕೃಷಿಕರ ಮೇಲೆ ಅತ್ಯಧಿಕ ಬಡ್ದಿ ವಸೂಲಿ (ಪ್ರತಿಶತ ೩೬ ರಿಂದ ೧೨೦ರ ತನಕ) ಮಾಡಿ ಶೋಷಣೆಗೆ ಗುರುಪಡಿಸುತ್ತಿರುವುದರಿಂದ ಇವರ ಪ್ರಾಮುಖ್ಯತೆಯನ್ನು ಕಡಿಮೆ ಮಾಡಿ ಬಡ ಕೃಷಿಕರನ್ನು ಋಣ ಮುಕ್ತರನ್ನಾಗಿ ಮಾಡುವ ಉದ್ದೇಶವನ್ನು ಸರ್ಕಾರ ಇಟ್ಟುಕೊಂಡು ಹಲವಾರು ಸುಧಾರಣಾ ಕ್ರಮಗಳನ್ನು ಕಾಲಾನುಕ್ರಮೇಣ ಕೈಗೊಂಡಿದೆ. ಸರ್ಕಾರದ ಸತತ ಪರಿಶ್ರಮದಿಂದಾಗಿ ೧೯೫೧ ರಿಂದ ೧೯೯೬ ರವರೆಗೆ ಕೃಷಿ ಸಾಲದ ದಿಕ್ಕಿನಲ್ಲಿ ಪ್ರಾಮಾಣಾತ್ಮಕ ಬದಲಾವಣೆಯಾಗಿದೆ. ಇದನ್ನು ಕೆಳಗಿನ್ ಪಟ್ಟಿಯಿಂದ ತಿಳಿದುಕೊಳ್ಳಬಹುದು.
ಪಟ್ಟಿ: ೧೯೫೧ ರಿಂದ ೧೯೮೧ರ ವರೆಗಿನ ಕೃಷಿ ಸಾಲದ ದಿಕ್ಕಿನ ಬದಲಾವಣೆ

	೧೯೫೧–೫೨ (ಪ್ರತಿಶತ)

ಸಾಂಸ್ಥಿಕ ಮೂಲಗಳು (Institutional Sources)
ಕೆಳಗಿನ ಸಾಂಸ್ಥಿಕ ಮೂಲಗಳಿಂದ ರೈತರು ಸಾಲದ ನೆರವನ್ನು ಪಡೆಯುತ್ತಿದ್ದಾರೆ.
ಅ) ಸಹಕಾರಿ ಸಂಸ್ಥೆಗಳು
ಆ) ವಾಣಿಜ್ಯ ಬ್ಯಾಂಕ್ ಗಳು
ಇ) ಪ್ರಾದೇಶಿಕ ಗ್ರಾಮಿಣ ಬ್ಯಾಂಕ್ ಗಳು
ಈ) ಸರಕಾರ
ಅ. ಸಹಕಾರಿ ಸಂಸ್ಥೆಗಳು: ಸಹಕಾರಿ ಸಂಘಗಳ ಸ್ಥಾಪನೆ ನಮ್ಮ ದೇಶದಲ್ಲಿ ೧೯೦೪ ರಲ್ಲಿ ಆಯಿತು. ನಮ್ಮ ದೇಶದಲ್ಲಿ ಕೆಳಗಿನ ಸಂಸ್ಥೆಗಳು ಕೃಷಿಕರಿಗೆ ಪತ್ತಿನ ಸೌಲಭ್ಯ ಒದಗಿಸುತ್ತಿವೆ.
೧. ಪ್ರಾಥಮಿಕ ಸಹಕಾರಿ ಪತ್ತಿನ ಸಂಸ್ಥೆಗಳು: ಇವುಗಳು ಗ್ರಾಮೀಣ ಭಾಗದಲ್ಲಿ ಕಾರ್ಯನಿರ್ವಹಿಸುತ್ತಿದ್ದು, ಅಲ್ಪಕಾಲಾವಧಿ ಸಾಲವನ್ನು ಕೃಷಿಕರಿಗೆ ಒದಗಿಸುತ್ತಿವೆ ೧೯೯೬ರ ವೇಳೆಗೆ ೯೫೦೦೦ ಇಂತಹ ಸಂಸ್ಥೆಗಳು ಗ್ರಾಮೀಣ ಭಾಗದಲ್ಲಿ ಕಾರ್ಯನಿರ್ವಹಿಸಿ ಪ್ರತಿಶತ ೯೬ ರಷ್ಟು ಗ್ರಾಮೀಣ ಪ್ರದೇಶಕ್ಕೆ ಇವುಗಳ ವ್ಯಾಪ್ತಿ ಹಬ್ಬಿದ್ದಿತು. ಎಲ್ಲಾ ಸಂಸ್ಥೆಗಳಲ್ಲೆ ೫೪೮ ಲಕ್ಷ ಸದಸ್ಯರು ರೂ. ೧೦೦೦ ಕೋಟಿ ಠೇವಣಿ ಇಟ್ಟಿದ್ದು, ರೂ. ೬೨೬೦ ಕೋಟಿ ಸಾಲ ಪಡೆದಿದ್ದರು. ಪ್ರಾಥಮಿಕ ಸಹಕಾರಿ ಸಂಘಗಳ ಮರುಪಾವತಿ ಬಾಕಿ ಇದೇ ವೇಳೆಗೆ. ಪ್ರತಿಶತ ೪೨ ರಷ್ಟು ಇದ್ದಿತ್ತು.
೨. ಜಿಲ್ಲಾ ಸಹಕಾರಿ ಸಂಸ್ಥೆಗಳು: ಈ ಸಂಸ್ಥೆಯ ಮುಖ್ಯ ಆಡಳಿತ ಕಛೇರಿ ಜಿಲ್ಲೆಯ ವ್ಯಾಪ್ತಿಯಲ್ಲಿದ್ದು, ತನ್ನದೇ ಆದ ಶಾಖೆಗಳ ಮೂಲಕ ವ್ಯವಹಾರ ನಡೆಸುತ್ತದೆ, ಜಿಲ್ಲಾ ಸಹಕಾರಿ ಪತ್ತಿನ ಬ್ಯಾಂಕು, ರಾಜ್ಯಮಟ್ಟದ ಅಪೆಕ್ಸ್ ಬ್ಯಾಂಕು ಮತ್ತು ಗ್ರಾಮೀಣ ಮಟ್ಟದ ಪ್ರಾಥಮಿಕ ಸಹಕಾರಿ ಸಂಘಗಳಿಗೆ ಜೋಡಣೆ ಹೆಣೆಯುವ ಸಂಸ್ಥೆಯಾಗಿದೆ. ಜಿಲ್ಲಾ ಸಹಕಾರಿ ಪತ್ತಿನ ಬ್ಯಾಂಕು ಪ್ರಾಥಮಿಕ ಸಹಕಾರಿ ಪತ್ತಿನ ಸಂಘಗಳ ಮೂಲಕ ಕೃಷಿಕರಿಗೆ ಸಾಲದ ಸೌಲಭ್ಯವನ್ನು ಒದಗಿಸುತ್ತವೆ. ೧೯೯೬ರ ವೇಳೆಗೆ ದೇಶದಾದ್ಯಂತ ೩೩೭ ಜಿಲ್ಲಾ ಸಹಕಾರಿ ಪತ್ತಿನ ಸಂಸ್ಥೆಗಳು ಇದ್ದು ೭೨೭೫ ಶಾಖೆಗಳ ಮೂಲಕ ಕೆಲಸ ನಿರ್ವಹಿಸುತ್ತಿದ್ದವು. ಇವುಗಳ ಠೇವಣಿ ಹಣ ರೂ. ೩೦೦೦ ಕೋಟಿ ಇದ್ದು, ರೂ. ೩೭೧೦ ಕೋಟಿ ಸಾಲ ನೀಡಿದ್ದವು. ಮರು ಪಾವತಿ ಬಾಕಿ ಪ್ರತಿಶತ ೪೦ರಷ್ಟು ಇದೇ ವೇಳೆಗೆ ಇದ್ದಿತ್ತು.
೩. ರಾಜ್ಯ ಸಹಕಾರಿ ಬ್ಯಾಂಕ್: ಪ್ರತಿಯೊಂದು ರಾಜ್ಯದಲ್ಲಿ ರಾಜ್ಯ ಸಹಕಾರಿ ಬ್ಯಾಂಕ್ ಅಥವಾ ಅಪೆಕ್ಸ್ ಬ್ಯಾಂಕು ಕಾರ್ಯ ನಿರ್ವಹಿಸುತ್ತಿದ್ದು, ಜಿಲ್ಲಾ ಸಹಕಾರಿ ಬ್ಯಾಂಕುಗಳ ಮೂಲಕ ಪ್ರಾಥಮಿಕ ಸಹಕಾರಿ ಸಂಸ್ಥೆಗಳಿಗೆ ಹಣಕಾಸಿನ ನೆರವನ್ನು ಕೃಷಿಗೆ ನೀಡುತ್ತವೆ. ೧೯೮೦ರ ವೇಳೆಗೆ ದೇಶದಾದ್ಯಂತ ೨೭ ರಾಜ್ಯ ಸಹಕಾರಿ ಬ್ಯಾಂಕುಗಳು ಕಾರ್ಯ ನಿರ್ವಹಿಸುತ್ತಿದ್ದು. ರೂ. ೧೪೨೩ ಕೋಟಿ ಠೇವಣಿ ಹೊಂದಿದ್ದವು. ಒಟ್ಟಾರೆ ರೂ. ೨೪೦೦ ಕೋಟಿ ಸಾಲವನ್ನು ನೀಡಿದ್ದವು.
೪. ಭೂ ಅಭಿವೃದ್ಧಿ ಬ್ಯಾಂಕುಗಳು: ಮೇಲಿನ ಸಹಕಾರಿ ಸಂಸ್ಥೆಗಳು ಕೃಷಿಕರಿಗೆ ಅಲ್ಪ ಮತ್ತು ಮಧ್ಯಮ ಕಾಲಾವಧಿ ಸಾಲವನ್ನು ನೀಡುತ್ತಿವೆ. ಭೂ ಅಭಿವೃದ್ಧಿ ಬ್ಯಾಂಕ್ ಗಳಲ್ಲಿ ಎರಡು ಪ್ರಕಾರಗಳಿವೆ ೧. ಪ್ರಾಥಮಿಕ ಭೂ ಅಭಿವೃದ್ಧಿ ಬ್ಯಾಂಕ್ ಕೃಷಿಕರಿಗೆ ನೇರವಾಗಿ ಸಾಲವನ್ನು ನೀಡುತ್ತವೆ. ದೇಶದಾದ್ಯಂತ ೧೯೮೦ರ ವೇಳೆಗೆ ೮೯೬ ಪ್ರಾಥಮಿಕ ಭೂ ಅಭಿವೃದ್ಧಿ ಬ್ಯಾಂಕ್ ಗಳು ಕೆಲಸವನ್ನು ನಿರ್ವಹಿಸುತ್ತಿದ್ದು. ರೂ. ೧೧೩೦ ಕೋಟಿ ಕಾರ್ಯ ನಿರ್ವಹಿಸುವ ಬಂಡವಾಳವನ್ನು ಹೊಂದಿದ್ದವು. ಇದರಲ್ಲಿ ರೂ. ೨೦೫ ಕೋಟಿ ಸಾಲ ನೀಡಿದ್ದರೆ, ರೂ. ೮೬೬ ಕೋಟಿ ಹಣಕಾಸಿನ ನೆರವನ್ನು ರಾಷ್ಟ್ರೀಯ ಕೃಷಿ ಮತ್ತು ಗ್ರಾಮೀಣ ಅಭಿವೃದ್ಧಿ ಬ್ಯಾಂಕಿನಿಂದ ಪಡೆದಿದ್ದವು. ಈ ಬ್ಯಾಂಕುಗಳ ಮರುಪಾವತಿ ಬಾಕಿ ಇದೇ ವೇಳೆಗೆ ರೂ. ೮೯೧ ಕೋಟಿಯಷ್ಟು ಇದ್ದಿತ್ತು. ೨. ರಾಜ್ಯ ಭೂ ಅಭಿವೃದ್ಧಿ ಬ್ಯಾಂಕ್ (State Land Development Bank) ರಾಜ್ಯ ಭೂ ಅಭಿವೃದ್ಧಿ ಬ್ಯಾಂಕ್ ರಾಜ್ಯ ಮಟ್ಟದ ಸಂಸ್ಥೆಯಾಗಿದ್ದು ಪ್ರಾಥಮಿಕ ಭೂ ಅಭಿವೃದ್ಧಿ ಬ್ಯಾಂಕಿಗೆ ಸಾಲದ ನೆರವನ್ನು ನೀಡುತ್ತಿವೆ. ಈ ಬ್ಯಾಂಕ್ ಗಳು ರಾಷ್ಟ್ರೀಯ ಕೃಷಿ ಮತ್ತು ಗ್ರಾಮೀಣ ಅಭಿವೃದ್ಧಿ ಬ್ಯಾಂಕಿನಿಂದ ಹಣಕಾಸಿನ ಪುನರ್ ನೆರವನ್ನು ಪಡೆದು ಪ್ರಾಥಮಿಕ ಭೂ ಅಭಿವೃದ್ಧಿ ಬ್ಯಾಂಕ್ ಗಳ ಮೂಲಕ ಕೃಷಿಕರಿಗೆ ಸಾಲ ನೀಡುತ್ತವೆ. ದೀರ್ಘಾಕಾಲಾವಧಿ ಸಾಲ ನೀಡುವ ಈ ಸಂಸ್ಥೆಗಳಿಗೆ ರಾಷ್ಟ್ರೀಯ ಕೃಷಿ ಮತ್ತು ಗ್ರಾಮೀಣ ಅಭಿವೃದ್ಧಿ ಬ್ಯಾಂಕ್ ಸ್ಥಾಪನೆಯಾದ ನಂತರ ೧೯೮೨-೮೩ನೇ ಹಣಕಾಸಿನ ವರ್ಷದಿಂದ ಪುನರ್-ಧನ ಸೌಲಭ್ಯವನ್ನು ವಿಸ್ತ್ರರಿಸಿ ಭೂ ಅಭಿವೃದ್ಧಿ ಬ್ಯಾಂಕುಗಳ ಬದಲು ಪ್ರಾಥಮಿಕ ಕೃಷಿ ಮತ್ತು ಗ್ರಾಮೀಣ ಅಭಿವೃದ್ಧಿ ಬ್ಯಾಂಕ್ (ಪ್ರಾಥಮಿಕ ಭೂ ಅಭಿವೃದ್ಧಿ ಬ್ಯಾಂಕುಗಳಿಗೆ) ಎಂದು ಮತ್ತು ರಾಜ್ಯ ಕೃಷಿ ಮತ್ತು ಗ್ರಾಮೀಣ ಅಭಿವೃದ್ಧಿ ಬ್ಯಾಂಕ್ (ರಾಜ್ಯ ಭೂ ಅಭಿವೃದ್ದಿ ಬ್ಯಾಂಕ್ ಗಳಿಗೆ) ಎಂದು ಪುನರ್ ನಾಮಕರಣ ಮಾಡಲಾಯಿತು.
ಆ. ಮಾಣಿಜ್ಯ ಬ್ಯಾಂಕ್ ಗಳು: ವಾಣಿಜ್ಯ ಬ್ಯಾಂಕ್ ಗಳಲ್ಲಿ ಮೂರು ಪ್ರಕಾರದ ಬ್ಯಾಂಕುಗಳು ಕೃಷಿಗೆ ಸಾಲವನ್ನು ನೀಡುತ್ತಿವೆ. ಅವುಗಳೆಂದರೆ ಸ್ಟೇಟ್ ಬ್ಯಾಂಕ್ ಮತ್ತು ಅದರ ಸಹ ಬ್ಯಾಂಕ್ ಗಳು, ರಾಷ್ಟ್ರೀಕೃತ ವಾಣಿಜ್ಯ ಬ್ಯಾಂಕುಗಳು ಮತ್ತು ಪ್ರಾದೇಶಿಕ ಗ್ರಾಮೀಣ ಬ್ಯಾಂಕುಗಳಾಗಿರುತ್ತವೆ. ದೇಶದಾದ್ಯಂತ ಕೇವಲ ೮೨೬೨ ವಾಣಿಜ್ಯ ಬ್ಯಾಂಕುಗಳು ೧೯೫೧ರ ವೇಳೆಗೆ ಕೆಲಸ ನಿರ್ವಹಿಸುತ್ತಿದ್ದರೆ, ಇವುಗಳ ಸಂಖ್ಯೆ ೧೯೯೬ರ ವೇಳೆಗೆ ೬೫೦೦೦ ಕ್ಕೆ ಏರಿತು. ಎಲ್ಲಾ ವಾಣಿಜ್ಯ ಬ್ಯಾಂಕುಗಳಿಂದ ಕೃಷಿಗೆ ರೂ. ೩೧೦೦೦ ಕೋಟಿ ಸಾಲ ನೀಡಿ ನಿಗದಿತ ಪ್ರತಿಶತ ೨೪. ೪ರಷ್ಟು ಸಾಲವನ್ನು ನೀಡಲಾಗಿದ್ದಿತ್ತು.
ಇ. ಪ್ರಾದೇಶಿಕ ಗ್ರಾಮೀಣ ಬ್ಯಾಂಕ್ ಗಳು: ಕೃಷಿ ಕಾರ್ಮಿಕರಿಗೆ, ಗ್ರಾಮೀಣ ಕರಕುಶಲದಾರರಿಗೆ, ಚಿಕ್ಕ ವ್ಯಾಪಾರಿಗಳಿಗೆ ಮತ್ತಿತರ ಅಶಕ್ತ ಜನರಿಗೆ ಸಾಲ ನೀಡುವ ಮಹತ್ತರವಾದ ಧ್ಯೇಯವನ್ನೀಟ್ಟುಕೊಂಡು ಜನ್ಮ ತಾಳಿದವು. ಇಂತಹ ದುರ್ಬಲ ಜನರಿಗೆ ಸಾಲ ಸೌಲಭ್ಯ ನೀಡಿ ಅವರ ಉತ್ಪಾದನ ಸಾಮರ್ಥ್ಯ ಹೆಚ್ಚಿಸಿ ಒಟ್ಟಾರೆ ಗ್ರಾಮೀಣ ಅಭಿವೃದ್ಧಿ ಸಾಧಿಸುವ ಮಹತ್ವಾಕಾಂಕ್ಷೆಯನ್ನಿಟ್ಟುಕೊಂಡಿವೆ. ೧೯೯೬ರ ವೇಳೆಗೆ ಇಂತಹ ೧೯೬ ಪ್ರಾದೇಶಿಕ ಗ್ರಾಮೀಣ ಬ್ಯಾಂಕುಗಳು ದೇಶದಾದ್ಯಂತ ಕಾರ್ಯ ನಿರ್ವಹಿಸುತ್ತಿದ್ದು, ೩೮೦ ಜಿಲ್ಲೆಗಳಿಗೆ ಇವುಗಳ ವ್ಯಾಪ್ತಿ ವಿಸ್ತರಿಸಿದೆ. ಇವುಗಳ ಶಾಖೆಗಳು ೧೯೮೪ರಲ್ಲಿ ೧೦೨೪೫ ಇದ್ದರೆ, ೧೯೯೯ ರ ವೇಳೆಗೆ ೧೫೦೦೦ಕ್ಕೆ ಏರಿತು. ಇವುಗಳು ನೀಡಿರುವ ಸಾಲದ ಮೊತ್ತ ಇದೇ ವೇಳೆಗೆ ರೂ. ೧೦೮೧ ಕೋಟಿಯಿಂದ ರೂ. ೫೧೦೦ ಕೋಟಿಗೆ ಏರಿತು. ಒಟ್ಟಾರೆ ೧೯೬ ಗ್ರಾಮೀಣ ಬ್ಯಾಂಕ್ ಗಳಲ್ಲಿ ೧೫೧ ಗ್ರಾಮೀಣ ಬ್ಯಾಂಕುಗಳು ನಷ್ಟದಲ್ಲಿ ಇದೇ ವೇಳೆಗೆ ನಡೆದಿದ್ದು, ಕೇಂದ್ರ ಸರ್ಕಾರ ಇವುಗಳ ವ್ಯವಹಾರ ಸುಧಾರಿಸಿಕೊಳ್ಳುವುದಕ್ಕಾಗಿ ಹಲವಾರು ಸುಧಾರಣ ಕ್ರಮಗಳನ್ನು ಪ್ರಕಟಿಸಿವೆ. ಪ್ರಾದೇಶಿಕ ಗ್ರಾಮೀಣ ಬ್ಯಾಂಕುಗಳ ಮರುಪಾವತಿ ಬಾಕಿ ಮೇಲಿನ ವೇಳೆಗೆ ಪ್ರತಿಶತ ೨೬. ೭ ರಿಂದ ೩೨. ೧ಕ್ಕೆ ಏರಿದ್ದಿತು.
ಈ. ಸರಕಾರ: ಸರಕಾರವು ಕೃಷಿಕರಿಗೆ ನೇರವಾಗಿ ಸಾಲ ನೀಡುವ ಸೌಲಭ್ಯವನ್ನು ಸ್ಥಗಿತಗೊಳಿಸಿದೆ. ಆದರೆ ಕೆಲ ವರ್ಷಗಳ ಹಿಂದೆ ತಕಾವಿ ಸಾಲವೆಂದು ಕೃಷಿಕರಿಗೆ ನೀಡುವ ಪದ್ಧತಿಯನ್ನಿಟ್ಟುಕೊಂಡಿದ್ದಿತ್ತು. ಈಗ ಸರಕಾರ ಬ್ಯಾಂಕುಗಳ ಮೂಲಕ ಬಡತನ ನಿರ್ಮಾಲನಾ ಕಾರ್ಯಕ್ರಮ, ಉದ್ಯೋಗ ಒದಗಿಸುವ ನೆಹರೂ ರೋಜ್ ಗಾರ್ ಯೋಜನೆ, ವಿಶೇಷ ಘಟಕ ಯೋಜನೆ, ಭಾಗ್ಯಜ್ಯೋತಿ ಮತ್ತಿತರ ಹಲವಾರು ಯೋಜನೆಗಳ ಸಹಾಯಧನವೆಂದು ರಾಜ್ಯ ಮತ್ತು ಕೇಂದ್ರ ಸರ್ಕಾರಗಳು ನೀಡುತ್ತವೆ.
ಕೃಷಿ ಮಾರುಕಟ್ಟೆ
ಕೃಷಿ ಮಾರುಕಟ್ಟೆಗಳು ಕೃಷಿಕರ ಹಣಕಾಸಿನ ಪರಿಸ್ಥಿತಿ ಸುಧಾರಿಸಲಿಕ್ಕೆ ಮೂಲ ಸೌಲಭ್ಯಗಳನ್ನೊದಗಿಸುತ್ತವೆ. ಇವುಗಳು ಕೃಷಿಕರು ಬೆಳೆದ ಹುಟ್ಟುವಳಿಗೆ ಉತ್ತಮ ಬೆಲೆ ನಿಗದಿ ಪಡಿಸಿ ಕೃಷಿಯನ್ನು ಲಾಭದಾಯಕ ವೃತ್ತಿಯನ್ನಾಗಿ ಮಾಡುತ್ತವೆ. ಮಾರುಕಟ್ಟೆಗಳು ಕೃಷಿಕರಿಗೆ ಲಾಭದಾಯಕ ಬೆಲೆ ಒದಗಿಸಲು ವಿಫಲವಾದರೆ ರೈತರು ತಾವು ಬೆಳೆದ ಹುಟ್ಟುವಳಿಯನ್ನು ಸಮೀಪದ ದಲ್ಲಾಳಿಗಳಿಗೆ ಮಾರಿ ಬಂದಷ್ಟು ಹಣವನ್ನು ಪಡೆದು ತೃಪ್ತಿ ಪಡಬೇಕಾಗುತ್ತದೆ. ಇಂತಹ ಮಾರಾಟದ ವ್ಯವಸ್ಥೆಯಿಂದ ರೈತರಿಗೆ ಸಿಗಬೇಕಾಗದ ಲಾಭವನ್ನು ದಲ್ಲಾಳಿಗಳೇ ಪಡೆದುಕೊಳ್ಳುತ್ತಾರೆ. ನಮ್ಮ ದೇಶದ ಕೃಷಿಕರು ಕೃಷಿ ಮಾರಾಟದಲ್ಲಿ ಅನೇಕ ಲೋಪ-ದೋಷಗಳನ್ನು ಎದುರಿಸುತ್ತಿದ್ದಾರೆ. ಅವುಗಳು ಕೆಳಗಿನಂತಿವೆ.
೧. ಸಂಘಟನೆಯ ಅಭಾವ: ನಮ್ಮ ದೇಶದ ಕೃಷಿಕರು ಅನಕ್ಷರಸ್ತರಾಗಿರುವುದರಿಂದ ಸಂಘಟಿತ ಹೋರಾಟ ಮನೋಭಾವನೆಯನ್ನು ಹೊಂದಿರುವುದಿಲ್ಲ. ಇದರಿಂದ ಇವರು ದಲ್ಲಾಳಿಗಳಿಂದ ವ್ಯವಸ್ಥಿತವಾಗಿ ಶೋಷಣೆಗೆ ಒಳಪಟ್ಟ ಜನರಾಗಿದ್ದಾರೆ. ಆದರೆ ಕೃಷಿ ಹುಟ್ಟುವಳಿ ಕೊಳ್ಳುವ ಉದ್ದಿಮೆದಾರರು ಸಗಟು ವ್ಯಾಪಾರಸ್ಥರು, ಮತ್ತು ಸಂಸ್ಕರಣದಾರರು ಬಲವಾದ ಸಂಘಟನೆಯನ್ನು ಹೊಂದಿದ್ದಾರೆ. ಇವರು ರೈತರು ಬೆಳೆದ ಬೆಳೆಗಳೆಗೆ ನ್ಯಾಯಯುತ ಬೆಲೆ ನೀಡುತ್ತಿಲ್ಲ. ತೂಕ, ಅಳತೆ, ದಲ್ಲಾಳಿ ಇತ್ಯಾದಿಗಳನ್ನು ರೈತರ ಮೇಲೆ ವಿಧಿಸಿ ರೈತರನ್ನು ಸುಲಿಗೆಗೊಳಪಡಿಸುತ್ತಿದ್ದಾರೆ.
೨. ಅಧಿಕ ಮದ್ಯಸ್ಥಿಕೆದಾರರು: ರೈತರು ಬೆಳೆದ ಹುಟ್ಟುವಳಿಯನ್ನು ತಮ್ಮ ಹತ್ತಿರದ ದಲ್ಲಾಳಿ ಅಂಗಡಿಗಳಲ್ಲಿಯೇ ಮಾರಾಟ ಮಾಡುವುದರಿಂದ ಕೃಷಿ ಹುಟ್ಟುವಳಿ ಮಾರಾಟದಲ್ಲಿ ಮಧ್ಯಸ್ಥಗಾರರ ಸಂಖ್ಯೆ ಅಧಿಕವಾಗಿರುತ್ತದೆ. ಇದರಿಂದ ರೈತರಿಗೆ ಸಿಗಬೇಕಾದ ನ್ಯಾಯಯುತ ಲಾಭವನ್ನು ಇವರೇ ತಿಂದು ಹಾಕುತ್ತಾರೆ.
೩. ಅಧಿಕ ಮಾರಾಟ ವೆಚ್ಚ: ಕಾನೂನು ಬದ್ಧವಾದ ಮಾರುಕಟ್ಟೆಯಲ್ಲಿ ರೈತರು ತಮ್ಮ ಹುಟ್ಟುವಳಿಯನ್ನು ಮಾರುವುದರ ಬದಲು ಕ್ರಮಬದ್ಧವಲ್ಲದ ಮಾರುಕಟ್ಟೆಯಲ್ಲಿ ಮಾರಾಟ ವೆಚ್ಚವನ್ನು ಕೊಡಬೇಕಾಗುತ್ತದೆ. ಅಂತಹ ವೆಚ್ಚಗಳೆಂದರೆ ವ್ಯಾಪಾರಿಗಳ ದಲ್ಲಾಳಿ, ತೂಕದ ಶುಲ್ಕ, ಹಮಾಲಿ, ತೂಕ ಮಾಡುವವರ ಕೂಲಿ, ಸರಕುಗಳ ಆಶುದ್ಧತೆಯ ಕಡತ, ಅಳತೆಯಲ್ಲಿ ಸಂಭವಿಸುವ ವ್ಯತ್ಯಾಸ ಇತ್ಯಾದಿಗಳನ್ನು ರೈತರ ಆದಾಯದಲ್ಲಿ ವಜಾ ಮಾಡಲಾಗುತ್ತದೆ.
೪. ಮಾರುಕಟ್ಟೆಯ ಅವ್ಯವಹಾರಗಳು: ದಲ್ಲಾಳಿಗಳ ಮಾರುಕಟ್ಟೆಯಲ್ಲಿ ಅನೇಕ ಮೋಸದ ಕೃತ್ಯಗಳೂ ಸಹ ಮಾರುಕಟ್ಟೆ ನ್ಯೂನತೆಗಳಾಗಿವೆ. ಅವುಗಳೆಂದರೆ ತೂಕ ಅಳತೆಗಳಲ್ಲಿ ಮೋಸ, ನಮೂನೆಗಾಗಿ ಅಧಿಕ ಪ್ರಮಾಣದ ಸರಕನ್ನು ತೆಗೆದುಕೊಳ್ಳುವುದು, ಗುಪ್ತವಾಗಿ ಬೆಲೆ ನಿಗದಿಪಡಿಸುವುದು ಇತ್ಯಾದಿಗಳಿಂದ ರೈತರಿಗೆ ಅನ್ಯಾಯವಾಗುತ್ತಿದೆ.
೫. ಪ್ರಮಾಣೀಕರಣ ಮತ್ತು ವರ್ಗಿಕರಣದ ಅಭಾವ: ರೈತರು ಬೆಳೆದ ಹುಟ್ಟುವಳಿಗಳಾದ ಅಕ್ಕಿ, ಗೋಧಿ, ಚಹಾ, ಕಾಫಿ ಮೊದಲಾದ ಕೃಷಿ ಹುಟ್ಟುವಳಿಗಳಿಗೆ ಪ್ರಾಮಾಣೀಕರಿಸಿದ ವರ್ಗಗಳಿರುವುದಿಲ್ಲ. ಪ್ರಮಾಣೀಕರಣ ಮತ್ತು ವರ್ಗೀಕರಣ ಇಲ್ಲದ್ದರಿಂದ ರೈತರು ತಮ್ಮ ಸರಕುಗಳಿಗೆ ನ್ಯಾಯಯುತ ಬೆಲೆಯನ್ನು ನಿರೀಕ್ಷಿಸಲಾಗುವುದಿಲ್ಲ.
೬. ದಾಸ್ತಾನು ಮಳಿಗೆಗಳ ಅಭಾವ: ಗ್ರಾಮೀಣ ಭಾಗದಲ್ಲಿ ರೈತರು ಬೆಳೆದ ಹುಟ್ಟುವಳಿಯನ್ನು ಲಾಭದಾಯಕ ಬೆಲೆ ಸಿಗುವ ತನಕ ಶೇಖರಿಸಿಟ್ಟುಕೊಳ್ಳಲು ದಾಸ್ತಾನು ಮಳಿಗೆಗಳಿರುವುದಿಲ್ಲ. ಇಂತಹ ಸೌಲಭ್ಯಗಳಿಲ್ಲದ್ದರಿಂದ ರೈತರ ದಾಸ್ತಾನನ್ನು ಅಸಮರ್ಪಕವಾಗಿ ಸಂಗ್ರಹಿಸಿಡುವುದರಿಂದ ಇಲಿ, ಹೆಗ್ಗಣ ಮತ್ತಿತರ ಕ್ರಿಮಿಕೀಟಕ್ಕೆ ತುತ್ತಾಗಿ ರೈತರು ನಷ್ಟಕ್ಕೊಳಗಾಗುತ್ತಿದ್ದಾರೆ.
೭. ಸಾರಿಗೆ ಸಂಪರ್ಕಗಳ ಅಭಾವ: ಗ್ರಾಮೀಣ ಭಾಗದಲ್ಲಿ ಉತ್ತಮ ಸಾರಿಗೆ ಸಂಪರ್ಕಗಳಿಲ್ಲದ್ದರಿಂದ ರೈತರು ಹಳ್ಳಿಗಳಿಂದ ಪಟ್ಟಣಕ್ಕೆ ಹುಟ್ಟುವಳಿಯನ್ನು ತಂದು ಮಾರಲು ಅನೇಕ ಸಾರಿಗೆ ಸಂಕಷ್ಟಗಳನ್ನು ಎದುರಿಸಬೇಕಾಗುತ್ತದೆ.
೮. ಹಣಕಾಸಿನ ಕೊರತೆ: ಗ್ರಾಮೀಣ ಭಾಗದ ರೈತರ ಆರ್ಥಿಕ ಪರಿಸ್ಥಿತೆ ಉತ್ತಮ ಇಲ್ಲದ್ದರಿಂದ ಸಮೀಪದ ಸಾಹುಕಾರರಿಂದ ಅತಿ ಹೆಚ್ಚಿನ ಬಡ್ಡಿ ಕೊಟ್ಟು ಸಾಲ ತಂದಿರುತ್ತಾರೆ. ಸಾಹುಕಾರರು ರೈತರ ಹುಟ್ಟುವಳಿಯನ್ನು ತಮಗೆ ಬೇಕಾದ ಬೆಲೆಗೆ ತೆಗೆದುಕೊಂಡು ರೈತರಿಗೆ ಸಿಗಬೇಕಾದ ಲಾಭವನ್ನು ಅವರೇ ತಿಂದು ಹಾಕುತ್ತಿದ್ದಾರೆ. ಸಾಲಕೊಡುವ ಮುನ್ನ ತಾವು ಬೆಳೆದ ಹುಟ್ಟುವಳಿಯನ್ನು ಸಾಹುಕಾರರಿಗೆ ಮಾರಾಟ ಮಾಡಬೇಕೆಂಬ ಕರಾರಿನ ಮೇಲೆ ಸಾಹುಕಾರರು ರೈತರಿಗೆ ಸಾಲವನ್ನು ಕೊಟ್ಟಿರುತ್ತಾರೆ.
೯. ಮಾರುಕಟ್ಟೆ ಸಮಾಚಾರದ ಕೊರತೆ: ಗ್ರಾಮೀಣ ಭಾಗದ ರೈತರಿಗೆ ಮಾರುಕಟ್ಟೆ ಸಮಾಚಾರವನ್ನು ತಿಳಿಸುವ ಸಾಧನ ಸಂಪರ್ಕಗಳು ನಮ್ಮ ದೇಶದಲ್ಲಿ ಸಾಕಷ್ಟಿಲ್ಲ, ನಗರದ ಮಾರುಕಟ್ಟೆಯಲ್ಲಿ ಕೃಷಿ ಹುಟ್ಟುವಳಿಗಿರುವ ಬೆಲೆಗಳ ಮಾಹಿತಿ ಅಥವಾ ಬೆಲೆಯ ಬದಲಾವಣೆ ಬಗ್ಗೆ ಮಾಹಿತಿ ಸಮಯಕ್ಕೆ ಸರಿಯಾಗಿ ಸಿಗುವುದಿಲ್ಲ, ಬೆಲೆಗಳೆಗೆ ರೈತರು ಸ್ಥಳೀಯ ವ್ಯಾಪಾರಿಗಳನ್ನೇ ನಂಬಬೇಕಾಗುತ್ತದೆ.
ಕೃಷಿ ಮಾರುಕಟ್ಟೆಗಳು ಮತ್ತು ಅವುಗಳ ಸುಧಾರಣೆಗಳು
ಭಾರತದಲ್ಲಿ ಕೃಷಿ ಮಾರುಕಟ್ಟೆ ಸುಧಾರಣೆಗೆ ಹಲವಾರು ಸಮಿತಿ ಮತ್ತು ಆಯೋಗಗಳು ಅನೇಕ ಶಿಫಾರಸ್ಸುಗಳನ್ನು ಮಾಡಿವೆ. ಸರ್ಕಾರ ಆ ಶಿಫಾರಸ್ಸಿನ ಮೇರೆಗೆ ಅನೇಕ ಸುಧಾರಣಾ ಕ್ರಮಗಳನ್ನು ಕೈಗೊಂಡಿದೆ. ಅಂತಹ ಕ್ರಮಗಳು ಕೆಳಗಿನಂತಿವೆ.
೧. ನಿಯಂತ್ರಿತ ಮಾರುಕಟ್ಟೆಗಳನ್ನು ಸ್ಥಾಪಿಸುವುದು: ನಿಯಂತ್ರಿತ ಮಾರುಕಟ್ಟೆಗಳು ಕೃಷಿ ಹುಟ್ಟುವಳಿ ಮಾರುಕಟ್ಟೆಯ ಕುಂದು ಕೊರತೆಗಳನ್ನು ನಿವಾರಿಸಲು ಮತ್ತು ಕೃಷಿಕರಿಗೆ ನ್ಯಾಯಯುತ ಬೆಲೆಯನ್ನು ಒದಗಿಸಲು ಪ್ರಯತ್ನಿಸುತ್ತವೆ. ದೇಶದ ಎಲ್ಲಾ ರಾಜ್ಯಗಳೂ ನಿಯಂತ್ರಿತ ಮಾರುಕಟ್ಟೆ ಸ್ಥಾಪಿಸಲು ಕಾಯ್ದೆಯನ್ನು ಪಾಸು ಮಾಡಿರುತ್ತವೆ. ೧೯೫೧ರ ವೇಳೆಗೆ ದೇಶದಾದ್ಯಂತ ೨೦೦ ಇಂತಹ ಮಾರುಕಟ್ಟೆಗಳಿದ್ದರೆ, ಇವುಗಳ ಸಂಖ್ಯೆ ೧೯೯೮ರ ವೇಳೆಗೆ ೬೮೦೦ಕ್ಕೆ ಏರಿತು.
೨. ಸಹಕಾರಿ ಮಾರುಕಟ್ಟೆಗಳು: ದೇಶದ ಅನೇಕ ಕಡೆಗಳಲ್ಲಿ ಸಹಕಾರಿ ಮಾರುಕಟ್ಟೆಗಳು ಅಸ್ತಿತ್ವದಲ್ಲಿವೆ. ಇವು ರೈತರ ಹುಟ್ಟುವಳಿಯನ್ನು ಯೋಗ್ಯ ಬೆಲೆಗೆ ಮಾರಾಟ ಮಾಡಿ ರೈತರ ವರಮಾನವನ್ನು ಹೆಚ್ಚಿಸುತ್ತವೆ. ರೈತರಿಗೆ ನ್ಯಾಯಯುತ ಆದಾಯ ಸಿಗಲು ಅವಶ್ಯವಿರುವ ಕ್ರಮಗಳನ್ನು ಕೈಗೊಂಡಿದೆ. ಅವುಗಳೆಂದರೆ ಸರಕುಗಳ ಪ್ರಮಾಣೀಕರಣ ಮತ್ತು ವರ್ಗೀಕರಣ ಆಗಿವೆ. ದಾಸ್ತಾನು ಸೌಲಭ್ಯ ಮತ್ತು ಸಾರಿಗೆ ಸಂಪರ್ಕಗಳ ಸೌಲಭ್ಯ, ಸಾಲದ ನೆರವು ಇತ್ಯಾದಿ ಸೇವೆಗಳನ್ನು ರೈತರಿಗೆ ಒದಗಿಸುತ್ತಿವೆ. ದೇಶದಾದ್ಯಂತ ಒಟ್ಟಾರೆ ಜೂನ್ ೧೯೯೭ನೇ ವೇಳೆಗೆ ೬೦೦೦ ಪ್ರಾಥಮಿಕ ಸಹಕಾರಿ ಮಾರುಕಟ್ಟೆ ಸಂಘಗಳು, ೩೮೦ ಕೇಂದ್ರ ಸಹಕಾರಿ ಮಾರುಕಟ್ಟೆ ಸಂಘಗಳು ಮತ್ತು ೨೯ ರಾಜ್ಯ ಮಟ್ಟದ ಸಹಕಾರಿ ಒಕ್ಕೂಟಗಳು ಮತ್ತು ಒಂದು ರಾಷ್ಟ್ರಮಟ್ಟದ ಅಖಿಲಭಾರತ ಸಹಕಾರಿ ಒಕ್ಕೂಟಗಳಿದ್ದವು. ಒಟ್ಟಾರೆ ರೂ. ೬೫೦೩ ಕೋಟಿ ಮೌಲ್ಯದ ಕೃಷಿ ಹುಟ್ಟುವಳಿಯ ವ್ಯಾಪಾರವನ್ನು ಸಹಕಾರಿ ಮಾರುಕಟ್ಟೆಗಳು ಮಾರ್ಚ್ ೧೯೯೨ರ್ ವೇಳೆಗೆ ನಿರ್ವಹಿಸಿದ್ದರೆ, ಇದರ ಮೌಲ್ಯ ಕೇವಲ ರೂ. ೧೬೦ ಕೋಟಿಯಷ್ಟು ೧೯೯೨-೯೩ರಲ್ಲಿ ಇದ್ದಿತು.
೩. ತೂಕ ಮತ್ತು ಅಳತೆಗಳ ಪ್ರಮಾಣೀಕರಣ: ಕೃಷಿಕರ ಹುಟ್ಟುವಳಿಗೆ ಅವಶ್ಯವಿರುವ ಕ್ರಮಬದ್ಧ ತೂಕ ಮತ್ತು ಅಳತೆಯನ್ನು ಸರ್ಕಾರ ಪ್ರಮಾಣೀಕರಿಸಿದೆ. ದೇಶದಾದ್ಯಂತ ಒಂದೇ ತೂಕ ಮತ್ತು ಅಳತೆಗಳನ್ನು ಉಪಯೋಗಿಸಲು ಕಾನೂನಿನ ಪ್ರಕಾರ ಕ್ರಮಗಳನ್ನು ಕೈಗೊಂಡಿದೆ.
೪. ದಾಸ್ತಾನು ಸೌಲಭ್ಯ: ಕೇಂದ್ರ ಮತ್ತು ರಾಜ್ಯ ಸರ್ಕಾರಗಳು ಕೃಷಿ ಹುಟ್ಟುವಳಿಯನ್ನು ಸಂಗ್ರಹಿಸಿಡಲು ದಾಸ್ತಾನು ಮಳಿಗೆಗಳನ್ನು ಒದಗಿಸಿದೆ. ಕೇಂದ್ರ ಸರ್ಕಾರದ ಆಹಾರ ನಿಗಮ ಮತ್ತು ರಾಜ್ಯ ಸರ್ಕಾರದ ಆಹಾರ ಪೂರೈಕೆ ನಿಗಮಗಳು ಇಂತಹ ಮಳಿಗಳನ್ನು ರೈತರಿಗೆ ಯೋಗ್ಯ ಬಾಡಿಗೆಯ ಮೇಲೆ ಪೂರೈಸುತ್ತವೆ.
೫. ಬೆಂಬಲ ಬೆಲೆ: ಕೇಂದ್ರ ಮತ್ತು ರಾಜ್ಯ ಸರ್ಕಾರಗಳು ಕೃಷಿಕರ ಹುಟ್ಟುವಳಿಗೆ ಯೋಗ್ಯ ಬೆಲೆ ಸಿಗಲು ಬೆಂಬಲ ಬೆಲೆಯನ್ನು ನಿಗದಿಪಡಿಸಿವೆ. ಕಾಲಕ್ರಮೇಣ ಅವುಗಳ ಉತ್ಪಾದನಾ ವೆಚ್ಚವನ್ನು ಪರಿಷ್ಕರಿಸಿ ಸೂಕ್ತ ರೀತಿಯಲ್ಲಿ ಬೆಂಬಲ ಬೆಲೆಯನ್ನು ಪರಿಷ್ಕರಣೆಗೆ ಒಳಪಡಿಸುತ್ತವೆ. ಹುಟ್ಟುವಳಿಯ ಬೆಲೆ ಕುಸಿದರೆ ಬೆಂಬಲ ಬೆಲೆಗೆ ಸರ್ಕಾರವೇ ಖರೀದಿಸಿ ಅವುಗಳ ಯೋಗ್ಯ ವಿತರಣೆ ಮಾಡುವ ಕ್ರಮವನ್ನು ಕೈಕೊಂಡಿದೆ.
೬. ಮಾರುಕಟ್ಟೆ ಸಮಾಚಾರದ ಪ್ರಸಾರ: ಕೃಷಿ ಹುಟ್ಟುವಳಿಗಳ ಬೆಲೆಗಳನ್ನು ರೈತರಿಗೆ ತಿಳಿಸಲು ಅನೇಕ ಮಾಧ್ಯಮಗಳನ್ನು ಸರ್ಕಾರ ಬಳಸಿಕೊಂಡಿದೆ. ಅವುಗಳೆಂದರೆ ಆಕಾಶವಾಣಿ, ದಿನಪತ್ರಿಕೆ, ಕೃಷಿ ಮಾರಾಟ ಪತ್ರಿಕೆ ಮೊದಲಾದ ಮಾಧ್ಯಮಗಳ ಮೂಲಕ ವ್ಯವಸ್ಥೆ ಮಾಡಿದೆ.
೭. ಸಾರಿಗೆ ಸಂಪರ್ಕಗಳ ಸೌಲಭ್ಯ: ಸರಕಾರವು ಎಲ್ಲಾ ಹಳ್ಳಿಗಳಿಗೂ ಸಾರಿಗೆ ಸಂಪರ್ಕ ಕಲ್ಪಿಸಲು ಗ್ರಾಮೀಣ ಸಾರಿಗೆ ಸೇವೆಯನ್ನು ಪ್ರತಿ ತಾಲ್ಲೂಕಿನಲ್ಲೂ ಒದಗಿಸಿದೆ. ಪ್ರತಿಯೊಂದು ತಾಲ್ಲೂಕಿಗೂ ನಗರ ಸಾರಿಗೆ ಬಸ್ಸನ್ನು ಒದಗಿಸಿ ತಾಲ್ಲೂಕಿನಲ್ಲಿ ಬರುವ ಎಲ್ಲಾ ಹಳ್ಳಿಗಳೆಗೆ ಸಾರಿಗೆ ಸೌಕರ್ಯವನ್ನು ಒದಗಿಸಿದೆ.
ಭಾರತದಲ್ಲಿ ದಾಸ್ತಾನು ಮಳಿಗೆಗಳು
ದಾಸ್ತಾನು ಮಳಿಗೆಗಳು ಕೃಷಿಕರಿಗೆ ನ್ಯಾಯಯುತ ಬೆಲೆ ಒದಗಿಸಲು ಸಹಾಯ ಮಾಡುತ್ತವೆ. ನಮ್ಮ ದೇಶದ ಗ್ರಾಮಾಂತರ ಪ್ರದೇಶದಲ್ಲಿ ದಾಸ್ತಾನು ಸೌಲಭ್ಯಗಳ ಕೊರತೆ ವಿಪರೀತವಾಗಿದ್ದಿತು. ರೈತರು ತಮ್ಮ ಹುಟ್ಟುವಳಿಯನ್ನು ಸುಗ್ಗಿ ಸಂದರ್ಭದಲ್ಲಿ ಕಡಿಮೆ ಬೆಲೆಗೆ ಮಾರಾಟ ಮಾಡುವ ಪರಿಸ್ಥಿತಿ ಇದ್ದಿತ್ತು. ಇದರಿಂದ ರೈತನಿಗೆ ಅನ್ಯಾಯವಾಗುತ್ತಿತ್ತು. ಆದಕಾರಣ ಕೇಂದ್ರ ಸರ್ಕಾರವು ರೈತರ ಆರ್ಥಿಕ ಪರಿಸ್ಥಿತಿ ಸುಧಾರಿಸಲು ದಾಸ್ತಾನು ಮಳಿಗೆಗಳ ಸೌಲಭ್ಯಗಳನ್ನು ಒದಗಿಸಲು ನಿರ್ಧರಿಸಿತು. ದಾಸ್ತಾನು ಮಳಿಗೆಗಳಲ್ಲಿ ರೈತರು ತಮ್ಮ ಹುಟ್ಟುವಳಿಯನ್ನು ಶೇಖರಿಸಿಟ್ಟು ಮಾರುಕಟ್ಟೆಯಲ್ಲಿ ಅವುಗಳ ಬೆಲೆ ಏರಿದಾಗ ಮಾರಾಟ ಮಾಡಿ ಅಧಿಕ ವರಮಾನವನ್ನು ಪಡೆಯಬಹುದಾಗಿದೆ. ಅಥವಾ ಮಳಿಗೆಯ ರಸೀದಿಯ ಆಧಾರದ ಮೇಲೆ ಬ್ಯಾಂಕ್ ಗಳಿಂದ ಮತ್ತು ಸಹಕಾರಿ ಸಂಘಗಳಿಂದ ಸಾಲವನ್ನು ಪಡೆದು ತಮ್ಮ ಜರೂರು ಹಣಕಾಸಿನ ಅವಶ್ಯಕತೆಗಳನ್ನು ಪೂರೈಸಿಕೊಳ್ಳಬಹುದಾಗೆದೆ. ಮಾರುಕಟ್ಟೆಯಲ್ಲಿ ಬೆಲೆ ಏರಿದಾಗ ದಾಸ್ತಾನನ್ನು ಮಾರಾಟ ಮಾಡಿ ತಮ್ಮ ಸಾಲವನ್ನು ಮರುಪಾವತಿ ಮಾಡಬಹುದಾಗಿದೆ.
ಭಾರತದಲ್ಲಿ ಅನೇಕ ದಾಸ್ತಾನು ಮಳಿಗೆಗಳು ದಾಸ್ತಾನು ಸೇವೆಗಳನ್ನು ಒದಗಿಸುತ್ತವೆ. ಅವುಗಳೆಂದರೆ.
೧. ಕೇಂದ್ರ ಸರ್ಕಾರವು ರಾಷ್ಟ್ರೀಯ ಸಹಕಾರಿ ಅಭಿವೃದ್ಧಿ ಮತ್ತು ದಾಸ್ತಾನು ಮಳಿಗೆ ಮಂಡಳಿಯೊಂದನ್ನು (National Co-op Development and Ware Housing Board) ೧೯೫೬ರಲ್ಲಿ ಸ್ಥಾಪಿಸಿತು. ಈ ಮಂಡಳಿಯು ರೈತರ ಹುಟ್ಟುವಳಿಯನ್ನು ಸಂಗ್ರಹಿಸಿಡಲು ದಾಸ್ತಾನು ಸೇವೆಯನ್ನು ಒದಗಿಸುತ್ತದೆ. ೧೯೫೭ರಲ್ಲಿ ಕೇಂದ್ರ ಸರ್ಕಾರ ಕೇಂದ್ರ ದಾಸ್ತಾನು ಮಳಿಗೆ ನಿಗಮ (Central Ware Housing Corporations)ವನ್ನು ಸ್ಥಾಪಿಸಿತು. ನಿಗಮವು ಮಹತ್ವವಾದ ನಗರ ಪ್ರದೇಶಗಳಲ್ಲಿ ದಾಸ್ತಾನು ಮಳಿಗೆಗಳನ್ನು ಮತ್ತು ಉಗ್ರಾಣಗಳನ್ನು ಕಟ್ಟಿಸುತ್ತದೆ. ಈ ಮಳಿಗೆಗಳಲ್ಲಿ ಕೃಷಿ ಹುಟ್ಟುವಳಿ, ಬೀಜ, ಗೊಬ್ಬರಗಳನ್ನು ಸಂಗ್ರಹಿಸಿಡಲಾಗುತ್ತದೆ.
೨. ರಾಜ್ಯ ಸರ್ಕಾರಗಳೂ ರಾಜ್ಯ ದಾಸ್ತಾನು ಮಳಿಗೆ ನಿಗಮವನ್ನು ಸ್ಥಾಪಿಸಿವೆ. ನಿಗಮವು ರಾಜ್ಯದ ಪ್ರಮುಖ ಸ್ಥಳಗಳಲ್ಲಿ ದಾಸ್ತಾನು ಮಳಿಗೆಗಳನ್ನು ಕಟ್ಟಿಸುತ್ತದೆ. ಮಳಿಗೆಗಳಲ್ಲಿ ಕೃಷಿ ಹುಟ್ಟುವಳಿ, ಬೀಜ, ಗೊಬ್ಬರ ಮೊದಲಾದವುಗಳನ್ನು ಸಂಗ್ರಹಿಸಿಡಲಾಗುತ್ತದೆ.
೩. ಸರಕಾರಿ ಮಾರಾಟ ಸಂಘಗಳೂ ಸಹ ದಾಸ್ತಾನು ಸೌಲಭ್ಯಗಳನ್ನು ನೀಡುತ್ತಿವೆ. ರಾಜ್ಯದ ಗ್ರಾಮೀಣ ಮತ್ತು ನಗರ ಪ್ರದೇಶಗಳಲ್ಲಿ ಕಟ್ಟಿಸಿ ರೈತರಿಗೆ ದಾಸ್ತಾನು ಸೇವೆಯನ್ನು ಒದಗಿಸುತ್ತಿವೆ.
೪. ಭಾರತೀಯ ಆಹಾರ ನಿಗಮ (Fooda Corporation of India) ವು ದಾಸ್ತಾನುಗಳನ್ನು ಹೊಂದಿದ್ದು, ಆಹಾರ ಸಾಮಗ್ರಿಗಳ ದಾಸ್ತಾನ್ನು ಮಾಡುತ್ತವೆ.
ಇವುಗಳಲ್ಲದೇ ಖಾಸಗಿ ರಂಗದಲ್ಲೂ ಖಾಸಗಿದಾರರು ದಾಸ್ತಾನು ಮಳಿಗೆಗಳನ್ನು ಕಟ್ಟಿಸಿ ಅವುಗಳನ್ನು ಸರ್ಕಾರಕ್ಕೆ ಬಾಡಿಗೆಗೆ ಕೊಡುತ್ತಿವೆ. ಇಷ್ಟೆಲ್ಲ ದಾಸಾನು ಮಳಿಗೆಗಳಿದ್ದರೂ ಗ್ರಾಮೀಣ ಭಾಗದ ಕೃಷಿಕರು ಇವುಗಳ ಕೊರತೆಯನ್ನು ಎದುರಿಸುತ್ತಿದ್ದಾರೆ. ಆದ ಕಾರಣ ಇವುಗಳ ಸೌಲಭ್ಯವನ್ನು ಗ್ರಾಮೀಣ ಭಾಗಕ್ಕೆ ಒದಗಿಸುವುದು ಅತ್ಯವಶ್ಯಕವಾಗಿದೆ.
೩. ನೀರಾವರಿ ಪ್ರಕಾರಗಳು:
ನಮ್ಮ ದೇಶದಲ್ಲಿ ಮುಖ್ಯವಾಗಿ ನಾಲ್ಕು ಪ್ರಕಾರದ ನೀರಾವರಿ ಸೌಲಭ್ಯಗಳಿವೆ. ಅವುಗಳೆಂದರೆ ಬಾವಿಗಳು, ಕೆರೆಗಳು, ನದಿ ಕಾಲುವೆಗಳು ಮತ್ತು ತುಂತುರು ಅಥವಾ ಹನಿ ನೀರಾವರಿಗಳು.
೧. ಬಾವಿಗಳಿಂದ ನೀರಾವರಿ: ಬಾವಿಗಳ ಮೂಲಕ ಪಡೆಯುವ ನೀರಾವರಿ ಪದ್ಧತಿಯು ಬಹುಮುಖ್ಯವಾಗಿದ್ದು, ಇದು ಪುರಾತನ ಕಾಲದಿಂದಲೂ ರೂಢಿಯಲ್ಲಿರುತ್ತದೆ. ಬಾವಿಗಳನ್ನು ಎರಡು ಪ್ರಕಾರಗಳಾಗಿ ವಿಂಗಡಿಸಬಹುದು. ತೋಡು ಬಾವಿಗಳು (Dug Wells) ಮತ್ತು ಕೊಳವೆ ಬಾವಿಗಳು (Tube Wells). ತೋಡುಬಾವಿಯಿಂದ ನೀರಾವರಿ ಸೌಲಭ್ಯ ಪಡೆಯುತ್ತಿರುವುದು ಇತ್ತೀಚಿನ ದಿನಗಳಲ್ಲಿ ಕಡಿಮೆಯಾಗುತ್ತಿರುವುದು ಕಂಡುಬರುತ್ತಿದೆ. ಅದರ ಬದಲು ಕೊಳವೆ ಬಾವಿಗಳು ಹೆಚ್ಚು ಚಾಲ್ತಿಯಲ್ಲಿವೆ. ಏಕೆಂದರೆ ಜಮೀನಿನಲ್ಲಿ ದುಂಡಾಕಾರದಲ್ಲಿ ಬಾವಿ ತೆಗೆಯುವುದರಿಂದ ಶ್ರಮ, ವೆಚ್ಚ ಉಳಿತಾಯವಾಗುತ್ತದೆ. ನದಿ, ಕೆರೆಗಳಲ್ಲದ ಪ್ರದೇಶಗಳಲ್ಲಿ ಬಾವಿಗಳೆ ನೀರಾವರಿಯ ಮುಖ್ಯ ಸಾಧನಗಳಾಗಿವೆ. ಭಾರತದಲ್ಲಿ ನೀರಾವರಿ ಸೌಲಭ್ಯ ಪಡೆಯುತ್ತಿರುವ ಒಟ್ಟು ಭೂಮಿಯ ಶೇಕಡ ೪೮ರಷ್ಟು ಭಾಗಕ್ಕೆ ಬಾವಿಗಳಿಂದ ನೀರು ಒದಗುತ್ತದೆ. ದೇಶದಾದ್ಯಂತ ೩ ದಶಲಕ್ಷ ಬಾವಿಗಳಿದ್ದು ಅವುಗಳಲ್ಲಿ ಅರ್ಧದಷ್ಟು ಉತ್ತರ ಪ್ರದೇಶದಲ್ಲಿವೆ. ಉಳಿದ ರಾಜ್ಯಗಳೆಂದರೆ ಪಂಜಾಬ್, ತಮಿಳುನಾಡು, ಮಹಾರಾಷ್ಟ್ರ, ಮಧ್ಯಪ್ರದೇಶ ಮತ್ತು ಕರ್ನಾಟಕ.
೨. ನದಿ ಕಾಲುವೆಗಳು (River Cannals) ನದಿ ಕಾಲುವೆಗಳು ಅತ್ಯಧಿಕ ಪ್ರಮಾಣದ ನೀರಾವರಿ ಸೌಲಭ್ಯವನ್ನು ಒದಗಿಸಿದ್ದು, ದೇಶದಾದ್ಯಂತ ಇವು ಮುಖ್ಯವಾದ ನೀರಾವರಿ ಸಾಧನಗಳಾಗಿವೆ. ನದಿಗಳಿಗೆ ಅಣೆಕಟ್ಟುಗಳನ್ನು ಕಟ್ಟಿ ನೀರನ್ನು ಸಂಗ್ರಹಿಸಿ, ಆ ನೀರನ್ನು ಕಾಲುವೆಗಳ ಮೂಲಕ ಹೊಲಗಳಿಗೆ ಪೂರೈಸುವುದಕ್ಕೆ ನದಿ ಕಾಲುವೆ ನೀರಾವರಿ ಎಂದು ಕರೆಯುತ್ತೇವೆ. ಇಂತಹ ಕಾಲುವೆಗಳನ್ನು ಸರ್ಕಾರವೇ ನಿರ್ಮಿಸುತ್ತದೆ. ನಮ್ಮ ರಾಜ್ಯದಲ್ಲಿ ಕೃಷ್ಣಾ ಮೇಲ್ದಂಡೆ ಯೋಜನೆಯಡಿಯಲ್ಲಿ ನಾರಾಯಣಪುರ ಅಣೆಕಟ್ಟು ಮತ್ತು ಆಲಮಟ್ಟಿ ಅಣೆಕಟ್ಟುಗಳು, ಕಾವೇರಿ ನದಿಯ ಕೃಷ್ಣರಾಜ ಸಾಗರ, ಮೆಟ್ಟೂರು ಅಣೆಕಟ್ಟು, ತುಂಗಭದ್ರ ಅಣೆಕಟ್ಟುಗಳು, ಮಲಪ್ರಭಾ ಮತ್ತು ಘಟಪ್ರಭ ಇತ್ಯಾದಿ ನೀರಾವರಿ ಯೋಜನೆಗಳು ಕಾಲುವೆಗಳ ಮೂಲಕ ನೀರಾವರಿ ಸೌಲಭ್ಯವನ್ನು ಒದಗಿಸುತ್ತಿವೆ. ದೇಶದ ಇತರ ರಾಜ್ಯಗಳಾದ ಪಂಜಾಜ್, ಉತ್ತರ ಪ್ರದೇಶ, ಬಿಹಾರ, ಪಶ್ಚಿಮ ಬಂಗಾಳ, ಮಹಾರಾಷ್ಟ್ರ, ಆಂಧ್ರಪ್ರದೇಶ ಇತ್ಯಾದಿ ರಾಜ್ಯಗಳಲ್ಲಿ ಅನೇಕ ನದಿ ಕಾಲುವೆಗಳು ರಚಿಸಲ್ಪಟ್ಟಿವೆ. ಅಣೆಕಟ್ಟುಗಳ ಮೂಲಕ ನೀರಾವರಿ ಸೌಲಭ್ಯವೊಂದನ್ನೇ ಅಲ್ಲದೆ ವಿದ್ಯುಚ್ಛಕ್ತಿ ಉತ್ಪಾದನೆ, ಮನರಂಜನೆ, ನೆರೆ ನಿಯಂತ್ರಣ, ಕುಡಿಯುವ ನೀರಿನ ಪೂರೈಕೆ ಇತ್ಯಾದಿ ಉದ್ದೇಶ ಹೊಂದಿರುವುದರಿಂದಾಗಿ ಈ ಯೋಜನೆಗಳಿಗೆ “ವಿವಿಧೋದ್ದೇಶ ನೀರಾವರಿ ಯೋಜನೆಗಳು” (multi -purpose irrigation projects) ಎಂದು ಕರೆಯುತ್ತೇವೆ. ದೇಶದ ಒಟ್ಟಾರೆ ಪಡೆಯುವ ನೀರಾವರಿ ಸೌಲಭ್ಯದಲ್ಲಿ ಪ್ರತಿಶತ ೩೮ರಷ್ಟು ನೀರಾವರಿಯನ್ನು ಕಾಲುವೆಗಳಿಂದ ಪಡೆಯುತ್ತಿದ್ದೇವೆ. ಸುಮಾರು ೧೫. ೯ ದಶಲಕ್ಷ ಹೆಕ್ಟೇರಿಗೆ ನದಿಕಾಲುವೆಗಳೇ ನೀರಾವರಿ ಸೌಲಭ್ಯವನ್ನು ಒದಗಿಸುತ್ತಿವೆ.
ನದಿ ಕಾಲುವೆಗಳಲ್ಲಿ ಎರಡು ಪ್ರಕಾರಗಳಿವೆ. ಅವುಗಳೆಂದರೆ ಅ. ಸರ್ವಕಾಲಿಕ ಕಾಲುವೆಗಳು (Perennial Cannala) ವರ್ಷವಿಡೀ ನೀರಾವರಿ ಸೌಲಭ್ಯವನ್ನು ನೀಡಿದರೆ. ಆ. ಪ್ರವಾಹ ಕಾಲುವೆಗಳು ಪ್ರವಾಹದಿಂದ ತುಂಬಿ ಹರಿಯುವ ಕಾಲುವೆಗಳಿಂದ ನೀರಾವರಿ ಸೌಲಭ್ಯವನ್ನು ಪಡೆಯುತ್ತೇವೆ. ಮೂರನೇ ಪ್ರಕಾರವೆಂದು ಗುರುತಿಸಲ್ಪಡುವ ಶೇಖರಿಸಲ್ಪಟ್ಟ ನೀರಿನ ಕಾಲುವೆಗಳಿರುತ್ತವೆ (Storage Works Cannals) ಆಯಕಟ್ಟಿನ ಸ್ಥಳಗಳಲ್ಲಿ ಆಣಕಟ್ಟುಗಳನ್ನು ಕಟ್ಟಿ ಮಳೆ ನೀರನ್ನು ಸಂಗ್ರಹಿಸಿ ಕಾಲುವೆಗಳ ಮೂಲಕ ನೀರನ್ನು ಪೂರೈಸುವುದಕ್ಕೆ ಶೇಖರಿಸಲ್ಪಟ್ಟ ನೀರಿನ ಕಾಲುವೆಗಳು ಎಂದು ಕರೆಯುತ್ತೇವೆ. ಇತ್ತೀಚಿನ ದಿನಗಳಲ್ಲಿ ಇಂತಹ ಸಣ್ಣ ನೀರಾವರಿ ಪದ್ಧತಿ ಹೆಚ್ಚಿನ ಪ್ರಾಮುಖ್ಯತೆಯನ್ನು ಪಡೆಯುತ್ತಿರುವುದೊಂದು ವಿಶೇಷವಾಗಿದೆ.
೩. ಕೆರೆಗಳು: ಮಳೆಯ ನೀರು ಒಂದೆಡೆ ಸಂಗ್ರಹವಾಗಿ ಅದರ ನೀರನ್ನೇ ನೀರಾವರಿ ಉದ್ದೇಶಕ್ಕೆ ಉಪಯೋಗಿಸುತ್ತಿರುವುದಕ್ಕೆ ಕೆರೆಗಳು ಎಂದು ಕರೆಯುತ್ತೇವೆ. ಇಂತಹ ಕೆರೆಗಳು ರಾಜ್ಯ ಸರಕಾರದ ಒಡೆತನದಲ್ಲಿರುತ್ತವೆ. ಅವುಗಳು ಹರಿಯಾಣ, ಪಂಜಾಬ್, ತಮಿಳುನಾಡು, ಆಂಧ್ರಪ್ರದೇಶ, ಮಹಾರಾಷ್ಟ್ರ, ಮಧ್ಯಪ್ರದೇಶ, ಒರಿಸ್ಸಾ, ಕರ್ನಾಟಕ ಮತ್ತು ಬಿಹಾರ ರಾಜ್ಯಗಳಲ್ಲಿ ಹೆಚ್ಚಾಗಿ ಕಂಡು ಬರುತ್ತವೆ. ಕೆರೆಗಳಿಂದ ಸುಮಾರು ೩.೧ ದಶಲಕ್ಷ ಹೆಕ್ಟರ್ ಭೂಮಿ ನೀರಾವರಿ ಸೌಲಭ್ಯವನ್ನು ಪಡೆದಿದ್ದು, ಇದರಲ್ಲಿ ಅಧಿಕವಾಗಿ ತಮಿಳುನಾಡು ಮತ್ತು ಆಂಧ್ರ ಪ್ರದೇಶ, ರಾಜ್ಯಗಳು ಈ ಸೌಲಭ್ಯವನ್ನು ಪಡೆದಿದೆ.
೪. ತುಂತುರು ಮತ್ತು ಹನಿ ನೀರಾವರಿ: ಕೃಷಿ ಕ್ಷೇತ್ರದಲ್ಲಿ ಕ್ರಾಂತಿ ಪ್ರಾರಂಭವಾದಂದಿನಿಂದ ತುಂತುರು ಮತ್ತು ಹನಿ ನೀರಾವರಿ ಪದ್ಧತಿ ಸಾಕಷ್ಟು ಪ್ರಾಮುಖ್ಯತೆಯನ್ನು ಪಡೆಯುತ್ತಿದೆ. ಇದೊಂದು ವೈಜ್ಞಾನಿಕ ಪದ್ಧತಿಯಾಗಿದ್ದು ಕೃಷಿ ಇಳುವರಿಯನ್ನು ಮಿತ ನೀರಿನ ಬಳಕೆಯೊಂದಿಗೆ ಹೆಚ್ಚಿಸುವ ಪ್ರಮುಖ ನೀರಾವರಿ ಸಾಧನವಾಗಿದೆ. ತುಂತುರು ನೀರಾವರಿಯು ನೀರಿನ ದಕ್ಷತೆ ಮತ್ತು ನೀರಿನ ಸದ್ಬಳಕೆಯನ್ನು ಹೆಚ್ಚಿಸುತ್ತಿದೆ. ಅನುಕೂಲತೆಗಳಿಗೆ ಹೋಲಿಸಿದರೆ ಖರ್ಚು ಮಿತವೆಂದೇ ಹೇಳಬಹುದು. ನೀರನ್ನು ಅಲ್ಯೂಮಿನಿಯುಂ ಅಥವಾ ಅಂತಹುದೇ ಪೈಪುಗಳ ರಂಧ್ರದ ಮೂಲಕ ಜಮೀನಿಗೆ ತುಂತುರುಗೊಳಿಸಲಾಗುತ್ತದೆ. ಇದು ಗುಡ್ಡಗಾಡು ಪ್ರದೇಶ ಮತ್ತು ಮರಳು ಪ್ರದೇಶದಲ್ಲಿ ವಿಶೇಷವಾಗಿ ಪ್ರಾಮುಖ್ಯತೆ ಪಡೆದಿದೆ. ಉತ್ತರ ಭಾರತದ ಹಿಮಾಚಲ ಪ್ರದೇಶ, ಪಂಜಾಬ್, ದಕ್ಷಿಣ ಭಾರತದ ಮಹಾರಾಷ್ಟ್ರ, ತಮಿಳ್ನಾಡು, ಕರ್ನಾಟಕದಲ್ಲೂ ಇವುಗಳ ಪ್ರಾಮುಖ್ಯತೆ ಹೆಚ್ಚಾಗುತ್ತಿದೆ.
ಮೇಲಿನ ವಿವಿಧ ಮೂಲಗಳಿಂದ ಪಡೆಯುತ್ತಿರುವ ನೀರಾವರಿ ಸೌಲಭ್ಯಗಳ ಪ್ರಗತಿಯನ್ನು ಕೆಳಗಿನ ಪಟ್ಟಿಯಿಂದ ತಿಳಿದುಕೊಳ್ಳಬಹುದು.
ಪಟ್ಟಿ: ನೀರಾವರಿ ಪ್ರಗತಿ (ದಶಲಕ್ಷ  ಹೆಕ್ಟೇರ್ ಗಳಲ್ಲಿ)

೫. ಕೃಷಿಯಲ್ಲಿ ವಿಜ್ಞಾನ ಮತ್ತು ತಾಂತ್ರಿಕ ಜ್ಞಾನದ ಉಪಯೋಗ:
ಭಾರತ ದೇಶವು ವಿಜ್ಞಾನ ಮತ್ತು ತಾಂತ್ರಿಕ ಜ್ಞಾನದಲ್ಲಿ ಮುಂದುವರಿದ ದೇಶಗಳಿಗಿಂತ ಹಿಂದೆ ಬಿದ್ದಿರುವುದಿಲ್ಲ. ಆದರೆ ಭಾರತದ ಕೃಷಿಕರು ಮಾತ್ರ ಪುರಾತನ ಕಾಲದ ತಂತ್ರಜ್ಞಾನ ಮತ್ತು ಸಾಗುವಳಿ ಪದ್ಧತಿಯನ್ನನುಸರಿಸುತ್ತಿರುವುದೊಂದು ವಿಷಾದದ ಸಂಗತಿಯಾಗಿದೆ. ಅವರು ಸಂಪ್ರದಾಯ ಪ್ರಿಯರೂ ಮತ್ತು ಅಪ್ರಗತಿಪರ ವಿಚಾರವುಳ್ಳವರೂ ಆಗಿರುವುದರಿಂದ ಮುಂದುವರಿದ ರಾಷ್ಟ್ರಗಳ ರೈತರು ಉಪಯೋಗಿಸುವ ಅತ್ಯಾಧುನಿಕ ಬೇಸಾಯ ಪದ್ಧತಿಯನ್ನನುಸರಿಸಲು ಅಸಮರ್ಥರಾಗಿದ್ದಾರೆ. ಇದಕ್ಕೆ ಅವರ ಬಡತನವೂ ಒಂದು ಪ್ರಮುಖ ಕಾರಣವಾಗಿದೆ. ಇತ್ತೀಚಿನ ದಿನಗಳಲ್ಲಿ ಕೃಷಿ ಕ್ಷೇತ್ರದಲ್ಲೂ ವಿಜ್ಞಾನ ಮತ್ತು ತಂತ್ರಜ್ಞಾನದ ಉಪಯುಕ್ತತೆ ಹೆಚ್ಚಾಗುತ್ತಿರುವುದೊಂದು ನಮ್ಮ ದೇಶದ ರೈತರ ದೈನಂದಿನ ಚಟುವಟಿಕೆಯಲ್ಲಿನ ಬದಲಾವಣೆಯ ದಿಕ್ಸೂಚಿಯಾಗಿದೆ ಎಂದು ಹೇಳಬಹುದು. ಉದಾಹರಣೆಗೆ; ರೈತರು ಪುರಾತನ ಕಾಲದ ಸಲಕರಣೆಗಳ ಬದಲಾಗಿ ವೈಜ್ಞಾನಿಕ ವಿಧಾನದಿಂದ ತಯಾರಿಸಿದ ಬೇಸಾಯದ ಸಲಕರಣೆಗಳನ್ನು ಉಪಯೋಗಿಸಲು ಪ್ರಾರಂಭಿಸಿದ್ದಾರೆ, ಎರಡನೆಯದಾಗಿ ರಾಸಾಯನಿಕ ಗೊಬ್ಬರವನ್ನು ಅಧಿಕ ಪ್ರಮಾಣದಲ್ಲಿ ಉಪಯೋಗಿಸುತ್ತಿದ್ದಾರೆ. ಮೂರನೆಯದಾಗಿ ಅಧಿಕ ಇಳುವರಿ ನೀಡುವ ಮಿಶ್ರತಳಿ ಬೀಜಗಳನ್ನು ಉಪಯೋಗಿಸುತ್ತಿದ್ದಾರೆ ಸರಕಾರವು ರಾಷ್ಟ್ರೀಯ ಬೀಜ ನಿಗಮವನ್ನು (National Seeds Corporation) ಸ್ಥಾಪಿಸಿದ್ದು. ಅಧಿಕ ಇಳುವರಿ ನೀಡುವ ಮತ್ತು ರೋಗ ಪ್ರತಿಬಂಧಕ ಶಕ್ತಿಯುಳ್ಳ ಬೀಜಗಳನ್ನುತ್ಪಾದಿಸುವ ಮತ್ತು ವಿತರಣೆ ಮಾಡುವ ಹೊಣೆ ಹೊತ್ತಿರುತ್ತದೆ. ಜೊತೆಗೆ ಕೃಷಿ ಇಲಾಖೆ ಮತ್ತು ಭಾರತೀಯ ಕೃಷಿ ಸಂಶೋಧನೆಯ ಮಂಡಳಿ ಬೇರೆ ಬೇರೆ ಪ್ರದೇಶಗಳಿಗೆ ಅನುಕೂಲವಾಗುವಂತಹ ವಿವಿಧ ಪ್ರಕಾರದ ಅಧಿಕ ಇಳುವರಿ ನೀಡುವ ಮತ್ತು ರೋಗ ಪ್ರತಿಬಂಧಕ ಶಕ್ತಿಯುಳ್ಳ ಬೀಜಗಳನ್ನು ಉತ್ಪಾದಿಸಲು ಹಾಗೂ ಪ್ರಚಾರ ಮಾಡಲು ಕ್ರಮ ಕೈಗೊಂಡಿವೆ. ಹಸಿರು ಕ್ರಾಂತಿಯ ಫಲವಾಗಿ ಪ್ರಾರಂಭಿಸಿದ (೧೯೬೬೦) ಅಧಿಕ ಇಳುವರಿ ನೀಡುವ ಮಿಶ್ರತಳಿ ಬೀಜಗಳ ಬಳಕೆಯ ಕಾರ್ಯಕ್ರಮವನ್ನು (High Yielding Varieties Programme) ಪ್ರಾರಂಭವಾಯಿತು. ಇದರ ಪರಿಣಾಮದಿಂದಾಗಿ ಕೃಷಿ ಇಳುವರಿಯಲ್ಲಿ ಗಣನೀಯ ಹೆಚ್ಚಲ ಕಂಡು ಬಂದಿತು. ಇಷ್ಟು ಅಧಿಕ ಉತ್ಪಾದನೆಯನ್ನು ಸಾಧಿಸಿದ್ದರಿಂದ ಕೃಷಿಯಲ್ಲಿ ಕ್ರಾಂತಿಕಾರಕ ಬದಲಾವಣೆ ಆರಂಭವಾಯಿತು. ಈ ಕ್ರಾಂತಿ ಹಸಿರು ಬೆಳೆಗಳಿಗೆ ಸಂಬಂಧಿಸಿದ್ದರಿಂದ ಈ ಕ್ರಾಂತಿಗೆ ಹಸಿರು ಕ್ರಾಂತಿ ಎಂದು ಹೆಸರಿಡಲಾಯಿತು. ನಾಲ್ಕನೆಯದಾಗಿ ಸರಕಾರವು ಭೂಮಿಯ ಫಲವತ್ತತೆಯನ್ನು ಕಾಪಾಡುವುದಕ್ಕಾಗಿ ಭೂಸಾರ ಸಂರಕ್ಷಣಾ ವಿಧಾನವನ್ನು ವೈಜ್ಞಾನಿಕವಾಗಿ ಕೈಗೊಂಡಿದೆ. ಐದನೆಯದಾಗಿ ನೀರಾವರಿ ಸೌಲಭ್ಯಗಳನ್ನು ಒದಗಿಸಿ ಮಳೆಯ ಮೇಲಿನ ಅವಲಂಬನೆಯನ್ನು ಕಡಿಮೆ ಮಾಡುವುದಕ್ಕೋಸ್ಕರ ಚಿಕ್ಕ, ಮಧ್ಯಮ ಮತ್ತು ಬೃಹತ್ ಪ್ರಮಾಣದ ನೀರಾವರಿ ಯೋಜನೆಗಳನ್ನು ಅನುಷ್ಟಾನದಲ್ಲಿ ತಂದಿದೆ. ಇದಲ್ಲದೇ ಒಣಬೇಸಾಯ, ಮಿಶ್ರಬೇಸಾಯ ಮೊದಲಾದುವುಗಳನ್ನು ಅನುಸರಿಸಲು ರೈತರಿಗೆ ಪ್ರೇರಣೆ ನೀಡುತ್ತದೆ. ಕೊನೆಯದಾಗಿ ಗ್ರಾಮೀಣ ಪ್ರದೇಶಗಳಿಗೆ ವಿದ್ಯುಚ್ಛಕ್ತಿಯನ್ನೊದಗಿಸುತ್ತಿದ್ದು, ವಿವಿಧ ಯೋಜನಾವಧಿಯಲ್ಲಿ ಅಧಿಕ ಸಂಪನ್ಮೂಲವನ್ನು ಬಿಡುಗಡೆ ಮಾಡಿದೆ. ಈ ರೀತಿಯಾಗಿ ಭಾರತ ದೇಶದಲ್ಲಿ ಕೃಷಿ ಕ್ಷೇತ್ರದಲ್ಲಿ ವಿಜ್ಞಾನ ಹಾಗೂ ತಂತ್ರಜ್ಞಾನದ ಬಳಕೆ ಕ್ರಮೇಣ ಅಧಿಕವಾಗುತ್ತಿರುವುದೊಂದು ಸಂತಸವನ್ನುಂಟು ಮಾಡುವ ಅಂಶವಾಗಿದೆ.
೬. ಕೃಷಿ ಕಾರ್ಮಿಕರು: ಯಾವುದೇ ಸ್ಥಿರ ಸ್ವತ್ತು ಅಥವಾ ಸ್ಥಿರಾಸ್ಥಿ ಇಲ್ಲದೆ ಹೊಲಗದ್ದೆಗಳಲ್ಲಿ ಕೂಲಿಗಾಗಿ ದುಡಿಯುವ ಕಾರ್ಮಿಕರಿಗೆ ಕೃಷಿ ಕಾರ್ಮಿಕರೆಂದು ಕರೆಯುತ್ತಾರೆ. ಭಾರತದಲ್ಲಿ ಅವರ ಸಂಖ್ಯೆ ಅಧಿಕ ಪ್ರಮಾಣದಲ್ಲಿದೆ. ಆದರೆ ಆರ್ಥಿಕ ಸ್ಥಿತಿ ಮಾತ್ರ ಶೋಚನೀಯವಾಗಿದೆ. ಸರ್ಕಾರವು ಇವರ ಪರಿಸ್ಥಿತೆ ಸುಧಾರಣೆಗೆ ಸಾಕಷ್ಟು ಗಮನಕೊಟ್ಟು ಹಲವಾರು ಶಾಸನ ಮತ್ತು ಕಾಯ್ದೆಗಳನ್ನು ಜಾರಿಗೆ ತಂದಿದ್ದರೂ ಇವರಿಗಾಗಿರುವ ಉಪಯೋಗ ಮಾತ್ರ ಅಷ್ಟಕಷ್ಟೇ.
ಕೃಷಿ ಕಾರ್ಮಿಕರ ಲಕ್ಷಣಗಳು
ಭಾರತದ ಕೃಷಿ ಕಾರ್ಮಿಕರು ಈ ಕೆಳಗಿನ ಲಕ್ಷಣಗಳನ್ನು ಹೊಂದಿದ್ದಾರೆ.
೧. ಸಂಘಟನೆ ಇಲ್ಲ: ಕೃಷಿ ಕಾರ್ಮಿಕರು ಕೈಗಾರಿಕಾ ಕಾರ್ಮಿಕರಂತೆ ಸಂಘಟನೆ ಮಾಡಿಕೊಂಡಿರುವುದಿಲ್ಲ. ಹೀಗಾಗಿ ಅವರ ಕುಂದುಕೊರತೆಗಳನ್ನು, ಬೇಡಿಕೆಗಳನ್ನು ಸರ್ಕಾರ ಮತ್ತು ಭೂ ಒಡೆಯರಿಂದ ಈಡೇರಿಸಿಕೊಳ್ಳಲಾಗುತ್ತಿಲ್ಲ.
೨. ಅವಿದ್ಯಾವಂತರು: ನೂರಕ್ಕೆ ತೊಂಬತ್ತರಷ್ಟು ಕೃಷಿ ಕಾರ್ಮಿಕರು ಅವಿದ್ಯಾವಂತರು ದಿನನಿತ್ಯ ಆಗುತ್ತಿರುವ ಬದಲಾವಣೆಯ ಅರಿವು ಆಗದೇ ಇರುವುದರಿಂದ ಶೋಷಣೆಗೆ ಒಳಗಾಗಿರುವ ಕಾರ್ಮಿಕರಾಗಿದ್ದಾರೆ.
೩. ದುರ್ಬಲ ವರ್ಗಕ್ಕೆ ಸೇರಿದವರಾಗಿದ್ದಾರೆ: ಬಹುತೇಕ ಕೃಷಿ ಕಾರ್ಮಿಕರು ಅನೇಕ ವರ್ಷಗಳಿಂದ ಕಡೆಗಣಿಸಲ್ಪಟ್ಟಿರುವ ದುರ್ಬಲ ವರ್ಗಕ್ಕೆ ಸೇರಿದವರಾಗಿದ್ದಾರೆ. ಉದಾಹರಣೆಗೆ ಪರಿಶಿಷ್ಠ ಜಾತಿ, ಪಂಗಡ, ಅಥವಾ ಬುಡಕಟ್ಟು ಮತ್ತಿತರ ಹಿಂದುಳಿದ ವರ್ಗಗಳಿಗೆ ಸಂಬಂಧಪಟ್ಟವರಾಗಿದ್ದಾರೆ.
೪. ವಲಸೆ ಹೋಗುವ ಪರಿಪಾಠ. ಕೃಷಿ ಕಾರ್ಮಿಕರಿಗೆ ವರ್ಷವಿಡೀ ಒಂದೇ ಕಡೆ ಕೆಲಸ ಸಿಗದೆ ಇರುವುದರಿಂದ ಕೆಲಸ ಸಿಗುವೆಡೆ ವಲಸೆ ಹೋಗುವುದೊಂದು ಸಾಮಾನ್ಯ ಲಕ್ಷಣವಾಗಿದೆ.
೫. ಸಾಲದ ಬಾಧೆ: ಕೃಷಿ ಕಾರ್ಮಿಕರು ಕಡಿಮೆ ಕೂಲಿಯನ್ನು ಪಡೆಯುವವರಾಗಿರುವುದರಿಂದ ಜೀವನ ವೆಚ್ಚಕ್ಕೆ ತಮ್ಮ ಕೂಲಿಯ ಆದಾಯ ಸಾಕಾಗುವುದಿಲ್ಲ. ಅದಕ್ಕೋಸ್ಕರ ಸಾಲ ತರಬೇಕಾಗುತ್ತದೆ. ತಂದಂತಹ ಸಾಲ ಮರುಪಾವತಿಗೆ ಆದಾಯ ಸಾಕಾಗದೇ ಇರುವುದರಿಂದ ಯಾವಾಗಲೂ. ಸಾಲದಲ್ಲಿಯೆ ಬಳಲುತ್ತಿರುತ್ತಾರೆ. ಕೊನೆಗೆ ತಮ್ಮ ಜೀವನಾವಧಿಯಲ್ಲಿ ತಾವು ಮಾಡಿದ ಸಾಲವನ್ನು ತೀರಿಸದೇ ತಮ್ಮ ಸಾಲದ ಹೊರೆಯನ್ನು ಬಳುವಳಿಯಾಗಿ ತಮ್ಮ ಮಕ್ಕಳಿಗೆ ಬಿಟ್ಟುಹೊಗುತ್ತಾರೆ.
೬. ಕಡಿಮೆ ಜೀವನಮಟ್ಟ: ಭಾರತದ ಕೃಷಿ ಕಾರ್ಮಿಕರ ಆದಾಯ ಕಡಿಮೆ ಇರುವುದರಿಂದ ಮತ್ತು ಜೀವನ ವೆಚ್ಚ ದಿನನಿತ್ಯ ಹೆಚ್ಚಾಗುತ್ತಿರುವುದರಿಂದ ಅವರ ಕನಿಷ್ಟ ಬೇಡಿಕೆಗಳಾದ ಅನ್ನ, ಬಟ್ಟೆ, ವಸತಿ, ಶಿಕ್ಷಣ, ವೈದ್ಯಕೀಯ ಸೇವೆಗಳ ಈಡೇರಿಕೆಗೂ ಸಾಕಾಗದಿರುವುದರಿಂದ ಜೀವನಮಟ್ಟ ಕಡಿಮೆಯಿರುತ್ತದೆ.
೭. ಜೀತಪದ್ಧತಿ: ಭಾರತದ ಕೃಷಿ ಕಾರ್ಮಿಕರು ಶ್ರೀಮಂತರ ಪಟ್ಟಭದ್ರ ಹಿತಾಸಕ್ತಿ ಜನರ, ಭೂ ಒಡೆಯರ ಕಪಿಮುಷ್ಟಿಯಲ್ಲಿದ್ದಾರೆ. ಇವರು ಕೃಷಿ ಕಾರ್ಮಿಕರಿಗೆ ತಮ್ಮ ಉಪಜೀವನಕ್ಕೆ ಬೇಕಾಗುವಷ್ಟು ಹಣವನ್ನು ಕೊಟ್ಟು ಅದೇ ಹಣ ಮತ್ತು ಬಡ್ಡಿ ಬಾಬತ್ತಿನಲ್ಲಿ ತಮಗೆ ಬೇಕಾಗುವಷ್ಟು ವರ್ಷ ಕಡಿಮೆ ವಾರ್ಷಿಕ ಅಥವಾ ಮಾಸಿಕ ಜೀತವನ್ನು ನಿಗದಿ ಪಡಿಸಿಕೊಳ್ಳುವ ಪದ್ಧತಿ ಇನ್ನು ದೇಶದಾದ್ಯಂತ ಇರುತ್ತದೆ.
ಇವರ ಪರಿಸ್ಥಿತಿ ಸುಧಾರಿಸಲು ಸರ್ಕಾರ ಕೈಗೊಂದ ಕ್ರಮಗಳು: ಸ್ವತಂತ್ರ ಭಾರತವು ಕೃಷಿ ಕಾರ್ಮಿಕರ ಪರಿಸ್ಥಿತೆ ಸುಧಾರಣೆಗೆ ಹಲವಾರು ಕ್ರಮಗಳನ್ನು ಕೈಗೊಂಡಿದೆ. ಆವುಗಳನ್ನು ಸಂಕ್ಷಿಪ್ತವಾಗಿ ಕೆಳಗೆ ವಿವರಿಸಲಾಗಿದೆ.
೧. ಸಂವಿಧಾನಾತ್ಮಕ ರಕ್ಷಣೆ:ಭಾರತ ಸರ್ಕಾರವು ಜೀತ ಪದ್ಧತಿ ಮಹಾಪರಾಧವೆಂದು ಘೋಷಿಸಿದೆ. ಜೀತ ಪದ್ಧತಿ ನಿರ್ಮೂಲನೆ ಮಾಡುವುದಕ್ಕಾಗಿ ಕೃಷಿ ಕಾರ್ಮಿಕರ ಪುನರ್ವಸತಿಗೆ ಹಲವಾರು ಕ್ರಮಗಳನ್ನು ಕೈಗೊಂಡಿದೆ. ಮಾರ್ಚ್ ೧೯೯೨ರ ಕೊನೆ ವೇಳೆಗೆ ೨,೫೦,೨೮೯ ಜೀತದಾಳುಗಳನ್ನು ಗುರುತಿಸಿ, ಅವರಲ್ಲಿ ೨,೨೩,೧೪೧ ಜೀತದಾಳುಗಳಿಗೆ ಪುನರ್ವಸತಿ ಸೌಲಭ್ಯಗಳನ್ನು ಒದಗಿಸಲಾಗಿದ್ದಿತ್ತು. ಪುನರ್ವಸತಿ ಕಾರ್ಯಕ್ರಮಗಳಲ್ಲಿ ಅಲ್ಪಕಾಲಾವಧಿ, ತಕ್ಷಣದ ಕ್ರಮವೆಂದರೆ ಜೀತದಾಳಿಗೆ ಜೀವನಾಂಶಕ್ಕೆ ಬೇಕಾಗುವ ನಿವೇಶನ, ಭೂಮಿ ಹಂಚಿಕೆ, ಉದ್ಯೋಗ ನೀಡುವುದು, ಕನಿಷ್ಠ ಕೂಲಿ ನಿಗದಿ. ದೀರ್ಘ ಕಾಲಾವಧಿ ಕ್ರಮಗಳೆಂದರೆ ಭೂಮಿಯ ಅಭಿವೃದ್ದಿಗೆ ಪತ್ತಿನ ಸೌಲಭ್ಯ, ಹಾಲನ್ನು ಕೊಡುವ ಹಸುಗಳ ಪೂರೈಕೆಗೆ ಕ್ರಮ ಅವರು ಉತ್ಪಾದಿಸಿದ ವಸ್ತುಗಳಿಗೆ ಬೆಂಬಲ ಬೆಲೆ ಇತ್ಯಾದಿಗಳು ಪ್ರಮುಖವಾದ ಸರ್ಕಾರದ ಕ್ರಮಗಳಾಗಿರುತ್ತವೆ.
೨. ಕನಿಷ್ಠ ಕೂಲಿ ಕಾಯಿದೆ: ಕನಿಷ್ಠ ಕೂಲಿ ಕಾಯ್ದೆಯು ಕೃಷಿ ಕಾರ್ಮಿಕರಿಗೆ ಕನಿಷ್ಠ ಬೇಡಿಕೆಗೆ ತಕ್ಕಂತೆ ಕನಿಷ್ಠ ಕೂಲಿ ನಿಗದಿಪಡಿಸಲು ರಾಜ್ಯ ಸರ್ಕಾರಗಳಿಗೆ ಅಧಿಕಾರ ನೀಡುತ್ತದೆ. ಈ ಕಾಯ್ದೆ ಪ್ರಕಾರ ಅಸ್ಸಾಮ್ ರಾಜ್ಯದಲ್ಲಿ ಅತ್ಯಧಿಕ ಕನಿಷ್ಠ ಕೂಲಿ ರೂ. ೧೯ ಇದ್ದರೆ. ಆಂಧ್ರಪ್ರದೇಶ ರಾಜ್ಯದಲ್ಲಿ ಅತಿ ಕಡಿಮೆ ರೂ. ೮ ಕನಿಷ್ಠ ಕೂಲಿ ನಿಗದಿಯಾಗಿದ್ದಿತ್ತು (೧೯೯೦) ಕೃಷಿಯಲ್ಲಿ ಮುಂದುವರಿದ ರಾಜ್ಯವಾದ ಪಂಜಾಬಿನಲ್ಲಿ ರೂ. ೧೮. ೫೦ ಕನಿಷ್ಠ ಕೂಲಿ ನಿಗದಿಯಾಗಿದ್ದಿತ್ತು.
೩. ವಿಶೇಷ ಘಟಕ ಯೋಜನೆ: ವಿಶೇಷ ಘಟಕ ಯೋಜನೆಯಡಿ ದುರ್ಬಲ ವರ್ಗಕ್ಕೆ ಸೇರಿದ ಎಲ್ಲಾ ಕುಟುಂಬಗಳು ಎಂದರೆ ಪರಿಶಿಷ್ಟ ಜಾತಿ, ಪಂಗಡ, ರೈತರು, ಕೈ ಕಸಬುದಾರರು, ಕೃಷಿ ಕಾರ್ಮಿಕರು, ಚಿಕ್ಕ ವ್ಯಾಪಾರಿಗಳೆಲ್ಲರಿಗೂ ರಿಯಾಯಿತಿ ಬಡ್ಡಿ ದರದಲ್ಲಿ ಸಾಲದ ಸೌಲಭ್ಯ, ಸಮೂಹ ಬಾವಿ ಮತ್ತು ಪೈಪ್ ಲೈನನ್ನು ಸರ್ಕಾರ ಹಾಕಿಸಿ ನೀರಾವರಿ ಸೌಲಭ್ಯವನ್ನು ಒದಗಿಸಿದೆ. ಪುಕ್ಕಟೆ ವಿದ್ಯುಚ್ಛಕ್ತಿ, ಬೀಜ, ಗೊಬ್ಬರ ಮತ್ತು ಕ್ರಿಮಿನಾಶಕಗಳ ಪೂರೈಕೆ ಇತ್ಯಾದಿ ಕೃಷಿ ಉಪಕರಣಗಳನ್ನು ಕೃಷಿ ಇಲಾಖೆಯಿಂದ ಪೂರೈಸಿ ದುರ್ಬಲ ವರ್ಗಕ್ಕೆ ಸೇರಿದ ಕೃಷಿಕರ ಆರ್ಥಿಕ ಪರಿಸ್ಥಿತೆ ಸುಧಾರಣೆಗೆ ಪ್ರೋತ್ಸಾಹ ನೀಡುತ್ತಿದೆ.
೪. ಬಂಜರು ಭೂಮಿಯ ಉಪಯೋಗ: ಸಾಗುವಳಿಗೆ ಉಪಯೋಗವಾಗದ ಬಂಜರು ಭೂಮಿಯನ್ನು ಸರ್ಕಾರ ಸಾಗುವಳಿಗೆ ತರುತ್ತದೆ. ಕೃಷಿ ಕಾರ್ಮಿಕರ ಪೂನರ್ವಸತಿ ಯೋಜನೆಯಡಿ ಇಂತಹ ಭೂಮಿಯನ್ನು ಅವರಿಗೆ ಹಂಚುತ್ತದೆ.
೫. ಉದ್ಯೋಗ ನಿರ್ಮಿಸುವ ಕಾರ್ಯಕ್ರಮಗಳು: ಗ್ರಾಮೀಣ ಭಾಗದಲ್ಲಿರುವ ಕೃಷಿ ಕಾರ್ಮಿಕರಿಗೆ ವರ್ಷವಿಡೀ ಉದ್ಯೋಗವಕಾಶ ನಿರ್ಮಿಸುವುದಕ್ಕಾಗಿ ಉದ್ಯೋಗ ದೃಢೀಕರಕರಣ ಯೋಜನೆ, ರಾಷ್ಟ್ರೀಯ ಗ್ರಾಮೀಣ ಉದ್ಯೋಗ ಕಾರ್ಯಕ್ರಮ, ನೆಹರೂ ರೋಜ್ ಗಾರ್ ಯೋಜನೆ ಇತ್ಯಾದಿಗಳನ್ನು ಸರ್ಕಾರ ಕಾಲಕ್ರಮೇಣ ತಯಾರಿಸಿ ಎಲ್ಲಾ ನಿರುದ್ಯೋಗಿಗಳಿಗೆ ವರ್ಷವಿಡಿ ಉದ್ಯೋಗವಕಾಶಗಳನ್ನು ನಿರ್ಮಿಸಿ ಅವರ ಉಪಜೀವನಕ್ಕೆ ಬೇಕಾಗುವ ಆದಾಯವನ್ನು ಸೃಷ್ಟಿಸಿ ಕೊಟ್ಟಿದೆ.
೬. ೨೦ ಅಂಶಗಳ ಹೊಸ ಕಾರ್ಯಕ್ರಮಗಳು: ಭಾರತದ ಪ್ರಧಾನಿ ದಿ. ಶ್ರೀಮತಿ. ಇಂದಿರಾಗಾಂಧಿ ಮತ್ತು ದಿ. ರಾಜೀವ್ ಗಾಂಧಿಯವರು ರೂಪಿಸಿದ ೨೦ ಅಂಶಗಳ ಕಾರ್ಯಕ್ರಮಗಳನ್ನು ಘೋಷಿಸಿದರು. ಜನವರಿ ೧೪, ೧೯೮೨ರಂದು ಈ ಕಾರ್ಯಕ್ರಮಗಳನ್ನು ಪರಿಷ್ಕರಿಸಲಾಯಿತು. ಈ ಕಾರ್ಯಕ್ರಮದನ್ವಯ ಭೂ ರಹಿಕ ಕೃಷಿ ಕಾರ್ಮಿಕರ ಆರ್ಥಿಕ ಸ್ಥಿತಿಯನ್ನು ಸುಧಾರಿಸಲು ಭೂ ಹಂಚಿಕೆ, ಜೀವನಮಟ್ಟ ಸುಧಾರಿಸುವ ಹಲವಾರು ಕ್ರಮಗಳನ್ನು ರಾಜ್ಯ ಸರ್ಕಾರಗಳು ಕೈಗೊಂಡಿವೆ.
ಕೃಷಿ ಮತ್ತು ಗ್ರಾಮಗಳು ಎಂದೆಂದಿಗೂ ಒಂದಕ್ಕೊಂದು ಬಿಡಲಾರದ ಸ್ಥಿತಿಯಲ್ಲಿದ್ದರೂ ಅವುಗಳ ನಿರ್ವಹಣೆಯಲ್ಲಿ ನಮ್ಮ ಆಳುವವರು ಸಂಪೂರ್ಣ ನಿರ್ಲಕ್ಷ ವಹಿಸಿರುವುದಕ್ಕೆ ನಮ್ಮ ಕಣ್ ಮುಂದೆಯೇ ಅನೇಕ ಸಾಕ್ಷಿಗಳಿವೆ. ರೈತರಿಗೆ ಎಲ್ಲಾ ರೂಪದಲ್ಲಿಯೂ ರಿಯಾಯಿತಿ ನೀಡಿ ಅವರ ಜೀವನ ಮಟ್ಟವನ್ನು ಉತ್ತಮ ಪಡಿಸಿದರೆ ರಾಷ್ಟ್ರದ ರಾಜ್ಯದ ಜೀವನ ಮಟ್ಟ ಉತ್ತಮ ಪಡಿಸಿದಂತೆ ಎಂದು ಹೇಳಬಹುದು.



[1] ಭಾರತದ ಗ್ಯಾಸೆಟಿಯರ‍್, ಭಾಗ-೦೩, ಪು. ೨೦೬
[2]* ಗ್ರಾಮೀಣ ಪ್ರದೇಶದಲ್ಲಿ ಒಕ್ಕಲುತನದ ಸಮಸ್ಯೆ: ಅರ್ಜುನನ ಹ. ಕೊಳಚೆ, ಪುಟ. ೯, ಕ.ವಿ.ವಿ. ಧಾರವಾಡ.
 
ನಮ್ಮ ಗ್ರಾಮಗಳು ಅಂದು ಇಂದು: ೫. ನಿರುದ್ಯೋಗ
ನಿರುದ್ಯೋಗವು ಭಾರತದ ಆರ್ಥಿಕತೆಗೆ ಕುತ್ತಾಗಿ ಪರಿಣಮಿಸಿ ಪ್ರಗತಿಗೆ ನಿರಂತರವಾಗಿ ಸವಾಲೊಡ್ಡುತ್ತಿರುವ ಒಂದು ರೀತಿ ಭೀಕರ ಸಮಸ್ಯೆ. ಒಂದು ಕಡೆ ಅತಿ ವೇಗದಲ್ಲಿ ಜನಸಂಖ್ಯೆಯ ಬೆಳವಣಿಗೆ, ಇನ್ನೊಂದು ಕಡೆ ಉದ್ಯೋಗಾವಕಾಶಗಳ ಕೊರತೆ ಇವುಗಳಿಂದ ನಿರುದ್ಯೋಗಿಗಳ ಸಂಖ್ಯೆ ನಿರಂತರವಾಗಿ ಏರುತ್ತಿದೆ. ಇತ್ತೀಚಿನ ವರ್ಷಗಳಲ್ಲಿ ಅದು ಬೃಹದಾಕಾರವನ್ನು ತಾಳಿ ನಿಂತಿದೆ. ಪಂಚವಾರ್ಷಿಕ ಯೋಜನೆಗಳು ಹೆಚ್ಚು ಉದ್ಯೋಗಾವಕಾಶಗಳನ್ನು ಸೃಷ್ಟಿಸಿ ನಿರುದ್ಯೋಗ ಸಮಸ್ಯೆಯನ್ನು ನಿವಾರಿಸಬೇಕೆಂಬ ಕರ್ತವ್ಯನಿಷ್ಠ ಧ್ಯೇಯ ಹೊಂದಿರುವುದೇನೋ ಸರಿ. ಆದರೆ ದುರದೃಷ್ಟವಶಾತ್ ಈ ಪ್ರಯತ್ನದಲ್ಲಿ ನಮ್ಮ ಯೋಜನೆಗಳು ವಿಫಲವಾಗಿವೆ. ಹೊಸ ಉದ್ಯಮಗಳ ಸ್ಥಾಪನೆ ಮತ್ತು ಅನೇಕ ವಿಧದ ಕಾರ್ಯಕ್ರಮಗಳ ಮೂಲಕ ಉದ್ಯೋಗಗಳು ಹೆಚ್ಚಿದರೂ ರಭಸ ಗತಿಯಲ್ಲಿ, ಸತತವಾಗಿ ಏರುತ್ತಿರುವ ಜನಸಂಖ್ಯೆಗೆ ಸಮನಾಗಿ ಅವು ಬೆಳೆದಿಲ್ಲ, ಪ್ರತಿ ಯೋಜನೆಯೂ ತನ್ನ ಪ್ರಾರಂಭದಲ್ಲಿದ್ದುದಕ್ಕಿಂತಲೂ ಹೆಚ್ಚು ನಿರುದ್ಯೋಗಿಗಳ ಸಂಖ್ಯೆಯಲ್ಲಿ ಮುಕ್ತಾಯಗೊಂಡಿದೆ.
ಮಾನಸಿಕ ಅಥವಾ ಭೌತಿಕ ಶ್ರಮವನ್ನು ಉಪಯೋಗಿಸಿ ದುಡಿಮೆ ಮಾಡಲು ಸಾಮರ್ಥ್ಯವಿದ್ದರೂ ದುಡಿಯುವ ಅವಕಾಶಗಳಿಲ್ಲದಿರುವ ಸ್ಥಿತಿಯೇ ನಿರುದ್ಯೋಗ. ಜನ ಸಂಖ್ಯೆಯ ಬೆಳವಣಿಗೆಯೊಂದಿಗೆ ಉದ್ಯೋಗಾರ್ಥಿಗಳ ಸಂಖ್ಯೆಯೂ ಹೆಚ್ಚುತ್ತಿದೆ. ಉದ್ಯೋಗಾರ್ಥಿಗಳ ಸಂಖ್ಯೆ ಬೆಳೆದಂತೆ ಹೊಸ ಉದ್ಯೋಗಗಳು ಸೃಷ್ಟಿಯಾಗದಿದ್ದರೆ ಅಥವಾ ದುಡಿಮೆಯ ಅವಕಾಶಗಳು ಹೆಚ್ಚದಿದ್ದರೆ ನಿರುದ್ಯೋಗ ತಲೆದೋರುತ್ತದೆ. ಆದ್ದರಿಂದ ಜನಸಂಖ್ಯಾ ಬೆಳವಣಿಗೆಯನ್ನು ಸಂಪೂರ್ಣ ಹತೋಟಿಗೆ ತರಬೇಕು. ಇಲ್ಲವೇ ಜನ ಸಂಖ್ಯೆಯ ಹೆಚ್ಚಳಕ್ಕೆ ಸಮನಾಗಿ ಹೊಸ ಉದ್ಯೋಗಗಳು ಸೃಷ್ಟಿಯಾಗಬೇಕು. ಇಲ್ಲದಿದ್ದರೆ ನಿರುದ್ಯೋಗ ಅನಿವಾರ್ಯವೇ ಸರಿ. ಭಾರತದ ಆರ್ಥಿಕತೆಯಲ್ಲಿ ಈ ಎರಡು ಸಂಗತಿಗಳ ಸಂಮಿಲನದಿಂದ ನಿರುದ್ಯೋಗಿಗಳ ಸಂಖ್ಯೆ ಬೃಹದಾಕಾರವಾಗಿ ಬೆಳೆಯುತ್ತಿದೆ.
ನಿರುದ್ಯೋಗ ಮತ್ತು ಬಡತನಕ್ಕೆ ನೇರ ಸಂಪರ್ಕವಿದೆ. ಒಬ್ಬ ವ್ಯಕ್ತಿ ನಿರುದ್ಯೋಗಿಯಾದರೆ ಅವನಿಗೆ ದುಡಿಮೆ ಇಲ್ಲವಾಗಿ, ಆದಾಯ ಗಳಿಕೆ ತಪ್ಪಿ ಹೋಗಿ ಜೀವನ ನಿರ್ವಹಣೆಯ ಮಾರ್ಗೋಪಾಯವೇ ಇಲ್ಲದಂತಾಗುತ್ತದೆ. ಪರಿಣಾಮವಾಗಿ ಅವನು ದಟ್ಟ ದಾರಿದ್ರ್ಯದಲ್ಲಿ ಬಿದ್ದು ತನ್ನ ಜೀವನ ಸಾಗಿಸಲು ಪರಾವಲಂಬಿಯಾಗಬೇಕಾಗುತ್ತದೆ. ಒಂದು ಕುಟುಂಬದಲ್ಲಿ ಹಲವಾರು ಜನರಿದ್ದು ಒಬ್ಬ ಮಾತ್ರ ಉದ್ಯೋಗಿಯಾಗಿದ್ದರೆ ಉಳಿದವರು ಅವನನ್ನು ಆಶ್ರಯಿಸಬೇಕಾಗುವುದು. ಆಗ ಉದ್ಯೋಗಿಯು ಗಳಿಸಿದ ಆದಾಯವು ಎಲ್ಲ ಜನರಲ್ಲೂ ಹಂಚಿ ಹೋಗುತ್ತದೆ. ಪರಿಣಾಮವಾಗಿ ಸರಾಸರಿ ಆದಾಯ ಕಡಿಮೆಯಾಗಿ, ಅವರ ಅನುಭೋಗದ ಮಟ್ಟ ತಗ್ಗಿ ಎಲ್ಲರೂ ಬಡತನದ ಜೀವನ ಸಾಗಿಸಬೇಕಾಗುತ್ತದೆ. ಕುಟುಂಬದ ಎಲ್ಲ ವ್ಯಕ್ತಿಗಳೂ ಉದ್ಯೋಗಿಗಳಾಗಿದ್ದು ಪರಾವಲಂಬನವಿಲ್ಲದಿದ್ದರೆ ಎಲ್ಲರೂ ಹೆಚ್ಚು ಆದಾಯವಂತರಾಗಿ ಉತ್ತಮ ಮಟ್ಟದ ಜೀವನ ಸಾಗಿಸಲು ಸಾಧ್ಯವಾಗುತ್ತದೆ. ಆದಾಯವು ಜೀವನ ನಿರ್ವಹಣೆಗೆ ಸಾಲದಿರುವಾಗಿ ಉಳಿತಾಯವೇ ಉದ್ಭವಿಸುವುದಿಲ್ಲ. ಹಣಕಾಸಿನ ಉಳಿತಾಯವಿಲ್ಲದಿರುವಾಗ ಆರ್ಥಿಕ ಪ್ರಗತಿಗೆ ಧಕ್ಕೆಯೊಡ್ಡುತ್ತದೆ. ಆದ್ದರಿಂದಲೇ ಪ್ರತಿಯೊಬ್ಬ ವ್ಯಕ್ತಿಯ ನಿರುದ್ಯೋಗವೂ ದೇಶದ ಪ್ರಗತಿಗೆ ಮಾರಕವೆನಿಸುತ್ತದೆ. ಈ ಕಾರಣದಿಂದಲೇ ನಿರುದ್ಯೋಗವೂ ದೇಶದ ಪ್ರಗತಿಗೆ ಮಾರಕವೆನಿಸುತ್ತದೆ. ಈ ಕಾರಣದಿಂದಲೇ ನಿರುದ್ಯೋಗಿಗಳಿಗ ಆದಾಯ ಗಳಿಕೆಯ ಮಾರ್ಗಗಳನ್ನು ಕಲ್ಪಿಸಿ ನಿರುದ್ಯೋಗ ತಲೆದೋರದಂತೆ ಮಾಡಲು ಮೊದಲನೆ ಪಂಚವಾರ್ಷಿಕ ಯೋಜನೆಯ ಪ್ರಾರಂಭದಿಂದಲೂ ವಿವಿಧ ರೀತಿಯ ಕಾರ್ಯಕ್ರಮಗಳನ್ನು ಕೈಗೊಳ್ಳಲಾಗಿದೆ. ಆದರೆ ಆರ್ಥಿಕತೆಯಲ್ಲಿ ಉಪಸ್ಥಿತವಿರುವ ಅಂತರ್ಗತ ಸಂಗತಿಗಳಿಂದಾಗಿ ಈ ನಿಟ್ಟಿನಲ್ಲಿ ಎಲ್ಲಾ ಪ್ರಯತ್ನಗಳು ವಿಫಲವಾಗಿವೆ. ಕಳವಳಕಾರಿಯಾದ ಸಂಗತಿಯೆಂದರೆ ನಿರುದ್ಯೋಗವು ಆರ್ಥಿಕತೆಯನ್ನೇ ದ್ವಂಸ ಮಾಡುವಂತೆ ಅವಿಚ್ಛಿನ್ನವಾಗಿ ಬೃಹತ್ಪ್ರಮಾಣದಲ್ಲಿ ಬೆಳೆಯುತ್ತಿದೆ.
ನಿರುದ್ಯೋಗದ ವಿಧಗಳು:
ಭಾರತದ ಆರ್ಥಿಕತೆಯಲ್ಲಿ ಕಂಡುಬರುವ ನಿರುದ್ಯೋಗ ಅನೇಕ ವಿಧಗಳದ್ದಾಗಿದೆ. ಅಂಕಿ ಅಂಶಗಳ ಕೊರತೆಯಿಂದಾಗಿ ಒಟ್ಟು ನಿರುದ್ಯೋಗಿಗಳು ಹಾಗೂ ವಿವಿಧ ವಿಧದ ನಿರುದ್ಯೋಗಿಗಳ ಸಂಖ್ಯೆಯನ್ನು ಇಷ್ಟೇ ಎಂದು ನಿಖರವಾಗಿ ಹೇಳಲು ಸಾಧ್ಯವಾಗುವುದಿಲ್ಲ. ಇತ್ತೀಚಿನ ಕೆಲವು ಅಧ್ಯಯನಗಳ ಪ್ರಕಾರ ದೇಶದಲ್ಲಿರುವ ಒಟ್ಟು ನಿರುದ್ಯೋಗಿಗಳ ಸಂಖ್ಯೆ ಸುಮಾರು ೯೦ ದಶಲಕ್ಷ ಎಂದು ಅಂದಾಜು ವಿವಿಧ ರೀತಿಯ ನಿರುದ್ಯೋಗವನ್ನು ಕೆಳಕಂಡಂತೆ ವಿವರಿಸಬಹುದು.
೧. ವಿದ್ಯಾವಂತ ನಿರುದ್ಯೋಗ: ವಿದ್ಯಾವಂತರಲ್ಲಿ ಕಂಡು ಬರುವ ನಿರುದ್ಯೋಗವನ್ನು ವಿದ್ಯಾವಂತ ನಿರುದ್ಯೋಗ ಎಂದು ಕರೆಯಲಾಗುತ್ತದೆ. ಇದಕ್ಕೆ “ತೆರೆದ ನಿರುದ್ಯೋಗ” (Open Unemployment) ಎಂತಲೂ ಹೆಸರಿದೆ. ಪದವೀಧರರು, ಸ್ನಾತಕೋತ್ತರ ಪದವೀಧರರು, ಡಿಪ್ಲೋಮ ಪಡೆದವರು ತಾಂತ್ರಿಕ ಮತ್ತು ವೈದ್ಯಕೀಯ ಪದವೀಧರರು ಮುಂತಾದ ನಿರುದ್ಯೋಗಿಗಳು ಈ ಗುಂಪಿಗೆ ಸೇರುತ್ತಾರೆ. ಭಾರತದಲ್ಲಿ ಸುಮಾರು ೨೪ ದಶಲಕ್ಷ ವಿದ್ಯಾವಂತ ನಿರುದ್ಯೋಗಿಗಳಿರುವರೆಂದು ಹೇಳಲಾಗುತ್ತಿದೆ. ಇವರಲ್ಲಿ ಅನೇಕರು ಮಧ್ಯಮ ವರ್ಗಕ್ಕೆ ಸೇರಿದವರಾಗಿದ್ದು. ನಿರುದ್ಯೋಗದಿಂದಾಗಿ ಅವರು ಸಂಪೂರ್ಣ ಹತಾಶರಾಗಬೇಕಾಗುತ್ತದೆ. ಸಾವಿರಾರು ರೂಪಾಯಿಗಳನ್ನು ಖರ್ಚು ಮಾಡಿ ಶಿಕ್ಷಣ ಮುಗಿಸಿದ ಬಳಿಕ ಅವರು ನಿರುದ್ಯೋಗಿಗಳಾದರೆ ಅದು ಅವರ ಮತ್ತು ದೇಶದ ಆರ್ಥಿಕತೆಯ ದೃಷ್ಟಿ ಎರಡರಿಂದಲೂ ತುಂಬಾ ಹಾನಿಕರ ಪರಿಣಾಮಗಳಿಗೆ ಎಡೆ ನೀಡುತ್ತದೆ.
೨. ಋತುಮಾನದ ನಿರುದ್ಯೋಗ: ಹಳ್ಳಿಗಳಲ್ಲಿ ಬಹುಜನರು ವರ್ಷದ ಅನೇಕ ದಿನಗಳಲ್ಲಿ ನಿರುದ್ಯೋಗಿಗಳಾಗಿ ಕಾಲ ಕಳೆಯುತ್ತಾರೆ. ಒಟ್ಟು ಜನ ಸಂಖ್ಯೆಯಲ್ಲಿ ಸುಮಾರು ಶೇ. ೭೦ ರಷ್ಟು ಜನರು ಕೃಷಿಯನ್ನೇ ತಮ್ಮ ಜೀವನಾಧಾರ ಕಸುಬನ್ನಾಗಿ ಆಶ್ರಯಿಸಿದ್ದು ಹಳ್ಳಿಗಳಲ್ಲೇ ವಾಸಿಸುತ್ತಿದ್ದಾರೆ. ಕೃಷಿಯು ಋತುಮಾನದ ಕಸುಬಾಗಿದೆ. ಸಾಗುವಳಿಗೆ ಅಳವಡಿಸಲಾಗಿರುವ ಭೂಮಿಯಲ್ಲಿ ವರ್ಷದಲ್ಲಿ ಎರಡು ಅಥವಾ ಮೂರು ಬೆಳೆಗಳನ್ನು ಬೆಳೆಯಲು ಸಾಧ್ಯವಿರುತ್ತದೆ. ಪೂರ್ಣವಾಗಿ ಮಳೆಯನ್ನೇ ಆಶ್ರಯಿಸಿರುವ ಭೂಮಿಯಲ್ಲಿ ಕೇವಲ ಒಂದು ಬೆಳೆಯನ್ನು ಮಾತ್ರ ಬೆಳೆಯಲು ಸಾಧ್ಯವಾಗುತ್ತದೆ. ಆದ್ದರಿಂದ ರೈತರು ವರ್ಷದ ಬಹುಪಾಲು ದಿನಗಳಲ್ಲಿ ಯಾವ ಉದ್ಯೋಗವೂ ಇಲ್ಲದೆ ಅನಿವಾರ್ಯವಾಗಿ ನಿರುದ್ಯೋಗಿಗಳಾಗಬೇಕಾಗುವ ಪ್ರಸಂಗ ಒದಗುತ್ತದೆ. ಒಂದು ಅಂದಾಜಿನ ಪ್ರಕಾರ ಸುಮಾರು ೪/೫ ರಷ್ಟು ಕೃಷಿ ಜನತೆ ವರ್ಷದಲ್ಲಿ ೨/೩ ರಷ್ಟು ಅವಧಿಗೂ ಮತ್ತು ೧/೫ ರಷ್ಟು ಜನತೆ ವರ್ಷದಲ್ಲಿ ೧/೩ ರಷ್ಟು ಅವಧಿಗೂ ನಿರುದ್ಯೋಗಿಗಳಾಗಿರುತ್ತಾರೆ. ಕೃಷಿಯ ಮೇಲಿನ ಮಿತಿಮೀರಿದ ಅವಲಂಬನದಿಂದಾಗಿ ಈ ಋತುಮಾನದ ನಿರುದ್ಯೋಗ ಪರಿಣಮಿಸುತ್ತದೆ.
೩. ಮಾರುವೇಷದ ನಿರುದ್ಯೋಗ: ಕೃಷಿ ವಲಯದಲ್ಲಿ ಕಂಡುಬರುವ ಇನ್ನೊಂದು ವಿಧದ ನಿರುದ್ಯೋಗವೆಂದರೆ ಮಾರುವೇಷದ ನಿರುದ್ಯೋಗ, ಎಷ್ಟೋ ಜನರು ಉದ್ಯೋಗಿಗಳಂತೆ ಕೆಲಸ ಮಾಡುತ್ತಿರುತ್ತಾರೆ. ಆದರೆ ಅವರಿಗೆ ಸಾಕಷ್ಟು ಕೆಲಸವಿರುವುದಿಲ್ಲ. ಮಾರುವೇಷದ ನಿರುದ್ಯೋಗವನ್ನು ಈ ರೀತಿ ವಿವರಿಸಬಹುದು. ಒಂದು ಎಕರೆ ಜಮೀನಿನಲ್ಲಿ ೨೦ ಚೀಲ ಧಾನ್ಯವನ್ನು ಬೆಳೆಯಬಹುದು ಮತ್ತು ಎರಡು ಜನರಿಗೆ ಉದ್ಯೋಗವಿದೆ ಎಂದು ಭಾವಿಸೋಣ, ಒಂದು ಚೀಲ ಧಾನ್ಯದ ಬೆಲೆ ೧೦೦ ರೂಪಾಯಿಗಳೆಂದರೆ ಒಬ್ಬನ ತಲಾ ಆದಾಯ ೧೦೦೦ ರೂಪಾಯಿಗಳಾಯಿತು. ಆ ಜಮೀನಿನಲ್ಲಿ ಉತ್ಪಾದನೆಯನ್ನು ಇನ್ನು ಹೆಚ್ಚಿಸಲು ಸಾಧ್ಯವೇ ಇರುವುದಿಲ್ಲ. ಆದರೆ ಜನಸಂಖ್ಯೆ ಹೆಚ್ಚಳದಿಂದಾಗಿ ಇನ್ನೂ ಎರಡು ಜನರು ಅದೇ ಜಮೀನಿನಲ್ಲಿ ಉದ್ಯೋಗಕ್ಕೆ ತೊಡಗುತ್ತಾರೆ. ಆಗ ಅವರ ತಲಾ ಆದಾಯ ಕೇವಲ ೫೦೦ ರೂಪಾಯಿಗಳಾಗುತ್ತದೆ. ನಾಲ್ಕು ಜನರು ಉದ್ಯೋಗಿಗಳಾಗಿದ್ದರೂ ಎರಡು ಜನರು ಮಾತ್ರ ಪೂರ್ಣ ಉದ್ಯೋಗಿಗಳಾಗಿದ್ದು, ಉಳಿದ ಎರಡು ಜನರು ನಿರುದ್ಯೋಗಿಗಳಾಗಿರುತ್ತಾರೆ. ಅಂದರೆ ನಾಲ್ಕು ಜನರು ಮಾರುವೇಷದ ನಿರುದ್ಯೋಗಿಗಳಾಗಿರುತ್ತಾರೆ. ಈ ಎರಡು ಜನರ ಅಂಚಿನ ಉತ್ಪಾದಕತೆ (marginal Producativity) ಸೊನ್ನೆಯಾಗಿರುತ್ತದೆ. ಈ ರೀತಿ ಮಾರುವೇಷದ ನಿರುದ್ಯೋಗಿಗಳಾಗಿರುವ ಜನರು ಕೃಷಿಯನ್ನು ಬಿಟ್ಟು ಹೊರಬಂದರೆ ಹೆಚ್ಚಿನ ಉತ್ಪಾದಕತೆ ಹೆಚ್ಚುವ ಸಾಧ್ಯತೆ ಇರುತ್ತದೆ.
ಮಾರುವೇಷದ ನಿರುದ್ಯೋಗವನ್ನು ಅರೆ ಉದ್ಯೋಗ (under employment) ಎಂತಲೂ ಕರೆಯಬಹುದು. ಅರೆ-ಉದ್ಯೋಗವು ವಿದ್ಯಾವಂತರಲ್ಲಿಯೂ ಕಂಡು ಬರುತ್ತದೆ. ಉದಾಹರಣೆಗೆ ಉದ್ಯೋಗಾವಕಾಶದ ದಿನಕ್ಕೆ ೪ ಗಂಟೆಗಳ ಮಾನಸಿಕ ಶ್ರಮ ನಿರ್ವಹಿಸುವ ಶಕ್ತಿ ಹೊಂದಿದ್ದರೂ ಉದ್ಯೋಗಾವಕಾಶದ ಅಭಾವದಿಂದಾಗಿ ಕೇವಲ ಒಂದು ಗಂಟೆಯ ಶ್ರಮ ನಿರ್ವಹಿಸಬೇಕಾಗುತ್ತದೆ. ಆಗ ಅವನ ಗಳಿಕೆ ಶೇ. ೨೫ರಷ್ಟು ಮಾತ್ರ ಆಗಿರುತ್ತದೆ.
೪. ತಾಂತ್ರಿಕ ನಿರುದ್ಯೋಗ: ಉದ್ಯಮದಲ್ಲಿ ತಂತ್ರಜ್ಞಾನ ಮತ್ತು ಹೊಸ ಯಂತ್ರಗಳನ್ನು ಉತ್ಪಾದನೆಗೆ ಬಳಸಿದಾಗ ಶ್ರಮಿಕರ ಅವಶ್ಯಕತೆ ಕಡಿಮೆಯಾಗುತ್ತದೆ. ಉತ್ಪಾದನ ವಿಧಾನದಲ್ಲಿ ಇವುಗಳ ಅಳವಡಿಕೆಯಿಂದ ಉದ್ಯೋಗದಲ್ಲಿ, ತೊಡಗಿದ್ದವರನ್ನು ಕೈಬಿಡಬೇಕಾಗಿ ಬರುತ್ತದೆ. ಏಕೆಂದರೆ ದೊಡ್ಡ ಪ್ರಮಾಣದ, ಶೀಘ್ರಗತಿಯ ಉತ್ಪಾದನೆಗೆ ಯಾಂತ್ರೀಕರಣ ಅಗತ್ಯವಾಗಿದೆ. ಯಾಂತ್ರೀಕರಣದಿಂದ ಉದ್ಬವಿಸಿದ ನಿರುದ್ಯೋಗವನ್ನು ತಾಂತ್ರಿಕ ನಿರುದ್ಯೋಗ ಎನ್ನಲಾಗುವುದು.
೫. ರಚನಾತ್ಮಕ ನಿರುದ್ಯೋಗ: ವಸ್ತುಗಳಿಗೆ ಬೇಡಿಕೆಯ ಏರಿಳಿತ ಮತ್ತು ಅವುಗಳ ಪೂರೈಕೆಯ ಪ್ರಮಾಣಕ್ಕೆ ಅನುಸಾರವಾಗಿ ಉತ್ಪಾದನೆಯಲ್ಲಿ ಹೆಚ್ಚು ಕಡಿಮೆಗಳಾಗುತ್ತವೆ. ಬೇಡಿಕೆ ಹೆಚ್ಚಿದಾಗ ಪೂರೈಕೆಯೂ ಹೆಚ್ಚಬೇಕಾಗುವುದರಿಂದ ಉತ್ಪಾದನೆಯನ್ನು ಅಧಿಕಗೊಳಿಸಲು ಹೆಚ್ಚು ಶ್ರಮಿಕರ ಅವಶ್ಯಕತೆ ಇರುತ್ತದೆ. ಬದಲಾಗಿ ಬೇಡಿಕೆ ಕುಸಿದರೆ ಶ್ರಮಿಕರ ಅವಶ್ಯಕತೆ ಕಡಿಮೆಯಾಗಿ ನಿರುದ್ಯೋಗಕ್ಕೆ ದಾರಿಯಾಗುತ್ತದೆ. ಜನರ ಆಸೆ ಹವ್ಯಾಸಗಳು ಬದಲಾದರೆ, ಆದಾಯ ತಗ್ಗಿದರೆ ಅಥವಾ ವಸ್ತುವಿನ ಗುಣಮಟ್ಟ ಇಳಿದರೆ ಒಂದು ವಸ್ತುವಿಗೆ ಬೇಡಿಕೆ ಕಡಿಮೆಯಾಗುತ್ತದೆ. ಬೇಡಿಕೆ ಮತ್ತು ಪೂರೈಕೆಯ ರಚನೆಯ ವ್ಯತ್ಯಾಸಗಳಿಂದ ತಲೆದೋರುವ ಈ ವಿಧದ ನಿರುದ್ಯೋಗವನ್ನು ರಚನ್ಮಾಕ ನಿರುದ್ಯೋಗ ಎನ್ನುತ್ತೇವೆ. ಇದನ್ನು ಚಕ್ತೀಯ ನಿರುದ್ಯೋಗ (Cyclical Unemployment) ಎಂತಲೂ ಕರಯಬಹುದು. ಏಕೆಂದರೆ ಬೇಡಿಕೆ, ಪೂರೈಕೆ, ಜನರ ಅಭಿರುಚಿ ಹವ್ಯಾಸಗಳು ಮೊದಲಾದವುಗಳಲ್ಲಿ ಬದಲಾವಣೆಗಳು ಸಕ್ರೀಯವಾಗಿ ಸಂಭವಿಸುತ್ತಿರುತ್ತವೆ.
೬. ಘರ್ಷಾಣಾತ್ಮಕ ನಿರುದ್ಯೋಗ: ಮಾಲಿಕರು ಮತ್ತು ಉದ್ಯೋಗಿಗಳ ನಡುವಣ ಘರ್ಷಣೆಯಿಂದ ಎಷ್ಟೋ ವೇಳೆ ನಿರುದ್ಯೋಗ ಸಂಭವಿಸುತ್ತದೆ. ಉದ್ಯೋಗಿಗಳು ಮುಷ್ಕರ ಹೂಡಿದಾಗ ಅಥವಾ ಮಾಲಿಕಕ್ರು ಬೀಗಮುದ್ರೆ ಹಾಕಿದಾರ ಕಾರ್ಮಿಕರು ಕೆಲಸ ಕಳೆದುಕೊಳ್ಳುತ್ತಾರೆ. ಅದಕ್ಕೆ ಕಾರ್ಮಿಕರನ್ನು ಹೊರಹಾಕಿದಾಗಲೂ ಈ ರೀತಿಯ ನಿರುದ್ಯೋಗ ತಲೆದೋರುತ್ತದೆ.
ಸಮಸ್ಯೆಯ ಸ್ವರೂಪ
ಭಾರತದಲ್ಲಿ ನಾವು ಕಾಣುವ ನಿರುದೋಗವು ಅಭಿವೃದ್ಧಿ ಹೊಂದಿದ ದೇಶಗಳಲ್ಲಿನ ನಿರುದ್ಯೋಗಕ್ಕಿಂತ ಭಿನ್ನವಾದುದು. ಆ ದೇಶಗಳಲ್ಲಿ ವ್ಯಾಪಾರದ ಮುಗ್ಗಟ್ಟಿನಿಂದ ಸಕ್ರೀಯ ನಿರುದ್ಯೋಗ, ತಂತ್ರಜ್ಞಾನದ ಮತ್ತು ಅನುಭೋಗಿಗಳ ಒಲವಿನ ಬದಲಾವಣೆಯಿಂದ ತಾಂತ್ರಿಕ ನಿರುದ್ಯೋಗ ಮತ್ತು ಕೆಲವು ಉದ್ಯಮಗಳ ಋತುಮಾನದ ಸ್ವರೂಪದಿಂದಾಗಿ ಋತುಮಾನದ ನಿರುದ್ಯೋಗ ಸಂಭವಿಸುತ್ತವೆ. ಅಲ್ಲಿ ತಲೆದೋರುವ ನಿರುದ್ಯೋಗಕ್ಕೆ ಪ್ರಧಾನ ಕಾರಣವೆಂದರೆ ಪರಿಣಾಮಕಾರಿ ಬೇಡಿಕೆಯ ಕೊರತೆ. ಆದರೆ ಭಾರತದಂತಹ ಅಭಿವೃದ್ದಿ ಹೊಂದುತ್ತಿರುವ ದೇಶಗಳಲ್ಲಿ ಉಪಸ್ಥಿತವಿರುವ ನಿರುದ್ಯೋಗವೇ ಬೇರೆ ರೀತಿಯದು. ಕಡಿಮೆ ಸಂಖ್ಯೆಯ ಅಭಿವೃದ್ಧಿ ಕಾರ್ಯಗಳ ಅನುಷ್ಠಾನ ಮತ್ತು ಕಡಿಮೆ ಉತ್ಪಾದಕತೆ, ಕೆಳಮಟ್ಟದ ಉಳಿತಾಯಗಳು ಮತ್ತು ತಗ್ಗಿದ ಬಂಡವಾಳ ಹೂಡಿಕೆ ಇವುಗಳ ವಿಷವೃತ್ತದಿಂದ ಜನ್ಮ ತಳೆದಿರುವುದೇ ನಮ್ಮ ದೇಶದಲ್ಲಿ ಕಾಣುವ ನಿರುದ್ಯೋಗ, ಉಳಿತಾಯಗಳು ಮತ್ತು ಬಂಡವಾಳ ಹೂಡಿಕೆ ಅಧಿಕಗೊಂಡರೆ ನಿರುದ್ಯೋಗವನ್ನು ಸಾಕಷ್ಟು ಪ್ರಮಾಣದಲ್ಲಿ ಬಗೆಹರಿಸಲು ಸಾಧ್ಯವಾಗುತ್ತದೆ. ಏಕೆಂದರೆ ಹೆಚ್ಚು ಉದ್ಯೋಗಗಳನ್ನು ಒದತಗಿಸುವಂತಹ ಅಭಿವೃದ್ಧಿ ಕಾರ್ಯಗಳ ಅನುಷ್ಠಾನಕ್ಕೆ ಮತ್ತು ಹೊಸ ಉದ್ಯಮಗಳ ಸ್ಥಾಪನೆಗೆ ಆಗಾಧ ಪ್ರಮಾಣದ ಬಂಡವಾಳದ ಅವಶ್ಯಕತೆ ಇದೆ. ಬಂಡವಾಳದ ಕೊರತೆಯ ಕಾರಣದಿಂದ ನಿರುದ್ಯೋಗ ಸಮಸ್ಯೆಗೆ ಯಶಸ್ವೀ ಪರಿಹಾರ ಅಸಾಧ್ಯವೇ ಸರಿ. ಅತಿ ಭೀಕರ ನಿರುದ್ಯೋಗದ ಪ್ರಸ್ತುತ ಸನ್ನಿವೇಶದಲ್ಲಿ ಹೆಚ್ಚು ತೊಂದರೆಗೀಡಾಗಿರುವವರೆಂದರೆ ಭೂರಹಿತ ಕೃಷಿ ಮತ್ತಿ ಕೃಷಿಯೇತರ ಕಾರ್ಮಿಕರು ಮತ್ತು ವಿದ್ಯಾವಂತ ಮಧ್ಯ ವರ್ಗದವರು. ಮೊದಲೇ ಬಡವರಾಗಿದ್ದರೆ ನಿರುದ್ಯೋಗವು ಅವರನ್ನು ಮತ್ತಷ್ಟು ತೀವ್ರ ಬಡತನ ಮತ್ತು ದಾರಿದ್ರ್ಯದ ದವಡೆಗೆ ನಿರ್ದಯವಾಗಿ ನೂಕುತ್ತದೆ. (ಇದರಲ್ಲಿ ದಲಿತರು ಮತ್ತು ಅಸ್ಪೃಶ್ಯರು ಹೆಚ್ಚಾಗಿ ಸೇರಿರುತ್ತಾರೆ ಎನ್ನಬಹುದು).
ಯೋಜನೆಗಳ ಅವಧಿಯಲ್ಲಿ ನಿರುದ್ಯೋಗ (ದಶಲಕ್ಷಗಳಲ್ಲಿ)*

ಪ್ರತಿ ಯೋಜನಾವಧಿಯಲ್ಲಿಯೂ ನಿರುದ್ಯೋಗಿಗಳ ಸಂಖ್ಯೆ ಹೆಚ್ಚುತ್ತಾ ಹೋಗಿರುವುದು ಮೇಲಿನ ಪಟ್ಟಿಯಿಂದ ವ್ಯಕ್ತವಾಗುತ್ತದೆ. ತುಂಬಾ ಕಳವಳಕಾರಿಯಾದ ಸಂಗತಿಯೆಂದರೆ ಪ್ರತಿ ಯೋಜನೆಯ ಪ್ರಾರಂಭದಲ್ಲಿದ್ದುದಕ್ಕಿಂತಲೂ ಯೋಜನೆಯ ಕೊನೆಯಲ್ಲಿದ್ದ ನಿರುದ್ಯೋಗಿಗಳ ಸಂಖ್ಯೆಯೇ ಹೆಚ್ಚು. ಬೇರೆ ರೀತಿಯಲ್ಲಿ ಹೇಳುವುದಾದರೆ, ಯೋಜನಾವಧಿಯಲ್ಲಿ ಕಾರ್ಮಿಕ ಶಕ್ತಿಗೆ ಸೇರ್ಪಡೆಯಾದ ಹೊಸಬರಿಗೆ ಉದ್ಯೋಗಗಳನ್ನು ಒದಗಿಸಲು ಅಶಕ್ತವಾಗಿರುವುದರಿಂದ ನಿರುದ್ಯೋಗದ ಅವಶೇಷ ಬೆಳೆಯುತ್ತಲೇ ಹೋಗಿದೆ. ಮಿತಿ ಮೀರಿದ ಜನಸಂಖ್ಯಾ ಏರಿಕೆಯೇ ಈ ಸಂಗತಿಗೆ ಕಾರಣವಾಗಿದೆ ಎಂಬುದು ಸ್ಪಷ್ಟವಾಗಿ ಗೋಚರಿಸುತ್ತದೆ.
ಮೊದಲನೇ ಪಂಚವಾರ್ಷಿಕ ಯೋಜನೆಯಲ್ಲಿ ಕೃಷಿ ಹಾಗೂ ಕೃಷಿಯೇತರ ವಲಯಗಳಲ್ಲಿ ೭ ದಶಲಕ್ಷ ಉದ್ಯೋಗಗಳನ್ನು ಸೃಷ್ಟಿಸಿದರೂ ಕೂಡ ಯೋಜನೆಯ ಪ್ರಾರಂಭದಲ್ಲಿ ೩.೩ ದಶಲಕ್ಷವಿದ್ದ ನಿರುದ್ಯೋಗ ಅಂತ್ಯದಲ್ಲಿ ೫.೩ ದಶಲಕ್ಷಕ್ಕೆ ಏರಿತು. ಜನಸಂಖ್ಯಾ ಏರಿಕೆಯ ಫಲವಾಗಿ ೯ ದಶಲಕ್ಷ ಜನರು ಹೊಸದಾಗಿ ಕಾರ್ಮಿಕ ಶಕ್ತಿಗೆ ಸೇರಿದುದೇ ಇದಕ್ಕೆ ಕಾರಣ. ಅಂತೆಯೇ ೫.೩ ದಶಲಕ್ಷ ನಿರುದ್ಯೋಗಿಗಳೊಡನೆ ಪ್ರಾರಂಭಗೊಂಡ ಎರಡನೆ ಪಂಚವಾರ್ಷಿಕ ಯೋಜನೆಯು ೭.೧ ದಶಲಕ್ಷ ನಿರುದ್ಯೋಗಿಗಳೊಡನೆ ಕೊನೆಗೊಂಡಿತು. ಮೂರನೆಯ ಪಂಚವಾರ್ಷಿಕ ಯೋಜನೆಯ ಅವಧಿಯಲ್ಲಿ ಬಹಳಷ್ಟು ಪ್ರಮಾಣದ ಉದ್ಯೋಗಗಳು (೧೪.೫ ದಶಲಕ್ಷ) ಸೃಷ್ಟಿಯಾದುವು. ಆದಾಗ್ಯೂ ನಿರುದ್ಯೋಗವು ೭.೧ ದಶಲಕ್ಷದಿಂದ ೯.೬ ದಶಲಕ್ಷಕ್ಕೆ ಏರಿತು. ಮೂರನೆಯ ಯೋಜನೆಯ ನಂತರದ ಅವಧಿಯಲ್ಲಿ ನಿರುದ್ಯೋಗಿಗಳ ಸಂಖ್ಯೆಯ ಏರಿಕೆಗೆ ಕಡಿವಾಣವೇ ಇಲ್ಲವಾಗಿದೆ. ೧೯೬೬ರ ಪ್ರಾರಂಭದಲ್ಲಿ ೯.೬ ದಶಲಕ್ಷವಿದ್ದ ನಿರುದ್ಯೋಗಿಗಳ ಸಂಖ್ಯೆ ೧೯೭೬ರಲ್ಲಿ ೨೭.೬ಕ್ಕೆ ಏರಿತು. ೧೯೮೭ರ್ ಅಂದಾಜಿನಂತೆ ಅದು ಸುಮಾರು ೭೦ ದಶಲಕ್ಷವಾಗಿದೆ.
ಉದ್ಯೋಗಾವಕಾಶಗಳ ಕೊರತೆಯಿಂದ ಪರಾವಲಂಬನ ಮತ್ತು ಬಡತನ ಉದ್ಬವಿಸುತ್ತವೆ. ದೇಶದ ಆರ್ಥಿಕತೆಯ ದೃಷ್ಟಿಯಿಂದ ಬಂಡವಾಳ ಸಂಚಯನು ಮತ್ತು ಉತ್ಪಾದನೆಯ ಹೆಚ್ಚಳಕ್ಕೆ ಭಾರೀ ಅಡಚಣೆಯುಂಟಾಗುತ್ತದೆ. ಪಂಚವಾರ್ಷಿಕ ಯೋಜನೆಗಳಲ್ಲಿ ನಿರುದ್ಯೋಗ ನಿವಾರಣೆಗೆ ಮಿತಿಮಿರಿದ ಪ್ರಾಧಾನ್ಯ ನೀಡಲಾಗಿದ್ದರೂ ಈ ಸಮಸ್ಯೆ ಎಳ್ಳಷ್ಟೂ ಬಗೆಹರಿದಿಲ್ಲ ಎಂಬ ವಿಷಯ ವಿಷಾದನೀಯವಾದುದು, ನಿರುದ್ಯೋಗ ನಿವಾರಣೆ ಮತ್ತು ಉದ್ಯೋಗಗಳ ಸೃಷ್ಟಿಗೆ ಅಳವಡಿಸಿಕೊಂಡಿರುವ ಅನೇಕ ಯೋಜನೆಗಳೂ ದೋಷಪೂರಿತವಾಗಿವೆ ಎಂದರೆ ತಪ್ಪಾಗಲಾರದು. ಒಟ್ಟಿನಲ್ಲಿ ಅನೇಕ ಸಂಗತಿಗಳ ಸಂಚಿತ ಪರಿಣಾಮದಿಂದ ನಿರುದ್ಯೋಗವು ಸ್ವಲ್ಪವೂ ತಗ್ಗದಂತೆ ನಿರಂತರವಾಗಿ ಏರುತ್ತಿದ್ದು ಪ್ರತಿಯೊಬ್ಬ ವ್ಯಕ್ತಿಯ ಅಧೋಗತಿಗೆ ಕಾರಣವಾದಂತೆ ರಾಷ್ಟ್ರದ ಆರ್ಥಿಕ ಪ್ರಗತಿಗೂ ಕಂಟಕಪ್ರಾಯವಾಗಿದೆ.
ಸ್ವದೇಶದಲ್ಲಿ ಉದ್ಯೋಗಗಳ ಕೊರತೆಯನ್ನು ಮನಗಂಡು ಎಷ್ಟೋ ಜನ ತಾಂತ್ರಿಕ ಮತ್ತು ವೈದ್ಯಕೀಯ ಪದವೀಧರರು ಅಭಿವೃದ್ಧಿ ಹೊಂದಿದ ದೇಶಗಳಿಗೆ, ವಿಶೇಷವಾಗಿ ಅಮೆರಿಕಾ ಮತ್ತು ಕೆನಡಾ ದೇಶಗಳಿಗೆ, ವಲಸೆ ಹೊಗುತ್ತಿರುವುದು ಕಂಡು ಬರುತ್ತದೆ. ಇದನ್ನು ಪ್ರತಿಭಾ ಪಲಾಯನ (Brain Drain) ಎಂದು ಕಕ್ರೆಯುತ್ತೇವೆ. ನಮ್ಮ ದೇಶದ ಆರ್ಥಿಕತೆಯ ಬೊಕ್ಕಸದಿಂದ ಬೃಹತ್ ಪ್ರಮಾಣದ ಹಣ ಖರ್ಚು ಮಾಡಿ ಶಿಕ್ಷಣ ಪಡೆದ ಜನರು ಇತರೆ ದೇಶಗಳಲ್ಲಿ ಉದ್ಯೋಗಿಗಳಾಗಿ ನೆಲೆಸಿದರೆ ಅದು ನಮ್ಮ ಅರ್ಥಿಕತೆಗೆ ತುಂಬಲಾರದ ನಷ್ಟವೇ ಸರಿ. ಇದನ್ನೇ ಅನುಸರಿಸಿ, ಬಹುಮಂದಿ ಸ್ವದೇಶದಲ್ಲಿ ಉದ್ಯೋಗಾವಕಾಶಗಳಿದ್ದರೂ ಹೆಚ್ಚು ಗಳಿಕೆಯ ಆಮಿಷದಿಂದ ವಲಸೆ ಹೋಗುತ್ತಿರುವರು ಅಸಮಂಜಸವೆಂದು ಹೇಳಲಾಗುವುದಿಲ್ಲ. ಆದರೆ ಹೆಚ್ಚು ಗಳಿಕೆಯ ಆಸೆಯಿಂದ ತಾಯ್ನಾಡನ್ನು ತ್ಯಜಿಸುವುದು ನಿಜವಾಗಿಯೂ ದ್ರೋಹಕರ.
ಅಭಿವೃದ್ಧಿ ಹೊಂದುತ್ತಿರುವ ದೇಶಗಳಲ್ಲಿರುವ ಈ ಸ್ಥಿತಿಯನ್ನು ಮನಗಂಡು ಅಭಿವೃದ್ಧಿ ಹೊಂದಿದ ದೇಶಗಳು ಉಚ್ಚ, ಶಿಕ್ಷಿತ ಜನರನ್ನು ತಮ್ಮ ದೇಶದೊಳಗೆ ಬರುವಂತೆ ಪ್ರೋತ್ಸಾಹಿಸುತ್ತವೆ.
ಅವಿದ್ಯಾವಂತ ನಿರುದ್ಯೋಗಿಗಳು ಮತ್ತು ಅರೆ ಉದ್ಯೋಗಿಗಳು ಅಸಂಖ್ಯಾತವಾಗಿದ್ದರೂ ಸಮಸ್ಯೆ ತೀವ್ರತೆ ದೇಶದ ಎಲ್ಲ ಪ್ರದೇಶಗಳಲ್ಲೂ ಏಕ ಪ್ರಕಾರವಾಗಿಲ್ಲ ಕೆಲವು ಪ್ರದೇಶಗಳಲ್ಲಿ ಅವರ ಸಂಖ್ಯೆ ಇತರ ಪ್ರದೇಶಗಳಲ್ಲಿರುವುದಕ್ಕಿಂತ ತುಂಬಾ ಕಡಿಮೆ ಇದೆ. ಅಷ್ಟೇ ಅಲ್ಲದೆ. ತುಂಬಾ ವಿಪರ್ಯಾಸವಾಗಿ, ಕೆಲವು ಪ್ರದೇಶಗಳಲ್ಲಿ ವರ್ಷದ ಕೆಲವು ಸಮಯದಲ್ಲಿ ಶ್ರಮಿಕರ ಕೊರತೆ ಸಂಭವಿಸುವ ಸಂಗತಿಯೂ ಅಪರೂಪವಲ್ಲ. ಕೃಷಿಯು ಋತುಮಾನದ ಕಸುಬಾಗಿರುವುದರಿಂದ ಬಿತ್ತನೆ ಮತ್ತು ಕಟಾವಿನ ಕಾಲದಲ್ಲಿ ಹೆಚ್ಚು ಶ್ರಮಿಕರೆಗೆ ಬೇಡಿಕೆ ಇದ್ದು ಸುತ್ತಮುತ್ತಲ ಪ್ರದೇಶದಲ್ಲಿರುವ ಶ್ರಮಿಕರ ಪೂರೈಕೆ ಬೇಡಿಕೆಗಿಂತಲೂ ಕಡಿಮೆಯಾದರೆ ಆಶ್ಚರ್ಯವಿಲ್ಲ. ಆದರೆ ಆ ಕಾಲಗಳನ್ನು ಕಳೆದರೆ ಮತ್ತೆ ನಿರುದ್ಯೋಗ ಯಥಾ ಪ್ರಕಾರ ಪಸರಿಸುತ್ತದೆ.
ಅವಿದ್ಯಾವಂತ ನಿರುದ್ಯೋಗಿಗಳಲ್ಲಿಯೂ ಉದ್ಯೋಗವನ್ನು ಅರಸಿ ವಲಸೆ ಹೋಗುವ ಪ್ರವೃತ್ತಿ ಇದೆ. ಆದರೆ ಎಲ್ಲ ಪ್ರದೇಶಗಳಲ್ಲೂ ಶ್ರಮಿಕರ ಹೆಚ್ಚಳ ಮತ್ತು ನಿರುದ್ಯೋಗವಿರುವುದರಿಂದ ಈ ಪ್ರವೃತ್ತಿಗೆ ತಡೆಯುಂಟಾಗಿದೆ. ಅಲ್ಲದೆ. ಭಾಷೆ, ಸಂಸ್ಕೃತಿ, ಆಚಾರ ವಿಚಾರಗಳು ಮುಂತಾದುವುಗಳ ಭಿನ್ನತೆಯಿಂದ ದೂರ ಪ್ರದೇಶಗಳಿಗೆ ಜನರು ವಲಸೆ ಹೋಗಲು ಇಷ್ಟಪಡುವುದಿಲ್ಲ. ಆದ್ದರಿಂದ ಕೆಲವು ಪ್ರದೇಶಗಳಲ್ಲಿ ಉದ್ಯೋಗಗಳು ಲಭ್ಯವಿದ್ದರೂ ಅವು ಯಾವ ಪ್ರಯೋಜನಕ್ಕೂ ಬರುವುದಿಲ್ಲ. ಒಟ್ಟಿನಲ್ಲಿ ಭಾರತದ ಆರ್ಥಿಕತೆಯಲ್ಲಿ ನಿರುದ್ಯೋಗವು ಅರೆ ಉದ್ಯೋಗ, ವಿದ್ಯಾವಂತ ನಿರುದ್ಯೋಗ, ಮಾರುವೇಷದ ನಿರುದ್ಯೋಗ ಮುಂತಾದ ರೂಪಗಳಲ್ಲಿ ಬೃಹದಾಕಾರ ತಳೆದು ಆರ್ಥಿಕ ಪ್ರಗತಿಯ ಎಲ್ಲ ಫಲಗಳನ್ನು ಧ್ವಂಸ ಮಾಡುತ್ತಿರುವುದರೊಡನೆ ಭವಿಷ್ಯದ ಪ್ರಗತಿಗೂ ಪ್ರತಿಬಂದ ಒಡ್ಡುತ್ತಿದೆ.
ಅಭಿವೃದ್ಧಿ ಹೊಂದಿದ ದೇಶಗಳೂ ನಿರುದ್ಯೋಗ ಸಮಸ್ಯೆಯನ್ನು ಅನುಭವಿಸುತ್ತಿವೆ ಎಂಬುದು ಸ್ವಾರಸ್ಯಕರವಾದ ವಿಷಯ . ಸಮತಾವಾದಿ ದೇಶಗಳನ್ನು ಹೊರತುಪಡಿಸಿ ಎಲ್ಲ ಅಭಿವೃದ್ಧಿ ಹೊಂದಿದ ದೇಶಗಳಲ್ಲೂ ಸ್ವಲ್ಪ ಹೆಚ್ಚು ಅಥವಾ ಕಡಿಮೆ ಪ್ರಮಾಣದಲ್ಲಿ ನಿರುದ್ಯೋಗ ಗೋಚರಿಸುತ್ತದೆ. ಪ್ರಪಂಚದಲ್ಲೇ ಅತಿ ಹೆಚ್ಚು ಮುಂದುವರಿದ ಅರ್ಥಿಕತೆಯಾದ ಅಮೆರಿಕಾದಲ್ಲಿ ಒಟ್ಟು ಶ್ರಮ ಬಲದ ಶೇ. ೮ ರಷ್ಟು ಜನರು ನಿರುದ್ಯೋಗಿಗಳಾಗಿರುವರು. ಆರ್ಥಿಕ ಪ್ರಗತಿಯಲ್ಲಿ ಎರಡನೆಯ ಸ್ಥಾನ ಪಡೆದ ಜಪಾನ್ ನಲ್ಲಿಯೂ ನಿರುದ್ಯೋಗ ಕಂಡು ಬರುತ್ತದೆ. ಆದರೆ ಈ ದೇಶಗಳಲ್ಲಿ ನೀವು ಕಾಣುವ ನಿರುದ್ಯೋಗಕ್ಕಿಂತ ಭಾರತದ ನಿರುದ್ಯೋಗ ಭಿನ್ನವಾದುದು. ಜನಸಂಖ್ಯಾ ನಿಯಂತ್ರಣ ಮತ್ತು ಹೆಚ್ಚು ಬಂಡವಾಳ ಹೂಡಿಕೆಯ ಮೂಲಕ ಉದ್ಯೋಗಗಳ ಸೃಷ್ಟಿಗೆ ಅಲ್ಲಿ ವ್ಯಾಪ್ತಿ ಇದೆ. ಆದರೆ ಭಾರತದಲ್ಲಿ ಈ ಎರಡೂ ಸಂಗತಿಗಳೆಗೆ ಹೆಚ್ಚಿನ ಅವಕಾಶವಿಲ್ಲದಿರುವುದರಿಂದ ನಿರಾಶಾವಾದಕ್ಕೆ ಆಸ್ಪದ ದೊರೆತಿದೆ.
ನಿರುದ್ಯೋಗದ ಸಾಮಾನ್ಯ ಕಾರಣಗಳು
ಭಾರತದ ಪರಿಸರದಲ್ಲಿ ನಿರುದ್ಯೋಗದ ಉದ್ಬವಕ್ಕೆ ಸಾಮಾನ್ಯ ಕಾರಣಗಳು ಈ ಕೆಳಕಂಡಂತಿವೆ.
೧. ಹೆಚ್ಚುತ್ತಿರುವ ಜನಸಂಖ್ಯಾ ಬೆಳವಣಿಗೆ: ೧೯೨೧ರಿಂದೀಚೆಗೆ, ಅದರಲ್ಲೂ ವಿಶೇಷವಾಗಿ, ೧೯೬೦ ರಿಂದೀಚೆಗೆ ನಮ್ಮ ದೇಶದಲ್ಲಿ ಜನಸಂಖ್ಯೆಯ ಪ್ರಮಾಣವು ಸ್ವಲ್ಪವೂ ತಗ್ಗದಂತೆ ನಿರಂತರವಾಗಿ ರಭಸಗತಿಯಲ್ಲಿ ಏರುತ್ತಿದೆ. ಇತ್ತೀಚಿನ ವರ್ಷಗಳಲ್ಲಿ ಅದು ಶೇ. ೩.೫ರ ವಾರ್ಷಿಕ ದರದಲ್ಲಿ ಬೆಳೆಯುತ್ತಿದೆ. ಈ ಸಂಗತಿಯು ನಮ್ಮ ನಿರುದ್ಯೋಗ ಸಮಸ್ಯೆಗೆ ಒಂದು ಮೂಲ ಕಾರಣವಾಗಿದೆ. ಹೊಸ ಉದ್ಯೋಗಾವಕಾಶಗಳ ಸೃಷ್ಟಿಗೆ ಅವಕಾಶವಿಲ್ಲದಿರುವಾಗ ಅಥವಾ ಜನಸಂಖ್ಯೆಗೆ ಹೋಲಿಸಿದಂತೆ ಉದ್ಯೋಗಗಳು ನಿಧಾನವಾಗಿ ಬೆಳೆಯುತ್ತಿರುವಾಗ ನಿರುದ್ಯೋಗ ಅನಿವಾರ್ಯವಾಗುತ್ತದೆ
೨. ಮಂದಗತಿಯ ಆರ್ಥಿಕಾಭಿವೃದ್ಧಿ: ಬಂಡವಾಳದ ಹೂಡಿಕೆ ಅಗಾಧ ಪ್ರಮಾಣದಲ್ಲಿ ಹೆಚ್ಚುತ್ತಿದ್ದು. ಹೊಸ ಉದ್ಯಮಗಳು ಸ್ಥಾಪನೆಯಾಗುತ್ತಿದ್ದು. ಅಭಿವೃದ್ಧಿ ಕಾರ್ಯಗಳು ಹೆಚ್ಚಿನ ಸಂಖ್ಯೆಯಲ್ಲಿ ಜಾರಿಗೆ ಬರುತ್ತಿದ್ದರೆ ಉದ್ಯೋಗಾವಕಾಶಗಳು ತ್ವರಿತ ಗತಿಯಲ್ಲಿ ಬೆಳೆಯುತ್ತವೆ. ಉತ್ಪಾದನೆಯ ಜಡತ್ವ, ಬಂಡವಾಳದ ಕೊರತೆ ಮತ್ತು ಮಂದಗತಿಯ ಆರ್ಥಿಕ ಪ್ರಗತಿ. – ಇವು ಭಾರತದಲ್ಲಿ ಆರ್ಥಿಕತೆಯ ಪ್ರಧಾನ ಲಕ್ಷಣಗಳಾಗಿವೆ. ಹೊಸ ಕೈಗಾರಿಕೆಗಳು ಸ್ಥಾಪನೆಯಾಗುತ್ತಿದ್ದರೆ ಮತ್ತು ಪಟ್ಟಣಗಳಲ್ಲಿ ಹಾಗೂ ಗ್ರಾಮಾಂತರ ಪ್ರದೇಶಗಳಲ್ಲಿ ಅಭಿವೃದ್ಧಿ ಕಾರ್ಯಗಳು ಅನುಷ್ಠಾನಗೊಳ್ಳುತ್ತಿದ್ದರೆ ಹೆಚ್ಚುವರಿ ಜನಸಂಖ್ಯೆಗೆ ಉದ್ಯೋಗ ಒದಗಿಸಲು ಸಾಧ್ಯವಾಗುತ್ತದೆ. ಆಗ ನಿರುದ್ಯೋಗಿ ಜನರಿಗೆ ಗಳಿಕೆಯ ಮಾರ್ಗ ದೊರೆತು ಆರ್ಥಿಕ ಪ್ರಗತಿ ಉತ್ತಮಗೊಳ್ಳುತ್ತದೆ. ಬಂಡವಾಳದ ಕೊರತೆ ಮತ್ತು ಕಡಿಮೆ ದರದ ಅಭಿವೃದ್ಧಿಯು ಅನಭಿವೃದ್ಧಿಯ ಕಾರಣ ಮತ್ತು ಪರಿಣಾಮಗಳೆರಡು ಆಗಿದೆ ಎಂಬುದರಲ್ಲಿ ಸಂಶಯವಿಲ್ಲ.
೩. ದೋಷಪೂರ್ಣ ಶಿಕ್ಷಣ ಪದ್ಧತಿ: ವಿದ್ಯಾವಂತರನ್ನು ಸೃಷ್ಟಿಸುವುದೇ ನಮ್ಮ ಶಿಕ್ಷಣ ಪದ್ಧತಿಯ ಗುರಿಯಾಗಿದೆಯೇ ಹೊರತು ಉದ್ಯೋಗಗಳನ್ನು ಕಂಡುಕೊಳ್ಳುವ ದೃಷ್ಟಿಯಿಂದ ಅದು ಸಹಾಯಕವಾಗಿಲ್ಲ. ತಮ್ಮ ಸರ್ಕಾರದಲ್ಲಿ ಸೇವೆ ಸಲ್ಲಿಸಲು ಗುಮಾಸ್ತರಾಗುವಂತೆ ಶೈಕ್ಷಣಿಕ ತರಬೇತಿ ನೀಡುವುದೇ ಬ್ರಿಟೀಷರ ಗುರಿಯಾಗಿತ್ತು. ಬ್ರಿಟೀಶರು ಸೂತ್ರೀಕರಿಸಿದ ಶಿಕ್ಷಣ ಪದ್ದತಿಯೇ ಹೆಚ್ಚು ಕಡಿಮೆ ಇನ್ನೂ ಜಾರಿಯಲ್ಲಿರುವುದೇ ನಮ್ಮ ನಿರುದ್ಯೋಗ ಸಮಸ್ಯೆಗೆ ಒಂದು ಪ್ರಮುಖ ಕಾರಣವಾಗಿದೆ ಎಂದರೆ ತಪ್ಪಾಗದು. ನಮ್ಮ ಶಿಕ್ಷಣ ಪದ್ಧತಿಯು ಹೆಚ್ಚಾಗಿ ಸಾಮಾನ್ಯ ಶಿಕ್ಷಣ ನೀಡುತ್ತಿದೆಯೇ ಹೊರತು ಜನರನ್ನು ನಿರ್ದಿಷ್ಟ ಉದ್ಯೋಗಗಳಿಗೆ ಸಿದ್ಧಪಡಿಸುತ್ತಿಲ್ಲ. ವಿದ್ಯಾವಂತರು. ನಿರುದ್ಯೋಗಿಗಳಾಗಿರಲೂ ಒಪ್ಪಿಯಾರು. ಗುಮಾಸ್ತರಾಗಿ ಸೇವೆ ಸಲ್ಲಿಸಲೂ ಒಪ್ಪಿಯಾರು. ಆದರೆ ಭೌತಿಕ ಶ್ರಮವನ್ನು ಉಪಯೋಗಿಸಿ ಜೀವನ ಸಾಗಿಸಲು ಇಷ್ಟಪಡುವುದಿಲ್ಲ. ವಿದ್ಯಾರ್ಜನೆಯು ಜೀವನ ನಿರ್ವಹಣೆಗೆ ಅತ್ಯಾವಶ್ಯಕವಾದ ಅಂಶ ಎಂಬುವುದನ್ನು ಅರಿತುಕೊಳ್ಳದೆ ಅದು ಉತ್ತಮ ಉದ್ಯೋಗ ದೊರಕಿಸುವ ಸೂಕ್ತ ಮಾರ್ಗ ಎಂಬುದೇ ನಮ್ಮ ದೇಶದ ಜನರಲ್ಲಿ ಬೆಳೆದು ಬಂದಿರುವ ತಪ್ಪು ಕಲ್ಪನೆಯಾಗಿದೆ.
೪. ಕೃಷಿಯ ಋತುಮಾನದ ಸ್ವರೂಪ : ಕೃಷಿಯು ಪ್ರಮುಖವಾಗಿ ಮಳೆಯನ್ನೇ ಅವಲಂಬಿಸಿದ್ದು ಋತುಮಾನದ ಕಸುಬಾಗಿರುವುದರಿಂದ ಕೃಷಿಯನ್ನೇ ಜೀವನಾಧಾರ ವೃತ್ತಿಯಾಗಿ ಆಶ್ರಯಿಸಿರುವ ಜನರು ಋತುಮಾನದ ನಿರುದ್ಯೋಗ ಅನುಭವಿಸಬೇಕಾಗುತ್ತದೆ.
 ೫. ಕೃಷಿಯ ಮೇಲೆ ಮಿತಿಮೀರಿದ ಅವಲಂಬನೆ: ಅನೇಕ ಜನರು ಬೇರೆ ಉದ್ಯೋಗಗಳನ್ನು ಹುಡುಕದೆ ಕೃಷಿಯನ್ನೇ ಅವಲಂಬಿಸಿರುವುದು ನಿರುದ್ಯೋಗಿ ಮತ್ತು ಮಾರುವೇಷದ ನಿರುದ್ಯೋಗಕ್ಕೆ ದಾರಿಯಾಗಿದೆ. ಕೃಷಿಯು ಜೀವನದ ಒಂದು ಮಾರ್ಗವಾಗುವ ಬದಲು ಒಂದು ವಿಧಾನವಾಗಿ ಮಾರ್ಪಟ್ಟಿದೆ. ಕೃಷಿಯು ಪ್ರಗತಿಪರ ಕಸುಬಾಗಿ ಉಳಿದಿಲ್ಲ ಎಂದು ಗೊತ್ತಿದ್ದು, ಬೇರೆ ಉದ್ಯೋಗಗಳು ದೊರೆಯುವ ಸಂಭವವಿದ್ದರೂ ಹಳ್ಳಿಯ ಜನರು ಕೃಷಿಯನ್ನು ಬಿಡಲು ಇಚ್ಛಿಸುವುದಿಲ್ಲ. ಇದರ ಪರಿಣಾಮವಾಗಿ ಭೂಮಿಯ ವಿಭಜನೆ ಮತ್ತು ವಿಚ್ಛಿದ್ರತೆ ಹೆಚ್ಚಿ ಉತ್ಪಾದನೆ ಮತ್ತು ಜನರ ಆದಾಯ ತಗ್ಗುತ್ತವೆ. ಜನಸಂಖ್ಯೆ ಹೆಚ್ಚಿದಂತೆ ಮಾರುವೇಷದ ನಿರುದ್ಯೋಗ ಜಾಸ್ತಿಯಾಗ ತೊಡಗುತ್ತದೆ.
 ೬. ಬದಲಿ ಉದ್ಯೋಗಗಳ ಅಭಾವ: ಹಳ್ಳಿಗಳಲ್ಲಿ ಗುಡಿ ಕೈಗಾರಿಕೆ, ಸಣ್ಣ ಪ್ರಮಾಣದ ಕೈಗಾರಿಕೆ, ರಸ್ತೆ ನಿರ್ಮಾಣದ ಕಾರ್, ನೀರಾವರಿ ಯೋಜನೆಗಳು ಮುಂತಾದವುಗಳಿದ್ದರೆ ಕೃಷಿಯ ಉದ್ಯೋಗವಿಲ್ಲದ ಕಾಲದಲ್ಲಿ ಜನರು ತಾತ್ಕಾಲಿಕ ಉದ್ಯೋಗವನ್ನು ಕಂಡುಕೊಳ್ಳಲು ಸಾಧ್ಯವಾಗುತ್ತದೆ. ಆದರೆ ಸಣ್ಣ ಕೈಗಾರಿಕೆಗಳು ಮತ್ತು ಅಭಿವೃದ್ದಿ ಕಾರ್ಯಗಳ ಅಭಾವವಿರುವುದರಿಂದ ಋತುಮಾನದ ನಿರುದ್ಯೋಗಕ್ಕೆ ಪರಿಹಾರ ಕಂಡುಹಿಡಿಯಲು ಸಾಧ್ಯವಾಗುವುದಿಲ್ಲ.
 ೭. ಶ್ರಮದ ಅಚಲತೆ: ಶ್ರಮವು ಒಂದು ಪ್ರದೇಶದಿಂದ ಮತ್ತೊಂದು ಪ್ರದೇಶಕ್ಕೆ ಸಾಗಿಸಲು ಅತ್ಯಂತ ಕಷ್ಟವಾದ ಸರ್ಕು ಎಂದು ಆಡಂಸ್ಮಿತ್ ಹೇಳಿದ್ದಾನೆ. ಕೆಲವು ಪ್ರದೇಶಗಳಲ್ಲಿ ಶ್ರಮದ ಕೊರತೆ ಇದ್ದು ಉದ್ಯೋಗಾವಕಾಶಗಳು ಲಭ್ಯವಿದ್ದರೂ ಶ್ರಮಬಲ ಯಥೇಚ್ಛವಾಗಿರುವ ಪ್ರದೇಶದ ನಿರುದ್ಯೋಗೀ ಜನರು ಆ ಪ್ರದೇಶಗಳಿಗೆ ವಲಸೆ ಹೋಗಲು ಇಷ್ಟಪಡುವುದಿಲ್ಲ, ಭಾಷೆ, ಆಚಾರ ವಿಚಾರಗಳು, ಧರ್ಮ, ಸಂಸ್ಕೃತಿ, ನಂಬಿಕೆಗಳು ಮುಂತಾದುವುಗಳಲ್ಲಿ ಒಂದು ಪ್ರದೇಶಕ್ಕೂ ಇನ್ನೊಂದು ಪ್ರದೇಶಕ್ಕೂ ಭಿನ್ನತೆಯಿರುವುದೇ ಶ್ರಮದ ಅಚಲತೆಗೆ ಕಾರಣವಾಗಿದೆ. ಇದು ನಿರುದ್ಯೋಗಕ್ಕೆ ಒಂದು ಮುಖ್ಯ ಕಾರಣವೆನ್ನಬಹುದು.
೮. ಅವಿಭಕ್ತ ಕುಟುಂಬ ಪದ್ಧತಿ: ಅವಿಭಕ್ತ ಕುಟುಂಬವು ಕುಟುಂಬದ ಎಲ್ಲ ಸದಸ್ಯರಿಗೂ ಆರ್ಥಿಕ ಭದ್ರತೆ ಒದಗಿಸುತ್ತದೆ. ಕುಟುಂಬದಲ್ಲಿ ಅನೇಕ ಜನರಿದ್ದು ಕೆಲವರು ಮಾತ್ರ ಉದ್ಯೋಗಿಗಳಾಗಿದ್ದರೂ ಎಲ್ಲರ ಜೀವನ ನಿರ್ವಹಣೆ ಕಷ್ಟವಾಗುವುದಿಲ್ಲ. ಏಕೆಂದರೆ ನಿರುದ್ಯೋಗಿಗಳಾಗಿರುವ ಕೆಲವರು ಉದ್ಯೋಗಿಗಳನ್ನು ಆಶ್ರಯಿಸಿ ಜೀವನ ಸಾಗಿಸುತ್ತಾರೆ. ಅವಿಭಕ್ತ ಕುಟುಂಬದಲ್ಲಿ ಜನರ ಗಂಭೀರ ದೃಷ್ಟಿಯಿಂದ ಉದ್ಯೋಗಗಳನ್ನು ಹುಡುಕುವುದಿಲ್ಲ.
೯. ಆಧುನಿಕರ ಹಾಗೂ ಕಂಪ್ಯೂಟರೀಕರಣ: ಇಂದು ಮಾನವನು ಒಂದಲ್ಲಾ ಒಂದು ಹಂತದಲ್ಲಿ ಪ್ರತಿ ಕ್ಷಣವನ್ನು ಯಾಂತ್ರಿಕವಾಗಿ ಸಾಗಿಸಲು ಬಯಸುತ್ತಿದ್ದಾನೆ. ನಮ್ಮ ಹಳೆ ಕಾಲದ ಕೈಗಾರಿಕೆಗಳು ಮೂಲೆ ಗುಂಪಾಗಿ, ಗ್ರಾಮೀಣಾ ಕೈಗಾರಿಕೆ ಹಾಗೂ ಗುಡಿ ಕೈಗಾರಿಕೆಗಳು ಇಲ್ಲದಂತಾಗಿ ಗ್ರಾಮಗಳಲ್ಲಿ ನಿರುದ್ಯೋಗ ತಾಂಡವಾಡ ತೊಡಗಿದೆ. ಕಾರಣ ಆಧುನಿಕವಾದಂತಹ ಕೈಗಾರಿಕಾ ಯಂತ್ರಗಳು ಬಳಕೆಗೆ ಬಂದದ್ದರಿಂದ ಹಾಗೂ ಇಂದು ಸಂಪೂರ್ಣ ಕಂಪ್ಯೂಟರ್ ಯುಗವಾಗಿ ಪರಿವರ್ತನೆಗೊಂಡಿರುವುದಿಂದಾಗಿದೆ. ಹತ್ತು ಜನ ಮಾಡುವ ಪ್ರತಿಯೊಂದು ಕೆಲಸವನ್ನು ಒಂದು ಕಂಪ್ಯೂಟರ್ ಮುಂದೆ ಕುಳಿತು ಒಬ್ಬನೇ ವ್ಯಕ್ತಿ ಮಾಡಿ ಮುಗಿಸುತ್ತಿದ್ದಾನೆ. ಇದರಿಂದಾಗಿ ಒಂದು ಕಡೆ ಮಿತಿಮೀರುತ್ತಿರುವ ಜನಸಂಖ್ಯೆ, ಮತ್ತೊಂದು ಕಡೆ ಜೀವನದ ಆವಲಂಬನೆಗಾಗಿ ಆಧುನಿಕತೆ ಇವುಗಳ ನಡುವೆ ಜನತೆ ಅದರಲ್ಲಿಯು ಇಂದಿನ ಯುವಜನತೆ ಸಿಲುಕಿಕೊಂಡು ತೊಳಲಾಡುತ್ತಿರುವುದು ಸರ್ವಸಾಮಾನ್ಯವಾಗಿದೆ. ಈ ಸಂದರ್ಭದಲ್ಲಿ ಹೆಚ್ಚಾಗಿ, ಆಧುನಿಕ ಶಿಕ್ಷಣ ಪಡೆದವರು, ಇಂಗ್ಲೀಷ್ ಭಾಷೆಯನ್ನು ಚೆನ್ನಾಗಿ ಅರಿತವರು ಹಾಗೂ ಈ ಜಾತಿ ವ್ಯವಸ್ಥೆಯ ದೇಶದಲ್ಲಿ ಉತ್ತಮ ಜಾತಿ ಎಂದು ಗುರ್ತಿಸಿಕೊಂಡವರು ಹೆಚ್ಚಾಗಿ ಉದ್ಯೋಗ ಪಡೆಯುತ್ತಿದ್ದಾರೆಯೇ ವಿನಹ ದಲಿತರು ಹಾಗೂ ಅಸ್ಪೃಶ್ಯತ ಸ್ಥಿತಿಗತಿ ಶೋಚನೀಯವಾಗಿದೆ. ಇವರು ಪಡೆಯುವ ಶಿಕ್ಷಣವು ಕೇವಲ ಸರ್ಕಾರಿ ವಲಯದಲ್ಲಿಯೇ ಉದ್ಯೋಗ ಪಡೆಯುವುದಕ್ಕಾಗಿರುತ್ತದೆಯೇ ಹೊರತು ಇಂದಿನ ಸ್ಪರ್ಧಾತ್ಮಕ ಪ್ರಪಂಚದಲ್ಲಿ ಸ್ಪರ್ಧಿಸಿ ಉದ್ಯೋಗ ಪಡೆಯಲು ಅಸಾಧ್ಯವಾಗಿರುತ್ತದೆ. ಸರ್ಕಾರವಾದರೂ ಎಲ್ಲಿ ತಾನೇ ಕೆಲಸ ಸೃಷ್ಟಿಸುತ್ತಿದೆ? ಪ್ರತಿಯೊಂದು ಹಂತದಲ್ಲಿಯು ಖಾಸಗೀಕರಣವು ತಾಂಡವಾಡುತ್ತಿರುವಾಗ, ಉನ್ನತ ಜಾತಿಯವರ ಕೈಯಲ್ಲಿರುವ ಉದ್ಯೋಗ ಸಂಸ್ಥೆಗಳು ಸಾಮಾನ್ಯ ಶಿಕ್ಷಣ ಪಡೆದಿರುವವರ ಕಡೆ ಏನು ತಾನೇ ಗಮನ ಹರಿಸುವರು? ಇದು ನಿರುದ್ಯೋಗಕ್ಕೆ ಪ್ರಮುಖ ಕಾರಣವಾಗಿದೆ. ಒಟ್ಟಾರೆ ಜಾಗತೀಕರಣ ಮತ್ತು ದಲಿತರ ಸ್ಥಿತಿಗತಿಯನ್ನು ಗುರುತಿಸುವುದೇ ನಮ್ಮದೊಂದು ಬೃಹತ್ ಅಧ್ಯಯನವೆನ್ನಿಸುತ್ತದೆ.
ಒಟ್ಟಿನಲ್ಲಿ ನಮ್ಮ ಆರ್ಥಿಕತೆಯಲ್ಲಿರುವ ಅಂತರ್ಗತ ವಿರೋಧಾಭಾಸಗಳು, ಮಿತಿಮೀರಿದ ಜನಸಂಖ್ಯಾ ಏರಿಕೆ, ಬಂಡವಾಳದ ಅಭಾವ, ಕೃಷಿಯ ಹಿಂದುಳಿದಿರುವಿಕೆ, ಅಭಿವೃದ್ಧಿ ಕಾರ್ಯಗಳ ಕೊರತೆ ಇವೇ ನಿರುದ್ಯೋಗಕ್ಕೆ ಪ್ರಮುಖ ಕಾರಣಗಳಾಗಿದ್ದು ಸಮಸ್ಯೆಯನ್ನು ಮತ್ತಷ್ಟು ತೀವ್ರವಾಗಿಸುತ್ತಿವೆ ಎಂದು ಹೇಳಬಹುದು.
ದುಷ್ಪರಿಣಾಮಗಳು:
ನಿರುದ್ಯೋಗವು ಆರ್ಥಿಕತೆಯ ಮೇಲೆ ಅನೇಕ ದುಷ್ಪರಿಣಾಮಗಳನ್ನು ಬೀರಿ ಅಭಿವೃದ್ಧಿಯ ಗತಿಯನ್ನು ಕುಂಠಿತಗೊಳಿಸುತ್ತದೆ.
೧. ನಿರುದ್ಯೋಗವು ಬಡತನಕ್ಕೆ ದಾರಿಯಾಗುತ್ತದೆ. ನಿರುದ್ಯೋಗಿಗಳು ಜೀವನ ನಿರ್ವಹಣೆಗೆ ಇತರರನ್ನೂ ಆಶ್ರಯಿಸುವುದರಿಂದ ಸರಾಸರಿ ಆದಾಯ ಮತ್ತು ಅನುಭೋಗದ ಮಟ್ಟ ತಗ್ಗಿ ಜೀವನಮಟ್ಟ ಇಳಿಯುತ್ತದೆ. ಉದ್ಯೋಗಿಗಳ ಆದಾಯವು ನಿರುದ್ಯೋಗಿಗಳ ಪೋಷಣೆಗೆ ಹಂಚಿಹೋಗುವುದರಿಂದ ಬಡತನ ಸರ್ವವ್ಯಾಪ್ತಿಯಾಗುತ್ತದೆ.
೨. ನಿರುದ್ಯೋಗದಿಂದ ಅತೃಪ್ತಿ, ಆತ್ಮ ಸಂಶಯ ಮತ್ತು ನಿರಾಶಾವಾದ ಪರಿಣಮಿಸುತ್ತದೆ. ಎಷ್ಟೋ ಜನ ನಿರುದ್ಯೋಗಿಗಳು ಜೀವನ ಸಾಗಿಸುವ ಯಾವ ಮಾರ್ಗವೂ ಕಾಣದ ಆತ್ಮಹತ್ಯೆ ಮಾಡಿಕೊಳ್ಳುವರು. ಮಾನಸಿಕ ಅಥವಾ ಭೌತಿಕ ಶ್ರಮವನ್ನು ಉಪಯೋಗಿಸಿ ದುಡಿಯುವ ಜೀವಗಳ ನಷ್ಟವು ಆರ್ಥಿಕತೆಗೆ ತುಂಬಲಾರದ ನಷ್ಟವೇ ಸರಿ.
೩. ನಿರುದ್ಯೋಗಿಗಳು ಆರ್ಥಿಕತೆಗೆ ಹೊರೆಯಾಗಿರುತ್ತಾರೆ. ಕಷ್ಟಪಟ್ಟು ಉತ್ಪಾದಿಸಿದ ಸರಕುಗಳ ಅನುತ್ಪಾದಕ ಮತ್ತು ಪರಾವಲಂಬಿ ನಿರುದ್ಯೋಗಿಗಳ ಜೀವನಕ್ಕೆ ಮುಡಿಪಾಗುವುದರಿಂದ ಬಂಡವಾಳ ಕ್ರೂಢಿಕರಣಕ್ಕೆ ಮಾರ್ಗ ದೊರೆಯದೆ ದೇಶವು ಇನ್ನೂ ದುರ್ಬಲವಾಗುತ್ತದೆ. ಅನುಭೋಗದ ಮಟ್ಟದಲ್ಲಿ ಉಳಿತಾಯವಾಗುವುದರಿಂದ ಶ್ರಮಿಕರ ಉತ್ಪಾದನಾ ದಕ್ಷತೆ ಕಡಿಮೆಯಾಗಿ ಒಟ್ಟು ಉತ್ಪಾದನೆಯೂ ತಗ್ಗುತ್ತದೆ. ಇವೆಲ್ಲವುಗಳು ಆರ್ಥಿಕ ಪ್ರಗತಿಗೆ ಭಾರೀ ಆಡಚಣೆ ಒಡ್ಡುತ್ತವೆ.
೪. ನಿರುದ್ಯೋಗದಿಂದ ಪರಿಣಮಿಸಿದ ಪ್ರತಿಭಾ ಪಲಾಯನವು ಆರ್ಥಿಕತೆಗೆ ಭರಿಸಲಾಗದ ಹಾನಿಯುಂಟು ಮಾಡುತ್ತದೆ. ಉಚ್ಚ ಶಿಕ್ಷಣ ಪಡೆದ ವಿದ್ಯಾವಂತರು ಉದ್ಯೋಗಾರ್ಥಿಗಳಾಗಿ ವಿದೇಶಗಳಿಗೆ ಹೋದರೆ ರಾಷ್ಟ್ರದ ಬೊಕ್ಕಸದಿಂದ ಅವರ ಶಿಕ್ಷಣಕ್ಕೆ ಖರ್ಚು ಮಾಡಿದ ಹಣ ನಷ್ಟವಾಗುತ್ತದೆ ಮತ್ತು ಅವರಿಂದ ಪಡೆಯಬಹುದಾಗಿದ್ದ ಸೇವೆಯೂ ದೊರೆಯದೆ ಹೋಗುತ್ತದೆ.
ತಜ್ಞರು ಮತ್ತು ಇತರ ವಿದ್ಯಾವಂತರನ್ನು ಉತ್ಪಾದಿಸಲು ಕೋಟಿಗಟ್ಟಲೆ ಹಣವನ್ನು ವೆಚ್ಚ ಮಾಡಲಾಗಿರುತ್ತದೆ. ನಂತರ ಪ್ರತಿಫಲವಾಗಿ ದೇಶಕ್ಕೆ ಅವರ ಸೇವೆಯು ದೊರೆಯದಿದ್ದಾಗ ತುಂಬಲಾರದ ನಷ್ಟವಾಗುತ್ತದೆ. ತದ್ವಿರುದ್ದವಾಗಿ ಇವರನ್ನು ಪಡೆದ ದೇಶಕ್ಕೆ ಸ್ವಲ್ಪವೂ ವೆಚ್ಚವಿಲ್ಲದೆ ಇವರ ಸೇವೆ ಒದಗುವುದರಿಂದ ಅದು ಕೋಟ್ಯಂತರ ರೂಪಾಯಿಗಳು ಲಾಭ ಗಳಿಸುವ ಪರಿಸ್ಥಿತಿಯಲ್ಲಿರುತ್ತದೆ. ಇದು ಭಾರತದಂತಹ ಅನಭಿವೃದ್ದಿ ದೇಶಕ್ಕೆ ಪ್ರತಿಭಾ ಪಲಾಯನದಿಂದಾಗುವ ದುರಂತದ ಕಥೆಯಾಗಿದೆ.
೫. ನಿರುದ್ಯೋಗಿ ಯುವಕರು ಅಸಂತೃಪ್ತಿಯಿಂದ ಲೂಟಿ, ಹಿಂಸಾಚಾರ, ಕಳ್ಳತನ ಮೊದಲಾದ ಸಮಾಜಘಾತುಕ ಕೃತ್ಯಗಳಲ್ಲಿ ತೊಡಗುವ ಸಂದರ್ಭಗಳಿಗೇನೂ ಕಡಿಮೆಯಿಲ್ಲ ಇದು ಕಾನೂನು ವ್ಯವಸ್ಥೆಯನ್ನು ಹದಗೆಡಿಸುವುದೇ ಅಲ್ಲದೆ ಸಾಧಿಸಿದ ಪ್ರಗತಿಯನ್ನು ನಾಶ ಮಾಡುತ್ತದೆ ಮತ್ತು ಸಾಧಿಸಬಹುದಾದ ಪ್ರಗತಿಗೆ ಪ್ರತಿಬಂಧಕವಾಗುತ್ತದೆ. ಇಂದು ಇಂಥಹ ನಿರುದ್ಯೋಗಿಗಳೇ ಅನೇಕ ಭಯೋತ್ಪಾದಕ ಸಂಘ ಸಂಸ್ಥೆಗಳನ್ನು ನಿರ್ಮಿಸಿಕೊಂಡು ಭಯೋತ್ಪಾದಕ ಕೃತ್ಯದಲ್ಲಿ ತೊಡಗಿರುವುದು ಉದಾಹರಣೆಗೆ: ಆಂದ್ರದ ನಕ್ಸಲೈಟ್ಸ್ ಗಳನ್ನು ಗುರುತಿಸಬಹುದು.
ಪರಿಹಾರೋಪಾಯಗಳು
ನಿರುದ್ಯೋಗದ ನಿವಾರಣೆಗೆ ಅಥವ ಕನಿಷ್ಟ ಅದನ್ನು ತಗ್ಗಿಸಲು ಕೆಲವು ಪರಿಹಾರ ಮಾರ್ಗಗಳನ್ನು ಸೂಚಿಸಬಹುದು.
೧. ಜನಸಂಖ್ಯಾ ನಿಯಂತ್ರಣದ ಹೊರತು ನಿರುದ್ಯೋಗಕ್ಕೆ ಪರಿಹಾರ ಸಾಧ್ಯವೇ ಇಲ್ಲ. ಆರ್ಹತೆಯ ಯಾವುದೇ ಸಮಸ್ಯೆಯ ನಿರ್ಮೂಲನಕ್ಕೆ ಮತ್ತು ಅಭಿವೃದ್ಧಿ ಕಾರ್ಯಗಳ ಪರಿಣಾಮಕರಿ ಅನುಷ್ಠಾನಕ್ಕೆ ಜನಸಂಖ್ಯಾ ನಿಯಂತ್ರಣ ತೀರಾ ಅವಶ್ಯಕ. ಜನಸಂಖ್ಯೆಯ ಬೆಳವಣಿಗೆಯು ಶೂನ್ಯದರವನ್ನು ತಲುಪಿದರೆ ನಿರುದ್ಯೋಗ ಸಮಸ್ಯೆಯೇ ಉದ್ಭವಿಸುವುದಿಲ್ಲ. ಅದು ಕಡಿಮೇ ದರದಲ್ಲಿ ಏರುತ್ತಿದ್ದರೆ ಕೆಲವು ವಲಯಗಳಲ್ಲಿ ಉದ್ಯೋಗಾವಕಾಶಗಳನ್ನು ಸೃಷ್ಟಿಸಿ ನಿರುದ್ಯೋಗ ಸಮಸ್ಯೆಯನ್ನು ಬಹುಮಟ್ಟಿಗೆ ಪರಿಹರಿಸಲು ಸಾಧ್ಯವಾಗುತ್ತದೆ.
೨. ಹೆಚ್ಚು ಉದ್ಯೋಗಗಳನ್ನು ಒದಗಿಸಬಲ್ಲಂತಹ ಹೊಸ ಕೈಗಾರಿಕೆಗಳನ್ನು ಸ್ಥಾಪಿಸುವುದು ಅವಶ್ಯಕ. ಬಂಡವಾಳ ಒಂದು ಆಡಚಣೆಯಾಗುವುದು ಸಹಜ, ಆದರೆ ಸ್ವದೇಶೀ ಮತ್ತು ವಿದೇಶೀ ಸಾಲದ ಮೂಲಕ ಅತ್ಯಲ್ಪ ಅವಧಿಯಲ್ಲಿ, ಉತ್ಪನ್ನ ನೀಡಬಲ್ಲ ಕೈಗಾರಿಕೆಗಳನ್ನು ಸ್ಥಾಪಿಸುವುದರಿಂದ ಈ ಸಮಸ್ಯೆ ಎಡೆಯಾಗದಂತೆ ನೋಡಿಕೊಳ್ಳಬಹುದು. ವಿಶೇಷವಾಗಿ ಆಮದು ಪ್ರತಿನಿದಾನಕ (Import Substitution) ಕೈಗಾರಿಕೆಗಳನ್ನು ಸ್ಥಾಪಿಸುವುದರಿಂದ ಆಮದುಗಳಿಗೆ ಖರ್ಚು ಮಾಡುವ ಹಣವೂ ಉಳಿಯುತ್ತದೆ. ಆರ್ಥಿಕತೆಯೂ ಪ್ರಗತಿಯಾಗುತ್ತದೆ, ಉದ್ಯೋಗಗಳೂ ಸೃಷ್ಟಿಯಾಗುತ್ತವೆ.
೩. ಶ್ರಮದ ಚಲನೆಯನ್ನು ಪ್ರೋತ್ಸಾಹಿಸುವುದು ತುಂಬಾ ಹಿತಕರ, ಕೃಷಿ ವಲಯದಲ್ಲಿರುವ ಹೆಚ್ಚುವರಿ ಶ್ರಮಿಕರು ಉತ್ತಮ ಉದ್ಯೋಗಗಳನ್ನು ಹುಡುಕಿಕೊಂಡು ಪಟ್ಟಣಗಳಿಗೆ ವಲಸೆ ಹೋಗುವಂತೆ ಅವರನ್ನು ಪ್ರೇರೇಪಿಸಬೇಕು, ಬಹುತೇಕ ಸಂದರ್ಭದಲ್ಲಿ ಇದು ಕಷ್ಟದ ಕೆಲಸವೇ ಸರಿ ಕೃಷಿಗೆ ಆಂಟಿಕೊಂಡು ಅದರೊಡನೆಯೇ ಈಜುವ ಅಥವಾ ಮುಳುಗುವ ದೃಷ್ಟಿಯಿಟ್ಟುಕೊಂಡಿದ್ದು ಅದರಿಂದ ಹೊರಬಂದು ಇತರ ಉದ್ಯೋಗಗಳನ್ನು ಅರಸಲು ವಿಶೇಷ ಪ್ರಯತ್ನವನ್ನು ಉಪಯೋಗಿಸಬೇಕಾಗುತ್ತದೆ. ಹೆಚ್ಚು ಗಳಿಕೆ ಮತ್ತು ಉತ್ತಮ ಜೇವನಮಟ್ಟ, ಮನರಂಜನೆಗೆ ಅವಕಾಶಗಳು ಮುಂತಾದುವುಗಳನ್ನು ದೃಷ್ಟಿಯಲ್ಲಿಟ್ಟುಕೊಂಡು ಜನರು ಪಟ್ಟಣಗಳಿಗೆ ವಲಸೆ ಹೋಗುತ್ತಾರೆ, ಆದರೂ ಕೃಷಿಯಿಂದ ಹೊರಬರಲು ಇಚ್ಚಿಸದಿರುವ ಜನರೇ ಬಹಳ, ಕೃಷಿ ಕ್ಷೇತ್ರದಲ್ಲಿ ಪ್ರಚಲಿತವಿರುವ ವೇತನದ ಮಟ್ಟಕ್ಕಿಂತ ಹೆಚ್ಚಿನ ವೇತನ ದೊರೆಯುವಂತಿದ್ದರೆ ಅವರು ವಲಸೆ ಹೋಗಲು ಇಚ್ಛಿಸಬಹುದು. ಕೈಗಾರಿಕೆಗಳಲ್ಲಿ ವೇತನವು ಕೃಷಿಯಲ್ಲಿರುವ ವೇತನಕ್ಕಿಂತ ಶೇ. ೩೦ರಷ್ಟು ಹೆಚ್ಚಿದ್ದರೆ ಕೃಷಿ ಕೆಲಸಗಾರರನ್ನು ಪಟ್ಟಣಗಳಿಗೆ ವಲಸೆ ಹೋಗುವಂತೆ ಪ್ರೇರೇಪಿಸಬಹುದೆಂದು ಆರ್ಥರ್ ಲೂಯಿಸ್ ಎಂಬ ಅರ್ಥಶಾಸ್ತ್ರಜ್ಞರು ಅಭಿಪ್ರಾಯ ಪಡುತ್ತಾರೆ.
ಜೊತೆಗೆ ಶ್ರಮಿಕರನ್ನು ಹೆಚ್ಚುವರಿ ಪ್ರದೇಶಗಳಿಂದ ಕೊರತೆ ಪ್ರದೇಶಗಳಿಗೆ ಚಲಿಸಿವಂತೆ ಪ್ರೋತ್ಸಾಹಿಸುವುದು ಸಹ ಅವಶ್ಯಕವಾಗಿದೆ.
೪. ಶ್ರಮ ಸಾಂದ್ರ ತಂತ್ರದ ಬಳಕೆಯು ನಿರುದ್ಯೋಗದ ನಿವಾರಣೆಯಲ್ಲಿ ಬಹಳ ಪರಿಣಾಮಕಾರಿಯಾಗುವುದರಲ್ಲಿ ಸಂದೇಹವಿಲ್ಲ. ಆರ್ಥಿಕತೆಯ ಎಲ್ಲ ವಲಯಗಳಲ್ಲಿಯೂ, ಎಲ್ಲ ವಿಧದ ಉತ್ಪಾದನೆಯಲ್ಲಿಯೂ ವಿವಿಧ ಹಂತಗಳಲ್ಲಿ ಸಾಧ್ಯವಿರುವಷ್ಟು ಮಟ್ಟಿಗೆ ಬಂಡವಾಳದ ಬದಲಿಗೆ ಶ್ರಮಕ್ಕೇ ಪ್ರಾಧಾನ್ಯತೆ ನೀಡಿದರೆ ಹೆಚ್ಚುವರಿ ಶ್ರಮಿಕರನ್ನು ಬಳಸಿಕೊಳ್ಳುವುದು ಸಾಧ್ಯವಾಗುತ್ತದೆ. ಬಂಡವಾಳದ ಕೊರತೆಯ ಸಮಸ್ಯೆಯಿಂದ ಹೊರಬರಲೂ ಇದರಿಂದ ಮಾರ್ಗ ದೊರೆಯುತ್ತದೆ.
೫. ಎಲ್ಲಕ್ಕೂ ಮಿಗಿಲಾಗಿ ನಮ್ಮ ಶಿಕ್ಷಣ ಪದ್ಧತಿಯಲ್ಲಿ ಸುಧಾರಣೆಯಾಗಬೇಕಾಗಿದೆ. ಉನ್ನತ ವ್ಯಾಸಂಗಕ್ಕೆ ಎಲ್ಲರಿಗೂ ಅವಕಾಶ ನೀಡದೆ ಪ್ರತಿಭೆಯನ್ನು ಗುರುತಿಸಿ ಉತ್ತಮ ವಿದ್ಯಾರ್ಥಿಗಳಿಗೆ ಮಾತ್ರ ಅವಕಾಶ ನೀಡಿ ಅವರನ್ನು ವಿಶೇಷ ಹುದ್ದೆಗಳಿಗೆ ಸಿದ್ದಪಡಿಸುವ ದಿಸೆಯಲ್ಲಿ ಶಿಕ್ಷಣ ಪದ್ಧತಿಯು ಬದಲಾಗಬೇಕು. ಕಡಿಮೆ ಶಿಕ್ಷಣ ಪಡೆದವರು ಯಾವ ಉದ್ಯೋಗವೂ ದೊರೆಯದಿದ್ದರೆ ಭೌತಿಕ ಶ್ರಮಿಕರಾಗುವಂತೆ ಅಥವಾ ಸ್ವಯಂ ಉದ್ಯೋಗಿ ಯೋಜನೆಗಳನ್ನು ಪ್ರಾರಂಭಿಸುವಂತೆ ಅವರಿಗೆ ಪ್ರೋತ್ಸಾಹ ನೀಡಬೇಕು.
೬. ಉತ್ತಮ ಹಾಗೂ ಪ್ರಗತಿಪರ ಜನಶಕ್ತಿ ಯೋಜನೆಯು ಅವಶ್ಯಕತೆ ತುಂಬಾ ಜರೂರಾಗಿದೆ. ಆರ್ಥಿಕತೆಯಲ್ಲಿ ಲಭ್ಯವಿರುವ ಮತ್ತು ಭವಿಷ್ಯದಲ್ಲಿ ಸೃಷ್ಟಿಯಾಗಬಲ್ಲ ಉದ್ಯೋಗಗಳನ್ನು ಅಂದಾಜು ಮಾಡಿ ಆಯಾ ಉದ್ಯೋಗಗಳು ತೋರುವಂತಹ ಶಿಕ್ಷಣ ಮತ್ತು ತರಬೇತಿಯನ್ನು ನೀಡುವುದರ ಮೂಲಕ ಬಂಡವಾಳ, ಕಾಲ ಮತ್ತು ಶ್ರಮ ಪೋಲಾಗದ ರೀತಿಯಲ್ಲಿ ವಿದ್ಯಾವಂತರಿಗೆ ನಿರಾಶೆಯುಂಟಾಗುವ ವಿಧದಲ್ಲಿ ಉದ್ಯೋಗಾವಕಾಶಗಳನ್ನು ಒದಗಿಸುವುದು ಸಾಧ್ಯವಾಗುತ್ತದೆ. ಭಾರತದ ಸನ್ನಿವೇಶಗಳಿಗೆ ಸರಿಹೊಂದುವಂತಹ ಒಂದು ದೀರ್ಘಕಾಲೀನ ಜನಶಕ್ತಿ ಯೋಜನೆಯನ್ನು ರೂಪಿಸುವಿಕೆಯು ಅರ್ಥಶಾಸ್ತ್ರಜ್ಞರು, ತಂತ್ರಜ್ಞರು ಮತ್ತು ಯೋಜನಾನುಭವಿಗಳ ಕಾರ್ಯವಾಗಿದೆ.
೭. ಗ್ರಾಮೀಣ ಪ್ರದೇಶಗಳಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ಸಣ್ಣ ಪ್ರಮಾಣದ ಕೈಗಾರಿಕೆಗಳು ಸ್ಥಾಪನೆಗೊಂಡರೆ ನಿರುದ್ಯೋಗ, ಋತುಮಾನದ ನಿರುದ್ಯೋಗ ಮತ್ತು ಮಾರುವೇಷದ ನಿರುದ್ಯೋಗಗಳಿಗೆ ಸೂಕ್ತ ಪರಿಹಾರ ಕಂಡುಹಿಡಿಯಲು ದಾರಿಯಾಗುತ್ತದೆ. ಸಣ್ಣ ಪ್ರಮಾಣದ ಕೈಗಾರಿಕೆಗಳು ಹೆಚ್ಚು ಬಂಡವಾಳವನ್ನು ಅಪೇಕ್ಷಿಸದಿರುವುದರಿಂದ ಅವುಗಳ ಸ್ಥಾಪನೆ ಕಷ್ಟವಾಗುವುದಿಲ್ಲ. ಅವು ಹೆಚ್ಚು ಉದ್ಯೋಗ ಸೃಷ್ಟಿಯ ಸಾಮರ್ಥ್ಯ ಹೊಂದಿವೆ. ಹಳ್ಳಿಗಳಲ್ಲಿಯೇ ದೊರೆಯುವ ಕಚ್ಚಾ ಸರಕುಗಳನ್ನು ಬಳಸಿಕೊಂದು ಉತ್ಪಾದನೆ ಮಾಡಲು ಶಕ್ತವಾಗಿರುವುದರಿಂದ ಈ ಕೈಗಾರಿಕೆಗಳು ಕಡಿಮೆ ವೆಚ್ಚದಲ್ಲಿ ಹೆಚ್ಚು ಉತ್ಪನ್ನ ನೀಡಬಲ್ಲವು.
೮. ವಿವಿಧ ರೀತಿಯ ಲೋಕೋಪಯೋಗಿ ಅಭಿವೃದ್ಧಿ ಕಾರ್ಯಗಳು ಉತ್ತಮ ವಿಧದಲ್ಲಿ ಉದ್ಯೋಗಗಳನ್ನು ಒದಗಿಸುತ್ತವೆ. ರಸ್ತೆ ನಿರ್ಮಾಣ, ಶಾಲಾ ಕಟ್ಟಡಗಳು ಮತ್ತು ಮನೆಗಳು ನಿರ್ಮಾಣ, ವಿದ್ಯುತೀಕರಣ, ನೀರಾವರಿ ಯೋಜನೆಗಳು, ಬಾವಿ ತೋಡುವಿಕೆ ಮುಂತಾದ ಕಾರ್ಯಗಳು ಹೆಚ್ಚುವರಿ ಶ್ರಮಿಕರಿಗೆ ಉದ್ಯೋಗಗಳನ್ನು ನೀಡಿ ಅವರಿಗೆ ಜೀವನದ ಮಾರ್ಗವನ್ನು ಕಲ್ಪಿಸುವಂತೆ ಅಭಿವೃದ್ಧಿ ಸಾಧನೆಗೆ ನೆರವಾಗುತ್ತವೆ. ಗ್ರಾಮೀಣ ಪ್ರದೇಶಗಳಲ್ಲಿ ಇಂತಹ ಕಾರ್ಯಕ್ರಮಗಳ ಅನುಷ್ಠಾನವು ಎಲ್ಲ ವಿಧದಲ್ಲಿಯೂ ಒಳ್ಳೆಯದು.
೯. ನಿರುದ್ಯೋಗಿ ಯುವಕರು ಅನೇಕ ವಿಧದ ಸಣ್ಣ ಕೈಗಾರಿಕೆಗಳು, ಹೈನುಗಾರಿಕೆ ಕೋಳಿಸಾಕಣೆ, ಸಾವಯವ ಮುಂತಾದ ಸ್ವಯಂ ಉದ್ಯೋಗ ಯೋಜನೆಗಳನ್ನು ಪ್ರಾರಂಭಿಸಲು ಮುಂದೆ ಬರಬೇಕು. ಸರ್ಕಾರವು ಹಣಕಾಸಿನ ಮತ್ತು ಇತರ ಬಗೆಯ ನೆರವು ನೀಡುವ ಮೂಲಕ ಅವರನ್ನು ಪ್ರೋತ್ಸಾಹಿಸಬೇಕು, ಸ್ವಯಂ ಉದ್ಯೋಗ ಯೋಜನೆಗಳನ್ನು ಪ್ರಾರಂಭಿಸುವುದರಿಂದ ವ್ಯರ್ಥವಾಗುತ್ತಿದ್ದ ಶ್ರಮ, ಮತ್ತು ಬುದ್ಧಿವಂತಿಕೆ ಉತ್ಪಾದಕವಾಗಿ ಉಪಯೋಗಿಸಲ್ಪಡುತ್ತವೆ. ಹೊಸ ಯೋಜನೆಗಳ ಮೂಲಕ ಆರ್ಥಿಕ ಪ್ರಗತಿಗೆ ಇಂಬು ದೊರೆಯುತ್ತದೆ. ಆಷ್ಟೇ ಅಲ್ಲದೆ ಇಂತಹ ಯೋಜನೆಗಳಲ್ಲಿ ಅನೇಕ ಜನ ನಿರುದ್ಯೋಗಿಗಳಿಗೆ ಉದ್ಯೋಗದ ಅವಕಾಶವಿರುತ್ತದೆ. ನಿರುದ್ಯೋಗಿ ಯುವಕರು ಪ್ರತಿಷ್ಠೆಯನ್ನೇ ದೊಡ್ಡ ವಿಷಯವಾಗಿ ಮಾಡಿಕೊಳ್ಳದೆ ಸ್ವಯಂ ಇಚ್ಛತರಾಗಿ ಸರ್ಕಾರದ, ಬ್ಯಾಂಕುಗಳ ಮತ್ತು ತಜ್ಞರ ಸಹಾಯ ಹಾಗೂ ಬೆಂಬಲ ಪಡೆದು ತ್ ಇಂತಹ ಯೋಜನೆಗಳನ್ನು ಪ್ರಾರಂಭಿಸುವುದು ಅತ್ಯುತ್ತಮವಾದುದು.
೧೦. ಕೃಷಿಯ ಸಾಂಸ್ಥಿಕ ರಚನೆಯ ಬದಲಾವಣೆಯು ನಿರುದ್ಯೋಗ ಸಮಸ್ಯೆಯ ನಿವಾರಣೆಯ ದಿಸೆಯಲ್ಲಿ ಸಾರಭೂತವಾದ ಕಾಣಿಕೆ ನೀಡುವುದರಲ್ಲಿ ಸಂದೇಹವಿಲ್ಲ. ಸಣ್ಣ ರೈತರು ಮತ್ತು ಕೃಷಿ ಕಾರ್ಮಿಕರ ಪರವಾಗಿ ಭೂಮಿ ಮರುಹಂಚಿಕೆ, ಹಿಡುವಳೆಗಳ ಘನೀಕರಣ, ಬಹುಬೆಲೆ ಪದ್ದತಿಯು ಅನುಷ್ಟಾನ ಮೊದಲಾದ ಕಾರ್ಯಕ್ರಮಗಳು ಹೆಚ್ಚಿನ ಸಂಖ್ಯೆಯ ಉದ್ಯೋಗಾವಕಾಶಗಳನ್ನು ಸೃಷ್ಟಿಸುವ ಮೂಲಕ ನಿರುದ್ಯೋಗ ನಿರ್ಮೂಲನಕ್ಕೆ ಸಹಾಯಕವಾಗುತ್ತದೆ.



[1] *ಉದ್ಯೋಗ ದರ್ಶಿನಿ: ವಾರ್ಷಿಕ ಸಂಚಿಕೆ, ಬೆಂಗಳೂರು
ನಮ್ಮ ಗ್ರಾಮಗಳು ಅಂದು ಇಂದು: ೬. ಗ್ರಾಮೀಣ ಶಿಕ್ಷಣ
ಈ ಭೂಮಿಯಲ್ಲಿ ಎಲ್ಲಾ ಜೀವರಾಶಿಗಳ ಪೈಕಿ ಮಾನವರು ಜೀವಿಯು ಅತ್ಯಂತ ಶ್ರೇಷ್ಠವಾದ ಮತ್ತು ಪವಿತ್ರವಾದ ಗುಂಪಿಗೆ ಸೇರುವರೆಂದು ವಿಜ್ಞಾನವು ಹೇಳುತ್ತದೆ. ಏಕೆಂದರೆ ಈ ಮಾನವ ಜೀವಿಗೆ ಉಳಿದ ಎಲ್ಲಾ ವರ್ಗಗಳನ್ನು ಅಂದರೆ ಪ್ರಾಣಿವರ್ಗ ಮತ್ತು ಸಸ್ಯವರ್ಗಗಳನ್ನು ತನ್ನ ಅಧೀನದಲ್ಲಿಟ್ಟುಕೊಂಡು ಜೀವಿಸುವ ಶಕ್ತಿಯುಂಟು. ಮಾನವರಲ್ಲಿ ಕಂಡು ಬರುವ ಸಾಮಾಜಿಕ ಪ್ರಕ್ರಿಯೆಗಳೇ ಇವನನ್ನು ಬೇರ್ಪಡಿಸಿರುವುದು. ಮಾನವರಲ್ಲಿ ವಿಶೇಷವಾದ ವಿವೇಚನಾಶಕ್ತಿ, ಆಲೋಚನಾಶಕ್ತಿ, ಊಹಾಶಕ್ತಿಗಳೆಲ್ಲಾ ಇರುವುದರಿಂದ ಅವರು ಸಮಾಜದಲ್ಲಿ ಅಗತ್ಯವಾದ ಬದಲಾವಣೆಗಳನ್ನು ತರಬಲ್ಲರು. ಸಮಾಜವೂ ಸಹ ವ್ಯಕ್ತಿಗೆ ಉತ್ತಮ ಸನ್ನಿವೇಶ, ಸೌಲಭ್ಯಗಳನ್ನು ಒದಗಿಸುವುದು. ಇವುಗಳಿಂದಲೇ ಮಾನವರು ಪ್ರತಿ ಸಂದರ್ಭದಲ್ಲಿ ವಿವಿಧ ಅನುಭವಗಳನ್ನು ಪಡೆಯುವರು. ಶಿಕ್ಷಣವು ಈ ಸಾಮಾಜಿಕ ಜೀವನದ ಬೆಳವಣಿಗೆಗೆ ಕಾರಣವಾಗಿರುವುದು. ಅಂದರೆ ಸಮಾಜವು ಬೆಳೆದು ಬೆಳವಣಿಗೆ ಹೊಂದಿದಂತೆಲ್ಲಾ ಮಾನವರ ಅನುಭವಗಳು ಸಹ ಹೆಚ್ಚುತ್ತಾ ಬರುವುದು. ಜೀವನದ ಪರಂಪರೆಯನ್ನು ಯಶಸ್ವಿಯಾಗಿ ಮುಂದೆ ಸಾಗಿಸುವುದೇ ಶಿಕ್ಷಣದ ಕಾರ್ಯವಾಗಿರುವುದು. ಜೀವಮಾನದಲ್ಲಿ ಗಳಿಸುವ ಅನುಭವವು ಇದಕ್ಕೆಲ್ಲಾ ಸಹಾಯ ಮಾಡುವುದು. ಇದು ಪ್ರತಿಯೊಬ್ಬರಿಗೂ ಅಗತ್ಯವಾದ ತಿಳುವಳಿಕೆ. ಈ ಅನುಭವದಿಂದ ಮಾನವರು ಕ್ರಮೇಣ ತನ್ನ ಆಹಾರ, ವಸತಿ, ಉಡುಪು, ಆರೋಗ್ಯ, ಮನರಂಜನೆಗಳನ್ನು ಅರಿತುಕೊಂಡು ಉತ್ತಮಗೊಳಿಸುತ್ತ ಬಂದಿರುವರು. ಈ ಹಲವಾರು ಆಸೆ ಆಕಾಂಕ್ಷೆಗಳನ್ನು ಪಡೆದಿರುವುದರಿಂದಲೇ ಇತರ ಜೀವರಾಶಿಗಳಿಂದ ಮಾನವರು ಭಿನ್ನವಾಗಿರುವರು. ಶಿಕ್ಷಣವೇ ಇದಕ್ಕೆಲ್ಲಾ ಕಾರಣ. ಈ ಅನುಭವಗಳನ್ನು ಪಡೆದು ಉತ್ತಮ ರೀತಿಯಲ್ಲಿ ಉಪಯೋಗಿಸಿಕೊಳ್ಳುವುದಕ್ಕೆ ಸಹಾಯ ಮಾಡುವುದೆ ಶಿಕ್ಷಣ. ಇದರಲ್ಲಿ ನಮ್ಮ ಶಾಲೆಗಳ ಪಾತ್ರ ವಿಶೇಷವಾದದ್ದು. ನಿಜವಾದ ಜ್ಞಾನವು ಮಾನವರ ಸ್ಥಿತಿಯನ್ನು ಉತ್ತಮಪಡಿಸುವುದು. ಇದರಿಂದ ಗ್ರಾಮಗಳ ಅಭಿವೃದ್ಧಿ ತನಗೆ ತಾನೆ ಹೊಂದುತ್ತವೆ.
ಶಿಕ್ಷಣ ಕ್ಷೇತ್ರದಲ್ಲಿ ಶಿಶು ಶಿಕ್ಷಣ, ಪ್ರಾಥಮಿಕ ಶಿಕ್ಷಣ, ಫ್ರೌಢ ಶಿಕ್ಷಣ, ವೃತ್ತಿ ಶಿಕ್ಷಣ ಹಾಗೂ ಸಾಮಾಜಿಕ ಶಿಕ್ಷಣಗಳೆಂಬ ಅನೇಕ ಬಗೆಯ ಭೇದಗಳಿವೆ ಇಂದಿನ ಅಧ್ಯಯನದಲ್ಲಿ ಗ್ರಾಮೀಣ ಪ್ರದೇಶದ ವಿದ್ಯಾರ್ಥಿಗಳ ಪ್ರಾಥಮಿಕ ಶಿಕ್ಷಣವನ್ನು ಮಾತ್ರ ಚರ್ಚಿಸಲಾಗಿದೆ.
ಗ್ರಾಮೀಣ ಪ್ರದೇಶದಲ್ಲಿ ಇಂದು ಪ್ರಾಮುಖ್ಯವಾಗಿ ದೊರಕುತ್ತಿರುವುದು ಪ್ರಾಥಮಿಕ ಶಿಕ್ಷಣ ಮಾತ್ರ. ದೇಶದ ರಾಜಕೀಯ ಮತ್ತು ಸಾಮಾಜಿಕ ಪ್ರಗತಿಗೆ ವಿಸ್ತಾರವಾದ ಪ್ರಾಥಮಿಕ ಶಿಕ್ಷಣವು ಅತ್ಯವಶ್ಯಕ ಎಂಬುದಾಗಿ ಶಿಕ್ಷಣ ನಿಪುಣರು ಅಭಿಪ್ರಾಯಪಟ್ಟಿದ್ದಾರೆ. ಇಂತಹ ಪ್ರಾಮುಖ್ಯತೆ ಹೊಂದಿರುವ ಪ್ರಾಥಮಿಕ ಶಿಕ್ಷಣವನ್ನು ವಿಚಾರ ಪೂರ್ವಕವಾದ ರೀತಿಯಲ್ಲಿ ರಚಿಸಬೇಕು. ಅದರ ಸಮರ್ಪಕವಾದ ತಳಹದಿಯ ಮೇಲೆ ಮುಂದಿನ ಶಿಕ್ಷಣದ ಗುರಿಯನ್ನು ನಿರ್ಧರಿಸಬೇಕು ಎಂದು ಶಿಕ್ಷಣ ಶಾಸ್ತ್ರಜ್ಞರೇ ಹೇಳಿದ್ದಾರೆ.
ಶಿಕ್ಷಣವೆಂದರೆ ಗಿಳಿಯಂತೆ ಕಂಠಪಾಠ ಮಾಡುವುದಿಲ್ಲ. ಆದರಲ್ಲಿ ನಾನಾ ವಿಧದ ಪಂಗಡಗಳಿವೆ. ಜ್ಞಾನಾರ್ಜನೆ, ವಿಷಯ ವಿಮರ್ಶೆ, ಮನೋರಂಜನೆ, ಕ್ರೀಡೆ, ಕಲೆ ಮುಂತಾದವುಗಳು ಮನುಷ್ಯರಲ್ಲಿ ಒಂದು ಬಗೆಯ ಸಂಸ್ಕಾರವನ್ನುಂಟು ಮಾಡುವ ಅನುಭವವು ಶಿಕ್ಷಣದಲ್ಲಿ ಇರಬೇಕು. ಆದರೆ ಇಂದಿನ ಗ್ರಾಮೀಣ ಮಕ್ಕಳು ಅಧುನಿಕತೆಯಡೆ ವಾಲಲೂ ಸಾಧ್ಯವಾಗದೇ. ಇತ್ತ ಗ್ರಾಮೀಣ ಪ್ರದೇಶದ ಶಿಕ್ಷಣಕ್ಕೂ ಹೊಂದಿಕೊಳ್ಳಲಾಗದೇ ಸಂಕಷ್ಟ ಸ್ಥಿತಿಯಲ್ಲಿರುವುದು ಕಂಡುಬರುತ್ತದೆ. ತನ್ನದೇಯಾದ ಹೊಸಹೊಸ ಅನುಭವಗಳಿಗಾಗಿ ಹಾತೊರೆಯುತ್ತಿರುವ ಇಂದಿನ ಮಕ್ಕಳಿಗೆ ಶಿಕ್ಷಣ ಕ್ರಮವು ಯಾವ ಬಗೆಯ ಸಹಾಯವನ್ನು ಮಾಡುತ್ತಿಲ್ಲವೆನ್ನಬಹುದು. ಏಕೆಂದರೆ ಇಂದು ಭಾರತವು ಒಂದು ರೀತಿಯಲ್ಲಿ ಸಂಧಿಕಾಲದಲ್ಲಿದೆ. ನಮ್ಮ ಸಾಮಾಜಿಕ ಸಂಪ್ರದಾಯಗಳು, ಈ ಪರಿವರ್ತನೆಯ ಹೊಡೆತಕ್ಕೆ ಸಿಲುಕಿ ತನ್ನ ಪ್ರಮುಖ ಉದ್ದೇಶವನ್ನೆ ಬದಲಾಯಿಸುತ್ತಿವೆ. ಗ್ರಾಮೀಣ ಪ್ರದೇಶದ ಸಾಮಾಜಿಕ ಸಂಘ ಸಂಸ್ಥೆಗಳು ಆರ್ಥಿಕ ತೊಂದರೆಯಿಂದ ಬೆಂದು ಬೂದಿಯಾಗುತ್ತಿವೆ. ಮತ, ಧರ್ಮ, ಆಚಾರ, ವಿಚಾರ, ನಡೆ, ನುಡಿ, ಉಡುಗೆ ತೊಡುಗೆ, ಶ್ರದ್ದಾಸಕ್ತಿಗಳೂ ಜಗತೀಕರಣ ಹಾಗೂ ವಿಜ್ಞಾನದ ಯುಗದ ಭೀಕರ ಅಲೆಗೆ ಸಿಲುಕಿ ಕುಗ್ಗಿ ಹೋಗುತ್ತಿವೆ. ಜನರ ಸಾಮಾಜಿಕ ಜೀವನದ ಮುಖ್ಯ ಅಡಿಗಲ್ಲೆಂದು ಕರಿಸಿಕೊಂಡಿರುವ ನೈತಿಕ ಬಲವು ಇಲ್ಲದಂತಾಗುತ್ತಿದೆ. ಇಂತಹ ತೊಂದರೆಯಲ್ಲಿ ದೇಶವಿರುವಾಗ ಮನುಷ್ಯನಿಗೆ ಬೇಕಾದದ್ದು ಶಾಂತಿ ಮತ್ತು ವಿಚಾರಪರತೆ, ಇವುಗಳನ್ನು ಪಡೆಯಲು ಬೇಕಾಗುವ ಸಾಧನವೇ ಉತ್ತಮ ಶಿಕ್ಷಣ.
ಶಿಕ್ಷಣವು ಜೀವನದ ಒಂದು ಮುಖ್ಯ ಹವ್ಯಾಸವಾಗಿದೆ. ಇದರಲ್ಲಿ ಪ್ರಚಲಿತ ಇತಿಹಾಸ ಹಾಗೂ ನೈತಿಕ ಲಕ್ಷಣಗಳು ಇದ್ದೇ ಇರಬೇಕು. ಈಗ ನಾವು ವಿದ್ಯಾರ್ಥಿಗಳಿಗೆ ಬೋಧಿಸುತ್ತಿರುವ ಶಿಕ್ಷಣ ಪದ್ಧತಿಯಲ್ಲಿ ಈ ಲಕ್ಷಣಗಳು ಕಂಡುಬರುತ್ತಿಲ್ಲ. ಸಮಾಜದಲ್ಲಿನ ಉಪದೇಶ ಪರಂಪರೆಯೂ (ಪುರಾಣ ಮಿಶ್ರಿತವಾದ ವಿಷಯಕ್ಕೆ ಹೆಚ್ಚಿನ ಅಧ್ಯತೆ ನೀಡಿರುವುದು) ಮತ್ತು ಮೂಢನಂಬಿಕೆಗೆ ಹೆಚ್ಚಿನ ಆದ್ಯತೆ ನೀಡಿರುವುದು ಕಂಡುಬರುತ್ತದೆ. ದೇಶವು ಬಡತನದಲ್ಲಿ ನರಳುತ್ತಿರುವುದರಿಂದ ಇದಕ್ಕೆ ಪರಿಹಾರಕರವಾದ ಶಿಕ್ಷಣಕ್ಕೆ ಸರಿಯಾದ ಅರ್ಥಪೂರ್ಣವಾದ ಸಂಪನ್ಮೂಲ ಒದಗಿಸುವಲ್ಲಿ ಅವಕಾಶವಿಲ್ಲದಾಗಿದೆ. ಇವುಗಳಿಗೆ ನಮ್ಮ ಸಾಮಾಜಿಕ, ಧಾರ್ಮಿಕ ಹಾಗೂ ರಾಜಕೀಯ ಅಂಶಗಳೇ ಕಾರಣವಾಗಿವೆ. ಒಟ್ಟಿನಲ್ಲಿ ಇಂದಿನ ಶಿಕ್ಷಣ ಪದ್ದತಿಯು ವಿದ್ಯಾರ್ಥಿಗಳನ್ನಾಗಲಿ, ರಾಷ್ಟ್ರವನ್ನಾಗಲಿ ಅಥವಾ ತಂದೆತಾಯಿಗಳನ್ನಾಗಲಿ ಆಕರ್ಷಿಸುತ್ತಿಲ್ಲವೆಂದು ಹೇಳಬಹುದು.
ನಮ್ಮ ಗ್ರಾಮಗಳು ಇಂದು ಜಾಗತೀಕ ಗ್ರಾಮಗಳಾಗಿ ಸಂಧಿಸುತ್ತಿರುವ ಸಂದರ್ಭದಲ್ಲಿ ಹಾಗೂ ರಾಷ್ಟ್ರೀಯ ಮತ್ತು ಅಂತರಾಷ್ಟ್ರೀಯ ಪರಿವರ್ತನೆಗೆ, ದೇಶಗಳು ಸಿಲುಕಿ ಬದಲಾವಣೆಗಳನ್ನು ಹೊಂದುತ್ತಿರುವ ಈ ಕಾಲದಲ್ಲಿ ನಮ್ಮ ಶಿಕ್ಷಣ ಪದ್ಧತಿ ಮಾತ್ರ ಯಾವ ಬದಲಾವಣೆಯನ್ನೂ ಹೊಂದದೆ. ಸ್ವತಂತ್ರ್ಯಪೂರ್ವದಲ್ಲಿ ಹಾಗೂ ಸ್ವತಂತ್ರ್ಯ ನಂತರದ ಪ್ರಾಥಮಿಕ ಹಂತದಲ್ಲಿ ಇದ್ದಂತಹ ಪಠ್ಯವನ್ನೇ ಇಂದಿಗೂ ನಮ್ಮ ವಿದ್ಯಾರ್ಥಿಗಳಿಗೆ ಬೋಧಿಸಿ ಅವರಿಗೆ ಆಧುನಿಕ ಶಿಕ್ಷಣದಂದ ವಂಚಿತರನ್ನಾಗಿ ಮಾಡಲಾಗುತ್ತಿದೆ. ಇದು ಗ್ರಾಮೀಣ ಶಾಲೆಯಲ್ಲಿ ಓದುತ್ತಿರುವ ವಿದ್ಯಾರ್ಥಿಗಳನ್ನು ಹಾಗೂ ಪ್ರಾಥಮಿಕ ಶಾಲೆಯ ಪಠ್ಯಪುಸ್ತಕವನ್ನು ನೋಡಿ ಬರೆದದ್ದು, ನಗರಗಳಲ್ಲಿ ಇಂದಿನ ಶಿಕ್ಷಣ ಭಿನ್ನ ಸ್ವರೂಪದ್ದಾಗಿರಬಹುದು. ಇದು ಕೇವಲ ೧೮ರಷ್ಟು ಮಾತ್ರ. ಆದರೆ ೮೨ರಷ್ಟು ಶಿಕ್ಷಣ ಭಿನ್ನ ಸ್ವರೂಪದ್ದಾಗಿರಬಹುದು. ಇದು ಕೇವಲ ೧೮ರಷ್ಟು ಮಾತ್ರ. ಆದರೆ ೮೨ರಷ್ಟು ಶಿಕ್ಷಣ ಮೇಲಿನದೇ ಆಗಿದೆ.
ಇಂದಿನ ಶಿಕ್ಷಣ ಪದ್ಧತಿಯು ಗ್ರಾಮೀಣ ಪ್ರದೇಶದ ವಿದ್ಯಾರ್ಥಿಗಳಲ್ಲಿ ಕ್ರಿಯಾಶಕ್ತಿಯನ್ನಾಗಲಿ, ಉತ್ಸಾಹವನ್ನಾಗಲಿ, ರಾಷ್ಟ್ರೀಯ ಐಕ್ಯತೆಯನ್ನಾಗಲಿ ಹೆಚ್ಚಿಸುತ್ತಿಲ್ಲ ಸಮಾಜದಲ್ಲಿರುವ ಅನಿಷ್ಟ ಪದ್ದತಿಗಳನ್ನು ನಿರ್ಮಾಲನೆ ಮಾಡುವಂತಹ ಶಿಕ್ಷಣವನ್ನು ಕೊಡುತ್ತಿಲ್ಲ. ಏಕೆಂದರೆ ಕೇವಲ ಓದು ಬರಹದಿಂದಲೇ ಮಾನಾ ಮಾನವೀಯತೆಯಿಂದ ಬದುಕಲು ಸಾಧ್ಯವಿಲ್ಲವೆಂಬುದು ನಮಗೆಲ್ಲ ತಿಳಿದಿರುವ ವಿಷಯವೆ.
ಅಭಿವೃದ್ಧಿ ಹೊಂದುತ್ತಿರುವ ರಾಷ್ಟ್ರಗಳ ಸಾಲಿನಲ್ಲಿ ಭಾರತ ಪ್ರಮುಖ ಸ್ಥಾನದಲ್ಲಿದೆಯೆಂದು ನಮ್ಮ ಆರ್ಥಿಕ ತಜ್ಞರು ಅಭಿಪ್ರಾಯ ಪಡುತ್ತಾರೆ. ಆದರೆ ವಾಸ್ತವ ಸ್ಥಿತಿಯು ಇದರಿಂದ ಭಿನ್ನವಾಗಿರುವುದನ್ನು ಗುರ್ತಿಸಬಹುದು. ಏಕೆಂದರೆ ನಮ್ಮ ದೇಶದಲ್ಲಿರುವಷ್ಟು ಅನಕ್ಷರಸ್ಥರೂ, ಅಜ್ಞಾನಿಗಳೂ, ದೈವಭಕ್ತರೂ, ಸಂಪ್ರದಾಯಸ್ಥರೂ ಬೇರಾವ ರಾಷ್ಟ್ರದಲ್ಲಿಯೂ ಕಂಡು ಬರುವುದಿಲ್ಲ. ಅದಲ್ಲದೆ ಆಧುನಿಕ ಶಿಕ್ಷಣ ಕ್ರಮವನ್ನು ಉತ್ತಮ ಪಡಿಸುವುದಕ್ಕೆ ಇಲ್ಲಿರುವ ಅಡಚಣೆಗಳು ಮತ್ಯಾವ ದೇಶದಲ್ಲಿಯೂ ಕಂಡುಬರುವುದಿಲ್ಲ. ಏಕೆಂದರೆ ದಲಿತರ ನೋವು, ಅವರು ಶತಶತಮಾನಗಳಿಂದ ಸವರ್ಣಿಯರಿಂದ ಅನುಭವಿಸಿದ ಕತ್ತಲೆಯ ಜೀವನದ ಸ್ಥಿತಿಗತಿಯನ್ನು ನೇರವಾಗಿ ಚರ್ಚಿಸ ಬಯಸಿದರೆ ಸವರ್ಣಿಯರು ಅದಕ್ಕೆ ಅಡ್ಡಿಯಾಗುತ್ತಾರೆ. ಇದಕ್ಕೆ ಸಾಮಾಜಿಕ ಹಾಗೂ ರಾಜಕೀಯ ಕಾರಣಗಳನ್ನು ಸೇರಿಸಿ ಅಶಾಂತಿಯನ್ನು ಸೃಷ್ಟಿಸಿ ಅರಾಜಕತೆಗೆ ದಾರಿ ಮಾಡಿಕೊಡುತ್ತಾರೆ. ಇದಕ್ಕೆ ನಮ್ಮ ರಾಜ್ಯದಲ್ಲಿ ಎಸ್. ಎಂ. ಕೃಷ್ಣ ಸರ್ಕಾರವು ಪ್ರಾಥಮಿಕ ಶಾಲಾ ಮಕ್ಕಳಿಗೆ ಮಧ್ಯಾಹ್ನದ ಬಿಸಿ ಊಟದ ವ್ಯವಸ್ಥೆಯನ್ನು ಜಾರಿಗೆ ತಂದಿರುವುದರಿಂದ ಉಂಟಾದ ಅಸ್ಪೃಶ್ಯತೆಯನ್ನು ಗುರ್ತಿಸಬಹುದು. ಇದಕ್ಕೆಲ್ಲ ಪ್ರಮುಖ ಕಾರಣ ಅಜ್ಞಾನ ಹಾಗೂ ನಾವು ಇಂದಿಗೂ ನೀಡುತ್ತಿರುವ ಶಿಕ್ಷಣದ ಕ್ರಮ, ಇನ್ನೂ ಗ್ರಾಮೀಣ ಪ್ರದೇಶದ ಬಡರೈತರು ತಮ್ಮ ಮಕ್ಕಳ ವಿದ್ಯಾಭ್ಯಸದ ವಿಷಯದಲ್ಲಿ ಉದಾಸೀನರಾಗಿದ್ದಾರೆ, ಅನೇಕ ಸಂದರ್ಭದಲ್ಲಿ ಮಕ್ಕಳನ್ನು ಶಾಲೆಯಿಂದ ಬಿಡಿಸಿ, ಕೃಷಿ, ಗೃಹಕೈಗಾರಿಕೆ ಹಾಗೂ ವಾಣಿಜ್ಯ ವ್ಯವಹಾರಗಳಿಗೆ ಉಪಯೋಗಿಸಿಕೊಳ್ಳುತ್ತಿದ್ದಾರೆ. ಬಾಲಕಾರ್ಮಿಕರ ಸಂಖ್ಯೆ ದಿನೆದಿನೆ ಹೆಚ್ಚುತ್ತಿದೆ. ಪಾಠಶಾಲೆಗಳು ಸವರ್ಪಕವಾಗಿಲ್ಲ. ನೂರಕ್ಕೆ ಐವತ್ತೆಂಟರಷ್ಟು ಪ್ರಾಥಮಿಕ ಗ್ರಾಮೀಣ ಪಾಠಶಾಲೆಗಳು ಸಮರ್ಪಕವಾಗಿಲ್ಲ ನೂರಕ್ಕೆ ಐವತ್ತೆಂಟರಷ್ಟು ಪ್ರಾಥಮಿಕ ಗ್ರಾಮೀಣ ಶಾಲೆಗಳು ಇನ್ನೂ ಏಕೋಪಧ್ಯಾಯ ಶಾಲೆಯ ಮಾದರಿಯಲ್ಲಿಯೇ ಇವೆ. ಇನ್ನೂ ಕೆಲವು ಶಾಲೆಗಳಲ್ಲಿ ಅಲ್ಪವೇತನದ, ತಾತ್ಕಲಿಕ ಕೆಲಸ, ಅಶಿಕ್ಷಿತರಾದ ಉಪಾಧ್ಯಾಯರು ಕಂಡುಬರುತ್ತಾರೆ. ಇವರಿಂದ ಪ್ರಾಥಮಿಕ ಶಿಕ್ಷಣ ಪಡೆದ ಸ್ವಲ್ಪ ಕಾಲದ ನಂತರ ಶಾಲೆಯನ್ನು ತೊರೆದು ಅನಕ್ಷರಸ್ಥರಾಗುವ ದಿಕ್ಕಿನಲ್ಲಿ ನಮ್ಮ ಗ್ರಾಮೀಣ ವಿದ್ಯಾರ್ಥಿಗಳು ಮುಂದಾಗುತ್ತಿದ್ದಾರೆ. ಈಗಿನ ಶಿಕ್ಷಣ ಕ್ರಮವು ಅನರ್ಹವಾದುದೂ ಮತ್ತು ಹಾನಿಕರವಾದುದೂ ಆಗಿದೆ. ವಿದ್ಯಾಪ್ರಚಾರದ ಹೆಸರಿನಲ್ಲಿ ಅಪಾರ ಹಣ ನಷ್ಟವಾಗುತ್ತಿದೆ ಎಂಬುವುದು ಶಿಕ್ಷಣ ತಜ್ಞಾ ಅಭಿಪ್ರಾಯವಾಗಿದೆ. ನಮ್ಮ ಶಿಕ್ಷಣ ವ್ಯವಸ್ಥೆಯನ್ನು ಉತ್ತಮಪಡಿಸಲು ಸರ್ಕಾರಗಳು ಅನೇಕ ಸಮಿತಿಗಳನ್ನು ನೇಮಕ ಮಾಡಿದರು, ಸಮಿತಿಗಳು ಸೂಕ್ತವಾದ ಸಲಹೆಗಳನ್ನೇನೋ ನೀಡಿವೆ. ಆದರೆ ಇವುಗಳನ್ನು ಅನುಷ್ಠಾನಕ್ಕೆ ತರುವಲ್ಲಿ ಅನೇಕ ತೊಡರುಗಳು ಬಂದೊದಗುತ್ತಿವೆ. ಇಷ್ಟಾದರೂ ಇಡೀ ಭರತಖಂಡಕ್ಕೆ ಅನ್ವಯಿಸತಕ್ಕ ಒಂದು ರಾಷ್ಟೀಯ ಶಿಕ್ಷಣಕ್ರಮವು ಇನ್ನೂ ಏರ್ಪಡದಿರುವುದು ಸೋಜಿಗದ ವಿಷಯವೇ.
ಇಂದು ನಮ್ಮ ಗ್ರಾಮೀಣ ಪ್ರದೇಶದ ಪ್ರಾಥಮಿಕ ಶಿಕ್ಷಣವು ರಾಷ್ಟ್ರೀಯ ಮನೋಭಾವವುಳ್ಳಾದ್ದಾಗಿಲ್ಲ, ಮಕ್ಕಳ್ಳನ್ನು ಶಿಕ್ಷಣದ ಕಡೇ ಆಕರ್ಷಿಸುವ ಪುಸ್ತಕಗಳಿಲ್ಲ. ಓದುವ ಅಭಿರುಚಿಯನ್ನು ಮಕ್ಕಳಲ್ಲಿ ಹುಟ್ಟಿಸುವ ಸಾಧನಗಳಿಲ್ಲ, ಮುಖ್ಯವಾಗಿ ಶಿಕ್ಷಣವೆಂಬುವುದು ನಮ್ಮ ಸಂಪತ್ತೆಂಬುದು ಗ್ರಾಮೀಣ ಜನರಿಗೆ ಗೊತ್ತಾದಂತೆ ಕಂಡು ಬರುತ್ತಿಲ್ಲ. ಸರ್ಕಾರ ಸರಿಯಾದ ಕಾಲದಲ್ಲಿ ಪ್ರಾಥಮಿಕ ಶಾಲಾಪುಸ್ತಕಗಳನ್ನು ಮಕ್ಕಳಿಗೆ ದೊರಕಿಸುತ್ತಿಲ್ಲ. ಇದರಿಂದಲೂ ಓದಿನ ಅಭಿರುಚಿಯನ್ನು ಬಿಟ್ಟು, ಅವರು ಮತ್ತೇ ನಿರಕ್ಷರಾಗುತ್ತಿದ್ದಾರೆ. ಮೊದಲಿಗೆ ರಾಷ್ಟ್ರೀಯ ಶಿಕ್ಷಣವೇನೆಂಬುದನ್ನು ಚೆನ್ನಾಗಿ ಅರ್ಥ ಮಾಡಿಕೊಂಡು, ನಮ್ಮ ದೇಶ, ನಮ್ಮ ವಾತಾವರಣ, ನಮ್ಮ ಭಾಷೆ, ನಮ್ಮ ಸಂಸ್ಕೃತಿ ಮುಂತಾದವುಗಳಿಗೆ ಸರಿಹೋಗುವಂತಹ ಮಕ್ಕಳ ಸಾಹಿತ್ಯವನ್ನು ಪ್ರಕಟಿಸಿ ಮಕ್ಕಳಲ್ಲಿ ಹೆಚ್ಚಿನ ಜ್ಞಾನಾರ್ಜನೆಯಾಗುವಂತೆ ಕ್ರಮ ಕೈಗೊಳ್ಳಬೇಕಾಗಿದೆ. ಬದಲಾಗುತ್ತಿರುವ ಕಾಲಕ್ಕೆ ಹೊಸಹೊಸ ಆಸೆಗೆ, ಹೊಸಬಾಳ್ವೆಗೆ ಅನುಕೂಲವಾಗುವಂತಹ ಶಿಕ್ಷಣಕ್ರಮವನ್ನು ನಮ್ಮ ಗ್ರಾಮೀಣ ಜನತೆಗೆ ನೀಡಿ ಅವರನ್ನು ಮುಖ್ಯವಾಹಿನಿಯ ಕಡೆಗೆ ಮುನ್ನೆಡೆಸುವ ಕ್ರಮ ತೆಗೆದುಕೊಳ್ಳಬೇಕೆಂದಿನಿಸುತ್ತದೆ.
ನಮ್ಮ ರಾಷ್ಟ್ರದ ಸಂಸ್ಕೃತಿಯ ಪರಂಪರಾನುಗತವಾಗಿ ಗ್ರಾಮಗಳಲ್ಲಿ ನೆಲೆಸಿದೆ ಎಂಬುದು ಅಂದಿನ ಮತ್ತು ಇಂದಿನ ಸತ್ಯ ಸಂಗತಿಯೇ. ಈ ಸಂಸ್ಕೃತಿಯು ಮುಂದೆಯೂ ಉಳಿಯಬೇಕಾದರೆ, ಗ್ರಾಮಗಳ ಪುನರುದ್ಧಾರವಾಗಬೇಕು. ಉತ್ತಮ ಶಿಕ್ಷಣದ ಕ್ರಮವು, ಇಂತಹ ಪುನರುದ್ಧಾರ ಕಾರ್ಯದ ಅಂಗ, ಅಪಾರ ಹಣವನ್ನು ಖರ್ಚು ಮಾಡಿ ಸರ್ಕಾರದವರು ಪ್ರತಿಯೊಂದು ಹಳ್ಳಿಯಲ್ಲಿಯೂ, ಶೈಕ್ಷಣಿಕ ಕೆಲಸವನ್ನು ಕೈಗೊಳ್ಳುವುದು ಸಾಧ್ಯವಾಗದಿರಬಹುದು, ಇಂತಹ ಸಂದರ್ಭದಲ್ಲಿ ಗ್ರಾಮೀಣ ಪ್ರದೇಶದ ಜನರಿಗೆ ಸ್ವಾವಲಂಬನೆಯಾದ ಮತ್ತು ಆರ್ಥಿಕ ಸಮಸ್ಯೆಗಳನ್ನು ಬಗೆಹರಿಸತಕ್ಕ ಶಿಕ್ಷಣ ಕ್ರಮವು ಗ್ರಾಮೀಣ ಪುನರುದ್ಧಾರ ಕಾರ್ಯಕ್ಕೆ ಅಗತ್ಯವಾಗಿ ಬೇಕಾಗುತ್ತದೆಂದು ಹೇಳಬಹುದು.
ರಾಷ್ಟ್ರೀಯ ಶಿಕ್ಷಣ ನೀಡುತ್ತೇವೆಂದುಕೊಂಡು ನಾವು ಹಿನ್ನೆಡೆಯ ಹೆಜ್ಜೆ ಹಾಕಬಾರದು ಹಾಗೇಯೇ ನಿರ್ಜೀವವಾದ ಕ್ರಮವನ್ನು ಅನುಸರಿಸಬಾರದು. ರಾಷ್ಟ್ರೀಯ ಶಿಕ್ಷಣ ಪದ್ಧತಿಯಲ್ಲಿ ಘಟಿಕಾಲಯದ ಹಾಗೂ ಅಗ್ರಹಾರದ ಶಿಕ್ಷಣ ಪದ್ಧತಿ ಕಂಡು ಬರಬಾರದು. ಸ್ವದೇಶ ಶಿಕ್ಷಣ ಎಂದುಕೊಂಡು ಇಂದಿನ ಉಪಗ್ರಹ ಯುಗದಲ್ಲಿ; ವಿಮಾನ ಎಲಿಕಾಫ್ಟರ್ ಯುಗದಲ್ಲಿ ಎತ್ತಿನಗಾಡಿಯಲ್ಲಿ ಒಂಟಿ ಕುದುರೆಗಳ ಮೇಲೆ ಶೈಕ್ಷಣಿಕ ಪ್ರವಾಸ ಮಾಡುತ್ತೇವೆ. ಬಸ್, ರೈಲುಗಳಲ್ಲೂ ಪ್ರವಾಸ ಮಾಡುವುದಿಲ್ಲ ಎನ್ನವುದು ದಡ್ಡತನ, ನಮ್ಮ ಗ್ರಾಮೀಣ ಪ್ರದೇಶದ ಶಿಕ್ಷಣ ಪ್ರಸಾರವು ಇಂದಿಗೂ ಸಹ ಎತ್ತಿನ ಗಾಡಿಯ ಪ್ರವಾಸವಾಗಿದೆ ಎಂಬುವುದು ನಮಗೆಲ್ಲ ತಿಳಿದಿರುವ ವಿಷಯವೇ.
ನಮ್ಮ ರಾಷ್ಟ್ರವು ಸ್ವಾತಂತ್ರ್ಯವನ್ನು ಗಳಿಸಿದ ನಂತರ ರಾಷ್ಟ್ರದ ಸಮಸ್ಯೆಗಳನ್ನು ಬಗೆಹರಿಸುವುದಕ್ಕೆ ವಿವಿಧ ಯೋಜನೆಗಳನ್ನು ಹಾಕಿಕೊಳ್ಳಲಾಗಿದೆ. ಪ್ರಗತಿಯು ಸಾಕಷ್ಟು ಪ್ರಮಾಣದಲ್ಲಿ ನಡೆದಿದ್ದರೂ ಇನ್ನೂ ತೃಪ್ತಿಕರವಾಗದೆ ದಿನೆದಿನೇ ಸಮಸ್ಯೆ ಹೆಚ್ಚುತ್ತಾ ಇರುವುದು ಕಂಡು ಬರುತ್ತಿದೆ. ಇದಕ್ಕೆ ನಾನಾಕಾರಣಗಳನ್ನು ಗುರ್ತಿಸಬಹುದು. ಮುಖ್ಯವಾಗಿ ಮಿತಿಮೀರಿ ಏರುತ್ತಿರುವ ಜನಸಂಖ್ಯೆ, ಔದ್ಯೋಗಿಕ, ವಾಣಿಜ್ಯ, ಶಿಕ್ಷಣ, ಸಾಮಾಜಿಕ, ಆರ್ಥಿಕ ಇತ್ಯಾದಿ ಕ್ಷೇತ್ರಗಳಲ್ಲಿ ಒದಗುತ್ತಿರುವ ಅವಕಾಶ, ಲಾಭಗಳಿಗೆ ಪಾಲುದಾರರ ಸಂಖ್ಯೆ ತೀವ್ರವಾಗಿ ಹೆಚ್ಚುತ್ತಾ ಇರುವುದು. ಹೀಗಾಗಿ ಉತ್ಪಾದನೆಗಿಂತ ಬೇಡಿಕೆಗಳೇ ಹೆಚ್ಚಾಗಿರುವುದು. ಜನಸಂಖ್ಯೆಯು ವಿಪರೀತವಾಗಿ ಹೆಚ್ಚುತ್ತಾ ಇರುವುದು ಈ ರಾಷ್ಟ್ರದ ಮೂಲಭೂತ ಸಮಸ್ಯೆಗಳಿಗೆ ಮೂಲ ಕಾರಣವಾಗುತ್ತಿದೆ. ಇದನ್ನು ನಿಯಂತ್ರಿಸಿದ ಹೊರತು ನಮ್ಮ ಗ್ರಾಮಗಳು ಶಿಕ್ಷಣ ವ್ಯವಸ್ಥೆಯು ಆರೋಗ್ಯಕರವಾದ ದಿಕ್ಕಿನಲ್ಲಿ ಮುನ್ನಡೆಯಲು ಸಾಧ್ಯವಾಗುವುದಿಲ್ಲವೆನ್ನಬಹುದು.
ನಮ್ಮ ಗ್ರಾಮಗಳು ಅಂದು ಇಂದು: ೭. ಬಡತನ, ಸಾಲ, ಪರಿಹಾರ
ಹಿಂದಿನ ಅಧ್ಯಾಯಗಳಲ್ಲಿ ಹಳ್ಳಿಗಳ ಈಗಿನ ಹೀನ ಸ್ಥಿತಿಗೆ ಕಾರಣಗಳನ್ನೂ ಮತ್ತು ಹಳ್ಳಿಗಳ ಏಳಿಗೆಗೆ ಮುಖ್ಯವಾದ ವ್ಯವಸಾಯ, ಉಪಕಸುಬುಗಳು ಮತ್ತು ವ್ಯಾಪಾರ ಇವುಗಳಲ್ಲಿ ಆಗಬೇಕಾದ ಸುಧಾರಣೆಗಳನ್ನೂ ವಿಮರ್ಶೆ ಮಾಡಿದೆವು. ಈಗ ಹಳ್ಳಿಗಳಲ್ಲಿ ವಿಶೇಷವಾಗಿ ಕಂಡುಬರುತ್ತಿರುವ ಬಡತನ ಮತ್ತು ಸಾಲಗಳ ವಿಷಯಗಳನ್ನು ಸ್ವಲ್ಪಮಟ್ಟಿಗೆ ತಿಳಿದುಕೊಂಡು, ಅದಕ್ಕೆ ತಕ್ಕ ಪರಿಹಾರ ಮಾರ್ಗಗಳನ್ನೂ ಯೋಚಿಸಬೇಕಾಗಿದೆ. ನಮ್ಮ ಹಳ್ಳಿಗಳ ಬಡತನವು ಒಂದು ಭಯಂಕರವಾದ ಸಂಗತಿ. ಒಬ್ಬ ಕವಿಯು ವರ್ಣಿಸಿರುವಂತೆ ನಮ್ಮ ದೇಶದ ಜನಗಳು “ಬಡತನದ ಪಂಕದೊಳ್ ಪುಳುಗಳಂತುದಯಿಸುವರು, ಸಾಯುವರು” ಪುರಾತನ ಗ್ರಂಥಗಳಲ್ಲಿಯೂ ಮತ್ತು ಇತಿಹಾಸಗಳಲ್ಲಿಯೂ ನಮ್ಮ ದೇಶವು ಭಗವಂತನ ಮೆಚ್ಚಿನ ನಾಡೆಂದೂ, ಸೃಷ್ಟಿಕರ್ತನು ಅನೇಕ ಅವತಾರಗಳನ್ನು ಮಾಡಿ ತನ್ನ ಲೀಲೆಗಳನ್ನು ತೋರಿಸಿರುವ ನಂದನವೆಂದೂ. ಚಿನ್ನದ ನಾಡೆಂದೂ, ರನ್ನದ ತೌರುಮನೆಯೆಂದೂ ವರ್ಣಿಸಿರುವುದನ್ನು ನೋಡಬಹುದಾಗಿದೆ. ಸಾಮಾನ್ಯ ದೃಷ್ಟಿಯಿಂದಲೂ ನಮ್ಮ ದೇಶದ ಭೂಮಿ, ಜಲ ಸಮೃದ್ಧಿ ಮಾನವ ಸಂಪತ್ತು, ಬೇಸಾಯಗಾರರ ಕುಶಲತೆಯೂ ಹೇರಳವಾಗಿದ್ದು ಪ್ರಪಂಚದಲ್ಲೆಲ್ಲಾ ಉತ್ತಮವಾದ ದೇಶವೆಂದು ಹೇಳಲಾಗುವುದು. ಆದರೆ ನಿಜಸ್ಥಿತಿಯು ಹಾಗಿಲ್ಲ. ನೆಮ್ಮದಿಯಿಂದ ಉಂಡು, ತೃಪ್ತರಾದ ಜನಗಳಿಗಿಂತ ಹೊಟ್ಟೆಗಿಲ್ಲದ ಜನತೆಯೇ ವಿಶೇಷವಾಗಿ ಕಂಡು ಬರುತ್ತಿದ್ದಾರೆ. ಬಡತನದ ಬೇಗೆಯಿಂದ ಜನರು ನಿಸ್ತೇಜರಾಗಿದ್ದಾರೆ. ಎಲ್ಲೆಲ್ಲಿಯೂ ನಿರುದ್ಯೋಗವು ಅರ್ತನಾದವೇ ಕೇಳಿಬರುತ್ತಿದೆ. ನಮ್ಮ ದೇಶದ ಬಡತನ “ಕೈಯೊಳಗಿನ ಹುಣ್ಣಿನಂತೆ” ಅದನ್ನು ತಿಳಿಯಲು ಬೇರೆ ಕನ್ನಡಿ ಬೇಕಾಗಿಲ್ಲ. ಸರ್ವಜ್ಞನು ಹೇಳಿರುವಂತೆ ನಮ್ಮ ರೈತರು ದುಡಿಯುವುದು ಕೇವಲ “ಚೋಟುದ್ದ ಹೊಟ್ಟೆಗೆ ಮತ್ತು ಗೇಣುದ್ದ ಬಟ್ಟೆಗೆ.”
ಒಂದು ದೇಶದ ಐಶ್ವರ್ಯವನ್ನು ಅದೇ ದೇಶಿಯರ ಸರಾಸರಿ ವರಮಾನದಿಂದ ನಿರ್ಧರಿಸುವುದು ಸಾಮಾನ್ಯ ಪದ್ಧತಿಯಾಗಿದೆ. ಇದರಂತೆ ಪ್ರತಿಯೊಬ್ಬ ಭಾರತೀಯನ ವರಮಾನವನ್ನೂ ಇತರ ದೇಶೀಯರ ವರಮಾನದೊಂದಿಗೆ ಹೋಲಿಸಿ ನೋಡಿದರೆ ನಮ್ಮ ದೇಶದ ಆರ್ಥಿಕ ಸ್ಥಿತಿಯು ತಿಳಿಯುವುದು, ತಲೆಯೊಂದಕ್ಕೆ ಇಂಗ್ಲೆಂಡಿನಲ್ಲಿ ೧,೬೯೨, ಕೆನಡಾ ೧,೨೯೮, ಎಸ್. ಎ. ೧,೦೫೩, ಫ್ರಾನ್ಸ್ ೬೩೬ ರೂಪಾಯಿಗಳ ಸರಾಸರಿ ವರಮಾನವಿರುವಾಗ ನಮ್ಮ ದೇಶದ ಸರಾಸರಿ ವರಮಾನವು ಕೇವಲ ೮೦ ರೂಪಾಯಿಗಳಿಗಿಂತ ಕಡಿಮೆಯೆಂದರೆ ನಮ್ಮ ದೇಶದ ಆರ್ಥಿಕ ಸ್ಥಿತಿಯು ಎಂತಹ ವಿಷಮಯ ಪರಿಸ್ಥಿತಿಯಲ್ಲಿರುವುದೆಂದು ತಿಳಿಯಬರುವುದು, ಈ ಬಡತನದ ಫಲವಾಗಿ ನಮ್ಮ ರೈತರ ಜೀವನದ ಅಂತಸ್ತು ಕೂಡ (Standard of Life) ಬಹಳ ಕೆಳಮಟ್ಟದಲ್ಲಿದೆ. ೧೯೩೧ನೇ ಮೈಸೂರು ಸೆನ್ಸಸ್ ವರದಿಯ ಪ್ರಕಾರ ನಮ್ಮ ರೈತರಲ್ಲಿ ಪ್ರತಿಯೊಬ್ಬನಿಗೂ ಕಡೆಯ ಪಕ್ಷ ತಿಂಗಳಿಗೆ ನಾಲ್ಕು ರೂಪಾಯಿಗಳಾದರೂ ಜೀವನಕ್ಕೆ ಅವಶ್ಯಕವೆಂತಲೂ, ಆದರೆ ಅವರ ವರಮಾನವು ವರ್ಷಕ್ಕೆ ಮೂವತ್ತು ರೂಪಾಯಿಗಳಿಗಿಂತ ಹೆಚ್ಚಾಗಿಲ್ಲವೆಂತಲೂ ತಿಳಿದುಬರುತ್ತದೆ. ಕರ್ನಾಟಕದ ಕೆಲವು ಹಳ್ಳಿಗಳಲ್ಲಿ ನಡೆಸಿದ ಪರಿಶೀಲನೆಯ ಪ್ರಕಾರ ತಲೆಯೊಂದಕ್ಕೆ ವರ್ಷಕ್ಕೆ ೬೯ ರೂಪಾಯಿಗಳು ಖರ್ಚಾಗುವುದೆಂದೂ, ಆದರೆ ಅದೇ ಜೈಲಿನಲ್ಲಿರುವ ಖೈದಿಗೆ ಸರ್ಕಾರದವರು ವರ್ಷಕ್ಕೆ ೧೩೦ ರೂಪಾಯಿಗಳನ್ನು ಖರ್ಚು ಮಾಡುವರೆಂದೂ ಗೊತ್ತಾಗಿದೆ. ಇದರಿಂದ ನಮ್ಮ ರೈತನ ಜೀವನವು ಖೈದಿಯ ಜೀವನಕ್ಕಿಂತ ಹೀನಸ್ಥಿತಿಯಲ್ಲಿದೆ. ಇನ್ನೂ ಬಡತನದ ಬೇಗೆಯನ್ನು ಪ್ರತ್ಯೇಕವಾಗಿ ವರ್ಣಿಸಬೇಕಾಗಿಲ್ಲ. ಈ ಬಡತನಕ್ಕೆ ಹಲವು ಕಾರಣಗಳುಂಟು ನಮ್ಮ ದೇಶದ ಜನಸಂಖ್ಯೆಯು ವಿಶೇಷವಾಗಿ ಏರುತ್ತಿದೆ. ೧೯೩೧-೪೧ ರವರೆಗೆ ೨೮೦ ಲಕ್ಷ ಜನತೆಯು ಜಾಸ್ತಿಯಾಗಿರುತ್ತದೆಂದೂ ತಿಳಿದುಬರುತ್ತದೆ. ಇದರಿಂದ ಊಟ ಮಾಡುವವರು ಹೆಚ್ಚಾಗುತ್ತಿದ್ದರೂ ಸಂಪಾದನೆಯು ಮಾತ್ರ ಹೆಚ್ಚಾಗದೆ ಅನೇಕರು ಹೊಟ್ಟೆಗಿಲ್ಲದೆ ನರಳ ಬೇಕಾಗಿರುವುದು. ಅಲ್ಲದೆ ಜನಗಳು ಒಂದೇ ಉದ್ಯೋಗವನ್ನು ನಂಬಿಕೊಂಡಿರುವುದರಿಂದ ಬೇರೆ ಸಂಪಾದನೆಗೆ ಮಾರ್ಗವಿಲ್ಲದೆ ತೊಂದರೆ ಪಡುತ್ತಿರುತ್ತಾರೆ, ನಮ್ಮ ದೇಶದಲ್ಲಿ ಶೇಕಡಾ ೮೦ಕ್ಕಿಂತ ಜಾಸ್ತಿಯಾಗಿ ವ್ಯವಸಾಯವನ್ನೇ ನಂಬಿದ್ದಾರೆ. ಅವರ ಸ್ಥಿತಿಯು ಹಿಂದೆಯೇ ವರ್ಣಿಸಿರುವಂತೆ ಸ್ವಲ್ಪವೂ ತೃಪ್ತಿಕರವಾಗಿಲ್ಲ. ಇದಲ್ಲದೆ ನಮ್ಮ ಸಮಾಜದಲ್ಲಿರುವ ಜಾತಿ ಪದ್ಧತಿಗಳೂ, ಅವಿಭಕ್ತ ಕುಟುಂಬ, ಬಾಲ್ಯ ವಿವಾಹ, ಅಸ್ಪೃಶ್ಯತೆ- ಇವುಗಳೂ ಸಹ ನಮ್ಮ ಜನಗಳ ಬಡತನಕ್ಕೆ ಕಾರಣಗಳಾಗಿವೆ. ಅಲ್ಲದೆ. ನಮ್ಮ ಜನಗಳಲ್ಲಿರುವ ಮೂಢನಂಬಿಕೆಯೂ ಅವರ ಬಡತನಕ್ಕೆ ಕಾರಣ, ಹಳ್ಳಿಯವರಲ್ಲಿ ಸಾಧಾರಣವಾಗಿ “ಹುಟ್ಟಿಸಿದ ದೇವರು ಹುಲ್ಲು ಮೇಯಿಸಿಯಾನೆ” ಎಂಬ ನಂಬಿಕೆಯೂ ಬೇರೂರಿ ನಿಂತಿದೆ. ಅಂತು ಕಾರಣಗಳು ಏನೇ ಇರಲಿ, ಬಡತನವು ನಮ್ಮ ಜನಗಳ ಬೆನ್ನು ಹತ್ತಿ ಬಂದಿರುವ ಬೇತಾಳವೆಂದು ನಿಸ್ಸಂಶಯವಾಗಿ ಹೇಳಬಹುದು.
ಸಾಲ
ಹೀಗೆ ಬಡತನದಲ್ಲಿ ತೊಂದರೆ ಪಡುತ್ತಿರುವ ಜನರು ಯಾವ ಕೆಲಸ ಮಾಡಬೇಕಾದರೂ ಸಾಲವನ್ನು ಕೋರುವುದು ಬಹಳ ಸಹಜ, ರೈತರು ಸಾಲದಲ್ಲಿ ಹುಟ್ಟಿ ಸಾಲದಲ್ಲಿ ಬೆಳೆದು ಸಾಲದಲ್ಲಿಯೇ ಸಾಯುತ್ತಿರುವುದು ಸಾಧಾರಣವಾದ ವಿಷಯ, ನಮ್ಮ ದೇಶದಲ್ಲಿ ಸಾಲಕ್ಕೂ ಬಡತನಕ್ಕೂ ಒಂದು ವಿಶೇಷವಾದ ಸಂಬಂಧವಿದೆ. ಸಾಲದ ಕಾರಣ ಬಡತನ, ಬಡತನದ ಫಲ ಸಾಲ. “ಹುಚ್ಚು ಬಿಟ್ಟ ಹೊರತು ಮದುವೆಯಾಗದು. ಮದುವೆಯಾದ ಹೊರತು ಹುಚ್ಚು ಬಿಡದು” ಎಂಬಂತೆ ಅದೊಂದು ವಿಷಮಯ ಚಕ್ರ, ನಮ್ಮ ದೇಶದ ರೈತರ ಸಾಲವನ್ನು ಸ್ಥೂಲವಾಗಿ ನಿರ್ಧರಿಸುವುದಕ್ಕಾಗಿ ಪ್ರಯತ್ನಗಳು ಬಹುಕಾಲದಿಂದಲೂ ನಡೆದಿದೆ. ೧೮೭೫ ರಲ್ಲಿ ಏರ್ಪಟ್ಟ ಡೆಕನ್ನಿನ ರೈತರ ಸಮಿತಿಯವರು ವ್ಯವಸಾಯದ ಭೂಮಿ ಇರುವ ಹಿಡುವಳಿದಾರರಲ್ಲಿ ಸರಾಸರಿ ತಲೆಯೊಂದಕ್ಕೆ ೩೭೧ ರೂಪಾಯಿಗಳು ಸಾಲವಿದೆ ಎಂದು ನಿಧರಿಸಿದರು. ೧೮೮೦ ಮತ್ತು ೧೯೯೧ ರಲ್ಲಿ ನೇಮಿಸಲ್ಪಟ್ಟ ಕ್ಷಾಮ ಸಮಿತಿಯವರು ರೈತರಲ್ಲೆ ಸುಮಾರು ಶೇಕಡಾ ೭೫ರಷ್ಟು ಮಂದಿ ಸಾಲದಲ್ಲಿ ಮುಳುಗಿರುತ್ತಾರೆ ಎಂದು ಅಭಿಪ್ರಾಯಪಟ್ಟ್ರು, ಫ್ರೆಡರಿಕ್ ನಿಕೋಲ್ಸನ್, ಎಡ್ವರ್ಡ್ ಮ್ಯಾಕ್ಲಗನ್ ಮತ್ತು ಡಾರ್ಲಿಂಗ್ ಮುಂತಾದ ವಿದ್ವಾಂಸರ ನಿರ್ಣಯಗಳ ಆಧಾರಗಳಿಂದ ಬ್ರಿಟಿಶ್ ಇಂಡಿಯಾದ ಸಾಲ ಸುಮಾರು ೬೦೦ ಕೋಟಿ ರೂಪಾಯಿಗಳೆಂದು ಗೊತ್ತಾಗಿತ್ತು. ೧೯೬೦ರಲ್ಲಿ ವಿಮರ್ಶೆ ನಡೆಸಿದ ಕೇಂದ್ರ ಬ್ಯಾಂಕಿಂಗ್ ಕಮಿಟಿಯವರ ಆಧಾರದಿಂದ ನಮ್ಮ ದೇಶದ ರೈತರ ಸಾಲವು ೧,೦೦೦ ಕೋಟಿ ರೂಪಾಯಿಗಳೆಂದು ನಿರ್ಧರಿಸಲ್ಪಟ್ಟಿದೆ. ಅವರು ಈ ಸಾಲದ ಹಿಂಸೆಯು ಹಿಮಾಲಯದಿಂದ ಕನ್ಯಾಕುಮಾರಿಯವರೆಗೂ ಆವರಿಸಿರುವುದೆಂದು ಸಾರಿದರು. ನಮ್ಮ ರಾಜ್ಯದಲ್ಲಿಯೂ ನಡೆಸಿರುವ ನಿರ್ಣಯಗಳ ಆಧಾರದಿಂದ ರೈತರ ಸಾಲವು ೨೫ ಕೋಟಿ ರೂಪಾಯಿಗಳಿಗಿಂತ ಮಿಗಿಲಾಗಿರುವುದೆಂದು ಗೊತ್ತಾಗುತ್ತದೆ.
ನಮ್ಮ ರೈತರ ಈ ಸಾಲದ ಹೊರೆಗೆ ಅನೇಕ ಕಾರಣಗಳಿವೆ. ವ್ಯವಸಾಯದ ಹೀನಸ್ಥಿತಿ, ಉಪಕಸಬುಗಳಿಲ್ಲದಿರುವುದು, ಜನಗಳು ಹೊಟ್ಟೆಗಿಲ್ಲದೆ ಅನೇಕ ವ್ಯಾಧಿಗಳಿಂದ ನರಳುತ್ತಿರುವುದು, ಕಾಲಕ್ಕೆ ಸರಿಯಾದ ಮಳೆ ಬೆಳೆಗಳಾಗದಿರುವುದು. ವ್ಯವಸಾಯಕ್ಕೆ ಮುಖ್ಯವಾದ ದನಕರುಗಳು ಸರಿಯಾದ ಮೇವಿಲ್ಲದೆ ರೋಗಗಳಿಗೆ ತುತ್ತಾಗುವುದು, ರೈತರು ತನಗೆ ಬೇಕಾದ ಸಲಕರಣೆಗಳನ್ನೊದಗಿಸಿಕೊಳ್ಳಲು ಮೂಲಧನದ ಅಭಾವ, ಇವುಗಳ ಜೊತೆಗೆ ಪ್ರಬಲವಾದ ಕೆಲವು ಕಾರಣಗಳು ನಮ್ಮ ರೈತರನ್ನು ಸಾಹುಕಾರರ ಗುಲಾಮರನ್ನಾಗಿ ಮಾಡುತ್ತಿವೆ. ನಮ್ಮ ರೈತರು ಸಾಲವಾಗಿ ಪಡೆದ ಹಣವನ್ನು ಆದಾಯ ಬರುವ ಉಪಯೋಗವಾಗುವ ರೀತಿಯಲ್ಲಿ ವಿನಿಯೋಗಿಸದೆ ವ್ಯರ್ಥವಾಗಿ ದುಂದು ಖರ್ಚು ಮಾಡುವರು. ಸಾಧಾರಣವಾಗಿ ರೈತರು ತಮ್ಮ ಸಂಸಾರಗಳಿಗೆ ಮಿತವಾಗಿ ಖರ್ಚು ಮಾಡುತ್ತಿದ್ದರೂ, ಮದುವೆ, ಹಬ್ಬ ಮುಂತಾದ ಉತ್ಸವ ಸಮಯಗಳಲ್ಲಿಯೂ ಮತ್ತು ಸಾವು ಮುಂತಾದ ವಿಶೇಷ ಸಂದರ್ಭಗಳಲ್ಲಿಯೂ “ಹಾಸಿಗೆ ಇದ್ದಷ್ಟು ಕಾಲು ಚಾಚಬೇಕೆಂಬ” ನಿಯಮವನ್ನು ಮರೆತು ಯೊಗ್ಯತೆ ಮೀರಿ ಖರ್ಚು ಮಾಡಲು ಯತ್ನಿಸುತ್ತಾರೆ. ಇದಕ್ಕೆ ನಮ್ಮ ಸಮಾಜದಲ್ಲಿ ಈ ವಿಶೇಷ ಸಂದರ್ಭಗಳಲ್ಲಿ ಹಣ ಖರ್ಚು ಮಾಡಿದಷ್ಟು ತಮಗೆ ಗೌರವ ದೊರೆಯುವುದೆಂಬ ತಪ್ಪು ಭಾವನೆಯೇ ಕಾರಣ. ಸಮಾರಂಭಗಳಲ್ಲಿ ಸಿಹಿ ಊಟ ಮಾಡಿ ತೇಗುವ ನೆಂಟರಾರೂ ಸಾಲಗಾರನ ಹಣಕ್ಕೆ ತಗಾದೆ ಮಾಡುವಾಗ ನೆರವಾಗುವುದಿಲ್ಲ. ಈ ದುಂದುಗಾರಿಕೆಯ ಜೊತೆಗೆ ಮುಂದಾಲೋಚನೆಯ ಅಭಾವವು ರೈತರ ಹೀನಸ್ಥಿತಿಗೆ ಕಾರಣವಾಗಿದೆ. “ನಾಳೆ ಯಾರೋ ನಾವಾರೋ” ಎಂಬ ಭಾವನೆಯು ಅವರಲ್ಲಿ ಬೇರೂರಿ ಮುಂದಾಲೋಚನೆಯಿಲ್ಲದೆ ಹಣ ವ್ಯಯಮಾಡಿ ಸಾಲ ತೀರಿಸಲು ಮಾರ್ಗವಿಲ್ಲದೆ ತೊಂದರೆ ಪಡುವರು. ಇದರ ಜೊತೆಗೆ ಕೋರ್ಟು ಕಛೇರಿ ವ್ಯವಹಾರ ಮಾಡುವುದರಲ್ಲಿ ರೈತರಿಗಿರುವ ವಿಶೇಷವಾದ ಮಮತೆಯು ಅವರ ಹೀನಸ್ಥಿತಿಗೆ ಕಾರಣವಾಗಿದೆ. ಯಾವುದೋ ಅಲ್ಪವಿಷಯಕ್ಕಾಗಿ ನೂರಾರು ರೂಪಾಯಿಗಳನ್ನು ವ್ಯರ್ಥವಾಗಿ ಖರ್ಚುಮಾಡುವರು. ರೈತರು ತಾವು ಹೊಟ್ಟೆಗೆ ತಿನ್ನದೆ, ಬಟ್ಟೆ, ಉಡದೆ, ಹೆಂಡತಿ ಮಕ್ಕಳಿಗೆ ವಂಚನೆಮಾಡಿ ಕೂಡಿಟ್ಟ, ತಮ್ಮ ದುಡಿಮೆಯನ್ನು ದೇವರಿಗರ್ಪಿಸುವ ಮುಡುಪಿನಂತೆ ವ್ಯವಹಾರಕ್ಕಾಗಿ ಒಪ್ಪಿಸುತ್ತಿರುವುದು ಬಹಳ ಶೋಚನೀಯವಾದ ವಿಷಯ. ಅವರು ರನ್ನನ ಗದಾಯುದ್ದದಲ್ಲಿ “ನಲಕಿರಿವೆನೆಂದು ಬಗೆದಿರೇಂ ಛಲಕಿರಿವೆಂ” ಎಂದು ದುರ್ಯೋಧನನು ಹೇಳಿರುವಂತೆ ವ್ಯಾಜ್ಯ ಮಾಡುವುದು ಪ್ರಯೋಜನಕ್ಕಲ್ಲ, ಛಲಕ್ಕಾಗಿ, ಈ ಕೆಟ್ಟಚಾಳಿಯು ನಮ್ಮ ರೈತರಿಂದ ತೊಲಗದ ಹೊರತು ಅವರಿಗೆ ಏಳಿಗೆಯಿಲ್ಲ. ನಮ್ಮ ರೈತರ ಸಾಲಕ್ಕೆ ಪಿತ್ರಾರ್ಜಿತವಾದ ಸಾಲವು ಮುಖ್ಯವಾದ ಕಾರಣಗಳಲ್ಲೊಂದು, ಸಾಲವು ವಂಶ ಪಾರಂಪರ್ಯವಾಗಿ ಬರುವ ಆಸ್ತಿ, ತಂದೆಯ ಋಣವನ್ನು ತೀರಿಸುವುದು ಮಗನ ಪವಿತ್ರ ಕರ್ತವ್ಯವೆಂಬ ಭಾವನೆಯಿಂದ ತಮಗೆ ಸಂಬಂಧವಿಲ್ಲದ ಸಾಲದ ಸಂಕೋಲೆಗೆ ಸಿಕ್ಕಿ ನರಳುತ್ತಿರುತ್ತಾರೆ. ಇದರಿಂದ ಸಾಹುಕಾರರು ಕುರಿಮರಿಯನ್ನು ಹೆದರಿಸಿದ ತೋಳನಂತೆ ರೈತರನ್ನು ಹಿಂಸೆ ಪಡಿಸುತ್ತಿರುವರು. ಭಾರತಕ್ಕೆ ಸ್ವಾತಂತ್ರ್ಯ ಬಂದಾಗಿನಿಂದ ಬೃಹತ್ ಕೈಗಾರಿಕೆಗಳು ನಮ್ಮ ದೇಶದಲ್ಲಿ ನೆಲಸಿದವು. ದೊಡ್ಡ ಪಟ್ಟಣಗಳು, ರೈಲು, ಮೋಟಾರು ಮುಂತಾದ ಸೌಲಭ್ಯಗಳು ಅಭಿವೃದ್ಧಿಯಾಗಿ ಜಮೀನಿನ ಬೆಲೆಯು ಏರಿದ್ದುದರಿಂದ ರೈತರಿಗೆ ಕಷ್ಟವಿಲ್ಲದೆ ಸಾಲ ಸಿಕ್ಕಲು ಅವಕಾಶವಾಯಿತು. ಇದರಿಂದ ದುಂದುಗಾರಿಕೆ ಹೆಚ್ಚಾಗಿ ರೈತರ ಜೀವನಕ್ರಮದಲ್ಲಿ ಅನೇಕ ಬದಲಾವಣೆಗಳು ಬಂದು ಹೆಚ್ಚುತ್ತಿರುವ ಖರ್ಚಿಗೆ ತಕ್ಕ ವರಮಾನವಿಲ್ಲದೆ ಸಾಲಗಾರರ ಬಲೆಗೆ ಬೀಳುತ್ತಿದ್ದಾರೆ.
ಲೇವಾದೇವಿಯು ಬಹು ಕಾಲದಿಂದ ನಮ್ಮ ದೇಶದಲ್ಲಿದ್ದರೂ ಸಾಹುಕಾರರು ಕೆಲವು ನಿರ್ಬಂಧಗಳನ್ನು ಅನುಸರಿಸಬೇಕಾಗಿತ್ತು, ದುಬಾರಿ ಬಡ್ಡಿ ಹಾಕುವುದು ಧರ್ಮವಿರುದ್ದವೆಂದು ಭಾವಿಸಲ್ಪಟ್ಟು ಗ್ರಾಮದಲ್ಲಿದ್ದ ಹಿರಿಯರು ವ್ಯವಹಾರಗಳನ್ನು ತೀರ್ಮಾನ ಮಾಡುತ್ತಿದ್ದರಿಂದ, ಸಾಹುಕಾರರ ಸ್ವೇಚ್ಛಾ ಪ್ರವರ್ತನೆಗೆ ಅವಕಾಶವಿರುತ್ತಿರಲಿಲ್ಲ. ಪ್ರಜಾಪ್ರಭುತ್ವ ಸರ್ಕಾರ ಭಾರತದಲ್ಲಿ ಬಂದ ಮೇಲೆ ಹಳ್ಳಿಗಳ ಅಚ್ಚುಕಟ್ಟು ಸದರಿ ನ್ಯಾಯ ತೀರ್ಮಾನಕ್ಕೆ ಸಿವಿಲ್ ಕೋರ್ಟುಗಳು ಜಾಸ್ತಿಯಾದವು. ಅನೇಕ ಕಾನೂನುಗಳು ಬಳಕೆಗೆ ಬಂದವು, ಹಳ್ಳಿಗಳ ವಿದ್ಯಮಾನಗಳನ್ನು ಅರಿಯದ ಅಧಿಕಾರಿಗಳು ಬರೀ ಕಾನೂನನ್ನೇ ಅನುಸರಿಸಿ ವ್ಯವಹಾರಗಳನ್ನು ತೀರ್ಮಾನ ಮಾಡುತ್ತ ಬಂದುದರಿಂದ ಸಾಹುಕಾರನಿಗೆ ನಿರಾತಂಕವಾಯಿತು. ಇದರಿಂದ ಸಾಹುಕಾರರು ರೈತರಿಂದ ಚಕ್ರಬಡ್ಡಿಯನ್ನು ವಸೂಲ್ಮಾಡಲು ಹಿಂದೆಗೆಯದೆ ಅನೇಕ ಸಂದರ್ಭಗಳಲ್ಲಿ ಅವರ ಆಸ್ತಿಪಾಸ್ತಿಗಳನ್ನು ತಮ್ಮ ಬಾಕಿಗೆ ಈಡಾಗಿ ತೆಗೆದುಕೊಳ್ಳುವುದು ಬಹು ಸಾಧಾರಣವಾಗಿ ಹೋಯಿತು. ಸ್ವಾಭಾವಿಕವಾಗಿ ಜನರಲ್ಲಿರಬೇಕಾದ ದಯೆ ದಾಕ್ಷಿಣ್ಯಗಳು ಮಾಯವಾಗಿ ಹಣವೇ ಪ್ರಧಾನವೆಂಬ ಭಾವನೆಯು ಜನರಲ್ಲಿ ಮನೆಮಾಡಿಕೊಂಡಿದೆ. ಹೀಗಾದರೂ ಈಗಲೂ ರೈತರಿಗೆ ಸಾಹುಕಾರರೇ ಗತಿ, ಪ್ರಪಂಚವನ್ನೆ ಆವರಿಸಿದ ಆರ್ಥಿಕ ಮುಗ್ಗಟ್ಟಿನಿಂದ ರೈತರು ಬೆಳೆಯುವ ಪದಾರ್ಥಗಳ ಬೆಲೆ ಇಳಿದು ಹೋಗಿ ಸಾಲ ತೀರಿಸುವುದು ಬಹು ಕಷ್ಟವಾಗಿ ಆತ್ಮಹತ್ಯೆಗೆ ಶರಣಾಗುತ್ತಿದ್ದಾರೆ. ಆದರೆ ಹಿಂದೆ ಎರಡನೆಯ ಘೋರ ಪ್ರಪಂಚ ಯುದ್ದದ ಪರಿಣಾಮವಾಗಿ ಪದಾರ್ಥಗಳ ಬೆಲೆಗಳು ವಿಶೇಷವಾಗಿ ಏರಿದ್ದರಿಂದ ಅನೇಕ ರೈತರಿಗೆ ಹೆಚ್ಚು ಹಣ ದೊರೆಯುವಂತಾಯಿತು. ಆದರೂ ವ್ಯವಸಾಯದ ಖರ್ಚು ವಿಪರೀತವಾಗಿ ಹೆಚ್ಚಿರುವುದರಿಂದಲೂ ಜೀವನ ನಿರ್ವಹಣ ವೆಚ್ಚವು ಏರಿರುವುದರಿಂದಲೂ ಸಾಲಗಳನ್ನು ತೀರಿಸುವುದು ಅನೇಕರಿಗೆ ಸಾಧ್ಯವಾಗಿಲ್ಲ. ಮೇಲೆ ಹೇಳಿದ ಕಾರಣಗಳಿಂದ ರೈತರು ಸಾಲದ ಹೊರೆಯಲ್ಲಿ ಸಿಕ್ಕಿ ನರಳುತ್ತಿದ್ದಾರೆ. “ಸಾಲವೋ ಶೂಲವೋ” ಎಂಬಂತೆ ಸಾಲದ ಮಹಿಮೆಯನ್ನು ಸಾಲ ಮಾಡಿರುವವರೆಲ್ಲರೂ ಬಲ್ಲರು. ಸರ್ವಜ್ಞನು ಹೇಳಿರುವಂತೆ “ಸಾಲವನು ಕೊಂಬಾಗ ಮೇಲೋಗರುಂಡಂತೆ ಸಾಲಿಗರು ಬಂದು ಸೆಳೆದಾಗ ಕಿಬ್ಬದಿಯ ಕೀಲು ಮುರಿದಂತೆ ಸರ್ವಜ್ಞ” ಎಂಬ ಮಾತೇ ಸಾಕು.
ಹೀಗೆ ಪ್ರತಿದಿನವೂ ಹೆಚ್ಚುತ್ತಿರುವ ಸಾಲದ ಕಿರುಕುಳದಿಂದ ರೈತರನ್ನು ಕಾಪಾಡಬೇಕೆಂಬ ಉದ್ದೇಶದಿಂದ ಸರ್ಕಾರದವರು ಅನೇಕ ಪ್ರಯತ್ನಗಳನ್ನು ನಡೆಸಿರುವರು. ಅವುಗಳನ್ನು ವಿಮರ್ಶೆ ಮಾಡುವುದಕ್ಕೆ ಮೊದಲು ಒಂದು ಮುಖ್ಯವಾದ ವಿಷಯವನ್ನು ಗಮನಿಸಬೇಕಾಗುವುದು. ಸಾಲ ಮಾಡಿ ಯಾವುದಾದರೂ ಆದಾಯ ಬರತಕ್ಕ ರೀತಿಯಲ್ಲಿ ವೆಚ್ಚ ಮಾಡಿದ್ದರೆ. ಆ ಸಾಲವನ್ನು ತೀರಿಸುವಲ್ಲಿ ಯಾವ ತೊಂದರೆಯೂ ಇರುವುದಿಲ್ಲ. ಅನಾವಶ್ಯಕವಾದ ದುಂದುಗಾರಿಕೆ ಮಾಡಿದ ಸಾಲ ಜನರನ್ನು ಬೆಂಕಿಯಂತೆ ಸುಡುವುದು. ನಮ್ಮ ದೇಶದ ಸಾಲದಲ್ಲಿ ಹೆಚ್ಚು ಭಾಗವು ನಿರರ್ಥಕವಾದ ಸಾಲವಾಗಿರುವುದರಿಂದ ಬಹಳ ಆತಂಕಕ್ಕೆ ಕಾರಣವಾಗಿದೆ. ಜನರಲ್ಲಿ ಸಾಲ ಮಾಡುವ ಚಾಳಿಯು ತಪ್ಪಬೇಕಾದರೆ ಜ್ಞಾನ ಪ್ರಚಾರವಾಗಬೇಕು. ಈ ಉದ್ದೇಶದಿಂದ ಸರ್ಕಾರದವರು ಪ್ರೈಮರಿ ವಿದ್ಯಾಭ್ಯಾಸದಲ್ಲಿಯೇ ಇದರೆ ಬಗ್ಗೆ ಹೆಚ್ಚಿನ ಮಾಹಿತಿ ನೀಡುವ ವಿಶೇಷ ಪ್ರಯತ್ನ ಮಾಡುತ್ತಿದ್ದರೂ ಅದು ಫಲಕಾರಿಯಾಗಿಲ್ಲ. ಶಿಕ್ಷಣ ಅದರಲ್ಲಿಯೂ ವಯಸ್ಕರ ಶಿಕ್ಷಣದ ಅಭಿವೃದ್ಧಿಯ ಪ್ರಯತ್ನಗಳು ಹೆಚ್ಚಾಗಿ ನಡೆಯಬೇಕು. ಇದರ ಜೊತೆಗೆ ಜನರಲ್ಲಿ ಮಿತವ್ಯಯ ಬುದ್ಧಿಯನ್ನು ಹೆಚ್ಚಿಸಿ ಕಷ್ಟಕಾಲಕ್ಕೆ ಸಹಾಯವಾಗುವಂತೆ ಸ್ವಲ್ಪ ಹಣವನ್ನು ಶೇಖರಿಸಲು ಸೇವಿಂಗ್ಸ್ ಬ್ಯಾಂಕುಗಳನ್ನು ಏರ್ಪಡಿಸಬೇಕು. ನಮ್ಮ ದೇಶದಲ್ಲಿ ಅನೇಕ ಖಾಸಗಿ ಸರ್ಕಾರಿ ಮತ್ತು ಪೋಸ್ಟಾಫೀಸು ಸೇವಿಂಗ್ಸ್ ಬ್ಯಾಂಕುಗಳಿದ್ದರೂ ಅವು ತೀರಾ ಕಡಿಮೆ. ಈ ಬ್ಯಾಂಕುಗಳಲ್ಲಿ ಕೂಡಿಸಿದ ಹಣವನ್ನು ಆದಾಯ ಬರುವ ಕೈಗಾರಿಕೆ ಮುಂತಾದ ಉದ್ಯಮಗಳಲ್ಲಿ ಉಪಯೋಗಿಸಬೇಕು. ಈಗ ಜಾರಿಯಲ್ಲಿರುವ ಸಿವಿಲ್ ಕಾನೂನುಗಳಿಂದ ಅನೇಕ ತೊಂದರೆಗಳಿವೆ. ರೈತನಿಗೆ ಅನ್ಯಾಯವಾಗಿ ಬಡ್ಡಿ ಹಾಕಿ ಆತನಿಂದ ಆಸ್ತಿಪಾಸ್ತಿಗಳನ್ನು ಕಸಿದುಕೊಳ್ಳಲು ಇರತಕ್ಕ ಅವಕಾಶವನ್ನು ತಪ್ಪಿಸಬೇಕು. ಈ ಉದ್ದೇಶದಿಂದ ಬ್ರಿಟೀಷ್ ಸರ್ಕಾರದವರು ೧೮೭೯ರಲ್ಲಿ “ಡೆಕನ್ ಅಗ್ರಿಕಲ್ಚರಿಸ್ಟ್ ರಿಲೀಫ್ ಆಕ್ಟ್” ಎಂಬ ಕಾನೂನನ್ನು, ೧೯೧೮ರಲ್ಲಿ “Vsurrous Loans Act” ಎಂಬ ಸಮಿತಿಯವರು ತಿಳಿಸಿರುವಂತೆ ಅವುಗಳಿಂದ ಏನೂ ಉಪಯೋಗವಿಲ್ಲ. ಪಂಜಾಬ್ ಸರ್ಕಾರದವರು ಜಾರಿ ಮಾಡಿರುವ ಪಂಜಾಜ್ ಅಕೌಂಟ್ಸ್ ಬಿಲ್ ಎಂಬ ಮಸೂದೆಯ ಪ್ರಕಾರ ಎಲ್ಲಾ ಸಾಹುಕಾರರೂ ತಮ್ಮ ಲೆಕ್ಕಗಳನ್ನು ಸರಿಯಾಗಿ ಪುಸ್ತಕಗಳಲ್ಲಿ ಬರೆಯಬೇಕೆಂದೂ, ಆರು ತಿಂಗಳಿಗೆ ಒಂದು ಸಾರಿಯಾದರೂ ಸಾಲಗಾರರಿಗೆ ಅವರವರ ಸಾಲದ ಲೆಕ್ಕಚಾರವನ್ನು ತೋರಿಸುವ ರಸೀದಿಯನ್ನು ಕೊಡುವಂತೆ ಏರ್ಪಡಿಸಬೇಕೆಂದೂ ಮತ್ತು ಸಾಹುಕಾರರು ಲೈಸೆನ್ಸ್ ಪಡೆಯಬೇಕೆಂದೂ ವಿಧಾಯಕ ಮಾಡಿದ್ದರು, ಇಂಡಿಯಾ ಸರಕಾರದ (Central Banking) ಸಮಿತಿಯವರು ಅಭಿಪ್ರಾಯಪಟ್ಟಿರುವಂತೆ ನಮ್ಮಲ್ಲಿ ಬೇರೂರಿರುವ ಸಾಲವೆಂಬ ವಿಷವೃಕ್ಷವನ್ನು ನಿರ್ಮೂಲನೆ ಮಾಡುವುದು ಅವಶ್ಯಕವಾಗಿದೆ. ಇದಕ್ಕಾಗಿ ಸಾಹುಕಾರರಿಗೂ ಸಾಲಗಾರರಿಗೂ ರಾಜಿ ಮಾಡಿಸಿ (Debt Conciliation) ಸಾಲದ ಋಣವನ್ನು ಬಗೆಹರಿಸಲು ಅಧಿಕಾರಿಗಳು ಪ್ರಯತ್ನಪಡುವುದರಿಂದ ವಿಶೇಷ ಪ್ರಯೋಜನವುಂಟೆಂದು ಸೂಚಿಸಿರುತ್ತಾರೆ. ರೈತರ ವಿಷಮ ಸ್ಥಿತಿಯನ್ನು ಸಾಹುಕಾರರಿಗೆ ತಿಳಿಸಿ, ಅವರ ದಯದಾಕ್ಷಿಣ್ಯಗಳನ್ನು ಸವಿಮಾತುಗಳಿಂದ ಜಾಗೃತಗೊಳಿಸಿ, ಸಾಲಗಾರರಿಗೆ ಸಹಾಯ ಮಾಡಬಹುದು. ಇದಕ್ಕಾಗಿ ಪ್ರತಿಯೊಂದು ಸರ್ಕಾರದವರೂ ಯೋಗ್ಯರೂ ಸುಶಿಕ್ಷಿತರೂ ವಾಕ್ಪಟುಗಳೂ ಆದ ಅಧಿಕಾರಿಗಳನ್ನು ಜನಗಳಲ್ಲಿ ಜ್ಞಾನ, ಪ್ರಚಾರ ಕಾರ್ಯಕ್ಕೆ ನೇಮಿಸಬೇಕು. ಸಾಲದ ಮೊಬಲಗು ನಿರ್ಧರಿಸಿ ಅದನ್ನು ಕಂತುಗಳಲ್ಲಿ ತೀರಿಸಲು ಅನುಕೂಲವಾಗುವಂತೆ ಮಾಡಬೇಕು. ಕರ್ನಾಟಕ ಸರ್ಕಾರದವರು ಅಗ್ರಿಕಲ್ಚರಲ್ ರಿಲೀಫ್ ಆಕ್ಟ್ ಎಂಬ ಕಾನೂನನ್ನು ಜಾರಿ ಮಾಡಿರುವುದೂ “Debt Conciliation Boards” ಎಂಬ ಸಾಲದ ರಿಯಾಯಿತಿ ಸಮಿತಿಗಳನ್ನು ಏರ್ಪಡಿಸಿರುವುದೂ ಒಂದು ಹೆಮ್ಮೆಯ ವಿಷಯ. ಕೆಲವು ವರ್ಷಗಳಿಂದೀಚೆಗೆ ನಮ್ಮ ದೇಶದಲ್ಲಿ ಜಮೀನು ರೈತರಿಂದ ಸಾಹುಕಾರರ ಕೈಗೆ ಸೇರುತ್ತಿರುವುದು ಬಹಳ ವಿಷಾದಕರವಾದ ಸಂಗತಿ, ರೈತರು ಸಾಲದಲ್ಲಿ ಮುಳುಗಿ ತಮ್ಮ ಸರ್ವಸ್ವವನ್ನೂ ಸಾಹುಕಾರರ ಪಾಲುಮಾಡಿ ತಬ್ಬಲಿಗಳಾಗಿರುವುದರಿಂದ ದೇಶದ ಆರ್ಥಿಕ ನೆಮ್ಮದಿಗೆ ಭಂಗವಾಗುತ್ತದೆ. ರೈತರು ದೇಶವೆಂಬ ಮನೆಗೆ ಕಂಬಗಳಿದ್ದಂತೆ. ಅವರ ಕಷ್ಟವನ್ನು ತಪ್ಪಿಸಬೇಕೆಂದು ಪಂಜಾಬ ಸರ್ಕಾರದವರು “Land Alenation Act ” ಎಂಬ ಮಸೂದೆಯ ಪ್ರಕಾರ ಸಾಹುಕಾರರು ಜಮೀನನ್ನು ರೈತರಿಂದ ಕೊಳ್ಳುವುದಕ್ಕಾಗಲೀ ಅಥವಾ ೩೦ ವರ್ಷಗಳಿಗೆ ಜಾಸ್ತಿ ಭೋಗ್ಯ ಮಾಡಿಕೊಳ್ಳುವುದಾಗಲೀ ಅವಕಾಶವಿರುವುದಿಲ್ಲ. ಇದರಿಂದ ರೈತರನ್ನು ಸಾಹುಕಾರರ ಹಿಡಿತದಿಂದ ತಪ್ಪಿಸಿದರೂ ಸಾಹುಕಾರರಿಗೆ ಬದಲಾಗಿ ಅನುಕೂಲಸ್ಥರಾದ ರೈತರೇ ಬಡರೈತರನ್ನು “ದೊಡ್ಡ ಮೀನು ಸಣ್ಣ ಮೀನುಗಳನ್ನು ನುಂಗುವಂತೆ” ತೊಂದರೆ ಪಡಿಸಲು ಅವಕಾಶವಾಗುವುದು. ಇವುಗಳ ಜೊತೆಗೆ ಬಹುಕಾಲದಿಂದ ಸರ್ಕಾರದವರು ಕೃಷಿ ಸಾಲವನ್ನು ಕೊಡುವ ಏರ್ಪಾಡು ಮಾಡಿರುತ್ತಾರೆ. ಇದರಿಂದ ರೈತರಿಗೆ ಉಪಯೋಗವಾಗಿದ್ದರೂ ಜನಸಾಮಾನ್ಯರಲ್ಲಿ ಕೃಷಿ ಸಾಲವೆಂದರೆ ಬೇಸರ ಕಂಡು ಬರುತ್ತಿರುವುದು. ಇದಕ್ಕೆ ಸರ್ಕಾರದಲ್ಲಿ ಜನಗಳಿಗಿರುವ ಅನುಮಾನ, ಸಾಲ ವಸೂಲು ಮಾಡುವುದರಲ್ಲಿ ಅಧಿಕಾರಿಗಳ ಕಾಠಿಣ್ಯ, ಸಾಲ ಮಂಜೂರು ಮಾಡುವುದರಲ್ಲಿ ಅನಾವಶ್ಯಕವಾದ ಕಾಲ ವಿಳಂಬ, ಸಣ್ಣ ಅಧಿಕಾರಿಗಳ ಕಿರುಕುಳ ಮತ್ತು ಲಂಚಕೋರತನ ಇವುಗಳು ಮುಖ್ಯ ಕಾರಣವೆಂದು ಹೇಳಬಹುದು. ಅಲ್ಲದೆ ಸರ್ಕಾರದವರೊಬ್ಬರೇ ಎಷ್ಟೇ ಪ್ರಯತ್ನಪಟ್ಟರೂ ರೈತರಿಗೆ ಬೇಕಾಗುವ ಅನುಕೂಲಗಳನ್ನು ಒದಗಿಸುವುದೂ ಅಸಾಧ್ಯ. ಸರ್ಕಾರವು ರೈತರಿಗೆ ಕೊಡುವ ಸಾಲವು “ಹೊಳೆಯಲ್ಲಿ ಹುಣಸೆಹಣ್ಣು ಕದಡಿದಂತೆ” ಬಹುಮಟ್ಟಿಗೆ ಫಲಕಾರಿಯಾಗುತ್ತಿಲ್ಲ ಎನ್ನಬಹುದು.
ರೈತರಿಗೆ ನಿಜವಾಗಿಯೂ ಸಹಾಯಮಾಡಿ ಅವರನ್ನು ಸಾಲದ ಹೊರೆಯಿಂದ ತಪ್ಪಿಸಬೇಕಾದರೆ ಸಹಕಾರ ಸಂಘಗಳು ಬಹು ಮಟ್ಟಿಗೆ ನೆರವಾಗುವುದೆಂದು ಧಾರಾಳವಾಗಿ ಹೇಳಬಹುದು. “ಹೆಸರಿಲ್ಲದ ರೋಗಕ್ಕೆ ಹೀರೆಮದ್ದು” ಎಂಬಂತೆ ಪರಸ್ಪರ ಸಹಕಾರ ಸಂಘಗಳು ರೈತರ ಕಷ್ಟಕ್ಕೆ ಸಂಜೀವಿನಿ ಎಂದು ಹೇಳಬಹುದು. ಸಹಕಾರ ತತ್ವವು ಅಮೋಘವಾದದ್ದು. ಅಲ್ಪ ಚೈತನ್ಯವುಳ್ಳ ರೈತರು ತಮ್ಮಲ್ಲಿರುವ ಸ್ವಲ್ಪ ಹಣವನ್ನು ಕೊಟ್ಟು ಸದಸ್ಯರಾಗಿ ಒಂದು ಸಂಘವನ್ನೇರ್ಪಡಿಸಿಕೊಂಡರೆ, “ಸಂಘವೇ ಶಕ್ತಿ” ಎಂಬಂತೆ ತಮ್ಮ ಸ್ಥಿತಿಯನ್ನು ಉತ್ತಮಪಡಿಸಿಕೊಳ್ಳಲು ಅನುಕೂಲವಾಗುವುದು. “ಹನಿ ಗೂಡಿದರೆ ಹಳ್ಳ, ತೆನೆ ತೆನೆ ಗೂಡಿದರೆ ಬಳ್ಳ” ಎಂಬಂತೆ ರೈತರಿಂದ ಕೂಡಿಸಲ್ಪಟ್ಟ ಹಣದಿಂದ ಉಪಯೋಗವಾದ ಕೆಲಸಗಳಿಗೆ ಸಾಲವನ್ನು ಸುಲಭ ರೀತಿಯಲ್ಲಿ ಕೊಟ್ಟು ರೈತರನು ಸಾಹುಕಾರರ ಬಲೆಗೆ ಬೀಳದಂತೆ ಮಾಡಬಹುದು. ಅಲ್ಲದೆ ರೈತರ ವ್ಯಾಪಾರವನ್ನು ಉತ್ತಮಪಡಿಸಿ ಹೆಚ್ಚು ಲಾಭ ಬರುವಂತೆ ಮಾಡುವುದಕ್ಕೂ, ಗ್ರಾಮಗಳಿಗೆ ಬೇಕಾಗುವ ವೈದ್ಯ ಸಹಾಯವನ್ನೊದಗಿಸುವುದಕ್ಕೂ, ಮಿತವ್ಯಯ ಬುದ್ಧಿಯನ್ನು ಹೆಚ್ಚಿಸಿ ಹಳ್ಳಿಗರ ಜೀವನದ ಅಂತಸ್ಥನ್ನು ಉತ್ತಮಗೊಳಿಸುವುದಕ್ಕೂ ಮತ್ತು ವ್ಯಾಜ್ಯ ವ್ಯವಹಾರಗಳನ್ನು ಬಗೆಹರಿಸಿ ಶಾಂತಿಯನ್ನು ನೆಲೆಗೊಳಿಸುವುದಕ್ಕೂ ಸಹಕಾರ ಸಂಘಗಳು ಸಹಕಾರಿಯಾಗಬಹುದು. ಹೀಗಿದ್ದರೂ ನಮ್ಮ ದೇಶದಲ್ಲಿ ಸಹಕಾರ ಸಂಘಗಳು ತೃಪ್ತಿಕರವಾಗಿ ಕೆಲಸ ಮಾಡಿಲ್ಲ. ಕರ್ನಾಟಕ ರಾಜ್ಯದಲ್ಲಿ ೧೯೩೪-೩೫ರಲ್ಲಿ ಸುಮಾರು ೧,೯೯೯ ಸಂಘಗಳಿದ್ದವು. ಇವುಗಳಲ್ಲಿ ೧,೨೬,೨೭೭ ಸದಸ್ಯರಿದ್ದರು. ೧೯೪೪-೪೫ರಲ್ಲಿ ಸುಮಾರು ೩,೮೦೬ ಸಂಘಗಳಿದ್ದವು, ೧೯೬೦೬೧ ಸೊನ್ಸರ್ ಪ್ರಕಾರ ಸುಮಾರು ೮,೩೦೧ ಸಹಕಾರ ಸಂಘಗಳಿದ್ದರೆ ೧೯೯೧-೯೨ರಲ್ಲಿ ಇವುಗಳ ಸಂಖ್ಯೆ ೧೫,೩೮೦ಕ್ಕೆ ಹೆಚ್ಚಿದೆ. ಇದನ್ನು ನಮ್ಮ ದೇಶದ ಜನಸಂಖ್ಯೆಗೆ ಹೋಲಿಸಿದರೆ ಸಹಕಾರದ ವಿಚಾರದಲ್ಲಿ ನಮ್ಮ ನಾಡು ಎಷ್ಟು ಹಿಂದುಳಿದೆದೆ ಎಂದು ಗೊತ್ತಾಗುವುದು. ಇನ್ನೊಂದು ವಿಷಯ ನಮ್ಮ ರೈತರ ಮೇಲಿರುವ ಸಾಲದ ಹೊರೆಯನ್ನು ಸಾಮಾನ್ಯ ಪರಸ್ಪರ ಸಹಾಯ ಸಂಘಗಳು ಇಳಿಸಲಾರವು. ಅಲ್ಲದೆ ಸೊಸೈಟಿಗಳು ರೈತರಿಗೆ ಬೇಕಾಗುವ ದೀರ್ಘಾವಧಿ ಸಾಲಗಳನ್ನು ಒದಗಿಸಲಾರವು. ಆದುದರಿಂದಲೇ ಜಮೀನು ಅಭಿವೃದ್ಧಿ ಪಡಿಸುವ ಬ್ಯಾಂಕುಗಳನ್ನು ಸ್ಥಾಪಿಸುವ ಅವಶ್ಯಕತೆಯು ಹೆಚ್ಚುತ್ತಿದೆ. ರೈತರ ಸಾಲದ ಹೊರೆಯನ್ನು ಇಳಿಸುವುದು ಜಮೀನಿಗೆ ಬೇಕಾಗುವ ಸಾಲವನ್ನೊದಗಿಸುವುದು. ಈ ಬ್ಯಾಂಕುಗಳ ಉದ್ದೇಶ. ಈ ರೀತಿಯ ಬ್ಯಾಂಕುಗಳು ನಮ್ಮ ದೇಶದಲ್ಲಿ ಹೆಚ್ಚುತ್ತಿರುವುದು ಸಂತೋಷದ ವಿಷಯ. ನಮ್ಮ ರಾಜ್ಯದಲ್ಲಿ ಒಂದು ಕೇಂದ್ರ ಬ್ಯಾಂಕನ್ನು ಸ್ಥಾಪಿಸಿ, ಅನೇಕ ತಾಲ್ಲೂಕುಗಳಲ್ಲಿ ಅದರ ಶಾಖೆಗಳನ್ನು ಏರ್ಪಡಿಸಿ ರೈತರಿಗೆ ಸಹಾಯ ಮಾಡುತ್ತಿರುವುದು ಎಲ್ಲರಿಗೂ ತಿಳಿದ ವಿಷಯ. ಆದರೆ ಈ ಪ್ರಯತ್ನ ಇನ್ನೂ ಹೆಚ್ಚಾಗಿ ನಡೆಯಬೇಕು. ಇದರ ಜೊತೆಗೆ ರೈತರಲ್ಲಿ ಜೀವವಿಮಾಪದ್ದತಿ (Life Insurance)ಯನ್ನು ಬಳಕೆಗೆ ತರುವುದು ಉತ್ತಮ. ಆದರೆ ಪಾಲಿಸಿಯ ಕಂತುಗಳು ಸ್ವಲ್ಪವಾಗಿರಬೇಕು. ಸಹಕಾರ ಸಂಘಗಳು ಅಭಿವೃದ್ಧಿಯಾಗಬೇಕಾದರೆ ಮತ್ತು ರೈತರಿಗೆ ಅವುಗಳಿಂದ ನಿಜವಾಗಿಯೂ ಉಪಯೋಗವಾಗಬೇಕಾದರೆ, ಜನಗಳಲ್ಲಿ ತಿಳಿವಳಿಕೆ ಹೆಚ್ಚಾಗಬೇಕು. ಅನೇಕ ಹಳ್ಳಿಗಳಲ್ಲಿ ಪರಸ್ಪರ ಸಹಾಯ ಸಂಘಗಳ ಲೆಕ್ಕಪತ್ರಗಳನ್ನು ಇಡಬಲ್ಲ ವಿದ್ಯಾವಂತರು ವಿರಳ ಇದ್ದರೂ ನಿಸ್ಸಹತೆಯಿಂದ ಕೆಲಸ ಮಾಡುವವರು ಕಡಿಮೆ. ಸಂಘದ ಹಣವನ್ನು ಸ್ವಾರ್ಥಕ್ಕಾಗಿ ಉಪಯೋಗಿಸುವವರೇ ಹೆಚ್ಚು. ಅಲ್ಲದೆ ರೈತರು ತಾವು ಪಡೆದ ಹಣವನ್ನು ಸಕಾಲಕ್ಕೆ ಪಾವತಿ ಮಾಡಿದರೆ ತಮಗೇ ಒಳ್ಳೆಯದೆಂಬುದನ್ನು ಅರಿಯರು. ಇದನ್ನೆಲ್ಲಾ ನಿವಾರಿಸಲು ರೈತರಿಗೆ ಹೆಚ್ಚಿನ ಪ್ರಮಾಣದಲ್ಲಿ ವಿದ್ಯಾ ಪ್ರಚಾರವೇ ರಾಜಮಾರ್ಗ, ಸಾಲ ಮಾಡುವುದರಿಂದ ತಮ್ಮ ಏಳಿಗೆಗೆ ಭಂಗ ಬರುವುದೆಂದು, ಒಂದು ವೇಳೆ ಸಾಲ ಮಾಡಿದರೂ ಹಣವನ್ನು ದುಂದು ವೆಚ್ಚ ಮಾಡದೆ ಉಪಯೋಗವಾದ ರೀತಿಯಲ್ಲಿ ಖರ್ಚುಮಾಡುವುದರಿಂದ ಸಾಲವನ್ನು ಸುಲಭವಾಗಿ ತೀರಿಸಬಹುದೆಂದು ಮನದಟ್ಟಾಗಬೇಕು. ಒಟ್ಟಿನಲ್ಲಿ ತಮ್ಮ ಬಾಳಿನ ಉನ್ನತಿ ಅಥವಾ ಅವನತಿಯು ತಮ್ಮ ಕೈಯಲ್ಲೇ ಇರುವುದೆಂಬ ದೃಢವಾದ ನಂಬಿಕೆಯು ಅವರಲ್ಲಿ ಮೂಡಬೇಕು. ಇದೇ ಅವರ ಬಡತನದ ನಿವಾರಣೆಗೆ ಸರಿಯಾದ ಚಿಕಿತ್ಸೆ.
ವೈದ್ಯ ಸಹಾಯ, ವಿದ್ಯಾಭ್ಯಾಸ, ಜನಜಾಗೃತಿ
ಇದುವರೆಗೂ ಗ್ರಾಮಾಂತರಗಳ ಹೀನಸ್ಥಿತಿಯನ್ನೂ ಅವುಗಳ ಏಳಿಗೆಗೆ ಬೇಕಾದ ಮಾರ್ಗಗಳನ್ನೂ ಕುರಿತು ಸ್ವಲ್ಪ ಮಟ್ಟಿಗೆ ವಿಮರ್ಶಿಸಿದೆವು. ಅಲ್ಲದೆ ರೈತರ ತಲೆಯ ಮೇಲೆ ದೊಡ್ಡ ಬೆಟ್ಟದಂತಿರುವ ಸಾಲದ ಹೊರೆಯನ್ನೂ. ಅದರ ಕಾರಣಗಳನ್ನೂ ಮತ್ತು ಅದನ್ನಿಳಿಸಲು ನೆರವಾಗಬಹುದಾದ ಕೆಲವು ಪರಿಹಾರಗಳನ್ನೂ ಯೋಚಿಸಿದೆವು. ಎಲ್ಲಕ್ಕಿಂತಲೂ ಮಿಗಿಲಾಗಿ ನಮ್ಮ ರೈತನ ಜೀವನಯಾತ್ರೆ ಸುಗಮವಾಗಿ ನಡೆಯಬೇಕಾದರೆ ಅವನ ಶರೀರದಲ್ಲಿ ಸರಿಯಾದ ಬಲವಿರಬೇಕು. ಒಂದು ಜನಾಂಗದ ಶಕ್ತಿಗೆ ಅದರೆ ಕಾರ್ಯಶಕ್ತಿಯೇ ತಳಹದಿಯಾಗಿರುತ್ತದೆ. ನಮ್ಮ ದೇಶದ ಜನಗಳ ಬಡತನವು ಎಂತಹ ಭೀಕರ ದೃಶ್ಯವೆಂಬುದನ್ನು ಹಿಂದೆಯೇ ನೋಡಿದೆವು. ಈ ಬಡತನಕ್ಕೆ ಪ್ರಬಲವಾದ ಕಾರಣ ಅನೇಕ ಜನಗಳು ಒಂದು ಹೊತ್ತು ಊಟಕ್ಕೆ ಕೂಡ ಮಾರ್ಗವಿಲ್ಲದೆ ನರಳುತ್ತಿರುವರೆಂದು ಧಾರಾಳವಾಗಿ ಹೇಳಬಹುದು. “ಆರೋಗ್ಯವೇ ಭಾಗ್ಯ” ಎಂಬುದು ಬಹು ದೊಡ್ಡ ಮಾತು. ಐಶ್ಚರ್ಯಕ್ಕಿಂತಲೂ ದೇಹಾರೋಗ್ಯವು ಉತ್ತಮವಾದ ಸಂಪತ್ತು. ಎಷ್ಟೇ ಐಶ್ವರ್ಯವಿದ್ದರೂ ಶರೀರದಲ್ಲಿ ನೆಮ್ಮದಿಯಿಲ್ಲದ ಜನಗಳಿಗೆ ಸುಖವಿಲ್ಲ. ವಿಶೇಷವಾಗಿ ನಮ್ಮ ಜನಗಳು ಬಡತನದಿಂದ ಹೊಟ್ಟೆಗಿಲ್ಲದೆ ಅನೇಕ ರೋಗ ರುಜಿನಗಳಿಂದ ನರಳುತ್ತಿರುತ್ತಾರೆ.
ಭಾರತದ ಕೃಷಿ ಇಲಾಖೆ ಹಾಗೂ ರಾಜ್ಯ ಸರ್ಕಾರದ ಕೃಷಿ ಇಲಾಖೆಯವರು ನಮ್ಮ ದೇಶದ ಆರ್ಥಿಕ ಅಭಿವೃದ್ದಿಗೂ ಜನಗಳ ಆರೋಗ್ಯಕ್ಕೂ ಬಹು ಸಮೀಪವಾದ ಸಂಬಂಧವಿರುವುದೆಂದು ಒತ್ತಿ ಹೇಳಿರುವರು ಇದನ್ನು ಮನಗಂಡು ಮುಂದುವರಿಯಬೇಕಾಗಿದೆ.
ನಮ್ಮ ಗ್ರಾಮಗಳು ಅಂದು ಇಂದು: ೮. ಗ್ರಾಮೀಣಾಭಿವೃದ್ಧಿ ಮತ್ತು ಸಹಕಾರ ನೀತಿ
ಪ್ರಪಂಚದಲ್ಲಿ ಮಾನವನ ಆರ್ಥಿಕ ಉದ್ಯಮಗಳನ್ನು ಬಂಡವಾಳ ಪ್ರಭುತ್ವ ಸಮಾಜ ಸಮತಾವಾದ, ಸಹಕಾರ ಎಂದು ಮೂರು ಪಂಗಡಗಳಾಗಿ ಅರ್ಥಶಾಸ್ತ್ರಜ್ಞರು ವಿಂಗಡಿಸಿದ್ದಾರೆ, ಸಹಕಾರ ಪದ್ದತಿಯು ಈ ಅಧ್ಯಾಯದ ಮುಖ್ಯ ವಿಷಯ ಆದರೂ ಈ ತತ್ವದ ವಿಶಿಷ್ಟ ಲಕ್ಷಣಗಳನ್ನು ತಿಳಿದುಕೊಳ್ಳಬೇಕಾದರೆ ಉಳಿದ ಎರಡು ವ್ಯವಸ್ಥಾಕ್ರಮದ ಸ್ವರೂಪವನ್ನು ವಿಚಾರ ಮಾಡಬೇಕು.
ಹೆಚ್ಚು ಹಣ ಸಂಪಾದನೆ ಮಾಡುವುದೇ ಬಂಡವಾಳ ಪ್ರಭುತ್ವದ ಮುಖ್ಯ ಧ್ಯೇಯ. ಕೇಂದ್ರೀಕೃತಾಧಿಕಾರ, ಅಸಾಧ್ಯ ಪೈಪೋಟಿ, ಹೆಚ್ಚು ಲಾಭದ ಆಸೆ, ಕೇವಲ ವ್ಯಕ್ತಿಗತವಾದ ಸ್ವಾರ್ಥಪರತೆ- ಮುಂತಾದುವು ಇದರ ಮುಖ್ಯ ಲಕ್ಷಣಗಳು, ಧನಿಕರು ಹೆಚ್ಚು ಉತ್ಪತ್ತಿ ಇಲ್ಲದ ದುರ್ಬಲರನ್ನು ಉಪಯೋಗಿಸಿಕೊಂಡು, ಕೋಟ್ಯಾಧೀಶ್ವರರಾಗಲು ಇದರಲ್ಲಿ ಅವಕಾಶವಿದೆ. ಮಾನವನಶೀಲ, ಸ್ವಭಾವಾದಿ ಗುಣಗಳ ಕೈವಾಡಕ್ಕೆ ಇಲ್ಲೆ ಹೆಚ್ಚು ಅವಕಾಶವಿಲ್ಲ, ಸ್ವಾರ್ಥಪರತೆಯ ಬಂಡವಾಳದ ಅಡಿಗಲ್ಲು, ಮತ್ತೊಬ್ಬರ ದುಡಿಮೆಯ ಫಲವನ್ನು ಅನುಭವಿಸುವುದೇ ಇದರ ನೀತಿ. ಬಂಡವಾಳಗಾರರ ಸಂಸ್ಥೆಗಳು ಪ್ರಪಂಚದ ಅನೇಕ ಭಾಗಗಳಲ್ಲಿ ಇಂದು ಪ್ರಾಮುಖ್ಯತೆಗೆ ಬಂದಿವೆ. ಮತ್ತು ಅಲ್ಲಿಯ ಆರ್ಥಿಕ ಬೆಳವಣಿಗೆಗೆ ಕೂಡ ಇವು ಸಹಾಯ ಮಾಡುತ್ತಿವೆ.
ಇಂತಹ ಸಂಸ್ಥೆಗಳು ಹೆಚ್ಚಿದಂತೆಲ್ಲಾ ಬಂಡವಾಳಗಾರರಿಗೂ ಶ್ರಮಜೀವಿಗಳಿಗೂ ಘರ್ಷಣೆಯುಂಟಾಗಿ ಹೋರಾಟವು ಪ್ರಾರಂಭವಾಗುತ್ತದೆ. ಲಾಭದ ಹೆಚ್ಚು ಭಾಗವನ್ನು ಬಂಡವಾಳಗಾರರು ತೆಗೆದುಕೊಳ್ಳುವುದರಿಂದ ಹೋರಾಟಕ್ಕೆ ಕಾರಣವಾಗಿದೆ. ಈ ಎರಡು ಪಂಗಡಗಳ ವೈಷಮ್ಯವು ದಿನೇ ದಿನೇ ಹೆಚ್ಚುತ್ತಿದೆ. ಇದರಿಂದ ಮಾನವನ ನೈತಿಕ ಮಾರ್ಗವು ಅಧೋಗತಿಗೆ ಇಳಿದು ವ್ಯಕ್ತಿ ಗೌರವವು ಹಾಳಾಗುತ್ತದೆ. ಶ್ರಮಜೀವಿಗಳ ಜೀವನವು ಬಹಳ ಕಷ್ಟಕ್ಕೆ ಈಡಾಗುವುದಲ್ಲದೆ ಜಿಗುಪ್ಸೆಯನ್ನುಂಟು ಮಾಡುತ್ತದೆ. ಈ ತೊಂದರೆಗಳ ನಿವಾರಣೆಗೋಸ್ಕರ ಒಂದು ವಿಧವಾದ ಆರ್ಥಿಕ ವ್ಯವಸ್ಥೆಯನ್ನು ಮಾಡಲಾಯಿತು. ಇದನ್ನೇ ಸಮಾಜ ಸಮತಾವಾದ ಎಂದು ಹೇಳಲಾಗಿದೆ. ಈ ವ್ಯವಸ್ಥೆಯಲ್ಲಿ ಬಂಡವಾಳವಿದ್ದರೂ ಅದು ಸಮಾಜಕ್ಕೆ ಸೇರಿದುದು. ಸಮಾಜದ ಏಳಿಗೆಯ ಹಿತದಲ್ಲಿ ಎಲ್ಲರೂ ಒಗ್ಗಟ್ಟಾಗಿ ದುಡಿದು ಲಾಭವನ್ನು ಸಮನಾಗಿ ಹಂಚಿಕೊಳ್ಳುವುದೇ ಇದರ ನೀತಿ. “ಸಮಾಜದ ಏಳಿಗೆಯೇ ಎಲ್ಲರ ಏಳಿಗೆ, ಎಲ್ಲರ ಏಲ್ಲರ ಏಳಿಗೆಯೇ ಸಮಾಜದ ಏಳಿಗೆ”. ಎಂಬುದು ಇದರ ಮುಖ್ಯತತ್ವ. ಈ ಕ್ರಮದಲ್ಲಿ ಮಾನವನ ಏಳಿಗೆಗೆ ಮುಖ್ಯವಾದ ಸ್ವಸಾಮರ್ಥ್ಯ, ಸ್ವಶಕ್ತಿ, ಪ್ರೀತಿ, ದಯೆ, ಮುಂತಾದ ಶ್ರೇಷ್ಠ ಗುಣಗಳ ಪ್ರಭಾವಕ್ಕೆ ಹೆಚ್ಚು ಅವಕಾಶವಿಲ್ಲ, ನೈತಿಕ ಮತ್ತು ಕುಶಲತೆಯ ಅಭಿವೃದ್ಧಿಗೆ ಇಲ್ಲಿ ಸ್ಥಳವಿಲ್ಲ.
ಮೇಲೆ ವಿವರಿಸಿದ ಎರಡು ಕ್ರಮದಲ್ಲಿಯೂ ಅನೇಕ ಲೋಪದೋಷಗಳಿವೆ. ಇವುಗಳನ್ನು ಸಾಧ್ಯವಾದ ಮಟ್ಟಿಗೆ ನಿವಾರಣೆ ಮಾಡಿ ಅವುಗಳಲ್ಲಿರುವ ಗುಣವನ್ನು ಆಚರಣೆಯಲ್ಲಿ ತರುವುದಕ್ಕಾಗಿ ಸಹಕಾರ ತತ್ವ ರಚನೆಯಾಯಿತೆಂದು ಹೇಳಬಹುದು. “ಸಹಕಾರ” ಎಂದರೆ ಒಟ್ಟುಗೂಡಿ ಕೆಲಸ ಮಾಡುವುದು ಎಂದರ್ಥ. ಮಾನವನ ಬದುಕನ್ನು ಉತ್ತಮಪಡಿಸುವುದಕ್ಕೆ ಸಹಕಾರವು ಬಹಳ ಉತ್ತಮವಾದ ಮಾರ್ಗ. ಈ ಮಾರ್ಗದಲ್ಲಿ ಹೆಚ್ಚು ಹಣ ಸಂಪಾದನೆಗೆ ಅವಕಾಶವಿದ್ದರೂ ಬಂಡವಾಳ ಪ್ರಭುತ್ವದಲ್ಲಿರುವಂತೆ ಪೈಪೋಟಿ ಇಲ್ಲ. ಎಲ್ಲರೂ ಒಗ್ಗಟ್ಟಾಗಿ ಕೆಲಸಮಾಡಿದರೂ, ಪ್ರತಿಯೊಬ್ಬರ ಸ್ವಸಾಮರ್ಥ್ಯ ಮತ್ತು ಸ್ವಶಕ್ತಿಯ ಪ್ರಭಾವವನ್ನು ತೋರಿಸುವುದಕ್ಕೆ ಅವಕಾಶವಿದೆ. ಒಬ್ಬನಿಗಾಗಿ ಎಲ್ಲರೂ. ಎಲ್ಲರಿಗಾಗಿ ಒಬ್ಬನೂ ದುಡಿಯುವುದೇ ಸಹಕಾರದ ಮುಖ್ಯ ಧ್ಯೇಯ ಒಗ್ಗಟ್ಟೇ ಇದರ ಮೂಲ ಮಂತ್ರ, ಸರ್ವಸಮ ಭಾವನೆಯೇ ಇದರ ಅಡಿಗಲ್ಲು.
ಸಾಮಾಜಿಕ ಪ್ರಯೋಗಗಳಲ್ಲಿ ಸಹಕಾರವು ಅತ್ಯುತ್ತಮ ಸಾಧನವೆಂದು ಹೇಳಲಾಗಿದೆ. ಇದರಿಂದ ಸಾಮಾಜಿಕ ಮತ್ತು ಆರ್ಥಿಕ ಪದ್ಧತಿಗಳಲ್ಲಿ ಒಂದು ಬಗೆಯ ಬದಲಾವಣೆಯುಂಟಾಗುವುದಲ್ಲದೆ. ಪೂರ್ಣ ಪದಾರ್ಥಗಳ ಹಂಚಿಕೆಯ ವಿಧಾನ, ಪದಾರ್ಥಗಳನ್ನು ಉಪಯೋಗಿಸುವ ಶಕ್ತಿ ಮುಂತಾದುವು ವೃದ್ಧಿಯಾಗುವುವು. ಪದಾರ್ಥಗಳನ್ನು ಸಕಾಲದಲ್ಲಿ ಒದಗಿಸುವ ವಿಧಾನವೇ ಸಹಕಾರದ ಮುಖ್ಯ ಅಂಗ, ಪದಾರ್ಥಗಳನ್ನು ಕೊಳ್ಳುವವರಿಗೂ ಮಾರುವವರಿಗೂ ಸಾಲ ಕೊಡುವವರಿಗೂ ಸಾಲ ತೆಗೆದುಕೊಳ್ಳುವವರಿಗೂ ಬಂಡವಾಳಗಾರರಿಗೂ ಕೆಲಸಗಾರರಿಗೂ ಆಗಾಗ್ಯೆ ಉಂಟಾಗುವ ಘರ್ಷಣೆಗಳನ್ನೂ ಇತರ ಎಲ್ಲ ಸಮಸ್ಯೆಗಳನ್ನೂ ಬಗೆಹರಿಸುವುದಕ್ಕೆ ಸಹಕಾರ ತತ್ವವು ಮೂಲಾಧಾರ ಎಂದರೆ ಅತಿಶಯೋಕ್ತಿಯಾಗಲಾರದು.
ಸಹಕಾರವು ಅರ್ಥಶಾಸ್ತ್ರ ರೀತ್ಯಾ ಯಾವುದಾದರೂ ಹೊಸತತ್ವವನ್ನು ಆಚರಣೆಯಲ್ಲಿ ತಂದಿದೆಯೆ ಎಂಬುದು ಕೆಲವರ ಪ್ರಶ್ನೆ. ಆರ್ಥಿಕ ಜೀವನವು ಸಹಕಾರ ಪದ್ದತಿಯಿಂದ ಹೆಚ್ಚು ಪ್ರಯೋಜನ ಹೊಂದಿಲ್ಲವೆಂದೂ ಪೈಪೋಟಿಯು ಎಷ್ಟು ಅನುಕೂಲವನ್ನು ಕಲ್ಪಿಸುತ್ತದೋ ಸಹಕಾರವೂ ಕೂಡ ಅಷ್ಟೇ ಸಹಾಯವನ್ನು ಮಾಡುತ್ತದೆಂದೂ ಇದು ಬರೀ ಬ್ರಾಂತಿ ಎಂದೂ, ಈ ವಿಮರ್ಶೆಕಾರರು ವಾದಿಸುತ್ತಾರೆ. ಲೆರಾಯ್ ಮತ್ತು ಬೋಲೋ ಮುಂತಾದ ಪ್ರೆಂಚ್ ಅರ್ಥಶಾಸ್ತ್ರಜ್ಞರು ಸಹಕಾರವು ಬರಿಯ ಬೂಟಾಟಿಕೆ ಎಂದು ಹೇಳಿದ್ದರು. ಆದರೆ ಕಳೆದ ಒಂದುನೂರು ವರ್ಷಗಳ ಅನುಭವದಿಂದ ಸಹಕಾರ ಪದ್ದತಿಯು ನಿಜವಾಗಿ ಮಾನವನ ಆರ್ಥಿಕ ಜೀವನದ ಕಲ್ಯಾಣಕ್ಕಾಗಿ ಪ್ರಚಾರದಲ್ಲಿ ಬಂದ ಬಹು ಸುಲಭವಾದ ಮಾರ್ಗ ಎಂದು ತಿಳಿದುಬರುವುದು.
ತಯಾರಾದ ಪದಾರ್ಥಗಳನ್ನು ಕೊಳ್ಳುವವರ ದೃಷ್ಟಿಯಿಂದ ಸಹಕಾರ ತತ್ವದ ಪ್ರಯೋಜನವನ್ನು ವಿಚಾರ ಮಾಡಿದರೆ ಅದರ ಮಹಿಮೆಯು ಚೆನ್ನಾಗಿ ಗೋಚರವಾಗುವುದು. ವ್ಯಾಪಾರಗಾರರೂ ಪದಾರ್ಥಗಳನ್ನು ತಯಾರಿಸುವವರೂ ತಮ್ಮ ಪದಾರ್ಥಗಳನ್ನು ಆದಷ್ಟು ಹೆಚ್ಚು ಬೆಲೆಗೆ ಮಾರಿ ಹಣ ಸಂಪಾದನೆ ಮಾಡುವ ಆಸೆಯುಳ್ಳವರಾಗಿರುತ್ತಾರೆ. ಇದರಲ್ಲಿ ಇತರರ ದಬ್ಬಾಳಿಕೆಯೂ ಮುಖ್ಯವಾಗಿದೆ. ಇಂತಹ ಕಾಲದಲ್ಲಿ ಸಹಕಾರ ಪದ್ದತಿಯು ಪದಾರ್ಥಗಳನ್ನು ಕೊಳ್ಳುವವರಿಗೆ ನೇರವಾಗಿ ಒಂದು ವಿಧವಾದ ನಿಬಂಧನೆಯನ್ನೇರ್ಪಡಿಸಿ ಪೈಪೋಟಿಗೆ ಅವಕಾಶವಿಲ್ಲದಂತೆ ಮಾಡುತ್ತಿದೆ. ದೊಡ್ಡ ದೊಡ್ಡ ಮಳಿಗೆಗಳೂ, ಸಾಹುಕಾರರೂ, ಸಿಂಡಿಕೇಟುಗಳೂ, ಸಹಕಾರ ನಿಯಮಕ್ಕೆ ಒಳಗಾಗಿ ಪದಾರ್ಥಗಳ ಬೆಲೆಯನ್ನು ಜನಸಾಮಾನ್ಯನ ಜೀವನದ ಅಂತಸ್ಥಿನ ಸೂಕ್ತದರಕ್ಕೆ ಇಳಿಸಬೇಕಾಗುತ್ತದೆ. ಪದಾರ್ಥಗಳನ್ನು ತಯಾರಿಸುವವರೂ ಕೊಳ್ಳುವವರೂ ಒಟ್ಟಿಗೆ ಸೇರಿಪರಸ್ಪರ ಪ್ರೀತಿ ವಿಶ್ವಾಸಗಳಿಂದ ವ್ಯಾಪಾರ ಮಾಡುವಂತೆ ಮಾಡುವುದೇ ಸಹಕಾರದ ಮುಖ್ಯ ಧ್ಯೇಯ. ಮಾನವನ ಅಪಾರ ಕೆಲಸವನ್ನೂ, ಖರ್ಚನ್ನೂ ಕಡಿಮೇ ಮಾಡುವುದೇ ಸಹಕಾರ ತತ್ವದ ಮುಖ್ಯಗುಣ
[1]ಎಂಬುದಾಗಿ ಖ್ಯಾತ ಅರ್ಥಶಾಸ್ತ್ರಜ್ಞಾರಾದಂತಹ ಮಾರ್ಷಲ್ ಅವರು ಹೇಳಿದ್ದಾರೆ.
ಪ್ರತಿಯೊಬ್ಬ, ವ್ಯಕ್ತಿಯೂ, ಅವನವನಿಗೆ ಸೂಕ್ತ ತೋರಿದ ರೀತಿಯಲ್ಲಿ ಸ್ವತಂತ್ರವಾಗಿ ಕೆಲಸ ಮಾಡುವುದೇ ಹಿಂದಿನ ಆರ್ಥಿಕ ಸೂತ್ರದ ಗುರಿಯಾಗಿತ್ತು. ಈ ಕ್ರಮವನ್ನು ಅನುಸರಿಸಿ ಬಂಡವಾಳಗಾರರು ತಮಗೆ ತೋರಿದ ರೀತಿಯಲ್ಲಿ ಸ್ವತಂತ್ರವಾಗಿ ಪದಾರ್ಥಗಳನ್ನು ತಯಾರಿಸಿ ಲಾಭ ಬರುವ ರೀತಿಯಲ್ಲಿ ಮಾರುತ್ತಿದ್ದರು. ಆಗ ಪೈಪೋಟಿ ಇದ್ದರೂ, ಇದನ್ನು ಸಾಮಾಜಿಕ ಕಟ್ಟಲೆಗಳಿಂದಲೂ, ಸಾಮೂಹಿಕ ವ್ಯಾಪಾರದಿಂದಲೂ ತಡೆಗಟ್ಟಲಾಗಿತ್ತು. ಹತ್ತೊಂಬತ್ತನೆಯ ಶತಮಾನದಲ್ಲಿ ಅರ್ಥಶಾಸ್ತ್ರ ನಿಪುಣರು ಇದೇ ಕ್ರಮವನ್ನು ಪುಷ್ಟೀಕರಿಸಿದರು. ಆದರೆ ಕ್ರಮೇಣ ವ್ಯಕ್ತಿ ಸ್ವಾತಂತ್ರ್ಯಕ್ಕಿಂತ ಸಾಮೂಹಿಕ ಕಾರ್ಯಕ್ರಮವು ಉತ್ತಮವೆಂದು ತಿಳಿಸಲಾಯಿತು. ವ್ಯಕ್ತಿ ಹಿತಕ್ಕಿಂತ ಸಾಮೂಹಿಕ ಹಿತದೃಷ್ಟಿಯಲ್ಲಿ ಕೆಲಸ ಮಾಡುವುದು ಅರ್ಥಶಾಸ್ತ್ರ ಸಮ್ಮತವಾದುದೆಂದು ಗೊತ್ತಾಯಿತು.
ಈಗ ಪ್ರಪಂಚದಲ್ಲಿ ಏನಾಗುತ್ತಿದೆ ಎಂಬುದನ್ನು ವಿಚಾರಮಾಡಿದರೆ ಸಹಕಾರದ ಅವಶ್ಯಕತೆಯು ತಿಳಿದುಬರುತ್ತದೆ. ಒಂದು ಕಡೆ ಮಾನವನ ಜೀವನಕ್ಕೆ ಅತ್ಯವಶ್ಯಕವಾದ ಪದಾರ್ಥಗಳು ಸಿಕ್ಕುತ್ತಿಲ್ಲ. ಇನ್ನೊಂದು ಕಡೆ ಅಪಾರವಾದ ಪದಾರ್ಥಗಳನ್ನು ತಯಾರು ಮಾಡಿ ಸರಿಯಾದ ಗಿರಾಕಿ ಇಲ್ಲದೆ ಅವುಗಳನ್ನು ನಾಶಪಡಿಸಲಾಗುತ್ತಿದೆ. ಮತ್ತೊಂದು ಕಡೆ ಪದಾರ್ಥಗಳ ಬೆಲೆಯು ವಿಪರೀತವಾಗಿ ಏರಿ ಅಂತರರಾಷ್ಟ್ರೀಯ ಬೆಲೆಗಿಂತ ಹೆಚ್ಚಾಗುತ್ತಿದೆ. ಈ ಗೊಂದಲದಲ್ಲಿ ಪದಾರ್ಥಗಳನ್ನು ಕೊಳ್ಳುವುದಕ್ಕೂ ಮಾರುವುದಕ್ಕೂ ಅನಾನುಕೂಲತೆಗಳು ಹೆಚ್ಚುತ್ತಿವೆ. ಹೀಗಾಗುವುದಕ್ಕೆ ಕಾರಣವೇನೆಂದರೆ – ಅನೇಕ ದೇಶಗಳು ತಮತಮಗೆ ಸೂಕ್ತ ತೋರಿದ ರೀತಿಯಲ್ಲಿ ಹಣ ಸಂಪಾದನೆಗಾಗಿ ವ್ಯಾಪಾರ ಸೌಲಭ್ಯಗಳನ್ನು ಏರ್ಪಡಿಸಿಕೊಂಡಿವೆ. ಅರ್ಥಶಾಸ್ತ್ರ ನಿಪುಣರ ಬೇಡಿಕೆಗಳಿಗೆ ಕೆಲವು ದೇಶಗಳು ಕಿವಿಗೊಡುತ್ತಿಲ್ಲ, ಸರ್ವರಿಗೂ ಅನುಕೂಲವಾದ ಅಂತರರಾಷ್ಟ್ರೀಯ ಏರ್ಪಾಡಿಗೆ ಹಲವು ದೇಶಗಳು ಅವಕಾಶ ಕೊಡುತ್ತಿಲ್ಲ. ಐವತ್ತೇಳು ದೇಶಗಳ ಪ್ರತಿನಿಧಿಗಳನ್ನೊಳಗೊಂಡ ೧೯೨೭, ೧೯೫೮, ೧೯೬೩, ೧೯೭೬, ೧೯೮೫, ೨೦೦೦ ಇಸವಿಯ ಅಂತರರಾಷ್ಟ್ರೀಯ ಆರ್ಥಿಕ ಸಮ್ಮೇಳನವು ಸರ್ವ ಸಮಾನವಾದ ವ್ಯಾಪಾರ ಸೌಲಭ್ಯಗಳನ್ನೇರ್ಪಡಿಸಲು ಮಾಡಿದ ಪ್ರಯತ್ನವು ಸಾರ್ಥವಾಗಲಿಲ್ಲ ಹೀಗೆಯೇ ಅನೇಕ ಹಣಕಾಸಿನ ಸಮ್ಮೇಳನಗಳೂ, ಆರ್ಥಿಕ ಸಮ್ಮೇಳನಗಳೂ ಮಾಡಿದ ಪ್ರಯತ್ನಗಳು ನಿಷ್ಪಲವಾದುವು. ಆದರೆ ರಾಜಕೀಯದಲ್ಲಿಯೂ ಕೈಗಾರಿಕೆಯಲ್ಲಿಯೂ ಪ್ರಗತಿ ಹೊಂದುತ್ತಿರುವ ದೇಶಗಳು ಬಂಡವಾಳ ನೀತಿಯನ್ನು ಅನುಸರಿಸಿ ದೊಡ್ಡ ದೊಡ್ಡ ಮಳಿಗೆಗಳನ್ನು ಕಟ್ಟಿ ಹಣ ಸಂಪಾದನಾ ಕಾರ್ಯದಲ್ಲಿ ನಿರತವಾಗಿವೆ. ಹೀಗಿರುವಾಗ ಕ್ರಿಯಾತ್ಮಕ ಸಂಸ್ಥೆಗಳಿಗೂ ಪೂರ್ಣವಸ್ತುಗಳನ್ನು ಮಾರಾಟ ಮಾಡುವ ಸಂಸ್ಥೆಗಳಿಗೂ ಇರುವ ಅಂತರವನ್ನು ಹೋಗಲಾಡಿಸಿ ಸಮಾಜದ ಆರ್ಥಿಕ ಸ್ಥಿತಿಯನ್ನು ಉತ್ತಮ ಪಡಿಸಬೇಕಾದರೆ ಸಹಕಾರ ತತ್ವವೇ ಬಹುಮುಖ್ಯವಾದ ಸಾಧನವಾಗಿದೆ.
ಶೀಲವಂತರೂ ಧನಿಕರೂ ಬಡವರೂ ಎಲ್ಲರೂ ಒಟ್ಟಿಗೆ ಸೇರಿ ಆರ್ಥಿಕ ಉದ್ಯಮಗಳಲ್ಲಿ ತೊಡಗಿ ಯಾರೊಬ್ಬರ ಹಕ್ಕುಬಾಧ್ಯತೆಗಳಿಗೆ ತೊಂದರೆಯಾಗದಂತೆ ಅನ್ಯೋನ್ಯವಾಗಿ ಕೆಲಸಮಾಡಲು ಸಹಕಾರ ಪದ್ಧತಿಯಲ್ಲಿ ಹೆಚ್ಚು ಅವಕಾಶವಿದೆ.
ಕೈಗಾರಿಕಾ ಕ್ರಾಂತಿಯ ಫಲವಾಗಿ ಸಮತಾವಾದದಂತೆ ಮೊದಲು ಸಹಕಾರತತ್ವವು ಪ್ರಾರಂಭವಾಯಿತು. ಕ್ರಾಂತಿಯಾದ ತರುಣದಲ್ಲಿ ಹಿಂದಿನ ಪದ್ಧತಿಯಂತೆ ಕೆಲಸ ಮಾಡುವವರಿಗೆ ಅದೇ ಕ್ರಮವನ್ನು ಅನುಸರಿಸುವುದಕ್ಕೆ ಕಷ್ಟವಾಯಿತು. ಹಿಂದೆ ಇದ್ದ ಜೀವನದ ಕಟ್ಟುಪಾಡುಗಳು ಸಡಿಲವಾದುವು. ಸಮಾಜದ ಸ್ಥಿತಿಗತಿಗಳನ್ನು ಗಣನೆಗೆ ತರದೆ ಅನೇಕ ಹೊಸಪದ್ದತಿಗಳು ಆಚರಣೆಯಲ್ಲಿ ಬಂದುವು. ಕಾರ್ಖಾನೆಗಳ ಪೈಪೋಟಿಯಿಂದ ಅನೇಕ ಕೈಕಸುಬುಗಳು ಹಾಳಾದವು. ಕಾರ್ಖಾನೆಗಳಲ್ಲಿ ದುಡಿಯುವ ಹೆಂಗಸರು ಮಕ್ಕಳ ಆರೋಗ್ಯವು ಹದಗೆಟ್ಟಿತು. ಇವುಗಳ ಪರಿಹಾರಕ್ಕೆ ಯಾವ ಕಟ್ಟಳೆಯೂ ಏರ್ಪಡಲಿಲ್ಲ. ಕೆಲಸಗಾರರು ಒಟ್ಟಿಗೆ ಸೇರಿ ಯಾವುದಾದರೂ ಸಹಾಯ ಸಂಪತ್ತಿಯನ್ನು ಒದಗಿಸಿ ಕೊಳ್ಳುವುದಕ್ಕೂ ನಿರ್ಬಂಧವಿತ್ತು. ಈ ಸ್ಥಿತಿಯಲ್ಲಿರುವಾಗ ಸಹಕಾರ ತತ್ವವು ಮಾನವನ ಜೀವನದಲ್ಲಿ ಅವನ ನೈತಿಕಗುಣದ ಆಧಾರದ ಮೇಲೆ ಪ್ರಾರಂಭವಾದ ಅರ್ಥ ಸಾಧನೆ ಮಾರ್ಗವಾಯಿತು.
ಮಾನವನ ಜೀವನದಲ್ಲಿ ಅನೇಕ ಕೆಲಸಗಳನ್ನು ಸಾಧಿಸಲು ಅನಾದಿಕಾಲದಿಂದ ಪರಸ್ಪರ ಸಹಾಯವು ಆಚರಣೆಯಲ್ಲಿ ಬಂದಿದೆ. ಆರ್ಥಿಕ ಜೀವನದಲ್ಲಂತೂ ಇದಕ್ಕೆ ಬಹಳ ಪ್ರಾಮುಖ್ಯತೆ ಇದೆ. ಸುಮಾರು ಒಂದೂವರೆ ಶತಮಾನದಿಂದ ಪ್ರಪಂಚದ ಅನೇಕ ಭಾಗಗಳಲ್ಲಿ ಸಹಕಾರ ಪದ್ಧತಿಯು ಆಚರಣೆಯಲ್ಲಿ ಬಂದಿದೆ. ಪ್ರಪಂಚ ಆರ್ಥಿಕ ರಚನಾಕ್ರಮಕ್ಕೂ, ಶಾಂತಿ ಸಮಾಧಾನ ಸ್ಥಾಪನೆಗೂ, ಸಹಕಾರಿ ತತ್ವವು ಸಹಾಯ ಮಾಡುತ್ತಿದೆ. ಹೀಗೆ ಹಬ್ಬುತ್ತಿರುವ ಸಹಕಾರ ಸಂಸ್ಥೆಗಳ ಅಭಿವೃದ್ಧಿ ಕ್ರಮವನ್ನು ವಿಚಾರ ಮಾಡುವುದು ಯುಕ್ತವಾಗಿದೆ.
ಇಂಗ್ಲೆಂಡ್ ದೇಶವು ಸಹಕಾರ ಪದ್ಧತಿಗೆ ತೌರುಮನೆ, ಹದಿನೆಂಟನೆಯ ಶತಮಾನದಲ್ಲಿ ಇಲ್ಲಿ ಕೈಗಾರಿಕಾ ಕ್ರಾಂತಿಯುಂಟಾಯಿತು. ಇದಕ್ಕೆ ಮುಂಚೆ ಸಣ್ಣ ಕೈಗಾರಿಕೆಗಳು ಉತ್ತಮ ಸ್ಥಿತಿಯಲ್ಲಿದ್ದವು. ವ್ಯವಸಾಯವೇ ಮುಖ್ಯವೃತ್ತಿಯಾಗಿದ್ದುದರಿಂದ ಜನರು ಅನೇಕ ಉಪಕಸಬುಗಳನ್ನು ಕೈಕೊಂಡು ನೆಮ್ಮದಿಯಿಂದ ಜೀವನ ನಡೆಸುತ್ತಿದ್ದರು. ಈ ರೀತಿಯಾದ ನೆಮ್ಮದಿಯು ಬಹಳ ದಿವಸ ನಿಲ್ಲಲಿಲ್ಲ. ಆರ್ಥಿಕವಾಗಿ ಅಭಿವೃದ್ಧಿ ಹೊಂದುವ ರಚನಾಕ್ರಮಕ್ಕೆ ಅನುಕೂಲವಾದ ದೊಡ್ಡ ಕಾರ್ಖಾನೆಗಳು ಸ್ಥಾಪನೆಯಾದುವು. ಬಂಡವಾಳಗಾರರು ಹಣದ ಆಸೆಗೆ ಒಳಗಾಗಿ, ಶ್ರಮಜೀವಿಗಳು ಸೂರೆಮಾಡಲು ತೊಡಗಿದರು, ಕೈಕಸುಬನ್ನು ಬಿಟ್ಟು ಜನರು ಗಿರಣಿಗಳನ್ನು ಪ್ರವೇಶಿಸಿದರು. ಕೂಲಿಕಾರರ ಸಂಖ್ಯೆಯು ಹೆಚ್ಚಿದಾಗ ಮಾಲಿಕರು ಕೂಲಿಯ ದರವನ್ನು ಕಡಿಮೆ ಮಾಡಿದರು. ಶ್ರಮಜೀವಿಗಳ ವಿಚಾರದಲ್ಲಿ ಸರ್ಕಾರದವರು ಉದಾಸೀನರಾಗಿದ್ದರು. ಅವರ ಆರ್ಥಿಕ ಜೀವನದಲ್ಲಿ ಸ್ವಾತಂತ್ರ್ಯವಾಗಲಿ ಅಥವಾ ಹಕ್ಕುಬಾಧ್ಯತೆ ರಕ್ಷಣೆಯಾಗಲಿ ಇರಲಿಲ್ಲ ಹೀಗೆ ಶ್ರಮಜೀವಿಗಳು ಅಂಧಕಾರದಲ್ಲಿ ಮುಳುಗಿ ಅನೇಕ ವಿಧವಾದ ಕಷ್ಟಗಳನ್ನನುಭವಿಸುತ್ತಿದ್ದರು. ಇಂತಹ ಕಷ್ಟದೆಶೆಯಲ್ಲಿದ್ದವರಿಗೆ ರಾಬರ್ಟ್ ಓವನ್ ಎಂಬ ಮಹಾಪುರುಷನು ಸಹಕಾರ ತತ್ವವನ್ನು ಬೋಧಿಸಿ ಅವರ ಕಷ್ಟಪರಿಹಾರ ಪ್ರಯತ್ನ ಮಾಡಿದನು. [2]
ಬಂಡವಾಳ ಪ್ರಭುತ್ವದ ಕೆಟ್ಟ ಪದ್ದತಿಗಳು ಅತ್ಯುನ್ನತ ಸ್ಥಿತಿಯಲ್ಲಿದ್ದಾಗ, ರಾಬರ್ಟ್ ಓವನ್ನನು ೧೭೭೧ನೇ ಇಸವಿಯಲ್ಲಿ, ವೇಲ್ಸ್ ಭಾಗದ ನ್ಯೂರ್ಟೌ ಎಂಬ ಗ್ರಾಮದಲ್ಲಿ ಜನಿಸಿದನು. ಸಂಸಾರದ ಅನಾನುಕೂಲತೆಯಿಂದ ಈತನು ತನ್ನ ಒಂಬತ್ತನೆಯ ವಯಸ್ಸಿನಲ್ಲಿ ಕೆಲಸಕ್ಕೆ ಸೇರಿದನು. ವ್ಯಾಪಾರದಲ್ಲಿ ಇವನಿಗೆ ಅಭಿರುಚಿ ಹೆಚ್ಚಾಗಿದ್ದುದರಿಂದ ತನ್ನ ಹತ್ತೊಂಬತ್ತನೆಯ ವಯಸ್ಸಿನ ವೇಳೆಗೆ ತಾನು ಕಷ್ಟಪಟ್ಟು ಸಂಪಾದಿಸಿದ ಹಣದ ಸಹಾಯದಿಂದ ಮ್ಯಾಂಚೆಸ್ಟರ್ ಪಟ್ಟಣದ ಯಂತ್ರ ತಯಾರು ಮಾಡುವ ಕಾರ್ಖಾನೆಯ ಪಾಲುಗಾರನಾದನು. ಹೀಗೆ ವ್ಯಾಪಾರದಲ್ಲಿ ಅಭಿವೃದ್ಧಿ ಹೊಂದಿ ಕೆಲವು ವರ್ಷಗಳಾದ ಮೇಲೆ ಸ್ಕಾಟ್ಲೆಂಡ್ ದೇಶದ ನ್ಯೂಲನಾರ್ಕ್ ಎಂಬ ಗ್ರಾಮದಲ್ಲಿ ಒಂದು ನೂಲಿನ ಗಿರಣಿಯ ಪಾಲುಗಾರನಾದನು. ಗಿರಣಿಯಲ್ಲಿ ಕೆಲಸ ಮಾಡುತ್ತಿದ್ದ ಶ್ರಮಜೀವಿಗಳ ಜೀವನವು ಆಗ ಬಹಳ ಕಷ್ಟವಾಗಿತ್ತು. ಅವರೆಲ್ಲರೂ ಸಾಮಾನ್ಯವಾಗಿ ಅವಿದ್ಯಾವಂತರು. ಅವರಲ್ಲಿ ಅಪ್ರಮಾಣಿಕತೆ, ಅಸೂಯೆ, ಆತ್ಮಪ್ರಶಂಸೆ, ವಂಚನೆ ಮುಂತಾದ ದುರ್ಗುಣಗಳು ತುಂಬಿದ್ದವು. ಬಡತನದ ಬೇನೆ, ಸಾಲದ ಹೊರೆ, ಕುಡುಕುತನ ಮುಂತಾದುವು ಅವರನ್ನು ಬಾಧಿಸುತ್ತಿದ್ದುವು. ಇಂತಹ ಕಡುಬಡತನದಲ್ಲಿ ಕಷ್ಟಪಡುತ್ತಿದ್ದ ಶ್ರಮಜೀವಿಗಳ ಜೀವನವನ್ನು ಉತ್ತಮಪಡಿಸಲು ರಾಬರ್ಟ್ ಓವನ್ನನ್ನು ಪ್ರಯತ್ನಿಸಿದನು.
ಮನುಷ್ಯನ ಜೀವನದ ಏರಿಳಿತಗಳಿಗೆ ಸುತ್ತಮುತ್ತಲಿನ ವಾತಾವರಣವು ಬಹುಮಟ್ಟಿಗೆ ಸಹಾಯ ಮಾಡುವುದೆಂದು ಓವನ್ನನ ನಂಬಿಕೆ. ಇಂತಹ ವಾತಾವರಣವನ್ನು ಪರಿಷ್ಕರಿಸುವುದೇ ಸಮಾಜೋದ್ಧಾರದ ಪ್ರಥಮ ಹಂತವೆಂದು ತಿಳಿದು ಓವನನ್ನು, ಶ್ರಮಜೀವಿಗಳಿಗೆ ನೈರ್ಮಲ್ಯದ ಮಹತ್ವವನ್ನು ಬೋಧಿಸಿದನು. ಅವರು ಮನೆಯನ್ನು ಮೈ ಬಟ್ಟೆ ಮುಂತಾದವನ್ನು ಚೊಕ್ಕಟವಾಗಿಟ್ಟುಕೊಳ್ಳುವಂತೆ ತಿಳಿಸಿದನು. ಅವರಿಗೆ ಆಹಾರ ಸಾಮಗ್ರಿಗಳು ಸುಲಭ ಬೆಲೆಗೆ ದೊರಕುವಂತೆ ಒಂದು ಅಂಗಡಿಯನ್ನು ಇಡಿಸಿದನು. ಕೂಲಿಜನಗಳ ಅನಾಥ ಮಕ್ಕಳ ಪೋಷಣೆಗೂ ಶಿಶುಗಳ ಆರೋಗ್ಯ ರಕ್ಷಣೆಗೂ ತಕ್ಕ ವ್ಯವಸ್ಥೆ ಮಾಡಿದನು. ಇವೆಲ್ಲ ಕಾರ್ಯಗಳಲ್ಲಿಯೂ ಒಗ್ಗಟ್ಟು ಮತ್ತು ಪರಸ್ಪರ ಸಹಾಯವು ತನ್ನ ಉದ್ಯಮದ ಅಡಿಗಲ್ಲೆಂದು ಭಾವಿಸಿದನು. ಕೆಲಸಗಾರರನ್ನು ಒಟ್ಟಿಗೆ ಸೇರಿಸುವುದಕ್ಕಾಗಿ ಉತ್ತಮ ನಾಟಕ ಶಾಲೆಗಳನ್ನೂ, ಪುಸ್ತಕ ಭಂಡಾರಗಳನ್ನೂ ಸ್ಥಾಪಿಸಿದನು. ಗಿರಣಿಯ ಕೆಲಸಗಾರರಿಗೆ ಮಿತವ್ಯಯದ ಮಹಿಮೆಯನ್ನು ತಿಳಿಸಿ, ಅವರು ಹಣ ಶೇಖರಿಸುವ ಮಾರ್ಗವನ್ನು ತೋರಿಸಿಕೊಟ್ಟನು. ಈ ಬಗೆಯ ಕಾರ್ಯಕ್ರಮಗಳಿಂದ ಶ್ರಮಜೀವಿಗಳಲ್ಲಿ ಸೌಹಾರ್ದವೂ ಹುರುಪೂ ಉತ್ಸಾಹವೂ ನೆಲಸುವಂತೆ ಮಾಡಿದ ಕೀರ್ತಿಯು ರಾಬರ್ಟ್ ಓವನ್ನಿಗೇ ಸೇರಿತು. ಅವನ ಶ್ರೇಷ್ಠ ಉದ್ಯಮಗಳಿಂದ ಗಿರಣಿಯ ಜನರ ಸಂಪತ್ತು ಹೆಚ್ಚಿದುದಲ್ಲದೆ ಅವರ ಜೀವನವು ಉತ್ತಮವಾಯಿತು. ತಾನು ಮಾಡಿದ ಕೆಲಸಗಳನ್ನೆಲ್ಲಾ ಇತರರೂ ಮಾಡುವಂತೆ ಪ್ರೇರೇಪಿಸಿದನು.
ಗಿರಣಿ ಮಾಲೀಕರು ಮಾನವ ಹಿತದೃಷ್ಟಿಯಿಂದ ತಮಗೆ ಸೇರಿದ ಶ್ರಮಜೀವಿಗಳಿಗೆ ಅನುಕೂಲಗಳನ್ನು ಕಲ್ಪಿಸುವುದು, ಪ್ರಭುತ್ವದವರು ಕೂಲಿಗಾರರ ಅಭಿವೃದ್ಧಿ ವಿಷಯದಲ್ಲಿ ಸೂಕ್ತ ಕಾನೂನು ಮಾಡುವುದು, ಕೆಲಸಗಾರರು ತಮ್ಮ ಸ್ವಸಾಮರ್ಥ್ಯ ಮತ್ತು ಪರಸ್ಪರ ಸಹಾಯದಿಂದ ತಮ್ಮ ಜೀವನವನ್ನು ಉತ್ತಮ ಪಡಿಸಿಕೊಳ್ಳುವ ಕಾರ್ಯಕ್ರಮವನ್ನು ಅನುಸರಿಸುವುದು ಈ ಮೂರು ರಾಬರ್ಟ್ ಓವನ್ನನು ಪ್ರಯತ್ನಿಸಿದ ಘನ ಸಾಧನೆಗಳು. ಆಗಿನ ಪರಿಸ್ಥಿತಿಯಲ್ಲಿ ಈ ಸಾಧನೆಗಳು ಅಷ್ಟು ಸುಲಭವಾಗಿರಲಿಲ್ಲ. ಆ ಕಾಲದಲ್ಲಿ ಪ್ರಭುತ್ವದವರಿಗಾಗಲಿ, ಗಿರಕಿ ಮಾಲಿಕರಿಗಾಗಲೀ, ಶ್ರಮ ಜೀವಿಗಳ ವಿಷಯದಲ್ಲಿ ತಾಳ್ಮೆ ಅಥವಾ ಸಹಾನುಭೂತಿ ಇರಲಿಲ್ಲ. ಅಂತಹ ಪರಿಸ್ಥಿತಿಯಲ್ಲಿ ರಾಬರ್ಟ್ ಓವನ್ನನು ಧೈರ್ಯಮಾಡಿ ಮುಂದೆ ಬಂದು ಶ್ರಮಜೀವಿಗಳ ಬಾಳನ್ನು ಉತ್ತಮಗೊಳಿಸಲು ಮಾಡಿದ ಪ್ರಯತ್ನವು ಪ್ರಸ್ತುತ್ಯರ್ಹವಾದುದು. ಇಂಗ್ಲೆಂಡ್ ದೇಶದ ಸಹಕಾರ ಪದ್ಧತಿಗೆ ಈತನೇ ಜನಕನೆಂದು ಹೇಳಬಹುದು. ಗಿರಣಿಮಾಲಿಕರ ಮತ್ತು ಶ್ರಮಜೀವಿಗಳ ಸೌಹಾರ್ದವೇ, ಗಿರಣಿಗಳ ಅಭಿವೃದ್ಧಿಯ ಅಡಿಗಲ್ಲೆಂಬ ಉಚ್ಚ ಧ್ಯೇಯಗಳೆಲ್ಲ ಕಾರ್ಯ ರೂಪದಲ್ಲಿ ಬಂದು ಕೆಲಸಗಾರರ ಜೀವನವು ಉತ್ತಮಗೊಂಡಿತು.
ರಾಬರ್ಟ್ ಓವನ್ನನು ಹಾಕಿಕೊಟ್ಟ ಮಾರ್ಗದಲ್ಲಿ ಇಂಗ್ಲೆಂಡ್ ದೇಶದ ಲ್ಯಾಂಕ್ ಷೈರ್ ನಲ್ಲಿರುವ ರಾಕ್ ಡೇಲ್ ಎಂಬ ಗ್ರಾಮದ ಇಪ್ಪತ್ತೆಂಟು ಜನ ನೇಯ್ಗೆಯವರು ಮೊದಲು ಸಹಕಾರ ಪದ್ಧತಿಯನ್ನು ಕಾರ್ಯರೂಪಕ್ಕೆ ತಂದರು. ಇವರು ಶ್ರಮಜೀವಿಗಳ ಕಷ್ಟವನ್ನು ಸ್ವತಃ ಅನುಭವಿಸಿ, ತಾವು ಹೂಡಿದ ಮುಷ್ಕರದ ಫಲವಾಗಿ ಕೆಲಸ ಬಿಟ್ಟರು ಆನಂತರ ಎಲ್ಲರೂ ಒಟ್ಟಿಗೆ ಸೇರಿ ಒಂದು ಸಹಕಾರಿ ಉಗ್ರಾಣವನ್ನು ಸ್ಥಾಪಿಸಿದರು, ಈ ರಾಕ್ ಡೇಲ್ ಮುಖಂಡರ ಪ್ರಯತ್ನವು ಸಫಲವಾಯಿತು. ಈ ಸಮಾಚಾರವು ಎಲ್ಲ ಕಡೆಗೂ ಹರಡಿತು. ಅನೇಕ ಕಡೆಗಳಲ್ಲಿ ಈ ತತ್ವವನ್ನೇ ಅನುಸರಿಸಿ ಇಂತಹ ಸಂಘಗಳು ಸ್ಥಾಪಿಸಲ್ಪಟ್ಟವು. ರಾಕಂಡೇಲ್ ಸಂಘದ ಮೂಲ ತತ್ವಗಳನ್ನು ಈ ರೀತಿ ಸಂಗ್ರಹಿಸಬಹುದು.
೧. ವ್ಯಾಪಾರವನ್ನು ನಗದಾಗಿಯೇ ನಡೆಯಿಸುವುದು.
೨. ಪೇಟೆಧಾರಣೆಗೆ ಅನುಗುಣವಾಗಿ ಪದಾರ್ಥಗಳನ್ನು ಮಾರುವುದು.
೩. ಖರ್ಚನ್ನೆಲ್ಲಾ ಕಳೆದು, ಉಳಿದ ಹಣದಲ್ಲಿ ಸ್ವಲ್ಪಭಾಗವನ್ನು ಅಪದ್ಧನವಾಗಿಟ್ಟು ಉಳಿದುದನ್ನು ಸಹಕಾರ ಪ್ರಚಾರ ಮತ್ತು ವಿದ್ಯಾಭಿವೃದ್ಧಿ ಕೆಲಸಗಳಿಗೆ ವಿನಿಯೋಗಿಸುವುದು.
೪. ಬಂಡವಾಳ ಬಡ್ಡಿಯನ್ನು ತೆಗೆದಿಟ್ಟು, ಉಳಿದ ಹಣವನ್ನು ಸದಸ್ಯರ ವ್ಯಾಪಾರದ ಮೊಬಲಗಿನ ಮೇಲೆ ಸಮನಾಗಿ ಹಂಚುವುದು.
೫. ಸದಸ್ಯರು ಸಂಘದ ಆಡಳಿತವನ್ನು ಸಮನಾದ ದೃಷ್ಟಿಯಿಂದ ನಡೆಯಿಸುವುದು.
೬. ಮತವಿಷಯಗಳಲ್ಲಿ ಸಂಘವು ತಟಸ್ತ್ಯದಿಂದ ಇರುವುದು.
ಮೇಲೆ ಕಂಡ ತತ್ವಗಳನ್ನು ಅನುಸರಿಸಿ ಸ್ಥಾಪಿಸಲ್ಪಟ್ಟ ಯಾವ ಸಹಕಾರ ಉಗ್ರಾಣವು ಹೀನಸ್ಥಿತಿಗೆ ಬರಲಿಲ್ಲ. ಈ ಉಗ್ರಾಣಗಳ ಕೆಲಸವು ಅತ್ಯಾಶ್ಚರ್ಯಕರವಾಗಿದೆ. ಲಕ್ಷಾಂತರ ಜನರು ಈ ಉಗ್ರಾಣಗಳಲ್ಲಿ ಕೆಲಸ ಮಾಡುತ್ತಿದ್ದಾರೆ. ಪದಾರ್ಥಗಳು ಸಹಕಾರ ಗಿರಣಿಗಳಲ್ಲಿಯೆ ತಯಾರಾಗುತ್ತಿವೆ. ಈ ಗಿರಣಿಗಳಿಂದ ಶ್ರಮಜೀವಿಗಳಿಗೆ ವರ್ಷ ಒಂದಕ್ಕೆ ಸುಮಾರು ನಾಲ್ಕುಕೋಟಿ ಪೌಂಡುಗಳು ವ್ಯಾಪಾರ ಮತ್ತು ವಾಣಿಜ್ಯ ವ್ಯವಹಾರವನ್ನು ಈ ಉಗ್ರಾಣಗಳೆಲ್ಲ ಒಟ್ಟಿಗೆ ಸೇರಿ ಒಟ್ಟು ರಾಶಿ ವ್ಯಾಪಾರಕ್ಕೆ ಅನುಕೂಲವಾದ ಒಂದು ಹೋಲ್ ಸೆಲ್ ಸಂಘವನ್ನು ಏರ್ಪಡಿಸಿದವು. ಐದು ವರ್ಷದ ನಂತರ ಇಂತಹ ಇನ್ನೊಂದು ಸಂಘವನ್ನು ಸ್ಥಾಪಿಸಲಾಯಿತು. ಈ ಎರಡು ದೊಡ್ಡ ಸಂಘಗಳು ನಾನಾ ಶಾಖೆಗಳನ್ನು ಸ್ಥಾಪಿಸಿ, ತಮ್ಮ ಸ್ವಂತ ಗಿರಣಿಗಳಲ್ಲಿ ತಯಾರಾದ ಪದಾರ್ಥಗಳ ಮಾರಾಟ ಮಾಡಲು ಪ್ರಾರಂಭಿಸಿದವು. ಇವುಗಳು ತಮ್ಮ ಸ್ವಂತ ಹಡಗುಗಳನ್ನು ಇಟ್ಟುಕೊಂಡು ಇತರ ದೇಶಗಳಲ್ಲಿ ಮಳಿಗೆಗಳನ್ನು ಸ್ಥಾಪಿಸಿ, ಪದಾರ್ಥಗಳನ್ನು ಮಾರಾಟಕ್ಕೆ ಸಾಗಿಸುತ್ತಿವೆ. ಹೀಗೆ ಇಂಗ್ಲೆಂಡ್ ದೇಶದ ಸಹಕಾರ ಬೆಳವಣಿಗೆಯು ಅತ್ಯಂತ ಪ್ರಾಮುಖ್ಯತೆಯನ್ನು ಪಡೆದಿದೆ. ಇನ್ನು ಯಾವ ದೇಶದಲ್ಲಿಯೂ ಸಹಕಾರ ಉಗ್ರಾಣಗಳ ಅಭಿವೃದ್ಧಿಯೂ ಇಷ್ಟು ಸಮಪರ್ಕವಾಗಿಲ್ಲ.
ಇಂಗ್ಲೆಂಡ್ ದೇಶದ ಸಹಕಾರ ಸಂಸ್ಥೆಗಳೆಲ್ಲ ಉಗ್ರಾಣ ಸಂಘಗಳೇ ಆಗಿವೆ. ಈ ಸಂಘಗಳು ಸದಸ್ಯರಲ್ಲಿ ಮಿತವ್ಯಯವನ್ನು ಹರಡಿ ಸ್ವಸಾಮಥ್ಯದಿಂದ ಅವರು ತಮ್ಮ ಜೀವನವನ್ನು ಉತ್ತಮಗೊಳಿಸುವಂತೆ ಮಾಡುತ್ತಿವೆ. ವೈದ್ಯ ಸಹಾಯ, ವಿದ್ಯಾಭ್ಯಾಸ, ವಿದೇಶ ಪ್ರಯಾಣ ಮುಂತಾದ ಉದ್ಯಮಗಳಿಗೆ ಸಹಕಾರ ಸಂಘಗಳು ಸಹಾಯ ಮಾಡುತ್ತಿವೆ. ವ್ಯಾಪಾರೋದ್ಯಮಗಳಲ್ಲಿಯೂ, ಸಂಘದ ಕಾರ‍್ಯ ನಿರ್ವಾಹದಲ್ಲಿಯೂ ಸದಸ್ಯರಿಗೆ ಶಿಕ್ಷಣ ಕೊಡಲಾಗುತ್ತಿದೆ. ರಾಕ್ ಡೇಲ್ ಅಗ್ರಗಾಮಿಗಳು ವಿದ್ಯಾಭ್ಯಾಸ ಸಹಕಾರತತ್ವವು ಜನರಿಗೆ ಚೆನ್ನಾಗಿ ಮನದಟ್ಟಾಗಬೇಕಾದರೆ ವಿದ್ಯಾಪ್ರಚಾರವು ಅತ್ಯಾವಶ್ಯಕ ಎಂಬುದಾಗಿ ಅವರು ತಿಳಿದಿದ್ದರು. ಬಂಡವಾಳ ಪ್ರಭುತ್ವ ಮತ್ತು ಸಮಾಜ ಸಮತ ಅಕ್ರಮದ ಹೊಡೆತದಿಂದ ರಕ್ಷಿಸಬೇಕಾದರೆ, ಸಹಕಾರ ತತ್ವ ಪ್ರಚಾರಕ್ಕೆ ಪ್ರತಿಯೊಂದು ಸಹಕಾರ ಸಂಘವೂ ಹೆಚ್ಚು ಪ್ರಯತ್ನಿಸಬೇಕೆಂಬ ತತ್ವವನ್ನು ಇಂಗ್ಲೆಂಡ್ ದೇಶವು ಅನುಸರಿಸುತ್ತಾ ಇದೆ*[3]
ರಾಬರ್ಟ್ ಓವನ್ ಮಹಾಪುರುಷನು ಸಹಕಾರ ಪದ್ಧತಿಯ ಪ್ರಥಮ ಮಾರ್ಗವನ್ನು ಇಂಗ್ಲೆಂಡ್ ದೇಶದ ಜನರಿಗೆ ತೋರಿಸಿದನು. ಇದನ್ನು ಅತ್ಯುತ್ತಮ ರೀತಿಯಲ್ಲಿ ರಾಕ್ ಡೇಲ್ ಮುಖಂಡರು ಅನುಸರಿಸಿ ಜಯಭೇರಿ ಹೊಡೆದರು. ಇಂಗ್ಲೆಂಡ್ ದೇಶದ ಸಹಕಾರ ಪದ್ಧತಿಯ ಅಭಿವೃದ್ದಿಗೆ ಅಲ್ಲಿಯ ಜನರ ಸಾಮರ್ಥ್ಯವೇ ಮುಖ್ಯ ಕಾರಣ. ಪ್ರಭುತ್ವದವರು ಅಷ್ಟೊಂದು ಸಹಾಯ ಮಾಡದಿದ್ದರೂ. ಕಾಲಕ್ರಮದಲ್ಲಿ ಅಗತ್ಯವಾದ ಕಾನೂನುಗಳನ್ನು ಆಚರಣೆಯಲ್ಲಿ ತಂದರು. ಈ ತತ್ವವನ್ನು ಭರತಖಂಡದ ಸಹಕಾರ ಪ್ರೇಮಿಗಳು ಅಗತ್ಯವಾಗಿ ಗಮನದಲ್ಲಿಡಬೇಕು.
ಪ್ರಪಂಚದ ಅನೇಕ ಭಾಗಗಳಲ್ಲಿ ಸಹಕಾರ ಚಳವಳಿಯು ತನ್ನದೆಯಾದ ಮಹತ್ವವನ್ನು ಪಡೆದಿದೆ. ಯೂರೋಪು ಖಂಡದಲ್ಲಿ ಅನೇಕ ದೇಶಗಳು ಸಹಕಾರ ವಿಷಯದಲ್ಲಿ ಹೆಚ್ಚು ಉತ್ಸಾಹವನು ತೋರಿಸಿವೆ. ಒಂದೊಂದು ದೇಶದಲ್ಲಿ ಒಂದೊಂದು ವಿಧವಾದ ಸಹಕಾರ ಸಂಘಗಳು ಹೆಚ್ಚು ಪ್ರಾಮುಖ್ಯತೆಯನ್ನು ಪಡೆದಿವೆ. ಇಂಗ್ಲೆಂಡ್ ದೇಶದಲ್ಲಿ ಸಹಕಾರ ಉಗ್ರಾಣಗಳು, ಫ್ರಾನ್ಸ್ ಮತ್ತು ಬೆಲ್ಜಿಯಂ ದೇಶದಲ್ಲಿ ಸಹಕಾರ ವಿಮಾಸಂಘಗಳು, ಇಟಲಿ ಮತ್ತು ಜರ್ಮನಿಯಲ್ಲಿ ಸಹಕಾರ ಲೇವಾದೇವಿ ಸಹಕಾರ ಸಂಘಗಳಿಗೆ ಜರ್ಮನಿ ದೇಶದ ಸಂಘಗಳು ಮಾರ್ಗದರ್ಶಕಗಳಾದವು.
ಲೇವಾದೇವಿ ಸಂಘಗಳಿಗೆ ಜರ್ಮನಿಯ ಪ್ರಸಿದ್ಧಿಯಾಗಿದೆ. ಇವುಗಳಲ್ಲಿ ಎರಡು ಬಗೆಗಳಿವೆ. ಒಂಡು ಗ್ರಾಮಜೀವನಕ್ಕೆ ಯೋಗ್ಯವಾದುದು ಇನ್ನೊಂದು ನಗರಕ್ಕೆ ಅರ್ಹವಾದುದು. ಈ ಎರಡು ಬಗೆಯ ಸಹಕಾರ ಸಂಘಗಳನ್ನು ಸ್ಥಾಪಿಸಿದ ಮಹನೀಯರ ವಿಷಯವಾಗಿಯೂ, ಅವುಗಳ ರೀತಿ ನೀತಿಗಳ ವಿಷಯವಾಗಿಯೂ ಇಲ್ಲಿ ವಿಚಾರ ಮಾಡುವುದು ಪ್ರಯೋಜನಕಾರಿಯಾಗಿದೆ. ಗ್ರಾಮ ಜೀವನಕ್ಕೆ ಸರಿದೂಗುವ ಸಹಕಾರ ಸಂಘವನ್ನು ಸ್ಥಾಪಿಸಿದವನು ರೈಯಿಪಿರ್ಸನ್ ಎಂಬುವರು. ಇವನು ಬಡಜನರಿಗೆ ಆಲೂಗೆಡ್ಡೆಯನ್ನು ಸುಲಭವಾಗಿ ದೊರಕಿಸುವುದಕ್ಕಾಗಿ ಒಂದು ಸಣ್ಣ ಹಳ್ಳಿಯಲ್ಲಿ ಮೊದಲು ಒಂದು ಸಂಸ್ಥೆಯನ್ನು ಸ್ಥಾಪಿಸಿದನು. ಈ ಸಂಸ್ಥೆಯ ಅನುಭವವನ್ನು ಪಡೆದು. ಇನ್ನೊಂದು ಹಳ್ಳಯಲ್ಲಿ ಬಂದು ಲೇವಾದೇವಿ ಸಂಘವನ್ನು. ಸ್ಥಾಪಿಸಿದನು. ಸಂಘದ ಸದಸ್ಯರು ಮನೆ ಜಮೀನು ಮುಂತಾದವುಗಳ ಆಧಾರವಿಲ್ಲದೆ ಸ್ವಂತ ನಂಬಿಕೆಯ ಮೇಲೆ ಸಾಲ ಪಡೆಯಬಹುದಾಗಿತ್ತು. ಈ ರೀತಿಯ ಸಂಘಗಳು ವಿಸ್ತಾರವಾಗಿ ಸ್ಥಾಪನೆಯಾದ ಮೇಲೆ, ಇವು ಬಡವರಾದ, ಗುಣಾಢ್ಯರಾದ ಸದಸ್ಯರಿಗೆ ಬಂಡವಾಳವನ್ನೊದಗಿಸಿ ಅವರು ತಮ್ಮ ಆರ್ಥಿಕ ಜೀವನವನ್ನು ಉತ್ತಮಪಡಿಸಿಕೊಳ್ಳುವಂತೆ ಸಹಾಯ ಮಾಡುತ್ತಿದ್ದುವು. ರೈಯಿಪಿರ್ಸನ್ ಸಂಘಗಳು ರೈತರ ನೈತಿಕಾಭಿವೃದ್ಧಿಯನ್ನು ಮುಖ್ಯ ಧ್ಯೇಯವನ್ನಾಗಿ ಇಟ್ಟುಕೊಂಡು ಸದಸ್ಯರಿಗೆ ಸಹಾಯ ಮಾಡುತ್ತಿದ್ದುವು. “ಸದಸ್ಯರ ನೈತಿಕ ಮತ್ತು ಆರ್ಥಿಕ ಸ್ಥಿತಿಯನ್ನು ಉತ್ತಮಪಡಿಸುವುದು. ಸದಸ್ಯರ ಲಾಭದಾಯಕ ಉದ್ಯಮಗಳಿಗೆ ಬಂಡವಾಳವನ್ನು ಒದಗಿಸುವುದು ಸದಸ್ಯರು ಸ್ವಲ್ಪ ಹಣವನ್ನಾದರೂ ಗಳಿಸುವಂತೆ ಮಾಡುವುದು ಇವೇ ಮುಂತಾದುವು ಈ ಸಹಕಾರ ಸಂಘಗಳ ಮುಖ್ಯ ಉದ್ದೇಶವಾಗಿತ್ತು. ”
ರೈಯಿಪಿರ್ಸನ್ ಸಂಘಗಳು ಒಂದೊಂದು ಗ್ರಾಮಕ್ಕೆ ಒಂದೊಂದು ಸ್ಥಾಪಿತವಾಗಿ, ವಾರಕ್ಕೊಂದು ಸಾರಿ ಸಭೆಗಳನ್ನು ಸೇರಿಸಿ ಸಂಘದ ಆರ್ಥಿಕ ಸ್ಥಿತಿ ಮತ್ತು ಇತರ ಅನುಕೂಲತೆಯ ವಿಚಾರವಾಗಿ ಚರ್ಚೆ ನಡೆಯಿಸಿ ಸೂಕ್ತ ಕಾರ್ಯಕ್ರಮವನ್ನು ಅನುಸರಿಸುತ್ತಿದ್ದವು. ಜರ್ಮನಿ ದೇಶದ ಒಟ್ಟು ರೈತರ ಸಂಖ್ಯೆಯಲ್ಲಿ ಅರ್ಧಕ್ಕಿಂತ ಹೆಚ್ಚಾಗಿ ಈ ಸಂಘಗಳ ಸದಸ್ಯರಾಗಿದ್ದಾರೆ. ಸಾಹುಕಾರರ ಗುಲಾಮರಾಗಿ ನರಳುತ್ತಿದ್ದ ರೈತರಿಂದ ತುಂಬಿದ್ದ ಒಂದು ಹಳ್ಳಿಯಲ್ಲಿ ರೈಯಿಪಿರ್ಸನ್ ಸಂಘವು ಸ್ವಲ್ಪಕಾಲದಲ್ಲಿಯೇ ಅಲ್ಲಿಯ ರೈತರನ್ನು ಸಾಲದಿಂದ ಬಿಡುಗಡೆ ಮಾಡಿ ಅವರ ಅರ್ಥಿಕ ಸ್ಥಿತಿಯನ್ನು ಉತ್ತಮಪಡಿಸಿತು. ಅವರಿಗೆ ಅನುಕೂಲವಾದ ವ್ಯವಸಾಯದ ಮುಟ್ಟುಗಳು, ಬಂಡವಾಳ ಮುಂತಾದುವನ್ನು ಒದಗಿಸಿತು. ಇದರಿಂದ ರೈತರು ಹೆಚ್ಚು ಹಣ ಸಂಪಾದನೆ ಮಾಡಿದರು. ಅವರ ಜೀವನವು ಉತ್ತಮವಾಯಿತು” ಹೀಗೆ ರೈಯಿಪಿರ್ಸನ್ ಸಂಘಗಳು ಜರ್ಮನಿ ದೇಶದಲ್ಲೆಲ್ಲಾ ಹರಡಿ ದೇಶದ ವ್ಯಾಪಾರವನ್ನೂ ವ್ಯವಸಾಯವನ್ನೂ ಉತ್ತಮ ಪಡಿಸಿತು. ರೈತರು ತಮಗೆ ಬೇಕಾದ ಸಲಕರಣೆಗಳನ್ನು ಸುಲಭವಾಗಿ ಒದಗಿಸಿಕೊಳ್ಳುವುದಕ್ಕೂ, ಮಿತವ್ಯಯ ಪದ್ಧತಿಯನ್ನು ಅನುಸರಿಸುವುದಕ್ಕೂ, ಆರ್ಥಿಕೋದ್ಯಮಗಳಿಗೆ ಮಾಡಿದ ಸಾಲವನ್ನು ಸಕಾಲದಲ್ಲಿ ತೀರಿಸುವುದಕ್ಕೂ, ರೈಯಿಪಿರ್ಸನ್ ಸಂಘಗಳು ಹೆಚ್ಚು ಸಹಾಯ ಮಾಡಿತು.
ನಗರಗಳ ಕೈಗಾರಿಕಾ ನೀತಿಗೆ ಯೋಗ್ಯವಾದ ಮತ್ತೊಂದು ಬಗೆಯ ಸಹಕಾರ ಸಂಘಗಳನ್ನು ಹರ್ ಷಲ್ಸ್ ಡಿಲಿಟ್ಸ್ ಎಂಬ ಮಹನೀಯರು ಸ್ಥಾಪಿಸಿದನು. ಈ ಸಂಘಗಳು ಹೆಚ್ಚು ಪರಿಚಯವಿಲ್ಲದ ಸದಸ್ಯರನ್ನೊಳಗೊಂಡು ನಿಯಮಿತ ಜವಾಬ್ದಾರಿಯ ಮೇಲೆ ಕೆಲಸ ಮಾಡಿ ತಮ್ಮ ಕಾರ್ಯಕ್ಷೇತ್ರವನ್ನು ವಿಸ್ತರಿಸಿದವು. ಹರ್ ಷೇಲ್ಸ್ ಅವರಿಂದ ಸ್ಥಾಪಿತವಾದ ಸಂಘಗಳು ಎರಡು ವಿಧಗಳಾಗಿವೆ. ಒಂದು ಬಂಡವಾಳವನ್ನು ಒದಗಿಸುತ್ತವೆ. ಇನ್ನೊಂದು ಸ್ವಪ್ರಯತ್ನವನ್ನೂ, ಮಿತವ್ಯಯವನ್ನೂ ವೃದ್ಧಿಪಡಿಸುತ್ತವೆ. ಈ ಎರಡು ಬಗೆಯ ಸಂಸ್ಥೆಗಳೂ ಸದಸ್ಯರಿಗೆ ಮಾತ್ರ ಸಾಲಕೊಟ್ಟು ಅವರನ್ನು ಒಟ್ಟು ಗೂಡಿಸಿ ಅವರ ವ್ಯಾಪಾರೋದ್ಯಮಗಳಿಗೆ ಅವಶ್ಯಕವಾದ ಚಾತುರ್ಯವನ್ನೂ ಅನುಸರಿಸಿದುವು. ಕೈಗಾರಿಕಾ ಸಹಕಾರ ಸಂಘ ಮತ್ತು ಸಹಕಾರ ತತ್ವದ ಮೇಲೂ ಹರ್ ಷಲ್ಸ್ ನು ಕೆಲವು ಪುಸ್ತಕಗಳನ್ನು ಬರಿದು ಜನರಲ್ಲಿ ಜ್ಞಾನ ಪ್ರಚಾರ ಮಾಡಿದನು. ಹೀಗೆ ರೈಯಿಪಿರ್ಸನ್ ಮತ್ತು ಹರ್ ಷಲ್ಸ್ ಡಿಲಿಟ್ಜ್ ಇಬ್ಬರೂ ಜರ್ಮನಿ ದೇಶದ ಜನರ ದುಃಸ್ಥಿತಿಯನ್ನು ನೋಡಿ ಶಾಶ್ವತವಾದ ಸುಖಶಾಂತಿಗಳನ್ನುಂಟು ಮಾಡತಕ್ಕ ಸಹಕಾರ ಸುಧಾರಣೆಯನ್ನು ಆಚರಣೆಯಲ್ಲಿ ತಂದರು. ಮಾನವನ ಬದುಕು ಬಾಳು ಇವರ ಸುಧಾರಣೆಯ ಫಲವಾಗಿ ಉತ್ತಮಗೊಂಡವು.
ಜರ್ಮನಿ ದೇಶದ ಮಾದರಿಯಲ್ಲಿಯೇ ಇಟಲಿ, ಡೆನ್ ಮಾರ್ಕ್ ದೇಶದ ಸಹಕಾರ ಪದ್ಧತಿಯು ಭರತಖಂಡಕ್ಕೆ ಉತ್ತಮ ನಿದರ್ಶನವಾಗಿದೆ. ಜರ್ಮನಿಯ ಯುದ್ಧದ ಫಲವಾಗಿ ಡೆನ್ ಮಾರ್ಕ್ ದೇಶವು ತನ್ನ ಫಲವತ್ತಾದ ಕೆಲವು ಭೂ ಪ್ರದೇಶವನ್ನು ಕಳೆದುಕೊಂಡಿತು. ದವಸಧಾನ್ಯಗಳ ಬೆಲೆಯು ಇಳಿದು ಹೋದುದರಿಂದ ವ್ಯವಸಾಯ ವೃತ್ತಿಯು ಫಲದಾಯಕವಾಗಿರಲಿಲ್ಲ.
ಫಲವತ್ತಿಲ್ಲದ ಜಮೀನಿನಿಂದಲೇ ರೈತರ ಜೀವನ ನಡೆಸಬೇಕಾಯಿತು, ಇದಕ್ಕಾಗಿ ಡೇನರು ಪಶುಪಾಲನೆಯನ್ನು ಉತ್ತಮ ಪಡಿಸಿದರು. ತಮ್ಮ ಆರ್ಥಿಕೋನ್ನತಿಗೆ ಸಹಕಾರ ಪದ್ದತಿಯೇ ಉತ್ತಮ ಮಾರ್ಗವೆಂದು ತಿಳಿದು ತಮ್ಮ ಎಲ್ಲಾ ಉದ್ಯಮಗಳಲ್ಲಿಯೂ ಸಹಕಾರ ತತ್ವವನ್ನು ಆಚರಣೆಯಲ್ಲಿ ತಂದರು. ೧೮೮೬ನೆಯ ಇಸವಿಯಲ್ಲಿ ಮೊದಲನೆಯ ಸಹಕಾರ ಸಂಸ್ಥೆಯು ಸ್ಥಾಪಿಸಲ್ಪಟ್ಟಿತು. ಆಗಿನಿಂದ ಒಂದೇ ಸಮನಾಗಿ ಇಲ್ಲೆ ಸಹಕಾರ ಪದ್ಧತಿಯು ಅಭಿವೃದ್ಧಿ, ಹೊಂದುತ್ತಾ ಇದೆ.
ಡೆನ್ ಮಾರ್ಕ್ ಬಹಳ ಸಣ್ಣ ದೇಶ, ಅದರ ವಿಸ್ತೀರ್ಣ ೧೬೦೦ ಚದರ ಮೈಲಿ. ಅಲ್ಲಿಯ ಪ್ರಜಾ ಸಂಖ್ಯೆ ೬೫ಲಕ್ಷ, ಇಂತಹ ಸಣ್ಣ ದೇಶದಲ್ಲಿ ೩೭ಲಕ್ಷ ಸದಸ್ಯರುಗಳನ್ನೊಳಗೊಂಡ (೧೪೦೦೦) ಸಹಕಾರ ಸಂಘಗಳು ಕೆಲಸ ಮಾಡುತ್ತಿವೆ. ಡೇನರು ಪ್ರತಿಯೊಂದು ಪದಾರ್ಥ ಉತ್ಪತ್ತಿ, ಮಾರಾಟಗಳನ್ನು ಉತ್ತಮ ಬೆಲೆಯೂ ಲಾಭವೂ ಬರುವಂತೆ ಕೆಲಸ ಮಾಡುತ್ತಿವೆ. ಡೆನ್ಮಾರ್ಕ್ ದೇಶದ ಹಾಲು ಬೆಣ್ಣೆ ವ್ಯಾಪಾರದ ಶೇಕಡಾ ೯೦%ರಷ್ಟೂ, ವ್ಯವಸಾಯದ ಪದಾರ್ಥಗಳ ಶೇಕಡಾ ೭೦ರಷ್ಟೂ ಅಲ್ಲಿಯ ಸಹಕಾರ ಸಂಘಗಳ ಮೂಲಕವೇ ನಡೆಯುತ್ತಿದೆ.
ಡೆನ್ಮಾರ್ಕ್ ದೇಶದ ಸಹಕಾರ ಪದ್ಧತಿಯ ಅಭಿವೃದ್ಧಿಗೆ ಅಲ್ಲಿಯ ವಿದ್ಯಾಭ್ಯಾಸ ಕ್ರಮವೇ ಮುಖ್ಯ ಕಾರಣವೆಂದು ಅರ್ಥಶಾಸ್ತ್ರಜ್ಞರು ತಿಳಿಸಿದ್ದಾರೆ. ಅಲ್ಲಿಯ ಶಿಕ್ಷಣ ಕ್ರಮವ ಫಲವಾಗಿ ಜನರಲ್ಲಿ ದೇಶಪ್ರೇಮ ಹಾಗೂ ದೇಶ ಸೇವೆ ಮಾಡಬೇಕೆಂಬ ಕುತೂಹಲ ಹೆಚ್ಚಿದುವು. ಅಲ್ಲಿಯ ರೈತಾಪಿ ಜನಗಳ ಮಕ್ಕಳಲ್ಲಿ ಕೂಡ ಪ್ರಜಾಪ್ರಭುತ್ವದ ಆಕಾಂಕ್ಷೆ, ಸರ್ವಸಮಾನತಾ ಭಾವನೆ ಮುಂತಾದವು ಚೆನ್ನಾಗಿ ಬೇರೂರಿವೆ. ಇಂತಹ ಗುಣಗಳು ಸಹಕಾರ ಪದ್ಧತಿಯು ಅಭಿವೃದ್ದಿಗೆ ಅನುಕೂಲವಾದ ವಾತಾವರಣವಾಗಿ ಪರಿಣಮಿಸಿತು. ಡೆನ್ಮಾರ್ಕ್ ದೇಶದ ವಿದ್ಯಾಭ್ಯಾಸ ಮತ್ತು ಸಹಕಾರ ಪದ್ದತಿಗಳ ಪರಸ್ಪರ ಬೆಂಬಲದಿಂದ ಉಂಟಾಗುತ್ತಿರುವ ಅಭಿವೃದ್ಧಿಯು ಡೇನರನ್ನು ಒಂದು ಆದರ್ಶ ರೈತಜನಾಂಗವನ್ನಾಗಿ ಮಾಡಿದೆ ಎಂದು ಹೇಳಬಹುದು. ಇಲ್ಲಿ ಧನಿಕರೂ. ಬಡವರೂ ಭೇದಭಾವವಿಲ್ಲದೆ ಸಹಕಾರ ಸಂಘಗಳಲ್ಲಿ ಒಟ್ಟಿಗೆ ಸೇರಿ ಕೆಲಸಮಾಡಿ ಸುಖಸಂಪತ್ತುಗಳನ್ನು ಸಂಪಾದಿಸಿ ಸಂತೋಷದಿಂದ ಜೀವನ ಮಾಡುತ್ತಿದ್ದಾರೆ.[4] ಡೇನರ ಪ್ರಗತಿದಾಯಕ ಸಹಕಾರ ಪದ್ಧತಿಯು ಭಾರತೀಯರಿಗೆ ಇನ್ನೂ ಸ್ವಪ್ನದೃಷ್ಟಿಯಾಗಿ ಉಳಿದಿದೆ.
ಸಹಕಾರಾಭಿವೃದ್ಧಿಯ ಉನ್ನತ ಶಿಖರವನ್ನು ನಾವು ರಷ್ಯಾ ದೇಶದಲ್ಲಿ ಕಾಣಬಹುದು. ಆದರೆ ರಷ್ಟ್ಯಾ ದೇಶದಲ್ಲಿ ಆಚರಣೆಯಲ್ಲಿ ಇರುವ ಸಹಕಾರ ಪದ್ದತಿಗೂ, ಪ್ರಪಂಚದ ಇತರ ಭಾಗಗಲ್ಲಿರುವ ಸಹಕಾರ ಪದ್ದತಿಗೂ ಬಹಳ ವ್ಯತ್ಯಾಸವಿದೆ. ೧೯೯೧೭ನೇ ಇಸವಿಯ ಸಾಮುದಾಯಿಕ ಕ್ರಾಂತಿಯ ಫಲವಾಗಿ ಹಿಂದೆ ಇದ್ದ ಸಹಕಾರ ಚಳವಳಿಯು ಹಿಮ್ಮೆಟ್ಟಿತು. ಅನೇಕ ಬದಲಾವಣೆಗಳುಂಟಾದವು. ಇದರ ಪ್ರಕಾರ ರೈತರು ಒಟ್ಟಾಗಿ ಸೇರಿ ಧಾನ್ಯವನ್ನು ಕೊಳ್ಳುವುದು. ಮಾರುವುದು ಇತರ ವ್ಯಾವಸಾಯಿಕ ಉದ್ಯಮಗಳನ್ನು ಕೈಗೊಳ್ಳುವುದು ರೂಢಿಯಲ್ಲಿ ಬಂದುವು. ಇಂದು ದೇಶದ ಒಟ್ಟು ಜನಸಂಖ್ಯೆಯ ಅರ್ಧಭಾಗಕ್ಕಿಂತ ಹೆಚ್ಚಿನ ಜನರು ಸಹಕಾರ ಸಂಸ್ಥೆಗಳ ಸದಸ್ಯರಾಗಿದ್ದರೆ. ಅಲ್ಲಿಯ ವ್ಯಾಪಾರವೆಲ್ಲ ಸಾಮೂಹಿಕ ಪದ್ದತಿಯಲ್ಲಿ ನಡೆಯುತ್ತಿದೆ. ಈ ಸಂಸ್ಥೆಗಳಿಗೆ “ಕೋಡೊಕ್ಕಲುತನ” (Kolhoz) ಎಂದು ಹೆಸರು. ಅಲ್ಲಿಯ ಸಮಾಜ ಸಮತಾವಾದವು ಹಿಂದೆ ಇದ್ದ ಸಹಕಾರ ಸಂಸ್ಥೆಗಳನ್ನು ರೂಪಾಂತರಗೊಳಿಸಿ ಸಾಮೂಹಿಕ ಸಂಸ್ಥೆಗಳನ್ನಾಗಿ ಮಾರ್ಪಡಿಸಿದೆ. ಈ ಸಂಸ್ಥೆಗಳನ್ನು ಸಹಕಾರ ಸಂಘಗಳೆಂದು ಹೇಳುವುದೇ ಕಷ್ಟವಾಗಿದೆ. ಈ ಸಾಮೂಹಿಕ ಸಂಸ್ಥೆಗಳನ್ನು ರಷ್ಯಾ ಸರಕಾರವು ಮಾಡಿರುವಷ್ಟು, ಹಣ ಸಹಾಯವು ಮಿಕ್ಕ ಯಾವ ಸರ್ಕಾರವೂ ಅಲ್ಲಿಯ ಸಂಸ್ಥೆಗಳಿಗೆ ಮಾಡಿಲ್ಲ. *[5]
ಅಮೆರಿಕಾ, ಕೆನಡಾ ದೇಶಗಳು ಡೆನ್ಮಾರ್ಕ್ ನಂತೆಯೇ ಮಾರಾಟದ ಸಂಘಗಳನ್ನು ಸ್ಥಾಪಿಸಿವೆ. ಅಮೇರಿಕಾ ದೇಶದಲ್ಲಿ ಆಯಾಯಾ ಪದಾರ್ಥಗಳ ಒಟ್ಟು ವ್ಯಾಪಾರದ ಶೇಕಡಾ ೬೦ ರಷ್ಟು ಸಹಕಾರ ಸಂಸ್ಥೆಗಳ ಮೂಲಕವೇ ನಡೆಯುತ್ತಿದೆ. ಯೂರೋಪ್ ಖಂಡದ ಸಹಕಾರ ಪದ್ಧತಿಯನ್ನೇ ಆದರ್ಶವಾಗಿಟ್ಟುಕೊಂಡು ಅಮೇರಿಕಾ ದೇಶವು ಸಹಕಾರ ಪದ್ಧತಿಯ ಶಿಕ್ಷಣಕ್ಕಾಗಿ ವಿದ್ಯಾರ್ಥಿಗಳನ್ನು ಕಳುಹಿಸುತ್ತಿದೆ. ಸಹಕಾರಾಭಿವೃದ್ಧಿಗೆ ಅಮೇರಿಕಾ ದೇಶವು ಸರ್ವ ಪ್ರಯತ್ನವನ್ನೂ ಮಾಡಿದೆ. ಮಾಡುತ್ತಲೂ ಇದೆ.
ಜಪಾನ್ ದೇಶದಲ್ಲಿ ಸಹಕಾರ ಪದ್ಧತಿಯು ಭರತ ಖಂಡದ ಹಾಗೆ ಸರ್ಕಾರದ ಸಹಾಯದಿಂದಲೇ ಪ್ರಾರಂಭವಾಗಿ ಅದರ ಆಶ್ರಯದಲ್ಲಿಯೇ ಬೆಳೆಯುತ್ತಿದೆ. ೧೯೦೦ನೇ ಇಸವಿಯಲ್ಲಿ ಸಹಕಾರ ಚಳುವಳಿಯು ಇಲ್ಲಿ ಪ್ರಾರಂಭವಾಯಿತು ಈಗ ಜಪಾನಿನಲ್ಲಿ (೬೫೦೦೦) ರೈತರ ಸಂಘಗಳು ಇವೆ. ಇವುಗಳ ಸದಸ್ಯರ ಸಂಖ್ಯೆಯು ಇಲ್ಲಿಯ ಸಹಕಾರ ಸಂಘಗಳು, ಕ್ಷಾಮ ಕಾಲದಲ್ಲಿ, ಆಹಾರ ಸಾಮಗ್ರಿಗಳನ್ನು ಒದಗಿಸುತ್ತದೆ. ರೈತಾಪಿ ಜನಗಳಿಗೆ ಪ್ರಯೋಗಶಾಲೆಗಳ ಮೂಲಕ ಸಹಾಯ ಮಾಡುತ್ತಿವೆ. ಕುರಿ, ಮೇಕೆ ಮುಂತಾದ ಪ್ರಾಣಿಗಳ ಪಾಲನಾ ಕ್ರಮವನ್ನು ತಿಳಿಸುತ್ತಿವೆ. ಜಪಾನ್ ದೇಶದ ಪ್ರಜಾಸ್ವಾತಂತ್ರ್ಯ ಬಲವು ಅಲ್ಲಿಯ ಸಹಕಾರ ಪದ್ಧತಿಗೆ ಹೆಚ್ಚಿನ ಪ್ರೋತ್ಸಾಹವನ್ನೂ ಅನುಕೂಲಗಳನ್ನೂ ಕಲ್ಪಿಸುತ್ತಿದೆ.
ಭಾರತದಲ್ಲಿ ಸಹಕಾರ
ಭಾರತದಲ್ಲಿ ಸಹಕಾರ ಪದ್ಧತಿಯ ಅಭಿವೃದ್ಧಿಯನ್ನು ವಿಚಾರ ಮಾಡೋಣ, ಪ್ರಾಚೀನ ಕಾಲದಿಂದ ಸಾಮೂಹಿಕ ಕಾರ್ಯಕ್ರಮಗಳು ಇಲ್ಲಿ ಆಚರಣೆಯಲ್ಲಿ ಇದ್ದಿತು. ಸಾಮಾಜಿಕ ಕೆಲಸಗಳಲ್ಲಿ ಗ್ರಾಮಸ್ಥರೆಲ್ಲರೂ ಒಟ್ಟಿಗೆ ಕಲೆತು ಕೆಲಸ ಮಾಡುತ್ತಿದ್ದರು. ಮನುಧರ್ಮ ಶಾಸ್ತ್ರದಲ್ಲಿಯೂ, ಕೌಟಿಲ್ಯನ ಅರ್ಥಶಾಸ್ತ್ರದಲ್ಲಿಯೂ, ಈ ರೀತಿಯ ಸಾಮೂಹಿಕ ಕಾರ್ಯಕ್ರಮಗಳ ನಿದರ್ಶನಗಳು ಬೇಕಾದಷ್ಟು ಇವೆ. ಈ ಕ್ರಮಗಳನ್ನು ಅನುಸರಿಸಿ ಭರತ ಖಂಡದ ಅನೇಕ ಭಾಗಗಳಲಿ ಜನರ ಆರ್ಥಿಕ ಜೀವನವನ್ನು ಉತ್ತಮ ಪಡಿಸುವುದಕ್ಕೂ ಸಾಮೂಹಿಕ ಉದ್ಯಮಗಳು ರೂಢಿಯಲ್ಲಿದ್ದವು. ಆದರೆ ಇವುಗಳ ಕಾರ್ಯಕ್ರಮಕ್ಕೆ ಸರಿಯಾದ ಯೋಜನೆಯಾಗಲಿ ಅಥವಾ ಸರ್ಕಾರದ ಕಾನೂನಾಗಲಿ ಇರಲಿಲ್ಲ.
ಬೊಂಬಾಯಿ ಅಧಿಪತ್ಯದಲ್ಲಿ ವ್ಯವಸಾಯಗಾರರಿಗೆ ಬಂಡವಾಳವನ್ನೊದಗಿಸುವುದಕ್ಕಾಗಿ ರಾನಡೆಯವರೂ ಮತ್ತು ವಿಲೊಯಂವೆಡ್ಡರ್ ಅವರೂ ಒಂದು ಯೋಜನೆಯನ್ನು ತಯಾರಿಸಿದರು. ಆದರೆ ಇದನ್ನು ಸರ್ಕಾರದವರು ಒಪ್ಪಲಿಲ್ಲ್ಲ. ಇದಕ್ಕೆ ಪ್ರತಿಯಾಗಿ ರೈತರಿಗೆ ಅಲ್ಪ ಅವಧಿಯ ಸಾಲ ಕೊಡುವ ಪದ್ಧತಿಯನ್ನು ಆಚರಣೆಯಲ್ಲಿ ತರಲಾಯಿತು. ಈ ಕ್ರಮದಿಂದ ರೈತರಿಗೆ ಅಷ್ಟೊಂದು ಪ್ರಯೋಜನವಾಗಲಿಲ್ಲ. ಮದರಾಸ್ ಅಧಿಪತ್ಯದಲ್ಲಿ ವ್ಯವಸಾಯದ ಬ್ಯಾಂಕುಗಳನ್ನು ಸ್ಥಾಪಿಸಬೇಕೆಂಬುದಾಗಿ ಸರ್ಕಾರವು ಯೋಚಿಸಿ ಅದರ ಸಾಧ್ಯಾಸಾಧ್ಯತೆಯನ್ನು ಪರಿಶೀಲಿಸಲು ಫ್ರೆಡ್ರಿಕ್ ನಿಕಲ್ಸನ್ ಎಂಬುವರನ್ನು ನೇಮಿಸಿದರು. ನಿಕಲ್ಸನ್ ಅವರ ವರದಿಯನ್ನು ಸರ್ಕಾರದವರು ವಿಮರ್ಶೆ ಮಾಡಿ ರೈತರ ಬದುಕನ್ನು ಉತ್ತಮ ಪಡಿಸಲು ರೈಪಿಯಿರ್ಸನ್ ಮಾದರಿಯ ಸಂಘಗಳು ಸರ್ವೋತ್ತಮವಾದುವು ಎಂಬುದಾಗಿ ನಿರ್ಧರಿಸಿದರು. ಇವುಗಳ ಸ್ಥಾಪನೆಗೆ ಸಹಕಾರಿಯಾದ ಒಂದು ಕಾನೂನನ್ನು ೧೯೦೪ನೇ ಇಸವಿಯಲ್ಲಿ ಮಂಜೂರು ಮಾಡಲಾಯಿತು. ಈ ಕಾನೂನು ಪ್ರಕಾರ ಸಹಕಾರ ಸಂಘಗಳನ್ನು ಸ್ಥಾಪಿಸುವುದಕ್ಕೆ ಪ್ರೋತ್ಸಾಹ ಕೊಡಲು ಪ್ರತಿಯೊಂದು ಪ್ರಾಂತ್ಯದಲ್ಲಿಯೂ ಸಹಕಾರ ಶಾಖೆಗಳನ್ನು ಸ್ಥಾಪಿಸಿ ಅಧಿಕಾರಿಗಳನ್ನು ನೇಮಿಸಲಾಯಿತು. ಸಹಕಾರ ಸಂಘಗಳ ಸ್ಥಾಪನೆ, ಶಿಕ್ಷಣ, ಕಾರ್ಯನಿರ್ವಹಣೆ, ಲೆಕ್ಕ ಪರಿಶೋಧನೆ ಮುಂತಾದ ಜವಾಬ್ದಾರಿಯನ್ನೆಲ್ಲಾ ಸರ್ಕಾರದವರೇ ವಹಿಸಿದರು. ಇಷ್ಟಾದರೂ ಕಾರ್ಯಕ್ಷೇತ್ರದಲ್ಲಿ ಇನ್ನೂ ಕೆಲವು ನ್ಯೂನತೆಗಳು ಇದ್ದುವು. ಇದನ್ನು ಸರಿ ಪಡಿಸುವುದಕ್ಕಾಗಿ ೧೯೧೨ನೆಯ ಇಸವಿಯಲ್ಲಿ ಒಂದು ತಿದ್ದುಪಡಿ ಕಾನೂನನ್ನು ಆಚರಣೆಯಲ್ಲಿ ತರಲಾಯಿತು.
ಭರತ ಖಂಡದ ಸಹಕಾರ ಪದ್ದಯು ಸರ್ಕಾರದ ಆಶ್ರಯದಲ್ಲಿಯೇ ಹುಟ್ಟಿ ಅಭಿವೃದ್ಧಿ ಹೊಂದುತ್ತಿದೆ. ಇದಕ್ಕಾಗಿಯೇ ನಮ್ಮ ಸರ್ಕಾರವು ಪ್ರತ್ಯೇಕ ಸಚಿವರನ್ನೆ ನೇಮಿಸಿದ್ದಾರೆ. ಇದರ ಬೆಳವಣಿಗೆಯಲ್ಲಿ ಸರ್ಕಾರದ ಪಾತ್ರವು ಅತಿ ಮುಖ್ಯವಾಗಿದೆ. ಸಹಕಾರಾಭಿವೃದ್ಧಿಗೆ ಭರತ ಖಂಡದಲ್ಲಿ ದೊರೆತಿರುವಷ್ಟು ಅವಲಂಬನವೂ ಪ್ರೋತ್ಸಾಹವೂ ಮತ್ತಾವ ದೇಶದಲ್ಲಿಯೂ ದೊರೆತಿಲ್ಲವೆಂದು ಹೇಳಬಹುದು. ರೈತರ ಆರ್ಥಿಕ ಮತ್ತು ನೈತಿಕ ಬೆಳವಣಿಗೆಗೆ ಸಹಕಾರ ಪ್ರಚಾರವು ಬಹಳ ಮುಖ್ಯ ಸಾಧನವೆಂದು ದೇಶದಾದ್ಯಂತವೂ ಸರ್ಕಾರದವರು ಸಾರುತ್ತಿದ್ದಾರೆ. ಇಷ್ಟಾದರೂ ಪಾಶ್ಚಾತ್ಯ ದೇಶಗಳಲ್ಲಿ ಆಗಿರುವಷ್ಟು ಅಭಿವೃದ್ಧಿಯು ಇಲ್ಲಿ ಆಗಿಲ್ಲ, ಪ್ರಜಾ ಪ್ರೇರಣೆಯಿಂದಲೂ ಮತ್ತು ಸ್ವಸಾಮರ್ಥ್ಯದಿಂದಲೂ ಸ್ವಭಾವಸಿದ್ಧವಾಗಿ ಬೆಳೆದ ಚಳುವಳಿಗೂ ಪ್ರಭುತ್ವದವರಿಂದಲೇ ಪ್ರಯತ್ನ ಪೂರ್ವಕವಾಗಿ ಪ್ರಚಾರ ಮಾಡುತ್ತಿರುವ ಚಳುವಳಿಗೂ ವ್ಯತ್ಯಾಸವಿದ್ದೇ ಇದೆ. ಈ ಕಾರಣದಿಂದಲೇ ಭರತ ಖಂಡದಲ್ಲಿ ಸಹಕಾರ ಪದ್ದತಿಯು ಅಷ್ಟು ಪ್ರಬಲಗೊಂಡಿಲ್ಲ, ಆದರೂ ಸಹಕಾರ ತತ್ವವು ಭಾರತೀಯ ಬಡರೈತರ ಉದ್ಧಾರ ಮಾರ್ಗವೆಂದು ಸರ್ಕಾರದವರೂ, ಪ್ರಜೆಗಳು ಮನಗಂಡಿದ್ದಾರೆ. ರೈತರ ಆರ್ಥಿಕ ಜೀವನವನ್ನು ಉತ್ತಮ ಪಡಿಸುವುದಕ್ಕೂ ಮತ್ತು ಅವರನ್ನು ಋಣಮುಕ್ತರನ್ನಾಗಿ ಮಾಡುವುದಕ್ಕೂ ಸಹಕಾರ ಸಂಘಗಳೇ ಸಹಾಯ ಮಾಡಬೇಕು.
ಸಹಕಾರ ಚಳುವಳಿಯು ಭರತ ಖಂಡದಲ್ಲಿ ಕಳೆದ ಮೂವತ್ತು ವರ್ಷಗಳಿಂದ ಹೆಚ್ಚಾಗಿ ಪ್ರಚಾರದಲ್ಲಿದೆ. ಆದರೂ, ಬಂಗಾಳ ಪ್ರಾಂತ್ಯದಲ್ಲಿ ಒಂದುನೂರು ಹಳ್ಳಿಗಳಿಗೆ ೬೦ ಸಹಕಾರ ಸಂಘಗಳಂತೆಯೂ ಮದರಾಸಿನಲ್ಲಿ ೫೩ ಸಂಘಗಳಂತೆಯೂ, ಪಂಜಾಜಿನಲ್ಲಿ ೮೦ ರಂತೆಯೂ ಕರ್ನಾಟಕದಲ್ಲಿ ೬೩ರಂತೆಯೂ ಇವೆ. ಮಹಾರಾಷ್ಟ್ರ ಮತ್ತು ಕರ್ನಾಟಕಗಳಲ್ಲಿ ನೂರಕ್ಕೆ ತೊಂಬತ್ತು ಜನ ಸಾಗುವಳಿದಾರರು ಸಹಕಾರ ಚಳುವಳಿಯ ಸಂಬಂಧವಿಲ್ಲದೆ ಇದ್ದಾರೆ, ಅಲ್ಪಸಂಖ್ಯಾತ ಸಹಕಾರ ಸಂಘಗಳು ಇರುವ ಕೆಲವು ಪ್ರಾಂತ್ಯಗಳಲ್ಲಿ ಕೂಡ ಸಂಘಗಳ ಆರ್ಥಿಕ ಸ್ಥಿತಿಯು ಚೆನ್ನಾಗಿಲ್ಲ. ಅನೇಕ ಸಂಘಗಳ ಬಂಡವಾಳವು ಸರಿಯಾದ ರೀತಿಯಲ್ಲಿ ಶೇಖರಿಸಲ್ಪಡುತ್ತಾ ಇಲ್ಲ. ಅನೇಕ ಕಡೆಗಳಲ್ಲಿ ಈ ಸಂಘಗಳನ್ನು ರೈತರು ಅಧಿಕಾರಿ ಸಂಸ್ಥೆಗಳೆಂದು ತಿಳಿಯುತ್ತಿದ್ದಾರೆ. ಅನೇಕ ಸಂಘಗಳ ಕಾರ್ಯಕ್ರಮವು ಶ್ರದ್ದೆಯಿಂದಲೂ, ಜಾಣತನದಿಂದಲೂ ನಡೆಯುತ್ತಾ ಇಲ್ಲ. ಒಟ್ಟಿನಲ್ಲಿ ಸಹಕಾರ ಚಳುವಳಿಯ ಮೇಲೆ ಜನರಿಗೆ ಇನ್ನೂ ಮಮತೆ, ಉತ್ಸಾಹ, ಶ್ರದ್ದೆ ಮುಂತಾದವು ಹುಟ್ಟಿಲ್ಲ. ಎಂಬುದಾಗಿ ಹೇಳಬಹುದು. ಇದಕ್ಕೆ ಜನರ, ಶ್ರದ್ಧೆ ಮುಂತಾದವು ಹುಟ್ಟಿಲ್ಲ ಎಂಬುದಾಗಿ ಹೇಳಬಹುದು. ಇದಕ್ಕೆ ಜನರ ಅವಿದ್ಯೆಯೇ ಮುಖ್ಯ ಕಾರಣವಾಗಿದೆ.
ಭರತ ಖಂಡದಲ್ಲಿ ಸಹಕಾರ ಪದ್ದತಿಯ ಅಭಿವೃದ್ಧಿಯಾಗಬೇಕಾದರೆ ಅತಿಮುಖ್ಯವಾಗಿ ಮೂರು ಕೆಲಸಗಳು ನಡೆಯಬೇಕು. ಮೊದಲನೆಯದಾಗಿ, ಸಹಕಾರತತ್ವವು ನಮ್ಮ ಅಭಿವೃದ್ಧಿಗಾಗಿ ಸರ್ಕಾರದವರು ಪ್ರಾರಂಭಿಸಿದ್ದಾರೆ. ಇದರಿಂದ ಆದಷ್ಟು ಹೆಚ್ಛಿನ ಪ್ರಯೋಜನವನ್ನು ನಾವು ಹೊಂದಬೇಕು ಎಂಬ ಮನೋಭಾವವು ಪ್ರತಿಯೊಬ್ಬ ರೈತನಿಗೂ ಉಂಟಾಗಬೇಕು. ಎರಡನೆಯದಾಗಿ ಈಗ ಆಚರಣೆಯಲ್ಲಿರುವ ಸಹಕಾರ ಸಂಘಗಳನ್ನು ಸ್ಥಾಪಿಸಿ, ಮಾದರಿ ರೀತಿಯಲ್ಲಿ ಕೆಲಸ ಮಾಡಿ ತೋರಿಸಬೇಕು. ಮೂರನೆಯದಾಗಿ ಈಗ ಆಚರಣೆಯಲ್ಲಿರುವ ಲೇವಾದೇವಿ ಸಂಘಗಳ ಜೊತೆಗೆ ಸಹಕಾರ ಮಳಿಗೆಗಳು, ಕೃಷಿ ಕ್ಷ್ರೇತ್ರ ಸಂಘಗಳು, ಧಾನ್ಯ ವ್ಯಾಪಾರ ಸಂಘಗಳು, ಕೈಗಾರಿಕಾ ಸಂಘಗಳು, ಕೃಷಿ ಸಹಕಾರ ಸಂಘಗಳು, ಜಮೀನು ಕೃಷಿ ಸಂಯೋಜನಾ ಸಂಘಗಳು – ಮುಂತಾದ ನಾನಾ ವಿಧವಾದ ಸಹಕಾರ ಸಂಘಗಳು ಹೆಚ್ಚು ಹೆಚ್ಚಾಗಿ ಸ್ಥಾಪನೆಯಾಗಬೇಕು. ರೈತರ ನಿತ್ಯಜೀವನದಲ್ಲಿ ಬಳಕೆಯಲ್ಲಿರುವ ಹಲವು ದೋಷಗಳನ್ನು ನಿವಾರಣೆ ಮಾಡುವುದಕ್ಕೋಸ್ಕರ ಕೆಲವು ಸಹಕಾರ ಸಂಘಗಳು ಕೆಲಸಮಾಡುತ್ತಿವೆ. ಇವುಗಳಿಗೆ “ಬೆಡರ್ ಲಿವಿಂಗ್ ಸೊಸೈಟಿ” ಗಳೆಂದು ಹೆಸರು. ಇವುಗಳು ಪಂಜಾಬ್ ರಾಜ್ಯದಲ್ಲಿ ಚೆನ್ನಾಗಿ ಕೆಲಸ ಮಾಡುತ್ತಿವೆ. ಈ ಸಂಸ್ಥೆಗಳು ರೈತರ ದುಂದು ವೆಚ್ಚವನ್ನು ಕಡಿಮೆ ಮಾಡಿಸಿ, ಅವರ ಮಕ್ಕಳನ್ನು ಶೈಕ್ಷಣಿಕವಾಗಿ ವಿದ್ಯಾಭಿವೃದ್ಧಿ, ಆರೋಗ್ಯ ನೈರ್ಮಲ್ಯ ಮುಂತಾದ ಕೆಲಸಗಳನ್ನು ತೃಪ್ತಿಕರವಾಗಿ ನಡೆಯಿಸುತ್ತವೆ.
ಭರತ ಖಂಡದ ಅನೇಕ ರಾಜ್ಯಗಳಂತೆಯೇ ಕರ್ನಾಟಕವೂ ಸಹ ಸಹಕಾರ ಪದ್ಧತಿಯನ್ನು ಆಚರಣೆಯಲ್ಲಿ ತರುವುದಕ್ಕೆ ಸೂಕ್ತವಾದ ಕಾನೂನುಗಳನ್ನು ಮಂಜೂರು ಮಾಡಿದೆ. ಕರ್ನಾಟದ ರಾಜ್ಯದ ಸಹಾಕಾರ ತತ್ವ ಕಾನೂನು ಭಾರತದ ಕಾನೂನಿನ ಆಧಾರದ ಮೇಲೆ ತಯಾರಾದುದಾದರೂ. ಅದರಲ್ಲಿ ಕೆಲವು ಉತ್ತಮ ಬದಲಾವಣೆಗಳಿವೆ. ಭಾರತದ ಕಾನೂನು ಲೇವಾದೇವಿ ಸಂಘಗಳಿಗೆ ಅನ್ವಯಿಸತಕ್ಕುದಾಗಿದೆ. ಕರ್ನಾಟಕದ ಕಾನೂನು ಎಲ್ಲ ತರಹದ ಸಹಕಾರ ಸಂಘಗಳಿಗೆ ಅನ್ವಯಿಸುವಂತೆ ರಚಿಸಿದೆ. ಭಾರತದ ಕಾನೂನಿನಲ್ಲಿ ಇರುವಂತೆ ಹಳ್ಳಿ ಮತ್ತು ಪಟ್ಟಣಗಳೆಂದು ವ್ಯತ್ಯಾಸ ಮಾಡದೆ ಕಾರ್ನಾಟಕ ಸ್ಥಿತಿಗತಿಗನುಸಾರವಾಗಿ ಏಕರೀತಿಯ ಸಹಕಾರ ಸಂಘಗಳ ಸ್ಥಾಪನೆಗೆ ಅವಕಾಶವನ್ನುಂಟು ಮಾಡಿದೆ.
ಮೂಲ ಸಹಕಾರ ಸಂಘಗಳು ಬೆಳೆದುದರ ಫಲವಾಗಿ ಅವುಗಳಿಗೆ ಬಂಡವಾಳ ಹಣವನ್ನು ಒದಗಿಸಲು ಒಂದು ಕೇಂದ್ರ ಸಹಕಾರ ಸಂಸ್ಥೆಯ ಅವಶ್ಯಕತೆಯುಂಟಾಯಿತು. ಆದುದರಿಂದ ೧೯೦೯ನೆ ಇಸವಿಯಲ್ಲಿ “ಬೆಂಗಳೂರು ಸೆಂಟ್ರಲ್ ಕೋ-ಆಪರೇಟಿವ್ ಬ್ಯಾಂಕ್”, ೧೯೧೫ರಲ್ಲೆ: ಮೈಸೂರು ಸಹಕಾರ ಅಪೆಕ್ಸ್ ಬ್ಯಾಂಕು” ಸ್ಥಾಪಿಸಲ್ಪಟ್ಟವು. ರಾಜ್ಯದ ನಾನಾ ಭಾಗಗಳಲ್ಲಿ ಕೆಲಸಮಾಡುತ್ತಿರುವ ಸಹಕಾರ ಸಂಸ್ಥೆಗಳಿಗೆ ಈ ಎರಡು ಕೇಂದ್ರ ಸಂಸ್ಥೆಗಳು ಇಂದಿಗೂ ಹಣ ಒದಗಿಸುತ್ತಿವೆ. ಈ ಹಣದಿಂದ ಸಾವಿರಾರು ಸಂಸ್ಥೆಗಳು ರೈತಾ ಸಂಪಾದನಾ ಶಕ್ತಿಯನ್ನು ಹೆಚ್ಚಿಸುವುದಕ್ಕೂ, ಅವರನ್ನು ಋಣಮುಕ್ತರನ್ನಾಗಿ ಮಾಡುವುದಕ್ಕೂ ಸಹಾಯ ಮಾಡುತ್ತಿವೆ.
“ಕೋ-ಆಪರೇಟೀವ್ ಕ್ರೆಡಿಟ್” ಶಾಖೆಯವರು ಅಪೆಕ್ಸ್ ಬ್ಯಾಂಕಿನಿಂದ ಸಾಲಪಡೆದ ಸಹಕಾರ ಸಂಘಗಳ ಹಣಕಾಸಿನ ಪರಿಸ್ಥಿತಿಯನ್ನು ಕೂಲಂಕುಶವಾಗಿ ಪರಿಶೀಲಿಸಿ, ಅವುಗಳಿಗೆ ಸೂಕ್ತವಾದ ಸಲಹೆಗಳನ್ನು ಕೊಡುತ್ತಿದ್ದಾರೆ. ಸಂಘಗಳ ಸಾಲವು ಸರಿಯಾಗಿ ಪಾವತಿ ಮಾಡುವುದಕ್ಕೆ ಅನುಕೂಲವಾದ ಮತ್ತು ಪ್ರಾಮಾಣಿಕರಾದ ಸದಸ್ಯರನ್ನು ಚುನಾಯಿಸಿ ಪುನರ್ವ್ಯವಸ್ಥೆಗೊಳಿಸುತ್ತಿದ್ದಾರೆ, ಸಂಘದ ಸಾಲವನ್ನು ತೀರಿಸಲು ಕೊಟ್ಟಿರುವ ಅವಧಿಯನ್ನು ಹೆಚ್ಚುಸುವುದರಿಂದಲೂ, ಅನೇಕ ಸಂಘಗಳನ್ನು ಪುನರುಜ್ಜೀವನಗೊಳಿಸಲಾಗಿದೆ. ಪ್ರತಿಯೊಂದು ಸಂಘದವರೂ ತಮಗೆ ಅತ್ಯವಶ್ಯಕವಾದ ವೆಚ್ಚಕ್ಕೂ ಜಮೀನು ವ್ಯವಸಾಯ ಮಾಡುವುದಕ್ಕೂ, ಕಂದಾಯ ಪಾವತಿ ಮಾಡುವುದಕ್ಕೂ ತಕ್ಕಷ್ಟು ನಗದು ಹಣವನ್ನು ರೈತರಿಗೆ ಒದಗಿಸಲು ಪ್ರಯತ್ನ ಪಡುತ್ತಿದ್ದಾರೆ. ಸಾಧ್ಯವಾದ ಸಂದರ್ಭಗಳೆಲ್ಲಾ ವ್ಯವಸಾಯೋತ್ಪನ್ನ ಪದಾರ್ಥಗಳನ್ನು ಮಾರಾಟ ಮಾಡಿ ಬಂದ ಹಣವನ್ನು ಸಾಲದ ಕಂತಿಗಾಗಿ ವಜಾ ಹಾಕಿಕೊಳ್ಳಲು ವಿಶೇಷ ರೀತಿಯ ಏರ್ಪಾಡು ಮಾಡಲಾಗಿದೆ. ಸಹಕಾರ ಚಳುವಳಿಯ ಪ್ರಯೋಜನವು ಜನರಿಗೆ ಸಂಪೂರ್ಣವಾಗಿ ಲಭಿಸಲೆಂದು ಸಹಕಾರ ಶಾಖೆಯು ಕೆಲಸ ಮಾಡುತ್ತಿದೆ. ಆದರೂ ಕರ್ನಾಟಕದ ಪ್ರಜೆಗಳು ಈ ಸದವಕಾಶವನ್ನು ಸರಿಯಾದ ರೀತಿಯಲ್ಲಿ ಉಪಯೋಗಿಸಿಕೊಳ್ಳುತ್ತಿಲ್ಲ.
“ಡೆನ್ಮಾರ್ಕ್ ಮತ್ತು ಸ್ವೀಡನ್ ದೇಶಗಳು ಇಷ್ಟು ಅಭಿವೃದ್ಧಿ ಸ್ಥಿತಿಗೆ ಬರಲು ಯಾವ ಸಹಕಾರ ಚಳುವಳಿಯು ಕಾರಣವಾಯಿತೋ ಅದೇ ಸಹಕಾರ ಚಳುವಳಿಯು ನಮ್ಮ ದೇಶದಲ್ಲಿ ಆಷ್ಟು ಹೆಚ್ಚಾಗಿ ಮುಂದುವರಿದಿಲ್ಲ” ಎಂಬುದಾಗಿ ಸಹಕಾರ ಪ್ರೇಮಿಗಳು ಹೇಳುತ್ತಿದ್ದಾರೆ. ಸಹಕಾರ ಮನೋಭಾವವು ನಮ್ಮ ಜನಗಳಲ್ಲಿ ಇನ್ನೂ ಚೆನ್ನಾಗಿ ಮೂಡಿಲ್ಲ. ಈ ಚಳುವಳಿಗೆ ಜೀವಕಳೆಯನ್ನು ತುಂಬಲು ಸಹಕಾರ ಸಂಸ್ಥೆಗಳ ಉತ್ಸಾಹ ಮತ್ತು ಶ್ರದ್ದೆ ಕಡಿಮೆಯಾಗಿದೆ ಎಂದು ಹೇಳಬಹುದು. ಸಂಸ್ಥಾನದ ಸಹಕಾರ ವಿಚಾರಣಾ ಸಮಿತಿಯವರು ತಿಳಿಸಿರುವಂತೆ ಸಹಕಾರ ಸಂಘಗಳ ನಿಜತ್ವದ ತಿಳಿವಳಿಕೆಯು ಸದಸ್ಯರಿಗೆ ಇಲ್ಲದೇ ಇರುವುದರಿಂದಲೂ, ಸಹಕಾರ ತತ್ವದ ಜ್ಞಾನವು ಇಲ್ಲದೇ ಇರುವವರು ಸಂಘಗಳ ಕಾರ್ಯನಿರ್ವಾಹವನ್ನು ವಹಿಸಿಕೊಂಡಿರುವುದರಿಂದಲೂ ಚಳುವಳಿಯ ಅಭ್ಯುದಯಕ್ಕೆ ಆಡಚಣೆಯುಂಟಾಗಿವೆ.
ಹಳ್ಳಿಗಳೇ ಕರ್ನಾಟಕದ ರಾಜ್ಯದ ತಳಹದಿ, ಇವುಗಳು ಪುಷ್ಟಿಯಾದಂತೆಲ್ಲ ರಾಜ್ಯವು ಅಭಿವೃದ್ಧಿ ಹೊಂದುವುದು. ರೈತನೇ ರಾಜ್ಯದ ಜೀವಾಳ, ರೈತನೇ ದೇಶಕ್ಕೆ ಸ್ಪೂರ್ತಿ ಕೊಡತಕ್ಕವನು. ಅವನು ಈಗ ಅನುಭವಿಸುತ್ತಿರುವ ಖಾಯಿಲೆಗೆ ಹಣಕಾಸಿನ ಅಭಾವವೇ ಮುಖ್ಯ ಕಾರಣವಾಗಿದೆ. “ರೈತರಿಗೆ ಸಾಲವೇ ನರಕಯಾತನೆ. ಅದು ಅವರು ಕಷ್ಟ ಪಟ್ಟು. ಬೆಳೆಯುವ ಬೆಳೆಯು ಅವರ ಕೈಹತ್ತದಂತೆ ಮಾಡುತ್ತದೆ. ಅವರ ಶಕ್ತಿಯನ್ನು ಕುಂದಿಸುತ್ತದೆ. ಅವರಿಗೆ ಜೀವನದಲ್ಲಿ ಬೇಸರಿಕೆಯನ್ನುಂಟು ಮಾಡುತ್ತಿದೆ. ಆದುದರಿಂದ ಅವರ ಸಾಲದ ಕಷ್ಟವನ್ನು ಮೊದಲು ಪರಿಹರಿಸಬೇಕು. ಅವರ ಕೃಷಿ ಕಸುಬನ್ನು ಉತ್ತಮ ಪಡಿಸಲು ಸುಲಭ ಕಂತಿನ ಬಂಡವಾಳ ಒದಗಿಸಬೇಕು. ಗೃಹಕೈಗಾರಿಕೆಗಳಲ್ಲೆ ತರಬೇತು ಕೊಡಬೇಕು. ಅವರು ಬೆಳೆದ ಧಾನ್ಯಗಳಿಗೂ, ತಯಾರು ಮಾಡಿದ ಪದಾರ್ಥಗಳಿಗೂ ಸರಿಯಾದ ಬೆಲೆ ಸಿಗುವಂತಾಗಬೇಕು. ಅವರ ಅಲ್ಪ ಆದಾಯವನ್ನು ಪುಷ್ಟಿಗೊಳಿಸಬೇಕು. ಹೀಗೆ ಅವರ ಜೀವನದಲ್ಲಿ ಸುಖಶಾಂತಿಗಳು ನೆಲಸಬೇಕಾದರೆ ಉತ್ತಮ ಸಹಕಾರ ಸಂಘಗಳು ಕೆಲಸಮಾಡಬೇಕು.”[6] ಎಂಬುದಾಗಿ ಲಾರ್ಡ್ ಲಿನ್-ರಿತ್ ಗೋ ಆವರು ಬರೆದಿದ್ದಾರೆ.
ಕರ್ನಾಟಕ ರಾಜ್ಯದಲ್ಲಿ ಸಹಕಾರ ಪದ್ಧತಿಯ ಅಭಿವೃದ್ಧಿಗೆ ಹೆಚ್ಚು ಅವಕಾಶವಿದೆ. ಹಣ್ಣು, ಹೂವು ಮುಂತಾದವುಗಳು ಸಮೃದ್ಧಿಯಾಗಿರುವ ಕಡೆ ಅವುಗಳ ಮಾರಾಟಕ್ಕೆ ಸಹಕಾರ ಸಂಘಗಳನ್ನು ಸ್ಥಾಪಿಸಬಹುದು. ಸಂಸ್ಥಾನದ ಅನೇಕ ಭಾಗಗಳಲ್ಲಿ ತಯಾರಾಗುತ್ತಿರುವ ಉಣ್ಣೆ, ರೇಷ್ಮೆ, ಹತ್ತಿಬಟ್ಟೆಗಳ ಮಾರಾಟಕ್ಕೆ ಸಹಕಾರ ಸಂಘಗಳನ್ನು ಸ್ಥಾಪಿಸಬಹುದು. ಇದರಿಂದ ರಾಷ್ಟ್ರೀಯ ಮತ್ತು ಸ್ಥಳೀಯ ಕೈಗಾರಿಕೆಗಳೆಗೆ ಉತ್ತೇಜನ ಕೊಟ್ಟಂತಾಗುವುದಲ್ಲದೆ. ಕೈಗಾರಿಕೋದ್ಯಮಗಳನ್ನು ಉತ್ತಮ ಪಡಿಸುವುದಕ್ಕೂ, ಸಹಕಾರ ಕ್ರಮದಲ್ಲಿ ನಡೆಯಿಸುವ ಸೌಲಭ್ಯವನ್ನು ಕಲ್ಪಿಸಿದಂತೆ ಆಗುವುದು. ದನಕರುಗಳ ತಳಿಯನ್ನು ಹಾಲು, ಮೊಸರು, ಬೆಣ್ಣೆ ಮುಂತಾದವುಗಳ ಮಾರಾಟಕ್ಕೂ, ಸಂಘಗಳನ್ನು ಸ್ಥಾಪಿಸಬಹುದು. ಪಂಜಾಬ್ ರಾಜ್ಯದಲ್ಲಿರುವಂತೆ ಧಾನ್ಯಗಳನ್ನು ಶೇಖರಿಸಿ, ಲಾಭ ಬರುವ ಕಾಲದಲ್ಲಿ ಮಾರಾಟ ಮಾಡುವ ಸಂಘಗಳನ್ನು ಏರ್ಪಡಿಸಬಹುದು. ಸಿಮೆಂಟು, ಕಬ್ಬಿಣ, ಮರ-ಮುಂತಾದ ಸಾಮಾನುಗಳನ್ನು ಮಾರಾಟ ಮಾಡುವುದಕ್ಕೂ ರಸ್ತೆ, ಸೇತುವೆ, ಮನೆ ಮುಂತಾದವುಗಳನ್ನು ಕಂಟ್ರಾಕ್ಟ್ ಮಾಡುವುದಕ್ಕೂ ಇಂಜಿನಿಯರಿಂಗ್ ಸಂಘಗಳನ್ನು ಸ್ಥಾಪಿಸಬಹುದು. ನಿರುದ್ಯೋಗ ಸಮಸ್ಯೆಯನ್ನು ಬಗೆಹರಿಸುವುದಕ್ಕೆ ಸಹಕಾರ ಪದ್ಧತಿಯಲ್ಲಿ ಹೇರಳವಾದ ಅವಕಾಶವಿದೆ. ಸಂಸ್ಥಾನದ ಅಭ್ಯುದಯವಾಗಬೇಕಾದರೆ, ಎಲ್ಲ ಕಡೆಗಳಲ್ಲಿಯೂ, ನಾನಾ ಉದ್ದೇಶಗಳನ್ನೊಳಗೊಂಡ ಸಹಕಾರ ಸಂಘಗಳು ಜನ್ಮ ತಾಳಿ ಕೆಲಸ ಮಾಡಬೇಕು. ಉದಾರ ಸ್ವಭಾವವುಳ್ಳ ಹಿತಚಿಂತಕರಾದ ಜನರು ಮುಂದೆ ಬಂದು ಸರ್ಕಾರದ ಸಹಕಾರೋದ್ಯಮಗಳಲ್ಲಿ ನೇರವಾಗಿ ಕೆಲಸ ಮಾಡಬೇಕು. ಉದಾತ್ವ ಭಾವನೆಯುಳ್ಳ ತರುಣರು ಸರಿಯಾದ ಶಿಕ್ಷಣ ಪಡೆದು ಸಹಕಾರ ಚಳುವಳಿಯಲ್ಲಿ ಪ್ರಮುಖ ಪಾತ್ರವನ್ನು ವಹಿಸಿ ತಮ್ಮ ಸಹೋದರ ವರ್ಗಕ್ಕೆ ಸೇವೆ ಸಲ್ಲಿಸಬೇಕು.
ಕಾವೇರಿ, ಜೋಗ್ ಜಲಪಾತಗಳನ್ನು ತಡೆಗಟ್ಟಿ ಹೇಗೆ ವಿದ್ಯುಚ್ಛಕ್ತಿಯನ್ನು ಉತ್ಪತ್ತಿ ಮಾಡಿ ಕನ್ನಡ ನಾಡಿನ ಜನರ ಸುಖ ಸಂತೋಷಗಳನ್ನು ಅಭಿವೃದ್ಧಿ ಪಡಿಸುತ್ತಿದ್ದಾರೆಯೋ, ಹಾಗೆಯೇ ಜನಗಳಲ್ಲಿರುವ ಸಹಕಾರ ಮನೋಭಾವವನ್ನು ರಾಷ್ಟ್ರದ ಹಿತಸಾಧನೆಗೆ ಉಪಯೋಗಿಸಿಕೊಳ್ಳಲು ಸರ್ಕಾರದವರು ಹಲವು ಕಾರ್ಯಕ್ರಮಗಳನ್ನು ಅನುಸರಿಸುತ್ತಿದ್ದಾರೆ. ಆಧುನಿಕ ರೀತಿಯಲ್ಲಿ ಸಹಕಾರ ಶಿಕ್ಷಣ ಕೊಡಲು “ಕರ್ನಾಟಕ ಸಹಕಾರ ಕೇಂದ್ರ” ಎಂಬ ಒಂದು ಸಂಸ್ಥೆಯನ್ನು ಸ್ಥಾಪಿಸಿದ್ದಾರೆ. ಈ ಸಂಸ್ಥೆಯು ಮೈಸೂರು, ಬೆಂಗಳೂರು, ಬೆಳಗಾಂ, ಬೀದರ್, ದಾವಣಗೆರೆ ನಗರದಲ್ಲಿ ಒಂದೊಂದು ಶಾಖೆಯನ್ನು ಸ್ಥಾಪಿಸಿಕೊಂಡಿದೆ. ಸಹಕಾರ ಸಂಘಗಳ ನೌಕರರಿಗೂ ಖಾಸಗಿ ಮಹನೀಯರಿಗೂ ಶಿಕ್ಷಣ ಕೊಡುವ ಏರ್ಪಾಡು ಮಾಡಿದೆ. ಗ್ರಾಮಾಂತರ ಪ್ರದೇಶದಿಂದ ಬರುವ ವಿದ್ಯಾರ್ಥಿಗಳಿಗೆ ಮಾಸಾಶನವನ್ನೂ ಸ್ಥಳ ವಸತಿಯನ್ನೂ ಕಲ್ಪಿಸಲಾಗಿದೆ. ವ್ಯಾಸಂಗದ ಅವಧಿಯು ಮುಗಿದ ಮೇಲೆ ಪರೀಕ್ಷೆಗಳನ್ನು ನಡೆಯಿಸಿ ಉತ್ತೀರ್ಣರಾದವರಿಗೆ ಪ್ರಶಸ್ತಿ ಪತ್ರಿಕೆಗಳನ್ನು ಕೊಡುವ ಏರ್ಪಾಡಾಗಿದೆ. ವ್ಯಾಸಂಗದ ಕಾಲದಲ್ಲಿ ವಿದ್ಯಾರ್ಥಿಗಳು ಪಾರಿಭಾಷಿಕ ಶಿಕ್ಷಣ ಪಡೆಯುವುದಕ್ಕೋಸ್ಕರ ನಗರಗಳಲ್ಲಿ ಚೆನ್ನಾಗಿ ಕೆಲಸ ಮಾಡುತ್ತಿರುವ ಸಹಕಾರ ಸಂಸ್ಥೆಗಳಿಗೆ ಹೋಗಿ ಕಾರ್ಯಕ್ರಮವನ್ನು ತಿಳಿದುಕೊಳ್ಳುವ ಸೌಕರ್ಯವನ್ನು ಒದಗಿಸಲಾಗಿದೆ. ಸಹಕಾರ ಚಳುವಳಿಯ ಚರಿತ್ರೆ, ಲೆಕ್ಕ ಪತ್ರ ಇಡುವ ವಿಧಾನ, ಸಹಕಾರತತ್ವದ ಆಚರಣೆ, ಗ್ರಾಮ ಪುನರುಜ್ಜೀವನ ಮುಂತಾದ ವಿಷಯಗಳಲ್ಲಿ ಶಿಕ್ಷಣ ಕೊಡಲಾಗುತ್ತಿದೆ. ವಿದ್ಯಾರ್ಥಿಗಳು ಹೀಗೆ ಉತ್ತಮ ಶಿಕ್ಷಣ ಪಡೆದು ತಮ್ಮ ತಮ್ಮ ಸ್ಥಳೀಯ ಸಹಕಾರ ಸಂಘಗಳಲ್ಲಿ ದಕ್ಷತೆಯಿಂದ ಕೆಲಸ ಮಾಡಿ ಸಹಕಾರಾಭಿವೃದ್ಧಿಗೆ ಸಹಾಯ ಮಾಡಬೇಕೆಂಬುದೇ ಈ ಕೇಂದ್ರ ಸಂಸ್ಥೆಯ ಮುಖ್ಯ ಉದ್ದೇಶವಾಗಿದೆ.
ಮನೆ ಕಟ್ಟುವುದಕ್ಕೆ ಸಹಾಯ ಮಾಡುವ ಸಹಕಾರ ಸಂಘಗಳು ಮೊದಲು ಮೈಸೂರು ಸಂಸ್ಥಾನದಲ್ಲಿ ಪ್ರಾರಂಭವಾಗಿದ್ದವು. ಈ ಸಂಸ್ಥೆಗಳಿಗೆ ಹೆಚ್ಚು ಬಂಡವಾಳವನ್ನು ಒದಗಿಸಲು ಅಪೆಕ್ಸ್ ಬ್ಯಾಂಕ್ ಸಹಾಯ ಮಾಡುತ್ತಲಿತ್ತು. ಸಂಸ್ಥಾನದಲ್ಲಿ ಸುಮಾರು ಮೂವತ್ತು ಸಂಘಗಳಿಗಿಂತ ಹೆಚ್ಚಾಗಿ ಅನುಕೂಲವಾದ ವಸತಿಗಳನ್ನು ಕಲ್ಪಿಸಿಕೊಳ್ಳುವುದಕ್ಕೆ ಇವು ಸಹಾಯ ಮಾಡುತ್ತಿದೆ. ಬೆಂಗಳೂರು ಪಟ್ಟಣದ ಹೌಸಿಂಗ್ ಸಂಘವೂ, ಮಂಡ್ಯದ ಹೌಸ್ ಬಿಲ್ಡಿಂಗ್ ಸಂಘವೂ, ಮಾದರಿ ಕೆಲಸಗಳನ್ನು ಮಾಡುತ್ತಿವೆ. ಈ ಸಂಸ್ಥೆಗಳು ಸುಲಭವಾಗಿ ಮನೆ ಕಟ್ಟುವುದಕ್ಕೂ, ಚರಂಡಿ, ದೀಪ ಮತ್ತು ನೀರಿನ ಸೌಕರ್ಯಗಳನ್ನು ಕಲ್ಪಿಸುವುದಕ್ಕೂ ಶ್ರದ್ದೆ ವಹಿಸಿ ಕೆಲಸ ಮಾಡುತ್ತಿವೆ. ಇಂತಹ ಮಾದರಿ ಸಹಕಾರ ಸಂಘಗಳು ಇನ್ನೂ ಹೆಚ್ಚಾಗಿ ಅವತರಿಸಿ, ಜನರಿಗೆ ಹೆಚ್ಚು ಸಹಾಯ ಮಾಡಬೇಕು.
ಗ್ರಾಮಾಂತರಗಳಲ್ಲಿ ಇರುವ ಸಹಕಾರ ಸಂಘಗಳು ಸಾಮಾನ್ಯವಾಗಿ ರೈತರಿಗೆ ಅವಶ್ಯಕವಾದ ದೀರ್ಘಾವಧಿ ಸಾಲವನ್ನು ಒದಗಿಸಲು ಆಗುವುದಿಲ್ಲ, ರೈತರ ಅಪಾರವಾದ ಸಾಲದ ಭಾರವನ್ನು ಕಡಿಮೆ ಮಾಡುವುದಕ್ಕೂ. ದೀರ್ಘಾವಧಿ ಸಾಲವನ್ನು ಒದಗಿಸುವ ಸಹಕಾರ ಸಂಘಗಳು ಸ್ಥಾಪಿಸಲ್ಪಟ್ಟಿವೆ. ಇವುಗಳಿಗೆ ಜಮೀನು ಕೃಷಿ ಸಂಘಗಳೆಂದು ಹೆಸರು. ಸಂಸ್ಥಾನದಲ್ಲಿ ಒಂದು ಕೇಂದ್ರ ಕೃಷಿ ಬ್ಯಾಂಕು ಸುಮಾರು ಮುನ್ನೂರು ಸಹಕಾರ ಅಂಗ ಸಂಸ್ಥೆಗಳೂ ಕೆಲಸ ಮಾಡುತ್ತಿವೆ. ಕೇಂದ್ರ ಸಂಸ್ಥೆಯು ಅಂಗ ಸಂಸ್ಥೆಗಳಿಗೆ ಬಂಡವಾಳವನ್ನು ಒದಗಿಸಿ ಅವುಗಳ ಮೂಲಕ ರೈತರ ಸಾಲವನ್ನು ತೀರಿಸುವ ವ್ಯವಸ್ಥೆ ಮಾಡಲಾಗಿದೆ. ಈ ಅಂಗ ಸಂಸ್ಥೆಗಳು ಇದುವರೆಗೆ ಕೋಟ್ಯಾಂತರ ರೂಪಾಯಿಗಳ ಸಾಲಕೊಟ್ಟಿವೆ. ರೈತರನ್ನು ಕಿತ್ತು ತಿನ್ನುತ್ತಿರುವ ಅಪಾರ ಸಾಲದ ಕಷ್ಟ ಪರಿಹಾರವಾಗಬೇಕಾದರೆ ಇಂತಹ ಕೃಷಿ ಸಹಕಾರ ಸಂಸ್ಥೆಗಳ ಕಾರ್ಯಕ್ಷೇತ್ರವು ಹೆಚ್ಚು ವಿಸ್ತರಿಸಬೇಕು.
ರೈತರಿಗೆ ವೈದ್ಯ ಸಹಾಯವನ್ನು ಒದಗಿಸುವುದಕ್ಕೂ, ಅವರ ವ್ಯಾಜ್ಯ ವ್ಯವಹಾರಗಳನ್ನು ಬಗೆಹರಿಸುವುದಕ್ಕೂ, ಜಮೀನುಗಳ ದೀರ್ಘಾವಧಿ ಬಳಕೆಯನ್ನು ಸಂಯೋಜನೆ ಮಾಡುವುದಕ್ಕೂ ಕೆಲವು ದೇಶಗಳಲ್ಲಿ ಸಹಕಾರ ಸಂಸ್ಥೆಗಳು ಸ್ಥಾಪಿತವಾಗಿವೆ. ಆಯಾ ದೇಶಗಳ ಅನುಭವವನ್ನೂ ಅಲ್ಲಿಯ ಕಾರ್ಯಕ್ರಮವನ್ನೂ ವಿಚಾರ ಮಾಡಿದರೆ ಪರಸ್ಪರ ಸಹಾಯ ಸಂಘಗಳು, ಗ್ರಾಮ ಜೀವನದ ಸಮಸ್ತ ಶಾಖೆಗಳಲ್ಲೂ ಹೆಚ್ಚು ಸಹಾಯ ಮಾಡುವುವು ಎಂಬುದಾಗಿ ಗೋಚರವಾಗುವುದು. ರೈತರ ನಿತ್ಯಜೀವನದಲ್ಲಿ ಅನೇಕ ಲೋಪದೋಷಗಳಿವೆ ಇವುಗಳನ್ನೆಲ್ಲಾ ಪರಿಹರಿಸಿ ಅವರ ಜೀವನದ ಅಂತಸ್ತನ್ನು ಉತ್ತಮಗೊಳಿಸಲು ಒಂದು ಬಗೆಯ ಸಹಕಾರ ಸಂಘಗಳನ್ನು ಪಂಜಾಬಿನಲ್ಲಿ ಸ್ಥಾಪಿಸಲಾಗಿದೆ. ೧೯೩೧ನೆಯ ಸಾಲಿನಲ್ಲಿ ಇಂತಹ ೩೬೦ ಸಂಘಗಳು ರೈತರ ಸಂಪಾದನೆಯನ್ನು ಹಾಳು ಮಾಡುತ್ತಿರುವ ಕೆಟ್ಟ ಪದ್ದತಿಗಳನ್ನು ತಪ್ಪಿಸಿದ್ದಲ್ಲದೆ ಅವರ ಆರೋಗ್ಯ ನೈರ್ಮಲ್ಯ ಮುಂತಾದ ವಿಷಯಗಳಿಗೆ ಹೆಚ್ಚು ಗಮನ ಕೊಡುತ್ತಿದ್ದವು. ಇಂತಹ ಸಂಘಗಳು ಸ್ಥಾಪಿತವಾದ ಗ್ರಾಮಗಳಲ್ಲಿ ರೈತರ ಮದುವೆಯ ಖರ್ಚು ಶೇಕಡಾ ೫೦ ರಿಂದ ೭೫ರವರೆಗೂ ಕಡಿಮೆಯಾಗಿದೆ ಎಂದು ಡಾರ್ಲಿಂಗ್ ಅವರು ಅಂದಾಜು ಮಾಡಿದ್ದಾರೆ.[7] ಆದರೂ ನಮ್ಮ ದೇಶದಲ್ಲಿ ಸಹಕಾರ ಪದ್ಧತಿಯು ಅಷ್ಟು ವಿಸ್ತರಿಸಿಲ್ಲ ಅವು ಅಭಿವೃದ್ಧಿಗೆ ಬಂದು ಸರ್ವರಿಗೂ ಉಪಯೋಗವಾಗಬೇಕಾದರೆ ಅತಿ ಮುಖ್ಯವಾಗಿ ಐದು ವಿಷಯಗಳನ್ನು ನಾವು ಗಮನಿಸಬೇಕು.
೧. ಗ್ರಾಮದ ಸಹಕಾರ ಸಂಘವನ್ನು ಹಳ್ಳಿಯ ಬ್ಯಾಂಕನ್ನಾಗಿ ಮಾರ್ಪಡಿಸಿ, ಹಳ್ಳಿಯ ಜೀವನದ ರೀತಿನೀತಿಗಳನ್ನು ಅದು ತನ್ನ ಆಡಳಿತದಲ್ಲಿ ಸೇರಿಸಿಕೊಳ್ಳುವಂತೆ ಏರ್ಪಾಡಾಗಬೇಕು.
೨. ಹಳ್ಳಿಯಲ್ಲಿ ವಾಸಮಾಡುವ ಪ್ರತಿಯೊಬ್ಬನೂ ಈ ಸಂಸ್ಥೆಯ ಸದಸ್ಯನಾಗಬೇಕು.
೩. ಸಹಕಾರ ಮೂಲತತ್ವವನ್ನು ಪ್ರತಿಯೊಬ್ಬನೂ ಅನುಸರಿಸಬೇಕು.
೪. ಪ್ರತಿಯೊಬ್ಬ ಸದಸ್ಯನೂ ಸಂಸ್ಥೆಯ ವ್ಯವಹಾರದಲ್ಲಿ ಯಾವಾಗಲೂ ಭಾಗ ತೆಗೆದುಕೊಳ್ಳಬೇಕು
೫. ಇಂತಹ ಕೇಂದ್ರೀಕೃತ ಸಹಾಯಕ ಸಂಸ್ಥೆಗಳನ್ನು ಕೆಲವು ಚುನಾಯಿತ ಪ್ರದೇಶಗಳಲ್ಲಿ ಮೊದಲು ಸ್ಥಾಪಿಸಿ ಕೆಲಸ ಮಾಡಬೇಕು.
ಮೇಲ್ಕಂಡ ಐದು ವಿಷಯಗಳನ್ನು ವಿಸ್ತರಿಸುವುದಾದರೆ
೧. ಹಳ್ಳಿಯಲ್ಲಿ ಸ್ಥಾಪಿತವಾದ ಸಹಕಾರ ಸಂಸ್ಥೆಯು ಹಣಕಾಸಿನ ವ್ಯವಹಾರ ಒಂದನ್ನೇ ಆಚರಣೆಯಲ್ಲಿ ಇಟ್ಟುಕೊಳ್ಳಕೂಡದು. ಪದಾರ್ಥಗಳ ಮತ್ತು ದವಸಗಳ ಮಾರಾಟದ ವಿಷಯವನ್ನೂ, ವ್ಯವಸಾಯ ಮತ್ತು ಕೈಗಾರಿಕೋದ್ಯಮಗಳ ಉನ್ನತಿಯನ್ನೂ ಮತ್ತು ಅಲ್ಲಿಯ ಸಾಮಾಜಿಕ ಮತ್ತು ಧಾರ್ಮಿಕ ಪದ್ಧತಿಗಳನ್ನು ಉತ್ತಮಪಡಿಸುವ ವಿಷಯವನ್ನೂ ಈ ಸಂಸ್ಥೆಯು ಗಮನಿಸಬೇಕು. ಗ್ರಾಮಸ್ಥರು ದುಂದುಗಾರಿಕೆಯನ್ನು ಕಡಿಮೆ ಮಾಡಿ ಅವರ ಕ್ರಿಯಾತ್ಮಕ ಶಕ್ತಿಯನ್ನು ಅಭಿವೃದ್ಧಿ ಪಡಿಸಿಕೊಳ್ಳಬೇಕು. ಈ ಕೆಲಸಗಳನ್ನು ನಡೆಯಿಸುವುದಕ್ಕಾಗಿ ಸಂಸ್ಥೆಯು ಪ್ರಾರಂಭದಲ್ಲಿಯೇ ಸರಿಯಾದ ಮತ್ತು ಸುಲಭವಾದ ಕಾಯಿದೆಗಳನ್ನು ಏರ್ಪಡಿಸಿ ಪ್ರತಿಯೊಬ್ಬ ಸದಸ್ಯನೂ ಅವುಗಳನ್ನು ಅಚರಿಸುವಂತೆ ಮಾಡಬೇಕು. ಸಂಸ್ಥೆಯು ಆಚರಣೆಯಲ್ಲಿ ತಂದ ಪ್ರತಿಯೊಂದು ವಿಷಯವನ್ನು ಚೆನ್ನಾಗಿ ಚರ್ಚೆಮಾಡಿ, ಅದರ ಸಾಧ್ಯಾಸಾಧ್ಯತೆಯನ್ನು ವಿಮರ್ಶೆಮಾಡಿ ಪ್ರತಿಯೊಬ್ಬ ಸದಸ್ಯನೂ ಅದನ್ನು ಚೆನ್ನಾಗಿ ತಿಳಿದುಕೊಳ್ಳುವಂತೆ ಮಾಡಬೇಕು. ಹೀಗೆ ಗ್ರಾಮದ ಸಹಕಾರ ಸಂಸ್ಥೆಯು ಹಳ್ಳಿಯ ಉದ್ಯಮಗಳಲ್ಲಿ ತನ್ನ ಪ್ರಭಾವವನ್ನು ಬೀರಿ ರೈತರ ಜೀವನವನ್ನು ಉತ್ತಮ ಪಡಿಸಬಹುದು.
೨. ಇಂತಹ ಸಂಸ್ಥೆಗಳು ಉತ್ತಮ ರೀತಿಯಲ್ಲಿ ಕಲಸ ಮಾಡಬೇಕಾದರೆ ಹಳ್ಳಿಯಲ್ಲಿ ವಾಸ ಮಾಡುವ ಪ್ರತಿಯೊಬ್ಬರೂ ತಪ್ಪದೆ ಸಂಸ್ಥೆಯ ಸದಸ್ಯರಾಗಬೇಕು. ಸದಸ್ಯತ್ವದಲ್ಲಿ ಮೇಲುಕೀಳೆಂಬ ಭಾವನೆಯಾಗಲಿ ಬಡತನವೆಂಬ ಭೇದಗಳಾಗಲಿ ಖಂಡಿತ ಇರಕೂಡದು, ಸಂಸ್ಥೆಯ ಆಡಳಿತವು ಸರಿಯಾಗಿದ್ದ ಪಕ್ಷದಲ್ಲಿ ಈ ವ್ಯತ್ಯಾಸಗಳು ತಲೆಹಾಕಲು ಅವಕಾಶವಿಲ್ಲ. ದಲಿತ ಜನಾಂಗದ ಜೀವನದ ಸದಸ್ಯರ ಸ್ಥಿತಿಯನ್ನು ಉತ್ತಮ ಪಡಿಸುವುದು ಸಂಸ್ಥೆಯ ಮುಖ್ಯ ಉದ್ದೇಶವಾಗಿರಬೇಕು. ಪ್ರತಿಯೊಬ್ಬ ಸದಸ್ಯನೂ ಅವನವನ ಯೋಗ್ಯತಾನುಸಾರ ಸಂಸ್ಥೆಯಿಂದ ಪ್ರಯೋಜನವನ್ನು ಹೊಂದುವಂತಿರಬೇಕು. ಕಡುಬಡವನಾದ ಗ್ರಾಮಸ್ಥನೂ ಕೂಡ ಸಂಸ್ಥೆಯಿಂದ ಹಣಕಾಸಿನ ಸೌಲಭ್ಯವನ್ನೂ ಹೊಂದಲು ಅವಕಾಶವಿಲ್ಲದಿದ್ದರೆ ಸುಲಭ ಬೆಲೆಗೆ ಪದಾರ್ಥಗಳನ್ನಾಗಲೀ ಅಥವಾ ಇತರ ಸಾಮಾಜಿಕ ನೈತಿಕ ಬೆಂಬಲವನ್ನಾಗಲಿ ಹೊಂದಲು ಸಹಾಯಮಾಡಬೇಕು. ಒಂದು ಗ್ರಾಮವ ಆರ್ಥಿಕ ಸ್ಥಿತಿಯನ್ನು ತಿಳಿಯಬೇಕಾದರೆ ಅಲ್ಲಿಯ ವ್ಯವಸಾಯಗಾರರ ಜೀವನವನ್ನೇ ಅಲ್ಲದೆ ಅಲ್ಲಿ ವಾಸಮಾಡುವ ನಾಯಿಂದ ಕುಂಬಾರ ಬಡಗಿ ನೇಯ್ಗೆಯವ ಹೊಲಿಯ ಮಾದಿಗ – ಮುಂತಾದ ಜನಗಳ ಜೀವನವನ್ನೂ ವಿಚಾರ ಮಾಡಬೇಕು. ಗ್ರಾಮದಲ್ಲಿ ಆರ್ಥಿಕ ಮತ್ತು ಸಾಮಾಜಿಕ ಕುಂದುಕೊರತೆಗಳಿಂದ ಕಷ್ಟಪಡುತ್ತಿರುವ ಪ್ರತಿಯೊಬ್ಬನ ಜೀವನವನ್ನು ಉತ್ತಮ ಪಡಿಸಲು ಸಹಕಾರ ಸಂಸ್ಥೆಯು ಸಹಾಯ ಮಾಡುವಂತಾಗಬೇಕು.
೩. ಈ ಸಂಸ್ಥೆಗಳು ಯಾವಾಗಲೂ ಸಹಕಾರ ಮೂಲತತ್ವವನ್ನೇ ಅನುಸರಿಸಬೇಕು. ಈಗ ರೂಢಿಯಲ್ಲಿರುವ ಸಹಕಾರ ಸಂಸ್ಥೆಗಳಲ್ಲಿ ಅವಶ್ಯಕವಾದ ಬದಲಾವಣೆಗಳನ್ನು ಆಚರಣೆಯಲ್ಲಿ ತಂದು ಅವುಗಳನ್ನು ಸ್ಥಳೀಯ ಅನುಕೂಲತೆಗೆ ಹೊಂದಿಸಿಕೊಳ್ಳಬೇಕು. ಸಹಕಾರ ಮೂಲತತ್ವಕ್ಕೆ ಅವಶ್ಯಕವಾಗಿ ಈ ಮೂರು ವಿಷಯಗಳನ್ನು ಗಮನಿಸಬೇಕು ೧. ಸಂಸ್ಥೆಯು ತನ್ನ ಬಂಡವಾಳವನ್ನು ಜಾಣತನದಿಂದ ಶೇಖರಿಸಿ ಸಾಲದ ರೂಪದಲ್ಲಿ ಹಂಚುವುದು, ಕೂಡಿಟ್ಟ ಹಣವನ್ನೂ ಲಾಭದಾಯಕ ಕೆಲಸಗಳಿಗೆ ಉಪಯೋಗವಾಗದೆ ಇರುವ ಹಣವನ್ನು ಸಂಘದ ಬಂಡವಾಳಕ್ಕಾಗಿ ಸೇರಿಸುವ ಪ್ರಯತ್ನಮಾಡಬೇಕು. ೨. ಸಂಸ್ಥೆಯು ಸದಸ್ಯರು ಸಂಗಡ ವ್ಯವಹಾರ ನಡೆಯಿಸುವಾಗ ಸಾಧ್ಯವಾದ ಮಟ್ಟಿಗೆ ಮಿತವ್ಯಯವನ್ನು ಆಚರಿಸುವಂತೆ ಪ್ರೇರೇಪಿಸಬೇಕು. ಸದಸ್ಯರು ತಮಗೆ ಬೇಕಾದ ಎಲ್ಲಾ ಪದಾರ್ಥಗಳನ್ನೂ ಸಂಘದ ಮೂಲಕವೇ ತರಿಸಿಕೊಂಡು ತಮ್ಮ ಎಲ್ಲ ಆರ್ಥಿಕ ವ್ಯವಹಾರವನ್ನು ಸಂಸ್ಥೆಯ ಮೂಲಕವೇ ನಡೆಯಿಸುವ ಅಭ್ಯಾಸ ಮಾಡಿದರೆ ಬಹಳ ಅನುಕೂಲ. ಪ್ರಾರಂಭದಲ್ಲಿ ಬೇಕಾದ ಪದಾರ್ಥಗಳೆಲ್ಲಾ ಸಿಕ್ಕದೇ ಇರಬಹುದು. ಆದರೆ ಹಣಕಾಸಿನ ವಿನಿಮಯವನ್ನು ಬಹಳ ಮಿತವಾಗಿ ಅಭ್ಯಾಸದಲ್ಲಿಟ್ಟುಕೊಂಡು ಸದಸ್ಯರಿಗೆ ಬೇಕಾದ ಪದಾರ್ಥಗಳನ್ನು ದೊಡ್ಡ ದೊಡ್ಡ ಉಗ್ರಾಣದಿಂದ ತರಿಸಿ ಹಂಚುವ ಪ್ರಯತ್ನ ಮಾಡಬೇಕು. ಅಂತಹ ಉಗ್ರಾಣಕ್ಕೆ ಬೇಕಾದ ದವಸ ದಾನ್ಯಗಳನ್ನು ಗ್ರಾಮದ ಸದಸ್ಯರಿಂದ ಶೇಖರಿಸಿ. ಅಲ್ಲಿಗೆ ಕಳುಹಿಸಬಹುದು.
೩. ಉತ್ತಮ ಸಹಕಾರ ಪದ್ಧತಿಯು ಶಿಕ್ಷಣವನ್ನು ಸಂಸ್ಥೆಯ ಸರಿಯಾದ ಆಡಳಿತ ಕ್ರಮದಲ್ಲಿಯೇ ಹೊಂದಬಹುದು. ಸದಸ್ಯರು ತಮ್ಮ ತಮ್ಮಲ್ಲಿಯೇ ಸರಿಯಾದವರನ್ನು ಚುನಾಯಿಸಿ ಸಂಘದ ಕೆಲಸಕ್ಕೆ ನೇಮಿಸಬೇಕು. ಹೀಗೆ ಕೆಲಸ ಮಾಡುವವರಲ್ಲಿ ಶ್ರದ್ದೆಯೂ ಉತ್ಸಾಹವೂ ಇರುವಂತಾಗಬೇಕು.
೪. ನಾನಾ ವಿಧವಾದ ಕಾರ್ಯಕ್ರಮವನ್ನು ಅನುಸರಿಸುವ ಗ್ರಾಮ ಸಹಕಾರ ಸಂಸ್ಥೆಯು, ಯಾವಾಗಲು ಸದಸ್ಯರ ಸಂಪರ್ಕವನ್ನು ಇಟ್ಟುಕೊಂಡಿರಬೇಕು. ಇಂತಹ ಸದಸ್ಯರಿಗೆ ಸಂಘದ ಮೇಲೆ ಒಂದು ವಿಧವಾದ ಪ್ರಾಮಾಣಿಕತೆ ಹೆಚ್ಚಾಗುವುದಲ್ಲದೆ, ಸಂಘದ ಕೆಲಸಗಳಲ್ಲಿ ಉತ್ಸಾಹ ಹುಟ್ಟುತ್ತದೆ. ಸದಸ್ಯರಿಗೆ ಸಾಹುಕಾರನ ಹತ್ತಿರ ಸಿಕ್ಕುವ ಸೌಕರ್ಯಗಳೆಲ್ಲಾ ಸಂಘದಲ್ಲಿಯೇ ಸಿಕ್ಕುವುದಲ್ಲದೆ, ಸಾಹುಕಾರನ ಲೇವಾದೇವಿಯ ಕಷ್ಟಗಳೆಂದೂ ಇರುವುದಿಲ್ಲ. ಸಾಹುಕಾರನ ಲೆಕ್ಕ ಪತ್ರಗಳಿಗಿಂತ ಸಂಘದ ಲೆಕ್ಕಪತ್ರಗಳು ಸರಿಯಾದ ರೀತಿಯಲ್ಲಿಯೂ ಲಾಭಕರ ರೀತಿಯೂ ಇಡಲ್ಪಡುವುವು. ಆದುದರಿಂದ ಸಂಘದಲ್ಲಿ ಸದಸ್ಯರ ಸಂಪರ್ಕವೂ ಲೇವಾದೇವಿಯೂ ಪದಾರ್ಥಗಳನ್ನು ಸಂಘದ ಮೂಲಕವೇ ಕೊಳ್ಳುವ ಮತ್ತು ಮಾರುವ ಏರ್ಪಾಡೂ ಬಹಳ ಉತ್ತಮವಾದ ವಾತಾವರಣವನ್ನು ಕಲ್ಪಿಸುತ್ತದೆ.
೫. ಉತ್ತಮ ಸಹಕಾರ ಸಂಸ್ಥೆಗಳನ್ನು ಸ್ಥಾಪಿಸುವುದಕ್ಕೆ ಸರಿಯಾದ ಸ್ಥಳಗಳನ್ನು ಚುನಾಯಿಸಬೇಕು. ದೇಶದ ಅನೇಕ ಭಾಗಗಳಲ್ಲಿ ಸಂಘಗಳನ್ನು ಆತುರವಾಗಿ ಸ್ಥಾಪಿಸಿ ಸ್ವಲ್ಪಕಾಲದಲ್ಲಿಯೇ ಅಂತಹ ಸಂಘಗಳು ಮುಚ್ಚಲ್ಪಟ್ಟಿವೆ. ನಮ್ಮಲ್ಲಿ “ಆರಂಭಶೂರತ್ವವು” ಇನ್ನೂ ಬಳಕೆಯಲ್ಲಿದೆ. ನಾನಾ ವಿಧವಾದ ಕಾರ್ಯಕ್ರಮಗಳನ್ನೊಳಗೊಂಡ ಸಹಕಾರ ಸಂಸ್ಥಗಳನ್ನು ಸ್ಥಾಪಿಸಬೇಕಾದರೆ ಮೊದಲು ಸ್ಥಳೀಯ ಅನುಕೂಲ, ಜನರ ಸ್ವಭಾವ, ಇತರ ವಾತಾವರಣ – ಮುಂತಾದ ವಿಚಾರಗಳನ್ನು ವಿಮರ್ಶೆ ಮಾಡಿ, ಅಲ್ಲಿಯ ಜನಗಳು ಸಹಕಾರ ತತ್ವದಲ್ಲಿ ಹೆಚ್ಚು ಶ್ರದ್ದೆವಹಿಸುವಂತೆ ತಿಳಿವಳಿಕೆಯನ್ನುಂಟು ಮಾಡಿ ಸಂಘಗಳನ್ನು ಸ್ಥಾಪಿಸಬೇಕು. ಈ ಸಂಸ್ಥೆಗಳಲ್ಲಿ ಕೆಲಸ ಮಾಡುವುದಕ್ಕೆ ಹೊಸ ರೀತಿಯು ಮುಂದಾಳುತನವೂ ಸಹಕಾರ ಪರಿಜ್ಞಾನವೂ ಅತ್ಯಾವಶ್ಯಕ. ಇಂತಹ ಕೆಲವು ಮಾದರಿ ಸಂಘಗಳನ್ನು ಕೆಲವು ಅನುಕೂಲವಾದ ಮಾದರಿ ಗ್ರಾಮಗಳಲ್ಲಿ ಸ್ಥಾಪಿಸಿ ಅವುಗಳು ಮಾರ್ಗದರ್ಶಕ ಸಂಸ್ಥೆಗಳಾಗಿ ನಿಲ್ಲುವಂತೆ ಮಾಡಬೇಕು.
ಮಾನವ ಸಂಸಾರಗಳ ಸಾರ್ವತ್ರಿಕ ಸೌಹಾರ್ದತೆ, ನ್ಯಾಯಪರತೆ, ನೈತಿಕ ಸ್ವಾತಂತ್ರ್ಯ, ಸರ್ವ ಸಮಾನತಾಭಾವ, ನೆಮ್ಮದಿಯ ಸಹವಾಸ ಮುಂತಾದ ಸದ್ಗುಣಗಳ ಐಕ್ಯತೆಗೆ ಸಹಕಾರತತ್ವವು ಹೆಚ್ಚು ಸಹಾಯ ಮಾಡುತ್ತದೆ. ಇದಕ್ಕೆ ಮೇಲುಕೀಳೆಂಬ ಭಾವನೆಯಾಗಲೀ ಅಥವಾ ಇತರ ಸರಹದ್ದಿನ ನಿಬಂಧನೆಯಾಗಲಿ ಇರಕೂಡದು. ಮಾನವ ಜೀವನವನ್ನು ಪುಷ್ಕಲವನ್ನಾಗಿಯೂ ಮತ್ತು ಉದಾರಯುತವನ್ನಾಗಿಯೂ ಮಾಡುವುದೇ ಇದರ ಪರಮಧ್ಯೇಯ. ಮಾನವ ಜೀವನದ ಪ್ರತಿಯೊಂದು ಮಾರ್ಗದಲ್ಲಿಯೂ, ಸಹಕಾರತತ್ವದ ಉಚ್ಚಧ್ಯೇಯಗಳು ಆಚರಣೆಯಲ್ಲಿ ಬಂದರೆ ಪ್ರಪಂಚದಲ್ಲಿ ಶಾಂತಿ ಸ್ಥಾಪನೆಯಾಗುವುದಲ್ಲದೆ, ದೇಶ ಅಭಿವೃದ್ಧಿಯಾಗುವುದರಲ್ಲಿ ಸಂದೇಹವಿಲ್ಲ.
ಇಂತಹ ಶ್ರೇಷ್ಠ ಧ್ಯೇಯಗಳನ್ನು ಆದರಿಸುವುದಕ್ಕಾಗಿ, ಕರ್ನಾಟಕ ರಾಜ್ಯದಲ್ಲಿ ಸಹಕಾರ ಸಚಿವಾಲಯವನ್ನು ಸೃಷ್ಟಿಸಿ ಇದಕ್ಕೆ ಸಂಬಂಧಿಸಿದ ಉನ್ನತ ಇಲಾಖೆಯನ್ನೇ ನೇಮಿಸಿಕೊಂಡು ಸಾಮಾನ್ಯ ಜನತೆಗೆ ಅನುಕೂಲವಾಗುವ ರೀತಿಯಲ್ಲಿ ಮುನ್ನಡೆಯುತ್ತಿದೆ. ಇದಕ್ಕೆ ಅನುಕೂಲಗಳು ಪ್ರಚಾರ ಸಂಸ್ಥೆಗಳನ್ನು ಸ್ಥಾಪಿಸಲಾಗಿದೆ. ಇವುಗಳಿಗೆ ಸರ್ಕಾರದ ಬೆಂಬಲವು ಅಪರಿಮಿತವಾಗಿದೆ. ಕರ್ನಾಟಕ ಸಹಕಾರಾಭಿವೃದ್ಧಿಯನ್ನು ಪರಿಶೀಲಿಸಿ, ಸೂಕ್ತ ಬೆಂಬಲವು ಅಪರಿಮಿತವಾಗಿದೆ. ಕರ್ನಾಟಕ ಸಹಕಾರಾಭಿವೃದ್ದಿಯನ್ನು ಪರಿಶೀಲಿಸಿ. ಸೂಕ್ತ ಸಲಹೆಗಳನ್ನು ಸೂಚಿಸುವುದಕ್ಕೆ ಪ್ರತಿ ತಿಂಗಳಿಗೂ ವಿಚಾರಣಾ ಸಮಿತಿಗಳನ್ನು ಏರ್ಪಡಿಸಲಾಗುವುದು. ಇದರ ಜೊತೆಗೆ ಪತ್ರಿಕಾ ಪ್ರಕಟಣೆ, ಭಾಷಣ, ಸಮ್ಮೇಳನ ಸಹಕಾರ ಶಿಕ್ಷಣ – ಮುಂತಾದ ಏರ್ಪಾಡಿನಿಂದ ಸರ್ಕಾರದವರು ಸಹಕಾರ ಪ್ರಚಾರ ನಡೆಯಿಸುತ್ತಿದ್ದಾರೆ. ಇದು ನಮ್ಮ ಗ್ರಾಮಗಳ ಹಾಗೂ ರೈತರ ಏಳ್ಗೆಗೆ ಸಹಕಾರಿಯಾಗಿದೆ ಎನ್ನಬಹುದು.

ನಮ್ಮ ಗ್ರಾಮಗಳು ಅಂದು ಇಂದು: ೯. ಗ್ರಾಮೀಣ ಸಂತೆಗಳು
ನಮ್ಮ ಪೂರ್ವಜರ ದೈನಂದಿನ ಬೇಡಿಕೆಗಳು ಸಣ್ಣ ಪ್ರಮಾಣದಲ್ಲಿದ್ದವು, ಅಲ್ಲದೆ ಅವರು ತಮಗೆ ಬೇಕಾದ ಸರಕು ಸಾಮಗ್ರಿಗಳನ್ನು ತಾವೇ ಉತ್ಪಾದಿಸಿಕೊಳ್ಳುತ್ತಿದ್ದುದರಿಂದ ವಿನಿಮಯದ ಪ್ರಶ್ನೆ ಉದ್ಬವಿಸದೆ ಪೇಟೆಯ ಮಹತ್ವ ಅಷ್ಟೊಂದು ಅನಿಸಿರಲಿಲ್ಲ. ಆದರೆ ಮುಂದೆ ಮಾನವ ತನ್ನ ಆವಶ್ಯಕತೆಗಿಂತ ಹೆಚ್ಚಿಗೆ ಉತ್ಪಾದಿಸುತ್ತ ಅಥವಾ ಸಂಗ್ರಹಿಸುತ್ತ ಹೋದಂತೆಲ್ಲ ತನ್ನಲ್ಲಿ ಹೆಚ್ಚಾಗಿರುವ ಪದಾರ್ಥಗಳನ್ನು ಇತರರ, ಹೆಚ್ಚಾದ ಸರಕುಗಳೊಂದಿಗೆ ವಿನಿಮಯ ಮಾಡುವ ಪದ್ಧತಿ ಕಾರ್ಯರೂಪಕ್ಕೆ ಬಂದಿತು. ಆದರೆ ಈ ರೀತಿ ವಸ್ತು ವಿನಿಮಯ…. (Barter Exchange) ತನಗೆ ಬೇಕಾದ ಎಲ್ಲ ಸಾಮಗ್ರಿಗಳನ್ನು ಒದಗಿಸದಾಯಿತು. ಅಲ್ಲದೆ ವಿನಿಮಯದ ನಿಶ್ಚಿತ ಮಾಧ್ಯಮದ ಅಭಾವದಿಂದ ಸರಳ ವಿನಿಮಯ ಕೂಡ ಅಸಾಧ್ಯವಷ್ಟೇ ಅಲ್ಲದೆ ಕಷ್ಟಮಯವಾಯಿತು. ಈ ಶೋಧನೆಯಲ್ಲಿಯೇ ಹಣದ ವ್ಯವಸ್ಥೆ ಏರ್ಪಟ್ಟಿತು. ವಿನಿಮಯಕ್ಕೆ ಅತಿಯಾಗಿ ಉಪಯುಕ್ತವಾದ ಈ ಹಣದ ವ್ಯವಸ್ಥೆಯಿಂದಲೇ ವಾಣಿಜ್ಯ ಅಧಿಕವಾಗಿ ವಿಕಸಿತಗೊಂಡು ವ್ಯಾಪಾರ ಅಧಿಕ ಪ್ರಮಾಣದಲ್ಲಿ ಹೆಚ್ಚಿತು. ವ್ಯಾಪಾರದ ಹೆಚ್ಚಿನ ಅಭಿವೃದ್ಧಿ ಸುಗಮವಾಗಿ ಸಾಗಲು ಅದಕ್ಕೆ ಪೋಷಕವಾದ ಸಾರಿಗೆ ವ್ಯವಸ್ಥೆ, ಹಣಕಾಸಿನ ವ್ಯವಸ್ಥೆ, ಸಂಗ್ರಹಣೆಯ ವ್ಯವಸ್ಥೆ ಮುಂತಾದವು ದಿನೇ ದಿನೇ ಅಭಿವೃದ್ಧಿ ಹೊಂದಿತು, ಪೇಟೆಗಳು ಹೆಚ್ಚಿದವು.
ಹಳ್ಳಿಗಳ ಬೀಡಾದ ಭಾರತದಲ್ಲಿ ಸ್ಥಾನಿಕ ಹಾಗೂ ಪ್ರಾದೇಶಿಕ ಪೇಟೆಗಳು ಹೆಚ್ಚು, ಕೃಷಿ ಪ್ರಧಾನವಾದ ಈ ದೇಶದಲ್ಲಿ ಭೂ-ಹುಟ್ಟುವಳಿಗಳ ಪ್ರಮಾಣ ಅಧಿಕವಿದ್ದು, ವ್ಯಾಪಾರ ಕೂಡ ಅಧಿಕ ಪ್ರಮಾಣದಲ್ಲಿ ನಡೆಯುತ್ತಿತ್ತು. ಗ್ರಾಮಾಂತರ ಪ್ರದೇಶದ ಪೇಟೆಗಳು, ಇತರ ಪೇಟೆಗಳ ದೃಷ್ಟಿಯಿಂದ ವಿಕಸಿತಗೊಂಡಿಲ್ಲ. ೫೩ ವರ್ಷಗಳ ಸ್ವಾತಂತ್ರ್ಯದ ನಂತರ ಕೂಡ, ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳು ಪೇಟೆ ಎಂಬ ಹೆಸರಿಗೆ ಕಳಂಕ ತರದಂತೆ ಕೇವಲ ಅಸ್ತಿತ್ವದಲ್ಲಿ ಮಾತ್ರ ಉಳಿದಿವೆ. ಒಂದು ಕಡೆ ವಾಣಿಜ್ಯದ ಅಭಿವೃದ್ಧಿ ಅತಿ ವೇಗವಾಗಿ ಸಾಗಿದ್ದರೂ ಈ ಕ್ಷೇತ್ರ ಅಲಕ್ಷಿತವಾಗಿ ಉಳಿದಿದೆ. ವ್ಯಾಪಾರದ ಅಭಿವೃದ್ಧಿಗಾಗಿ ಬೇಕಾಗುವ ಎಲ್ಲ ಸೌಕರ್ಯಗಳನ್ನು ಈ ಪೇಟೆ ಹೊಂದಿಲ್ಲ. ವ್ಯಾಪಾರದ ಕಾರ್ಯ-ಕಲಾಪಗಳಿಗೆ ನೀತಿ-ನಿಯಮಗಳು ಇಲ್ಲಿ ಇಲ್ಲ. ಒಂದೇ ತೆರನಾದ ಕಾರ್ಯಪದ್ಧತಿ ಇಲ್ಲ. ಕೆಲವೊಂದು ಪೇಟೆಗೆ ಕಾಲ್ನಡಿಗೆಯಿಂದ ಕೂಡ ಹೋಗಲು ರಸ್ತೆಗಳಿಲ್ಲ. ಬೇಡಿಕೆ ಮೀರುವ ಹೆಚ್ಚುವರಿ ಸರಕುಗಳನ್ನು ಸಂಗ್ರಹಿಸಲು ಗೋದಾಮುಗಳಿಲ್ಲ. ಹೀಗಾಗಿ ಗ್ರಾಮಾಂತರ ಪ್ರದೇಶದ ಈ ಮಾರುಕಟ್ಟೆಗಳು ಉತ್ಪಾದಕರಿಗೆ ಯೋಗ್ಯ ಬೆಲೆ ದೊರಕಿಸದೆ ಅನ್ಯಾಯ ಮಾಡುತ್ತಿವೆ. ದೇಶದ ಸರ್ವತೋಮುಖ ಅಭಿವೃದ್ಧಿಯಲ್ಲಿ ಈ ಗ್ರಾಮಾಂತರ ಪ್ರದೇಶದ ಪೇಟೆಗಳ ಬೆಳವಣಿಗೆ ಅತಿ ಮುಖ್ಯ.
ಸಂತೆಯಲ್ಲಿಯ ಸರಕುಗಳ ಲಕ್ಷಣಗಳು
ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳು ಹೆಚ್ಚಾಗಿ ಕೃಷಿ ಉತ್ಪನ್ನಗಳಲ್ಲಿ ವ್ಯವಹರಿಸುತ್ತಿರುವುದರಿಂದ, ಆ ಸರಕುಗಳ ಈ ಕೆಳಗಿನ ಲಕ್ಷಣಗಳಿಗೆ ಬದ್ಧವಾಗಬೇಕಾಗಿದೆ.
೧. ಸಣ್ಣ ಪ್ರಮಾಣದ ಉತ್ಪಾದನೆ.
೨. ಚದುರಿದ ಉತ್ಪಾದನೆ.
೩. ಋತುವಿಗೆ ತಕ್ಕಂತೆ ಏಕಕಾಲಕ್ಕೆ ಉತ್ಪಾದನೆ.
೪. ಸರಕುಗಳ ದರ್ಜೆ ನಿಶ್ಚಿತವಿರುವುದಿಲ್ಲ.
೫. ಉತ್ಪನ್ನ ಅನರ್ಥಿಷ್ಟ.
೬. ಸರಕುಗಳ ಗಾತ್ರ ದೊಡ್ಡದು.
೭. ಹೆಚ್ಚಾಗಿ ಶೀಘ್ರ ನಾಶವಾಗುವ ಸರಕುಗಳ ಉತ್ಪಾದನೆ
೮. ಅನಾಸಕ್ತ ಬೇಡಿಕೆ.
ಭಾರತದಲ್ಲಿಯ ಸಣ್ಣ ಭೂ-ಹಿಡುವಳಿಯು ರೈತನಿಗೆ ತನ್ನದೆ ಆದ ಕೆಲವೊಂದು ಸಮಸ್ಯೆಗಳನ್ನು ಒಡ್ಡಿದೆ. ಸಣ್ಣ ಭೂ-ಹಿಡುವಳಿ ಆತನಿಗೆ ಸ್ವಂತ ಸೌಲಭ್ಯಗಳನ್ನು ಹೊಂದಲು ಅನುಕೂಲವಾಗುವುದಿಲ್ಲ. ಕಾರಣ ಜೋಡೆತ್ತು ಭೂಮಿಯನ್ನು ಊಳುವುದಕ್ಕೆ ಬೇಕಾಗುವ ಎಲ್ಲಾ ಸವಲತ್ತುಗಳನ್ನು ಆತ ಹೊಂದಿದ್ದರೆ. ಆತನ ಹೊಲದ ಗಾತ್ರದ ದೃಷ್ಟಿಯಿಂದ ಅವು ಹೆಚ್ಚಿನ ಖರ್ಚಿನವು ಆಗುತ್ತವೆ. ಅಲ್ಲದೆ ಅವುಗಳ ಪೂರ್ತಿ ಉಪಯೋಗ ಕೂಡ ತನ್ನ ಹೊಲದಲ್ಲಿ ಮಾಡಿಕೊಳ್ಳಲು ಸಾಧ್ಯವಾಗುವುದಿಲ್ಲ. ಇನ್ನು ಟ್ರ್ಯಾಕ್ಟರ್ ಮುಂತಾದ ಆಧುನಿಕ ಸಲಕರಣೆಗಳನ್ನು ಹೊಂದುವುದಂತೂ ಸಾಧ್ಯವೇ ಇಲ್ಲ. ಹೀಗಾಗಿ ಸಣ್ಣ ರೈತ ತನ್ನ ಬೇಸಾಯವನ್ನು ಬಾಡಿಗೆಯಿಂದಲೇ ನೋಡಿಕೊಳ್ಳುವನು. ಹೀಗಾಗಿ ಎಕರೆವಾರು ಉತ್ಪಾದನೆ ಖರ್ಚು ದೊಡ್ಡ ಭೂ-ಹುಡುವಳಿದಾರರ ಉತ್ಪಾದನೆ ಖರ್ಚಿಗಿಂತ ಹೆಚ್ಚಾಗುವುದೆ. ಅಲ್ಲದೆ, ಒಟ್ಟು ಉತ್ಪಾದನೆ ಕಡಿಮೆ ಪ್ರಮಾಣದಲ್ಲಿ ಇರುವುದರಿಂದ ಬೆಲೆ ನಿರ್ಧರಿಸುವಲ್ಲಿಯೂ ಸಹ ಈತನ ಹಿಡಿತ ಕಡಿಮೆಯಾಗುವುದು. ಈ ಸಣ್ಣ ಭೂ-ಹುಡುವಳಿ ರೈತ ತನ್ನದೇ ಆದ ಬೆಲೆಗಳಿಗೆ ಬದ್ಧನಾಗಿರಲು ಅಸಾಧ್ಯ. ಆದರೆ, ದೊಡ್ಡ ಭೂ-ಹಿಡುವಳಿದಾರರು ದೊಡ್ಡ ಪ್ರಮಾಣದಲ್ಲಿ ಉತ್ಪಾದನೆ ಹೊಂದಿರುವುದರಿಂದ, ಸರಕುಗಳ ಬೆಲೆಗಳನ್ನು ನಿರ್ಧರಿಸುವಾಗ, ಕೊಳ್ಳುವಾಗ ದಲ್ಲಾಳಿಗಳನ್ನು ತಮ್ಮ ಹಿಡಿತಕ್ಕೆ ತಂದು, ಹೆಚ್ಚು ಕಡಿಮೆ ತಾವೇ ಬೆಲೆ ನಿರ್ಧರಿಸುವಲ್ಲಿ ಹೆಚ್ಚಿನ ಪಾತ್ರ ವಹಿಸುವುದು ಸಾಧ್ಯ ಅಲ್ಲದೆ ಅದಕ್ಕೆ ದಲ್ಲಾಳಿ ಒಪ್ಪಲೂ ಸಾಧ್ಯ. ಕಾರಣ ದಲ್ಲಾಳಿಗೂ ದೊಡ್ಡ ಭೂ-ಹಿಡುವಳಿದಾರರ ಅನುಪಸ್ಥಿತಿಯಲ್ಲಿ ಸಣ್ಣ ಭೂ-ಹಿಡುವಳಿದಾರರಿಂದ ಸಣ್ಣ ಪ್ರಮಾಣದಲ್ಲಿಯ ಸರಕುಗಳನ್ನು ಸಂಗ್ರಹಿಸಲು ಹೆಚ್ಚಿನ ಖರ್ಚು ಮಾಡಬೇಕಾಗುವುದು. ಅದರ ಉಳಿತಾಯ ಇಲ್ಲಿ ಆಗುವುದು. ಇನ್ನು ಸಣ್ಣ ಭೂಹಿಡುವಳಿದಾರರ, ಸಣ್ಣ ಪ್ರಮಾಣದಲ್ಲಿರುವ ಉತ್ಪಾದನೆಗೆ ಪ್ರಮಾಣ ಕಟ್ಟುವುದು ವರ್ಗಿಕರಣ ಮಾಡುವುದು ಕೂಡ ಖರ್ಚಿನದಾಗುವುದು. ಈ ಕಾರ್ಯ ಕೈಗೊಳ್ಳುವ ನೈಪುಣ್ಯವುಳ್ಳವರಿಗೆ ಹೆಚ್ಚಿನ ವೇತನ ನೀಡಬೇಕಾಗುವುದು, ಅಲ್ಲದೆ ಖಾಯಂ ಆಗಿ ಕೆಲಸ ಒದಗಿಸಬೇಕು. ಅದನ್ನು ಈ ಸಣ್ಣ ರೈತ ಪೂರೈಸಲಾರ, ಹೀಗಾಗಿ ಸಣ್ಣ ಭೂ ಹಿಡುವಳಿ ರೈತ, ಬೇರೆ ಬೇರೆ ಹೊಲದಲ್ಲಿ ಬೆಳೆದ ಸರಕುಗಳನ್ನು ಪ್ರಾಮಾಣಿಸದೆ (Without Standardisation) ಮಾರಾಟ ಮಾಡುವುದರಿಂದ ಕಡಿಮೆ ಪ್ರಮಾಣದ ಸರಕುಗಳ ಬೆಲೆಯನ್ನೇ ಉಳಿದ ಹೆಚ್ಚಿನ ಪ್ರಮಾಣದ ಸರಕುಗಳಿಗೂ ಪಡೆದು, ಅನ್ಯಾಯ ಸಹಿಸಬೇಕಾಗುವುದು. ಹೀಗೆ ಒಟ್ಟಿನಲ್ಲಿ ಸಣ್ಣ ಭೂ-ಹಿಡುವಳಿ ರೈತ, ಬೆಲೆಗಳನ್ನು ನಿರ್ಧರಿಸುವಾಗ ತನ್ನ ಪೂರ್ತಿ ಹಿಡಿತವನ್ನು ಕಳೆದುಕೊಳ್ಳುವನು. ಇಂತಹ ರೈತರೇ ಗ್ರಾಮಾಂತರ ಪ್ರದೇಶದಲ್ಲಿ ಹೆಚ್ಚಿನ ಸಂಖ್ಯೆಯಲ್ಲಿ ಇದ್ದಾರೆ.
ಇನ್ನು, ಭೂ-ಹುಟ್ಟುವಳಿ ಚದುರಿದ ಉತ್ಪಾದನೆಯಾಗಿದೆ. ಭೂಮಿಯ ಫಲವತ್ತತೆ, ಇತರ ನೈಸರ್ಗಿಕ ಸೌಲಭ್ಯಗಳು, ಉತ್ಪಾದನೆಯಲ್ಲಿ ಹೆಚ್ಚಿನ ಪ್ರಾಮುಖ್ಯತೆ ಹೊಂದುವುದು. ಹೀಗಾಗಿ ಎಲ್ಲ ಬೆಳೆಗಳನ್ನು ಎಲ್ಲ ಪ್ರದೇಶದಲ್ಲಿ ಬೆಳೆಯಲಿಕ್ಕಾಗದು. ದೇಶದ ಯಾವುದಾದರೂ ಭಾಗದಲ್ಲಿ. ಭೂಮಿಯ ಫಲವತ್ತತೆ ಹಾಗೂ ಇತರ ಸೌಲಭ್ಯಗಳನ್ನು ಆದರಿಸಿ, ಒಂದೆರಡು ಬೆಳೆಗಳನ್ನು ಹುಲುಸಾಗಿ ಬೆಳೆಯಲಾಗುವುದು. ಬೆಳೆದ ಸ್ಥಳದಲ್ಲಿ ಅವುಗಳ ಬೇಡಿಕೆ ತೀರ ಕಡಿಮೆ. ಅಲ್ಲದೆ ಅವುಗಳ ಪೂರೈಕೆ ಬೇಡಿಕೆ ಮೀರುವುದರಿಂದ, ಅಗ್ಗ ದರದಲ್ಲಿ ಮಾರಬೇಕಾಗುವುದು. ಬೇರೆ ಸ್ಥಳಗಳಿಗೆ ಎಲ್ಲಿ ಸರಕುಗಳ ಅಭಾವವಿರುವುದೋ ಅಲ್ಲಿಗೆ ಸಾಗಿಸಬೇಕೆಂದರೆ ವೇಳೆಯ ಅಭಾವದಿಂದ, ಇಂತಹ ಸೌಲಭ್ಯಗಳ ಅನಾನುಕೂಲತೆಯಿಂದ ಸಣ್ಣ ಭೂ-ಹಿಡುವಳಿದಾರರಿಗೆ ಅದು ಕಷ್ಟಸಾಧ್ಯ. ಹೀಗಾಗಿ ಗ್ರಾಮಾಂತರ ಪ್ರದೇಶದ ಪೇಟೆಯಲ್ಲಿಯೇ ದಲ್ಲಾಳಿಗಳಿಗೆ, ಅವುಗಳನ್ನು ಕಡಿಮೆ ಬೆಲೆಗೆ ಮಾರಾಟ ಮಾಡಬೇಕಾಗುವುದು.
ಸಾಮಾನ್ಯವಾಗಿ ಕೃಷಿ-ಉತ್ಪಾದನೆ ಋತುವಿನ ಉತ್ಪಾದನೆ ಆಗಿರುವುದರಿಂದ, ಒಂದು ಋತುವಿನಲ್ಲಿ ಒಂದೇ ತೆರನಾದ ಸರಕುಗಳು ಅತಿ ಹೆಚ್ಚಿನ ಪ್ರಮಾಣದಲ್ಲಿ ಪೇಟೆಯಲ್ಲಿ ಲಭ್ಯವಾಗುವುವು ಹೀಗಾಗಿ ಆ ಸರಕುಗಳ ಬೆಲೆಯನ್ನು ನಿಯಂತ್ರಿಸುವುದು ಮತ್ತು ಸರಳ ಸಾಗಾಣಿಕೆಗಾಗಿ ಸಾರಿಗೆ ಒದಗಿಸುವುದು ಅಸಾಧ್ಯವಾಗುವುದು. ಒಂದು ವೇಳೆ ಅವುಗಳನ್ನು ಸಂಗ್ರಹಿಸಿ ಮುಂದೆ ಕೆಲವೊಂದು ಕಾಲದ ನಂತರ ಮಾರಾಟ ಮಾಡಬೇಕೆಂದರೆ. ಸಂಗ್ರಹಿಸಲು, ದೊಡ್ಡದಾದ ಸುಸಜ್ಜಿತ ಗೋದಾಮುಗಳ ಅಭಾವ ಗ್ರಾಮಾಂತರ ಪ್ರದೇಶದಲ್ಲಿ ಇನ್ನು ಹೆಚ್ಚು. ಅವು ಬಾಡಿಗೆಗೆ ದೊರೆಯಲಾರವು. ಅಲ್ಲದೆ ಸ್ವತ: ಸಣ್ಣ ಭೂಹಿಡುವಳಿದಾರ ಅವುಗಳನ್ನು ಹೊಂದುವುದು ಕಷ್ಟಸಾಧ್ಯ. ಹೀಗಾಗಿ, ಒಂದೇ ಕಾಲಕ್ಕೆ ಬೇಡಿಕೆ ಮೀರಿ ಪೂರೈಕೆ ಬೆಲೆಗಳ ಕುಸಿತಕ್ಕೆ ನಾಂದಿಯಾಗುವುದು. ಆದ್ದರಿಂದ ಈ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯಲ್ಲಿ ಸರಕು ಸಂಗ್ರಹಿಸಲು. ಗೋದಾಮುಗಳ ಸೌಲಭ್ಯ ಒದಗಿಸಿಕೊಡುವುದು ಅತ್ಯವಶ್ಯಕವಾಗಿದೆ.
ಭೂ-ಹುಟ್ಟುವಳಿಗಳ ದರ್ಜೆ ಕೂಡ ನಿಶ್ಚಿತವಾಗಿ ಇರುವುದಿಲ್ಲ. ಆದ್ದರಿಂದ, ಅವುಗಳ ಪ್ರಮಾಣ ನಿರ್ಧರಿಸುವುದು ದುಸ್ತರವಾಗುವುದು. ಈ ವರ್ಷದ ಕೆಳದರ್ಜೆಯ ಸರಕು, ಬರಗಾಲದಿಂದಲೋ, ಅತಿವೃಷ್ಟಿಯಿಂದಲೋ, ಮುಂದಿನ ವರ್ಷ ಉಪಲಬ್ಧವಿರುವ ಸರಕುಗಳಲ್ಲಿ ಒಳ್ಳೆಯ ದರ್ಜೆಯ ಸರಕು ಎಂದು ಪರಿಗಣಿಸಲಾಗುವುದು. ಆಯಾ ವರ್ಷದ ಹವಾಮಾನ, ಮಳೆ, ಮಂಜು (ಚಳಿ), ಬಿಸಿಲು, ಇತ್ಯಾದಿ ಆ ವರ್ಷದ ಬೆಳೆಗಳ ಮೇಲೆ ತಮ್ಮದೇ ಆದ ಪ್ರಭಾವ ಬೀರುವುದರಿಂದ, ನಿಶ್ಚಿತ ದರ್ಜೆಯನ್ನು ಗೊತ್ತುಪಡಿಸಲಿಕ್ಕಾಗದು. ಹೀಗಾಗಿ, ಬೆಲೆ ನಿರ್ಧರಿಸುವುದು ಕಷ್ಟದ್ದಾಗುವುದು. ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳಲ್ಲಿ ದಲ್ಲಾಳಿಗಳು ಇದರ ಲಾಭ ಪಡೆದು, ತಮಗೆ ಲಾಭದಾಯಕವೆನಿಸಿದ ಬೆಲೆಗೆ – ಸರಕಿನ ದರ್ಜೆ ತುಂಬಾ ಕೆಳಮಟ್ಟದ್ದು ಎಂದು ತಿಳಿಸಿ ಕೊಂಡುಕೊಳ್ಳುವರು. ರೈತರು ಈ ದರ್ಜೆಯ ವಿಷಯದಲ್ಲಿ ಅಜ್ಞಾನಿಗಳಾಗಿರುವುದರಿಂದ ಮೋಸ ಹೋಗುವರು.
ಭೂ-ಹುಟ್ಟುವಳಿಗಳ ಉತ್ಪನ್ನ ಕೂಡ ಅನಿರ್ದಿಷ್ಟ. ಕೆಲವೊಂದು ವರ್ಷ ನಿಶ್ಚಿತಪಡಿಸಿದ ಎಕರೆ ಭೂಮಿಯಲ್ಲಿ ಹೆಚ್ಚು ಬೆಳೆಯನ್ನು ಬೆಳೆಯುವರು. ಮರುವರ್ಷ ಆಷ್ಟೇ ಎಕರೆ ಭೂಮಿ ತೊಡಗಿಸಿದ ಖರ್ಚಿನಷ್ಟು ಕೂಡ ಉತ್ಪನ್ನ ಕೊಡದೆ ಹೋಗುವುದು. ಹಲವಾರು ನೈಸರ್ಗಿಕ ಅನುಕೂಲ ಅನಾನುಕೂಲಗಳ ಮೇಲೆ ಇದು ಅವಲಂಬಿಸಿರುವುದರಿಂದ, ರೈತ ನಿಶ್ಚಿತವಾಗಿ ಇಂತಿಷ್ಟು ಕ್ವಿಂಟಾಲ್ ಜೋಳ, ಗೋಧಿ, ಭತ್ತ, ಬೇಳೆಕಾಳು ಬೆಳೆಯುತ್ತೇನೆ ಎಂದು ಹೇಳಲಿಕ್ಕಾಗದು. ಆದ್ದರಿಂದ ಉತ್ಪಾದನೆಯ ಮೇಲೆ ನಿಯಂತ್ರಣ ಇಲ್ಲದೇ ಹೋಗಿ. ಬೆಲೆಯನ್ನು ನಿರ್ಧರಿಸುವುದು ಅಸಾಧ್ಯವಾಗುವುದು. ಕೆಲವರ್ಷ ಎಲ್ಲ ಅನುಕೂಲತೆಗಳಿಂದ, ಎಲ್ಲ ಕಡೆಗೆ ಹುಲುಸಾಗಿ ಬೆಳೆದ ಬೆಳೆ ಬೇಡಿಕೆ ಮೀರಿ ಬೆಲೆಗಳು ಕುಸಿಯುವಂತೆ ಮಾಡುವುದು. ಇನ್ನಿತರ ವರ್ಷಗಳಲ್ಲಿ ಅತಿ ಹೆಚ್ಚಿನ ಮಳೆಯಿಂದ ಅಥವಾ ಬರಗಾಲದಿಂದ ಅಥವಾ ಕೆಡಕು ಹವಾಮಾನ, ಮಂಜು, ಬೆಳೆ ರೋಗ ಮುಂತಾದವುಗಳಿಂದ ಕಡಿಮೆ ಸರಕಿನ ಉತ್ಪತ್ತಿ ಬೇಡಿಕೆ ಪೂರೈಸದೆ ಹೋಗುವುದರಿಂದ ಬೆಲೆಗಳೇನೋ ಗಗನಕ್ಕೇರುವವು. ಆದರೆ, ರೈತರು ಇಂತಹ ಸಂದರ್ಭಗಳಲ್ಲಿ ತಮ್ಮ ಉತ್ಪಾದನೆಯನ್ನೇ ಪೂರ್ತಿಯಾಗಿ ಕಳೆದುಕೊಂಡಿರುವರು. ಹೀಗಾಗಿ, ಹೆಚ್ಚುವರಿ ಬೆಲೆಯ ಲಾಭ ಅವರಿಗೆ ದಕ್ಕದೆ ಹಾನಿಗೊಳಗಾಗುವರು.
ಇನ್ನು, ಭೂ-ಹುಟ್ಟುವಳಿಗಳ ಗಾತ್ರ ಕೂಡ ಅತಿ ದೊಡ್ಡದು. ಹೀಗಾಗಿ ಸಾರಿಗೆಗೆ ಸುಲಭವಾಗಿ ಹೆಚ್ಚಿನ ಹಣ ತೆತ್ತಬೇಕಾಗುವುದು ಹಲವಾರು ತರಕಾರಿ, ಕಾಯಿಪಲ್ಲೆಗಳಲ್ಲಿ ಅವು ಮೂಲಕ್ಕಿಂತ ಉಳಿದ ಭಾವವೇ ಹೆಚ್ಚಿನದಾಗಿರುವುದು. ಆದರೆ, ಮಾರಾಟದಿಂದ ನಿವ್ವಳ ಉತ್ಪನ್ನ ತೀರ ಕಡಿಮೆ. ಇದನ್ನು ಕಡೆಗಣಿಸುವುದು ಕೂಡ ಕಷ್ಟಸಾಧ್ಯ. ಗ್ರಾಮಾಂತರ ಪೇಟೆಯ ದಲ್ಲಾಳಿಗಳು, ಸರಕುಗಳ ಈ ಗುಣದ ಹೆಚ್ಚಿನ ಲಾಭ ಪಡೆಯುವರು.
ಇದಲ್ಲದೆ, ತರಕಾರಿ ಕಾಯಿಪಲ್ಲೆಗಳು ಹಾಲು, ಹಣ್ಣು, ಶೀಘ್ರ ನಾಶವಾಗುವ ಸರಕುಗಳು. ಆದ್ದರಿಂದ ಅವುಗಳನ್ನು ನಿಶ್ಚಿತ ಅವಧಿಯಲ್ಲಿ ಬೇಡಿಕೆ ಪೂರೈಕೆಗಳ ಚಕ್ರಗಳ ತಾಕಲಾಟಕ್ಕೆ ತೊಡಗಿಸಿ,, ಬೆಲೆಗಳ ನಿರ್ಧಾರಕ್ಕೆ ಬಿಡದೆ. ಲಭ್ಯವಿರುವ ಬೆಲೆಗೆ ಮಾರ ಬೇಕಾಗುವುದು. ತರಕಾರಿ ಕಾಯಿಪಲ್ಲೆ ಸರಕುಗಳನ್ನು ಅವು ಬಾಡದ ಅಥವಾ ಕೆಡದ ಮುಂಚೆಯೇ ಮಾರಾಟ ಮಾಡಿದರೆ ಸ್ವಲ್ಪವಾದರೂ ಲಾಭವನ್ನು ಹೊಂದಬಹುದು. ಹಾಲು,, ಮೊಸರು, ಹಣ್ಣು ಹಂಪಲುಗಳನ್ನು ಕೆಲವೊಂದು ನಿಶ್ಚಿತ ಅವಧಿಯಲ್ಲಿಯೆ ಪ್ರಸ್ತುತ ಬೆಲೆಗೆ ಮಾರಾಟ ಮಾಡುವುದು ಅತ್ಯವಶ್ಯ. ಹೆಚ್ಚಿನ ಬೆಲೆಯ ಆಸೆಯಿಂದ ಆಮೇಲೆ ಮಾರಿದರಾಯಿತೆಂದು ಕಾಯ್ದರೆ ಇಡೀ ಸರಕೇ ನಾಶವಾಗಲು ಆಸ್ಪದ ಕೊಟ್ಟು ಹಾನಿಗೊಳಗಾಗಬೇಕಾಗುವುದು. ಸಾಮಾನ್ಯವಾಗಿ ಟೊಮಾಟೋ, ಹಸಿ-ಕಾಳು-ಪಲ್ಲೆ, ಹಾಲು, ಬೆಣ್ಣೆ ಇತ್ಯಾದಿ ಕೆಲವೊಂದು ಅವಧಿಯ ನಂತರ, ತಮ್ಮ ನಿಲುವನ್ನು ಕಳೆದುಕೊಂಡು ಗಳಿಕೆಯಲ್ಲಿ ಕಡಿತ ಹೊಂದಿ,. ಕಡಿಮೆ ಬೆಲೆ ಪಡೆಯುತ್ತವೆ. ಇವುಗಳನ್ನು ಸಂಗ್ರಹಿಸುವುದು ಕೂಡ ಕಷ್ಟ, ಗ್ರಾಮಾಂತರ ಪ್ರದೇಶದಲ್ಲಿ ಆ ಸೌಲಭ್ಯ ದೊರೆಯದು. ಒಂದು ವೇಳೆ ಆ ಸೌಲಭ್ಯ ಒದಗಿಸಿದ್ದಾದರೂ, ಹಾಲು, ದನಕರುಗಳು ಮುಂತಾದ ನಾಶವಾಗುವಂತಹ ಸರಕುಗಳನ್ನು ಸಂಗ್ರಹಿಸಿಡುವುದೇ ಅಸಾಧ್ಯ, ಹೀಗಾಗಿ ಭೂ-ಹಿಡುವಳಿದಾರರು ಹಾನಿಗೊಳಗಾಗಬೇಕಾಗುವುದು.
ಇದಲ್ಲದೆ, ಬಹಳಷ್ಟು ಭೂ-ಹುಟ್ಟುವಳಿ ಸರಕುಗಳ ಬೇಡಿಕೆ ತೀರ ಅನಾಸಕ್ತವಾದದ್ದು. ಅವುಗಳ ಬೇಡಿಕೆ ಪ್ರಮಾಣದ ದೃಷ್ಟಿಯಿಂದ ನಿಶ್ಚಿತವಾದದ್ದು, ದವಸ ಧಾನ್ಯಗಳ ಬೆಲೆಗಳು ಬಹಳಷ್ಟು ಕುಸಿದರೂ ಕೂಡ, ದಿನನಿತ್ಯ ಬಳಕೆದಾರರ ಕೊಳ್ಳುವ ಪ್ರಮಾಣ ಹೆಚ್ಚಲಾರದು. ಹೀಗಾಗಿ ಮಾರಾಟಗಾರರು ರೈತರು ಗ್ರಾಮಾಂತರ ಪೇಟೆಗಳಲ್ಲಿ ಈ ತೊಂದರೆ ಹೆಚ್ಚಿನ ಪ್ರಮಾಣದಲ್ಲಿ ಅನುಭವಿಸಬೇಕಾಗುವುದು. ಬೇಡಿಕೆ ಮೀರಿದ ಪೂರೈಕೆಯನ್ನು ಅಭಾವ ಪ್ರದೇಶಗಳಿಗೆ ಸಾಗಿಸಬೇಕೆಂದರೆ. ಅವುಗಳ ಮಾಹಿತಿ ಈ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯಲ್ಲಿ ಲಭ್ಯವಿರುವುದಿಲ್ಲ. ಅಲ್ಲದೆ ಸಾರಿಗೆ ಸಂಪರ್ಕ ಸೌಲಭ್ಯವ ಅಭಾವ ಕೂಡ ಇನ್ನಷ್ಟು ಅನಾನುಕೂಲಕ್ಕೆ ಪುಷ್ಟಿ ನೀಡುವುದು. ಹೀಗಾಗಿ ಹೆಚ್ಚಿನ ಪ್ರಮಾಣದ ಸರಕುಗಳು, ಅದರಲ್ಲೂ ಹೆಚ್ಚಾಗಿ ನಾಶವಾಗುವಂತಹ ಸರಕುಗಳು, ಬೇಡಿಕೆಯಿಲ್ಲದೆ ನಾಶವಾಗಿಯೇ ಹೋಗುವವು.
ಇವೆಲ್ಲ ಹಾಗೂ ಇದೇ ತೆರನಾದ ಇನ್ನಿತರ ಸಮಸ್ಯೆಗಳು ಮೂಲ ಸ್ವರೂಪವಾಗಿದ್ದರೂ ಇವುಗಳಿಗೆ ಪರಿಹಾರ ಕಲ್ಪಿಸಿಕೊಡದ ಹೊರತು. ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಮಹತ್ವ ಹೆಚ್ಚಿಸಿ ಗ್ರಾಮಾಂತರ ಪ್ರದೇಶದ ಜನರಿಗೆ ಅದರ ಲಾಭ ಮಾಡಿಕೊಡುವುದು ಕಷ್ಟ. ಆಧುನಿಕ ಪದ್ಧತಿಯಿಂದ ಉತ್ಪಾದಿಸುವ ಜ್ಞಾನ, ಸುಧಾರಿತ ತಳಿಯ ಬೀಜಗಳ ಉಪಯೋಗ, ಉತ್ಪಾದನೆಯಲ್ಲಿ ಕೀಟನಾಶಕ ಔಷಧಿಗಳ ಸದುಪಯೋಗದ ಜ್ಞಾನ, ಬೇಡಿಕೆಯಂತೆ ಪೂರೈಕೆ ಮಾಡಲು ಮಾರುಕಟ್ಟೆಯ ಮಾಹಿತಿ, ಸುಧಾರಿತ ಸಾರಿಗೆ ವ್ಯವಸ್ಥೆ ಸಂಗ್ರಹಣೆಯ ಸೌಕರ್ಯ ಮುಂತಾದವನ್ನು ಒದಗಿಸುವುದು. ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಅಭಿವೃದ್ದಿಯಲ್ಲಿ ಸೂಕ್ತ ಕಾರ್ಯಕ್ರಮವಾಗಿ ಅವುಗಳ ಮಹತ್ವ ಹೆಚ್ಚಬಹುದು.
ಸಂತೆಯಲ್ಲಿನ ಸಮಸ್ಯೆಗಳು
ಕೃಷಿ ಹುಟ್ಟುವಳಿಗಳ ದೊಡ್ಡ ಪ್ರಮಾಣದ ವ್ಯಾಪಾರ ನಡೆಸುವ ಈ ಗ್ರಾಮಾಂತರ ಪ್ರದೇಶದ ಪೇಟೆಗಳು ಈ ಕೆಳಗಿನ ಸಮಸ್ಯೆಗಳಿಗೆ ತುತ್ತಾಗಿದೆ.
೧. ಉತ್ಪಾದಕರ ಸಂಘಟನೆಯ ಅಭಾವ
೨. ಸ್ಥಾನಿಕ ಪೇಟೆಯಲ್ಲಿ ಅನಿವಾರ್ಯ ಮಾರಾಟ
೩. ದಲ್ಲಾಳಿಗಳ ಪ್ರಭಾವ
೪. ಅತಿಯಾದ ಪೇಟೆಯ ಖರ್ಚು
೫. ಹೆಚ್ಚಿನ ಮೋಸಗಾರಿಕೆ
೬. ತೂಕ ಅಳತೆಯಲ್ಲಿ ಹೊಂದಾಣಿಕೆ ಇಲ್ಲದಿರುವುದು.
೭. ಪ್ರಮಾಣಿಸುವ ಮತ್ತು ವರ್ಗಿಕರಣದ ಸೌಲಭ್ಯವಿಲ್ಲದಿರುವುದು.
೮. ಪೇಟೆಯ ಮಾಹಿತಿ ಅಭಾವ
೯. ಸಂಗ್ರಹಣೆಗೋಸ್ಕರ ಗೋದಾಮುಗಳ ಕೊರತೆ.
೧೦. ಅವಿಕಸಿತ ಸಾರಿಗೆ ಸಂಪರ್ಕ
೧೧. ಹಣಕಾಸಿನ ನೆರಮು ಕಡಿಮೆ ಇರುವುದು.
ಉತ್ಪಾದಿತ ಸರಕುಗಳ (Manufactured Goods) ವ್ಯಾಪಾರಸ್ಥರ ಸಂಘಟನೆಯಂತೆ ಕೃಷಿ ಉತ್ಪಾದಿತರ ಸಂಘಟನೆ ಇಲ್ಲ. ಹೀಗಾಗಿ ವಸ್ತುಗಳ ವಿನಿಮಯದ ಮೇಲೆ ಹಾಗೂ ಬೆಲೆಗಳ ನಿರ್ಧಾರದ ಮೇಲೆ ನಿಯಂತ್ರಣ ಮಾಡುವುದು ಕಷ್ಟವಾಗುವುದು. ಕೈಗಾರಿಕೆ ಉದ್ದಿಮೆಗಳಿಂದ ಹೊರಬರುವ ಉತ್ಪಾದನೆಗಳ ಉತ್ಪಾದಕ ಸಂಘಟನೆ ಅತೀ ದೊಡ್ಡ ಪ್ರಮಾಣದಲ್ಲಿ ಇರುವುದರಿಂದ, ಬೇಡಿಕೆಯನ್ನು ಗಣನೆಗೆ ತೆಗೆದುಕೊಂಡು ಉತ್ಪಾದಿಸುವುದಾಗಲಿ ಅಥವಾ ನಿರ್ದಿಷ್ಟ ಬೆಲೆಗೆ ಮಾರಾಟ ಮಾಡುವುದಾಗಲೀ ಅಥವಾ ಸರ್ಕಾರಿ ನಿರ್ಬಂಧನೆಗಳಿಗೆ ತಮ್ಮ ಪ್ರತಿಭಟನೆ ತೋರಿಸುವುದಾಗಲಿ ಸಾಧ್ಯವಾಗುವುದು. ಆದರೆ ಭೂ-ಹುಟ್ಟುವಳಿದಾರರು ಈ ರೀತಿ ಸಂಘಟನೆ ಹೊಂದಿಲ್ಲ. ಹೀಗಾಗಿ ದಲ್ಲಾಳಿಗಳಿಗೆ ಸರ್ಕಾರಕ್ಕೆ ಇದು ವರವಾಗಿ ಪರಿಣಮಿಸಿದೆ. ರೈತರು ತಮ್ಮದೆ ಆದ ಸಮಸ್ಯೆಗಳನ್ನು ಪ್ರತಿಪಾದಿಸುವುದು ಒಟ್ಟಿಗೆ ಇರಲಿ, ತಮ್ಮ ಹಕ್ಕುಗಳ ಸಂರಕ್ಷಣೆ ಕೂಡ ಸಂಘಟನೆಯ ಅಭಾವದಿಂದ ಮಾಡಲಾರರು. ಇದು ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಬೆಳವಣಿಗೆಗೆ ದೊಡ್ಡ ಅಡೆತಡೆಯಾಗಿ ಪರಿಣಮಿಸಿದೆ. ಅಲ್ಲದೆ ಅವುಗಳ ಮಹತ್ವವನ್ನು ಕುಂದಿಸಿದೆ.
ಇನ್ನು, ಬಹುಪಾಲು ಭೂ ಹುಟ್ಟುವಳಿದಾರರು ಸ್ಥಾನಿಕ ಪೇಟೆಯಲ್ಲಿ ಇರುವ ದಲ್ಲಾಳಿಗಳಿಂದ ಉತ್ಪಾದನೆಗಿಂತ ಬಹಳಷ್ಟು, ಮುಂಚಿತವಾಗಿಯೆ ಭೂಮಿಯನ್ನು ಉಳುವ ಖರ್ಚಿನ ಸಲುವಾಗಿ, ಬಿತ್ತುವ ಬೀಜ ಖರೀದಿಸಲು, ಗೊಬ್ಬರ ಕೊಳ್ಳಲು ಇತ್ಯಾದಿಗಳಿಗಾಗಿ ಮುಂಗಡ ಹಣ ಪಡೆದಿರುವುದರಿಂದ, ರೈತರು ಸುಗ್ಗಿಯ ನಂತರ ನೇರವಾಗಿ ಯಾವುದಕ್ಕೂ ವಿಚಾರ ಮಾಡದೇ, ಈ ದಲ್ಲಾಳಿಗಳಿಗೆ ಅನಿವಾರ್ಯವಾಗಿ ಮಾರಾಟ ಮಾಡಬೇಕಾಗುವುದು. ಬೇರೆ ಯಾವ ಸಂಘ ಸಂಸ್ಥೆಗಳು ದೊಡ್ಡ ಪ್ರಮಾಣದಲ್ಲಿ ರೈತನ ಹಣಕಾಸಿನ ತೊಂದರೆಯಲ್ಲಿ ನೆರವು ನೀಡಲು ಬರಲಾರದ್ದರಿಂದ, ಅನಿವಾರ್ಯವಾಗಿ ರೈತರು ಈ ಸ್ಥಾನಿಕ ದಲ್ಲಾಳಿಗಳ ಕೃಪೆಯಲ್ಲಿ ಸಾಲ ಪಡೆದು. ಸುಗ್ಗಿಯ ನಂತರ ದಲ್ಲಾಳಿಗಳು ನಿರ್ಧರಿಸಿದ ಬೆಲೆಗಳಿಗೆ ಅನಿವಾರ್ಯವಾಗಿ ಮಾರಾಟ ಮಾಡಬೇಕಾಗುವುದು. ಇದಲ್ಲದೆ ಸಣ್ಣ ಪ್ರಮಾಣದ ಉತ್ಪಾದನೆ, ಅವಿಕಸಿತ ಸಾರಿಗೆ ಸಂಪರ್ಕ, ಪೇಟೆಯ ಮಾಹಿತಿ ಅಭಾವ ಮತ್ತು ಹಲವಾರು ಭೂ-ಹುಟ್ಟುವಳಿಗಳು ನಾಶವಾಗುವಂತ ಗುಣದವುಗಳಾದ್ದರಿಂದ, ಬೇರೆ ಪರ್ಯಾಯವಿಲ್ಲದೆ ಸ್ಥಾನಿಕ ಪೇಟೆಯಲ್ಲಿಯೇ ಅವುಗಳನ್ನು ಮಾರಾಟ ಮಾಡಬೇಕಾಗುವುದು. ಇವೆಲ್ಲ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಸುಸಜ್ಜಿತ ಬೆಳವಣೆಗೆಯಲ್ಲಿ ಕಾಲು ತೊಡಕಾಗಿ ನಿಂತಿವೆ.
ಅಲ್ಲದೆ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯಲ್ಲಿ ರೈತರನ್ನು ಅಡ್ಡ ಹಾದಿಗೆ ಎಳೆಯಲು ಹಲವಾರು ದಲ್ಲಾಳಿಗಳ ಉಪಸ್ಥಿತಿ ಇನ್ನೊಂದು ಕಾರಣ, ಸುಸಜ್ಜಿತ ಹಾಗೂ ಕ್ರಮಬದ್ದ, ನಿಯಂತ್ರಿತ ಪೇಟೆಯಲ್ಲಿ ಲೈಸೆನ್ಸ್ ಪಡೆದ ದಲ್ಲಾಳಿಗಳಿಗೆ ಮಾತ್ರ ಪ್ರವೇಶ ಹಾಗೂ ಕಾರ್ಯಕಲಾಪಗಳಲಿ ಭಾಗವಹಿಸಲು ಅಧಿಕಾರ ಇರುವುದರಿಂದ ಮಾರಾಟಗಾರರಿಗೆ, ಕೊಳ್ಳುವವರಿಗೆ, ನ್ಯಾಯ ದೊರೆಯುವುದು. ಆದರೆ ಈ ಸ್ಥಾನಿಕ ಅಥವಾ ಪ್ರಾದೇಶಿಕ ಪೇಟೆಯಲ್ಲಿ ದಲ್ಲಾಳಿಗಳ ಕಾರ್ಯಕಲಾಪಗಳಿಗೆ ಯಾವುದೇ ತರಹದ ಬಂಧನಗಳಿಲ್ಲದಿರುವುದರಿಂದ, ಸರಕುಗಳನ್ನು ಕೊಳ್ಳುವ ವ್ಯಾಪಾರಸ್ಥರ ಅಥವಾ ಕೈಗಾರಿಕೆ ಉದ್ದಿಮೆದಾರರ ಹಾಗೂ ರೈತರ ಮಧ್ಯೆ ದಲ್ಲಾಳಿಗಳು ಹೆಚ್ಚಿನ ಕಾರ್ಯನಿರ್ವಹಿಸಿ ಲಾಭ ಪಡೆಯುವರು. ತಮ್ಮ ವಾಕ್ ಚಾತುರ್ಯದಿಂದ ಹಾಗೂ ನುರಿತ ಮಾರಾಟಗಾರಿಕೆಯ ಕಲೆಯಿಂದ ರೈತರಿಗೆ ಬದಲಿ ಪರ್ಯಾಯ ತೋಚದಂತೆ ಮಾಡಿ ಸ್ಥಾನಿಕ ಪೇಟೆಯಲ್ಲಿಯೇ ಕಡಿಮೆ ಬೆಲೆಗೆ ಮಾರಾಟ ಮಾಡಲು ಹಚ್ಚುವರು. ಇಂತಹ ನುರಿತ ನಿಪುಣ ದಲ್ಲಾಳಿಗಳ ಮೋಸದ ಜಾಲದಲ್ಲಿ ರೈತರು ಸಿಲುಕಿಕೊಂಡು, ತಮ್ಮ ಸರಕುಗಳಿಗೆ ಯೋಗ್ಯ ಬೆಲೆ ಪಡೆಯಲಾರದೆ ಅನ್ಯಾಯ ಸಹಿಸುವರು. ದಲ್ಲಾಳಿಗಳ ಹೆಚ್ಚಿನ ಸಂಖ್ಯೆ ಈ ಪೇಟೆಯಲ್ಲಿ ರೈತರಿಗೆ ಪರ್ಯಾಯ ಲಾಭದಾಯಕ ಮಾರಾಟ ವ್ಯವಸ್ಥೆಯಿಂದ ವಂಚಿತ ಗೊಳಿಸುವುದು. ಇದು ಹೆಚ್ಚಾಗಿ ರೇಷ್ಮೆ ಗೂಡಿನ ಮಾರುಕಟ್ಟೆ ಹಾಗೂ ತರಕಾರಿ ಮಾರುಕಟ್ಟೆಯಲ್ಲಿ ಸಂಭವಿಸುತ್ತದೆ.
ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳು ಅವ್ಯವಸ್ಥಿತವಾಗಿರುವುದರಿಂದ, ವ್ಯಾಪಾರಿ ಕಾರ್ಯಕಲಾಪಗಳಿಗೆ ಯಾವುದೇ ನೀತಿ ನಿಯಮಗಳಿಲ್ಲ. ಸರಕುಗಳನ್ನು ಮಾರಾಟ ಮಾಡಿದ ನಂತರ, ಹಣ ಪಡೆಯುವಾಗ ರೈತ ಬಹುಪಾಲು ಭಾಗವನ್ನು ಆ ಖರ್ಚು ಈ ಖರ್ಚು ದಲ್ಲಾಳಿ ಅಂತಾ ಕಳೆದುಕೊಳ್ಳಬೇಕಾಗುವುದು. ನಿಯಂತ್ರಿತ ಮಾರುಕಟ್ಟೆಯಲ್ಲಿ ಕೊಳ್ಳುವವರಿಂದ ನೂರಕ್ಕೆ ಒಂದರಷ್ಟೋ ಒಂದುವರೆಯೆಷ್ಟೋ ಕೇಳಲಾಗುವುದು. ಆದರೆ ಈ ಸ್ಥಾನಿಕ ಪೇಟೆಯಲ್ಲಿ ದಲ್ಲಾಳಿ, ಹಮಾಲಿ, ತುಲಾಯಿ (ಸರಕುಗಳ ತೂಕಮಾಡಿದ್ದಕ್ಕಾಗಿ ಹಣ) ಉಸ್ತುವಾರಿ (ಚೀಲಗಳ ಬಾಯಿ ಬಿಚ್ಚುವ, ಮರಳಿ ಹೊಲೆಯುವ ಕೆಲಸಕ್ಕಾಗಿ ಹಣ) ದಾನ,ಧರ್ಮಾದಾನ ಅಂತಾ, ಹಲವಾರು ತರಹದ ಖರ್ಚನ್ನು ಮಾರಾಟ ಮಡುವ ರೈತನ ತಲೆಗೆ ಹಾಕಿ, ಆತನಿಗೆ ಸಲ್ಲಬೇಕಾದ ಬಹುಪಾಲು ಸರಕಿನ ಮೊತ್ತವನ್ನು ಕಡಿತಗೊಳಿಸಿ, ಹಾನಿಯ ಹೊಂಡದಲ್ಲಿ ನೂಕುವರು. ಇನ್ನು ಈ ಕಡಿತಗಳಿಗೆಲ್ಲಾ ಯಾವುದೆ ತರಹದ ಇತಿ ಮಿತಗಳಿಲ್ಲ. ಕೆಲವೊಂದು ಸಲ ಚೀಲಕ್ಕೆ ನಾಲ್ಕೈದು ಕಿಲೋದಷ್ಟು, ಮಣ್ಣಿನ ಕಡಿತ ಎಂದು ಮಾಡಿದರೆ, ಮತ್ತೊಂದು ಸಲ ಅಥವಾ ಇನ್ನೊಬ್ಬ ರೈತನಿಗಾಗಿ ಅದನ್ನು ಹತ್ತು ಕಿಲೋದಷ್ಟು ಕಡಿತಗೊಳಿಸಲಾಗುವುದು. ಅದೇ ರೀತಿ ಸರಕುಗಳು ಹಸಿ ಇವೆ ಅಂತಲೂ ಕೂಡ, ಇವಲ್ಲೆ ಗ್ರಾಮಾಂತರ ಪ್ರದೇಶದ ಪೇಟೆಯ ಬೆಳವಣಿಗೆಯಲ್ಲಿ ಕಂಟಕವಾಗಿ ಪರಿಣಮಿಸಿವೆ. ಭೂ ಹುಟ್ಟುವಳಿದಾರರು ನಿರಂತರವಾಗಿ ಈ ಅನ್ಯಾಯ ಸಹಿಸುತ್ತ ಬಂದಿದ್ದಾರೆ. ಈ ಅನ್ಯಾಯ ದೂರವಾಗಬೇಕಾದರೆ ಗ್ರಾಮಾಂತರ ಪ್ರದೇಶದಲ್ಲಿ ವ್ಯವಹರಿಸುವ ರೈತರ ತಿಳುವಳಿಕೆ ಮಟ್ಟ ಬದಲಾಗಿ, ಯಾವುದಕ್ಕೂ ಕಟ್ಟುನಿಟ್ಟು ಮಾಡಿಕೊಂಡು, ಕ್ರಮಬದ್ದ, ವ್ಯಾಪಾರದ ಅನುಕೂಲ ಮಾಡದ ಹೊರತು ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಮಹತ್ವ ಹೆಚ್ಚಿಸಲಾಗದು.
ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯಲ್ಲಿನ ಮೋಸಗಾರಿಕೆ, ಅವುಗಳ ಬೆಳವಣಿಗೆಯಲ್ಲಿ ಇನ್ನೂ ಹೆಚ್ಚಾದ ಆಡಕು ತೊಡಕು, ಸರಕುಗಳ ತೂಕ ಮಾಡುವಾಗ ಸರಿಯಾದ ತೂಕದ ಕಲ್ಲು ಉಪಯೋಗಿಸದೆ. ಯಾವುದಾದರು ಒಂದು ದೊಡ್ಡ ಬಂಡೆಗಲ್ಲು ಇಟ್ಟು, ಇದು ಕ್ವಿಂಟಲ್ಲಿಗೆ ಸಮ ಎಂದು ಹೇಳುವುದು. ಇದು ಪ್ರಾದೇಶಿಕ ಪೇಟೆಯಲ್ಲಿನ ಮೋಸಗಾರಿಕೆಯ ಪರಮಾವಧಿ. ಅಲ್ಲದೆ ಸ್ಯಾಂಪಲ್ ಪ್ರತಿ ಚೀಲದಿಂದ, ಬುಟ್ಟಿಯಿಂದ ಬಹುಪಾಲು ಸರಕನ್ನು ತೆಗೆದುಕೊಳ್ಳುವುದು. ಕಾರಣವಿಲ್ಲದೆ ಪ್ರತಿಸಲ ದಾನ ಎಂದು ಮಾರಾಟ ಮೊತ್ತದಲ್ಲಿ ಕಡಿತ ಮಾಡುವುದು ಇವು ಇನ್ನಿತರ ಮೋಸಗಾರಿಕೆಗಳು, ಇನ್ನು ದಲ್ಲಾಳಿಗಳ ಮೋಸಗಾರಿಕೆಯಂತೂ ಹೇಳತೀರದು. ಸಾಮಾನ್ಯವಾಗಿ ದನಕರುಗಳ ಪೇಟೆಯಲ್ಲಿ ಮಧ್ಯಸ್ಥಿಕೆ ವಹಿಸುವ ವ್ಯಕ್ತಿ ದನಕರುಗಳ ಮಾರಾಟಗಾರರು ಹಾಗೂ ಕೊಳ್ಳುವವರು ಒಟ್ಟಿಗೆ ಸೇರದಂತೆ ಮಾಡಿ, ಪ್ರತ್ಯಕ್ಷದಲ್ಲಿ ಅವರ ಎದುರಿಗೆ ಬೆಲೆಗಳನ್ನು ನಿರ್ಧರಿಸದೆ, ಪರೋಕ್ಷವಾಗಿ ಮಾರಾಟ ಮಾಡುವವರಿಗೆ ಒಂದು ಬೆಲೆ ತಿಳಿಸಿಕೊಳ್ಳುವವರಿಗೆ ಇನ್ನೊಂದು ಬೆಲೆ ಹೇಳಿ, ನಡುವಿನ ವ್ಯತ್ಯಾಸ ತನ್ನ ಜೇಬಿಗೆ ಹಾಕಿಕೊಳ್ಳುವುದು ಇನ್ನೊಂದು ತರಹದ ಮೋಸಗಾರಿಕೆ ಇಲ್ಲಿ, ಈ ದಲ್ಲಾಳಿಗಳ ಮೋಸಗಾರಿಕೆಯ ಚತುರತೆ ಮೆಚ್ಚತಕ್ಕಂತಹದು. ಕಾರಣ, ಅವರು ಮಾರಾಟಗಾರರನ್ನು ಹಾಗೂ ಕೊಳ್ಳುವವರನ್ನು ನಂಬಿಸಲು, ಒಂದು ಬಟ್ಟೆಯಲ್ಲಿ ತಮ್ಮ ಸ್ವಂತ ಚಪ್ಪಲಿ ಜತೆಯನ್ನು ಕಟ್ಟಿ “ಇದು ನೋಡು ಸುಳ್ಳು ಹೇಳುವುದಿಲ್ಲ ಈ ಬುತ್ತಿಯ ಆಣೆ” ಎಂದು ಚಪ್ಪಲಿ ಜತೆ ಕಟ್ಟಿಟ್ಟ, ಗಂಟು ಮುಟ್ಟಿ ಹೇಳುವುದು ವಾಡಿಕೆ.
ಮೆಟ್ರಿಕ್ ಪದ್ಧತಿ ತೂಕ ಅಳತೆಗಳ ಪ್ರಚಲಿತದಲ್ಲಿ ಬಂದು ಹಲವಾರು ವರ್ಷಗಳಾದರೂ ಸಹಿತ, ಬೇರೆ ಬೇರೆ ಪ್ರದೇಶಗಳಲ್ಲಿ ಪ್ರಾದೇಶಿಕವಾಗಿ ತಮ್ಮದೆ ಆದ ತೂಕದ ವ್ಯವಸ್ಥೆ ಬಳಕೆಯಲ್ಲಿದೆ. ಕೆಲ್ಲವು ಪ್ರದೇಶಗಳಲ್ಲಿ ಇಪ್ಪತ್ತು ಕಿಲೋಗ್ರಾಂಗಳನ್ನು “ಮಣ” ಅಂತಾ ಪರಿಗಣಿಸಿದರೆ, ಇನ್ನೂ ಕೆಲವುಕಡೆ ನಲ್ವತ್ತು ಕಿಲೋಗ್ರಾಂಗಳನ್ನು “ಮಣ” ಅಂತಾ ಪರಿಗಣಿಸಲಾಗುವುದು. ಹೀಗಾಗಿ ಒಂದು ಪೇಟೆಯಿಂದ ಇನ್ನೊಂದು ಪೇಟೆಗೆ ವ್ಯವಹರಿಸುವಾಗ, ಇದು ತೊಂದರೆಯಾಗಿ ಪರಿಣಮಿಸುವುದು. ಅಲ್ಲದೆ ದಲ್ಲಾಳಿಗಳಿಗೆ ಮೋಸಗೊಳಿಸಲು ಹೆಚ್ಚಿನ ಆಸ್ಪದ ಕಲ್ಪಿಸಿಕೊಡುವುದು. ಮಾರಾಟಗಾರ ೨೦ಕಿಲೋಗ್ರಾಂಗಳ “ಮಣ” ಎಂದು ತಿಳಿದು, ಒಂದು ನಿರ್ದಿಷ್ಟಪಡಿಸಿದ ಬೆಲೆಗೆ ಮಾರಲು ಸಿದ್ಧವಾದಾಗ, ಕೊಳ್ಳುವವ ೪೦ ಕಿಲೋಗ್ರಾಂಗಳ “ಮಣ” ಎಂದು ಭಾವಿಸಿ ಒಪ್ಪಿಗೆ ಅಂತಾ ಹೇಳಿದಾಗ, ಸಲ್ಲದ ಜಗಳಕ್ಕೆ ಆಸ್ಪದವಾಗುವುದು. ಆಗ ಜಗಳ ಬಗೆಹರಿಸಲು ಮಧ್ಯಸ್ಥಿಕೆ ವಹಿಸುವ ವ್ಯಾಪಾರಸ್ಥರು ರೈತರ ಪಾಲಿಗೆ ವೈರಿಗಳೆ ಆಗಿರುತ್ತಾರೆ. ಹೀಗಾಗಿ ರೈತರಿಗೆ ಹಾನಿಯಾಗುವುದು. ಅಲ್ಲದೆ ತೂಕ ಅಳತೆಗಳೆಗೆ ಬಳಸಲಾಗುವ ಶಬ್ದ ಪ್ರಯೋಗಗಳು ಕೂಡ ಪ್ರಾದೇಶಿಕವಾಗಿ ಬಹಳಷ್ಟು ಭಿನ್ನವಾಗಿವೆ. ಕೊಳಗ (೧/೪ ಸೇರು), ಚಿಟ್ಟಿ (ಅರ್ಧ ಸೇರು), ನಿಟಿಲಿ (ಸೇರು), ಅಡಿಸೇರು (ಎರಡು ಸೇರು), ಪಾಯಲಿ (ನಾಲ್ಕು ಸೇರು), ಉತ್ತರ ಕರ್ನಾಟಕದಲ್ಲಿ ಚಿರಪರಿಚಿತವಿದ್ದರೆ, ದಕ್ಷಿಣದಲ್ಲಿ ಅರಪಾವು, ಸೇರು, ಪಡಿ ಇತ್ಯಾದಿ ತೂಕ-ಅಳತೆ ಶಬ್ದಗಳು. ಅಲ್ಲದೆ ಬೆಳ್ಳಿ-ಬಂಗಾರ ಮಾರಾಟದಲ್ಲಿ ಕೂಡ ತೊಲೆಯ ತೂಕ, ಎಲ್ಲ ಪ್ರದೇಶದಲ್ಲಿ ಒಂದು ರೂಪಾಯಿ ತೂಕಕ್ಕೆ ಸೀಮಿತವಿಲ್ಲ. ಕೆಲವು ಕಡೆ ೧೦ ಗ್ರಾಂಗೆ ತೊಲೆ, ಇನ್ನೂ ಕೆಲವು ಕಡೆ ೧೧ ಗ್ರಾಂಗೆ ತೊಲೆ ಅಂತಾ ಭಾವಿಸುವರು. ಹೀಗಾಗಿ ಇವು ಕೂಡ ವಸ್ತು ವಿನಿಮಯದಲ್ಲಿ ತೊಂದರೆಯನ್ನುಂಟು ಮಾಡುವವು.
ಸಣ್ಣ ಪ್ರಮಾಣದಲ್ಲಿ ಉತ್ಪಾದಿಸುವ ಸರಕುಗಳನ್ನು ಪ್ರಮಾಣಿಸುವದು (Standardisation) ವರ್ಗಿಕರಣಗೊಳಿಸಿವುದು (Grading) ಕೂಡ ಭೂ ಹುಟ್ಟುವಳಿದಾರರಿಗೆ ಖರ್ಚಿನ ಮೂಲವೆ. ಇದು ಕಾರ್ಯ ನೈಪುಣ್ಯತೆಗೆ ಸಂಬಂಧಿಸಿದ್ದರಿಂದ ಅವರ ಸೇವೆ ಪಡೆಯುವಾಗ ಅವರ ನೈಪುಣ್ಯತೆಗೆ ತಕ್ಕಂತೆ ಸಂಬಳವನ್ನು ಕೊಡಬೇಕಾಗುವುದು. ಒಂದು ವೇಳೆ ಕೊಡಲು ನಿರ್ಧರಿಸಿದರೂ ಕೂಡ ಭೂ – ಊತ್ಪಾದನೆ ಸಣ್ಣ ಪ್ರಮಾಣದ ಉತ್ಪಾದನೆಯಾಗಿರುತ್ತದೆ. ಅದು ಕೂಡ ವರ್ಷದ ಕೆಲವೊಂದು ಋತುವಿನಲ್ಲಿ ಮಾತ್ರ ಇರುವುದರಿಂದ ಆವರ ಪೂರ್ಣ ವೇಳೆ ಸೇವೆ ಪಡೆಯುವುದು ಅಸಾಧ್ಯವಾಗುವುದು. ಅದಕ್ಕಾಗಿ, ಸಣ್ಣ ಭೂ-ಹುಟ್ಟುವಳಿದಾರರು ಇದರ ಗೋಜಿಗೆ ಹೋಗಲಾರರು, ಆದರೆ ಪ್ರಮಾಣೀಕರಣ, ವರ್ಗೀಕರಣ ಹೊರತಾಗಿ ವಸ್ತುಗಳ ಮಾರಾಟ ಕೈಕೊಳ್ಳುವುದರಿಂದ ಕಡಿಮೆ ಪ್ರತೀಯ ಹಾಗೂ ಹೆಚ್ಚಿನ ಪ್ರತೀಯ ಸರಕುಗಳಿಗೂ ಒಂದು ತೆರನಾದ ಬೆಲೆ ಪಡೆಯಬೇಕಾಗುವುದು ಹೀಗಾಗಿ ಅನಿವಾರ್ಯವಾಗಿ ಹಾನಿಗೊಳಗಾಗಬೇಕಾಗುವುದು.
ಗ್ರಾಮಾಂತರ ಪ್ರದೇಶದಲ್ಲಿಯ ಜನರಿಗೆ ಅದರಲ್ಲೂ ಹೆಚ್ಚಾಗಿ ರೈತರಿಗೆ ಇಷ್ಟೊಂದು ಸಂಪರ್ಕ ಮಾಧ್ಯಮದ ಬೆಳವಣಿಗೆ ನಂತರವೂ, ಪೇಟೆಗಳ ಸಂಪೂರ್ಣ ಮಾಹಿತಿ ದೊರೆಯದೆ ಇರುವುದು ದುರದೃಷ್ಟಕರ. ಇದು ಹಾನಿಗೆ ನಾಂದಿಯಾಗಿದೆ. ಕಾರಣ ಪೇಟೆಯಲ್ಲಿ ಬೇಡಿಕೆ ಇದೆ. ಇಲ್ಲಿ ಕಡಿಮೆ ಇದೆ ಅನ್ನುವ ಮಾಹಿತಿ ಭೂ-ಹುಟ್ಟುವಳಿದಾರರಿಗೆ ಗೊತ್ತಾದರೆ, ಒಂದೆರಡು ದಿವಸ ಅಥವಾ ವಾರ ತಡೆದು ಸರಕುಗಳನ್ನು ಪೇಟೆಗೆ ಸಾಗಿಸಿ ಮಾರಾಟ ಮಾಡುವ ನಿರ್ಣಯ ಕೈಕೊಳ್ಳಬಹುದು. ಆದರೆ ಈ ಮಾಹಿತಿ ಅವರಿಗೆ ದೊರೆಯದ್ದರಿಂದ, ಏಕಕಾಲಕ್ಕೆ ಒಂದೇ ತೆರನಾದ ಸರಕುಗಳು ಪೇಟೆಗೆ ಧುಮುಕಿ, ಬೆಲೆಗಳು ಮಣ್ಣು ಮುಕ್ಕುವಂತೆ ಮಾಡುವವು. ಅಲ್ಲದೆ ಅಲ್ಪಸ್ವಲ್ಪ ಮಾಹಿತಿ ದೊರೆತರೂ ಅದು ಸ್ಥಾನಿಕ ಪೇಟೆಯಲ್ಲಿಯ ದಲ್ಲಾಳಿಗಳ ಮುಖಾಂತರ ತಾವೇ ತಮ್ಮ ಲಾಭಕ್ಕಾಗಿ ಇಂತಹ ಮಾರಾಟಗಾರರನ್ನು ಬಲಿ ತೆಗೆದುಕೊಳ್ಳಲೂ ಹಿಂಜರಿಯಲಾರರು. ಹೀಗಾಗಿ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಬೆಳವಣಿಗೆಯಲ್ಲಿ ಈ ವಿಷಯ ಕೂಡ ಅಡರು-ತೊಡರಾಗಿ ಪರಿಣಮಿಸಿದೆ. ಆಧುನಿಕ ಸಂಪರ್ಕ ಮಾಧ್ಯವದ ಮೂಲಕ ಈ ತೊಡರನ್ನು ಹೋಗಲಾಡಿಸಬಹುದು. ಇದೇನು ಅಷ್ಟೊಂದು ಜಟಿಲವಾದ ಸಮಸ್ಯೆ ಅಲ್ಲ. ಈಗಾಗಲೇ ಈ ದಿಶೆಯಲ್ಲಿ, ಗ್ರಾಮಪಂಚಾಯತಿಗಳ ಮುಖಾಂತರ, ತಾಲೂಕು ಅಭಿವೃದ್ಧಿ, ಮಂಡಳಿಗಳ ಮುಖಾಂತರ, ಪತ್ರಿಕೆಗಳ ಮುಖಾಂತರ, ರೇಡಿಯೋ, ದೂರದರ್ಶನ ಸಂಪರ್ಕ ಮಾಧ್ಯಮದಿಂದ ರೈತರಿಗೆ ಸಲಹೆಗಳು ಎಂಬ ಮಾಲಿಕೆಯಲ್ಲಿ ಪ್ರಯತ್ನ ನಡೆದದ್ದಾಗಿದೆ. ಆದರೆ ಈ ಪ್ರಮಾಣ ಇನ್ನೂ ಹೆಚ್ಚಬೇಕು. ಕಾರಣ ಈ ಸಂಪರ್ಕ ಮಾಧ್ಯಮದಲ್ಲಿ ಅನಕ್ಷರತೆ ತೊಡಕಾಗುವುದು. ಅಲ್ಲದೆ ಬಡತನದಿಂದಾಗಿ ಪ್ರತಿಯೊಬ್ಬ ರೈತನಿಗೆ ರೇಡಿಯೋ ಕೊಳ್ಳಲು ಅನುಕೂಲವಾಗಲಾರದು. ಇದು ಇಂದಿಗೂ ಸಹ ಸತ್ಯವೆನ್ನಬಹುದು.
ಗ್ರಾಮಾಂತರ ಪ್ರದೇಶದಲ್ಲಿ ಹೆಚ್ಚುವರಿ ಉತ್ಪನ್ನಗಳನ್ನು ಹಳ್ಳಿಗಳಲ್ಲಿ (pits) ಸಂಗ್ರಹಿಸುವುದು ಸರ್ವಸಾಮಾನ್ಯ. ಆದರೆ, ಇಂತಹ ಪದ್ಧತಿ ದೊಡ್ಡ ಪ್ರಮಾಣದ ಸಂಗ್ರಹಣೆಗೆ ಅನಾನುಕೂಲ, ಅಷ್ಟೇ ಅಲ್ಲ ಸರಕುಗಳ ಗುಣಮಟ್ಟವನ್ನು ಕೂಡ ಕೆಳಮಟ್ಟಕ್ಕೆ ಇಳಿಸುವುದು. ಇದು ಸರಕುಗಳನ್ನು ಸುರಕ್ಷಿತವಾಗಿ ಸಂಗ್ರಹಿಸುವ ವಿಧಾನವಲ್ಲ, ಸಾಮಾನ್ಯವಾಗಿ ಹಳ್ಳಿಗಳಲ್ಲಿ ದವಸ-ಧಾನ್ಯಗಳು ಒಂದು ತೆರನಾದ ವಾಸನೆಗೆ ಒಳಗಾಗುವುದನ್ನು ಅರಿತಿರಬಹುದು. ಹೀಗಾಗಿ ಸರಕುಗಳ ಸಂಗ್ರಹಣೆಗೋಸ್ಕರ ಗೋದಾಮುಗಳು ಕೂಡ ಗ್ರಾಮಾಂತರ ಪ್ರದೇಶದ ಬೆಳವಣಿಗೆಯನ್ನು ಕುಂಠಿತಗೊಳಿಸಿವೆ. ಹಲವಾರು ಭೂ-ಹುಟ್ಟುವಳಿಗಳಿಗೆ ಅಪೇಕ್ಷಿತ ಸಂಗ್ರಹಣೆಯ ಅವಶ್ಯಕತೆ ಇರುವುದರಿಂದ, ಅವುಗಳನ್ನು ಒಳ್ಳೆಯ ರೀತಿಯಿಂದ ಸಂಗ್ರಹಿಸದಿದ್ದಲ್ಲಿ ಅವು ನಾಶ ಹೊಂದುವವು. ಸಾಮಾನ್ಯವಾಗಿ ಈರುಳ್ಳಿ (Onions) ದೊಡ್ಡ ಗೋದಾಮಿನಲ್ಲಿ ನೆಲದ ತುಂಬ ಹರಡಿ ಅವುಗಳನ್ನು ಒಣಗಿಸಬೇಕಾಗುವದು. ಸ್ಥಳದ ಅಭಾವದಿಂದ ಗೋಣಿಚೀಲಗಳಲ್ಲಿ ತುಂಬಿ ಇಟ್ಟಿದ್ದಾದರೆ ಅವು ನಾಶವಾಗುವವು. ಭತ್ತ, ಗೋದಿ, ಜೋಳ, ರಾಗಿ ಮುಂತಾದ ಆಹಾರ ಧಾನ್ಯಗಳು ಸಹ ಇಂದು ಇಲಿ, ಹೆಗ್ಗಣಗಳಿಗೆ ತುತ್ತಾಗುವುದು ಅಥವಾ ಸರಿಯಾದ ಗೋದಾಮುವಿನ ಸೌಲಭ್ಯವಿಲ್ಲದ ಮುಗ್ಗಲು ಬರುವುದು ಕಾಣಬಹುದಾಗಿದೆ. ಅದೇ ರೀತಿ ಒಣ ಮೆಣಸಿನಕಾಯಿಯು ಒಣ ಹವೆಯಲ್ಲಿ ಇದ್ದಷ್ಟು ಕಾಲ ಕೆಂಪು ಆಗಿ ಉಳಿಯುವವು ಒಂದು ವೇಳೆ ಸ್ಥಳಾಭಾವದಿಂದ ಚೀಲದಲ್ಲಿ ತುಂಬಿದ್ದರೆ ಕೆಲವೊಂದು ದಿನಗಳಲ್ಲಿ ಅವು ಬೆಳ್ಳಗಾಗಿ ಅವುಗಳ ದರ್ಜೆ ಕಡಿಮೆಯಾಗಿ ಯೋಗ್ಯ ಬೆಲೆ ಪಡೆದುಕೊಳ್ಳಲಾರವು. ಗ್ರಾಮಾಂತರ ಪ್ರದೇಶದಲ್ಲಿ ರೈತನಿಗೆ ನಿಲ್ಲಲಿಕ್ಕೆ ಸ್ವಂತ ಮನೆಯೇ ಇಲ್ಲದಿರುವಾಗ ಆತನು ಗೋದಾಮುಗಳನ್ನು ಕಟ್ಟಿಸುವುದು ಅಸಾಧ್ಯ, ಇನ್ನು ಆಯಾ ಪ್ರದೇಶದ ಗ್ರಾಮ ಪಂಚಾಯತಿಗಳು ಅಥವಾ ಇನ್ನಿತರ ಸಂಘ-ಸಂಸ್ಥೆಗಳು. ಈ ಕಾರ್ಯ ಕೈಗೊಳ್ಳಬೇಕು. ಆದರೆ ಅವು ಕೂಡ ಈ ದಿಶೆಯಲ್ಲಿ ಗಣನೀಯ ಕಾರ್ಯಕೈಕೊಂಡಿಲ್ಲ. ಈ ಗೋದಾಮುಗಳ ಕೊರತೆಯಿಂದ ಬಹುಪಾಲು ಭೂ-ಹುಟ್ಟುವಳಿ ನಾಶವಾದ ನಿದರ್ಶನಗಳಿವೆ. ಇದು ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಪ್ರಾಮುಖ್ಯವಾದ ಸಮಸ್ಯೆ ಆಗಿದೆ.
ಇನ್ನು ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಅಭಿವೃದ್ದಿಯಲ್ಲಿ ಹೆಚ್ಚಿನ ತೊಂದರೆಯ ವಿಷಯವೆಂದರೆ ಹದಗೆಟ್ಟ ಸಾರಿಗೆ ಸಂಪರ್ಕ, ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳ ಒಟ್ಟು ಸಂಖ್ಯೆಯ (ಸುಮಾರು ೩೦೦೦೦) ೩/೪ರಷ್ಟು ಪೇಟೆಗಳು ಮಳೆಗಾಲದಲ್ಲಿ ತಮ್ಮ ವ್ಯಾಪಾರಿ ಕಾರ್ಯ ಕಲಾಪಗಳನ್ನು ಸ್ಥಗಿತಗೊಳಿಸಬೇಕಾಗುತ್ತದೆ. ಕಾರಣ ಒಳ್ಳೆಯ ರಸ್ತೆಗಳಿಲ್ಲ. ಅವಶ್ಯಕತೆ ಇದ್ದಲ್ಲಿ ಸೇತುವೆಗಳಿಲ್ಲ. ಎಲ್ಲವೂ ಕಚ್ಚಾ ರಸ್ತೆಗಳು. ಆದ್ದರಿಂದ ಸಾರಿಗೆ ಮಾಲಿಕರು ಲಕ್ಷಾಂತರ ರೂಪಾಯಿ ತೊಡಗಿಸಿದ ತಮ್ಮ ಟ್ರಕ್ಕುಗಳನ್ನು ಇಂತಹ ರಸ್ತೆಗಳ ಮೇಲೆ ಓಡಾಡಿಸಲು ಹಿಂಜರಿಯುವರು. ಇದರಿಂದ ಈ ಪರಿಸ್ಥಿತಿ ತನ್ನದೇ ಆದ ಬೆಳಕನ್ನು ಭೂ_ಹುಟ್ಟುವಳಿಗಳ ವಿನಿಮಯದ ಮೇಲೆ ಬೀರುವುದು. ಕಾರಣ ಬಹುಪಾಲು ಭೂ-ಹುಟ್ಟುವಳಿಗಳು ನಾಶವಾಗುವಂತಹ ಸರಕುಗಳು. ಇನ್ನುಳಿದ ಸರಕುಗಳನ್ನು ಸಂಗ್ರಹಿಸಲು ರೈತರ ಹತ್ತಿರ ಗೋದಾಮುವಿನ ಸೌಲಭ್ಯವಿಲ್ಲ ಆದ್ದರಿಂದ ಸರಕುಗಳು ಮಳೆ ಪಾಲಾಗುವವು. ಕೊನೆಗೆ ರೈತ ಮಳೆಯ ನೀರಿನಲ್ಲಿಯೂ ಕೂಡ ತನ್ನ ಕಣ್ಣೀರನ್ನೂ ಒರೆಸಿಕೊಳ್ಳಬೇಕಾಗುವುದು. ಇಂತಹ ಪರಿಸ್ಥಿತಿಯಲ್ಲಿ ಸಿಲುಕಿಕೊಂದ ಸಂದರ್ಭಗಳಲ್ಲಿ ದಲ್ಲಾಳಿಗಳು ರೈತರಿಂದ ತೀರ ಕಡಿಮೆ ಬೆಲೆಗೆ ವಸ್ತುಗಳನ್ನು ಕೊಳ್ಳಲು ಮುಂದಾಗುವುದು ರೈತರ ಅನಿವಾರ್ಯ ಪರಿಸ್ಥಿಯಿಂದಾಗಿ ಕಡಿಮೆ ಬೆಲೆಗೆ ಮಾರಲಿಕ್ಕೆ ಮುಂದಾಗಿ ಹಾನಿಗೊಳಗಾಗುವರು. ದಲ್ಲಾಳಿಗಳು ಲಾಭ ಪಡೆಯುವರು. ಇಂತಹ ವಿಶಾಲ ಭಾರತದಲ್ಲಿ ರಸ್ತೆ ಸಾರಿಗೆ ಆಗಲಿ ಅಥವಾ ರೈಲು ಸಾರಿಗೆ ಆಗಲಿ ಗ್ರಾಮಾಂತರ ಪ್ರದೇಶದ ಅಭಿವೃದ್ಧಿಯಲ್ಲಿ ಯಾವ ಹೆಚ್ಚಿನ ಪಾತ್ರವನ್ನು ವಹಿಸಿಲ್ಲ. ರಸ್ತೆ ಸಾರಿಗೆ, ಗ್ರಾಮಾಂತರ ಪ್ರದೇಶದ ಕಡೆಗೆ ಲಕ್ಷ್ಯವಹಿಸಿದೆ. ರೈಲುಸಾರಿಗೆ ಕೇವಲ ದೊಡ್ಡ ಪಟ್ಟಣಗಳಿಗೆ ಸಂಪರ್ಕ ಕಲ್ಪಿಸಿದೆ ,ದೇಶದ ಅತಿ ದೊಡ್ಡ ಸಾರಿಗೆ ಸಾಧನವಾಗಿದೆ. ರೈಲುಸಾರಿಗೆ ಗ್ರಾಮಾಂತರ ಪ್ರದೇಶಗಳಿಗೆ ಲಭ್ಯವಿರುವುದು ಅತಿವಿರಳ. ಅಲ್ಲದೆ ಲಭ್ಯವಿದ್ದ ಕಡೆಯಲ್ಲಿ ಅದರ ಲಾಭ ದೊರೆಯುವುದು ದುಸ್ತರ ಕಾರಣ ನಾಶವಾಗುವಂತಹ ಭೂ-ಹುಟ್ಟುವಳಿಗಳನ್ನು ಬೇಗನೆ ಸಾಗಿಸುವಲ್ಲಿ ರೈಲು ಸಾರಿಗೆ ಅಸಮರ್ಪಕ ಆಷ್ಟೆ ಅಲ್ಲ. ಅದು ಪೂರ್ತಿ ವಿಫಲಗೊಂಡಿದೆ. ಅದಕ್ಕೆ ತನ್ನದೆ ಆದ ಹಲವಾರು ಕಾರಣಗಳಿವೆ. ರೈಲು ಮಾರ್ಗ ಎಲ್ಲ ಕಡೆಗೆ ಒಂದೇ ತೆರನಾದದ್ದಿಲ್ಲ. ಒಂದು ಕಡೆಗೆ ಮೀಟರ್ ಗೇಜ್ ಇದ್ದರೆ, ಇನ್ನೊಂದೆಡೆ ಬ್ರಾಡ್-ಗೇಜ್, ಮತ್ತೊಂದೆಡೆ ನ್ಯಾರೋಗೇಜ್ ಅಲ್ಲದೆ ವ್ಯಾಗನ್ ಗಳ ಲಭ್ಯತೆ ಕೂಡ ಬಹಳಷ್ಟು ದುಸ್ತರ ಹೀಗಾಗಿ ವಸ್ತುಗಳನ್ನು ಹತ್ತಿ ಇಳಿಸಿ, ಸಾಗಿಸುವುದರಲ್ಲಿಯೇ ಬಹುಪಾಲು ಸರಕುಗಳು ನಾಶ ಹೊಂದುವವು. ಒಂದು ವೇಳೆ ಗ್ರಾಮಾಂತರ ಪ್ರದೇಶಕ್ಕೆ ರೈಲು ಸಂಪರ್ಕ ಲಭ್ಯವಾಗಬೇಕಾದರೆ ಇದ್ದ ರೈಲುಮಾರ್ಗ ಬದಲಾಯಿಸಬೇಕು. ಅದು ಅಸಾಧ್ಯ. ಸರಕುಗಳ ಸುಲಭ ಸಾಗಾಣಿಕೆಯ ದೃಷಿಯಿಂದ ದೇಶದ ತುಂಬ ಒಂದೇ ತೆರನಾದ (ಬ್ರಾಡ್-ಗೇಜ್) ರೈಲು ಮಾರ್ಗ ಇರುವುದು ಅತ್ಯವಶ್ಯ ಆದರೆ ಅದು ಇಷ್ಟರಲ್ಲಿಯೇ ಅಸಾಧ್ಯ. ಇನ್ನು ರಸ್ತೆ ಸಾರಿಗೆ ಗ್ರಾಮಾಭಿವೃದ್ಧಿಗೆ ಅನುಕೂಲವಾಗಬೇಕಾದರೆ ಪ್ರತಿ ಹಳ್ಳಿಯನ್ನು ಸಂಧಿಸುವ ಎಲ್ಲ ರಸ್ತೆಗಳನ್ನು ಪಕ್ಕಾ ರಸ್ತೆಯಾಗಿ ಪರಿವರ್ತಿಸಬೇಕು. ಮಳೆಗಾಲದಲ್ಲಿ ತೊಂದರೆ ಉಂಟಾಗದಂತೆ ಅವಶ್ಯವಿದ್ದಲ್ಲಿ ಸೇರುವೆ (Bridge) ಕಟ್ಟಿಸಬೇಕು. ಈ ದಿಶೆಯಲ್ಲಿ ಈಗಾಗಲೇ ಅಪೇಕ್ಷಿತ ಅಭಿವೃದ್ಧಿ ಕಾರ್ಯ ನಡೆದಿದೆ. ಅದರ ಬೆಳವಣಿಗೆ ಕಾದು ನೋಡಬೇಕಷ್ಟೆ. ಏನೇ ಆದರೂ ವಿಕಸಿತ ಸಾರಿಗೆ ಸಂಪರ್ಕದ ಅವಶ್ಯಕತೆ ಗ್ರಾಮಾಂತರ ಪ್ರದೇಶ ಮಾರುಕಟ್ಟೆ ಅಭಿವೃದ್ಧಿಗೆ ಅತ್ಯವಶ್ಯ ಯಾವ ರೀತಿ ಮನುಷ್ಯನ ದೇಹದಲ್ಲಿ ರಕ್ತ ಸಂಚರಿಸಲು ನರಗಳ ಅವಶ್ಯಕತೆ ಇದೆಯೋ ಅದೇ ರೀತಿಯಲ್ಲಿ ಒಂದು ಸ್ಥಳದಿಂದ ಇನ್ನೊಂದು ಸ್ಥಳಕ್ಕೆ ಸರಕುಗಳು ವಿನಿಮಯವಾಗಲು ಸಾರಿಗೆ ಸಂಪರ್ಕದ ಅಭಿವೃದ್ಧಿ ಅತೀ ಪ್ರಮುಖ. ಆ ದಿಶೆಯಲ್ಲಿ ಬೆಳವಣಿಗೆ ಆದರೆ ಮಾತ್ರ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳ ಮಹತ್ವ ಹೆಚ್ಚುತ್ತ ಭೂ ಹುಟ್ಟುವಳಿದಾರರಿಗೆ ಅವರ ಸರಕುಗಳಿಗೆ ಯೋಗ್ಯ ಬೆಲೆ ಕಾಣುವಂತೆ ಅವಕಾಶ ಕಲ್ಪಿಸಿಕೊಟ್ಟಂತಾಗುತ್ತದೆ.
ಗ್ರಾಮಾಂತರ ಪ್ರದೇಶದ ಪೇಟೆಗಳು ಸುವ್ಯವಸ್ಥಿತವಾಗಿ ಕಾರ್ಯನಿರ್ವಹಿಸಬೇಕಾದರೆ, ಈ ಪೇಟೆಯಲ್ಲಿ ಸ್ಥಾನಿಕ ದಲ್ಲಾಳಿಗಳ ಮೋಸ ಜಾಲದಲ್ಲಿ ಸಿಲುಕಿಗೊಂಡ ರೈತರನ್ನು ಬಿಡುಗಡೆ ಮಾಡಬೇಕು. ಹೆಚ್ಚಾಗಿ ಆರ್ಥಿಕ ಅನಾನುಕೂಲತೆಗಳಿಂದ ರೈತರು ಈ ದಲ್ಲಾಳಿಗಳ ಪೇಚಾಟದಲ್ಲಿ ಸಿಲುಕಿಕೊಳ್ಳುತ್ತಾರೆ. ಇದನ್ನು ತಡೆಹಿಡಿಯಬೇಕು. ಅಂದರೆ ರೈತರಿಗೆ ಬಿತ್ತುವ ಮುನ್ನ ಭೂಮಿಯಲ್ಲಿ ಕೈಕೊಳ್ಳಬೇಕಾದ ಕಸುಬಿಗಾಗಿ ಹಣ ಪೂರೈಸುವುದು, ಸಾಮಗ್ರಿಗಳನ್ನು ಕೊಳ್ಳುವುದಕ್ಕೆ, ಬಿತ್ತನೆ ಬೀಜಕೊಳ್ಳುವುದಕ್ಕೆ, ಗೊಬ್ಬರ ಕೊಳ್ಳುವುದಕ್ಕೆ, ಹಣ ಒದಗಿಸುವ ಕಾರ್ಯವನ್ನು ಕೆಲವೊಂದು ಸಂಘ ಸಂಸ್ಥೆಗಳು ಕೈಕೊಳ್ಳಬೇಕು. ಈ ಆರ್ಥಿಕ ತೊಂದರೆ ಕೇವಲ ಕೃಷಿ ಹುಟ್ಟುವಳಿಗಳನ್ನು ಮಾರಾಟ ಮಾಡುವವರಿಗಷ್ಟೆ ಅಲ್ಲ ಕೊಳ್ಳುವವರಿಗೂ ಕೂಡ ಭಾದಿಸುತ್ತದೆ. ಕಾರಣ ಪಟ್ಟಣದಲ್ಲಿರುವ ದಲ್ಲಾಳಿಗಳು ತಾವು ಖರೀದಿಸಿದ ಸರಕುಗಳನ್ನು ಗೋದಾಮುಗಳಲ್ಲಿ ಇಟ್ಟು, ಗೋದಾಮು ರಸೀದಿ (Ware house Receipt) ಪಡೆದು ಅದನ್ನು ನಂತರ ಹಣಕಾಸಿನ ಸಂಸ್ಥೆಗಳಲ್ಲಿ ಒತ್ತೆ (Pledge) ಇಟ್ಟು ಸಾಲಪಡೆದು ಇನ್ನಿತರ ಖರೀದಿ ಕಾರ್ಯಕಲಾಪಗಳನ್ನು ಕೈಕೊಳ್ಳುವರು. ಆದರೆ ಈ ಸೌಲಭ್ಯ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯಲ್ಲಿ ದಲ್ಲಾಳಿಗಳಿಗೆ ಗೋದಾಮುಗಳ ಅಭಾವದಿಂದ ದೊರೆಯಲಾರದು. ಹೀಗಾಗಿ ಇವರು ಹೆಚ್ಚಿನ ಬಡ್ದಿ ದರದಲ್ಲಿ ತಮ್ಮ ಕಾರ್ಯಕಲಾಪಗಳಿಗೆ ಸ್ಥಳೀಯ ಸಾಹುಕಾರರಿಂದ ಸಾಲ ಪಡೆಯುವರು. ಇದರಿಂದ ಖರೀದಿಸುವ ಖರ್ಚು ಹೆಚ್ಚಾಗುವುದು. ಆದರೆ ದಲ್ಲಾಳಿಗಳು ಚಾಣಾಕ್ಷರಾದ್ದರಿಂದ ಆ ಖರ್ಚನ್ನು ತಾವು ಸ್ವತಃ ವಹಿಸದೆ ಮಾರಾಟಗಾರರ ತಲೆಗೆ ಹಾಕುವರು. ಹೀಗಾಗಿ ರೈತ ಗ್ರಾಮಾಂತರ ಪೇಟೆಯಲ್ಲಿ ತನ್ನ ಸ್ವಂತ ಕಸುಬಿಗಾಗಿ ಬೇಕಾಗುವ ಹಣದ ಪೂರೈಕೆಯ ಅಭಾವದಿಂದ ಒಂದು ಕಡೆ ಅನ್ಯಾಯಕ್ಕೆ ತುತ್ತಾದರೆ ಇನ್ನೊಂದೆಡೆಯಿಂದ ದಲ್ಲಾಳಿಗಳೂ ತಮ್ಮ ಅನಾನುಕೂಲತೆಯನ್ನು ಒಡ್ದಿ ಅನುಕೂಲ ಮಾಡಿಕೊಳ್ಳುವರು. ಹೀಗಾಗಿ ಗ್ರಾಮಾಂತರ ಪ್ರದೇಶದಲ್ಲಿ ವ್ಯಾಪಾರ ಕಾರ್ಯಕಲಾಪಗಳಿಗೆ ಬೇಕಾಗುವ ಹಣದ ಯೋಗ್ಯ ಬಡ್ಡಿಯ ದರದಲ್ಲಿ ಪೂರೈಕೆಗೆ ಅಭಾವ ಉಂಟಾಗುವುದು. ಇದು ಅಲ್ಲಿಯ ಪೇಟೆಯ ಅಭಿವೃದ್ದಿಯಲ್ಲಿ ಅನಾನುಕೂಲತೆ ತಂದೊಡ್ಡಿದೆ.
ಇವು ಇಷ್ಟೆ ಅಲ್ಲದೆ ಕಲಬೆರಕೆ ಸಮಸ್ಯೆ ಕೂಡ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಮಹತ್ವವನ್ನು ಕುಂದಿಸಿದೆ. ದಲ್ಲಾಳಿಗಳು ತಮ್ಮ ಸ್ವಾರ್ಥಸಾಧನೆಯಲ್ಲಿ ಒಳ್ಳೆಯ ದರ್ಜೆಯ ಸರಕಿನಲ್ಲಿ ಕಡಿಮೆ ದರ್ಜೆಯ ಸರಕು ಸೇರಿಸಿ ಲಾಭ ಪಡೆಯಲಿಚ್ಚಿಸುವರು. ಆದರೆ ಅದರ ಪರಿಣಾಮ ಹುಟ್ಟುವಳಿದಾರರ ಪಾಲಿಗೆ ಅಪ್ರಾಮಾಣಿಕತೆಯಾಗಿರುತ್ತದೆ. ಅಂತಹ ಕಳಂಕವಷ್ಟೆ ಅಲ್ಲದೆ. ಸರಕುಗಳಿಗೆ ಸಲ್ಲಬೇಕಾದ ಯೋಗ್ಯ ಬೆಲೆಯಲ್ಲಿಯೂ ಕೂಡ ಕಡಿತ ಅನುಭವಿಸಬೇಕಾಗುವುದು. ಸಾಮಾನ್ಯವಾಗಿ ಉತ್ತಮ ದರ್ಜೆಯ ಹತ್ತಿಯಲ್ಲಿ ಕೆಳದರ್ಜೆಯ ಹತ್ತಿ ಬೆರಸುವುದು, ಜೋಳ, ಗೋಧಿ, ರಾಗಿ, ಅಕ್ಕಿ ಮುಂತಾದ ಧಾನ್ಯಗಳಲ್ಲಿ ತೂಕ ಹೆಚ್ಚಿಸಲು ಸಣ್ಣ ಕಲ್ಲಿನ ಹರಳುಗಳನ್ನಾಗಲಿ ಅಥವಾ ಬೆಣಚುಕಲ್ಲಿನ ಹರಳುಗಳನ್ನಾಗಲಿ ಬೆರಸುವುದು, ಬೇಳೆಕಾಳುಗಳಾದ ಹೆಸರು, ಹಲಸಂದಿ ಇತ್ಯಾದಿಗಳಲ್ಲಿ ಅದೇ ಬಣ್ಣದ ಅದೇ ಗಾತ್ರದ ಇತರ ಅನಾವಶ್ತಕ ಕಾಳು ಬೆರಸುವುದು, ಮೆಣಸಿನಕಾಯಿಗೆ ನೀರು ಸಿಂಪಡಿಸಿ ಒದ್ದೆ ಮಾಡಿ ಹೆಚ್ಚು ತೂಕ ಬರುವಂತೆ ಮಾಡುವುದು, ಸೇಂಗಾಕ್ಕೆ ಬಕೆಟುಗಟ್ಟಲೆ ನೀರು ಸುರಿದು ಮಾರುವುದು. ಜೀರಿಗೆ, ಬಡಿ ಸೋಪುಗಳಲ್ಲಿ ಹುಲ್ಲು ಕಡ್ಡಿ ಬೆರೆಸುವುದು ಇತ್ಯಾದಿ ಮೋಸಗಾರಿಕೆ ಹಾಗೂ ಕಲಬೆರಕೆ ರೂಪದಲ್ಲಿ ಪರಮಾವಧಿಯಾಗಿರುವುದು. ಇದು ಈ ಶತಮಾನದ ಜಾಣತನದ ಅವಲಕ್ಷಣವಾಗಿ ಗ್ರಾಮಾತರ ಪೇಟೆಯ ಬೆಳವಣಿಗೆಯಲ್ಲಿ ಒಂದು ಘೋರ ಸಮಸ್ಯೆಯಾಗಿ ಪರಿಣಮಿಸಿದೆ. ಇದರ ನಿರ್ಮಾಣವಾಗಿ ಸರಾಸರಿ ಏನೆಲ್ಲಾ ಕ್ರಮಗಳನ್ನು ಕೈಗೆತ್ತಿಕೂಂಡರೂ ಎಷ್ಟೋ ಕಡೆ ಇದು ನಡೆಯುತ್ತಿದೆ.
ಮಾರುಕಟ್ಟೆಯಲ್ಲಿ ಬೆಲೆಗಳನ್ನು ನಿರ್ಧರಿಸುವ ತತ್ವಗಳು
ಸಾಮಾನ್ಯವಾಗಿ ಪೇಟೆಯ ದರ ಅಂದರೆ, ಮಾರಾಟಗಾರರು ಪೇಟಿಯಲ್ಲಿ ಸರಕುಗಳನ್ನು ಮಾರಲು ಒಪ್ಪುವ ದರ ಹಾಗೂ ಖರೀದಿದಾರರು ಸರಕುಗಳನ್ನು ಕೊಂಡುಕೊಳ್ಳಲು ಒಪ್ಪುವುದರ ಎಂಬ ಅರ್ಥದಲ್ಲಿ ಬಳಸಲಾಗುವುದು. ಉತ್ಪಾದಿತ ಸರಕುಗಳ ಬೆಲೆಗಳು ಉತ್ಪಾದಿತರಿಂದಲೇ ನಿರ್ಧರಿಸಲ್ಪಡುತ್ತವೆ. ಬಳಕೆದಾರರು ಆ ಬೆಲೆಗೆ ಯಾವುದೇ ತಕರಾರು ಇಲ್ಲದೆ ಕೊಳ್ಳುತ್ತಾರೆ. ಆದರೆ ಭೂ-ಹುಟ್ಟುವಳಿಗಳ ಮಾರಾಟ ಕಾರ್ಯದಲ್ಲಿ ಈ ಅನುಕೂಲತೆ ಇರುವುದಿಲ್ಲ. ಗ್ರಾಮಾಂತರ ಪ್ರದೇಶದ ಪೇಟೆಗಳು ಭೂ ಹುಟ್ಟುವಳಿಗಳ ಆಗರವಾದುದರಿಂದ ಬೇಡಿಕೆ ಪೂರೈಕೆ ಸಿದ್ದಾಂತದನ್ವಯ ಪೇಟೆಯ ದರ ನಿರ್ಧರಿಲಾಗುವುದು. ಈ ದರ ಕೂಡ ಎಲ್ಲ ಸರಕುಗಳಿಗೆ ಎಲ್ಲ ಕಾಲಕ್ಕೂ ಅನ್ವಯಿಸುವುದಿಲ್ಲ. ಕಾರಣ ಕೆಲವೊಂದು ಸರಕುಗಳು ನಾಶವಾಗುವಂತಹ ಗುಣವನ್ನು ಹೊಂದಿವೆ ಹಾಗೂ ಅತಿ ಕಡಿಮೆ ಅವಧಿಯಲ್ಲಿ ಮಾರಾಟ ಮಾಡಬೇಕಾಗುವುದು. ಇದರಿಂದ ಈ ಸಿದ್ಧಾಂತ ಅವುಗಳಿಗೆ ಅನ್ವಯಿಸುವುದಿಲ್ಲ.
ಗ್ರಾಮಾಂತರ ಪ್ರದೇಶದ ಪೇಟೆಯ ಬೆಲೆ ನಿರ್ಧರಿಸುವ ಬೇಡಿಕೆ ಪೂರೈಕೆ ಸಿದ್ದಾಂತ ಕೂಡ, ರೈತರಿಗೆ ಅಷ್ಟೊಂದು ಅನುಕೂಲವಾಗಿಲ್ಲ. ಕಾರಣ ಭೂ-ಹುಟ್ಟುವಳಿಗಳು ಈಗಾಗಲೇ ವಿವರಿಸಿದಂತೆ ತಮ್ಮದೇ ಆದ ಕೆಲವೊಂದು ಲಕ್ಷಣಗಳನ್ನು ಹೊಂದಿರುವುದರಿಂದ ಋತುವಿಗೆ ತಕ್ಕಂತೆ ಏಕಕಾಲಕ್ಕೆ ಸರಕುಗಳಿಗೆ ಬೇಡಿಕೆ ಇರಲಿ ಅಥವಾ ಬಿಡಲಿ ಪೇಟೆಯನ್ನು ಧುಮುಕುವವು. ಗೋದಾಮುಗಳ ಅಭಾವ ಹಾಗೂ ಇನ್ನಿತರ ಸಮಸ್ಯೆಗಳ ಕಾರಣ ಅವುಗಳನ್ನು ನಿಯಂತ್ರಿಸುವುದು ಕೂಡ ಕಷ್ಟ. ಹೀಗಾಗಿ ಇನ್ನಿತರ ಸಮಸ್ಯೆಗಳ ಕಾರಣ ಅವುಗಳನ್ನು ನಿಯಂತ್ರಿಸುವುದು ಕೂಡ ಕಷ್ಟ. ಹೀಗಾಗಿ ಈ ಕಾಲದಲ್ಲಿ ಬೇಡಿಕೆ ಮೀರಿದ ಪೂರೈಕೆಯಿಂದ ಬೆಲೆಗಳು ಪೂರ್ತಿ ಕುಸಿದು ಭೂ ಹುಟ್ಟುವಳಿದಾರರಿಗೆ ಹಾನಿ ಉಂಟಾಗುವುದು. ಅಲ್ಲದೆ ಸಣ್ಣ ಪ್ರಮಾಣದ ಉತ್ಪಾದನೆ ಕೂಡ ಬೆಲೆ ನಿರ್ಧರಿಸುವಲ್ಲಿ ರೈತನ ಹಿಡಿತವನ್ನು ಕಡಿಮೆ ಮಾಡುವುದು. ಇನ್ನು ಸರಕುಗಳ ಪ್ರಮಾಣೀಕರಣ ಹಾಗೂ ವರ್ಗಿಕರಣ (Standardisation & Grading) ಮಾಡದೇ ಇದ್ದುದರಿಂದ ಹಾಗೂ ಉತ್ಪಾದಿತರ ಸಂಘಟನೆಯ ಅಭಾವ ರೈತನ ಈ ಅನಾನುಕೂಲತೆಗೆ ಪುಷ್ಟಿ ನೀಡುವುದು.
ಇದಲ್ಲದೆ ಗ್ರಾಮಾಂತರ ಪ್ರದೇಶದ ಪೇಟೆಯ ಬೆಲೆ ನಿರ್ಧಾರದಲ್ಲಿ ಇತರ ಮಾರುಕಟ್ಟೆಯ ಬೆಲೆಗಳು ತಮ್ಮದೇ ಆದ ಯಾವ ಪ್ರಭಾವವನ್ನು ಬೀರಲಾರವು ಕೊಳ್ಳುವವರಿಗೆ ಈ ಮಾಹಿತಿ ಇದ್ದರೂ ಮಾರಾಟ ಮಾಡುವವರಿಗೆ ಅದರ ಕಲ್ಪನೆ ಇಲ್ಲದ್ದರಿಂದ ಕೇವಲ ಸ್ಥಳೀಯ ಪೇಟೆಯ ಆ ದಿನದ ಬೇಡಿಕೆ ಪೂರೈಕೆಯ ಮೇಲೆ ಬೆಲೆ ನಿರ್ಧರಿಸಲಾಗುವುದು. ಆದರೆ ಕೈಗಾರಿಕೆ ಉದ್ದಿಮೆಗಳ ಉತ್ಪಾದಿತ ಸರಕುಗಳ ಬೆಲೆ ನಿರ್ಧರಿಸುವಾಗ ಇಡೀ ದೇಶದಲ್ಲಿಯ ಆ ವರ್ಷದ ಪೂರೈಕೆ. ಬೇಡಿಕೆಗಳನ್ನು ಅನುಲಕ್ಷಿಸಿ ಬೆಲೆ ನಿರ್ಧರಿಸಲಾಗುವುದು. ಹೀಗಾಗಿ ಇತರ ಮಾರುಕಟ್ಟೆಯ ಬೆಲೆಗಳ ಮಾಹಿತಿ ಅಭಾವ ಭೂ ಹುಟ್ಟುವಳಿದಾರರ ಪರ ಬೆಲೆಗಳು ನಿರ್ಧಾರವಾಗುವಲ್ಲಿ ಅಡ್ಡಿಯನ್ನುಂಟ್ಟು ಮಾಡುವವು.
ಇತರ ಹಲವಾರು ಸರಕುಗಳು ತಮ್ಮ ಗುಣ ಲಕ್ಷಣಗಳಿಗೆ ಅನುಸರಿಸಿ ಬೇಡಿಕೆ ಪೂರೈಕೆ ಸಿದ್ಧಾಂತದ ಚೌಕಟ್ಟಿನಲ್ಲಿ ಸಿಲುಕದೆ ತಮ್ಮ ಬೆಲೆಗಳನ್ನು ನಿರ್ಧರಿಸಿಕೊಳ್ಳುವುವು. ಸಾಮಾನ್ಯವಾಗಿ ನಾಶವಾಗುವಂತಹ ಸರಕುಗಳಾದ ತರಕಾರಿ ಕಾಯಿಪಲ್ಲೆಗಳು. ಹಾಲು,, ಮೊಸರು, ಬೆಣ್ಣೆ, ಆಡು, ಕುರಿಮಾಂಸ, ದನದ ಮಾಂಸ ಮುಂತಾದವುಗಳನ್ನು ನಿಶ್ಚಿತ ಪಡಿಸಿದ ವೇಳೆಯಲ್ಲಿ ಮಾರಾಟ ಮಾಡಬೇಕಾದ್ದರಿಂದ ಅವು ಯೋಗ್ಯ ಬೆಲೆಗಳನ್ನು ಪಡೆಯದೆ ಹೋಗುವವು. ಅಲ್ಲದೆ ಈ ನಾಶವಾಗುವಂತಹ ಸರಕುಗಳನ್ನು ಅತಿ ಕಡಿಮೆ ವೇಳೆಯಲ್ಲಿ ಮಾರಾಟ ಮಾಡಬೇಕಾದ್ದರಿಂದ ಬೇಡಿಕೆಯನ್ನು ಗಣನೆಗೆ ತೆಗೆದುಕೊಳ್ಳುವುದು. ಬೇಡಿಕೆ ಹೆಚ್ಚಿಸುವುದಗೋಸ್ಕರ ಕಡಿಮೆ ಬೆಲೆಗೆ ಮಾರಾಟ ಮಾಡಾಬೇಕಾಗುವುದು. ಇಷ್ಟಾದರೂ ಸಹಿತ ಕೆಲವೊಂದು ಸರಕುಗಳಿಗೆ ಅನಾಸಕ್ತ ಬೇಡಿಕೆ ಇರುವುದರಿಂದ ಬೆಲೆಗಳ ಇಳಿತ ಕೊಳ್ಳುವವರ ಮೇಲೆ ಯಾವುದೇ ಪರಿಣಾಮ ಬೀರದೆ ನಾಶವಾಗುವಂತಹ ಸರಕುಗಳು ನಾಶವಾಗಿ ಹೋಗುವ ಹೊರತು ಬೇಡಿಕೆ ಹೆಚ್ಚುವುದಿಲ್ಲ. ಆದರೆ ಈ ರೀತಿ ಕೈಗಾರಿಕೆ ಉದ್ದಿಮೆಗಳ ಉತ್ಪಾದಿತ ವಸ್ತುಗಳ ಸಂದರ್ಭದಲ್ಲಿ ಸಂಭವಿಸದು. ಈ ಸಾಮಾಜಿಕ ತಾಕಲಾಟ ಕೂಡ ಗ್ರಾಮಾಂತರ ಪ್ರದೇಶದ ಪೇಟೆಯಲ್ಲಿಯ ಬೆಲೆಗಳ ನಿರ್ಧಾರ ಮಾರಾಟಗಾರರ ಪರ ಸಲ್ಲದು.
ಇನ್ನು ಕೆಲವೊಂದು ಸಲ ರಾಜಕೀಯ ಕೂಡ ಇದರಲ್ಲಿ ಮಧ್ಯ ಪ್ರವೇಶಿಸಿ ಪರಿಸ್ಥಿತಿಯನ್ನು ಇನ್ನಷ್ಟು ಹದಗೆಡಿಸುವುದು. ದವಸ ಧ್ಯಾನ್ಯಗಳನ್ನು ಒಂದು ಜಿಲ್ಲೆಯಿಂದ ಇನ್ನೊಂದು ಜಿಲ್ಲೆಗೆ, ಒಂದು ರಾಜ್ಯದಿಂದ ಇನ್ನೊಂದು ರಾಜ್ಯಕ್ಕೆ ಸಾಗಿಸಬಾರದು ಎಂಬ ಸರ್ಕಾರದ ಪ್ರಾದೇಶಿಕ ಸಾಗಾಣಿಕೆಯ ನಿರ್ಬಂಧ ಬಳಕೆದಾರರ ಹಾಗೂ ಬೆಲೆಗಳ ನಿಯಂತ್ರಣದ ದೃಷ್ಟಿಯಿಂದ ಅನುಕೂಲವಾದರೂ, ಮಾರಾಟಗಾರ ರೈತರ ವಿರುದ್ಧವಾದ ನಿರ್ಧಾರ, ಸರ್ಕಾರ ರೈತರ ಸರಕುಗಳಿಗೆ ನಿಗದಿ ಪಡಿಸಿದ ಬೆಲೆಗಳನ್ನು ನಿರ್ಧರಿಸುತ್ತದೆ. ಆದರೆ ಪ್ರತ್ಯಕ್ಷ ಕಾರ್ಯಾಚರಣೆಯಲ್ಲಿ ಅದು ಎಲ್ಲ ಸರಕುಗಳಿಗೆ ಸಲ್ಲದ ಗೊತ್ತುವಳಿ ಮಂಡಿಸುತ್ತದೆ. ಹೀಗಾಗಿ ರೈತರಿಗೆ ನ್ಯಾಯ ದೊರಕಿಸುವುದರಲ್ಲಿ ಸರಕಾರವೇ ರೈತನಿಗೆ ಅನ್ಯಾಯವೆಸಗುವುದು. ಸರ್ಕಾರದ ಈ ನಿರ್ಧಾರ ಬಳಕೆದಾರರಿಗೆ ಸ್ವಲ್ಪ ಅನುಕೂಲ ಮಾಡಿಕೊಟ್ಟರೂ ಹೆಚ್ಚಿನ ಲಾಭವು ದಲ್ಲಾಳಿಗಳ ಜೇಬಿಗೆ ಸಲ್ಲುವಂತೆ ಮಾಡುವದು.
ಸ್ವಾತಂತ್ರ್ಯ ದೊರೆತು ೫೩ ವರ್ಷಗಳು ಸಂದರೂ ಸಹಿತ ಗ್ರಾಮಾಂತರ ಪ್ರದೇಶದಲ್ಲಿ ಬೆಲೆ ನಿರ್ಧರಿಸುವ ಬೇಡಾಡಿಕೆ ಪದ್ದತಿ (Bargaining System) ಕಡಿಮೆ ಆಗಿಲ್ಲ. ಸಣ್ಣ ಪ್ರಮಾಣದಲ್ಲಿ ಉತ್ಪಾದಿಸಲ್ಪಡುವ ನೂರರ ನಲವತ್ತರಷ್ಟು ಭಾಗ ಸರಕು ಈ ಪದ್ಧತಿಯಿಂದಲೇ ಮಾರಲ್ಪಡುವುದು. ಇಲ್ಲಿ ಬೆಲೆಗಳು ಬಳಕೆದಾರರ ಪರ ನಿರ್ಧಾರವಾಗುವವು. ಕಾರಣ ಇಲ್ಲಿ ಹಲವಾರು ಸರಕುಗಳಿಗೆ ಬೇಡಿಕೆ ಅನಾಸಕ್ತವಾದ್ದರಿಂದ ಈ ಹೊತ್ತುಕೊಳ್ಳಬೇಕೆಂಬ ಹಂಬಲ ಬಳಕೆದಾರರಿಗೆ ಇರುವುದಿಲ್ಲ. ಆದರ ಮಾರಾಟ ಮಾಡುವವರಿಗೆ ವೇಳೆ ಅಭಾವ ಅಲ್ಲದೆ ಪೇಟೆಗೆ ಬಂದಾಗ ಹೊಲದಲ್ಲಿ ದನಕರುಗಳನ್ನು ಮೇಯಿಸುವದು,ನೀರು ಕುಡಿಸುವದು. ಇನ್ನಿತರ ಹೊಲದಲ್ಲಿಯ ಕಸಬುಗಳ ಕಡೆಗೆ ಆತನ ಲಕ್ಷ್ಯ ಕೇಂದ್ರೀಕೃತವಿರುವುದು. ಹೀಗಾಗಿ ಬೇಡಾಡಿಕೆ ಪದ್ಧತಿಯಲ್ಲಿ ರೈತ ವೇಳೆಯ ಅಭಾವದಿಂದ ಮತ್ತು ಸಮಸ್ಯೆಗಳ ತಾಕಲಾಟದಲ್ಲಿ ಬೆಲೆಗಳನ್ನು ನಿರ್ಧರಿಸುವಾಗ ತನ್ನ ಪೂರ್ತಿ ಹಿಡಿತವನ್ನು ಕಳೆದುಕೊಳ್ಳುವನು ಮತ್ತು ದೊರೆತ ಬೆಲೆಗೆ ಮಾರಾಟ ಮಾಡುವನು. ತರಕಾರಿ ಕಾಯಿಪಲ್ಲೆ ಹಾಲು, ಮೊಸರು, ಮೊಟ್ಟೆ ಮತ್ತು ಇನ್ನಿತರ ನಾಶವಾಗುವಂತಹ ಸರಕುಗಳನ್ನು ಸಂಗ್ರಹಿಸುವ ಆಧುನಿಕ ಸೌಲಭ್ಯಗಳಾದ ಶೀತ-ಗೃಹಗಳು (Cold Storage) ಲಭ್ಯವಿಲ್ಲದ್ದರಿಂದ ಹೇಗಾದರೂ ಮಾಡಿ ಈ ವಸ್ತುಗಳನ್ನು ಮಾರಾಟ ಮಾಡಲೇಬೇಕಾದ್ದರಿಂದ ಬೆಲೆಗಳು ರೈತನ ಪರ ನಿರ್ಧಾರವಾಗದೇ ಬಳಕೆದಾರರ ಪರ ನಿರ್ಧಾರವಾಗುವವು. ಅನಿವಾರ್ಯವಾಗಿ ಈ ಅನ್ಯಾಯವನ್ನು ಭೂ-ಹುಟ್ಟುವಳಿದಾರರು ಸಹಿಸಬೇಕಾಗಿದೆ. ಇದರಿಂದ ಬಹಳಷ್ಟು ಸಲ ರೈತ ಉತ್ಪಾದಿತ ಖರ್ಚನ್ನು ಕೂಡ ಮರಳಿ ಪಡೆಯಲಾರ. ಈ ಜೂಜಾಟದಿಂದ ರೈತರ ಬಿಡುಗಡೆ ಮಾಡದ ಹೊರತು ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಮಹತ್ವ ಹೆಚ್ಚಿಸಲಾಗದು.
ಪರಿಹಾರ
ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಅಭಿವೃದ್ಧಿ ದೃಷ್ಟಿಯಿಂದ ಇತ್ತೀಚೆಗೆ ಸುವ್ಯವಸ್ಥಿತ ಹಾಗೂ ನಿಯಂತ್ರಿತ ಮಾರುಕಟ್ಟೆ ಮತ್ತು ವ್ಯಾಪಾರಿ ಸಹಕಾರಿ ಸಂಸ್ಥೆಗಳ (Co-operative Marketing) ಸ್ಥಾಪನೆ ದಿಟ್ಟ ಹೆಜ್ಜೆಗಳಾಗಿವೆ. ಆದರೂ ಅವು ಇನ್ನೂ ಅಪೇಕ್ಷಿಸಿತ ಫಲ ನೀಡಿಲ್ಲ. ಹೀಗಾಗಿ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಯ ಅಭಿವೃದ್ಧಿ ಸಮಸ್ಯೆ ಅನಿರ್ಧಾರಿತ ಸಮಸ್ಯೆಯಾಗಿ ಉಳಿದಿದೆ. ಇದಕ್ಕೆ ಕೇವಲ ಸರ್ಕಾರ ಮಾತ್ರ ಕಾರಣವಲ್ಲ. ಮುಖ್ಯವಾಗಿ ಉತ್ಪಾದಿತರ, ಬಳಕೆದಾರರ ಮತ್ತು ದಲ್ಲಾಳಿಗಳ ದೃಷ್ಟಿಕೋನ ಬದಲಾಗಬೇಕು. ಬಳಕೆದಾರರು ಯಾವತ್ತೂ ಕೊಳ್ಳುವಾಗ ಅನಾಸಕ್ತಿ ತೋರಿಸುವುದನ್ನು ತಪ್ಪಿಸಬೇಕು. ಸಾಮಾನ್ಯವಾಗಿ ಈ ಗ್ರಾಮಾಂತರ ಪ್ರದೇಶದ ಪೇಟೆಯಲ್ಲಿ ದಲ್ಲಾಳಿಗಳು ಸಾಧ್ಯವಿದ್ದಷ್ಟು ಅತೀ ಹೆಚ್ಚು ಲಾಭ ಗಳಿಸುವ ಪ್ರವೃತ್ತಿ ಬದಲಾಗಬೇಕು. ಆದರೆ ಇವೆಲ್ಲ ತಕ್ಷಣ ಬದಲಾಗುವ ಲಕ್ಷಣಗಳು ಬಹಳ ಕಡಿಮೆ.
ಮೂವತ್ತು ಸಾವಿರಕ್ಕೂ ಹೆಚ್ಚಾಗಿರುವ ಗ್ರಾಮಾಂತರ ಪೇಟೆಗಳಲ್ಲಿ ಬಹುಪಾಲು ಪೇಟೆಗಳು ಇತ್ತೀಚೆಗೆ ಮಾರಾಟ ಕಾರ್ಯಕಲಾಪಗಳಿಗಾಗಿ ತಮ್ಮದೇ ಆದ ನೀತಿ ನಿಯಮಗಳನ್ನು ರೂಪಿಸಿಕೂಂಡು ಸುವ್ಯವಸ್ಥಿತ (organised) ಪೇಟೆಯಂತೆ ಕಾರ್ಯ ನಿರ್ವಹಿಸುತ್ತಿವೆ. ಆದರೆ ಈ ಎಲ್ಲ ಪೇಟೆಗಳಲ್ಲಿ ಎಲ್ಲರೂ ಕಟ್ಟುನಿಟ್ಟಾಗಿ ನಿಯಮಗಳನ್ನು ಪಾಲಿಸುತ್ತಿಲ್ಲ. ಹೀಗಾಗಿ ಈ ಪೇಟೆಗಳಿಂದ ಅಪೇಕ್ಷಿಸಿದ ಫಲ ದೊರೆಯಲಾರದೆ ಉಳಿದಿದೆ. ಅಲ್ಲದೆ ಮಾರಾಟ ಕಾರ್ಯದಲ್ಲಿ ಉತ್ಪಾದಿತರ ದೃಷ್ಟಿ ಬದಲಾವಣೆ ಅತಿ ಪ್ರಾಮುಖ್ಯ. ಆದರೆ ಈ ಎಲ್ಲ ಸೌಲಭ್ಯಗಳನ್ನು ಒದಗಿಸಿದರೂ ಕೂಡ ಸುಗ್ಗಿಯ ನಂತರ ಸರಕುಗಳನ್ನು ಮನೆಗೆ ತರದೆ ಅಥವಾ ಸ್ವತಃ ಪೇಟೆಗೆ ಸಾಗಿಸದೆ ಹೊಲದಲ್ಲಿಯೆ ಮಾರಾಟ ಮಾಡುವುದನ್ನು ಇನ್ನೂ ಬಿಟ್ಟಿಲ್ಲ್ಲ. ದಲ್ಲಾಳಿಗಳಿಗೆ ಹುಲುಸಾಗಿ ಬೆಳೆದು ನಿಂತ ಧಾನ್ಯದ ಪೈರನ್ನೇ ಇಂತಿಷ್ಟು ಹಣಕ್ಕೆ ಅಂತಾ ಮಾರಾಟ ಮಾಡುವುದನ್ನು ತಪ್ಪಿಸಲಾಗಿಲ್ಲ. ಈ ರೀತಿಯಲ್ಲೆ ಹಣ್ಣು-ಹಂಪಲು, ಹೂ-ಕಾಯಿಗಳನ್ನು ಮಾರುವುದು ತುಂಬ ಕಂಡು ಬರುತ್ತದೆ. ಬಾಳೆಹಣ್ಣಿನ ತೋಟವನ್ನಾಗಲಿ, ದ್ರಾಕ್ಷಿ ಹಣ್ಣಿನ ತೋಟವನ್ನಾಗಲಿ ಇನ್ನಿತರ ಪೇರಲ, ಗೋಡಂಬಿ, ಮಾವಿನ ಹಣ್ಣು ಹಾಗೂ ಹೂದೋಟವನ್ನು ಕೂಡ ಬೇಡಿಕೆಯಿಂದ ಹಳ್ಳಿಯ ಹಿರಿಯರ ಸಮಕ್ಷಮ ನಿಗದಿಪಡಿಸಿದ ಮೊತ್ತಕ್ಕೆ ಮಾರುವುದು ವಾಡಿಕೆಯಾಗಿದೆ. ಇದರಲ್ಲಿ ಕಷ್ಟಪಟ್ಟ ಉತ್ಪಾದಿತ ರೈತನಿಗೆ ಸಲ್ಲಬೇಕಾದ ಲಾಭ ದಲ್ಲಾಳಿಯ ಜೇಬಿಗೆ ಸೇರುವುದು. ಇದನ್ನು ತಪ್ಪಿಸಬೇಕು. ಇನ್ನೂ ಸಾವಿರಾರು ಸುವ್ಯವಸ್ಥಿತ ಅಥವಾ ನಿಯಂತ್ರಿತ ಮಾರುಕಟ್ಟೆಗಳನ್ನು ಸ್ಥಾಪಿಸಿದಾದರೂ ಸ್ವತಃ ರೈತರ ದೃಷ್ಟಿ ಬದಲಾಗದು. ಆತ ನಿಯಂತ್ರಿತ ಮಾರುಕಟ್ಟೆಯಿಂದಲೇ ತನ್ನ ಸರಕುಗಳನ್ನು ಮಾರುವೆ ಎಂಬ ಆತ್ಮವಿಶ್ವಾಸ ತಳೆಯದ ಹೊರತು, ಗ್ರಾಮಾಂತರ ಪ್ರದೇಶದ ಬೆಳವಣಿಗೆ ಅಸಾಧ್ಯ. ಇನ್ನು ತನ್ನ ಹಣಕಾಸಿನ ತೊಂದರೆಗೋಸ್ಕರ ಹಳ್ಳಿಯ ಸಾಹುಕಾರರ ಅಥವಾ ಸ್ಥಾನಿಕ ದಲ್ಲಾಳಿಗಳ ಹಿಡಿತದಲ್ಲಿ ಸಿಲುಕಿಕೊಳ್ಳುವ ಈ ರೈತರನ್ನು ಜೀತದಾಳು ವಿಮುಕ್ತಿಯಂತೆ ಖಾಸಗಿ ಲೇವಾದೇವಿದಾರರ ಹಿಡಿತದಿಂದ ವಿಮುಕ್ತಿ ಮಾಡುವುದು ತುಂಬಾ ಅತ್ಯವಶ್ಯ. ಈ ದಿಶೆಯಲ್ಲಿ ಇತ್ತೀಚೆಗೆ ಸಹಕಾರಿ ಸಂಘಗಳು ಸರಕಾರದಿಂದ ಹಣದ ನೆರವು ಪಡೆದು ಸಾಲ ವಿತರಣೆ ಮಾಡುತ್ತಿರುವುದು ಗಮನಾರ್ಹ. ಆದರೆ ಈ ಸಂಘಗಳು ನೀಡುತ್ತಿರುವ ಸಾಲದ ಮೊತ್ತ ತೀರ ಕಡಿಮೆ. ಈ ಸಾಲ ರೈತನ ಯಾವುದೊಂದು ಸಮಸ್ಯೆಯನ್ನೂ (ಬಿತ್ತನೆ ಬೀಜ ಕೊಳ್ಳುವುದಾಗಲಿ, ಗೊಬ್ಬರ ಕೊಳ್ಳುವುದಾಗಲಿ) ಬಗೆಹರಿಸದು. ಹೀಗಾಗಿ ಈ ಪ್ರಯತ್ನ ವಿಫಲವಾಗಿದೆ. ಅಷ್ಟೇ ಅಲ್ಲ ರೈತನಿಗೆ ಹೆಚ್ಚಿನ ಅನಾನುಕೂಲತೆ ಒಡ್ಡಿದೆ. ಕಾರಣ ರೈತರು ಈ ಸಂಘಸಂಸ್ಥೆಗಳಿಂದ ದೊರೆಯುವ ಸಾಲ ಸೌಲಭ್ಯವನ್ನು ಪಡೆಯುವುದಲ್ಲದೆ ಮತ್ತೆ ಸ್ಥಳೀಯ ಸಾಹುಕಾರರಿಂದಲೂ ಸಾಲ ಪಡೆದು ತೀರಿಸಲಾಗದ ಸಾಲದ ಹೊರೆಗೆ ಈಡಾಗುವರು. ಅಲ್ಲದೆ ಸಾಮಾನ್ಯವಾಗಿ ಈ ಸಹಕಾರಿ ಸಂಸ್ಥೆಗಳು ಹೆಚ್ಚಾಗಿ ಬಾವಿ ತೋಡುವುದಕ್ಕೋಸ್ಕರ ಸಾಲ ಸೌಲಭ್ಯ ಒದಗಿಸುವುದು ತುಂಬ ರೂಢಿ. ಅದಕ್ಕಾಗಿ ಸಹಕಾರಿ ಸಂಘ ಸಂಸ್ಥೆಗಳು ಕೇವಲ ಬಾವಿ ತೋಡುವುದಕ್ಕೋಸ್ಕರ ಮಾತ್ರ ಸಾಲ ಸೌಲಭ್ಯ ಒದಗಿಸದೆ, ಅವಶ್ಯಕತೆ ಇರುವ ಎಲ್ಲ ರೈತರಿಗೆ ಅವರವರ ಯೋಗ್ಯತೆ ಪ್ರಭಾವ ನೋಡದೆ, ಎಕರೆಗೆ ಇಂತಿಷ್ಟು ಸಾಲ, (ಆ ಹಣ ಅಷ್ಟು ಎಕರೆ ಬೇಸಾಯಕ್ಕೆ ಸಾಕಾಗುವಂತೆ) ಎಂದು ಹಣದ ಸೌಲಭ್ಯ ನೀಡಬೇಕು.
ಈ ಸಂದರ್ಭದಲ್ಲಿ ರೈತರು ಪಡೆದ ಸಾಲ ದುರುಪಯೋಗ ಪಡಿಸಿಕೊಳ್ಳುತ್ತಾರೆ ಎಂಬ ದೂರು ಸತ್ಯಕ್ಕೆ ಸಮೀಪವಾಗಿಯೇ ಇರುತ್ತದೆ. ಕೇವಲ ರೈತರನ್ನು ಮಾತ್ರ ಅದಕ್ಕೆ ಹೊಣೆಗಾರನನ್ನಾಗಿ ಮಾಡುವುದು ಅನುಚಿತ. ಸಹಕಾರಿ ಸಂಘಗಳ ಸಾಲ ವಿತರಣೆಯ ಪದ್ಧತಿಯಲ್ಲಿಯೂ ಕೂಡ ಲೋಪದೋಷಗಳಿವೆ. ಆದರೂ ಇತ್ತೀಚಿಗೆ ಈ ಸಹಕಾರಿ ಸಂಘ ಸಂಸ್ಥೆಗಳು ಹಣದ ರೂಪಪದಲ್ಲಿ ಸಾಲ ನೀಡದೆ ಬಿತ್ತನೆಯ ಬೀಜಗಳನ್ನು ಗೊಬ್ಬರವನ್ನು ಪೂರೈಸಿ ಹಣದ ದುರುಪಯೋಗ ತಪ್ಪಿಸಿವೆ. ಇಂತಹ ವಿತರಣಾ ಪದ್ಧತಿಯಲ್ಲಿಯೂ ಕಲಬೆರಕೆ ಎಂಬ ದೂರು ಕೇಳಿ ಬರುತ್ತಿದೆ. ಅದನ್ನು ಯೋಗ್ಯ ನಿಯಂತ್ರಣದಿಂದ ತಡೆಗಟ್ಟಬೇಕಾಗಿದೆ.
ಇನ್ನೂ ಸ್ಥಾನಿಕ ಪೇಟೆಯಲ್ಲಿಯ ಸಣ್ಣ ಪ್ರಮಾಣದ ಮಾರಾಟವನ್ನು ರೈತರು ಸ್ವತಃ ತಪ್ಪಿಸಿ ಸಹಕಾರಿ ಸಂಘಗಳಿಂದ ಸ್ಥಾಪಿತವಾದ ಸುವ್ಯವಸ್ಥಿತ ಮಾರುಕಟ್ಟೆಗಳ ಮುಖಾಂತರ ಮಾರುವುದನ್ನು ನಿರ್ಧರಿಸಿದ್ದಾರೆ. ಇದರಿಂದ ಎಲ್ಲಾ ಸಣ್ಣ ಪ್ರಮಾಣದ ಸರಕುಗಳನ್ನು ಒತ್ತಟ್ಟಿಗೆ ಸೇರಿಸಿ ಕಡಿಮೆ ಖರ್ಚಿನಲ್ಲಿ ಪ್ರಾಮಾಣಿಕ ವರ್ಗೀಕರಣ ಮಾಡುವುದು ಸಾಧ್ಯವಾಗುವುದು. ಹೀಗಾಗುವುದರಿಂದ ಯೋಗ್ಯ ಸರಕುಗಳಿಗೆ ಯೋಗ್ಯ ಬೆಲೆ ದೊರೆತಂತಾಗುವುದು.
ಅಲ್ಲದೆ ಈ ಸಹಕಾರಿ ಸಂಘ – ಸಂಸ್ಥೆಗಳಿಗೆ ಸರಕಾರದಿಂದ ಹಣದ ನೆರವು ದೊರೆಯುತ್ತಿರುವುದರಿಂದ, ಸರಕುಗಳಿಗೆ ಬೇಕಾಗುವಂತಹ ಬೇರೆ ಬೇರೆ ತರಹದ ಗೋದಾಮುಗಳನ್ನು ಕಟ್ಟಿಸಿ ಸಂಗ್ರಹಣೆಯ ಸಮಸ್ಯೆಯನ್ನು ಬಗೆಹರಿಸಬಹುದು. ಬೆಳಗಾವಿಯಲ್ಲಿಯ ಕೃಷಿ ಉತ್ಪನ್ನ ಮಾರಾಟ ಸಂಘ – ಸಂಸ್ಥೆ, ಆಲೂಗಡ್ಡೆ, ಬೆಣ್ಣೆ, ಹಾಲು, ಗೆಣಸು ಮುಂತಾದವುಗಳನ್ನು ಬಹುಕಾಲದವರೆಗೆ ನಾಶವಾಗದಂತೆ ಸಂಗ್ರಹಿಸಿಡಲು ಕಟ್ಟಿಸಿದ, ಶೀತ ಗೃಹ (cold storaga) ಒಂದು ಒಳ್ಳೆಯ ನಿದರ್ಶನ. ಅಲ್ಲದೆ ಅದೇ ಸಂಸ್ಥೆ, ಬೆಲ್ಲವನ್ನು ಸಂಗ್ರಹಿಸಲು ಅತ್ಯಾಧುನಿಕವಾಗಿ ಕಟ್ಟಿಸಿದ ಗೋದಾಮು ಹಾಗೂ ಇನ್ನಿತರ ಸರಕುಗಳ ಸಂಗ್ರಹಣೆಗೋಸ್ಕರ ಸೌಲಭ್ಯ ಒದಗಿಸುವ ಇತರ ಗೋದಾಮುಗಳು ಮಾದರಿಯಾಗಿವೆ. ಇಂತಹ ಸೌಲಭ್ಯಗಳನ್ನು ದೇಶದ ಬೇರೆ ಬೇರೆ ಭಾಗಳಲ್ಲಿ ಕಾಣಬಹುದು. ಆದರೂ ಸಹ ಒದಗಿಸುತ್ತಿರುವ ಸಂಗ್ರಹಣೆಯ ಸೌಲಭ್ಯದ ಪ್ರಮಾಣದ ಅಪೇಕ್ಷಿತ ಪ್ರಮಾಣಕ್ಕಿಂತ ಬಹಳಷ್ಟು ಕಡಿಮೆಯಾಗಿದೆ. ಇದನ್ನು ಹೆಚ್ಚಿಸುವುದು ಅತೀ ಪ್ರಾಮುಖ್ಯ ಇದಲ್ಲದೆ ಶೀತ-ಗೃಹದಂತಹ ಸೌಲಭ್ಯಗಳು ಪಟ್ಟಣಕ್ಕೆ ಮಾತ್ರ ಸೀಮಿತವಾಗಿವೆ. ಅವುಗಳನ್ನು ಗ್ರಾಮಾತರ ಪ್ರದೇಶಕ್ಕೆ ವಿಸ್ತರಿಸುವುದು ತೀರ ಅವಶ್ಯ.
ಇತ್ತೀಚೆಗೆ ರಾಜ್ಯ ಸರಕಾರವು ಬೆಂಗಳೂರಿನ ಸಮೀಪದ ಯಲಹಂಕದಲ್ಲಿ “ರೈತರ ಸಂತೆ” ಎನ್ನುವ ಆಧುನಿಕ ರೀತಿಯ ಮಾರುಕಟ್ಟೆ ವ್ಯವಸ್ಥೆಯನ್ನು ನಿರ್ಮಿಸಿದೆ. ರೈತರೇ ತಾವು ಬೆಳೆದ ಬೆಳೆಯನ್ನು ತಂದು ತಾವೇ ವ್ಯಾಪಾರ ಮಾಡಿ ಅಧಿಕ ಲಾಭ ಪಡೆಯುವಂತೆ ಮಾಡಿದೆ. ಇದರಿಂದ ಯಾವ ಮಧ್ಯಸ್ಥಗಾರನಿಗೂ ರೈತರಲ್ಲಿ ಗೊಂದಲ ಸೃಷ್ಟಿಸಲು ಅಥವಾ ಮೋಸ ಮಾಡಲು ಸ್ಥಳಾವಕಾಶವಿರುವುದಿಲ್ಲ.
ಈ ಸುಸಜ್ಜಿತ ಮಾರುಕಟ್ಟೆಗಳು ಅದರಲ್ಲಿಯೂ ಹೆಚ್ಚಾಗಿ ಸಹಕಾರಿ ಸಂಘ ಸಂಸ್ಥೆಗಳು ಗ್ರಾಮಾಂತರ ಪ್ರದೇಶದಲ್ಲಿಯ ಮಾರಾಟ ಕಾರ್ಯಕಲಾಪಗಳಲ್ಲಿ ಹೆಚ್ಚಿನ ಪಾತ್ರ ವಹಿಸುತ್ತಿವೆ. ಇದರಿಂದ ತೂಕ ಅಳತೆಗಳಲ್ಲಿಯ ಮೋಸಗಾರಿಕೆ, ಸ್ಥಾನಿಕ ಪೇಟೆಯಲ್ಲಿ ದಲ್ಲಾಳಿಗಳಿಗೆ ಮಾಡಬೇಕಾದ ಅನಿವಾರ್ಯ ಮಾರಾಟ, ಪೇಟೆಯ ಅತಿಯಾದ ಖರ್ಚನ್ನು ಸ್ವಲ್ಪ ಪ್ರಮಾಣದಲ್ಲಿ ತಪ್ಪಿಸಿವೆ. ಆದರೂ ಈ ಸುಸಜ್ಜಿತ ಮಾರುಕಟ್ಟೆಗಳ ಕಾರ್ಯವ್ಯಾಪ್ತಿ ತಮ್ಮದೇ ಆದ ಹಲವರು ಕುಂದುಕೊರತೆಗಳ ಕಾರಣ (ಗೋದಾಮುಗಳ ಕೊರತೆವೇಳೆಗನುಸರಿಸಿ ನಿಯಮಿತವಾಗಿ ಸರಕಾರದಿಂದ ಹಣದ ಪೂರೈಕೆಯಲ್ಲಿ ವಿಳಂಬ, ಅಡೆತಡೆ ಇತ್ಯಾದಿ) ಸಂಕುಚಿತಗೊಂಡಿದೆ. ಅದಕ್ಕಾಗಿ ಇನ್ನು ಹೆಚ್ಚಿನ ಪ್ರಮಾಣದಲ್ಲಿ ಇವುಗಳ ಕಾರ್ಯವ್ಯಾಪ್ತಿ ಹೆಚ್ಚಿಸಬೇಕಾಗಿದೆ.
ಸುವ್ಯವಸ್ಥಿತ ಮಾರುಕಟ್ಟೆಗಳು, ಉತ್ಪಾದಿತರ ಸಂಘಟನೆಯಂತೆ ಕಾರ್ಯ ನಿರ್ವಹಿಸುತ್ತಿವೆ. ಇದರಿಂದ, ಇವುಗಳ ಅನುಪಸ್ಥಿಯಲ್ಲಿ ರೈತರು ಸಹಿಸಬೇಕಾದ ಹಲವಾರು ತರಹದ ಅನ್ಯಾಯ, ಮೋಸಗಾರಿಕೆ ತಪ್ಪಿದಂತಾಗಿದೆ. ಈ ಪೇಟೆಗಳು ದಲ್ಲಾಳಿಗಳಿಗೆ ಲೈಸೆನ್ಸ್ ನೀಡುತ್ತಿವೆ. ಇದರಿಂದ ಅವರ ಕುತಂತ್ರ ಚಟುವಟಿಕೆಗಳು ಹತೋಟಿಯಲ್ಲಿ ಬಂದಿವೆ. ಅಲ್ಲದೆ, ಅವರ ಎಲ್ಲ ವ್ಯವಹಾರ ಕಾರ್ಯಕಲಾಪಗಳು ಕೆಲವೊಂದು ಮಾರುಕಟ್ಟೆಯ ನಿಯಮಗಳಿಗೆ ಬದ್ಧವಾದ್ದರಿಂದ (ಸರಕುಗಳನ್ನು ಇಂತಿಷ್ಟು ದಿವಸಗಳಲ್ಲಿ ಪಡೆಯುವುದು, ಹಣ ಪಾವತಿ ಮಾಡುವುದು ಇತ್ಯಾದಿ) ಪೂರ್ತಿ ನಿಯಂತ್ರಣದಲ್ಲಿವೆ. ಈ ಮಾರುಕಟ್ಟೆಗಳು ಕೊಳ್ಳುವವರಿಂದಲೇ ಕೆಲವೊಂದು ನಿಶ್ಚಿತರೂಪದಲ್ಲಿ (ಪ್ರತಿಶತ ೧, ೧ ೧/೨) ಪೇಟೆಯ ಖರ್ಚನ್ನು ವಸೂಲಿ ಮಾಡುವುದರಿಂದ, ಉತ್ಪಾದಿತರಿಗೆ ಲಾಭವಾಗಿದೆ. ಒಟ್ಟಿನಲ್ಲಿ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳ ಅಭಿವೃದ್ಧಿಗೆ ಹೆಚ್ಚಿನ ಆಸಕ್ತಿ ಕಾಣಿಸುತ್ತಲಿದೆ.
ಸಾರಿಗೆ-ಸಂಪರ್ಕ ಮಾಧ್ಯಮಗಳು ಕೂಡ ಇತ್ತೀಚೆಗೆ ಗ್ರಾಮಾಂತರ ಪ್ರದೇಶಕ್ಕೆ ತಮ್ಮ ಕಾರ್ಯಕಲಾಪಗಳನ್ನು ಹಮ್ಮಿಕ್ಕೊಳ್ಳುತ್ತಲಿವೆ. ರೈಲು ಸಾರಿಗೆ ಸಂಪರ್ಕ ಕಲ್ಪಿಸಿ ಕೊಡುವುದು ಅಸಾಧ್ಯವಾಗಿದ್ದರೂ, ರಸ್ತೆ-ಸಾರಿಗೆ ಸಂಪರ್ಕ ಹೆಚ್ಚುತ್ತಿವೆ. ಪ್ರತಿ ಹಳ್ಳಿಗೂ ರಸ್ತೆಯ ಸೌಲಭ್ಯ ಒದಗಿಸುವಲ್ಲಿ ಪ್ರಯತ್ನ ಮಾಡಲಾಗಿದೆ. ಕಚ್ಚಾ ರಸ್ತೆಗಳ ಸೌಲಭ್ಯವಿದ್ದರೂ ವರ್ಷದ ಬಹುಪಾಲು ಕಾಲ ಅವು ಕಾರ್ಯನಿರ್ವಹಿಸುತ್ತಿರುವುದರಿಂದ ಸರಕುಗಳ ಸಾಗಾಣಿಕೆಯಲ್ಲಿ ಅಮೂಲಾಗ್ರ ಬದಲಾವಣೆ ಆಗಿವೆ. ಪರಿಸ್ಥಿತಿಯಲ್ಲಿ ಸುಧಾರಣೆಯತ್ತ ಸಾಗಿದೆ. ಆದರೂ ಮಳೆಗಾಲದಲ್ಲಿ ಹೆಚ್ಚಿನ ಸಾರಿಗೆ ಸಂಪರ್ಕ ತಪ್ಪಿ ಹೋಗುತ್ತಿರುವುದರಿಂದ ಮತ್ತು ಕಚ್ಚಾ ರಸ್ತೆಯಿದ್ದದ್ದಕ್ಕಾಗಿ, ಟ್ರಕ್ಕು ಮಾಲೀಕರು ಕಾರ್ಯನಿರ್ವಹಿಸಲು ಹಿಂಜರಿಯುತ್ತಿರುವುದರಿಂದ ಸಾಗಾಣಿಕೆಯಲ್ಲಿ ವ್ಯತ್ಯಯ ಉಂಟಾಗುವುದು. ಈ ಪರಿಸ್ಥಿತಿಯಲ್ಲಿ ಸುಧಾರಿಸಬೇಕಾಗಿದೆ. ಆದರೆ ಇದು ಹೆಚ್ಚು ಖರ್ಚಿನ ವಿಷಯ. ಆದ್ದರಿಂದ ಇದು ಇಷ್ಟರಲ್ಲಿಯೇ ಅಸಾಧ್ಯ. ಅದನ್ನು ಹಂತ ಹಂತವಾಗಿ ಪೂರೈಸಬೇಕಾಗುವುದು. ಕಾರಣ ಎಲ್ಲ ಕಡೆಗೆ ಸೇತುವೆ ನಿರ್ಮಿಸುವುದಕ್ಕೆ ಆಗಲಿ ಅಥವಾ ಕಚ್ಚಾ ರಸ್ತೆಯನ್ನು ಪಕ್ಕಾರಸ್ತೆಯಾಗಿ ಪರಿವರ್ತಿಸುವಲ್ಲಾಗಲಿ ಸಾವಿರಾರು ಕೋಟಿ ಹಣ ವಿನಿಯೋಗದ ಅವಶ್ಯಕತೆಯಿರುವುದರಿಂದ, ಈ ಕಾರ್ಯ ಹಂತ ಹಂತವಾಗಿಯೇ ಸಾಧ್ಯ. ಎಲ್ಲಾ ಸಮಸ್ಯೆಗಳೂ ಪರಿಹಾರವನ್ನು ಒಮ್ಮೆಲೆ ಪೂರೈಸಲಿಕ್ಕಾಗದು. ಏನೇ ಆದರೂ ಒಂದು ಸ್ಥಳದಿಂದ ಇನ್ನೊಂದು ಸ್ಥಳಕ್ಕೆ ಸರಕುಗಳನ್ನು ಸುರಕ್ಷಿತವಾಗಿ ಹಾಗೂ ಕಡಿಮೆ ಖರ್ಚಿನಿಂದ ಯಾವುದೇ ಅಡೆತಡೆಯಿಲ್ಲದೆ ಸಾಗಿಸಲು ಸಾರಿಗೆ ಸೌಕರ್ಯಗಳ ವ್ಯವಸ್ಥೆ ಚೆನ್ನಾಗಿರಬೇಕು.
ಇನ್ನು ಗ್ರಾಮಾಂತರ ಪ್ರದೇಶಗಳ ಪೇಟೆ ವ್ಯಾಪಾರಿ ಕಾರ್ಯಕ್ಷೇತ್ರ ಹೆಚ್ಚಾಗಬೇಕಾದರೆ, ಅಲ್ಲಿಯ ಉತ್ಪಾದಿತರಿಗೆ ಬೇರೆ ಬೇರೆ ಸ್ಥಳಗಳಿಗೆ ಸರಕುಗಳನ್ನು ಸಾಗಿಸಿ, ಮಾರಾಟ ಮಾಡುವ ಸೌಕರ್ಯ ಕಲ್ಪಿಸಿ ಕೊಡಬೇಕು. ಇದನ್ನು ಕೇವಲ ಸಾರಿಗೆ- ಸಂಪರ್ಕ ಕಲ್ಪಿಸಿ ಕೊಡುವುದರಿಂದ ಮಾಡಲಿಕ್ಕಾಗದು, ಆದರೂ ಕೂಡ ಬೇರೆ ಪೇಟೆಗಳ ಮಾಹಿತಿ ಒದಗಿಸುವುದು ಮುಖ್ಯ. ಸಂಪರ್ಕ ಮಾಧ್ಯಮಗಳು ದಿನೇ ದಿನೇ ಹೆಚ್ಚುತ್ತಿದ್ದರೂ ರೈತರಿಗೆ ಅವುಗಳ ಸದುಪಯೋಗ ದೊರೆಯುತ್ತಿಲ್ಲ. ಪಟ್ಟಣದ ಹಾಗೂ ಇನ್ನಿತರ ಸುವ್ಯವಸ್ಥಿತ ಪೇಟೆಗಳಿಂದ ವಾರಕ್ಕೊಮ್ಮೆ ಧಾರಣೆಪಟ್ಟಿ, ಹಳ್ಳಿಯ ಗ್ರಾಮಪಂಚಾಯಿತಿಗಳಿಗೆ ಅಥವಾ ಸಹಕಾರಿ ಸಂಘಗಳಿಗೆ ಬಂದು ತಲುಪಿ ಅದನ್ನು ಅವರು ನೋಟೀಸ ಬೋರ್ಡ್ ಮೂಲಕ ಬಿತ್ತರಿಸುತ್ತಿದ್ದರೂ ಕೆಲವೊಂದು ಹಳ್ಳಿಯ ಗ್ರಾಮ ಪಂಚಾಯಿತಿಗಳು ವಾರಕ್ಕೆ ಒಂದೆರಡು ಬಾರಿ, ನಿರ್ದಿಷ್ಟ ಪಡಿಸಿದ ವೇಳೆಯಲ್ಲಿ ಪಂಚಾಯಿತಿ ಕಛೇರಿಗಳಲ್ಲಿ ಗ್ರಾಮಲೆಕ್ಕಿಗರ ಮೂಲಕ ಧಾರಣೆ ಪಟ್ಟಿ ಹಾಗೂ ಇತರ ಪೇಟೆಯ ವಿವರ ನೀಡಲು ಅನುವು ಮಾಡುತ್ತಿವೆ. ಈ ಕಾರ್ಯಕ್ರಮ ಎಲ್ಲಾ ಗ್ರಾಮ ಪಂಚಾಯತಿಗಳಲ್ಲಿ ರೈತರಿಗೆ ಅನುಕೂಲವಾಗುವಂತೆ ನಡೆಸಿಕೊಂಡು ಹೋಗುವುದು ಅತ್ಯವಶ್ಯ. ಇನ್ನು ರೇಡಿಯೋ, ದೂರವಾಣಿ, ದೂರದರ್ಶನ ಮಾಧ್ಯಮಗಳನ್ನು ಎಲ್ಲ ರೈತರು ಬಳಸಿಕೊಳ್ಳುವುದು ಅಸಾಧ್ಯ. ಕಾರಣ ಪ್ರತಿಯೊಬ್ಬ ರೈತನ ವರಮಾನ ಈ ಸೌಲಭ್ಯಗಳನ್ನು ಹೊಂದಲು ಅನುವು ಮಾಡಲಾರದು. ಬೇರೆ ಬೇರೆ ಪೇಟೆಗಳಲ್ಲಿ ಸರಕುಗಳ ಆಮದು ಮಾಹಿತಿ, ಶಿಲ್ಕು, ಮಾರಾಟ, ಬೆಲೆ, ಲಾಭದ ಮಿತಿ, ಪೇಟೆಯ ಕಾರ್ಯಕಲಾಪಗಳಲ್ಲಿ ತಮ್ಮದೇ ಆದ ನಿರ್ಣಯ ತೆಗೆದುಕೊಳ್ಳಲು ಬಹಳಷ್ಟು ಅನುಕೂಲಕರವಾಗುವುದು. ಹೀಗಾಗಿ ಈ ದಿಶೆಯಲ್ಲಿ ಸರಕಾರ ಎಲ್ಲ ಹಳ್ಳಿಗರಿಗೆ ಅವಶ್ಯಕ ಪೇಟೆಯ ವರದಿ ಬೇರೆ ಬೇರೆ ಸಂಪರ್ಕ ಸಧನೆಗಳ ಮೂಲಕ ಒದಗಿಸುವುದು ಅತ್ಯಗತ್ಯ.
ಒಟ್ಟಿನಲ್ಲಿ ಗ್ರಾಮಾಂತರ ಪ್ರದೇಶದ ಮಾರುಕಟ್ಟೆಗಳ ಬೆಳವಣಿಗೆ ಹಾಗೂ ಅವುಗಳ ಮಹತ್ವ ಆ ಪೇಟೆಗಳು ಸುವ್ಯವಸ್ಥಿತ ವ್ಯಾಪಾರಿ ಕಾರ್ಯಕಲಾಪಗಳನ್ನು ಕೈಗೊಳ್ಳಲು ಬೇಕಾಗುವ ಸೌಲಭ್ಯಗಳನ್ನು ಹೊಂದುವುದರಲ್ಲಿ ಅಡಗಿದೆ. ಪ್ರಸ್ತುತ ವಿವರಣೆಯಲ್ಲಿ, ಗ್ರಾಮಾಂತರ ಪ್ರದೇಶದ ಪೇಟೆಯಲ್ಲಿ ಹೆಚ್ಚಾಗಿ ಭೂ – ಹುಟ್ಟುವಳಿಗಳ ಮಾರಾಟ ನಡೆಯುತ್ತಿರುವುದರಿಂದ ಅವುಗಳ ಕುರಿತು ಪ್ರತಿಪಾದಿಸಲಾಗಿದ್ದರೂ, ಇವೇ ಸಮಸ್ಯೆಗಳು ಈ ಪೇಟೆಯಲ್ಲಿ ಮಾರಲ್ಪಡುವ ಇತರ ಉತ್ಪಾದಿತ ಸರಕುಗಳಿಗೂ (manufacture) ಅನ್ವಯಿಸುವುದು. ಪಟ್ಟಣ ಪ್ರದೇಶಗಳು ಬೆಳೆಯುತ್ತಿರುವ ಜನಸಂಖ್ಯೆಯೊಂದಿಗೆ, ದೊಡ್ಡ ದೊಡ್ಡ ಕೈಗಾರಿಕೆ ಉದ್ದಿಮೆಗಳೊಂದಿಗೆ ತಮ್ಮದೇ ಆದ ಹಲವಾರು ಸಮಸ್ಯೆಗಳನ್ನು ಎದುರಿಸುತ್ತಿವೆ. ಆದುದರಿಂದ ಸರಕಾರವೂ ಗ್ರಾಮಾಂತರ ಅಭಿವೃದ್ಧಿಗೆ ಹೆಚ್ಚಿನ ಗಮನ ನೀಡುತ್ತಿವೆ. ಹೀಗಾಗಿ ಈ ಪ್ರದೇಶದ ಪೇಟೆಗಳಿಗೆ ಮುಂದೆ ಉಜ್ವಲವಾಗುವ ಭವಿಷ್ಯ ಇದೆ ಎನ್ನಬಹುದು.
ನಮ್ಮ ಗ್ರಾಮಗಳು ಅಂದು ಇಂದು: ೧೦. ಕೊನೆಯದಾಗಿ….
ಇತಿಹಾಸವನ್ನು ಮರೆತವರು ಇತಿಹಾಸ ಸೃಷ್ಟಿಸಲಾರರು ಎನ್ನುವ ಡಾ. ಬಿ. ಆರ್. ಅಂಬೇಡ್ಕರ್ ರವರ ನುಡಿ ಎಷ್ಟು ಸತ್ಯ. ಏಕೆಂದರೆ ಇಂದಿನ ಹಾಗೂ ಅಂದಿನ ಗ್ರಾಮೀಣ ಚಿತ್ರಣವನ್ನು ಇಂದು ತೆಗೆದಿಡಬೇಕೆಂದರೆ ಇತಿಹಾಸ ಪ್ರಜ್ಞೆ ಬಹುಮುಖ್ಯವಾದ ಸಾಧನವಾಗಿ ಗೋಚರಿಸುತ್ತದೆ.
ನಮ್ಮ ರಾಷ್ಟ್ರ ಹಾಗೂ ರಾಜ್ಯಗಳು ಅನೇಕ ಆರ್ಥಿಕ ತೊಂದರೆಯಿಂದ ನರಳುತ್ತಿದೆ. ಈ ಸಮಸ್ಯೆಯನ್ನು ಎದುರಿಸಲು ಕೇಂದ್ರ ಹಾಗೂ ರಾಜ್ಯ ಸರ್ಕಾರಗಳು ಸಮಾಜದ ರಚನಾತ್ಮಕ ಕಾರ್ಯಕ್ರಮಗಳಲ್ಲಿ ವಿಧವಿಧವಾದ ಪ್ರಗತಿಪರ ಯೋಜನೆಗಳನ್ನು ಕೈಗೊಳ್ಳುತ್ತಿದೆ. ಆದರೆ ಇಂದು ಜಾಗತೀಕರಣದ ಪ್ರವಾಹಕ್ಕೆ ಸಿಲುಕಿ ನಮ್ಮ ಬದುಕು ಅನೇಕ ಬದಲಾವಣೆಯನ್ನು ಹೊಂದುತ್ತಿದೆ. ಸದ್ಯಕ್ಕಂತು ಇದನ್ನು ತಪ್ಪಿಸುವುದಕ್ಕೆ ಸಾಧ್ಯವಿಲ್ಲ. ಆದರೆ, ಇಂತಹ ಪ್ರಮುಖವಾದ ಬದಲಾವಣೆಗಳನ್ನು ಆಚರಿಸುವ ಸಂದರ್ಭದಲ್ಲಿ. ನಮ್ಮ ಸಂಪ್ರದಾಯ, ಸಂಸೃತಿ, ವಿಧ್ಯಾಭ್ಯಾಸ, ನಡೆನುಡಿ ಮುಂತಾದ ಸಾಂಸೃತಿಕ ಆಂಶಗಳನ್ನು ಜ್ಞಾಪಕದಲ್ಲಿಟ್ಟಿರಬೇಕು. ಇದನ್ನೆ ಇತಿಹಾಸ ಪ್ರಜ್ಞೆ ಎನ್ನುವುದು. ಗ್ರಾಮೀಣ ಪ್ರದೇಶದ ಜನರ ಸಾಮಾಜಿಕ ಜೀವನದಲ್ಲಿನ ಸ್ಥಾನಮಾನವನ್ನು ಉತ್ತಮಪಡಿಸಬೇಕಾದರೆ, ಅವರ ಆರ್ಥಿಕ ಮಟ್ಟವನ್ನು ಏರಿಸುವುದರ ಜೊತೆಗೆ ಅವರ ಸಾಂಸೃತಿಕ, ನೈತಿಕ, ಶಾರೀರಿಕ ಮತ್ತು ಮಾನಸಿಕ ಮಟ್ಟವನ್ನೂ ಕೂಡ ಪ್ರಮುಖ್ಯವಾಗಿ ಉತ್ತಮಪಡಿಸಬೇಕು. ಈ ಕಾರ್ಯ ಒಂದೆರಡು ವರ್ಷದಲ್ಲಿ ಸಾಧ್ಯವಾಗದ ಮಾತೆಂಬುದು ತಿಳಿದಿರುವ ವಿಷಯವೇ. ಆದರೆ ಈ ಕಾರ್ಯಕ್ಕಾಗಿ ದೀರ್ಘ ವರ್ಷದ ಕಾರ್ಯ ಯೋಜನೆಗಳನ್ನು ಸಿದ್ಧಪಡಿಸಿಕೊಂಡು ಹಂತಹಂತವಾಗಿ ಜಾರಿಗೆ ತಂದು ಯೋಜನೆಯ ಫಲ ಪಡೆಯಬೇಕಾಗುತ್ತದೆ.
ರಾಷ್ಟ್ರವು ೧೦ನೇ ಪಂಚವಾರ್ಷಿಕ ಯೋಜನೆಯ ಪ್ರಮುಖ ಹಂತದಲ್ಲಿದೆ, ಯೋಜನೆಗಳ ಪ್ರಮುಖ್ಯವಾದ ಉದ್ದೇಶವೆಂದರೆ ಗ್ರಾಮೀಣಾಭಿವೃದ್ಧಿ, ಬಡತನ, ನಿರುದ್ಯೊಗ ನಿರ್ಮೂಲನೆ ಹಾಗೂ ವಿದ್ಯಾಪ್ರಚಾರ ಮಾಡುವುದಾಗಿದೆ. ಇವುಗಳ ಜೊತೆಗೆ ಜನರ ಜೀವನಮಟ್ಟವನ್ನು ಉತ್ತಮಗೊಳಿಸುವುದು. ಅದರಲ್ಲಿಯೂ ಆರ್ಥಿಕವಾಗಿ, ಸಾಮಾಜಿಕವಾಗಿ ಹಾಗೂ ಶೈಕ್ಷಣಿಕವಾಗಿ ಹಿಂದುಳಿದ ಗುಂಪುಗಳ ಜೀವನ ಸುಧಾರಣೆಯ ಬಗ್ಗೆ ಹೆಚ್ಚು ಒತ್ತು ಕೊಡುವುದಾಗಿದೆ. ಆದರೆ ನಿಜ ಸ್ಥಿತಿಯೇನೆಂದರೆ ದೇಶದ ಜನಸಂಖ್ಯೆಯ ಬಹುದೊಡ್ಡ ಗುಂಪು ಬಡತನ ರೇಖೆಗಿಂತ ಕೆಳಗೆ ಜೀವನ ನಡೆಸುತ್ತಿರುವುದು. ಅದರಲ್ಲಿ ಹೆಚ್ಚಿನ ಜನರು ಗ್ರಾಮೀಣ ಪ್ರದೇಶದಲ್ಲಿ ವಾಸಿಸುತ್ತಿದ್ದಾರೆ. ಇದುವರೆಗೆ ನಡೆದಿರುವ ಬಹುಪಾಲು ಸಂಶೋಧನ ಅಧ್ಯಯನಗಳ ಪ್ರಕಾರ ಗ್ರಾಮಗಳಲ್ಲಿ ಅಭಿವೃದ್ಧಿ ಕೆಲಸಗಳು, ಸಮುದಾಯವಾರು ಸಮನಾಗಿ ಹಂಚಿಕೆಯಾದಂತೆ ಕಂಡು ಬರುವುದಿಲ್ಲ. ಬದಲಾಗಿ ಗ್ರಾಮೀಣ ಸಾಮಾಜಿಕ ಶ್ರೇಣಿಯು ವಿಸ್ತಾರಗೊಂಡ ಕಾರಣ ಹಲವಾರು ಅಹಿತರ ಪರಿಣಾಮಗಳ ಬೆಳವಣಿಗೆಗೆ ದಾರಿ ಮಾಡಿಕೊಟ್ಟಿದೆ ಎಂದು ತಿಳಿಯಬಹುದಾಗಿದೆ.
ಅಭಿವೃದ್ಧಿ ಹೊಂದುತ್ತಿರುವ ಸಮಾಜಗಳಲ್ಲಿ ಕೃಷಿಯೂ ಆರ್ಥಿಕ ಚಟುವಟಿಕೆಗಳ ಪ್ರಮುಖ ಸಾಧನವೆನ್ನಬಹುದು. ಕೃಷಿಯು ಹೆಚ್ಚಿನ ಪ್ರಮಾಣದಲ್ಲಿ ಜನರಿಗೆ ಉದ್ಯೋಗ ಅವಕಾಶಗಳನ್ನು ಕಲ್ಪಿಸುವುದರ ಜೊತೆಗೆ ಆಹಾರ ಮತ್ತು ಕೈಗಾರಿಕೆಗಳ ಕಚ್ಚಾ ಪದಾರ್ಥಗಳನ್ನು ಒದಗಿಸುವ ಪ್ರಮುಖ ಮೂಲವಾಗಿದೆ. ಪಾಶ್ಚಿಮಾತ್ಯ ರಾಷ್ಟ್ರಗಳು ಈಗಿನ ಔದ್ಯೋಗಿಕ ಕ್ರಾಂತಿಯನ್ನು ಕಂಡು, ಆರ್ಥಿಕಾಭಿವೃದ್ಧಿಯನ್ನು ಸಾಧಿಸುವ ಮೊದಲು ಕೃಷಿಯಲ್ಲಿ ಪ್ರಗತಿ ಸಾಧಿಸಿದವು ಎಂಬ ಅಂಶವನ್ನು ಇಲ್ಲಿ ಗಮನಿಸಬೇಕಾಗುತ್ತದೆ.
ರಾಷ್ಟ್ರದ, ರಾಷ್ಟ್ರದ, ಜಿಲ್ಲೆಯ, ತಾಲ್ಲೂಕಿನ, ಹೋಬಳಿಯ, ಗ್ರಾಮದ, ಹಳ್ಳಿಯ ಸಂಪತ್ತು ಅಭಿವೃದ್ಧಿಯಾಗಬೇಕಾದರೆ ರೈತರ ಪ್ರಗತಿಯು ಅತ್ಯಾವಶ್ಯಕ. ಈ ರೈತರ ಬದುಕು ಪ್ರಗತಿ ಕಾಣಬೇಕಾದರೆ ವ್ಯವಸಾಯ, ವಿದ್ಯಾಭ್ಯಾಸ, ಕೈಗಾರಿಕೆ, ಸಹಕಾರ, ವ್ಯಾಪಾರ ಮುಂತಾದ ವಿಚಾರಗಳಲ್ಲಿ ಹಿಂದೆ ವಿವರಿಸಿರುವಂತೆ ಪ್ರಗತಿದಾಯಕ ಕಾರ್ಯಕ್ರಮಗಳನ್ನು ಆಚರಣೆಯಲ್ಲಿ ತರಬೇಕು. ರಾಷ್ಟ್ರಾಭಿವೃದ್ಧಿ ಕಾರ್ಯಗಳನ್ನು ಒಂದೇ ಸಲಕ್ಕೆ ಆಚರಣೆಯಲ್ಲಿ ತರುವುದು ಕಷ್ಟವೆನ್ನಬಹುದು. ಈ ಹಂತದಲ್ಲಿ ಮೊದಲಿಗೆ ಗ್ರಾಮೀಣ ಜನರಲ್ಲಿ ಕ್ರಿಯಾತ್ಮಕ ಕೆಲಸಗಳನ್ನು ಉತ್ತಮಪಡಿಸುವುದು ಬಹುಮುಖ್ಯ.
ಆದರೆ, ಭಾರತದ ಗ್ರಾಮಗಳಲ್ಲಿ ಮಾತ್ರ ಹಾಗಾಗಲು ಸಾಧ್ಯವಾಗುತ್ತಿಲ್ಲ. ಏಕೆಂದರೆ ಇಲ್ಲಿಯ ಆರ್ಥಿಕ ಸ್ಥಿತಿಯು ಬಹಳ ಕೆಳದರ್ಜೆಯದಾಗಿರುತ್ತದೆ. ದಿನದಿಂದ ದಿನಕ್ಕೆ ಬಡತನವು ಹೆಚ್ಚುತ್ತಿದೆ. ಜನಸಂಖ್ಯೆಯ ನಿಯಂತ್ರಣಕ್ಕೆ ಏನೆಲ್ಲಾ ಪ್ರಯತ್ನ ಪಡುತ್ತಿದ್ದರೂ ಅದು ಕಡಿಮೆಯಾಗುವ ಲಕ್ಷಣವಂತು ಕಂಡುಬರುತ್ತಿಲ್ಲ. ರಾಷ್ಟ್ರದ ಸಂಪತ್ತನ್ನು ಹೆಚ್ಚಿಸುವುದಕ್ಕೆ ಹಾಗೂ ಇರುವ ಸಂಪತ್ತನ್ನು ಬಳಸುವುದಕ್ಕ್ಕೆ ಸರಿಯಾದ ಪ್ರಯತ್ನಗಳು ನಡೆಯುತ್ತಿಲ್ಲ. ಆರ್ಥಿಕಾಭಿವೃದ್ಧಿ ಪ್ರಯತ್ನವೂ ಮತ್ತು ಶಕ್ತಿಯೂ ನಮ್ಮ ಗ್ರಾಮೀಣ ಜನರಲ್ಲಿ ಹೆಚ್ಚುತ್ತಿಲ್ಲ. ಜನರಲ್ಲಿ ನಿಶ್ಯಕ್ತಿ, ನಿರುದ್ಯೋಗ, ನಿರುತ್ಸಾಹ, ಕ್ರೌರ್ಯ, ಅಪರಾಧಗಳಂತಹ ಅನಿಷ್ಟಗಳು ಹೆಚ್ಚುತ್ತಿವೆ. ಕೇಂದ್ರ ಸರ್ಕಾರ ಹಾಗೂ ರಾಜ್ಯ ಸರ್ಕಾರಗಳು ರೈತರ ಹಾಗೂ ಗ್ರಾಮೀಣ ಪ್ರದೇಶದ ಅಭಿವೃದ್ಧಿಗಾಗಿ ಅನೇಕ ಹೊಸ ಹೊಸ ಯೋಜನೆಗಳನ್ನು ಸೃಷ್ಟಿಸಿ ಅವುಗಳ ಮೂಲಕ ಅಭಿವೃದ್ಧಿಯನ್ನು ಅನುಷ್ಟಾನಕ್ಕೆ ತರಲು ಪ್ರಯತ್ನಿಸುತ್ತಿದ್ದರೂ ಸಹ ರೈತರ ಕಷ್ಟಕ್ಕೆ ಪರಿಹಾರ ಕಂಡಂತೆ ಕಾಣುತ್ತಿಲ್ಲ. ಸಾಲದ ಬಾಧೆ ತಾಳಲಾರದೆ. ನಮ್ಮ ರಾಷ್ಟ್ರದ ಬೆನ್ನೆಲುಬು ಎನಿಸಿಕೊಂಡಿರುವ ರೈತರು ಆತ್ಮಹತ್ಯೆಗೆ ಶರಣಾಗುತ್ತಿದ್ದಾರೆ. ಕರ್ನಾಟಕ ರಾಜ್ಯ ಒಂದರಲ್ಲಿಯೇ ೧೯೯೧-೯೨ರಲ್ಲೆ ೮೬ ಜನ ರೈತರು ಆತ್ಮಹತ್ಯೆಗೆ ಶರಣಾದರೆ. ೧೯೯೬-೯೭ನೇ ಸಾಲಿನಲ್ಲಿ ೨೮೦ ಜನರು ಆತ್ಮಹತ್ಯೆ ಮಾಡಿಕೊಂಡಿದ್ದಾರೆ. ಇದು ಹೀಗೆ ಮುಂದುವರೆದು ೨೦೦೧, ೨೦೦೨, ೨೦೦೩ನೆ ವರ್ಷದಲ್ಲಿ ೧೬೨೩ ರೈತರು ಸಾಲದ ಬಾಧೆಯನ್ನು ತಾಳಲಾರದೆ ಆತ್ಮಹತ್ಯೆಗೆ ಶರಣಾಗಿದ್ದಾರೆ ಎಂದು ಕರ್ನಾಟಕ ರಾಜ್ಯ ಪತ್ರವು ತಿಳಿಸುತ್ತದೆ. ೨೦೦೩ ಜನವರಿಯಿಂದ ಸೆಪ್ಟೆಂಬರ್ ತಿಂಗಳ ಅವಧಿಯಲ್ಲಿಯೇ ೪೦೩ ರೈತರ ಆತ್ಮಹತ್ಯೆಯ ಪ್ರಕರಣಗಳು ದಾಖಲಾಗಿವೆ. ಕರ್ನಾಟಕವು ಸತತ ಮೂರು ವರ್ಷಗಳಿಂದಲೂ ಭೀಕರ ಬರಗಾಲದ ಬವಣೆಯಿಂದ ಬೇಯುತ್ತಿರುವುದು ಇದಕ್ಕೆ ಕಾರಣವೆಂದು ಮೇಲ್ನೋಟಕ್ಕೆ ಕಂಡುಬಂದರು, ಈ ಸಂಬಂಧ ಸರ್ಕಾರಗಳು ವಿಶೇಷ ಕಾಳಜಿ ವಹಿಸದಿರುವುದು ಸೋಜಿಗದ ವಿಷಯವೇ ಸರಿ.
ನಮ್ಮ ಪ್ರಜಾಕ್ಷೇಮ ಸರ್ಕಾರಗಳು ಗ್ರಾಮೀಣ ಪ್ರದೇಶದ ಜನರ ಆರ್ಥಿಕ ಮೂಲವನ್ನು ಅಭಿವೃದ್ಧಿಪಡಿಸುವ ದಿಕ್ಕಿನಲ್ಲಿ ಅನೇಕ ಅಭಿವೃದ್ಧಿ ಯೋಜನೆಗಳನ್ನು ಕೈಗೆತ್ತಿಕೊಂಡಿವೆ. ಗೃಹಕೈಗಾರಿಕೆಗಳ ಅಭಿವೃದ್ಧಿ, ಜಮೀನು ಕಂದಾಯದಲ್ಲಿ ಸ್ವಲ್ಪ ರಿಯಾಯಿತಿ, ವಿದ್ಯುತ್ ಪಾವತಿಯಲ್ಲಿ ಕಡಿತ, ಬ್ಯಾಂಕ್ ಸಾಲಗಳನ್ನು ಮನ್ನ, ಬರಗಾಲದ ಪರಿಹಾರ, ಉಚಿತ ವಸತಿ ಯೋಜನೆ, ಕುಡಿಯುವ ನೀರು ಆರೋಗ್ಯ ಮುಂತಾದ ಮೂಲಭೂತ ಸೌಕರ್ಯಗಳ ಕಡೆಗೆ ಹೆಚ್ಚಿನ ಗಮನ ನೀಡಿರುವುದು ಕಂಡುಬರುತ್ತಿದ್ದರೂ, ಈ ಕಾರ್ಯಗಳಿಂದ ಗ್ರಾಮೀಣ ಪ್ರದೇಶದ ರೈತ ಬಾಂಧವರಿಗೆ ಅಲ್ಪಸ್ವಲ್ಪ ಸಹಾಯವಾಗುತ್ತಿರುವುದು ಕಂಡುಬಂದರೂ, ಇವುಗಳಿಂದ ದೇಶದ ಪ್ರಗತಿಯಾಗುವಂತೆ ಕಂಡು ಬರುತ್ತಿಲ್ಲ. ಇದಕ್ಕೆ ನಿರ್ದಿಷ್ಟ ಆರ್ಥಿಕ ಯೋಜನೆಗಳನ್ನು ಪಂಚವಾರ್ಷಿಕ ಯೋಜನೆಯ ಮಾದರಿಯಲ್ಲಿಯೇ ದ್ವಿವಾರ್ಷಿಕ ಯೋಜನೆಯ ರೂಪದಲ್ಲಿ ಜಾರಿಗೆ ತಂದು ಗ್ರಾಮೀಣ ಅಭಿವೃದ್ಧಿಯ ಕಾರ್ಯಗಳನ್ನು ಕೈಗೊಳ್ಳಬೇಕೆನ್ನಿಸುತ್ತದೆ.
ನಮ್ಮ ದೇಶ ಹಾಗೂ ರಾಜ್ಯದಲ್ಲಿ ಅಪಾರವಾದ ಪ್ರಾಕೃತಿಕ ಸಂಪತ್ತಿದೆ. ಇದರ ಜೊತೆಗೆ ಇತರ ಸೌಕರ್ಯಗಳೂ ಇವೆ. ಅನೇಕ ಕಡೆಗಳಲ್ಲಿ ಈ ಸೌಕರ್ಯಗಳು ವ್ಯರ್ಥವಾಗುತ್ತಿವೆ. ಜನತೆಯನ್ನು ಬಡತನದ ರೇಖೆಯಿಂದ ಮೇಲೆತ್ತಲು, ಪ್ರಾಕೃತಿಕ ಸಂಪತ್ತನ್ನು ಹೆಚ್ಚುಹೆಚ್ಚಾಗಿ ಬಳಸಿಕೊಳ್ಳಲು, ಇದರ ಮೂಲಕ ದೇಶದ ಆದಾಯವನ್ನು ಹೆಚ್ಚಿಸುವುದಕ್ಕೂ ಈ ಆರ್ಥಿಕ ಯೋಜನೆಗಳು ಬಹುಮುಖ್ಯವಾದ ಪಾತ್ರವನ್ನು ವಹಿಸುತ್ತವೆ. ಉದಾಹರಣೆಗೆ ವ್ಯವಸಾಯಕ್ಕೂ, ಕೈಗಾರಿಕೆಗೂ ಯಾವ ಸಂಬಂಧವಿರಬೇಕು, ವ್ಯಾಪಾರದ ವಸ್ತುಗಳ ಮಾರಾಟಕ್ಕೆ ಏನೇನು ಸೌಕರ್ಯಗಳು ಬೇಕು, ಜನತೆಯಲ್ಲಿ ತಿಳುವಳಿಕೆಯ ಅರಿವು ಮೂಡಿಸಬೇಕಾದರೆ ಏನು ಮಾಡಬೇಕು, ಯಾವ ರೀತಿಯ ಕೈಗಾರಿಕೆಗಳು ಪ್ರೋತ್ಸಾಹಿಸಬೇಕು ಗೃಹ ಕೈಗಾರಿಕೆಗಳಿಗೂ (ಗ್ರಾಮ ಕೈಗಾರಿಕೆ) ದೊಡ್ಡ ಕೈಗಾರಿಕೆಗಳಿಗೂ ಯಾವ ಸಂಬಂಧವಿರಬೇಕು ಗ್ರಾಮೀಣ ಪ್ರದೇಶದಲ್ಲಿ ಉದ್ಯೋಗ ಸೃಷ್ಟಿಸಲು ಯಾವ ಕಾರ್ಯಗಳನ್ನು ಕೈಗೊಳ್ಳಬೇಕು. ಇವೇ ಮುಂತಾದ ವಿಷಯಗಳು ಆರ್ಥಿಕ ಯೋಜನೆಯ ಪ್ರಮುಖವಾದ ಕಾರ್ಯಗಳಾಗಿರುತ್ತವೆ. ಆದರೆ ನಮ್ಮ ರಾಷ್ಟ್ರದಲ್ಲಿ ಇಂದು ೧೦ನೇ ಪಂಚವಾರ್ಷಿಕ ಆರ್ಥಿಕ ಯೋಜನೆಯು ಜಾರಿಯಲ್ಲಿದ್ದರೂ ಸಹ ಮೇಲಿನ ಸಮಸ್ಯೆಗಳು ಸಮಸ್ಯೆಗಳಾಗಿಯೇ ಉಳಿದೆವೆ. ಇವುಗಳ ನಿವಾರಣೆಗೆ ಶಾಶ್ವತವಾದ ಪರಿಹಾರ ಕಂಡು ಹಿಡಿಯುವಲ್ಲಿ ನಮ್ಮ ರಾಜಕೀಯ ಹಾಗೂ ಆರ್ಥಿಕ ತಜ್ಞರು ವಿಫಲವಾಗಿರುವುದು ಮೇಲುನೋಟಕ್ಕೆ ಕಂಡು ಬರುತ್ತದೆ.
ನಮ್ಮ ರಾಷ್ಟ್ರದ ೭೩ ರಷ್ಟು ಜನರು ಕೃಷಿಯನ್ನು ತಮ್ಮ ಜೀವನಕ್ಕೆ ಆಧಾರವೆಂದು ನಂಬಿಕೊಂಡಿದ್ದರೂ ಇಂದು ಕೃಷಿಯು ಲಾಭದಾಯಕವಾದ ವೃತ್ತಿಯಾಗಿ ಉಳಿದಿಲ್ಲ. ರೈತರು ತಮ್ಮ ಕಷ್ಟಕ್ಕೆ ಸರಿಯಾದ ಪ್ರತಿಫಲ ಪಡೆಯುತ್ತಿಲ್ಲ. ಇದಕ್ಕೆ ಅನೇಕ ಕಾರಣಗಳನ್ನು ನೀಡಬಹುದು. ಇವುಗಳಲ್ಲಿ ಅತಿ ಮುಖ್ಯವಾದದ್ದು ಅವರ ಅಜ್ಞಾನ ಸ್ವಾತಂತ್ರ್ಯ ಬಂದು ಐವತ್ತಾರು ವರ್ಷಗಳಾದರೂ ನೂರರಲ್ಲಿ ಎಪ್ಪತ್ತೆಂಟರಷ್ಟು ಜನರಿಗೆ ಅಕ್ಷರಜ್ಞಾನವಿಲ್ಲ. ಅವರ ಅಜ್ಞಾನವೇ ವಿವಿಧ ಕಷ್ಟಗಳಿಗೂ ಮೂಲ ಕಾರಣವಾಗಿದೆ. ಈ ಅನಿಷ್ಟ ನಮ್ಮ ಜನರಿಂದ ತೊಲಗದ ಹೊರತು ಅವರಲ್ಲಿ ಆತ್ಮಾವಲಂಬನ ಶಕ್ತಿಯಾಗಲಿ ಅಥವಾ ಅವರ ಆದಾಯದ ಪ್ರಗತಿಯಾಗಲಿ ಬೆಳವಣಿಗೆಯ ರೂಪ ಕಾಣುವುದು ಕಷ್ಟ.
ಅಂದು ನಮ್ಮ ವಿದ್ಯಾಭ್ಯಾಸ ಕ್ರಮವು ಒದು ರೀತಿಯಲ್ಲಿ ಚೆನ್ನಾಗಿತ್ತು. ರಾಷ್ಟ್ರೀಯತೆಯನ್ನು ಮತ್ತು ಸಂಸ್ಕೃತಿಯನ್ನು ಯಾವ ರೀತಿಯಲ್ಲಿ ಪೋಷಿಸಬೇಕೆಂಬುವುದು ಅಂದಿನ ವಿದ್ಯಾಭ್ಯಾಸದ ಮುಖ್ಯ ಧ್ಯೇಯವಾಗಿತ್ತು. ಜನರಲ್ಲಿ ಶಿಸ್ತು, ಆತ್ಮಸಂಯಮ, ವ್ಯಕ್ತಿತ್ವ, ಸತ್ಯಾಅಹಿಂಸೆಯ ಮಹತ್ವವನ್ನು ಚೆನ್ನಾಗಿ ಬೇರೂರಬೇಕೆಂಬುದೇ ಆಗಿತ್ತು. ಈ ಕ್ರಮದಿಂದಾಗಿ ಜನರಲ್ಲಿ ವಿಚಾರಮಾಡುವ ಶಕ್ತಿಯು ಅಭಿವೃದ್ಧಿ ಹೊಂದುತ್ತಿತ್ತೆನ್ನಬಹುದು. ಹಿಂದೆ ವಿದ್ಯಾಭ್ಯಾಸವನ್ನು ಸ್ವಲ್ಪ ಭಾಗವನ್ನು ಉಪಾಧ್ಯಾಯರಿಂದಲೂ, ಇನ್ನೂ ಸ್ವಲ್ಪ ಭಾಗವನ್ನು ಪರಿಶೀಲನಾ ಶಕ್ತಿಯಿಂದಲೂ, ಮತ್ತೆ ಸ್ವಲ್ಪ ಭಾಗವನ್ನು ಉಪನ್ಯಾಸ ಮತ್ತು ಚರ್ಚೆ ಮುಂತಾದ ಸಾಧನೆಗಳಿಂದಲೂ, ಉಳಿದ ಭಾಗವನ್ನು ಪ್ರಕೃತಿಯ ಪರಿಣಾಮದಿಂದಲೂ ಪಡೆದು ವಿದ್ಯಾವಂತರಾಗಿರುತ್ತಿದ್ದರೆಂದು ಹೇಳಬಹುದು.
ಆದರೆ ಇಂದಿನ ವಿದ್ಯಾಭ್ಯಾಸ ಕ್ರಮದಲ್ಲಿ ಸರಿಯಾದ ವಿಷಯ ಗ್ರಹಣ ಶಕ್ತಿ ಇಲ್ಲ. ಕೃಷಿಯನ್ನು ರಾಷ್ಟ್ರದ ೭೦ರಷ್ಟು ಜನರು ಅವಲಂಬಿಸಿದ್ದರೂ ಸಹ ಇದರ ಬಗ್ಗೆ ನೀಡುತ್ತಿರುವ ಶಿಕ್ಷಣ ೧೫ರಷ್ಟು ಮಾತ್ರ. ಸಾಹಿತ್ಯ ಪಾಠಕ್ಕೆ ಹೆಚ್ಚಿನ ಪ್ರಾಮುಖ್ಯತೆ ದೊರಕಿದೆ. ಸಾಮಾಜಿಕ ಅನಿಷ್ಟ ಪದ್ದತಿಗಳ ಬಗ್ಗೆ ಅರಿವು ಮೂಡಿಸುವಂತಹ, ದಲಿತರ ಮೇಲೆ ನಡೆಯುವ ದೌರ್ಜನ್ಯದ ಬಗ್ಗೆ ಅರಿವು ಮೂಡಿಸಿ ಅದನ್ನು ನಿರ್ಮೂಲನೆ ಮಾಡುವುದರ ಬಗ್ಗೆ, ದಲಿತರಲ್ಲಿ ಆತ್ಮ ಧ್ಯೇಯವನ್ನು ಹೆಚ್ಚಿಸುವುದರ ಬಗ್ಗೆ ಆಸ್ಪೃಶ್ಯತೆಯ ನಿವಾರಣೆಗೆ ಸಂಬಧಿಸಿದ ವಿಚಾರಗಳಿಲ್ಲದೆ. ಒಂದು ರೀತಿಯಲ್ಲಿ ಇಂದಿನ ಶಿಕ್ಷಣದ ಕ್ರಮವು ರಾಷ್ಟ್ರಾಭಿಮಾನವನ್ನು ಸೃಷ್ಟಿಸುವುದಿಲ್ಲ ಹಾಗೂ ಜನತೆಯ ಜೀವನಕ್ಕೆ ಉಪಯೋಗವಾಗದ ಸ್ಥಿತಿಯಲ್ಲಿದೆ. ವಿದ್ಯೆ ಪಡೆದವರೆಲ್ಲ. (ಪದವಿ ಪಡೆದವರೆಲ್ಲ) ಸರ್ಕಾರಿ ಉದ್ಯೋಗವನ್ನೆ ಬಯಸಿದರೆ…. ಅಂದರೆ ವಿದ್ಯಾವಂತರು ತಮ್ಮ ಗ್ರಾಮೀಣ ಪ್ರದೇಶದಲ್ಲಿ ಸ್ವಯಂ ಉದ್ಯೋಗದಲ್ಲಿ ತೊಡಗಿ ಅದನ್ನು ಅಭಿವೃದ್ಧಿಪಡಿಸಿ ತಮ್ಮ ಆರ್ಥಿಕ ಆದಾಯವನ್ನು ಹೆಚ್ಚಿಸಿಕೊಳ್ಳುವ ಶಿಕ್ಷಣದ ಕೊರತೆ ಇಂದಿನ ಶಿಕ್ಷಣದಲ್ಲಿ ಕಂಡುಬರುತ್ತಿಲ್ಲ. ಇಂಥ ಸಂದರ್ಭದಲ್ಲಿ ವಿದ್ಯಾರ್ಥಿಗಳ ಹೃದಯದಲ್ಲಿ ಸ್ಫೂರ್ತಿಯಾಗಲಿ ಅಥವಾ ದೇಶಪ್ರೇಮವಾಗಲಿ ಬರುವುದು ಹೇಗೆ ತಾನೆ ಸಾಧ್ಯ. ಖ್ಯಾತ ಶಿಕ್ಷಣ ತಜ್ಞರೆನ್ನಿಸಿಕೊಂಡಿರುವ ಇಂಗ್ಲೆಂಡಿನ ಜಾರ್ಜ್ ಬರ್ನಾಡ್ ಷಾ ಅವರು ಹೇಳಿರುವಂತೆ “ಹುಚ್ಚಿಲ್ಲದವರಿಗಾಗಿ ಹುಚ್ಚು ಜನರು ನಡೆಯಿಸುತ್ತಿರುವ ಹುಚ್ಚಾಸ್ಪತ್ರೆಗಳೇ ಶಾಲೆಗಳು” ಎಂದಿರುವುದು ಇಂದು ನಾಯಿಕೊಡೆಗಳಂತೆ ತಲೆ ಎತ್ತಿರುವ ಇಂದಿನ ಕಾನ್ವೆಂಟ್ ಶಿಕ್ಷಣದ ರೀತಿನೀತಿಗೆ ಅನ್ವಯಿಸುತ್ತದೆನ್ನಬಹುದು.
ಗಾಂಧೀಜಿಯವರು ನಿರುದ್ಯೋಗ ನಿರ್ಮೂಲನೆಗೆ ಗ್ರಾಮೀಣ ಕೈಗಾರಿಕೆಗಳಿಗೆ ಪುನರ್ ಜನ್ಮ ನೀಡಬೇಕೆಂದರು. ಆದರೆ ಬೃಹತ್ ಕೈಗಾರಿಕೆಗಳಿಂದಾಗಿ, ಆಧುನಿಕ ತಂತ್ರಜ್ಞಾನದ ಪ್ರಗತಿಯಿಂದಾಗಿ ಗ್ರಾಮ ಕೈಗಾರಿಕೆಗಳು ಒಂದೊಂದಾಗಿ ಮಾಯವಾದವು. ಇದನ್ನೇ ನಂಬಿದಂತವರ ಬದುಕು ಬೀದಿ ಪಾಲಾಯಿತು. ಈ ಜನರು ಗ್ರಾಮೀಣ ಪ್ರದೇಶಗಳನ್ನು ತೊರೆದು ಜೀವನದ ಅನುಕೂಲಕ್ಕಾಗಿ ನಗರಗಳಿಗೆ ವಲಸೆ ಕೈಗೊಂಡರು. ಇದರಿಂದಾಗಿ ಗ್ರಾಮೀಣ ಸಂಸ್ಕೃತಿ ಮಾಯವಾಗಿ ಕೆಟ್ಟ ನಗರೀಕರಣದ ಕೊಳಗೇರಿಗಳು ನಿರ್ಮಾಣವಾದವು. ಜನರು ನಗರಗಳಲ್ಲಿ ಸರಿಯಾದ ಉದ್ಯೋಗ ದೊರಕದೆ ಅಪರಾಧ ಕೆಲಸಗಳಿಗೆ ಹೆಚ್ಚಿನ ಪ್ರಾಮುಖ್ಯತೆ ನೀಡಿ ಅವರ ಉಜ್ವಲ ಭವಿಷ್ಯಕ್ಕೆ ತಿಲಾಂಜಲಿ ಹೇಳಿಕೊಂಡಿರುವುದಕ್ಕೆ ನಮ್ಮ ಮುಂದೆ ಉದಾಹರಣೆಗಳಿವೆ. ನಮ್ಮ ರಾಷ್ಟ್ರದಲ್ಲಿ ಜನರು ಬಡತನದ ರೇಖೆಯಿಂದ ಮೇಲೆ ಬರಬೇಕಾದರೆ ಪ್ರಮುಖವಾಗಿ ಇಲ್ಲಿಯ ನಿರುದ್ಯೋಗವು ಕಡಿಮೆಯಾಗಬೇಕು. ಹೀಗಾಗಬೇಕಾದರೆ ಸಾಮಾನ್ಯ ರೀತಿಯ ಕೈಗಾರಿಕೆ, ಗೃಹಕೈಗಾರಿಕೆಗಳು ಮತ್ತು ವ್ಯವಸಾಯವನ್ನು ಅವಲಂಬಿಸಿರುವಂತಹ ಗ್ರಾಮೀಣ ಪ್ರದೇಶದ ಸಣ್ಣ ಕೈಗಾರಿಕೆಗಳು ಹೆಚ್ಚಿನ ಪ್ರಮಾಣದಲ್ಲಿ ಅಭಿವೃದ್ಧಿ ಹೊಂದಬೇಕು. ಒಂದರ್ಥದಲ್ಲಿ ವಿಸ್ತಾರವಾದ ಗ್ರಾಮ ಕೈಗಾರಿಕೆಗಳು ಹಾಗೂ ದೊಡ್ಡ ಕೈಗಾರಿಕೆಗಳನ್ನು ಹೆಚ್ಚುಹೆಚ್ಚಾಗಿ ನಿರ್ಮಿಸುವುದರಿಂದ ನಿರುದ್ಯೋಗವನ್ನು ಹೋಗಲಾಡಿಸಬಹುದಾಗಿದೆ. ಇವುಗಳ ಜೊತೆಗೆ ಲೋಕೋಪಯೋಗಿ ಕೆಲಸ ಕಾರ್ಯಗಳನ್ನು ಹೆಚ್ಚುಹೆಚ್ಚಾಗಿ ಕೈಗೊಳ್ಳುವುದರಿಂದ ಗ್ರಾಮೀಣ ಪ್ರದೇಶದ ಜನರಿಗೆ ಹೆಚ್ಚಿನ ಉದ್ಯೋಗದ ಅವಕಾಶವನ್ನು ಸೃಷ್ಟಿಸಬಹುದೆಂದು ಹೇಳಬಹುದಾಗಿದೆ.
ನಮ್ಮ ಗ್ರಾಮಗಳೇ ಈ ರಾಷ್ಟ್ರದ ಬುನಾದಿಗಳೆಂದರು ಗಾಂಧೀಜಿ. ಆದರೆ ಈ ಮಾತಿಗೆ ವಿರೋಧವೆಂಬಂತೆ ಡಾ. ಬಿ. ಆರ್. ಅಂಬೇಡ್ಕರ್ ರವರು ಈ ಗ್ರಾಮ ಸಮಾಜವೇ ಅಸ್ಪೃಶ್ಯತೆಯನ್ನು ಸೃಷ್ಟಿಸಿ, ಪೋಷಿಸಿ, ರಕ್ಷಿಸಿ, ಬೆಳೆಸಿಕೊಂಡು ಬಂದಿರುವುದು. ಗ್ರಾಮಸಮಾಜ ನಿರ್ಮಾಲನೆಯಾದರೆ ಮಾತ್ರ ಅಸ್ಪೃಶ್ಯತೆ ನಿರ್ಮಾಲನೆ ಸಾಧ್ಯವೆಂದು ಹೇಳಿದರು. ಒಂದರ್ಥದಲ್ಲಿ ಇವರಿಬ್ಬರ ಹೇಳಿಕೆಗಳಲ್ಲಿಯೂ ಸತ್ಯಾಂಶವಿದೆ. ಅಂಬೇಡ್ಕರ್ ರವರ ಹೇಳಿಕೆಯಂತೆ, ಗ್ರಾಮಗಳೆ ಅಸ್ಪೃಶ್ಯತೆಯ ತವರುಮನೆಗಳು. ಇಂದಿಗೂ ಸಹ ಭೂತಕಾಲದ ಕಲ್ಪನೆಯನ್ನು ಚಾಚು ತಪ್ಪದೆ ಪಾಲಿಸಿಕೊಂಡು ಬರುತ್ತಿವೆ. ಜೊತೆಗೆ ದಿನೇದಿನೇ ಮೇಲುಕೀಳು ಎಂಬ ಭಾವನೆಯು ಹೆಚ್ಚಾಗುತ್ತಿದೆ. ಇದಕ್ಕೆ ನಮ್ಮ ಶಿಕ್ಷಣ, ರಾಜಕೀಯ ಪ್ರಮುಖವಾಗಿ ಸಮಾಜದ ದೌರ್ಬಲ್ಯವೇ ಕಾರಣವೆನ್ನಬಹುದು. ಇದಕ್ಕೆ ಮೂಕಸಾಕ್ಷಿಯಾಗಿ ಮೊದಲೇ ಚರ್ಚಿಸಿರುವಂತೆ ಕರ್ನಾಟಕದಲ್ಲಿ ಎಸ್.ಎಂ. ಕೃಷ್ಣ ಸರ್ಕಾರವೂ ಶಾಲಾಮಕ್ಕಳಿಗೆ ಮಧ್ಯಾಹ್ನದ ಬಿಸಿಯೂಟದ ಕಾರ್ಯಕ್ರಮವನ್ನು ಜಾರಿಗೆ ತಂದಿರುವುದು ತಮಗೆಲ್ಲ ತಿಳಿದಿರುವ ವಿಷಾಯವೆ. ಆದರೆ ಈ ಕಾರ್ಯಕ್ರಮದಿಂದಾಗಿ ಪ್ರಾಚೀನ ಕಾಲದಲ್ಲಿದ್ದಂತಹ ಅನಿಷ್ಟ ಅಸ್ಪೃತ್ಯತೆಯು ಹೆಚ್ಚುಹೆಚ್ಚಾಗಿ ಜೀವಂತ ಪಡೆದು ಅದರ ಅರಿವನ್ನು ಸವರ್ಣೀಯರೆಂದು ಕರೆದುಕೊಂಡವರಲ್ಲಿ ಮೂಡಿಸಿದೆ. ದಲಿತರ ಜೊತೆ ಕುಳಿತು ಊಟ ಮಾಡುವ ಆಗಿಲ್ಲ. ದಲಿತರು ಅಡುಗೆ ಮಾಡಿದರೆ ಸವರ್ಣೀಯ ಮಕ್ಕಳ್ಯಾರೂ ದಾಸೋಹದಲ್ಲಿ ಪಾಲ್ಗೊಳ್ಳುವುದಿಲ್ಲ. ಘರ್ಷಣೆ ಊರಿಗೆ ಊರೇ ಸ್ಮಶಾಣವಾಗಿ ಪರಿವರ್ತನೆಗೊಳ್ಳುತ್ತದೆ. ದಲಿತರು ಸುಮ್ಮನಿದ್ದರೆ ಅವರಿಗೆ ಅವರೇ ಅನ್ಯಾಯ ಮಾಡಿಕೊಂಡಂತೆ. ಈ ಕಾರಣಗಳಿಂದಾಗಿ ಇಂದು ಗ್ರಾಮಗಳು ಮೂಲ ಅಸ್ತಿತ್ವವನ್ನೇ ಕಳೆದುಕೊಂಡು ನೂರಾರು ಸಮಸ್ಯೆಗಳ ಗೂಡಾಗಿ ಪರಿವರ್ತನೆಯಾಗುತ್ತಿರುವುದು ಕಂಡು ಬರುತ್ತಿದೆ. ಇವುಗಳ ನಿರ್ಮೂಲನೆಯಾಗದ ಹೊರತು ಗ್ರಾಮೀಣ ಅಭಿವೃದ್ದಿ ಸಾಧ್ಯವಿಲ್ಲ.
ಅಲ್ಪ ಶಿಕ್ಷಣ ಪಡೆದು ನಿರುದ್ಯೋಗಿಗಳಾಗಿ ಊರು ಊರುಗಳಲ್ಲಿ ಅಲೆಯುತ್ತಿರುವ ಯುವಕರು ಕೊಳಕು ರಾಜಕೀಯ ಪಕ್ಷಗಳ ಬೆಂಬಲಿಗರೆಂದು ಗುರ್ತಿಸಿಕೊಂಡು ಗ್ರಾಮದ ಶಾಂತಿಗೆ ಭಂಗ ತರುತ್ತಿದ್ದಾರೆ. ಇದರಿಂದಾಗುತ್ತಿರುವ ಗ್ರಾಮೀಣ ಅಶಾಂತಿಯ ನೈರ್ಮಲ್ಯ ಹೇಳತೀರದು. ಇವರು ತಮ್ಮ ಸ್ವಾರ್ಥ ಸಾಧನೆಗಾಗಿ ಹಳ್ಳಿಯ ಜನರಲ್ಲಿ ದ್ವೇಷಾಭಾವನೆ ಮೂಡಿಸಿ, ಅಸ್ಪೃಶ್ಯತೆಯನ್ನು ಹೆಚ್ಚಾಗಿ ಜಾರಿಗೆ ತಂದು ಒಗ್ಗಾಟ್ಟಾಗಿದ್ದಂತಹ ಗ್ರಾಮಗಳನ್ನು ಛಿದ್ರಛಿದ್ರವಾಗಿ ವಿಂಗಡಿಸಿ ನೋಡುವಂತೆ ಮಾಡಿದ್ದಾರೆ, ಇದನ್ನು ನಿರ್ಮೂಲನೆ ಮಾಡುವ ಕೆಲಸ ಸರ್ಕಾರ ಹಾಗೂ ಸಂಘ ಸಂಸ್ಥೆಗಳಿಗಿದೆ. ಇದನ್ನು ಇವರುಗಳು ಶಾಸ್ತ್ರಬದ್ದವಾಗಿ ನಿರ್ವಹಿಸಬೇಕಾಗುತ್ತದೆ.
ಪ್ರಸ್ತುತ ಕೃತಿಯಲ್ಲಿ ಬಂದಿರುವ ಗ್ರಾಮೀಣ ಪ್ರದೇಶದ ಚಿತ್ರಣವು ಸಾಮಾನ್ಯವಾಗಿ ಭಾರತದ ಎಲ್ಲಾ ಕಡೆಯಿಂದಲೂ ಕಂಡುಬರುವುದಾಗಿದೆ. ಕೆಲವು ನನ್ನ ಅಧ್ಯಯನದ ಹಾಗೂ ಸ್ವಾನುಭವದ ಪರಿಶ್ರಮಗಳ ಮೇಲೆ ರಚಿತವಾದವುದಾಗಿದೆ. ಗ್ರಂಥಗಳ ನೆರವನ್ನು ಇಲ್ಲಿ ಧಾರಾಳವಾಗಿ ಪಡೆಯಲಾಗಿದೆ. ಸಹಾಯಕ ಗ್ರಂಥಗಳ ಪಟ್ಟಿಯಲ್ಲಿ ಸೂಚಿಸಿದ ಎಲ್ಲ ಗ್ರಂಥಗಳ ಕತೃಗಳಿಗೆ ನನು ಕೃತಜ್ಞನಾಗಿರುತ್ತೇನೆ.
ಇಲ್ಲಿಯ ಬರಹಗಳನ್ನು ಗ್ರಾಮೀಣ ಜನಸಾಮಾನ್ಯರನ್ನು, ಶಾಲಾ ಕಾಲೇಜುಗಳಲ್ಲಿ ಓದುತ್ತಿರುವ ಗ್ರಾಮೀಣ ವಿದ್ಯಾರ್ಥಿಗಳನ್ನು ಗಮನದಲ್ಲಿರಿಸಿ ಹಾಗೂ ರಾಜಕೀಯವನ್ನು ವೃತ್ತಿಯಾಗಿರಿಸಿಕೊಂಡು ವ್ಯವಹರಿಸುತ್ತಿರುವವರನ್ನು ಉದ್ದೇಶಿಸಿ ರಚಿಸಲಾಗಿದೆ ಎಂದು ಹೇಳಬಯಸುತ್ತೇನೆ. ಕೃಷಿಕರ ಏಳ್ಗೆಯಾಗದೆ, ಹಳ್ಳಿಗಳ ಅಭಿವೃದ್ಧಿಯಾಗದೆ ನಮ್ಮ ರಾಷ್ಟ್ರದ ಅಭಿವೃದ್ಧಿಯಾಗಲಾರದೆಂಬ ಮಾತನ್ನು ನಾವೆಲ್ಲರೂ ಅರಿತಿದ್ದೇವೆ. ಆದರೆ ನಿಷ್ಠೆಯಿಂದ, ಪ್ರಾಮಾಣಿಕತನದಿಂದ ಎಲ್ಲಕ್ಕೂ ಹೆಚ್ಚಾಗಿ ವಾಸ್ತವ್ಯದೃಷ್ಟಿಯಂದ ನಾವು ನಮ್ಮ ಮುಂದಿರುವ ಸಮಸ್ಯೆಗಳ ಪರಿಹಾರದಲ್ಲಿ ನಿರತರಾಗುವುದು ಅವಶ್ಯಕ. ಸರ್ಕಾರಿ ಅಧಿಕಾರಿಗಳು, ರಾಜಕಾರಣಿಗಳು ತಮ್ಮ ಪ್ರತಿಷ್ಠೆಯನ್ನು, ವೈಯುಕ್ತಿಕ ಲಾಭವನ್ನು ಮೆರೆಯುವುದಕ್ಕೆ, ಮೇಲಣ ಅಧಿಕಾರಿಗಳ ಮೆಚ್ಚುಗೆಯನ್ನು ಪಡೆಯುವುದಕ್ಕೆ “ಎಲ್ಲವೂ ಸರಿಯಾಗಿದೆ, ಪ್ರಗತಿ ಪಥದಲ್ಲಿ ನಡೆದಿವೆ” ಎಂದು ಸವಿ ಮಾತನಾಡಿರುವ ಸನ್ನಿವೇಶಗಳು ಇವೆ. ಆದರೆ ಇಂತಹ ಬೆಲ್ಲದ ಮಾತುಗಳಿಂದ ಇಂದು ಬಂದು, ನಾಳೆ ಹೋಗುವ ಅಧಿಕಾರಿಗಳ ಹುಸಿ ಮಾತುಗಳಿಂದ ಯಾರಿಗೆ ಏನಾಗಬೇಕಾಗಿದೆ? ‘ಜಾತೀಯತೆ’, ‘ಅಸ್ಪೃಶ್ಯತೆ’ ಸಾಯುವತ್ತಾ ನಡೆದಿದೆ ಎಂದು ಎಲ್ಲರೂ ಹೇಳುವವರೆ. ಆದರೆ ಇದು ಸತ್ಯವೇ? ಇಂದು ಸರ್ಕಾರಕ್ಕೆ ನೀಡಿರುವ ೮೧ರಷ್ಟು ಹೇಳಿಕೆಗಳು ಮೇಲಿನ ರೀತಿಯವೇ ಆಗಿವೆ.
ನಮ್ಮ ಹಿರಿಯರು ಹೇಳಿದರು “ನನಗೆ ಜನ್ಮವಿತ್ತ ಪುಣ್ಯ ಭೂಮಿಯೇ, ನೀನು ಸ್ವರ್ಗಕ್ಕಿಂತಲೂ ಶ್ರೇಷ್ಠ” ಎಂದು ಇದನ್ನು ಅವರು ಜೀವನದುದ್ದಕೂ ಅಭಿಮಾನದಿಂದ ಉದ್ಗರಿಸುತ್ತಲೇ ಬಂದಿದ್ದರು. ಇಂದು ಆ ವಾಣಿ ನಮ್ಮನ್ನೆಲ್ಲ ಕೈಹಿಡಿದು ಉತ್ತಮ ಪಥದಲ್ಲಿ ಕರೆದೊಯ್ಯಬೇಕಾದ ಅವಶ್ಯಕತೆ ಎಂದಿಗಿಂತಲೂ ಹೆಚ್ಚಾಗಿದೆ. ಯಾವುದೇ ಸರ್ಕಾರವೇ ಆಡಳಿತದ ಚುಕ್ಕಾಣಿ ಹಿಡಿಯಲಿ. ಅವರು ಹೆಚ್ಚಿನ ಪ್ರಾಮುಖ್ಯತೆ ನೀಡಬೇಕಾದದ್ದು ಗ್ರಾಮೀಣ ಪ್ರದೇಶದ ಅಭಿವೃದ್ಧಿಗೆ. ಏಕೆಂದರೆ
“ನಮ್ಮ ದೇಶವು ಸಂಪೂರ್ಣವ್ಯವಸಾಯಿಕ ದೇಶ,
ಗ್ರಾಮಗಳೇ ಇಲ್ಲಿಯ ಐಶ್ವರ್ಯದ ಆಧಾರ,
ರೈತನೇ ಗ್ರಾಮಗಳ ಮತ್ತು ರಾಷ್ಟ್ರದ ತಳಹದಿ.
ಅವನ ಸಂಪತ್ತೇ ದೇಶದ ಸಂಪತ್ತು,
ಅವನ ಭಾಗ್ಯವೇ ದೇಶದ ಭಾಗ್ಯ,
ಅವನ ಉದ್ಧಾರವೇ ದೇಶೋದ್ಧಾರ,
ದೇಶದ ಗ್ರಾಮೀಣ ಜನರಲ್ಲಿ ಸುಖ, ಸಂಪತ್ತು, ಸಮೃದ್ಧಿಯಾಗಿದ್ದರೆ
ದೇಶದಲ್ಲಿ ನೆಲವೂ, ಬಲವೂ, ಸಂಪತ್ತೂ ನದಿಯಂತೆ
ಅವಿಚ್ಚಿನ್ನವಾಗಿ ಹರಿಯುತ್ತದೆ” ಎಂಬುದನ್ನು ಮರೆಯಬಾರದು.

